
022–1(6): ᒪᓕᒐᒃᓴᖅ 36 - ᒪᓕᒐᖅ ᐋᖅᑭᒋᐊᖅᓯᔪᖅ ᐃᖅᑲᓇᐃᔭᖅᑎᓂᑦ ᐋᓐᓂᖅᑐᓕᕆᔨᒃᑯᑦ ᒪᓕᒐᕐᒥᒃ - ᑲᑎᒪᔩᑦ 

ᑲᑎᒪᑐᐃᓐᓇᑎᓪᓗᒋᑦ ᕿᒥᕐᕈᓂᖏᑦ ᒪᓕᒐᕐᒥᒃ (ᑐᑐ) ................................................................................................................. 4506 

 
ᑐ. 

ᑕ. 

ᐃᖃᓗᐃᑦ, ᓄᓇᕗᑦ 
ᐊᐃᕝᕕᖅ, ᓄᕕᐱᕆ 4, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔮᒃ ᐊᓇᕈᐊᖅ, ᑖᓄᑦ ᕼᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ 
ᐃᖅᑭᑦᑐᖅ, ᐊᖓᔪᖅᑳ ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᐸᑎᖅ ᓇᑦᑎᖅ, ᐊᖓᔪᖅᑳ ᑭᐅᓪᕕᓐ 
ᐃᖕ, ᔫᐱ ᓄᑕᕋᖅ, ᓯᕗᓕᖅᑎ ᐹᓪ ᐅᑲᓕᖅ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᐊᖓᔪᖅᑳ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᐅᐃᓕᐊᒻᔅ ᐊᐱᕆᔪᒪᕙᕋ ᑐᒃᓯᐊᖁᓪᓗᒍ ᒪᑐᐃᖅᓯᓂᕐᒧᑦ ᑕᒪᑐᒪᓂ ᐅᓐᓄᓴᖅ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓐᓄᓴᒃᑯᑦ. ᓯᕗᓕᖅᑎ, ᒪᓕᒐᓕᐅᖅᑏᑦ. ᐊᓕᐊᓇᐃᑉᐳᖅ ᑕᑯᔭᕆᐊᔅᓴᓯ 19-ᖑᔪᑦ ᒪᓕᒐᐅᖅᑏᑦ ᑕᕝᕙᓂ 
ᐊᒻᒪᓗ ᐊᓯᖏᑦ ᐃᓚᒋᔭᐅᔪᑦ ᐅᑎᕐᒥᑎᓪᓗᒋᑦ ᐊᐅᓚᖅᓯᒪᓚᐅᖅᑎᓪᓗᒋᑦ ᓄᓇᒧᑦ. ᑐᓐᖓᓱᒋᑦᓯ. ᑲᑎᒪᒡᔪᑎᒃᓴᐃᑦ 2. 
ᐊᖓᔪᖅᑳᖅ ᐅᖃᐅᓯᖏᑦ. ᐊᖓᔪᖅᑳ ᑖᒻᓴᓐ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑦ ᐅᖃᐅᓯᖓᑦ 218-1(6): ᒐᕙᒪᑐᖃᒃᑯᑦ ᓱᕈᓯᕐᓄᑦ ᐃᓄᓯᕐᓗᒃᑐᓄᑦ ᐃᑲᔫᓯᐊᑦ 
 
ᐊᖓᔪᖅᑳᖅ ᒪᓃᑐᖅ ᑖᒻᓴᓐ(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒥᓱᑎᒍᑦ ᐃᖅᑲᐅᒪᓂᐊᖅᑐᓯ ᒐᕙᒪᑐᖃᒃᑯᑦ 
ᑮᓇᐅᔭᖁᑎᖏᑦ ᓴᖅᑭᑕᐅᓚᐅᖅᑐᑦ ᕖᕗᐊᓕᒥ 2003, ᐃᓚᓯᓂᐊᕐᓂᕋᑦᑎᓪᓗᒋᑦ ᐃᓛᒃᑰᖅᑐᒥᒃ ᐃᒌᐊᕈᑎᒥᒃ 
ᑕᐃᔭᐅᔪᖅ ᓱᕈᓯᓄᑦ ᐃᓄᓯᕐᓗᒃᑐᓄᑦ ᐃᑲᔫᓯᐊᑦ ᑲᓇᑕᒥ ᓱᕈᓯᕐᓄᑦ ᑖᒃᓯᔮᕈᑎᓄᑦ ᑮᓇᐅᔭᖅᑖᕆᔭᐅᕙᑦᑐᑦ. 
 
ᒐᕙᒪᒃᑯᑦ ᑲᓇᑕᒥ ᓴᖅᑮᓚᐅᕐᒪᑕ ᑖᒃᓱᒥᖓ ᐃᑲᔫᓯᐊᒥᒃ ᐃᑲᔪᕐᓂᐊᖅᑐᒥᒃ ᓱᕈᓯᕐᓄᑦ ᖃᓄᐃᒍᑎᖃᑦᑐᓄᑦ ᐱᒻᒪᕆᒻᒥᒃ 
ᐊᒻᒪᓗ ᑎᒥᖏᑎᒍᑦ ᐱᒡᒐᒍᑎᖃᑦᑐᓄᑦ ᐊᑯᓂᐅᒃᑲᓐᓂᕈᑎᐅᓗᑎᒃ ᐊᑦᑎᑦᑐᒥᒃ ᐊᒻᒪᓗ ᓈᒻᒪᑦᑐᒥᒃ ᑮᓇᐅᔭᓕᐅᖅᑎᓄᑦ 
ᐃᓚᒌᓄᑦ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᓯᕗᓪᓕᖅᐹᒥ ᐊᑭᓖᔾᔪᑎᐅᔪᖅ ᐃᑲᔫᓯᐊᑦ ᑐᓂᔭᐅᓂᐊᖅᑐᖅ ᒫᑦᓯᒥ 2004 ᐊᒻᒪᓗ 
ᐱᒋᐊᖃᖅᓯᒪᔭᖏᑦ ᑕᐃᑲᖓᓂᒃ ᔪᓚᐃ 2003-ᒥ ᑐᓂᔭᐅᓗᑎᒃ. ᑖᓐᓇ ᑖᒃᓯᔮᕈᑎᐅᒐᒥ ᐃᑲᔫᓯᐊᖅ ᐃᑲᔪᕐᓂᐊᖅᑐᖅ 
$1 ᑕᐅᓴᓂᒃ, 600 ᕼᐊᓐᓇᓚᑦ ᐊᕐᕌᒍᑕᒫᑦ ᐃᓚᒌᓄᑦ ᐃᑲᔪᖅᑕᐅᔭᕆᐊᖃᑦᑐᓄᑦ ᐋᖅᑭᒃᓯᒪᔭᐅᔪᖅ ᑖᒃᑯᑎᒎᓇ 
ᒐᕙᒪᑐᖃᒃᑯᑦ. 
 
ᐅᖃᖅᑎ, ᐃᓕᑕᕆᔭᐅᓂᖓ ᑎᒥᖏᑎᒍᑦ ᐱᒡᒐᖅᑐᐃᑦ ᑮᓇᐅᔭᓕᐅᕐᓂᑭᑦᑐᑦ ᐊᒻᒪᓗ ᓈᒻᒪᑦᑐᒥᒃ ᐃᓚᒌᑎᒍᑦ 
ᐱᒡᒐᖅᑐᒥᒃ ᕿᑐᓐᖓᓖᑦ ᓄᓇᕗᒻᒥ, ᖁᕕᐊᓱᒃᐳᖓ ᑐᓴᖅᑎᑦᑎᒍᓐᓇᕋᒪ ᐱᓕᕆᕕᕗᑦ ᐊᖏᖅᑕᐅᓯᒪᓕᖅᑐᖅ 
ᐲᖅᑕᐅᓯᒪᖁᔭᐅᓪᓗᑎᒃ ᑖᒃᑯᐊ ᐃᑲᔫᓯᐊᑦ ᖃᐅᔨᓴᖅᑕᐅᓂᖏᓐᓂᒃ ᓱᒃᑯᐊᕿᓄᑦ. 
 
>>ᐸᑦᑕᑐᖅᑐᑦ 
 
ᑕᒪᓐᓇ ᑐᑭᖃᑦᑐᖅ ᑕᒪᒃᑯᐊ ᓱᕈᓯᕐᓄᑦ ᐱᒡᒐᖅᑐᓄᑦ ᐃᑲᔫᓯᐊᑦ ᐲᖅᑕᐅᖃᑦᑕᔾᔮᖏᑦᑐᑦ ᓱᒃᑯᐊᕿᓂᑦ 
ᓄᓇᕗᒻᒥᐅᑕᓄᑦ. 

ᐅᖃᖅᑎ, ᑎᓕᐅᕆᔾᔪᑎᑕᖃᕐᓂᐊᕐᒪᑦ ᒫᓐᓇᕈᓗᒃ ᐃᓗᓇᖏᓐᓄᑦ ᓱᒃᑯᐊᕿᓄ ᐃᖅᑲᓇᐃᔭᖅᑎᐅᔪᓄᑦ 
ᑐᓴᖅᑎᒋᐊᕐᓗᒋᑦ ᖃᓄᖅ ᑲᒪᒋᔭᐅᔭᕆᐊᖃᕐᓂᐊᕐᒪᖔᑕ ᑕᐃᒃᑯᐊ ᐃᑲᔫᓯᐊᖑᔪᑦ ᓱᒃᑯᐊᕿᔪᖃᓕᖅᑲᑦ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐊᖓᔪᖅᑳᖅ ᐅᖃᐅᓯᖏᑦ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳᑦ ᐅᖃᐅᓯᖓᑦ 219-1(6): ᓄᓇᕗᒥ ᐱᕙᓪᓕᐊᔪᓕᕆᔨᒃᑯᑦ ᐸᕐᓇᑎᕆᕙᓪᓕᐊᓂᖓ 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐅᓐᓄᓴᒃᑯᑦ, ᐅᖃᖅᑎ, ᒪᓕᒐᓕᐅᖅᑎᐅᖃᑎᒃᑲ, ᐊᒻᒪᓗ 
ᓂᕆᐊᖅᑎᒋᓯᒪᔭᒃᑲ ᑭᒻᒥᕈᒻᒥ ᐊᒻᒪᓗ ᑭᓐᖓᕐᓂ. 
 
ᐅᖃᖅᑎ, ᐅᓪᓗᒥ ᐅᖃᐅᓯᖃᕈᒪᔪᖓ ᑐᓴᖅᑎᑦᑎᓗᖓ ᑲᑎᒪᕕᒻᒥ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 
ᐸᕐᓇᑎᕆᕙᓪᓕᐊᓂᖓᓂᒃ. ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, ᐅᕙᖓ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑎᒍᑦ 
ᓴᖅᑭᑕᐅᓚᐅᖅᑐᑦ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᐸᕐᓇᑎᕆᕙᓪᓕᐊᓂᖏᓐᓄᑦ ᑭᒃᑯᑐᐃᓐᓇᕐᓄᑦ ᓯᑎᐱᕆ 23, 
2003-ᒥ. ᑭᒡᒐᖅᑐᐃᔪᖅ ᐊᑐᓕᖅᑕᐅᓂᖓᓂᒃ ᐱᒻᒪᕆᐅᔪᖅ ᐱᓕᕆᐊᖑᓂᐊᖅᓯᒪᔪᖅ ᑖᒃᑯᓇᓂ ᑭᖓᐅᒥ 
ᐱᓕᕆᐊᒐᓕᐊᖑᓯᒪᔪᓂ. 
 
(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎ, ᑕᒪᓐᓇ ᓯᕗᓪᓕᖅᐹᖑᒻᒪᑦ ᐱᕙᓪᓕᐊᔪᓕᕆᔨᒃᑯᑦ ᐸᕐᓇᑎᕆᕙᓪᓕᐊᓂᖏᑦ 
ᓄᐃᑕᐅᔪᑦ ᓄᓇᕗᒻᒥᐅᓄᑦ ᓄᓇᕗᒻᒧᑦ ᐊᒻᒪᓗ ᐃᖅᑲᐅᒪᓇᕐᓂᐊᖅᑐᓂᒃ ᑎᑎᖅᑲᖅ. ᒪᓕᒐᓕᐅᖅᑏᑦ 
ᐃᖅᑲᐅᒪᓂᐊᖅᑐᑦ ᐊᖓᔪᖅᑳᖑᔪᐃᑦ ᑲᑎᒪᓚᐅᖅᓯᒪᒻᒪᑦ ᓇᐅᔮᓂ ᐊᕐᕌᒎᓐᓂ ᒪᕐᕉᓐᓂ ᐅᖃᕈᑎᖃᑦᑐᑎᑦ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒥᒃ, ᓂᕆᐅᒋᔭᐅᔪᑦ ᐊᒻᒪᓗ ᐱᕙᓪᓕᐊᓂᖓ ᑮᓇᐅᔭᓕᐅᕋᓱᐊᕐᓂᕐᒧᑦ ᐸᕐᓇᑕᐅᓂᖓ ᓄᓇᕗᒻᒧᑦ. 
 
(ᑐᓵᔨᑎᒍᑦ) ᑕᒪᓐᓇ ᐱᑦᔪᑎᒋᓪᓗᒍ ᓇᐅᔮᓂ ᐱᓕᕆᐊᒐᓕᐊᖑᓯᒪᔪᑦ ᐸᕐᓇᑕᐅᓚᐅᖅᑐᑦ ᐊᒻᒪᓗ ᐱᒋᐊᖅᑎᑕᐅᓗᑎᒃ 
ᐅᖃᖃᑎᒌᓐᓂᒃᑯᑦ. ᐅᑭᐊᒃᓵᖑᓚᐅᖅᑐᖅ ᐊᖏᖃᑎᒌᓚᐅᖅᑐᒍᑦ ᑐᒃᑎᕋᐅᑎᒃᑯᑦ ᐱᐊᓂᒃᑕᐅᓗᑎᒃ 
ᐸᕐᓇᑎᕆᕙᓪᓕᐊᓂᕐᒥᒃ ᐱᓕᕆᖃᑎᒌᓐᓂᒃᑯᑦ ᐅᖓᑖᓃᑦᑐᓄᑦ 20 ᑲᑐᔾᔨᖃᑎᒌᑦ ᓄᓇᕗᒻᒥᑦ. ᒫᑦᓯᖑᓕᖅᑲᑦ ᑕᒫᓂ 
ᐊᕐᕌᒍᒥ ᑲᑎᒪᓂᖅᔪᐊᖃᓚᐅᕋᑦᑕ ᖃᖏᖅᖠᓂᕐᒥ ᐸᕐᓇᑎᕆᕙᓪᓕᐊᓂᕐᒧᑦ, ᓯᕗᒧᑦ II ᑲᑎᒪᓂᖅ. 
 
(ᑐᓵᑎᒎᕈᓐᓃᖅᑐᖅ) ᐱᖃᓯᐅᔾᔨᓪᓗᓂ ᐊᑐᖅᑕᐅᒍᓐᓇᖅᑐᑦ ᐊᑐᓕᖅᑎᑦᑎᑎᓪᓗᒋ ᑖᒃᓱᒥᖓ ᐸᕐᓇᑎᕆᕙᓪᓕᐊᕐᓂᒧᑦ 
ᐊᒻᒪᓗ ᐱᓕᕆᖃᑎᒌᖏᓐᓇᕐᓗᑎᒃ ᓇᒻᒥᓂᖃᑦᑎᐅᔪᓂᒃ, ᐊᓯᖏᓪᓗ ᒐᕙᒪᒃᑯᓃᖔᖅᑐᑦ ᐊᒻᒪᓗ ᐃᓄᐃᑦ 
ᑲᑐᔾᔨᖃᑎᒌᓂᑦ. 
 
ᐅᖃᖅᑎ, ᐸᕐᓇᑎᕆᕙᓪᓕᐊᔾᔪᑎᐅᔪᖅ ᐊᐅᓚᔾᔭᐃᓯᒪᔪᑦ ᐊᖏᔪᒻᒪᕆᒻᒥᒃ ᐱᔪᒪᓂᐅᔪᒥᒃ ᐸᕐᓇᒍᑎᒋᔭᑦᑎᓐᓂᒃ 
ᑮᓇᐅᔭᓕᐅᕋᓱᐊᕐᓂᕐᒧᑦ, ᐱᓗᐊᖅᑐᒥᒃ ᒐᕙᒪᑐᖃᒃᑯᓐᓂᑦ. ᐱᓇᓱᐊᕈᓯᐅᓚᐅᖅᑐᒥ ᑲᑎᒪᖃᑎᖃᓚᐅᕋᒪ 
ᒐᕙᒪᑐᖃᒃᑯᑦ ᒥᓂᔅᑕᖓ ᑮᓇᐅᔭᓕᕆᔨᒃᑯᑦ, ᔮᓐ ᒪᐃᓕ, ᐊᒻᒪᓗ ᒥᓂᔅᑕᖓ ᐃᓄᓕᕆᔨᑐᖃᒃᑯᑦ, ᕌᐳᑦ ᓈᓪᑦ, ᑕᒪᒃᑮᒃ 
ᒥᓂᔅᑕᐅᔫᒃ ᐃᑲᔪᖅᑐᕐᓂᕋᓚᐅᖅᑑᒃ ᐊᑐᓕᖅᑎᑕᐅᓂᖓᓄᑦ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 
ᐸᕐᓇᑎᕆᕙᓪᓕᐊᓂᖓᓄᑦ. ᒥᓂᔅᑕ ᓈᓪᑦ ᐊᖏᖅᓯᒪᔭᕇᖅᑐᖅ ᐊᑭᖏᓐᓂᒃ ᑲᑐᔾᔨᖃᑎᖃᕈᒪᓪᓗᓂ ᒥᑭᔪᒥᒃ 
ᐊᓪᓚᒡᕕᒻᒥᒃ ᐋᖅᑭᒃᑎᕆᓂᐊᖅᑐᒥᒃ ᐊᑐᓕᖅᑎᑕᐅᓂᖓᓄᑦ ᐸᕐᓇᒍᑎᓕᐊᖑᓯᒪᔪᖅ ᐊᒻᒪᓗ 
ᐅᖃᕈᑎᐅᒃᑲᓐᓂᕈᒫᓐᓂᐊᖅᑐᖅ ᐋᖅᑭᒃᑕᐅᓗᓂ ᑕᖅᑭᐅᓂᐊᖅᑐᒥ ᓯᕗᓪᓕᐊᔾᔭᐅᒍᒪᔪᓄᑦ ᐱᕙᓪᓕᐊᔪᓕᕆᔨᒃᑯᑎᒍᑦ 
ᐱᓕᕆᐊᖑᑲᐃᓐᓇᖅᑐᓄᑦ ᐱᓕᕆᕕᐊᑕ ᐃᑲᔪᖅᑐᓂᐊᖅᑕᖓ ᑕᒫᓂ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓂ. 
 
(ᑐᓵᔨᑎᒍᑦ) ᐅᖃᖅᑎ, ᖁᓚᖏᓚᖓ ᐱᕙᓪᓕᐊᓂᕆᔭᑦᑎᓐᓄᑦ ᓯᕗᓂᑦᑎᓐᓂ, ᐊᒻᒪᓗ ᐱᔪᓐᓇᕐᓂᕆᔭᑦᑎᓐᓄᑦ 
ᑎᒍᓗᒋᑦ ᐃᑲᔫᑎᐅᔪᑦ ᐱᕈᑉᐸᓪᓕᐊᓂᖓᓄᑦ ᒪᑭᒪᐅᑎᖃᕐᓂᕐᒧᑦ ᓄᓇᕗᒻᒥᐅᑕᓕᒫᓄᑦ ᒪᓕᓪᓗᒋᑦ 
ᐸᕐᓇᒍᑎᐅᓂᐊᖅᑐᑦ ᑕᕝᕙᓂ ᐸᕐᓇᒍᑎᓕᐊᖑᓯᒪᔪᓄᑦ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᐊᖓᔪᖅᑳᖅ ᐅᖃᐅᓯᖏᑦ. ᐊᖓᔪᖅᑳ ᐲᑯ. 
 
ᐊᖓᔪᖅᑳᑦ ᐅᖃᐅᓯᖓᑦ 220-1(6): ᐃᓄᓐᓂᒃ ᓴᐳᔾᔨᔩᑦ ᐱᓕᕆᔩᑦ ᐅᓂᒃᑳᖏᑦ 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖁᕕᐊᓱᓪᓚᕆᑉᐳᖓ ᑐᓴᖅᑎᑦᑎᒍᓐᓇᕐᕋᒪ ᐊᒻᒪᓗ 
ᖁᔭᓐᓇᒦᕐᓗᒋᑦ ᐃᓄᓐᓂᒃ ᓴᐳᔾᔨᔩᑦ ᐱᓕᕆᔨᐅᔪᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᓄᓇᓕᓐᓂ ᒪᒥᓴᕐᓂᕐᒧᑦ. 
 
ᐅᖃᖅᑎ, ᐅᖃᐅᓯᖃᕈᒪᔪᖓ ᐅᓪᓗᒥᒃᑲᓐᓂᖅ ᐃᓕᑕᖅᓯᓂᐊᕋᒪ ᑕᐃᒃᑯᓂᖓ ᑲᑎᒪᕕᒻᒥ. ᖃᑦᑏᓇᑲᓪᓚᐃᑦ 
ᑐᓂᐊᓃᑦᑐᒐᓗᐊᓯ ᑐᑑᑉ ᐊᒻᒪᓗ ᒪᒃᓖᓐ. 
 
ᐅᖃᖅᑎ, ᒫᓐᓇᐅᔪᖅ ᖁᔭᓕᔪᒪᔪᖓ ᐱᓕᕆᓯᒪᓂᕆᔭᖏᓐᓄᑦ ᑭᒡᒐᖅᑐᐃᓂᕐᒧᑦ ᓄᓇᕗᒻᒥᐅᑕᐅᔪᓂᒃ ᐊᒻᒪᓗ 
ᐊᑐᓕᖁᔭᐅᓚᐅᖅᑐᓂᒃ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᓄᓇᓕᓐᓂ ᒪᒥᓴᕐᓂᕐᒧᑦ. 
 
ᓯᕗᓪᓕᐅᔾᔭᐅᖁᔭᐅᔪᑦ ᓇᓗᓇᐃᖅᑕᐅᓯᒪᔪᑦ ᐅᓂᒃᑳᒥ ᐅᖃᐅᓯᖅᐳᑦ ᐅᕙᑦᑎᓐᓄᑦ ᐅᑎᕆᐊᖃᖅᑐᑦ, ᓴᖅᑭᑕᐅᓯᒪᔪᖅ 
ᐃᓕᖅᑯᓯᖅᑎᒍᑦ ᐊᑑᑎᖃᖅᑐᑦ ᖃᓄᐃᓐᖏᑦᑎᐊᕐᓂᕐᒧᑦ. 
 
ᐅᖃᖅᑎ, ᐅᓪᓗᒥᒃᑲᓂᐅᔪᖅ ᓴᖅᑭᓂᐊᖅᑐᖓ ᐅᓂᒃᑳᖑᔪᒥᒃ ᐅᖃᐅᓯᖅᐳᑦ ᐅᕙᑦᑎᓐᓄᑦ ᐅᑎᕆᐊᖃᖅᑐᑦ, 
ᐱᔭᕇᖅᑕᐅᓚᐅᖅᑐᖅ ᐃᓄᖏᑦ ᓴᐳᔾᔨᔩᑦ ᐃᖅᑲᓇᐃᔭᖅᑎᑕᐅᔪᑦ. ᑕᐃᒪᓕ ᒪᓕᒐᓕᐅᖅᑎᐅᖃᑎᒋᔭᒃᑲᑦ 
ᐅᖃᓕᒫᖁᓂᐊᕋᓗᐊᖅᐸᒃᑲ ᓄᓇᕗᒻᒥᐅᑕᐅᔪᑦ ᖃᓄᖅ ᐅᖃᐅᓯᖃᕐᒪᖔᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐊᒻᒪ 
ᑐᓴᓗᑎᒍᑦ ᐱᕙᓪᓕᐊᔭᐅᔭᕆᐊᖃᕐᓂᖏᑦ ᖃᓄᐃᓐᖏᑦᑎᐊᖅᑐᓂᒃ ᓄᓇᓕᐅᔪᓂᒃ. ᑲᑎᒪᓂᕆᔭᕗᑦ ᐱᔭᕇᖅᐸᑦ 
ᐅᓪᓗᒥ ᐅᖃᖅᑎ, ᖃᐃᖁᔭᐃᓐᓇᕆᕙᒃᑲ ᒪᓕᒐᓕᐅᖅᑎᐅᔪᑦ ᑕᐃᒃᑯᐊ ᖃᐅᔨᔭᐅᓂᐊᕐᒪᑕ ᑭᓇᒃᑯᓂᖏᓐᓂᒃ ᑕᐅᕙᓂ 
ᓱᓪᓗᑯᑖᒥ ᑭᓇᒃᑯᓂᖏᓐᓂᒃ ᐊᒻᒪᓗ ᓂᐅᖅᑲᖅᑕᖃᒐᓛᓐᓂᐊᖅᑐᓂᒃ. 
 
ᐅᖃᖅᑎ, ᓱᓕᒃᑲᓐᓂᖅ, ᖁᔭᒋᑦᑎᐊᖅᐸᒃᑲ ᑕᐃᒃᑯᐊ ᐱᓕᕆᓚᐅᖅᑐᑦ ᑕᐃᓐᓇ ᐱᓕᕆᐊᖓᑦ ᐊᒃᓱᐊᓗᒃ 
ᐱᒻᒪᕆᐅᓚᐅᕐᒪᑦ ᐊᒻᒪ ᐊᔪᕐᓇᑐᒻᒪᕆᐅᓪᓗᓂ ᐊᒻᒪᓗ ᐅᖃᐅᑎᔪᒪᕙᒃᑲ ᓄᓇᕗᒻᒥᐅᑕᐅᔪᑦ ᑕᐃᒃᑯᐊ ᐅᓂᒃᑳᖑᔪᑦ 
ᑐᓐᖓᕕᓪᓗᐊᑕᐅᓂᐊᕐᒪᑕ ᐊᑕᖐᓯᒪᔪᓂᒃ ᖃᓄᐃᓕᐅᕈᑎᒃᓴᐅᔪᓂᒃ ᐸᕐᓇᒍᑕᐅᔪᒧᑦ ᑕᒪᓐᓇ ᑲᒪᒋᓇᓱᐊᖅᑎᓪᓗᑎᒍ 
ᐃᒻᒥᓃᕐᓂᐅᕙᒃᑐᑦ ᐊᒥᓲᓂᖏᓐᓄᑦ ᖃᐅᔨᕙᒃᑕᕗᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐊᖓᔪᖅᑳᑉ ᐅᖃᐅᓯᖏᑦ. ᐊᖓᔪᖅᑳ ᕿᓚᕝᕙᖅ 
 
ᐊᖓᔪᖅᑳᑦ ᐅᖃᐅᓯᖓᑦ 221-1(6): ᓄᓇᕗᒥ ᐅᖃᓕᒫᕆᐅᖅᓴᓂᕐᒧᑦ ᑎᑎᕋᕆᐅᓴᕐᓂᕐᒧᑦ ᐱᔾᔪᓯᐊᖅ 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᖓᔪᖅᑳᖑᓪᓗᖓ 
ᐃᓕᖅᑯᓯᓕᕆᔨᒃᑯᓐᓄᑦ ᐅᖃᐅᓯᓕᕆᔨᒃᑯᓐᓄᑦ ᐃᓐᓇᒻᒪᕆᓕᕆᔨᒃᑯᓐᓄᑦ ᐊᒻᒪ ᐅᕕᒃᑲᓕᕆᓂᕐᒧᑦ ᐊᒃᓱᐊᓗᒃ 
ᖁᕕᐊᖓᓱᒃᐳᖓ ᓴᖅᑭᑎᑦᑎᓂᕐᒧᑦ ᓄᓇᕗᒻᒥ ᐅᖃᓕᒫᕆᐅᕐᓴᕐᓂᕐᒧᑦ ᑎᑎᕋᕆᐅᕐᓴᓂᕐᒧᑦ ᐱᔾᔪᓯᐊᕐᒥᒃ. ᑕᒪᓐᓇ 
ᓄᑖᖑᔪᖅ ᐱᒋᐊᕈᑕᐅᕙᓪᓕᐊᓇᓱᐊᕐᒪᑦ ᑲᔪᖏᕐᓴᐃᑲᓐᓂᓂᕐᒥᒃ ᑎᑎᕋᕐᓂᕐᒧᑦ ᐊᒻᒪᓗ ᐅᖃᓕᒫᖅᑕᐅᓂᖏᓐᓄᑦ 
ᐅᖃᓕᒫᒐᐅᔪᑦ ᐃᓄᒃᑎᑐᑦ ᐃᓄᐃᓐᓇᖅᑐᓐ. 
 
ᑕᐃᒪᓕ ᐊᒥᓱᓂᖅᐸᐅᒐᓗᐊᖅᑎᓪᓗᒋᑦ ᐃᓄᒃᑎᑐᑦ ᐅᖃᕈᓐᓇᖅᑐᑦ ᓄᓇᕗᒻᒥ, ᐊᒥᓱᓗᐊᓐᖏᒻᒪᑕ ᐅᖃᓕᒫᒐᐅᔪᑦ 
ᓴᖅᑭᑕᐅᖃᑦᑕᕐᓯᒪᔪᑦ ᐃᓐᓇᕐᓄᑦ ᐅᖃᓕᒫᖅᑕᐅᔪᓐᓇᖅᑐᑦ. ᖃᐅᔨᒪᔪᖓ ᐊᒥᓱᐊᓗᒐᓗᐊᑦ ᓄᓇᕗᒻᒥᐅᑕᐅᔪᑦ 
ᑎᑎᕋᑦᑎᐊᒃᑳᓗᐃᑦ ᐅᓂᒃᑲᐅᓯᒃᓴᖃᖅᑐᑎᓪᓗ ᑕᐃᒃᑯᓂᖓ ᑎᑎᕋᖅᑕᐅᓯᒪᔭᕆᐊᖃᓪᓚᕆᑦᑐᓂᒃ ᐅᕙᒍᑦᑕᐅᖅ  

ᖃᐅᔨᒪᓂᒥᐊᕋᑦᑎᒍᑦ. ᑭᓯᐊᓂᓕ ᑕᒪᐅᖓ ᑎᑭᑦᑐᒍ, ᐊᔪᕐᓇᕈᔪᖃᑦᑕᕐᒪᑦ ᑕᐃᒃᑯᐊ ᑎᑎᕋᕐᓯᒪᔭᖏᑦ 
ᑎᑎᕋᖅᑕᐅᔭᕆᐊᖏᓐᓂᑦ. 
 

ᑐᓐᖓᓵᕆᑦᑎᐊᖅᐳᖓ ᑕᑲᒪᒃᑯᐊ ᐃᓄᐃᑦ ᐊᐅᓪᓚᖅᑎᑦᑎᖃᑦᑕᖁᓪᓗᒋᑦ ᐅᓂᒃᑳᖏᓐᓂ, ᐅᓂᒃᑳᖅᑐᐊᓂᒃ 
ᑐᓴᖃᑦᑕᕐᓯᒪᔭᑦᑎᓐᓂᒃ ᓯᕗᓕᑦᑎᓐᓂᒃ, ᓇᐃᑦᑐᑦ ᑎᑎᕋᖅᑕᐅᓯᒪᔪᑦ ᐊᒻᒪᓗ ᐊᓯᖏᑦ ᖃᓄᐃᑦᑐᑐᐃᓐᓇᐃᑦ 
ᑎᑎᕋᖅᑕᐅᓯᒪᔪᑦ. ᑎᓕᓯᔪᒫᕐᓂᐊᕋᒪ ᖃᐅᔨᓴᖅᑎᐅᒐᔭᖅᑐᓂᒃ ᐅᖃᓕᒫᖁᓗᒋᑦ ᐱᔭᑦᑎᓐᒃᓂ ᐊᒻᒪᓗ ᒪᕐᕉᓐᓂᒃ 
ᓴᓚᖃᕋᔭᖅᑐᓂᒃ. ᓯᕗᓪᓕᐅᔪᖅ $6 ᑕᐅᓴᓐᖑᒐᔭᖅᑐᖅ ᐊᒻᒪ ᑐᖏᓕᖓ $4 ᑕᐅᓴᓐ. 
 

ᐅᖃᖅᑎ, ᑕᐃᒃᑯᐊ ᐊᐅᓪᓚᖅᑎᑕᐅᔪᑦ ᐅᕗᓐᖓᖅᑕᐅᔭᕆᐊᖃᖅᐳᑦ ᐃᓕᖅᑯᓯᓕᕆᔨᒃᑯᓐᓄᑦ, ᐅᖃᐅᓯᓕᕆᔨᒃᑯᓐᓄᑦ, 
ᐃᓐᓇᒻᒪᕆᓕᕆᔨᒃᑯᓐᓄᑦ ᐊᒻᒪᓗ ᐅᕕᒃᑲᓕᕆᔨᒃᑯᓐᓄᑦ ᐃᓱᓕᕝᕕᖃᕐᓗᒍ ᑏᓯᒻᐱᕆ 31, 2003, ᑕᐃᒃᑯᐊ 
ᓵᓚᖃᕈᑕᐅᔪᑦ ᑐᓂᓛᖅᑕᒃᑲ ᐃᓄᒃᑎᑐᑦ ᐅᖃᐅᑦᑎ ᐱᓇᓱᐊᕈᓯᖓᓐᓂ ᕖᕝᕗᐊᕆᒥ. 
 

ᐅᓪᓗᒥᑲᓐᓂᐅᔪᖅ, ᓴᖅᑮᓂᐊᖅᑐᖓ ᒪᓕᒃᑕᐅᔭᕆᐊᖃᕋᔭᖅᑐᓂᒃ ᑕᐃᒃᓱᒧᖓ ᐱᔾᔪᓯᐊᒃᓴᒧᑦ. ᑕᐃᒃᑯᐊ ᐊᑐᐃᓐᓇᐅᔪᑦ 
ᐃᓕᖅᑯᓯᓕᕆᔨᒃᑯᓐᓄᑦ, ᐅᖃᐅᓯᓕᕆᔨᒃᑯᓐᓄᑦ, ᐃᓐᓇᒻᒪᕆᓕᕆᔨᒃᑯᓐᓄᑦ ᐊᒻᒪᓗ ᐅᕕᒃᑲᓕᕆᔨᒃᑯᓐᓄᑦ ᖃᕋᓴᐅᔭᒃᑯᑦ 
ᑐᑭᓯᒋᐊᕐᕕᖓᓐᓂᑦ. ᖁᔭᓐᓇᒦᒃ. ᐅᖃᖅᑎ. 
 

>>ᐸᒃᑕᖅᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳ ᐲᑯ. 
 

ᐊᖓᔪᖅᑳᑦ ᐅᖃᐅᓯᖓᑦ 221-1(6): ᓴᖅᑭᑕᐅᓂᖏᑦ ᒫᑦᓯ 31, 2003 ᓄᓇᕗᒥ ᐆᒻᒪᖅᑯᑎᓕᕆᔨᒃᑯᑦ 
ᐊᕐᕌᒍᑕᒫᑦ ᐅᓂᒃᑳᖏᑦ 
 

ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓪᓗᒥ ᖁᕕᐊᓱᒃᐳᖓ ᐅᖃᕆᐊᒃᓴᖅ 
ᐅᓪᓗᒥᒃᑲᓐᓂᐅᔪᖅ ᓴᖅᑮᓂᐊᕋᒪ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᑦ ᒪᑦᓯ 31, 2003 ᐊᕐᕌᒍᑕᒫᑦ 
ᐅᓂᒃᑳᓕᐊᖏᓐᓂᒃ. 
 

>>ᐸᒃᑕᖅᑐᖅᑐᑦ 
 

ᐅᖃᖅᑏ, ᐅᐱᓐᓇᒪᕆᑉᐳ ᐅᓂᒃᑳᖃᕆᐊᒧᑦ ᐃᒪᐃᒻᒪᓪᓗ ᐃᒪᐃᒐᓗᐊᕐᓱᓂ ᓄᓇᕗᒥ ᐃᑯᒻᒪᖁᑎᓕᕆᔨᑯ 
ᐊᑑᑎᓯᒪᓪᓗᑎ ᖃᓄᐃᑦᓯᒪᓂᕆᔭᖏᓄᑦ ᐱᓕᑦᓯᓂᐊᕐᓱᑎ ᐊᑦᑕᓈᕿᑦᑕᐃᓕᓂᕐᒧ, ᐱᔪᓐᓇᓯᐊᕐᓗᑎ ᐊᒻᒪ 
ᐊᐅᓚᓂᖃᑦᓯᐊᕐᓗᑎ ᐃᑯᒻᒪᖁᑎᒋᔭᖏᑦ ᓄᓇᕗᒥᐅ. ᐃᓚᒋᑦᓱᒍ 2003ᒥ ᖃᑦᓯᐅᓯᒪᓂᕆᔭᖏᓄᑦ ᐅᑯᓇᓂ 1997-
1998ᒥᓗ ᐊᑭᖏᓐᓄᑦ ᐱᔨᑦᓯᖅᑕᐅᔪᓄ ᖃᐅᔨᓴᖅᓂᕐᓂ, ᓄᓇᕗᒥ ᐃᑯᒻᒪᖃᑎᓕᕆᔨᑯᖏᑦ 2003ᒥ 
ᐊᐅᓚᓂᕆᔭᖏᓐᓄᑦ ᑮᓇᐅᔭᐃᑦ ᖄᖏᐅᑎᓂᖏᓄᑦ ᓴᕿᓯᒪᓪᓗᑎ ᐃᓗᐊᓂ ᐃᒪᐃᑦᑑᓪᓗᑎ 7.9ᒥᓕᐊᓐ ᑖᓚᐃᑦ, 
ᐃᒪᐃᑑᖏᑦᑐᐃᑦ 13ᒥᓕᐊᓐ ᑖᓚᐅᖏᑦᑐᑦ ᐃᒪᐃᒻᒪᓪᓗ ᐃᓱᒪᒋᒋᐊᖓᖅᓯᒪᓪᓗᑎᒍ. 
 

ᐅᖃᖅᑏ, ᑕᒪᓐᓇ ᑐᓴᕈᒥᓇᑦᓯᐊᖅᓱᓂ. ᑐᓴᕈᒥᓇᖅᓯᐊᕐᑐᐃᑦ ᑯᐊᐳᕇᓴᒧ ᐊᒻᒪ ᑐᓴᕈᒥᓇᑦᓯᐊᕐᓱᓂᓗ ᓄᓇᕗᒧᑦ. ᐅᖃᖅᑏ, 
ᓇᐃᒋᐊᑎᓪᓗᒍ, ᐊᑭᖏᑦ ᐃᒪᐃᑐᓂ ᐱᒻᒪᕆᐅᔪᓄᑦ, ᐃᖃᓇᐃᔭᖅᓂᕐᓄᑦ, ᐊᒻᒪ ᐱᒻᒪᕆᐅᓛᖑᑦᓱᓂ ᐅᖅᓱᐊᓗ ᑕᐃᒪᖓᓂ 
ᐳᖅᑐᓯᕙᓪᓕᐊᑐᐃᓐᓇᕐᓱᓂ 1997ᒥᓂ, ᓇᓕᒧᓯᒪᖏᑦᓱᑎ ᑕᒪᒃᑯᐊ ᐊᑭᖏᓐᓄᑦ ᐃᓚᒋᑦᓱᒋ ᓇᓪᓕᐊᓂ ᐳᖅᑐᓯᔪᓂ 
ᑮᓇᐅᔭᓂ. 
 

ᐅᖃᖅᑏ, ᐱᕙᓪᓕᐊᑎᓪᓗᒋ ᑮᓇᐅᔭᓕᕆᓂᖅᓄᑦ ᐅᓂᒃᑳᕆᔭᑦ ᐊᒻᒪ ᐊᐅᓚᑕᐅᓂᕆᔭᖏᓐᓄᑦ ᐃᑲᔪᖅᓱᕈᑎᖏᓐᓄᑦ 
ᐱᕙᓪᓕᐊᓂᕆᔭᖓᑦᑕ ᐅᑯᓇᓂ ᑮᓇᐅᔭᓕᕆᓂᖅᓄᑦ ᖃᑦᓯᐅᓂᕆᔭᖏᑦ ᑐᑦᓯᕋᐅᑎᓂ ᐅᑯᓄᖓ ᐅᖅᓱᐊᓗᖕᒧ ᐊᒻᒪ 
ᐃᑯᒻᒪᖁᑎᖃᑎᑕᐅᓂᖓᓄᑦ ᐊᑭᓕᖅᓱᐃᓂ, ᐃᒪᐃᒻᒪᓪᓗ ᐱᔭᕇᖅᑕᐅᔪᑦᓴᒫᖑᓪᓗᑎ ᐅᐱᖅᖔᖑᓂᐊᕐᑐᒥ. ᒪᓕᒐᓕᐅᖅᑏᑦ 
ᖃᐅᔨᒪᑎᑕᐅᒋᐊᓖᑦ ᐃᒪᐃᒻᒪ ᓇᓪᓕᐊ ᖃᑦᓯᕌᖅᓂᖏᓄᑦ ᑐᑦᓯᕋᕐᑕᐅᔪᓂ, ᐆᒧᖓ ᑭᖑᓕᐅᓂᐊᕐᑐᒧ ᒐᕙᒪᑯ 
ᖃᐅᔨᓴᖅᓂᕆᓂᐊᕐᑕᖓᓄᑦ, ᐱᑕᖃᕆᐊᖃᕋᔭᕐᓱᑎ ᑕᒪᐃᓄᑦ ᖃᓄᐃᓕᓯᒪᓂᕆᔭᖏᓐᓄᑦ ᐅᑯᓇᓂ ᓄᓇᕗᒥ 
ᐃᑯᒻᒪᖁᑎᓕᕆᔨᑯ ᑮᓇᐅᔭᓕᕆᓂᖅᓄᑦ ᑐᑭᓯᔾᔪᑎᓂ ᐊᒻᒪᓗ ᐃᓚᖃᖃᓯᐅᔾᔨᓂᐊᕐᓱᑎ ᑭᒃᑯᑐᐃᓐᓇᖅᓂ 
ᑐᓴᕆᐊᖃᓂᕐᓂᐅᔪᓄᑦ ᐃᒪᐃᒻᒪᓪᓗ ᐊᑑᑎᓂᖃᕐᓂᐊᓂᖓᓄᑦ. 
 

ᐅᖃᖅᑏ, ᐱᓕᕆᓯᒪᓂᑰᒋᐊᓪᓚᓕᕐᓱᑎ ᓴᖏᓕᑎᕆᐊᕐᓱᒍ ᓄᓇᕗᒥ ᐃᑯᒻᒪᖁᑎᓕᕆᔨᑯ ᑮᓇᐅᔭᓕᕆᓂᖅᓄᖓᔪᓄᑦ, 
ᑮᓇᐅᔭᓕᕆᓂᖅᓄᑦ ᖃᓄᐃᒋᐊᕐᑕᐅᔪᓂ ᐊᒻᒪ ᑮᓇᐅᔭᓕᕆᓂᖅᓄ ᐊᐅᓚᑕᐅᓂᖏᓄᑦ ᖃᓄᐃᑦᓯᒪᓂᕆᔭᖏᓐᓄᑦ 
ᑕᐃᒪᖓᓂ ᑮᓇᐅᔭᓕᕆᔨᖅᔪᐊ ᐱᔭᕇᖅᓯᔪᒻᒪᓂ ᓄᓇᕗᒥ ᐃᑯᒻᒪᖁᑎᓕᕆᔨᑯᖏᑦᑕ 2003ᒥ ᑮᓇᐅᔭᓕᕆᓂᖅᓄᑦ 
ᐊᑑᑎᔭᐅᓯᒪᓕᕐᓱᓂ. 

ᓄᓇᕗᒥ ᐃᑯᒻᒪᖁᑎᓕᕆᔨᑯ ᐊᐅᓚᑦᓯᔨᖏᔭᖏᑦ ᐱᓕᕆᓯᒪᓂᑰᓕᖅᓱᑎ ᐅᑯᓄᖓ ᓄᑖᑦ ᑎᒃᑯᐊᖅᑕᐅᓯᒪᔪᓂ 
ᐃᓚᒋᓕᐅᑎᔪᖅ ᐊᖓᔪᖄᖅ ᐊᐅᓚᑕᐅᓂᖏᓐᓄᑦ ᐱᓕᕆᔨ, ᐊᐅᓚᑦᓯᔨ ᐃᖃᓇᐃᔭᖅᑐᓕᕆᔨᑯᓄᑦ, ᐊᐅᓚᑦᓯᔨ 
ᐊᐅᓚᓂᕆᔭᖏᓐᓄᑦ. ᐃᓚᒋᐊᕈᑎᐅᔪᓂ, ᑮᓇᐅᔭᓕᕆᓂᖅᓄᑦ ᐊᐅᓚᑕᐅᔪᓂ ᑯᐊᐳᕇᓴᖓᓄᑦ 
ᐳᖅᑐᓯᒋᐊᕐᑕᐅᓯᒪᓪᓗᑎ ᒫᓐᓇᓂᓴᐅᔪ ᐱᓕᕆᔨᑖᓐᓂᖏᓐᓄᑦ ᐱᖓᓱᓂ ᑮᓇᐅᔭᓕᕆᔨᓂ ᐊᐅᓚᑦᓯᔨᖏᓐᓂ. ᑖᒃᑯᐊ 
ᐱᖓᓱᐃ ᑮᓇᐅᔭᓕᕆᔨᓂ ᐊᐅᓚᑦᓯᔨᖏ ᓴᕿᑎᑕᐅᒌᕐᓯᒪᓪᓗᑎ ᖃᓄᖅᑑᕈᑎᑦᓴᐅᓂᐊᕐᑐᓄᑦ ᐃᒪᐃᓪᓗᑎ 
ᐱᕙᓪᓕᐊᑎᓪᓗᒋ ᐊᑭᓕᖅᑐᐃᓂᕐᓄᑦ, ᑮᓇᐅᔭᑎᒍᑦ ᐊᑭᓕᐅᑎᓄᑦ, ᑮᓇᐅᔭᓕᕆᓂᖅᓄ ᐊᒻᒪ ᑮᓇᐅᔭᓕᕆᓂᖅᓄᑦ 
ᐅᓂᒃᑳᕆᔭᖏᓐᓄᑦ ᑯᐊᐳᕇᓴᖓᑦᑕ. 
 
ᐅᖃᖅᑏ, ᑲᑎᒪᔨᖏ ᖁᓪᓕᖅ ᐊᐅᓚᓂᕆᔭᖏᓐᓄᑦ ᑯᐊᐳᕇᓴ, ᐊᖓᔪᖄᕆᔭᖓ ᓄᓇᕗ ᐃᑯᒻᒪᖁᑎᓕᕆᔨᑯ, 
ᐱᓯᒪᖃᓯᐅᑎᑦᓱᑎ ᖃᓄᐃᑕᓄᑦ ᐱᕙᓪᓕᐊᑎᓐᓂᐊᕐᓗᒋ ᑮᓇᐅᔭᓕᕆᓂᖅᓄᖓᔪ. ᑲᑎᒪᔨᖏᑦ ᑮᓇᐅᔭᓕᕆᔨᑯ, 
ᑮᓇᐅᔭᓄᑦ ᐊᒻᒪ ᑮᓇᐅᔭᓕᕆᓂᖅᓄᑦ, ᐊᒻᒪ ᐃᖃᓇᐃᔭᖅᑐᓕᕆᔨᑯ ᐊᒻᒪ ᐃᑲᔪᕈᑎᖏᓐᓄᑦ ᒫᓐᓇᖃᒻᒥ 
ᓴᕿᑎᑕᐅᓪᓗᑎ ᐃᓚᒋᓱᒋ ᐃᓱᒪᒋᔭᐅᓯᒪᔪᓂ ᐃᒪᐃᒻᒪᓪᓗ ᑲᑎᒪᔨ ᐊᑐᓕᖁᔭᖏᓐᓄᑦ ᓈᒻᒪᒋᔭᐅᓗᑎ ᖁᓪᓕᖅ 
ᐊᐅᓚᓂᕆᔭᖏᓐᓄᑦ ᖁᐊᐳᕇᓴ ᐊᐅᓚᑦᓯᔨᖏᓐᓄᑦ ᑐᓐᓂᕈᑎᐅᓂᐊᕐᓱᑎ ᓄᓇᕗᒥ ᐃᑯᒻᒪᖁᑎᓕᕆᔨᑯᓄ. 
 
ᑭᖑᓪᓕᖅᐹᒥ, ᐅᖃᖅᑏ, ᐱᕕᖃᓂᕐᓂᐅᕙᖓ ᐅᖃᕆᐊᑲᓂᕐᓗᖓ ᐱᓕᕆᔭᖓ ᐊᖓᔪᖄᖓᑦᑕ ᑮᓇᐅᔭᓕᕆᔨᑯ ᐊᒻᒪ 
ᓯᕗᓕᖅᑎᕗᑦ ᓴᕿᑎᑦᓯᓂᐊᕐᓂᖏᓐᓄᑦ ᒐᕙᒪᑯᑦ ᑲᑐᔾᔨᖃᑎᒌ ᑲᑎᒪᔨᖏᓐᓂ ᐃᓗᐊᓂ ᐱᓕᕆᕕᐋᑕ 
ᑮᓇᐅᔭᓕᕆᔨᑯ ᐱᕙᓪᓕᐊᑎᑦᓯᓂᐊᕐᓱᑎ ᐱᑦᑕᓯᐊᖅᓯᒪᔪᓂ ᑮᓇᐅᔭᓕᕆᓂᖅᓄᖓᔪᓄᑦ ᓴᕿᑎᑕᐅᓗᑎ ᑕᒪᐃᓄ 
ᒐᕙᒪ ᑯᐊᐳᕇᓴᖏᓐᓄᑦ ᐊᒻᒪᓗ ᐃᑲᔪᖅᓱᑎᒋᕙᑦᑕᖏᓐᓄᑦ. 
 
ᐅᖃᖅᑏ, ᒪᓕᒐᓕᐅᖅᑏᓪᓗ ᓄᓇᕗᒥ ᒪᓕᒐᓕᐅᖅᕕᐋᓂ ᐱᓕᕆᓯᒪᓂᑰᓪᓗᑎ ᐃᓄᐃᓴᑦᑑᒐᓗᐊᓂ 
ᖃᓄᐃᒍᑎᑦᓴᖏᓐᓄᑦ ᐃᓕᖓᔪ ᓯᕗᓂᕆᓂᐊᕐᑕᑎᖕᓄᑦ ᐅᑯᓇᓂ ᑭᓐᖓᐅᑦ ᐊᑐᐊᒐᖅ ᐱᓇᓱᐊᕐᓯᒪᓪᓗᑕ 
ᓴᕿᐅᑎᓗᒋ ᓯᕗᒨᑎᓗᒋ ᐃᓚᒋᓗᒋ ᐃᑯᒻᒪᖁᑎᓕᕆᔨᑯ. ᐅᖃᖅᑏ, ᐊᑕᐅᓯᖅ ᑖᒃᑯᓇᓂ ᖃᓄᐃᓯᒪᔭᐅᔪᓂ ᐅᑯᐊ 
ᑲᑐᔾᔭᐅᔪᓂ ᐱᒻᒪᕆᐅᔪᓂ ᑐᕌᒐᕆᔭᐅᓂᐊᕐᓱᑎ ᐃᒻᒥᓂᖅᓱᓂᕐᒧ. ᑕᐃᒪᖓᓂ ᓴᕿᑕᐅᓚᐅᕐᓯᒪᒻᒪᓂ ᓄᓇᕗᒥ 
ᐃᑯᒻᒪᖁᑎᓕᕆᔨᑯ ᒪᖅᕉᓕᕐᑑᒃ ᐊᖅᕌᒎᒃ ᐊᓂᒍᖅᓯᒪᔫ ᑕᒪᓐᓇᓗ ᓴᕿᓯᒪᓕᕐᓱᓂ ᓄᓇᕗᒥ ᐃᑯᒻᒪᖁᑎᓕᕆᔨᑯ. 
ᑕᒪᓐᓇᓗ ᐃᑯᒻᒪᖁᑎᓕᕆᔨᑯ ᑯᐊᐳᕇᓴᖓ ᐊᒻᒪ ᐃᒻᒥᓂᖅᓱᓂᕐᒧ ᐃᒪᐃᒋᐊᖃᕐᓱᑕ ᑲᔪᓯᑎᒋᐊᖃᕐᓱᑎᒍᑦ 
ᐃᒪᐃᒻᒪᓪᓗ ᑖᓐᓇ ᐱᒻᒪᕆᐅᓂᖓᓄᑦ ᓄᓇᕗᒥ ᑲᑐᔾᔨᖃᑎᒌᓂ ᑕᐃᒪᐃᓕᖓᓗᓂ ᐊᔾᔨᐅᖏᓂᖃᕐᓱᓂ 
ᐃᓕᖓᓂᖃᕐᓱᑎ ᐃᓄᖏᓐᓄᑦ ᓄᓇᕗᒥ. 
 
ᒪᑐᓯᓂᖅᒧ, ᐅᖃᕆᐊᑲᓂᕈᒪᑦᓱᖓ ᐃᒪᐃᒻᒪ ᐃᑲᔪᖅᓱᖏᓐᓇᓂᐊᓂᕐᓄᑦ ᖃᓄᐃᒋᐊᖅᑕᐅᓂᐊᕐᑐᓄᑦ 
ᓯᕗᓂᕆᓂᐊᕐᑕᑎᖕᓂ ᐃᓱᒪᒋᔭᐅᓯᒪᔪᓄᑦ ᐅᑯᓄᖓ ᓄᓇᕗᒥ ᐃᑯᒻᒪᖁᑎᓕᕆᔨᑯᓄᑦ. ᐃᓱᒪᒋᔭᐅᓯᒪᔪ ᐃᒪᐃᒻᒪᓪᓗ 
ᑐᕌᖓᓂᖃᕐᓗᑎ ᐅᑯᓄᖓᑑᖏᑦᑐ ᑮᓇᐅᔭᓕᕆᓂᖅᓂᑑᖏᑦᑐ ᑭᒥᑦᑕᐅᖅ ᐃᑲᔪᖅᓱᕐᓱᓂ ᐱᕙᓪᓕᐊᓂᕆᔭᖏᓐᓄᑦ 
ᐊᕙᑎᒋᔭᖏᓐᓄᑦ, ᐃᓕᖁᓯᖅᓄᑦ ᐊᒻᒪ ᐃᖃᓇᐃᔭᖅᑐᓕᕆᓂᖅᓄᑦ ᐃᑲᔪᕈᑎᖏᓐᓄᑦ. ᐅᖃᖅᑏ, ᑖᓐᓇ 
ᐱᔭᕆᐊᑐᑦᓱᓂ ᐱᓕᕆᑦᓱᒍ ᐊᒻᒪ ᐃᒪᐃᒻᒪᓪᓗ ᐱᑕᖃᕆᐊᖃᕐᓱᓂ ᐱᔪᓐᓇᓂᖃᖅᓯᐊᕐᓗᓂ, ᐃᓱᒪᓂᖃᑦᓯᐊᕐᓗᓂ 
ᐊᒻᒪ ᖃᐅᔨᒪᓕᑕᐅᓗᓂ ᑕᒪᐃᓄ ᑭᒃᑯᓄᓪᓗ ᑕᕝᕙᓂ ᐃᓪᓗᒥ ᐅᓪᓗᒥ. ᑭᓯᒥ, ᐅᖃᖅᓯᒪᔪᖃᕐᓱᓂ ᐃᒪᒋᒋᐊᖓᓂ 
ᐃᓄᐃᑦ ᐃᓕᖁᓯᑐᖃᕐᑐ ᓯᓚᑐᓂᖅᒧᑦ ᑕᐃᒪᖓᓂ ᓯᕗᓪᓕᖅᐹᒥ ᐃᓄᑦᓱ ᓴᓇᔭᐅᓚᐅᖅᓯᒪᓂᖓᓂ, ᐅᑯᑎᒎᓇ 
ᑲᑐᑎᖃᑎᒌᑦᑐ ᐊᒻᒪ ᑯᐊᐳᕇᓴᑎᒍᑦ, ᐱᐅᑦᓱᓂᓗ ᐱᓇᓱᐊᖅᓂᕆᔭᕗ ᖃᓄᐃᓐᓂᕆᔭᖓᓄᑦ, ᑲᑐᑎᓗᑕ 
ᐱᓕᕆᔪᓐᓇᕋᑦᑕ ᐱᑦᑕᓯᐊᓗᑎᓪᓗ. ᐅᖃᖅᑏ, ᓂᕆᐅᓐᓂᖃᕐᓯᐊᖁᖓ ᐱᓕᕆᖃᑎᒋᓂᐊᓂᖅᓄᑦ ᑕᒪᖅᒥ ᑲᑎᒪᔩᑦ 
ᐃᑲᔪᖅᓱᓗᑎ ᓯᕗᓂᕆᓂᐊᖅᑕᑎᖕᓂ ᐅᑯᓄᖓ ᓄᓇᕗᒥ ᐃᑯᒻᒪᖁᑎᓕᕆᔨᑯᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖄᖅ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐱᑕᖃᖄ ᓇᓪᓕᐊᓂ ᒪᓕᒐᓕᐅᖅᑏᑦ 
ᐅᖃᐅᓯᑦᓴᖏᓐᓂ? ᐱᑕᖃᕈᓐᓃᖃᑦ ᑲᔪᓯᒋᐊᖅᓗᑕ. ᑲᑎᒪᐅᑎᑦᓴ 3. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᕼᐊᕕᐅᔭᖅ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑏᑦ ᐅᖃᐅᓯᖏᑦ 708–1(6): ᒐᕙᒪᑐᖃᑯᑦ ᐃᓱᒪᖅᓴᓯᐅᓂᖏᑦ ᐊᖑᑕᐅᖃᑎᒌᑦ ᐊᕐᓇᐅᖃᑎᒌᑦ 
ᑲᑎᑎᑕᐅᓂᖏᓐᓂᑦ 
 
ᕼᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᖃᓕᒪᓂᐊᕐᑐᖓ ᓇᐃᓈᖅᓯᒪᓗᒍ ᒥᑦᓵᓄᑦ ᐃᓱᒫᓘᑎᐅᑉ 
ᐃᒪᐃᒻᒪᓪᓗ ᐱᓕᕆᓯᒪᓪᓗᑎᒍ ᐊᒥᓱᐊᖅᑎᑲᓪᓚᐅᓕᖅᑐ. 
 
(ᑐᓵᔨᑎᒍ ᐃᓱᓕᑦᑐ) ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᕐᓗᖓ ᐃᓱᒫᓘᑎᒃᑲᓂ ᐃᓕᖓᔪ ᐃᓱᒫᓘᑎᒋᔭᖅ 
ᐊᖑᑕᐅᖃᑎᒌ ᐊᖅᓇᐅᖃᖅᑎᒌ ᑲᑎᑎᑕᐅᕙᓐᓂᕆᔭᖏᓐᓄᑦ ᐃᒪᐃᒻᒪᓪᓗ ᒐᕙᒪᑐᖃᒃᑯ ᐃᓱᒪᒋᓯᒪᔭᖓᓐᓄᑦ.  
 
ᐅᖃᖅᑎ, ᑕᐃᒃᑯᐊ ᑭᒡᒐᑐᖅᑕᒃᑲ ᐊᒃᓱᐊᓗᒃ ᐊᑭᕋᖅᑐᕐᒪᑕ ᑕᒪᒃᑯᓂᖓ ᑲᑎᑎᑕᐅᔪᓐᓇᕐᓂᖏᓐᓂᒃ 
ᐅᖃᐅᔾᔭᐅᖏᓐᓇᖅᑐᖓᓗ ᑕᒪᓐᓇ ᐃᓄᐃᑦ ᐃᓕᖅᑯᓯᕆᓐᖏᒻᒪᔾᔪᒃ. 
 
ᐅᖃᖅᑎ, ᓯᕗᓕᖅᑎᐅᔪᖅ ᐅᕙᑦᑎᓐᓂᒃ ᐅᖃᐅᔾᔨᓇᕐᒪᑦ ᐅᑕᖅᑭᖁᔨᓪᓗᓂ ᑕᒪᓐᓇ ᖃᓄᐃᓕᔭᐅᓂᐊᕐᒪᖔᖅ ᑲᓇᑕᒥ 
ᐃᖅᑲᖅᑐᐃᔨᐅᔪᓄᑦ ᖁᑦᑎᓂᖅᐸᐅᔪᓂᒃ ᐊᕐᓇᐅᖃᑎᒌ ᐊᖑᑕᐅᖃᑎᒌᑦ ᑲᑎᑎᑕᐅᖃᑦᑕᕐᓂᖏᓐᓄᑦ, ᑭᓯᐊᓂᓕ, 
ᖃᓄᐃᓕᒋᐊᔾᔮᓇᑎᒍᑦ. 
 
ᐅᖃᖅᑎ, ᖃᐅᔨᒪᒐᓗᐊᖅᑐᖓ ᒐᕙᒪᒃᑯᓪᓗᑕ ᖃᓄᐃᓕᒋᐊᕈᓐᓇᖏᑦᑐᒍ ᑲᓇᑕᒥ ᒐᕙᒪᒃᑯᑦ ᒪᓕᒐᖓᓐᓂ, 
ᑭᓯᐊᓂᓕ, ᐅᖃᖅᑏ; ᐊᐱᕆᔪᒪᔪᒍ ᒐᕙᒪᒃᑯᓐᓂᑦ ᑕᒪᓐᓇ ᐊᖏᖅᑎᑦᑎᔾᔪᑎᒋᓇᓱᐊᕆᐊᖃᕋᑦᑎᒍᑦ ᑕᒪᒃᓱᒥᖓ 
ᐊᑭᕋᖅᑐᕐᓂᕆᔭᑦᑎᓐᓂᒃ, ᑕᐃᒪᐃᓚᐅᕐᓯᒪᒐᑦᑕ ᖁᑭᐅᑏᑦ ᒥᒃᓵᓄᑦ ᐊᒻᒪ ᐊᓯᖏᓐᓄᑦ ᐃᒃᐱᓐᓇᕐᓂᖃᕐᓂᐊᖅᑐᓄᑦ 
ᐃᓄᐃᑦ ᐃᓕᖅᑯᓯᖏᓐᓄᑦ. 
 
ᐅᖃᖅᑎ, ᒪᓕᒐᓕᐅᖅᑎᐅᔪᓕᒫᑦ ᐃᑲᔪᖅᑐᖃᑦᑕᐅᑎᖁᔭᕋᓗᐊᒃᑲ ᐊᖏᖅᑎᑦᑎᓇᓱᐊᕐᓗᑎᒃ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᑕᒪᒃᓱᒧᖓ ᐊᑭᕋᖅᑐᕐᓂᕆᔭᑦᑎᓐᓂᒃ. ᑕᒪᓐᓇ ᐅᖃᓚᐅᖅᑐᒍ, ᐅᖃᖅᑎ, 
ᓇᓗᓇᐃᕐᓯᒋᐊᑲᓐᓂᕈᒪᔪᖓ ᑕᒪᒃᑯᐊ ᐊᕐᓇᐃᓐᓇᐃᑦ ᐊᖑᑕᐃᓐᓇᐃᑦ ᑲᑎᑎᑕᐅᓂᖏᑦ ᐃᑲᔪᖅᑐᖏᑦᑎᐊᕋᑦᑎᒍᑦ 
ᓄᓇᕗᒻᒥ, ᑕᒪᓐᓇᓗᓐᓂ ᓱᕐᕋᐅᑎᒋᐊᖃᓐᓂᖏᑦᑐᖅ ᐃᓱᒪᒃᓴᕐᓯᐅᕈᑎᒋᓂᑦᑎᓐᓂᒃ ᑭᒃᑯᑐᐃᓐᓇᐃᑦ 
ᐱᔪᓐᓇᐅᑎᖏᓐᓄᑦ, ᑕᐃᒃᑯᐊ ᑐᕌᖓᒻᒪᑕ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 709-1(6): ᐃᓪᓗᓕᒻᒥᐅᑦ ᐃᓱᒫᓗᒍᑎᒋᔭᖓ ᐱᓐᖑᐊᕐᕕᑐᖃᐅᔪᒧᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᓱᔪᓯᕈᒪᔭᒃᑲ ᐃᓪᓗᓕᒻᒥᐅᑕᐅᔪᑦ. ᐅᖃᖅᑎ, ᐅᓪᓗᒥ ᓇᖏᕐᓯᕗᖓ 
ᑕᐃᒃᑯᐊ ᐃᓪᓗᓕᒥᐅᑦ ᑭᒡᒐᖅᑐᖅᑐᒋᑦ. ᖃᐅᔨᒪᔪᐃᓐᓇᐅᔪᒍ ᐊᒥᓱᑦ ᐃᓪᓗᓕᒻᒧᖃᑦᑕᕐᒪᑕ ᐊᒻᒪ ᐊᒥᓱᑲᓪᓚᐅᔪᑦ 
ᒥᓂᔅᑕᐅᔪᑦ ᑕᑉᐸᐅᓐᖓᓲᖑᒻᒪᑕ, ᐊᒻᒪ ᐊᓇᕈᐊᖅ, ᒥᔅ ᐃᖕ ᖃᐅᔨᒪᔪᖅ, ᐊᒻᒪ ᒪᓃᑦᑐᖅ ᖃᐅᔨᒪᔪᖅ ᐊᒻᒪ ᕿᓚᕝᕙᖅ 
ᖃᐅᔨᒪᔪᖅ. 
 
ᐃᓪᓗᓕᒃ ᐃᓱᒫᓗᒍᑎᖃᖅᑐᖅ ᐱᔾᔪᑎᖃᖅᑐᓂᒃ ᒥᑭᓗᐊᕐᓂᖓᓂᒃ ᓄᓇᓕᐅᔪᓂ ᐱᓐᖑᐊᕐᕕᐅᔪᒥᒃ. 
ᖃᐅᔨᒪᓐᖏᑦᑐᖓ ᖃᑦᓯᐊᖅᑎᖅᑐᒍᑭᐊᖅ ᑕᒪᓐᓇ ᐅᖃᐅᓯᕆᖃᑦᑕᕐᓯᒪᓕᖅᑕᕋ ᒪᓕᒐᓕᐅᕐᕕᒻᒥ, ᑭᓯᐊᓂᓕ ᑕᐃᓐᓇ 
ᐱᓐᖑᐊᕐᕕᐅᔪᖅ ᐊᒃᓱᐊᓗᒃ ᐃᓱᒪᓗᒍᑕᐅᓕᕐᒪᑦ ᐃᓪᓗᓕᒻᒥᐅᑕᕐᓄᑦ. 

ᓴᖅᑮᓚᐅᕐᓯᒪᒻᒥᔪᖓ 300-ᖑᓗᐊᖅᑐᓄᑦ ᐊᑎᓕᐅᖅᑕᐅᓯᒪᔪᒥᒃ ᑐᒃᓯᕋᐅᑕᐅᔪᒥᒃ. ᓄᓇᕗᒻᒥ, ᑕᐃᒃᑯᐊ ᖃᑦᑎᕆᔨᒃᑯᑦ 
ᐱᓕᕆᐊᒃᓴᒥᓐᓂᒃ ᐱᓕᕆᓂᐊᖅᐸᑕ ᑕᐃᓐᓇ ᐱᓐᖑᐊᕐᕕᐅᔪᖅ ᒪᑐᔭᐅᓯᒪᓕᕋᔭᖅᑐᖅ. ᓲᕐᓗ ᐊᔾᔨᐅᑎᓪᓗᒍ 
ᐃᒥᐊᓗᒻᒧ ᖃᐅᔨᓴᖅᑎᐅᔪᒧᑦ, ᑕᐃᒃᑯᐊ ᒪᑐᓯᔪᓐᓇᕐᒪᑕ ᐃᒥᕋᓚᕝᕕᐅᔪᒥᒃ ᐱᑎᑦᑎᓗᐊᓕᕐᓂᖅᐸᑕ. 
 
ᑕᐃᓐᓇ ᖃᑦᑎᕆᔨᒃᑯᑦ ᐊᖓᔪᖅᑳᖓ ᐃᖅᑲᓇᐃᔭᑦᑎᐊᕐᔪᒥᓐᓂᕈᓂ, ᖁᓚᓐᖏᑦᑐᖓ ᑕᐃᓐᓇ ᒪᑐᔭᐅᓯᒪᓕᕋᔭᖅᑐᖅ. 
ᓱᓕ ᒪᑐᐃᖓᔪᖅ ᐊᑐᖅᑕᐅᕙᒃᑐᓂᓗ, ᐊᒻᒪ ᐃᓱᓕᕝᕕᖃᖅᑎᑕᐅᓐᖏᑦᑐᖅ ᖃᑦᓯᓂᒃ ᐃᓄᖃᕈᓐᓇᕐᒪᖔᖅ 
ᑕᐃᒃᓱᒥᖓ ᐊᑐᖅᐸᒃᑐᑦ. 
 
ᑕᒪᓐᓇ ᐅᖃᓚᐅᖅᑐᒍ, ᐅᖃᖅᑎ, ᐃᑲᔪᖅᑐᖅᑕᐅᔪᒪᔪᖓ ᒐᕙᒪᒃᑯᓐᓄᑦ ᓴᓂᕐᕙᐃᖁᓪᓗᒋᑦ ᑮᓇᐅᔭᓂᒃ 
ᐊᑐᖅᑕᐅᔪᒃᓴᐅᔪᓂ ᐱᓐᖑᐊᕐᕕᒃᓴᐅᔪᒧᑦ ᓄᑖᒧᑦ. ᑕᒪᓐᓇ ᐃᓪᓗᓕᒻᒥᐅᑕᐅᔪᓄᑦ ᓯᕗᓪᓕᐅᔾᔭᐅᖁᔭᐅᒻᒪᑦ. 
ᐃᓕᒪᓇᒻᒪᕆᓚᐅᕐᒪᑦ ᑲᑎᒪᑎᑦᑎᑎᓪᓗᖓ ᐃᓗᓪᓕᒥᐅᑕᐅᔪᓂᒃ ᑕᒪᓐᓇ ᐅᖃᐅᓯᕆᔭᐅᓕᕐᒪᑦ.ᒧ ᖁᔭᓐᓇᒦᒃ, 
ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐳᑭᕐᓇᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 710-1(6): ᐱᓐᖑᐊᖅᑎᐅᔪᑦ ᓄᓇᕗᒻᒥ ᐃᓪᓗᖁᑎᖃᕆᐊᖃᕐᓂᖏᑦ 
 
ᐳᑭᕐᓇᒃ (ᑐᓵᔨᑎᒍᑦᓱ: ᖁᔭᓐᓇᒦᒃ, ᐅᖃᖅᑎ. ᐊᓯᐅᔪᓯᕆᕙᒃᑲ ᑕᓗᕐᔪᐊᕐᒥᐅᑦ ᐊᒻᒪ ᐅᖅᓱᖅᑐᕐᒥᐅᑦ, ᐸᓂᒐᓗ, 
ᒫᓐᓇᑦᑎᐊᖅ ᐊᖏᕐᕋᓛᓕᖅᑐᖓ. 
 
ᐅᖃᖅᑎ, ᐅᓪᓗᒥ ᓇᖏᕐᓯᕗᖓ ᐅᖃᐅᓯᖃᕐᓂᐊᕐᓗᖓ ᐱᓐᖑᐊᖅᑎᐅᔪᓂᒃ ᓄᓇᕗᒻᒥ 
ᐃᓚᐅᖃᑕᐅᓕᖅᐸᓪᓕᐊᑐᐃᓐᓇᖅᑐᓂᒃ ᐱᓐᖑᐊᕐᓂᐅᔪᓂᒃ ᓄᓇᕗᑦ ᓯᓚᑖᓂ. ᐅᖃᖅᑎ, ᐊᒃᓱᐊᓗᒃ ᖁᕕᐊᓇᖅᐳᖅ 
ᑕᑯᔭᕆᐊᒃᓴᖅ ᐅᕕᒃᑲᖁᑎᒋᔭᑦᑎᓐᓂᒃ ᐃᓚᐅᖃᑕᐅᑎᓪᓗᒋᑦ ᐱᓐᖑᐊᕐᓂᐅᔪᓂᒃ ᑲᓇᑕᒥ ᐊᒻᒪ ᐊᓯᖏᓐᓂ ᓯᓚᕐᔪᐊᒥ 
ᓄᓇᓕᐅᔪᓂᒃ ᓲᕐᓗ ᐊᑯᑭᑦᑐᓂ. ᑕᒪᒃᑯᐊ ᐱᓐᖑᐊᖅᑎᖁᑎᒋᔭᕗᑦ ᓴᓚᖃᐅᑎᓂᒃ ᐱᖃᑦᑕᓕᖅᐸᓪᓕᐊᑐᐃᓐᓇᖅᑐᑦ 
ᐅᔭᒥᐅᔪᓂᒃ ᐃᒪᐃᑦᑐᓂ ᓱᑲᑦᑐᒃᑯᑦ ᐊᓂᒃᑭᑦᑐᓂᕐᒧᑦ, ᐹᓂᕐᒧᑦ, ᐃᓄᐃᑦ ᐱᓐᖑᐊᕈᓯᖏᓐᓄᑦ ᐊᒻᒪ ᕼᐊᑭᕐᓂᕐᒧᑦ. 
 
ᐅᖃᖅᑏ, ᐅᕕᒃᑲᕆᔭᑦᑎᓐᓄᑦ ᐃᔾᔪᐊᒐᒃᓴᑦᑎᐊᕙᐅᓛᖑᔪᖅ ᐅᓪᓗᒥᐅᔪᖅ ᔪᐊᑕᓐ ᑐᑐ. ᐅᖃᖅᑎ, ᒫᑦᓯᐅᓚᐅᖅᑐᒥᒃ, 
ᓄᓇᕗᑦ ᐱᓐᖑᐊᖅᑎᖏᑦ ᑭᒡᒐᖅᑐᐃᓚᐅᕐᒪᑕ ᓄᓇᕗᒻᒥ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᓂᕐᒧᑦ ᓯᕗᓪᓕᖅᐹᑦᑎᐊᒥᒃ. 
 
ᒪᕐᕈᒃ ᑕᐱᕇᖑᔪᑦ ᐃᓚᐅᖃᑕᐅᓚᐅᖅᑐᑦ ᓱᑲᓐᓂᑭᓴᐅᑎᔪᓄᑦ ᐊᓐᓂᑭᑦᑐᓂᕐᒧᑦ ᐊᒻᒪ ᐊᓇᐅᒐᖅᑐᓄᑦ ᐊᒻᒪ ᐅᖃᖅᑎ, 
ᑕᓪᓕᒪᐅᔪᑦ ᐱᓐᖑᐊᖅᑎᖁᑎᒋᔭᕗᑦ ᐊᒃᓱᕈᕐᓂᕐᒥᓂᒃ ᐱᑦᑎᐊᕈᓐᓇᓚᐅᕐᓯᒪᒻᒪᑕ ᑕᐃᒃᑯᓇᓂ ᐱᓐᖑᐊᖅᑎᓪᓗᒋᑦ, 
ᑕᒪᓐᓇᓗ ᐱᔭᓪᓕᕈᑎᒻᒪᕆᐅᓪᓗᓂ. 
 
ᐅᖃᖅᑏ, ᐱᓐᖑᐊᖅᑎᖁᑎᒋᔭᕗᑦ ᐊᒃᓱᐊᓗᒃ ᐊᔪᓐᖏᒃᑲᓗᐊᕐᒪᑕ ᑕᐃᒪᐃᑦᑐᖃᕆᐊᖃᖅᑐᑎᓪᓗ ᖁᕕᐊᒋᒻᒪᔾᔪᒃ, 
ᕿᑲᑐᐃᓐᓇᔭᐃᒃᑯᑎᒋᓪᓗᓂᔾᔪᒃ, ᐃᒻᒥᓂᓪᓗ ᐅᐱᒋᔾᔪᑎᒋᔪᓐᓇᖅᑐᓂᔾᔪᒃ. ᑕᐃᒪᓕ, ᐅᖃᖅᑎ, ᑕᒪᓐᓇ ᐊᒃᓱᐊᓗᒃ 
ᐱᔾᔭᐃᕐᓯᒪᔾᔪᑕᐅᔪᓐᓇᕐᒪᑦ ᐃᒻᒥᓃᓂᕐᒧᑦ ᐅᕕᒃᑲᕆᔭᑦᑎᓐᓄᑦ. 
 
ᐅᖃᖅᑎ, ᑕᒪᓐᓇ ᑕᐃᒃᑯᓄᖓ ᐱᑦᑎᐊᕐᓂᖏᓐᓄᒻᒪᑦ, ᑭᓯᐊᓂᓕ ᐃᓪᓗᓂ ᐱᑕᖃᕆᐊᖃᕋᓗᐊᕐᒪᑦ ᓄᓇᓕᓐᓂ 
ᒥᑭᓂᕐᓴᐅᔪᓂ ᑕᒪᒃᑯᐊ ᐅᕕᒃᑲᖁᑎᒋᔭᓕᒫᕗᑦ ᐃᓚᐅᖃᑕᐅᔪᓐᓇᕐᓂᐊᕐᒪᑕ ᐱᓐᖑᐊᓂᕐᒧᑦ. ᐅᖃᖅᑎ. 
ᐊᖏᖅᑕᐅᔪᒪᔪᖓ ᒪᓕᒐᓕᐅᖅᑎᓕᒫᓄᑦ ᐅᖃᐅᓯᕆᔭᕋ ᐱᔭᕇᕈᒪᓪᓗᒍ. ᖁᔭᓐᓇᒦᒃ. ᐅᖃᖅᑎ. 

ᐅᖃᖅᑎ: ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᔪᖅ ᒪᓕᒐᓕᐅᖅᑎᓕᒫᓄᑦ ᐅᖃᐅᓯᕆᔭᓂ ᐱᔭᕇᕈᒪᓪᓗᒍ. 
ᐊᒃᑳᖅᑐᖃᖅᐸ? ᐊᒃᑳᖅᑐᖃᓐᖏᑦᑐᖅ. ᑲᔪᓯᒋᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᐊᒻᒪ ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᑕᑯᔪᒪᒐᓗᐊᕋᑦᑎᒍᑦ 
ᐅᕕᒃᑲᖁᑎᒋᔭᕗᑦ; ᐅᕕᒃᑲᓕᒫᖑᔪᑦ ᐃᓚᐅᖃᑕᐅᔪᓐᓇᕐᓗᑎᒃ ᐱᓐᖑᐊᕐᓂᕐᒧᑦ. ᐱᓐᖑᐊᕐᕕᖃᓐᖏᒃᑯᑕ 
ᐃᖃᐃᓕᓴᕐᕕᐅᔪᓂᒃ, ᐊᓐᓂᑭᑦᑐᕐᕕᐅᔪᓂᒃ ᐊᒻᒪᓗ ᐱᓐᖑᐊᕐᕕᐅᔪᓂᒃ, ᑕᐃᒃᑯᐊ ᐱᓐᖑᐊᖅᑎᖁᑎᕗᑦ ᓇᒥ 
ᐱᓕᒻᒪᒃᓴᖃᑦᑕᕐᓂᐊᖅᐸᑦ ᑕᐃᒪᐃᑦᑐᓄᑦ? ᖃᓄᕐᓗ ᐊᔪᕈᓐᓃᕐᓴᖃᑦᑕᕐᓂᐊᖅᐸᑦ ᐱᔪᒪᔭᖏᓐᓄᓪᓗ ᑕᐃᒃᑯᐊ 
ᐱᓐᖑᐊᓂᐅᔪᓄᑦ ᑕᐃᒪᐃᑦᑐᓄᑦ? 
 
ᐅᖃᖅᑎ, ᑕᒪᒃᑯᐊ ᓄᓇᓕᐅᔪᑦ ᐃᑲᔪᖅᑕᐅᖃᑦᑕᖅᐸᑦᑕ ᐱᓐᖑᐊᕐᕕᒋᔪᓐᓇᖅᑕᖏᓐᓂᒃ ᓯᓚᑎᑦᑎᓐᓂᑦ, ᑕᐃᒃᑯᐊ 
ᑐᓐᖓᓱᑦᑎᑦᑎᐊᕆᐊᖃᖅᑕᕗᑦ. ᐅᐱᓐᓇᕋᓂ, ᒐᕙᒪᒃᑯᑦ ᑕᐃᒪᐃᑦᑐᓄᑦ ᑮᓇᐅᔭᑭᕐᓱᖅᐸᑕ ᐃᓪᓗᓄᑦ, 
ᐱᓐᖑᐊᖅᑎᖁᑎᕗᑦ, ᓯᕗᓂᑦᑎᓐᓂᒃ ᐱᓐᖑᐊᖅᑎᖁᑎᒃᓴᕆᔭᕗᑦ ᐊᒃᓱᕈᑐᐃᓐᓇᕐᓂᐊᖅᑐᑦ. 
 
ᐃᑲᔪᖅᑐᖅᑎᐊᕆᐊᖃᖅᑕᕗᑦ. ᐃᓪᓗᖃᖅᑎᑦᑎᐊᕐᓗᒋᑦ ᐱᓕᒻᒪᒃᓴᕕᖃᑦᑎᐊᕐᓗᑎᒃ ᐃᓚᐅᖃᑕᐅᔪᓐᓇᕐᓂᐊᕐᒪᑕ 
ᐊᑭᑦᑐᕋᐅᑎᕙᒃᑐᓂᒃ ᑲᓇᑕᒥ ᓯᓚᕐᔪᐊᒥᓗ. ᖁᔭᓐᓇᒦ, ᐅᖃᖅᑎ. 
 
>>ᐸᒃᑕᖅᑐᖅᑐᑦ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᒃᑲᕐᕆᐊᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 711-1(6): ᓄᓇᕗᑦ ᒐᕙᒪᒃᑯᖏᑦ ᐅᑭᐅᓂᒃ ᑎᓴᒪᓂᒃ ᐊᓂᒍᖅᑐᓂ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐅᓪᓗᒥ ᓇᖏᕐᓯᕗᖓ ᖁᔭᒋᔪᒪᓪᓗᒋᑦ 
ᑲᖏᖅᑐᒑᐱᒻᒥᐅᑕᐅᔪᑦ ᐊᒻᒪ ᕿᑭᖅᑕᕐᔪᐊᒥᐅᑕᐅᔪᑦ ᓄᓇᕗᒻᒥᐅᑕᐅᔪᓪᓗ. ᖁᔭᓐᓇᒦᕈᒪᔭᒃᑲ ᐊᒃᓱᐊᓗᒃ. 
 
ᐅᖃᖅᑎ, ᐅᑭᐅᑦ ᑎᓴᒪᐅᓕᐊᕐᒪᑕ ᑕᐃᒪᓐᖓᑦ ᓄᓇᕗᑦ ᒐᕙᒪᒃᑯᖏᑦ ᓴᖅᑭᓚᐅᕐᓯᒪᒻᒪᑕ. ᑖᒃᑯᓇᓂ ᐅᑭᐅᓂᒃ 
ᑎᓴᒪᐅᔪᓂ, ᐊᒥᓱᑲᓪᓚᓗᓐᓂ ᐱᓕᕆᓯᒪᓕᖅᑐᒍ ᑕᑯᒃᓴᐅᓪᓗᑎᓪᓗ ᒫᓐᓇᐅᔪᖅ ᑕᐃᒃᑯᐊ ᐃᓚᖏᑦ ᐱᔪᒪᔭᕗᑦ 
ᓄᓇᕗᒥᐅᓄᑦ ᐱᕙᓪᓕᐊᓕᖅᓱᑎ ᓴᕿᐸᓪᓕᐊᔪᐃᑦ. 
 
ᑭᓯᐊᓂᓕ ᐅᖃᖅᑏ, ᑕᑯᑦᓱᒍ ᓯᕗᓂᕆᓂᐊᖅᑕᕗ, ᐱᔪᓐᓇᓂᐊᕋᑦᑕᓗ ᐱᕕᖃᑎᓪᓗᒋ ᓄᑲᖅᑎᐅᓂᕐᓴᐅᔪᐃ ᐃᓄᐃᑦ 
ᐃᒪᐃᑑᓗᑎ ᒐᕙᒪᐅᓗᑎ ᐊᒻᒪ ᐱᑕᖃᖅᓱᑕ ᐸᖅᓇᐅᑎᑦᓴᖏᓐᓄᑦ. ᐱᑕᖃᖅᓱᓂ ᐊᒥᓱᓂ ᖃᓄᐃᑦᓯᒪᓂᖅᓄᑦ 
ᐃᒪᐃᒻᒪᓪᓗ ᐸᖅᓇᐸᓪᓕᐊᒋᐊᖃᕐᓱᑕ ᓄᑲᖅᓯᐅᓂᕐᓴᐅᔪᓄ ᐃᓄᖕᓄ ᐊᒻᒪ ᑲᔪᓯᐅᑎᓯᒪᖏᑕᖏᓐᓄᑦ ᐅᓪᓗᒥᒧᓄᑦ. 
 
ᐅᖃᖅᑏ, ᐃᓄᐃᓪᓗ ᓄᓇᕗᒥ, ᐱᔪᒪᓯᒪᓪᓗᑎ ᓇᒻᒥᓂᕆᓂᐊᕐᑕᒥᓂ ᓄᓇᒥ ᖃᓄᐃᒋᐊᕈᓐᓇᓂᐊᕐᓗᑎ 
ᐱᓕᕆᔭᐅᖁᔭᑎᖕᓄᑦ ᑕᒫᓂ ᓄᓇᕗᒥ ᐊᒻᒪ ᐃᓄᖏᓐᓄᑦ ᓄᓇᕗ. ᑭᓱᒥᓪᓕ ᓂᕆᐅᒋᐊᖃᓕᕆᕕᑕ ᒫᓐᓇᐅᓕᖅᑐ. 
 
ᑐᖔᒍᑦ, ᐱᔪᓐᓇᓂᐊᕋᑦᑕ ᖃᓄᐃᒋᐊᖅᓗᑕ ᐃᒪᐃᒻᒪᓪᓗ ᐱᔪᒪᓯᒪᓪᓗᑕ ᑭᓯᒥ ᐱᓕᑦᓯᔪᖏᑦᓱᑕ ᐱᔭᕇᖅᓯᒪᔭᑎᖕᓄᑦ 
ᑕᒫᓂ ᐃᓄᖕᓄᑦ ᓄᓇᕗᒥ ᐊᒻᒪ ᐱᕚᓪᓕᖅᑎᓯᒪᓇᑎᒍᑦ ᒐᕙᒪᓄᖓᔪᓄᑦ ᐅᓪᓗᒥᒧᓄᑦ. 
 
ᐱᔪᓐᓇᕆᐊᖃᓐᓂᐊᕋᑦᑕ ᐱᓕᑦᓯᒍᓐᓇᕐᓗᖓ ᐃᓚᖏᓐᓄᑦ ᐃᑲᔪᖅᓱᓂᖅᓄᑦ ᐃᓄᖕᓄ ᓄᓇᕗᒥ ᐊᒻᒪ 
ᐱᓕᕆᖃᑎᒌᒋᐊᖃᕐᓱᑕ ᐃᓱᒪᒋᒋᐊᖅᓗᑎᒍᑦ ᑭᖒᒪᔭᐅᔪᐃᑦ ᐃᓄᖕᓄᑦ ᓄᓇᕗᒥ. ᑐᖓᓱᑦᑎᒍᒪᑦᓱᑎᒍ ᑕᒪᖅᒥ  

ᐃᓄᐃᑦ ᓄᓇᕗᒥᐅᑕᑦᓴᔭᐅᖏᑦᑐᑦ ᓄᓇᑎᖕᓄ ᐊᒻᒪ ᐱᓕᑕᐅᒍᓐᓇᓂᐊᕐᓱᑎ ᑭᖒᒪᓯᒪᔭᖏᓐᓄᑦᑕᐅᖅ. 
 
ᐅᖃᖅᑏ, ᑕᐃᒪᐃᒍᓐᓇᖅᑐᒍ. ᐱᕚᓪᓕᖅᑎᒍᓐᓇᕐᑕᕗᑦ. ᐅᓪᓗᒥ ᐱᑕᖃᕋᑦᑕ ᒪᓕᒐᖅᓂ. ᐅᖃᖅᑏ, ᑭᖒᒪᑦᓯᕗᖓ 
ᐊᔾᔨᐅᖏᑦᑐᒥ ᓂᕈᐊᖅᓂᕐᒥ ᐃᓚᒋᓕᐅᑎᓂᐊᖅᑕᓐᓅᕙᖓ ᐅᖃᐅᓯᒃᑲᓄᑦ. 
 
ᐅᖃᖅᑎ: ᒪᓕᒐᓕᐅᖅᑎ ᑭᖒᒪᑦᓯᔪᖅ ᐊᔾᔨᐅᖏᑦᑐᒥ ᓂᕈᐊᖅᓂᕐᒥ ᐃᓚᒋᓕᐅᑎᓂᐊᕐᑕᖓᓂ ᐅᖃᐅᓯᕆᔭᖏᓐᓄᑦ. 
ᐱᑕᖃᖄ ᐊᖏᖏᑦᑐᓂ? ᐱᑕᖃᕋᓂ ᐊᖏᖏᑦᑐᓂ. ᐊᑏᒎᖅ ᑲᔪᓯᒋᐊᖅᓗᑎ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑐᕌᒐᕆᒍᒪᔭᕗᑦ ᓄᓇᕗᒥᐅᖑᓗᑕ, ᑭᓲᒻᒪᑕᓕ? 
 
ᐃᓄᒋᔭᐅᓗᑕ ᓄᓇᕗᒥ, ᖃᓄᐃᒍᓐᓇᕿᑕ ᐊᒻᒪ ᖃᓄᒋᐊᑲᓐᓂᖅ ᐱᔪᓐᓇᓂᖃᕆᐊᑲᓂᕈᓐᓇᕿᑕ. ᖃᓄᐃᑦᑑᒪᑕᓕ 
ᐆᒪᑎᒋᔭᕗ ᐃᓅᑦᓱᑕ ᓄᓇᕗᒥ? ᐱᕙᓪᓕᐊᑎᒍᒪᒐᓗᐊᕋᑦᑎᒍ ᓴᕿᓯᒪᔪᓂ ᐆᒻᒪᑎᑎᖕᓂ ᐃᓄᖏᓐᓄᑦ ᓄᓇᕗᒥ. 
 
ᑭᓯᒥ ᐱᑕᖃᖅᓇᑕᓗ ᓇᕿᑦᑕᕈᒻᒥ ᒪᓕᒐᖅᓄᑦ ᐃᒪᐃᒻᒪᓪᓗ ᐃᓕᖓᓂᖃᖏᑦᑐᓱᑎ ᐃᓄᖕᓄ ᓄᓇᕗᒥ ᐊᒻᒪ 
ᐃᒪᐃᒋᐊᖃᓂᐊᕐᓱᑕ ᐊᓯᔾᔨᖅᓗᒋ ᑕᒪᒃᑯᓄᖓ ᖃᓄᐃᑦᓯᒪᓂᕐᓄ ᓈᒻᒪᒋᖏᑕᑎᖕᓄᑦ. ᐅᖃᖅᑏ, ᖃᐅᔨᒪᔪᖓ 
ᐃᓄᐃᑦ ᓄᓇᕗᒥ ᐱᔭᕆᐊᖃᖅᓱᑎ ᐃᑲᔪᖅᓱᕐᑕᐅᓗᑎ ᒪᓕᒐᓕᐅᖅᑎᓂ ᒪᓕᒐᓕᐅᖅᕕᖕᒥ. 
 
ᐱᓪᓚᕆᑖᖅᑐᖓ, ᐅᖃᖅᑏ, ᐃᒪᐃᒻᒪ ᓄᓇᕗᒥᐅ ᐱᔭᕆᐊᖃᕐᒪᑕ ᑭᖒᒪᔭᖏᓐᓄᑦ ᐱᓕᑕᐅᓗᑎ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 712–1(6): ᐊᑭᕋᖅᑐᖅᑐᑦ ᐃᓄᓕᒫᑦ ᐱᔪᓐᓇᐅᑎᖏᓐᓄᑦ ᒪᓕᒐᕐᒥᒃ 
 
ᐊᓇᕈᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᕙᓪᓕᐊᓕᕋᑦᑕ ᐱᓕᕆᓂᑎᖕᓄᑦ ᐆᒧᖓ ᒪᓕᒐᖅ 12ᒧ, 
ᐃᓄᓐᓄᑦ ᐱᔪᓐᓇᐅᑎᑦ ᒪᓕᒐᖅᒧ ᐊᒻᒪ ᑐᓴᐅᒪᑦᓱᑕ ᐃᓄᖕᓂ ᓄᓇᕗᒥ ᑕᖄᓂ ᐃᒪᐃᒻᒪ ᐱᑕᖃᕐᓯᒪᑦᓱᓂ 
ᓄᖃᖓᑎᑕᐅᓂᖏᓄᑦ ᑖᑦᓱᒧᖓ ᒪᓕᒐᖅᒧ. 
 
ᑕᐃᒍᖅᑕ ᐃᓄᓐᓄᑦ ᐱᔪᓐᓇᐅᑎᑦ ᒪᓕᒐᖅᒥ. ᐱᓕᕆᔭᖃᕐᓱᓂ ᐱᔪᓐᓇᓂᖏᓐᓄᑦ ᐃᓄᐃᑦ. ᐱᕈᖅᐸᓪᓕᐊᑎᓪᓗᖓ, 
ᐱᕈᐃᔭᐅᓚᐅᖅᓱᖓ ᐃᖕᓇᖅᓄᑦ ᐊᒻᒪ ᐃᑲᔪᖅᓱᐸᑦᓱᑎ ᐅᑯᓄᖓ ᐃᓄᓐᓄᑦ ᐱᔪᓐᓇᐅᑎᓄᑦ ᑕᐃᒪᖓᓕᒫᖅ. 
 
ᐃᓚᖏ ᐃᓄᐃᑦ ᐃᓱᒪᖃᕐᐸᒻᒪᑕ ᐃᒪᐃᒻᒪᓪᓗ ᐱᑕᖃᕆᐊᖓᓂ ᐊᖑᑕᐅᖃᑎᒌᓐᓂ ᐊᖅᓇᐅᖃᑎᒌᓐᓂ 
ᑲᑎᑎᑕᐅᓯᔪᓂ ᐊᒻᒪ ᖃᓄᕈᓘᔭᖅᑕᐅᖅ ᑭᓯᒥᑦᑕᐅᖅ ᑕᖃᒐᐅᒻᒪᑕ. ᐱᑕᖃᕐᓱᓂ ᐊᒥᓱᓂ ᐃᓄᖕᓂ ᑕᖄᓂ ᐃᒪᐃᑐᓂ 
ᐊᖑᑕᐅᖃᑎᒌᑦ ᐊᖅᓇᐅᖃᑎᒌᑦ ᐱᖃᓐᓈᕇᑦᑐᓂ. 
 
ᓄᖃᖓᑎᑕᐅᖁᖏᒻᒥᔭᕋᓕ ᒪᓕᒐᖅ ᖃᓄᐃᓕᖓᓂᕆᔭᖓᓄᑦ. ᐊᔾᔨᒌᑎᒋᐊᖃᕋᑦᑎᒍ ᑕᒪᖅᒥ ᐃᓄᐃᑦ ᑕᐃᒪᖓᑦ. 
ᑕᐃᒪᐃᑦᑐᖏᓐᓇᒪ 

ᑭᓯᐊᓂᓕ, ᐅᖃᐅᔾᔭᐅᖃᑦᑕᓚᐅᕐᓯᒪᒐᑦᑕ ᐊᖓᔪᖅᑳᑎᓐᓂᑦ ᓯᕗᓕᕕᓂᑦᑎᓐᓂᒃ ᑭᓇᐅᒐᓗᐊᖅᐸᑦ 
ᐊᔾᔨᒌᑎᑦᑕᕆᐊᖃᕋᑦᑎᒍᑦ. ᐃᒪᐃᑦᑐᖅᑕᖃᖅᑐᑦ ᐊᖑᑎᓐᓇᐅᔪᓂᒃ ᑕᒪᓐᓇᓗ ᓴᖅᑭᔮᕐᒪᑦ ᐊᖏᕆᐊᖃᖅᑕᕗᑦ. 
 
ᑕᒪᒃᑯᐊ ᖃᓪᓗᓈᖑᓐᖏᑦᑐᑦ ᑎᑭᒻᒪᑕ ᓄᓇᑦᑎᓐᓄᑦ, ᑕᑯᖃᑕᐸᓪᓕᐊᓕᓚᐅᖅᑐᒍᑦ ᐊᔾᔨᒋᓐᖏᑕᑎᓐᓂᒃ. 
ᑕᒪᓂᖏᓐᓇᕐᓂᐊᓕᕐᒪᑕ ᑐᑭᓯᔭᕆᐊᖃᖅᑐᑕᓗ ᑕᒪᒃᑯᐊ ᑐᒃᓯᐊᕐᕕᐅᔪᑦ ᐊᒻᒪ ᒐᕙᒪᒃᑯᑦ ᐊᑐᓃᕐᒪᑕ. 
 
ᐅᕙᒍᑦ ᒐᕙᒪᒃᑯᓪᓗᑕ ᐊᔾᔨᒋᑎᑦᑎᔭᕆᐊᖃᕋᑦᑕ ᐊᒻᒪᓗ ᐅᖃᕐᕕᒋᔪᓐᓇᕐᓂᐊᖅᑕᕗᑦ ᑕᒪᓐᓇ ᐅᐊᑦᑎᐊᕈ 
ᑲᒪᒋᓕᕈᑦᑎᒍᑦ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᓄᑦ ᒪᓕᒐᖅ ᐊᒻᒪᓗ ᐅᖃᖅᑎ, ᑕᒪᓐᓇ ᓇᓗᓇᐃᕆᐊᒃᑲᓐᓂᓛᖅᐸᕋ 
ᑕᐃᒃᑯᐊ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᐅᔪᓄᑦ ᒪᓕᒐᖅ ᐅᖃᐅᓯᕆᓕᕈᑦᑎᒍᑦ. ᑕᐃᒪᐃᑦᑐᒥᓪᓕ ᐃᑲᔪᖅᑐᐃᒐᒪ 
ᐊᔾᔨᒌᑎᑦᑎᓂᕐᒥᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᒃᓖᓐ 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 713-1(6): ᓄᓇᓯ ᑯᐊᐳᕇᓴᒃᑯᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ, ᐅᖃᐅᓯᖃᕈᒪᔪᖓ ᐱᒻᒪᕆᐅᔪᓂᒃ ᐃᖏᕐᕋᓂᖃᑦᑎᐊᕐᓯᒪᔪᒥᒃ ᐅᑭᐅᑦ 25 
ᐅᖓᑖᓂ ᐃᑲᔪᕈᑕᐅᔪᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐊᒃᑕᕐᓇᐃᓯᒪᓂᕐᒧᑦ ᓯᕗᓂᒃᓴᖓᓄᑦ ᓄᓇᕗᑦ. 
 
ᓴᖅᑭᓚᐅᔾᔮᑎᓐᓇᑕ, ᑕᐃᒃᑯᐊ ᑯᐊᐳᕆᓴᒃᑯᑦ ᐊᒃᓱᕈᑦᑎᐊᓚᐅᕐᒪᑕ ᐱᓕᕆᓪᓗᑎᒃ ᑕᒪᓐᓇ ᓄᓇᕗᑦ 
ᐃᓂᑖᑦᑕᓕᐊᕐᓂᖓᓐᓂᒃ ᑲᓇᑕᒥ ᐱᓕᕆᕕᐅᕙᒃᑐᓂᒃ. ᐄ ᑕᐃᒪᓕ, ᐅᖃᖅᑎ. ᐅᖃᐅᓯᖃᖅᑐᖓ ᓄᓇᓯ 
ᑯᐊᐳᕇᒃᓴᒃᑯᓐᓂᑦ. 
 
ᓄᓇᓯ ᐱᒋᐊᕐᓯᒪᒻᒪᑦ ᐱᕙᓪᓕᐊᓂᕐᒧᑦ ᑯᐊᐳᕆᓴᐅᔪᓄᑦ ᐱᖁᑎᒋᔭᐅᑦᑎᐊᖅᑐᓂ ᐃᓄᓐᓄᑦ ᓄᓇᕗᒻᒥ. 
ᓴᖅᑭᑕᐅᓚᐅᕐᓯᒪᔪᖅ 1976-ᒥ ᑕᐃᒃᑯᓇᓐᖓ ᐃᓄᐃᑦ ᑕᐱᕇᑦ ᑲᓇᑕᒥ ᑕᐃᒃᑯᐊ ᐅᐱᒋᔭᐅᔭᕆᐊᖃᖅᑐᑦ 
ᐱᓕᕆᖃᑦᑕᕐᓯᒪᓂᖏᓐᓄᑦ ᑕᐃᒃᑯᓄᖓ ᑎᒍᒥᐊᖅᑎᐅᖃᑕᐅᔪᓄᑦ. 
  
ᑲᑎᒪᔨᖏᑦ ᐃᖅᑲᓇᐃᔭᖅᑎᖏᓪᓗ ᐊᖏᕐᓯᒪᑦᑎᐊᖏᓐᓇᕐᒪᑕ ᑮᓇᐅᔭᑎᒍᑦ ᐱᔭᓪᓕᐊᓂᕐᒧᑦ 
ᐃᓕᓐᓂᐊᑲᓐᓂᑎᑦᑎᓂᕐᒧᑦ ᐃᖅᑲᓇᐃᔭᖅᑎᑦᑎᓂᕐᒧᓪᓗ ᑕᒪᒃᑯᓂᖓ ᐃᓄᓐᓂᒃ ᓄᓇᑖᖃᑕᐅᓯᒪᔪᓂᒃ. 
 
ᖃᐅᔨᒪᔪᐃᓐᓇᐅᔪᒍ ᐃᓕᓐᖓᔭᑦᑎᓐᓂᒃ ᐊᔾᔨᒌᑎᑦᑎᓇᓱᐊᕐᓗᓂ ᑮᓇᐅᔭᑎᒍᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ 
ᐅᒃᐱᕆᑦᑎᐊᕋᓱᐊᕐᓗᒋᑦ ᐃᓕᖅᑯᓯᕆᔭᕗᑦ, ᐊᕙᑎᒋᔭᕗᑦ ᐊᒻᒪᓗ ᐃᓅᓯᕆᔭᕗᖅ ᓄᓇᕗᒻᒥ ᐊᒻᒪ ᐃᓄᖁᑎᒋᔭᖏᑦ 
ᐊᔪᕐᓇᕈᔪᒍᓐᓇᕐᒪᑦ. 
 
ᓄᓇᓯᒃᑯᓐᓂᓕ, ᓇᓂᓯᓯᒪᒻᒪᑕ ᑲᒪᒋᔾᔪᑎᒋᔪᓐᓇᖅᑕᖓᓂᒃ ᐃᖏᕐᕋᑦᑎᐊᕈᓐᓇᖅᑐᒥᒃ ᐊᒻᒪᓗ ᐅᐱᒋᔭᒃᓴᐅᓪᓗᑎᒃ 
ᑕᒪᒃᑯᓱᒧᖓ. ᐱᓕᕆᐊᒃᓴᖃᖅᑎᓪᓗᑕ ᐊᑐᑦᑎᐊᕈᓐᓇᕐᓗᒋᑦ ᑮᓇᐅᔭᓕᐅᕈᑕᐅᔪᑦ ᑕᐃᒃᑯᓄᖓ ᓇᒻᒥᓂᖃᖃᑕᐅᔪᓄᑦ, 
ᓴᖅᑮᓯᒪᔪᑦ ᐊᑐᑎᖃᒻᒪᕆᑦᑐᓂᒃ ᐱᕕᒃᓴᐅᔪᓂᒃ ᐱᖃᓯᐅᑎᓪᓗᒋᑦ ᓂᐅᕐᕕᕝᕕᐅᔪᑦ, ᐱᔨᑦᓯᖅᑎᐅᔪᑦ ᐊᒻᒪᓗ 
ᐱᕙᓪᓕᐊᑎᑦᑎᔨᐅᔪᑦ ᐃᓪᓗᓂᒃ ᓯᕗᓂᑦᑎᓐᓄᑦ ᑮᓇᐅᔭᓕᕈᑎᒃᓴᓂᒃ ᐱᓇᓱᐊᖅᑎᓪᓗᒋᑦ ᓄᓇᕗᒻᒥ. 
 
ᑯᐊᐳᕆᓴᒃᑯᑦ ᓴᖅᑮᓯᒪᔪᑦ ᓯᕗᓂᑦᑎᓐᓂᒃ ᐱᔭᐅᓚᐅᕐᓯᒪᓐᖏᑦᑐᓂᒃ ᐊᒥᓱᓂᒃ ᐱᔪᒥᓇᖅᑐᓂᒃ ᐊᒻᒪ 
ᐃᖅᑲᓇᐃᔭᖅᑎᑦᑎᓕᖅᑐᑎᒃ 100-ᖏᓐᓂᑦᑐᓂᒃ ᐃᓄᓐᓂᒃ ᐊᒥᓱᓂ ᐱᓕᕆᕕᐅᔪᓂᒃ ᓇᒻᒥᓂᕆᔭᖏᓐᓄᑦ 
ᐃᓚᒋᔭᖏᓐᓄ. 

ᑕᒪᒃᑯᐊ ᐃᓚᖏᑦ ᑲᒻᐸᓂᐅᔪᑦ ᐃᒪᐃᑦᑑᔪᑦ Arctic Spirits Sport Rack, ᐅᕝᕙᓘᓐᓃᑦ ᓄᓇᓯ ᖁᓕᒥᒍᓕᖁᑎᖏᑦ 
ᓇᒻᒥᓂᕆᔭᐅᓚᑖᖅᑐᑦ ᓄᓇᓯᒃᑯᓐᓂᑦ, ᑕᐃᒃᑯᐊ ᐃᓚᖏᑦ Top of the World 2000, ᐃᒡᒐᑖᖅᑎᑦᑎᔨᒃᑯᑦ Baffin 
Optical ᐊᒻᒪ ᐊᑐᕙᒥ ᑐᔪᕐᒥᕕᐅᔪᖅ Larga Services ᑲᑐᔾᔭᐅᓪᓗᑎᒃ ᐱᖁᑎᒋᔭᐅᑎᓪᓗᒋᑦ ᓄᓇᕗᒻᒥ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐊᒻᒪ ᓄᓇᕗᒻᒥ ᓇᒻᒥᓂᕆᔭᐅᔪᑦ ᐱᓕᕆᕕᐅᔪᑦ. 
 
ᑲᑐᔾᔭᐅᓪᓗᑎᒃᑕᐅᖅ ᐱᓕᕆᕕᐅᔪᑦ ᐃᓚᐅᖃᑕᐅᕙᒻᒥᔪᑦ ᐅᖃᐅᓯᕆᔭᐅᔭᕆᐊᖃᕐᒥᔪᑦ ᑲᓇᐃᑎᐊᓐ ᓄᐊᑦ, 
ᐃᖅᑲᓇᐃᔭᖅᑎᑦᑎᔪᑦ 38-ᓂᒃ ᓄᓇᕗᒻᒥᐅᑕᐅᔪᓂᒃ, ᐊᒥᓱᑦ ᐅᕙᓂ ᓄᓇᖃᖅᑐᑦ ᐃᖃᓗᓐᓂ. ᑕᒪᓐᓇ, ᐅᖃᖅᑎ, 
ᑕᐃᒪᐃᑦᑐᑲᓐᓂᕐᓂᒃ ᑕᑯᒃᑲᓐᓂᕆᐊᖃᖅᑐᒍᑦ. ᐃᓄᓐᓄᑦ ᓇᒻᒥᓂᕆᔭᐅᔪᑦ ᐊᒻᒪ ᓄᓇᕗᒻᒥ ᐱᓕᕆᕕᖃᖅᑐᓄᑦ, 
ᑯᐊᐳᕇᓴᐅᔪᑦ ᐊᒻᒪ ᐊᓯᖏᑦ ᐱᒋᐊᖅᑕᐅᓯᒪᔪᑦ ᓄᓇᕗᒻᒥᐅᑕᐅᔪᑦ ᐃᖅᑲᓇᐃᔭᕈᓐᓇᖁᓪᓗᒋᑦ. 
 
ᑲᑎᒪᔨᐅᔪᑦ ᑭᒡᒐᖅᑐᐃᕙᒃᑐᑦ ᓄᓇᕗᓕᒫᒥ ᐊᕕᒃᑐᕐᓯᒪᔪᓂ ᐊᒻᒪᓗ ᑎᓕᐅᔭᓯᒪᓪᓗᑎᒃ ᐱᓕᕆᐊᒃᓴᖏᓐᓂ ᑕᒪᓐᓇ 
ᓄᓇᕗᑦ ᐊᒻᒪ ᑎᒍᒥᐊᖅᑎᒋᔭᖏᑦ ᓯᕗᒧᐊᑦᑎᐊᖁᓪᓗᒋᑦ ᑕᐃᒃᑯᐊ ᐃᑲᔪᖅᑕᐅᔪᐃᓐᓇᐅᓂᐊᕐᒪᑕ, ᐃᓕᑕᕐᓯᓯᒪᓗᑎᒃ 
ᐱᒻᒪᕆᐅᓂᖏᓐᓂᒃ ᓄᓇᓯᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ ᐊᐅᓚᑦᓯᔨᒃᑯᖏᑦ ᐊᒃᓱᕈᐊᕆᓗᒋᑦ ᐱᕕᒃᓴᐅᔪᓂ 
ᕿᓂᖅᑎᓪᓗᒋᑦ ᐊᒻᒪ ᓄᑕᖑᔪᑦ ᐱᓕᕆᖃᑎᒋᔭᐅᔪᑦ ᓯᕗᓂᑦᑎᓐᓂᒃ ᐱᕙᓪᓕᐊᓂᕐᒧᑦ ᐊᒃᓱᕈᕋᓱᐊᖅᑎᓪᓗᒋᑦ 
ᐊᒃᑕᕐᓇᐃᕐᓯᖁᓪᓗᒋᑦ ᐊᒃᑕᕐᓇᖏᑦᑐᒥᒃ, ᓴᓐᖏᔪᒥᒃ ᑮᓇᐅᔭᑎᒍᑦ ᐃᑲᔪᕈᑕᐅᔪᓐᓇᖅᑐᖅ ᓯᕗᓂᑦᑎᓐᓂ ᐅᕙᑦᑎᓐᓄᑦ 
ᐃᑲᔪᕐᓂᐊᕐᒪᑕ ᐊᒻᒪ ᓱᕈᓯᕐᓄᑦ ᐃᑲᔪᕈᑕᐅᔪᓄᑦ. 
 
ᑭᓯᐊᓂᓕ ᑕᐃᒃᑯᐊ ᐱᓕᕆᓂᑐᐃᓐᓇᒨᓐᖏᒻᒪᑕ ᓄᓇᓯ ᑯᐊᐳᕇᓴᒃᑯᑦ. ᐃᓕᑕᕐᓯᓯᒪᒻᒥᔪᑦ ᐱᒻᒪᕆᐅᓂᖓᓂᒃ 
ᐃᓅᓯᑦᑕ ᐱᕙᓪᓕᐊᑎᐊᕐᓂᖓᓄᑦ ᓄᓇᑦᑎᓐᓂᒃ ᐃᑲᔪᖅᑐᐃᖃᑦᑕᕐᓯᒪᓪᓗᑎᒃ. 
 
ᐆᒃᑐᑎᒋᓪᓗᒍ, ᐃᑲᔪᖅᐸᒻᒥᔪᑦ $500 ᐊᕐᕌᒍᑕᒫᑦ ᐊᑐᓂᑦ ᓄᓇᓕᐅᔪᓄᑦ ᖁᕕᐊᓱᕝᕕᒻᒥ ᖁᕕᐊᓱᒍᑕᐅᓂᐊᖅᑐᓂᒃ 
ᐱᓐᖑᐊᕈᑕᐅᓂᐊᖅᑐᓂᒃ. ᐃᑲᔪᓚᐅᕐᓯᒻᒥᔪᑦ ᐊᓂᑭᑦᑐᕐᕕᐅᔪᒧᑦ ᐃᖃᓗᓐᓂ, ᓴᓇᔭᐅᓚᐅᖅᑐᖅ 2000 ᐅᑭᐅᖅᑕᖅᑐᒥ 
ᐅᑭᐅᒃᑯᑦ ᐱᓐᖑᐊᕕᔾᔪᐊᕐᓂᕐᒧᑦ. 
 
ᑖᒃᑯᐊ ᐅᒃᑐᑎᑐᐃᓐᓇᐅᔪᖅ ᒫᓐᓇᒫᒃᑯᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᓄᓇᕗᒻᒥ ᑕᐃᒃᑯᐊ ᓄᓇᓯᒃᑯᑦ ᓴᓇᖃᑦᑕᕐᓯᒪᔭᖏᑦ. 
ᐃᓚᒋᔭᐅᖃᑕᐅᑦᑎᐊᕐᒪᑕ ᐱᕙᓪᓕᐊᑎᑦᑎᓂᕐᒧᑦ ᓄᓇᕗᒻᒥ ᐊᒻᒪᒃᑕᐅᖅ ᐅᕙᖓ, ᐅᖃᖅᑏᑦ ᐅᐱᒋᔪᒪᔭᒃᑯᑦ 
ᑲᑎᒪᔨᐅᔪᑦ ᐃᒃᓯᕙᐅᑕᖓ ᐲᑕ ᑖᑎ ᐊᒻᒪ ᕗᕆᐊᑦ ᕼᐊᓐᑦ, ᐊᖓᔪᖅᑲᖅ ᐊᐅᓚᑦᑎᔨᐅᓪᓗᓂ, ᐊᒻᒪᓗ ᑕᐃᒃᑯᐊ 
ᓄᓇᓯᒃᑯᓐᓄᑦ ᑲᑎᒪᔨᐅᔪᑦ ᐃᑲᔪᕐᓯᒪᐃᓐᓇᕐᓂᖏᓐᓄᑦ.. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᐃᖅᑲᐃᑎᑦᑎᒋᐊᕈᒪᔪᖓ ᒪᓕᒐᓕᐅᖅᑎᓂᒃ ᐊᑯᓂᐅᓂᖓ ᐅᖃᕐᕕᒋᔪᓐᓇᖅᑕᓯ 
ᓇᒻᒪᓇᕐᓯᒪᒋᐊᖃᑦᑕᓚᐅᕐᓯᐅᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 714-1(6): ᑭᒃᑯᓕᒫᓄᑦ ᐃᓄᓐᓄᑦ ᐱᔪᓐᓇᐅᑎᑦ 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᓪᓗᖓ ᒪᓕᒐᓕᐅᖅᑎᐅᖃᑎᒃᑲᓂᒃ ᐊᒻᒪᓗ ᐃᕝᕕᑦ 
ᐅᖃᖅᑎ. 
 
ᐅᖃᐅᓯᖃᑲᐃᓐᓇᕈᒪᔪᖓ ᖁᕕᐊᓇᖅᑐᒥᒃ ᐊᒻᒪᓗ ᑐᓴᕈᒥᓇᖅᑎᐊᖅᑐᓂ ᒪᓕᒐᓕᐅᖅᑎᓄᑦ. ᐃᓱᒪᒋᑦᑎᐊᐸᒃᑲᓗ 
ᓂᕈᐊᖅᑎᒋᓯᒪᔭᒃᑲ ᐊᒻᒪᓗ ᐃᖅᑲᐃᑎᒍᒪᓪᓗᒋᑦ ᓂᕆᐅᒋᖃᑦᑕᖅᑕᖏᓐᓂᒃ. 
 
ᑭᒃᑯᓕᒫᓄᑦ ᐃᓄᓐᓄᑦ ᐱᔪᓐᓇᐅᑎ ᐅᖃᐅᓯᕆᖃᑦᑕᖅᑕᕗᑦ ᐱᓕᕆᐊᕋᖃᑦᑐᖅ ᐱᔪᓐᓇᐅᑎᖓᓂᒃ ᑭᒃᑯᓕᒫᑦ 
ᓄᓇᖅᔪᐊᕐᒥ ᑭᓯᐊᓂᓗ ᐱᑕᖃᒻᒪᑦ ᑭᓯᐊᓂᑦᑕᐅᕐᒥᑦ, ᐅᖃᖅᑏ, ᐸᕐᓇᑎᕆᒐᑦᑕ ᐱᔪᒪᔭᖏᓐᓂᒃ ᐃᓄᐃᑦ ᓄᓇᕗᒻᒥ, 
ᐊᒻᒪᓗ ᑖᓐᓇ ᑲᔪᓯᑎᑕᐅᑉᐸᑦ ᑭᒃᑯᑐᐃᓐᓇᕐᓄᑦ ᐃᓄᓐᓄᑦ ᐱᔪᓐᓇᐅᑎ, ᐃᓱᒪᓪᓗᖓ ᐅᓗᕆᐊᓇᖅᑐᒦᒋᐊᒃᓴᖅ  

ᐊᒻᒪᓗ ᐃᑲᔪᖅᑐᕐᔮᖏᓐᓇᒃᑯᑦ. ᐊᑭᕋᑦᑐᕐᖑᓱᒃᑲᒃᑯᑦ ᐱᑦᔪᑎᒋᓪᓗᒍ ᑭᒡᒐᖅᑐᕈᒪᒐᒃᑭᑦ ᐃᓄᐃᑦ 
ᓂᕈᐊᖅᑕᐅᕕᒋᓯᒪᔭᓐᓂ. 
 
ᐃᓄᑑᓗᖓ ᐊᔪᖅᑐᖓ, ᐃᓱᒪᒋᔭᕆᐊᖃᕋᒃᑭᑦ ᐃᑲᔪᕐᓂᖃᕐᓂᐊᖅᑐᒥᒃ ᐃᓄᐃᑦ ᓂᕈᐊᖅᑕᐅᕕᒋᓯᒪᔭᓐᓂ ᑕᐃᒪᐃᒻᒪᑦ 
ᐊᑭᕋᑦᑐᕐᓂᐊᕋᒃᑯᑦ ᑭᒃᑯᓕᒫᓄᑦ ᐃᓄᓐᓄᑦ ᐱᔪᓐᓇᐅᑎ ᒫᓐᓇᐅᔪᖅ ᑕᒪᒃᑯᐊ ᐃᓐᓇᑐᖃᐃᑦ ᓂᕈᐊᖅᑕᐅᕕᒋᓯᒪᔭᓐᓂ 
ᑭᒡᒐᑐᖅᑕᐅᔭᕆᐊᖃᒻᒪᑕ ᐊᒻᒪᓗ ᑭᒡᒐᖅᑐᐃᔨᒋᔭᐅᒐᒪ ᐊᑭᕋᑦᑐᓂᐊᖅᐸᕋ ᑭᒡᒐᖅᑐᐃᒍᓐᓇᕐᓂᐊᕋᒪ ᐃᓄᓐᓂᒃ 
ᓂᕈᐊᖅᑕᐅᕕᒋᓯᒪᔭᓐᓂ. 
 
ᐊᑲᐅᖏᓕᐅᕈᑎᑕᖃᑐᐃᓐᓇᕆᐊᓕᒃ ᒪᓕᒐᓕᐅᖅᕕᒻᒥ ᑲᔪᓯᑎᑕᐅᑉᐸᑦ. ᐃᒻᒪᖃ ᐊᕐᕌᒎᓂᐊᖅᑐᓂ, ᐃᒻᒪᖃ ᖁᓕᓂᒃ 
ᐊᕐᕌᒍᓂᒃ ᐅᖓᑖᓂᓘᓐᓃᑦ, ᐊᑲᐅᖏᓕᐅᕈᑎᑕᖃᓕᑐᐃᓐᓇᕆᐊᓕᒃ. ᐊᑭᕋᑦᑐᕈᒪᔭᕋ ᒪᓕᒐᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 715-1(6): ᐊᕐᓇᐅᖃᑎᒌᑦ ᐊᖑᑎᐅᖃᑎᒌᑦ ᑲᑎᑎᑕᐅᔪᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᑉᐸᒃᓵᓂᐅᓚᐅᖅᑐᖅ, ᓯᕗᓕᖅᑎᕗᑦ, ᐸᐅᓗᓯ ᐅᑲᓕᖅ ᐊᖓᔪᖅᑳᑉ 
ᐅᖃᐅᓯᖏᓐᓂ ᐅᖃᐅᓯᖃᑦᑎᓪᓗᒍ ᑕᒪᑐᒧᖓ ᑭᒃᑯᓕᒫᓄᑦ ᐃᓄᓐᓄᑦ ᐱᔪᓐᓇᐅᑎᒧᑦ ᒪᓕᒐᕐᒥᒃ. 
 
ᐊᒥᓱᓄᑦ ᓇᓗᓕᕈᑎᐅᓯᒪᒻᒪᑦ ᑕᒪᓐᓇ ᐅᖃᐅᓯᕆᔭᐅᖃᑦᑕᕐᓂᖓ ᐊᖑᑎᐅᖃᑎᒌᑦ ᐊᒻᒪᓗ ᐊᕐᓇᐅᖃᑎᒌᑦ 
ᑲᑎᑎᑕᐅᓂᖏᑦ. ᑐᑭᒋᖏᑕᖓ ᒪᓕᒐᒃᓴᐅᑉ ᐊᒻᒪᓗ ᐅᖃᐅᓯᖃᕈᒪᔪᖓ ᐅᓪᓗᒥ ᐱᑦᔪᑎᖃᕐᓗᖓ ᑲᐅᑕᒃ, 
ᐃᒃᐱᐊᕐᔪᒻᒥᐅᑕᖅ ᑕᕝᕙᓃᑦᑐᖅ. 
 
ᐅᐸᒃᓯᒪᓚᐅᕐᒪᑦ ᑲᑎᒪᕕᔾᔪᐊᑎᑦᑎᑎᓪᓗᖓ ᐃᒃᐱᐊᕐᔪᒥ ᑕᒪᑐᒧᖓ ᐱᓕᕆᐊᖑᔪᒧᑦ ᐊᕐᓇᐃᓇᐃᑦ ᐊᖑᑏᓐᓇᐃᑦ 
ᑲᑎᑎᑕᐅᖃᑦᑕᖅᑐᑦ. ᐅᖃᖅᑏ, ᐅᖃᕈᒪᔪᖓ ᐅᓪᓗᒥ ᓄᓇᖃᑦᑎᐅᔪᑦ ᓄᓇᕗᒻᒥ ᐊᖏᖃᑎᖃᔾᔮᖏᒻᒪᑕ 
ᐱᑦᔪᑎᒋᔭᖓᓂ ᑖᒃᓱᒪ ᒪᓕᒐᒃᓴᐅᑉ. 
 
ᑕᒫᓃᒃᑲᑦᑕ ᓂᐱᖃᕆᐊᖃᑦᑐᑕ ᑭᒡᒐᑐᖅᑕᑎᓐᓄᑦ ᓂᕈᐊᖅᑎᒋᓯᒪᔭᑦᑎᓐᓄᑦ ᐊᒻᒪᓗ ᑲᔪᓯᑎᑦᑎᖃᑦᑕᕋᔭᖏᓇᑦᑕ 
ᒪᓕᒐᕐᓂᒃ ᐃᑲᔪᖅᑕᐅᖏᓪᓗᑕ ᑭᒡᒐᑐᖅᑕᑎᓐᓄᑦ ᐊᒻᒪᓗ ᐃᖏᕐᕋᑐᐃᓐᓇᕆᐅᖃᖏᓇᑦᑕ ᑎᒍᒥᐊᑐᐃᓐᓇᕐᓗᑕ 
ᒐᕙᒪᑦᑐᖃᒃᑯᓐᓂᑦ. 
 
ᑕᐃᒪ, ᐅᖃᖅᑏ, ᖃᐅᔨᒪᓂᐊᖅᑯᒍᑦ ᑖᓐᓇ ᒪᓕᒐᖅ ᐅᓪᓗᒥ, ᐱᐅᔪᐊᓘᒐᓗᐊᖅ ᐱᑦᔪᑎᒋᔭᖓ. ᐃᓚᒋᔭᐅᒐᒪ 
ᑲᑎᒪᔨᕋᓛᓄᑦ ᕿᒥᕐᕈᓚᐅᖅᑐᓄᑦ ᑖᒃᓱᒥᖓ ᒪᓕᒐᕐᒥᒃ ᐊᒻᒪᓗ ᐱᑦᔪᑎᒋᔭᖓ ᓇᓗᓇᐃᖅᓯᔪᖅ 
ᐃᓚᐃᓐᓈᓯᔾᔮᖏᓐᓂᖓᓂᒃ ᐃᖅᑲᓇᐃᔭᕐᓂᒃᑯᑦ ᐊᒻᒪᓗ ᐊᑦᔨᒌᖏᑦᑐᓄᑦ ᐅᖃᐅᓯᐅᔪᓄᑦ ᒪᓕᒐᕐᒧᑦ. 
 
ᑭᓯᐊᓂᓕ ᐅᖃᐅᓯᐅᔪᖅ ᑕᒪᑐᒧᖓ ᐊᕐᓇᐃᓈᒃ ᐊᖑᑏᓐᓈᒃ ᑲᑎᑎᑕᐅᓂᖏᓐᓄᑦ ᓇᓗᓇᖅᓯᒪᕗᖅ ᑐᕌᖅᑕᖓᓄᑦ 
ᑕᒃᓱᒪ ᒪᓕᒐᐅᑉ. ᐃᓄᐃᑦ ᓄᓇᕗᒻᒥ ᐊᑭᕋᑦᑐᖅᑐᑦ ᐃᓱᒪᒋᔭᐅᔪᒧᑦ ᐊᒻᒪᓗ ᐅᖃᕈᒪᓪᓗᖓ ᐃᓄᐃᑦ ᓄᓇᕗᒻᒥ ᑖᓐᓇ 
ᓱᓕ ᒪᓕᒐᐅᖏᒻᒪᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐱᑕᖃᑉᐸ ᓱᓕ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ. ᐊᖓᔪᖅᑳᖅ ᐃᖕ. 

ᒪᓕᒐᓕᐅᖅᑏᑦ ᐅᖃᐅᓯᖓᑦ 716-1(6): ᐊᔾᔨᒌᑎᑦᑎᔪᖅ ᒪᓕᒐᖅ ᓄᓇᕗᒥ 
 
ᐊᖓᔪᖅᑳᖅ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. (ᐅᖃᖅᑐᖅ ᓴᐃᓃᓯᑎᑐᑦ, ᑐᓵᔨᑎᒎᓐᖏᑦᑐᖅ) ᐅᖃᖅᑯᖓ, 
“ᐊᕐᓇᐃᑦ ᐊᖑᑏᓪᓗ, ᖃᐅᔨᒪᕗᖓ ᑐᑭᓯᓐᖏᓇᔅᓯ ᐅᖃᖅᑕᓐᓂ.” ᐱᔪᓐᓇᕐᓂᖃᕐᒥᒐᒪᑦᑕᐅᖅ ᓇᒻᒥᓂ 
ᐅᖃᐅᓯᕆᔭᓐᓂ ᐅᖃᕈᓐᓇᕐᓗᖓ, ᐊᒻᒪᓗ ᖃᑦᑏᓇᐅᓂᖅᓴᓐᓂ ᐱᖃᑕᐅᑎᓗᖓ ᓄᓇᕐᔪᐊᑎᓐᓂ, ᑕᒪᓐᓇ 
ᐃᓕᓴᕆᓯᒪᐃᓐᓇᖅᑲᕋ ᐱᕈᖅᐸᓪᓕᐊᓂᓐᓂ. 
 
ᐱᔪᓐᓇᐅᑎᖃᖅᑯᒍᑦ ᐊᒻᒪᓗ ᑲᒪᒋᐊᖃᖅᑯᒍᑦ ᒐᕙᒪᐅᓪᓗᑕ ᓴᐳᔾᔨᒋᐊᖃᕐᓂᕐᒥᑦ ᖃᑦᑏᓐᓇᐅᓂᖅᓴᐃᑦ 
ᐱᔪᓐᓇᐅᑎᖏᓐᓂ ᓄᓇᕗᒻᒥ, ᒪᓕᒐᓕᐅᖅᑎᐅᓪᓗᑕ. ᑕᒪᓐᓇ ᑐᓐᖓᕕᒋᓗᒍ ᑲᒪᒋᔭᕆᐊᖃᖅᑕᕗᑦ ᐊᒻᒪᓗ 
ᐱᒻᒪᕆᐅᑎᓪᓗᒍ, ᓴᐳᔾᔨᓂᕐᒥᑦ ᑕᒪᒃᑯᐊ ᐋᓐᓂᖅᑕᐅᒋᐊᑭᓐᓂᖅᓴᐅᔪᑦ ᐃᓄᓐᓂ. ᖃᐅᔨᒪᕗᖓ 
ᐅᖃᐅᓯᐅᖃᑦᑕᖅᓯᒪᕗᖅ ᑭᖑᕙᖅᑐᒥ, ᐊᒻᒪᓗᑦᑕᐅᖅ ᑲᑎᒪᑐᐃᓐᓇᓂᑦᑎᓐᓂ ᐅᖃᐅᓯᖃᕐᑎᓪᓗᑕ ᐃᓄᓕᒫᖑᔪᑦ 
ᐱᔪᓐᓇᐅᑎᖏᑕ ᐱᖁᔭᐅᔪᖅ ᐊᒻᒪᓗ ᑕᒪᓐᓇ ᐅᖃᐅᓯᕆᒃᑲᓐᓂᓛᖅᑲᕗᑦ. 
 
ᒐᕙᒪᒃᑯᑦ ᑲᓇᑕᒥ ᑎᑎᕋᖅᓯᒪᒻᒪᑕ ᐃᓄᓕᒫᑦ ᐱᔪᓐᓇᐅᑎᓕᒫᖏᓐᓂ. ᐊᕕᑦᑐᖅᓯᒪᔪᓕᒫᑦ ᑲᓇᑕᒥ, ᐱᖃᑕᐅᓐᓇᓂ 
ᓄᓇᕗᑦ, ᑎᑎᕋᖅᓯᒪᔪᐃᓐᓇᐅᒻᒪᑕ ᐃᓄᓖᒫᑦ ᐱᔪᓐᓇᐅᑎᖏᓐᓂ ᓴᐳᔾᔭᐅᓂᕐᒥᑦ ᑕᒪᒃᑯᓄᖓ ᖃᑦᑏᓇᐅᓂᖅᓴᐅᔪᑦ. 
 
ᑲᒪᔭᕆᐊᖃᖅᑯᒍᑦ; ᖃᐅᔨᒪᕗᖓ ᐊᔾᔨᒌᓐᖏᑦᑐᓂᑦ ᐅᑉᐱᕈᓱᓐᓂᖃᕐᖓᑕ ᒪᓕᒐᓕᐅᖅᑎᐅᔪᑦ ᐅᕙᓂ, 
ᑲᑎᒪᔾᔪᑎᒋᖃᑦᑕᖅᓯᒪᕙᕗᑦ, ᐊᖓᔪᖅᑲᐅᑏᑦ ᑲᑎᒪᑎᓪᓗᒋᑦ, ᑲᑎᒪᔨᕋᓛᖑᔪᑦ ᑲᑎᒪᑎᓪᓗᒋᑦ, ᐊᒻᒪᓗ ᑕᑯᔅᓴᐅᔪᒥᑦ, 
ᐅᖃᐅᓯᐅᖃᑦᑕᖅᑐᓂᑦ ᐅᓪᓗᒥᐅᔪᖅ ᐊᔾᔨᒌᓐᖏᑦᑑᑎᐅᖃᑦᑕᕐᖓᑕ ᑲᑎᒪᔾᔪᑎᐅᓛᖅᑐᖅ. 
 
ᑐᑭᖃᕐᑎᓪᓗᒍ, ᐅᖃᖅᑎ, ᑲᒪᔭᕆᐊᖃᖅᑯᒍᑦ ᑕᒪᓐᓇ ᐃᓱᒪᓕᐅᕈᑎᒋᓗᒍ, ᐊᖏᖃᑎᒋᓗᒍ ᐅᕝᕙᓘᓐᓃᑦ 
ᐊᑭᕋᖅᑐᕐᓗᒍ ᑖᓐᓇ ᐃᓄᓕᒫᓄᑦ ᐱᔪᓐᓇᐅᑎᐅᔪᓄᑦ ᐱᖁᔭᐅᔪᖅ ᑕᒪᔅᓱᒪ ᒐᕙᒪᐅᑉ ᐱᔪᒪᒍᒪᓯᒪᔭᖓᓂᑦ. 
ᐅᑉᐱᕈᓱᒃᐳᖓ ᐊᖓᔪᖅᑳᖑᔪᓂᑦ ᐊᓪᓛ, ᐅᖃᐅᓯᐅᖃᑦᑕᖅᓯᒪᕗᑦ ᐊᒻᒪᓗ ᓯᕗᓕᐅᖅᑎ ᐅᖃᐅᓯᖃᕐᓂᐊᖅᑯ 
ᖃᓄᐃᓕᐅᕐᓂᕆᔭᖓᓂᑦ ᐊᖓᔪᖅᑳᖑᔪᓄᑦ. 
 
ᑕᐃᒪ, ᐅᖃᖅᑎ, ᐃᒻᒪᖃ, ᑐᑭᒋᓪᓚᕆᓪᓗᒍ ᐅᖃᐅᓯᕆᒐᓱᑦᑕᓐᓂ ᒪᓕᒐᓕᐅᖅᑎᐅᓪᓗᑕ ᐱᔭᕆᐊᖃᖅᑯᒍᑦ 
ᐃᓱᒪᔅᓴᖅᓯᐅᑦᑎᐊᕆᐊᖃᖅᑯᒍᑦ ᑲᑎᒪᔾᔪᑎᖃᕐᑎᓪᓗᑕ ᐃᓄᓕᒫᑦ ᐱᔪᓐᓇᐅᑎᒋᔭᖏᓐᓂ ᐱᖁᔭᐅᔪᒥᑦ. ᐄ, ᓇᒻᒥᓂᖅ 
ᐃᓱᒪᒋᔭᖃᖅᑯᒍᑦ, ᐄ, ᑭᒡᒐᑐᖅᑕᕗᑦ ᓇᒻᒥᓂᖅ ᐃᓱᒪᒋᔭᖃᖅᑯᒍᑦ, ᐊᒻᒪᓗ ᐄ, ᐃᓛᑎᒍᑦ 
ᓂᕈᐊᖅᑕᐅᑲᓐᓂᕋᓱᓐᓂᐊᖅᑯᒍᑦ ᐊᒻᒪᓗ ᐃᓚᖏᑦ ᓂᕈᐊᖅᑕᐅᑲᓐᓂᕋᓱᔾᔮᓐᖏᓚᑦ, ᑭᓯᐊᓂᓕ, ᒫᓐᓇ 
ᒪᓕᒐᓕᐅᖅᑎᐅᑎᓪᓗᑕ, ᑲᒪᒋᐊᖃᖅᑯᒍᑦ ᐊᔾᔨᒌᑎᑦᑎᓂᕐᒥᑦ ᐊᒻᒪᓗ ᐱᔭᐅᔪᒪᔪᓂᑦ ᓄᓇᕗᒻᒥᐅᓕᒫᓄᑦ, 
ᐃᓱᒪᔅᓴᖅᓯᐅᓕᕈᑦᑕ ᒪᓕᒐᓕᐅᖅᑎᓪᓗᑕ ᑕᕝᕙᓂ ᒪᓕᒐᓕᐅᕐᕕᑎᓐᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓄᑕᕋᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 717-1(6): ᓴᐳᔾᔨᓂᖅ ᐃᓄᑦᑎᑐᑦ ᐅᖃᐅᓯᖓᓐᓂᒃ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑏᑦ ᐅᖃᐅᓯᖏᓐᓃᑎᓪᓗᑕ ᐊᔾᔨᒌᓐᖏᑦᑐᓂᑦ 
ᐅᖃᐅᓯᖃᖃᑦᑕᕋᑦᑕ ᐊᔾᔨᒌᓐᖏᑦᑐᓂᑦ, ᐊᒻᒪᓗ ᐅᓪᓗᒥ ᓂᑯᕕᑉᐳᖓ ᐱᔾᔪᑎᖃᕐᓗᖓ ᐱᑕᖃᕆᐊᖃᕐᓂᑎᓐᓂ 
ᓴᐳᔾᔨᓂᕐᒥᑦ ᐃᓄᑦᑎᑐᑦ ᐅᖃᐅᓯᐅᔪᒥᑦ. 
 
ᐊᔾᔨᒋᓐᖏᑕᖏᓐᓂ ᐃᓄᑦᑎᑐ ᑎᑎᕋᐅᓯᖃᖃᑦᑕᔪᕗᒍᑦ, ᖃᐅᔨᒪᔭᐅᓪᓗᑎᑦ ᐊᐃ, ᐸᐃ, ᑕᐃ ᐊᒻᒪᓗ ᑕᒪᒃᑯᐊ 
ᐲᖅᑕᐅᓚᐅᖅᓯᒪᕗᑦ. ᐊᒻᒪᓗ ᑕᒪᓐᓇ ᑎᑎᕋᕐᓂᖅ ᐃᓄᑦᑎᑐᑦ ᐊᑯᓂᐅᓂᖅᓴᐅᕗᖅ ᑖᒃᑯᐊ ᐲᖅᑕᐅᓯᒪᓂᖏᓐᓄᑦ.  

ᑕᒪᒃᑯᐊ ᓇᐃᓈᖅᑎᑦᑎᔫᔮᖅᐸᔪᕗᑦ ᐃᓄᑦᑎᑐᑦ ᑎᑎᕋᖅᑐᓂ, ᐊᒻᒪᓗ ᑕᐃᒪᓐᓇ ᐃᓕᓚᐅᖅᓯᒪᕗᒍᑦ 
ᑎᑎᕋᕆᐅᕐᓂᕐᒥᑦ ᐃᓄᑦᑎᑐᑦ ᐸᐃᑉᐹᖁᑎᑦᑎᒍᑦ ᑕᒪᒃᑯᐊ ᐱᖃᑕᐅᑎᓪᓗᒋᑦ. 
 
ᐱᑕᖃᕆᐊᖃᕋᑦᑕ ᓴᐳᔾᔨᓗᑕ ᐃᓄᑦᑎᑦ ᐅᖃᐅᓯᕐᒥᑦ, ᐃᓱᒪᕗᖓᓕ ᐃᓄᑐᖃᐃᑦ ᖁᕕᐊᓱᓐᓂᖅᓴᐅᓕᕋᔭᖅᑯᑦ 
ᓴᖅᑭᑎᑕᐅᒃᑲᓂᕐᓂᖅᑲᑕ ᑎᑎᖅᑲᐅᔪᑦ. ᐊᔨᖃᐃᓐᓇᕐᓂᐊᕈᑦᑕ ᐅᓪᓗᒥᐅᔪᒥᑦ ᖃᓄᐃᓕᐅᕈᑕᐅᔪᓂᑦ, 
ᔭᒐᐃᕙᓪᓕᐊᖑᓱᒃᐳᒍᑦ ᐅᖃᐅᓯᑦᑎᓐᓂ, ᐊᒻᒪᓗ ᑕᒪᒃᑯᐊ ᐃᓄᑦᑎᑑᓕᖅᑎᓯᒪᔪᑦ ᐱᖁᔭᔅᓴᐅᔪᓂᑦ, ᐱᑕᖃᕋᔪᓲᖑᒻᒪᑦ 
ᑕᒻᒪᖅᓯᒪᔪᓂᑦ ᐊᒻᒪᓗ ᓇᕿᑦᑕᑲᒻᒪᔅᓯᒪᔪᓂᑦ. 
 
ᐱᖁᔭᒃᓴᐅᔪᓂᑦ, ᐅᖃᓕᒫᕈᕕᐅᒃ, ᐊᒻᒪᓗ ᖃᓪᓗᓈᓕᖅᑎᓪᓗᒍ, ᑕᒪᓐᓇ ᑐᑭᖓ ᐊᔾᔨᒋᒍᓐᓃᐸᑉᐹ. ᐃᓱᒪᕗᖓᓕ 
ᐱᖁᔭᒃᓴᐅᔪᑦ ᐃᓄᑦᑎᑑᓕᖅᑕᐅᓕᖅᑲᑕ ᖃᐅᔨᒪᒋᐊᕐᓂᖅᓴᐅᔭᕆᐊᖃᖅᑯᒍᑦ ᐱᑦᑎᐊᖅᓯᒪᒐᓗᐊᕐᒪᖔᑕᖅ ᑐᑭᖏᑦ 
ᐃᓄᑦᑎᑑᓕᖅᑕᐅᓕᖅᑎᓪᓗᒋᑦ. 
 
ᐃᒻᒪᖃ ᐊᖓᔪᖅᑳᖑᔪᖅ ᐃᓕᖅᑯᓯᓕᕆᔨᒃᑯᓐᓂ ᐅᖃᐅᓯᖃᕈᓐᓇᕐᒪᖔᖅ ᑐᔅᓯᕋᐅᑎᒋᔭᓐᓂ? ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᖓᔪᖅᑳ ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 718-1(6): ᐊᔾᔨᒌᓐᖏᑦᑐᑦ ᑐᑭᖏᑦ ᓇᓪᓕᓐᓂᐅᑉ 
 
ᐊᖓᔪᖅᑳ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᐅᖃᐅᓯᖃᕐᓂᐊᖅᑯᖓ ᐱᑕᖃᕆᐊᖃᕐᓂᑎᓐᓂ 
ᓇᓪᓕᓐᓂᐅᔪᒥᑦ ᐊᒻᒪᓗ ᑕᒪᓐᓇ ᓇᓪᓕᓐᓂᐅᔪᖅ ᑐᓐᖓᓱᑦᑎᑎᒻᒪᑦ ᑭᒃᑯᓕᒫᓂᑦ. ᐅᖃᖅᑎ, ᓱᕈᓯᓂᑦ 
ᐆᑦᑑᑎᖃᕐᓂᐊᖅᑯᖓ, ᓇᓪᓕᒋᔭᐅᓗᐊᕐᓂᑯᖏᓐᓄᑦ, ᑭᒍᑎᖏᑦ ᓱᕋᓐᓂᖃᕐᑎᑦᑎᐊᓕᖅᑐᒋᑦ. 
 
ᐅᖃᖅᑎ, ᐃᓛᓐᓂᒃᑯᑦ, ᐃᓚᖏᑦ ᐊᖓᔪᖅᑳᖑᔪᑦ ᐅᖃᖃᑦᑕᕐᒪᑕ ᖃᓄᐃᔅᓴᖏᓐᓂᕋᑦᑐᑎᒃ ᓯᒡᒐᓕᐊᖅᑐᕆᐊᔅᓴᖅ 
ᕿᑐᓐᖓᒥᓂᒃ ᓇᓪᓕᒍᓱᒃᑲᒥᒃ ᐊᒻᒪᓗ ᐅᖃᖅᑎ, ᓱᕋᖔᕈᓐᓇᕋᑦᑎᒍ ᓇᓪᓕᒋᓗᐊᕋᓱᒧᑦ. 
 
ᑕᐃᒪ, ᐅᖃᖅᑏ, ᓇᓪᓕᒍᓱᓪᓗᓂᓕ ᐃᓄᓐᓂᒃ ᑐᓐᖓᓱᒃᑎᑦᑎᒋᐊᖑᒻᒪᑦ ᐊᓯᑦᑎᓐᓂᒃ , ᐊᑐᖅᑕᐅᓲᖅ 
ᐊᖓᔪᖅᑳᖑᑦᑎᐊᕐᓂᕐᒧᑦ. ᐅᖃᖅᑏ, ᐅᖃᐅᔾᔨᒐᓱᒃᑲᓗᐊᖅᑐᒍᑦ ᐃᓱᒪᑦᑎᐊᖃᑦᑕᕐᓗᑎᒃ ᑕᒫᓂ ᓄᓇᕐᔪᐊᕐᒥ ᐊᒻᒪᓗ 
ᑕᒪᓐᓇ ᐃᓅᓯᐅᑉ ᑐᑭᒋᒻᒪᒍ, ᐃᓚᖏᑎᒍᓂᓛ. 
 
ᐅᖃᖅᑎ, ᓇᓪᓕᒋᒐᑦᑎᒍ ᓱᕈᓯᕗᑦ ᐊᒃᓱᐊᓗᒃ, ᓱᖁᑎᒋᖏᖃᑦᑕᕆᐊᖃᖏᓇᑦᑎᒍ ᖃᓄᑐᐃᓐᓇᖅ ᐅᖃᐅᓯᕆᔭᕗᑦ 
ᓇᓪᓕᓐᓂᖅ ᐊᒻᒪᓗ ᑐᓐᖓᓱᒃᑎᑦᑎᓂᖅ ᑐᑭᓯᑲᒻᒪᒍᑕᐅᒍᓐᓇᕐᒪᑦ. 
 
ᐅᖃᖅᑏ, ᑐᓐᖓᓱᒃᑎᑦᑎᖃᑦᑕᕋᑦᑕ ᑭᒃᑯᑐᐃᓐᓇᕐᓂᒃ ᓄᓇᕗᒻᒥ. ᓴᐃᓕᖃᑎᒌᒃᑲᑦᑕ ᑭᒃᑯᓕᒫᓗ, 
ᓇᑭᓐᖔᓂᑰᒐᓗᐊᖅᐸᑕ, ᐱᓕᕆᕕᒃᑯᑦ ᐅᕝᕙᓘᓐᓃᑦ ᐃᓄᖃᑎᒌᓐᓂᒃᑯᑦ ᐊᒻᒪᓗ ᐊᒥᓲᒻᒪᑕ ᐃᓄᐃᑦ ᐃᑲᔪᖅᑕᐅᓯᒪᔪᑦ 
ᓇᓪᓕᓂᕐᒧᑦ ᑐᓂᖃᑦᑕᖅᓯᒪᔭᕗᑦ ᓯᓚᖅᑲᑎᑦᑎᓐᓄᑦ ᐊᒻᒪᓗ ᐊᓯᖏᓐᓄᑦ. ᐅᖃᖅᑏ, ᑐᑭᓯᐅᒪᒋᐊᖃᑦᑐᒍᑦ 
ᖃᓄᐃᑦᑐᒥᒃ ᓇᓪᓕᒍᓱᓐᓂᖃᒻᒪᖔᑦᑕ. 
 
ᐃᓛᓐᓂᒃᑯᑦ, ᐊᑐᕐᓂᕐᓗᓕᖃᑦᑕᕋᑦᑎᒍᑦ ᐊᖓᔪᖅᑳᖑᓂᖅ ᐱᑦᔪᑎᒋᓪᓗᒍ, ᐅᖃᖅᑏ, ᓱᕈᓯᖅ 
ᐊᖁᑦᑐᖅᓯᐅᑎᖃᖏᒃᑲᓗᐊᕈᓂ ᐊᒻᒪᓗ ᐊᕐᕌᒍᓕᒃ 10, 12, 14-ᓂᓪᓘᓐᓃᑦ, ᐊᖁᒍᓐᓇᑎᑕᕗᑦ ᑎᓴᒪᓕᒻᒥᒃ 
ᓚᐃᓴᖃᕋᑎᒃ, ᐃᓱᒪᖏᑎᐊᖅᑐᑕ ᖃᓄᐃᒍᓐᓇᕐᓂᖓᓂᒃ ᐊᒻᒪᓗ ᐃᓱᒪᒋᕙᕋ ᐃᓱᒪᑦᑎᐊᕆᐊᖃᑉᐸᓪᓚᐃᒐᑦᑕ 
ᐱᒻᒪᕆᐅᑎᑕᑦᑎᓐᓂᒃ ᑕᒪᑐᒧᖓ ᓇᓪᓕᒍᓱᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐱᑕᖃᑉᐸ ᓱᓕ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ? ᐊᖓᔪᖅᑳᖅ ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 719-1(6): ᓯᑭᑑᑦ ᓱᑲᓐᓂᑭᓴᐅᑎᓛᖅᑐᑦ ᒫᑦᓯᒥ 2004 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑐᓴᖅᑎᑦᑎᑲᐃᓐᓇᕐᓂᐊᕐᕋᒪ ᒪᓕᒐᓕᐅᖅᑎᓂᒃ 
ᑲᑎᒪᕕᒻᒥ ᐊᒻᒪᓗ ᐃᓄᓐᓂᒃ ᓄᓇᕗᒻᒥ ᑕᒪᑐᒧᖓ ᐱᕙᓪᓕᐊᓂᖓᓂᒃ ᐱᐅᓪᓚᕆᑦᑐᒃᑯᑦ ᑕᑯᒃᓴᐅᑎᑦᑎᓂᕐᒥᒃ 
ᓄᓇᕗᒻᒥ. 
 
ᐱᕕᒃᓴᑦᑎᐊᕙᓪᓚᕆᒃ ᐅᖃᖅᑏ ᑖᓐᓇ ᓄᓇᕗᒻᒥ ᓯᑭᑑᑦ ᓱᑲᓐᓂᑭᓴᐅᑎᓂᖓ. ᐅᖃᖅᑏ, ᓄᓇᕗᒻᒥ ᑯᑭᓕᕋᓛᓄᑦ 
ᓱᑲᓐᓂᑭᓴᐅᑎᓂᕐᒥᒃ ᐸᕐᓈᖃᓕᕐᒥᒻᒪᑕ ᑲᔪᓯᓛᕐᓗᓂ ᐃᖃᓗᓐᓂ ᒫᑦᓯ 27, 2004. ᑖᓐᓇ ᖃᓄᐃᓕᐅᕐᓂᐅᓛᖅᑐᖅ 
ᐅᖃᖅᑏ, ᓯᕗᓪᓕᖅᐹᑦᑎᖑᓛᖅᑐᖅ ᓄᓇᕗᒻᒥ, ᐊᓪᓛᓪᓘᓐᓃᑦ ᐱᔪᓐᓇᖅᑎᑕᐅᓛᖅᑐᑦ ᑕᓚᕖᓴᒃᑰᖅᑕᐅᓗᓂ 
ᑖᒃᑯᑎᒎᓇ ᓯᓚᒥ ᖃᓄᐃᓕᐅᕈᓘᔭᕐᓂᕐᒧᑦ ᐊᒻᒪᓗ ᑕᐃᒪᐃᓐᓂᖓᓄᑦ ᐅᖃᖅᑎ, ᑕᑯᒃᓴᐅᑎᑕᐅᓛᖅᑐᖅ ᑲᓇᑕᓕᒫᒥ. 
 
ᔭᐃᒥᓯ ᐹᑐᓴᓐ ᐊᒻᒪᓗ ᑖᒪᔅ ᐳᕆᒑᕐᑦ ᐃᓚᐅᕋᑖᓚᐅᕐᒥᔪᖅ ᓯᓚᔾᔪᐊᕐᒥ ᑯᑭᓕᕋᓛᓄᑦ ᓱᑲᓐᓂᑭᓴᐅᑎᔪᖃᑦᑎᓪᓗᒍ 
ᐊᑦᑐᐱᕆ 25-ᒥ ᑐᕌᓐᑐᒥ. ᑖᓐᓇ ᖃᓄᐃᓕᐅᕐᓂᐅᓚᐅᖅᑐᖅ ᐱᕕᒃᓴᖃᑦᑎᑦᑎᕙᑦᑐᖅ ᐋᖅᑭᒃᓱᐃᔨᐅᔪᓂᒃ 
ᐊᐳᑎᐅᑎᓪᓗᒍ ᓄᓇᕗᒻᒥ ᓱᒃᑲᓕᓂᑭᓴᐅᑎᔪᑦ ᑐᓂᐅᖅᑲᐃᓗᑎᒃ ᑕᕐᕆᔮᓂᒃ ᐊᒻᒪᓗ ᐅᖃᓕᒫᒐᕐᓂᒃ 
ᓱᒃᑲᓐᓂᑭᓴᐅᑎᒧᖃᑦᑎᓪᓗᒍ ᑲᑉᐸᓂᐅᔪᓄᑦ ᒪᑯᐊᑎᒍᑦ ᑳᑦ, ᑯᑭᓕᕋᓛᑦ ᐊᒻᒪᓗ ᔮᒪᕼᐊ, 
 
ᐅᖃᖅᑎ, ᑕᑯᒃᓴᐅᑎᑦᑎᓂᐅᓛᖅᑐᖅ ᑕᑯᒃᓴᐅᑎᑦᑎᒍᓐᓇᕐᓛᖅᑐᑦ ᓱᒃᑲᓕᓂᑭᓴᐅᑎᔪᓂᒃ ᓄᓇᕗᒻᒥ 
ᐱᒻᒪᕆᐅᓂᖅᐹᖑᓂᐊᖅᑐᖅ ᑯᑭᓕᕋᓛᓄᑦ ᓱᒃᑲᓕᓂᑭᓴᐅᑎᔪᓄᑦ ᐊᑐᐃᓐᓇᐅᑎᑕᐅᓲᓄᑦ ᓇᒥᑐᐃᓐᓇᖅ ᐅᖃᖅᑏ, 
ᑲᓇᑕ ᐊᒻᒪᓗ ᒥᐊᓕᒐᐃᑦ ᓄᓇᖓᓂ. ᐃᓚᐅᓂᖃᕈᒪᔪᑦ ᐊᒥᓱᔾᔪᐊᕌᓗᐃᑦ ᐊᑭᓖᓯᒪᔾᔪᔨᔪᑦ. 
 
2003-ᒥ, ᑖᓐᓇ ᓄᓇᕗᒻᒥ ᓯᑭᑑᓄᑦ ᓱᒃᑲᓕᓂᑭᓴᐅᑎᓂᖅ 42-ᖑᒧᑦ ᓱᒃᑲᓕᓂᑭᓴᐅᑎᒍᒪᔪᑦ ᑖᒃᑯᓇᓐᖓᑦ ᑯᐸᐃᒥᑦ, 
ᑲᖏᖅᖠᓂᕐᒥᑦ, ᐊᕐᕕᐊᑦ, ᑭᒻᒥᕈᑦ ᐊᒻᒪᓗ ᐅᕙᓂ ᐃᖃᓗᓐᓂ. ᑕᒫᓂ ᐊᕐᕌᒍᒥ, ᓇᓚᐅᖅᑖᖅᑐᒍᑦ 
ᐅᖓᑖᓃᓐᓂᐊᖅᑐᑦ 60 ᓱᒃᑲᓐᓂᑭᓴᐅᑎᒍᒪᔪᑦ ᑕᒫᖓᑦ ᑯᐸᐃᒥᑦ, ᐊᑦᑎᐅᕆᐅᒥᑦ ᐊᒻᒪᓗ ᓄᓇᕗᒻᒥᑦ 
ᐱᖃᑕᐅᓛᖅᑐᑦ. 
 
ᓱᑲᓐᓂᖅᐹᖑᓯᒪᔪᖅ ᓯᕿᖑᔭᑎᒍᑦ, ᐅᖃᖅᑏ, 3 ᒥᓂᔅ ᐊᒻᒪᓗ 3 ᓴᑲᓐ ᐊᒻᒪᓗ ᓵᓪᓚᖃᑦᑐᓂᒃ ᔨᒥ ᒍᐊᑕᓐ 
ᑰᔾᔪᐊᕐᒥᐅᖅ ᑯᐸᐃᒥ. ᐅᖃᖅᑏ, 2004-ᒥ ᓱᑲᓐᓂᑭᓴᐅᑎᓂᐅᓛᖅᑐᖅ ᓇᓗᓇᐃᖅᓯᓛᖅᑐᖅ ᓯᕗᓪᓕᖅᐹᕆᓗᓂᐅᒃ 
ᐊᕐᕌᒍ ᑲᓇᑕᒥ ᑕᑯᒃᓴᐅᑎᑕᐅᓗᑎᒃ ᓱᑲᓐᓂᑭᓴᐅᑎᔪᑦ. 
 
ᓯᓚᒥ ᖃᓄᐃᓕᐅᖑᐊᖅᑐᑦ ᑕᓛᕖᓴᒃᑯᑦ ᑕᑯᒃᓴᐅᑎᑦᑎᓛᖅᑐᑦ ᓱᒃᑲᓕᓂᑭᓴᐅᑎᓂᑐᐃᓐᓇᐅᖏᑦᑐᒥᒃ ᑭᓯᐊᓂᓕᑕᐅᖅ 
ᑕᑯᒃᓴᐅᑎᑦᑎᓛᖅᑐᑦ ᐃᓄᓐᓂᒃ, ᐃᓕᖅᑯᓯᖅᒥᒃ ᐊᒻᒪᓗ ᐱᖅᑯᓯᖏᓐᓂᒃ ᓄᓇᕗᒻᒥ. ᐅᖃᖅᑏ, ᑭᓇᑐᐃᓐᓇᑦᑎᐊᖅ 
ᐃᓚᐅᖃᑕᐅᒍᒪᔪᖅ ᑕᒪᑐᒧᖓ ᖃᕆᑕᐅᔭᒃᑰᕈᓐᓇᖅᑐᖅ www.nunavutsnowchallenge.com ᐅᕝᕙᓘᓐᓃᑦ 
ᐅᖃᖅᑏ, ᑕᑯᓐᓇᕈᒪᓗᓂ 8-ᒥᓂᔅᒥᑦ ᑕᑯᒃᓴᐅᑎᑕᐅᓗᓂ 2003 ᓱᑲᓐᓂᑭᓴᐅᑎᔪᑦ, ᐅᖄᓚᒍᓐᓇᖅᑐᑦ ᐅᕝᕙᓘᓐᓃᑦ 
ᐅᖃᖅᑎ, ᖃᕆᑕᐅᔭᒃᑰᕐᓗᓂ ᐅᕗᖓ NSC2003@nunavutproductions.com. 
 
ᐅᖃᖅᑎ, ᐊᐱᕆᒍᒪᓪᓗᑎᑦ ᐊᒻᒪᓗ ᑲᑎᒪᕕᒃ ᑐᐱᔅᓱᐊᕆᑦᑎᐊᕐᓗᑎᒍᑦ ᐋᖅᑭᒃᓱᐃᔨᐅᓂᐊᖅᑐᑦ ᓄᓇᕗᒻᒥ 
ᓱᒃᑲᓐᓂᑭᓴᐅᑎᔪᓄᑦ ᑲᔪᓯᑦᑎᐊᖁᓪᓗᒋᑦ ᒫᑦᓯᒥ 2004 ᑕᒪᑐᒧᖓ ᖁᕕᐊᓇᓪᓚᕆᓛᖅᑐᒧᑦ 
ᑕᑯᒃᓴᐅᑎᑦᑎᔪᖃᑦᑎᓪᓗᒍ ᓄᓇᕗᒻᒧ ᐊᒻᒪᓗ ᓯᓚᕗᑦ ᓂᓪᓚᓱᒃᑐᐊᓗᖃᑦᑕᑎᓪᓗᒍ. ᖁᔭᓐᓇᒦᒃ, ᐅᖃᖅᑎ. 

 

http://www.nunavutsnowchallenge.com/
mailto:NSC2003@nunavutproductions.com

>>ᐸᑦᑕᑐᖅᑐᑦ 
 
ᐅᖃᖅᑎ: ᐱᑕᖃᖄ ᓱᓕᒋᐊᑲᓐᓂᖅ ᒪᓕᒐᓕᐅᖅᑏᑦ ᐅᖃᐅᓯᑦᓴᖏᓐᓂ? ᐃᒻᒪᖃ ᐱᑕᖃᕈᓐᓃᖃᑦ ᑲᔪᓯᒋᐊᖅᓗᑕ 
ᑲᑎᒪᐅᑎᑦᓴ 4ᒧ. ᐅᑎᖅᑐᐃ ᐅᖃᒃᑯᑦ ᐊᐱᖁᑎᑦᓴᓄᑦ. ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᑦ 
ᑲᑎᒪᕕᖕᒧ. ᐊᖓᔪᖄᖅ ᐱᑰ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖄ ᐃᐊ ᐱᑰ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᐱᒋᔭᒻᒪᕆᒋᑦᓱᒍ ᐅᓪᓗᒥ ᐃᓕᑕᖅᓯᒋᐊᒧᑦ ᑲᑎᒪᕕᖕᒥ 
ᑲᑎᒪᔨᖏᓐᓂ ᐱᓕᕆᕙᑦᑐᐃᑦ, ᐅᑯᓄᐊ ᐃᓄᖕᓂ ᓴᐳᔨᔩᑦ ᐱᓕᕆᔨᖏᑦ ᐃᒪᐃᒻᒪᓪᓗ ᐅᖃᐅᓯᖃᕕᒋᖃᐅᔭᕗ 
ᐅᓪᓗᒥᒋᐊᖅ ᑲᑎᒪᕕᖕᒥ. 
 
ᐅᖃᖅᑏ, ᐃᓚᒋᓕᐅᑎᓯᒪᓪᓗᑎ ᐅᕙᑎᖕᓄ ᐃᖃᓗᖕᓂ ᑕᒪᐃᓂᓗ ᓄᓇᕗᒥ ᐊᒻᒪ ᐊᐱᕆᔪᒪᑦᓱᒋᓪᓗ 
ᓇᖏᖅᓯᑲᐃᓐᓇᖁᓪᓗᒋ ᑕᐃᒍᕋᐃᒍᒃᑭᑦ ᐊᑎᖏ, ᐅᖃᖅᑏ, ᐱᒋᐊᖅᕕᖃᕐᓗᖓ ᖃᐅᔨᒪᔭᐅᑦᓯᐊᖅᑐ ᐃᖕᓇᖅ, 
ᐃᓱᒪᒋᔭᐅᑦᓯᐊᓂᖃᕐᑐ ᐃᖕᓇᖅ ᐊᖓᔪᖄᖑᑦᓱᓂ, ᐃᓚᓐᓇᕆᑦᓱᒍᓗ ᐃᑉᐱᐊᖅᔪᖕᒥ, ᑲᐅᑕᖅ, ᔫᓯᕝ ᑲᐅᑕᖅ. 
 
ᐸᖕᓂᖅᑑᖅᒥ, ᐅᖃᖅᑏ, ᐸᖕᓂᖅᑑᖅᒦᖔᕐᓯᒪᔪ, ᐃᓄᑦᓯᐊᒋᐊᓪᓚ, ᐱᓕᕆᓯᒪᓂᑰᑦᓱᓂ ᑕᒪᐃᓄᑦ ᐱᓕᕆᔭᖏᓐᓄᑦ 
ᑖᒃᑯᓇᓂ ᑲᑐᑎᖃᑎᒌᓂ, ᓄᐊᒪᓐ ᖁᒻᒧᐊᑦᑐᖅ, ᓄᐊᒪ. ᑕᐃᒪᑦᑕᐅᖅ, ᐅᖃᖅᑏ, ᐅᖅᓱᖅᑑᖅᒥ. ᑲᖏᖠᓂᖅᒥ, 
ᕘᓇᑕᑦ ᓴᐅᒥ. ᐅᖃᖅᑏ, ᐃᓚᒋᔭᖅ ᓄᑲᖅᑎᒋᔭᐅᑦᓱᓂ ᑲᑐᑎᖃᑎᒌᓂ ᐊᒻᒪ ᐃᓚᒋᓕᐅᑎᑦᓱᓂ 
ᐃᑦᓯᕙᐅᑕᐅᖃᑕᐅᖃᑦᑕᕐᓗᓂ, ᕗᕋᐃᔭᓐ ᓯᒥᐅᓂ ᒥᑦᑎᒪᑕᓕᖕᒥ, ᕗᕋᐃᔭᓐ. ᐊᒻᒪᑦᑕᐅᖅ, ᐅᖃᖅᑏ, ᐸᖕᓂᖅᑑᖅᒥ , 
ᒦᑲ ᐊᕐᓇᑲᖅ ᐊᒻᒪ ᐅᖃᖅᑏ, ᖁᖅᓗᖅᑑᖅᒥ, ᐋᒥ ᐊᖑᓇᖅ, ᐋᒥ, ᐱᐅᔪᒋᐊᓪᓚᖕᒥ ᔭᐃᑲᑦᓯᒪᔪ ᐊᒻᒪ ᐅᖃᖅᑏ, 
ᑕᐃᒎᑎᒍᒪᑦᓱᒍ ᖁᓪᓗᖅᑑᖅᒥ, ᑎᕇᓯ ᕼᐊᑯᓂᐊ, ᑎᕇᓯ. ᓱᓕᔪᕆᔭᒃᑯᓪᓗ ᐅᖃᖅᑏ, ᐊᐃᑐᕆᐊᓐ ᓴᒻᒧᖅᑐ 
ᖃᒪᓂᖅᑐᐊᖅᒥ ᐊᑐᐃᓐᓇᐅᒐᓂᓗ ᐅᕙᑎᖕᓄᑦ. ᑕᐃᒪᐃᒧᑦ ᖁᔭᓐᓇᒦᕈᒪᑦᓱᒍ ᐱᓕᕆᓯᒪᓂᖓᓄᑦ 
ᐱᓕᕆᓂᑯᖓᓄᓪᓗ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐ 
 
ᐅᖃᖅᑎ: ᑐᖓᓱᒋᑦᓯ ᑲᑎᒪᕕᖕᒧ. ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᓯᕗᓕᖅᑏ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦ, ᐅᖃᖅᑏ. ᐅᕙᖓᑦᑕᐅᖅ ᑐᖓᓱᑦᑎᒍᒪᑦᓱᒋ ᑲᑐᑎᖃᑎᒌ 
ᑲᑎᒪᔨᖏᑦ. ᐃᓕᑕᖅᓯᔪᒪᑦᓱᖓ ᐅᓪᓗᒥ, ᐊᑭᑦᓯᕋ ᒪᓕᒐᓕᕆᓂᖅᓄ ᐃᓕᓐᓂᐊᕋᑦᓴᓄᑦ ᖃᐅᔨᒪᓕᑕᖏᑦ ᐊᒻᒪ 
ᐃᓕᓐᓂᐊᖅᑎᖏᑦ. 
 
ᓯᕗᓪᓕᖅᐹᒥ, ᐃᖕᓇᕆᔭᖅ ᓯᕗᓕᖅᑎᒋᔭᐅᕙᑦᑐᖅ ᐅᑯᓄᖓ ᐃᓄᐃᑦ ᖃᐅᔨᒪᔭᑐᖃᖏᑦ, ᓘᓯᐊᓐ ᐅᑲᓕᐊᓐᓄ, 
ᑐᖓᓱᒋᑦ ᑲᑎᒪᕕᖕᒧ. ᐊᑕᐅᓯᖅᑕᐅᖅ ᖃᐅᔨᒪᓕᑕᓂ, ᐃᖃᖅᑐᐃᔨ ᖃᓪᓗᓈᓃᖔᖅᓯᒪᔪ, ᐃᖃᖅᑐᐃᔨ ᑳᓂ ᕼᐊᑦ, 
ᑐᖓᓱᒋᑦ ᒪᓕᒐᓕᐅᖅᕕᖕᒧ. 
 
ᐊᒻᒪᑦᑕᐅᖅ, ᐃᓕᓐᓂᐊᑎᑦᓯᔨᒋᔭᖓ ᖃᓪᓗᓈᓃᖔᖅᑐ, ᑕᒫᓂᑳᐃᓇᑐᐃᓐᓇᕐᑐ ᓄᓇᕗᒥ, ᓯᑏᕝ ᑰᑦ, ᑐᖓᓱᒋᑦ 
ᓄᓇᕗᒧᑦ. ᓯᓚᑦᑐᓴᖅᕕᔾᔪᐊᒦᖔᕐᓯᒪᔪᖅ ᕕᑦᑐᐊᕆᐊᒥ ᐊᒻᒪᓗ ᐅᑭᐅᖅᑕᖅᑐᒥ ᐊᐅᓚᑦᓯᔨᒋᔭᖓ, ᖃᐅᔨᒪᓕᑕᖅ 
ᓲᓪᓕ ᐅᕋᐃᑦ, ᑐᖓᓱᒋᑦ ᑲᑎᒪᕕᖕᒧ. 
 
ᐊᒻᒪᑦᑕᐅᖅ ᐃᓕᓐᓂᐊᖅᑎᖏᑦ ᐊᑭᑦᓯᕋ ᒪᓕᒐᓕᕆᓂᖅᓄ ᐃᓕᓐᓂᐊᕕᖓᓄᑦ, ᑭᖑᓂᑦᓯᐊᓃᒍᒫᖅᑐᑦᓴᐅᔪ, 
ᓯᕗᓪᓕᖅᐹᒥ, ᐊᐃᔪ ᐲᑕ, ᑐᖓᓱᒋᑦ. ᒫᑕᓖ ᐅᕋᕗᕆᓐ, ᑐᖓᓱᒋᑦ ᑲᑎᒪᕕᖕᒧ. ᖃᔮᖅ ᐅᕌᕕᖕᓴᓐ ᑕᕝᕙᓃᑦᑐᕐᑕᐅᖅ,  

ᑐᖓᓱᒋᑦ. ᓵᓐᑐᕋ ᐃᓅᑎᖅ, ᑐᖓᓱᒋᑦ ᑲᑎᒪᕕᖕᒧ. ᑳᓂ ᒥᖁᓵᖅ, ᑐᖓᓱᒋᑦ. ᓕᓕᐊᓐ ᐊᒡᓗᑲᖅ, ᑐᖓᓱᒋᑦ. 
ᕼᐃᖕᓇᓕ ᑰᒪᓐ, ᑐᖓᓱᒋᑦ. ᐊᒻᒪᑦᑕᐅᖅ, ᓲᓴᓐ ᐃᓄᐊᕋᖅ ᑕᕝᕙᓃᑦᑐᖅᑕᐅᖅ. ᑐᖓᓱᒋᑦ ᑲᑎᒪᕕᖕᒧ. ᖁᔭᓐᓇᒦᒃ, 
ᐊᑦᓱᒋᐊᓪᓚ, ᐅᖃᖅᑏ. 
 
>>ᐸᑦᑕᑐᖅᑐ 
 
ᐅᖃᖅᑎ: ᑐᖓᓱᒋᑦᓯ ᑲᑎᒪᕕᖕᒧ. ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓕᑕᖅᓯᔪᒪᑦᓱᖓ ᓄᓇᓕᓃᖔᖅᓯᒪᔪᒥ, ᖃᐅᔨᒪᔭᐅᑦᓯᐊᕐᑐ  
ᐱᓐᖑᐊᖅᑎᒻᒪᕆᐅᔪᖅ, ᐊᒻᒪ ᐃᓚᒋᔭᐅᓪᓗᓂ ᐱᓐᖑᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᖏᓕᐅᒻᒥᔪᖅ ᒪᐃᔭᒧᑦ 
ᐊᒻᒪᓗ ᐃᓚᐅᖃᑕᐅᕙᒃᑐᓂᒃ ᐱᓐᖑᐊᖅᑐᓕᕆᓂᕐᒧᑦ ᓄᓇᑦᑎᓐᓂ. ᕋᐅᑦ ᐊᒪᑦᓴᓐ ᐃᕐᖑᑕᖓ, ᐹᑉ ᖁᓇᓇ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᕐᓯᔪᒪᔪᖓ ᐃᓄᓐᓂᒃ ᓴᓂᕋᔭᒻᒥᐅᓂᒃ, ᕼᐅᓴ ᑯᓕ, 
ᐱᔨᑦᑎᕋᖅᑎᐅᔪᖅ ᑕᒫᓂ ᐱᓇᓱᐊᕈᓯᕐᒥ, ᐊᒻᒪᓗ ᓴᓂᐊᓃᑦᑐᖅ ᐃᓕᑕᕆᔪᒪᒻᒥᔭᕋ, ᒪᒥᐊᓇᖅ, ᐊᑎᖓ ᐳᐃᒍᕐᒥᔭᕋ. 
ᔫᐱ ᑯᐹᖅ. ᒪᒥᐊᓇᖅ. ᓱᓕ, ᐃᓪᓗᓕᒻᒥᐅᑕᐅᔪᖅ, ᒪᕐᕉᔪᒃ ᐃᓅᒃ, ᑐᕋᐃᓯᓗ ᐅᑕᖅ, ᐊᒻᒪ ᔨᐊᓯ ᐅᓪᓚᑎᑕᖅ. 
 
ᑖᒃᑯᐊ ᐱᔨᑦᓯᕋᖅᑎᐅᔪᑦ ᐃᖅᑲᓇᐃᔭᕐᓂᐊᖅᑐᑦ ᐅᕙᑦᑎᓐᓄᑦ ᐊᒻᒪ ᐃᓪᓗᓕᒻᒥᐅᑕᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᖅᑐᖅᑐ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᕐᓯᓂᐊᕋᒪ ᒪᓕᒐᓕᐅᕐᕕᒦᑦᑐᓂᒃ, ᑭᓯᐊᓂᓕ 
ᐅᖃᐅᓯᕆᓗᐊᕈᒪᔭᕋ ᑲᐅᑕᖅ ᔫᓯᐱ. ᐃᖅᑲᓇᐃᔭᖃᑎᒋᖃᑦᑕᓚᐅᕐᓯᒪᒐᒃᑯᑦ ᐃᓄᓕᕆᔨᐅᑎᓪᓗᖓ 
ᐃᖅᑲᓇᐃᔭᖃᑎᒋᖃᑦᑕᓚᐅᕐᓯᒪᔭᕋ, ᑕᖃᔪᓐᓇᖏᑦᑐᖅ, ᖃᓪᓗᓇᐅᔭᕈᓐᓇᖅᑐᓂᓗ. 
 
ᐃᓕᑕᕐᓯᔪᒪᒻᒥᔪᖓ ᑐᓐᖓᓱᒃᑎᓪᓗᒍ, ᒫᑕ ᕙᓚᐅᕋᑎ, ᐃᖅᑲᓇᐃᔭᖃᑎᒋᖃᑦᑕᓚᐅᕐᓯᒪᔭᕋ ᑰᔾᔪᐊᕋᓗᒻᒥ 
ᐃᓪᓗᒥᐅᖃᑎᒌᖃᑦᑕᓚᐅᕐᓯᒪᒐᓐᓄᑦ. ᐊᒃᓱᐊᓗᒃ ᐃᓄᒃᑎᐊᕙᒃ. ᐊᒻᒪ ᐊᐃᒃᐸᕆᔭᖓ ᐅᕙᓃᖃᑎᒋᔭᖓ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐃᓕᑕᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᕐᓯᒪᔪᑦ. ᕼᐊᕕᐅᔭᖅ. 

Hᐊᕕᐅᔭᖅ (ᑐᓵᔨᑎᒍᑦ): ᐊᒥᓱᐊᖅᑎᓗᐊᕐᓇᖓ ᐃᓕᑕᕐᓯᕙᒃᑲᒪ ᒪᓕᒐᓕᐅᕐᕕᒻᒥ. ᑭᒡᒐᑐᖅᑕᒃᑲ ᒪᕐᕉᒃ ᐅᕙᓃᒻᒪᑎᒃ 
ᒪᓕᒐᓕᐅᕐᕕᒻᒥ. 
 
ᐃᓕᑕᕆᔪᒪᔭᕋ ᓯᕗᓪᓕᖅ. ᐃᓕᓴᐃᔨᐅᒻᒥᔪᖅ, ᐊᒻᒪᓗ ᐃᖅᑲᓇᐃᔭᕆᓪᓗᓂ KPE. ᓄᓇᓕᓐᓂ ᐊᒃᓱᐊᓗᒃ 
ᐃᑲᔪᖅᐸᒃᑐᑦ. ᐃᓕᑕᕆᔪᒪᔭᕋ ᒥᓕ ᖁᓕᑦᑕᓇ. ᐊᒻᒪᓗ, ᐃᓐᓇᖁᑎᒋᔭᕗᑦ ᖁᕐᓗᖅᑐᒥᑦ. ᖁᕕᐊᓱᒃᑐᖓ 
ᐃᓕᑕᕆᓯᔭᕆᐊᒃᓴᖅ ᐊᐃᒥ ᐊᐃᒍᓇᖅ ᑭᒡᒐᖅᑐᖅᑕᕋ. ᑐᓐᖓᓱᒃᑎᒃᐸᓯ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑎ.. 
 
>>ᐸᑦᑕᖅᑐᖅᑐᑦ  
 
ᐅᖃᖅᑎ: ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᒪᕐᕈᒃ ᐃᓕᑕᕆᔭᐅᔭᕆᖅᑲᐅᔪᒃ, 
ᑭᓯᐊᓂᓕ ᐱᒋᐊᕈᑎᖃᕈᒪᔪᖓ ᖃᐅᔨᒪᔭᐅᑦᑎᐊᖅᑐᒧᑦ ᐃᓅᓯᓕᕆᓂᖓᓄᑦ ᐊᒻᒪᓗ ᓯᕗᓕᖅᑎᓪᓗᐊᑕᐅᓪᓗᓂ 
ᐃᓅᓯᓕᕆᓂᕐᒧᑦ, ᒦᑲ ᐊᕐᓇᒃᑲᖅ. ᑐᓐᖓᓱᑦᑎᒍᒪᔭᕋ ᒪᓕᒐᓕᐅᕐᕕᒻᒧᑦ. 
 
ᐊᒻᒪᓗ ᓄᐊᒪᓐ ᖁᒻᒧᐊᑦᑐᖅ ᐅᕙᓃᕋᑖᑦᑎᐊᖅᑲᐅᔪᖅ, ᐸᓐᓂᖅᑑᕐᒥᐅᑕᐅᔪᖅ. ᓇᒻᒥᓂᖅ ᐱᓕᕆᕕᖁᑎᖃᖅᑐᖅ, 
ᐊᒻᒪᓗ ᑲᑎᒪᔨᐅᖃᑕᐅᔪᖅᑕᐅᖅ. ᑐᓐᖓᓱᑦᑎᑕᐃᓐᓇᕆᕙᒃᓯ. ᐊᒻᒪᓗ ᓱᓕ, ᐅᓪᓗᐃᑦ ᐊᒥᓱᓗᐊᓐᖏᑦᑐᑦ 
ᐊᓂᒍᓕᖅᑐᑦ ᓯᕗᓕᖅᑎᒋᔭᕗᑦ ᐅᖃᐅᓯᖃᓚᐅᕐᒪᑦ ᑕᐃᒃᓱᒥᖓ ᐊᔪᑦᑕᕐᓂᕐᒥᒃ ᐊᕐᓴᕐᒧᑦ ᐊᑐᕚᒥ. 
 
ᐊᔪᑦᑕᓚᐅᕐᒥᒐᓐᓄᑦ ᑭᓯᐊᓂᓕ ᐅᖃᐅᑎᔪᓐᓇᕆᑦᓯ ᑕᐃᒃᓱᒪᓐᖓ ᐱᒃᑲᐅᓂᕐᓴᐅᒐᒪ. ᐊᒻᒪᓗ ᓱᓕ ᑕᐃᒪᐃᖅᑲᐅᒥᒻᒪᑦ 
ᒫᑕ ᕕᓕᐅᕆᑎ, ᐃᓚᒋᓚᐅᖅᓯᒪᒻᒥᔭᕗᑦ ᑕᐃᑦᓱᒪᓂᐅᑎᓪᓗᒍ ᑐᖓᓱᑎᑦᓱᒍ ᑲᑎᒪᕕᖕᒧ. 
 
ᑕᒪᖅᒥ ᑭᒃᑯᑐᐃᓐᓇᐃᑦ, ᑲᑎᒪᕕ ᑕᑕᑦᓯᐊᕐᓱᓂ ᐱᐅᑦᓱᓂᓗ ᑕᑯᒋᐊᒧᑦ, ᑐᖓᓱᒋᑦᓯ ᑕᒪᑦᒥ ᐊᒻᒪ ᑭᕙᓐ 
ᕿᑭᑦᑕᖅᔪᐊᒥ, ᑕᐃᒍᕈᒪᕋᑖᕋᒃᑯ ᐃᖅᓂᕋ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐ 
 
ᐅᖃᖅᑎ: ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᐊᖓᔪᖅᑳ ᑖᒻᓴᓐ. 
 
ᐊᖓᔪᖄᖅ ᒪᓃᑦᑐ ᑖᒻᓴᓐ: ᐃᓕᑕᖅᓯᒍᒪᑦᓱᖓᑦᑕᐅᖅ ᐃᓕᓐᓂᑐᓕᕆᓂᖅᓄᑦ ᐱᓕᕆᔪᒥ, ᐲᑕ ᒌᑭ, ᑐᒡᓕᐊ 
ᒥᓂᔅᑕᐅᑉ ᐃᓕᓐᓂᐊᖅᑐᓕᕆᔨᑯᓄᑦ, ᑕᐃᑲᑦᓯᐊᖅ. ᒥᓕ ᖁᓕᑖᓇ, (ᑐᓵᔨᑎᒍ): ᐊᐅᓚᑦᓯᔨᐋ ᕿᑎᖅᒥᐅᑦ. ᑳᑎ 
ᒪᒍᕋᒍ ᐊᒻᒪ ᓴᐅᔅ ᕚᕕᐅᑦ ᐊᐅᓚᑦᓯᔨᖓ ᕿᑭᖅᑖᓗᖕᒥ ᐃᓕᓐᓂᐊᖅᕕᓄᑦ, ᐃᓕᓐᓂᐊᖅᕕᖕᓂ ᐊᐅᓚᓂᕆᔭᖏᓐᓄᑦ 
ᓱᓕᒃᑲᓂᖅᑕᐅᖅ, ᐅᖃᖅᑏ, ᑕᐃᒍᕈᒪᑦᓱᒍᑦᑕᐅᖅ ᐊᖅᓇᐃ ᐃᑲᔪᖅᑎᐅᖃᑕᐅᔪᓂ ᐋᖕᓕᑲᑯᓐᓂ ᐊᒻᒪᓗ ᓴᒥ 
ᓄᓕᐊᖓᓗ ᑐᓵᔭᖅᑐᕐᓯᒪᔫ ᖃᓄᐃᐸᓪᓕᐊᓂᕆᔭᑎᖕᓄᑦ ᐊᒻᒪ ᑐᓵᒋᐊᕐᓯᒪᓪᓗᑎ ᐋᔩᒍᑎᐅᔪᓄᑦ ᒪᓕᒐᖅ 12ᒧ ᐊᒻᒪ 
ᓄᑲᓛᕋ, ᓄᑲᖅᑎᕐᐹᖅ, ᒨᓇ ᓇᑦᓯᖅ ᑕᕝᕙᓃᑦᑐᖅᑕᐅᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᐊᓚᑲᓐᓄᐊᖅ. 

ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᒍᒪᑦᓱᖓᑦᑕᐅᖅ ᐃᓄᖕᒥ ᓄᓇᓕᓃᖔᕐᓯᒪᔪ. ᑖᓐᓇᓗ 
ᐃᓄ ᐱᓕᕆᔪᖅ ᐅᖁᒪᐃᓐᓂᓂᐊᖅᕕᖕᒥ ᐱᓕᕆᔭᖃᕐᐸᑦᓱᓂ ᖃᓄᐃᑦᑐᑐᐃᓐᓇᖅᓄᑦ. ᐃᓚᓐᓇᕆᑦᓱᓂᐅ ᓇᔭᒪ, 
ᑎᕇᓯ ᑲᓇᔪ. 
 
>>ᐸᑦᑕᑐᖅᑐ 
 
ᐅᖃᖅᑎ: ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᑦ ᑲᑎᒪᕕᖕᒧ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐊᑑᑎᒐᔪᐃᑦᑐᒋᐊᓪᓚᐅᑦᓱᖓ ᖃᖓᐅᓕᕋᐃᒻᒪ ᑭᓯᒥ ᐃᒪᐃᒻᒪᓪᓗ 
ᐃᓕᑕᖅᓯᔪᒪᑦᓱᖓ ᐃᓄᖕᓂ ᑲᑎᒪᕕᖕᒥ. ᐱᕕᖃᓂᕐᓂᐅᕙᖓ ᑐᖓᓱᑦᑎᒍᒪᑦᓱᒍ ᕗᕋᐃᔭᓐ ᓯᒥᐅᓂ, 
ᐅᐱᒋᒋᐊᓪᓚᑦᓱᒍ. ᓄᑲᖅᑎᐅᑦᓱᓂᓗ ᐱᓕᕆᓂᖃᕐᓯᐊᕐᓱᓂᓗ ᐊᒻᒪᓗ ᐃᓚᐅᕙᑦᓱᓂ ᑕᒪᐃᓄᑦ ᖃᓄᐃᓐᓂᐅᔪᓄᑦ 
ᐃᓕᓐᓂᐊᕈᑎᒋᕙᓪᓕᐊᑦᓱᓂᐅᓪᓗ. 
 
ᐊᒻᒪᑦᑕᐅᖅ ᑳᓂ ᒥᖁᓵᖅ, ᑕᒫᓂᒥᐅᑕᐅᓕᕐᑐ ᐃᖃᓗᖕᓂ, ᑭᓯᒥ ᐃᓕᓐᓂᐊᖅᑐ ᑕᒫᓂ ᐃᖃᓗᖕᓂ. 
ᐅᖃᕈᒪᑐᐃᓐᓇᖅᑐᖓ, ᐅᕙᖓᐅᓛᕈᒪᑦᓱᖓ ᐃᖃᖅᑐᐃᓂᕐᓂ ᒪᓕᒐᓕᕆᔨᕈᖃᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᑦ ᑲᑎᒪᕕᖕᒧ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᓯᒪᔪᖓ ᐊᒥᓱᓂ ᐃᓄᖕᓂ ᑲᑎᒪᕕᖕᒥ ᐊᒻᒪ 
ᑐᖓᓱᑐᐃᓐᓇᐅᒋᑦᓯ ᑕᒪᑦᓯ, ᑕᒪᓯᓕᒫᖅ. ᐃᓕᑕᖅᓯᔪᒪᑦᓱᖓ ᐱᖓᓱᓂ ᐃᓄᖕᓂ, ᓲᓴᓐ ᐃᓄᐊᕋ, ᑲᖏᖅᑐᒑᐱᖕᒥ 
ᐊᒻᒪ ᓵᓐᑐᕋ ᐃᓅᑎ, ᓱᓕᑲᓐᓂᖅ, ᑲᖏᖅᑐᒑᐱᖕᒥ ᐊᒻᒪ ᕗᕋᐅᔭᓐ ᒥᑦᑎᒪᑕᓕᖕᒥ ᓱᓕᒃᑲᓂᖅᑕᐅᖅ, ᑲᖏᖅᑐᒑᐱᖕᒥ. 
ᐱᓗᐊᖅᑐᒥ ᑐᖓᓱᑎᒍᒪᑦᓱᒋ ᑕᒪᒃᑯᐊ ᐱᖓᓱᑦ ᐃᓄᐃᑦ ᐊᒻᒪᓗ ᑕᒪᖅᒥ ᐊᓯᖏᑦ ᐃᓄᐃᑦ ᑲᑎᒪᕕᖕᒧᑦ. ᑐᖓᓱᒋᑦᓯ, 
ᒪᒥᐊᑉᐳᖓ ᑭᓯᒥ ᐱᓕᑦᓯᒍᓐᓇᖏᓇᑦᑕ ᑏᑐᖅᑎᓪᓗᓯ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᑦ ᑲᑎᒪᕕᖕᒧ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐃᒪᐃᒻᒪᑦ ᐅᖃᐅᓯᐅᒋᖃᐅᑦᓱᓂ ᐅᓪᓗᒥᒋᐊᖅ, ᐅᐱᒋᐊᓪᓚᑉᐳᖓ ᑲᑎᒪᕕᖕᒥ, ᐃᒪᐃᒻᒪ 
ᑕᑕᑦᓯᐊᖅᓱᓂ ᐃᓄᖕᓂ ᐃᒪᐃᒻᒪᓪᓗ ᐱᓗᐊᖅᑐᒥ ᖃᐅᔨᒃᑲᐅᑎᒍᒪᓪᓗᒋ ᑕᒪᖅᒥ ᐃᖕᓇᕆᔭᕗᑦ ᐃᒪᐃᒻᒪᓪᓗ 
ᑕᕝᕙᓃᑦᑐᐃᑦ ᑲᑎᒪᕕᖕᒥ. 
 
ᖃᐅᔨᒪᔪᖓ ᑲᑎᒪᕕᕗᑦ, ᖃᐅᔨᒪᔪᓯᓗ, ᐅᖃᖅᑏ, ᑖᓐᓇᑑᑦᓱᓂ ᑲᓇᑕᓕᒫᒥ ᐃᑦᓯᕙᕕᖃᐅᕐᓱᓂ, ᐱᓗᐊᖅᑐᒥ 
ᐃᖕᓇᖅᓄᑦ ᓴᕿᐅᒪᑎᑦᓯᕕᒋᓗᒋᑦ ᐱᒋᔭᖏᓐᓄᑦ, ᐱᒻᒪᕆᐅᓂᖓᓄᓪᓗ ᐱᓕᕆᔭᖓᓄᑦ ᐊᑑᑎᕙᑦᑕᖏᓐᓄᑦ ᑕᒫᓂ 
ᓄᓇᕗᒥ ᐊᒻᒪ ᐱᕕᖃᓂᖅᓂ ᐃᓕᑕᖅᓯᔪᒪᑦᓱᖓ ᑭᒡᒐᑐᖅᑕᒃᑲᓂ ᑕᕝᕙᓂ ᑲᑎᒪᕕᖕᒥ ᐅᓇᐅᑦᓱᓂ ᐃᓄᐊᐱ 
ᓵᒋᐊᖅᑐ, ᑕᕝᕙᓃᑦᑐ ᓇᔫᑎᒐᔪᑦᓱᓂᑦᑕᐅᖅ ᐊᓯᖏᓐᓄᑦ ᑲᑎᒪᓂᖅᓄᑦ ᐅᖃᐅᓯᖃᕆᐊᕐᓯᒪᑦᓱᓂ ᓇᓪᓕᐊᓄᑦ 
ᐃᓱᒫᓘᑎᒋᔭᖏᓐᓄᑦ ᐃᒪᐃᒻᒪᓪᓗ ᐱᑕᖃᕐᑐᑦᓴᐅᒻᒥᔪᖅ ᐃᓱᒫᓘᑎᖏᓐᓄᑦ ᐃᒪᐃᒻᒪᓪᓗ ᑕᖃᐅᖓᕐᓱᑎ ᓄᓇᓕᖕᒥ 
ᐊᒻᒪ ᐅᐱᑦᓱᖓᓗ ᑕᕝᕙᓃᓐᓂᐊᓄᑦ ᑲᑎᒪᕕᖕᒥ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐ 

ᐅᖃᖅᑎ: ᑐᓐᖓᓱᒋᓯ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᓇᑦᑎᖅ. 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑎ. ᐃᓕᑕᕆᔪᒪᔭᕋ ᓄᓕᐊᕋ ᐱᓱᒃᑐᖅ ᑕᖅᑲᓂ ᓱᓪᓗᑯᑕᒥ. 
ᑐᓐᖓᓱᑦᑎᑦᑐᒪᔭᕋ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑎ.  
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᓱᓕ ᐃᓕᑕᕐᓯᔪᒪᔪᖃᖅᐸ? ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐃᓕᑕᕐᓯᔪᒪᔪᖓ ᑭᒡᒐᖅᑐᖃᑦᑕᓚᐅᖅᑕᕐᓂᒃ ᖃᒪᓂᑦᑐᐊᕐᒥᐅᑕᐅᔪᖅ 
ᐃᖅᑲᓇᐃᔮᒃᓴᕐᓯᐅᕈᓐᓇᓚᐅᓐᖏᓐᓇᒥ ᖃᒪᓂᑦᑐᐊᕐᒥ ᐃᖃᓗᓐᓄ ᓄᒃᑎᓚᐅᖅᑐᑦ ᐊᒻᒪ ᒫᓐᓇᐅᔪᖅ ᒪᕐᕉᓐᓂ 
ᐃᖅᑲᓇᐃᔮᖃᓕᖅᑐᖅ ᐊᒻᒪᓗ ᑕᐃᓐᓇ ᐊᑖᑕᖓ ᖃᐅᔨᒪᔭᐅᒻᒪᕆᑦᑐ ᐅᖃᓕᒫᒐᕐᓄᑦ, ᖃᓪᓗᓇᐅᔭᕈᓐᓇᖏᑦᑐᖅ 
ᐱᓕᕆᕕᖁᑎᖃᖅᑐᖅ ᐊᒻᒪ ᐃᓄᒃᑎᐊᕚᓗᓪᓗᓂ. ᐃᓕᑕᕆᔪᒪᔭᕋ ᕌᐳᑦ ᑐᑯᒥ. ᖁᔭᓐᓇᒦᒃ. ᐅᖃᖅᑎ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ, ᕌᐳᑦ. ᓱᓕ ᐃᓕᑕᕐᓯᔪᒪᔪᖃᖅᐸ ᒪᓕᒐᓕᐅᕐᕕᒻᒧᑦ? ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑲᖅ ᐅᓛᔪᒃ ᐊᑭᓱᒃ (ᑐᓵᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᕐᓯᓂᐊᖅᑐᖓ ᐃᓄᒻᒥ ᑭᒻᒥᕈᕐᒥᐅᑕᒃᓴᔭᐅᔪᒥᒃ,  
ᐱᑦᓯᐅᓛᖅ ᐊᑲᕙᒃ ᐊᒻᒪᓗ ᓴᓂᐊᓃᑦᑐᖅ ᒥᔅᑕ ᑯᐊᒃ ᓄᓕᐊᖓ. ᐊᓂ ᑯᐊᒃ. 
 
ᐃᓕᓐᓂᐊᕆᐊᖃᑎᒋᖃᑦᑕᓚᐅᕐᓯᒪᔭᕋ ᐅᑭᐅᓐᓂᒃ ᒪᕐᕉᓐᓂᒃ ᓯᕗᓕᐅᖅᑏᑦ ᐱᓕᕆᕕᒻᒧᑦ ᐊᒻᒪᓗ ᑐᓄᓐᓃᑦᑐᖅ 
ᐃᓕᑕᕆᔪᒪᒻᒥᔭᕋ ᐃᓄᐊᐱᒃ ᓴᒋᐊᖅᑐᖅ ᐊᒻᒪ ᐃᓄᓕᒫᑦ ᑕᕝᕙᓂ ᒪᓕᒐᓕᐅᕐᕕᒥᑦᑐᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ, ᐋᓂ ᐊᒻᒪ ᐱᖃᑎᒋᔭᖓ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. 
ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖅᑭᑦᑐᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 686-1(6): ᖃᓄᐃᓕᖓᓕᕐᓂᖓ ᐃᓪᓗᓕᒻᒥ ᐱᓐᖑᐊᕐᕕᐅᔪᖅ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᐊᑦᑎᐊᕈᑦᑎᐊᑯᓗᒃ, ᐅᖃᐅᓯᖃᖅᑲᐅᒐᒪ ᐃᓪᓗᓕᒻᒥ 
ᐱᓐᖑᐊᕐᕕᖓᓂᒃ ᐊᒻᒪ ᐊᐱᕐᓱᓂᐊᖅᑲᐅᒐᒃᑯᑦ ᐊᖓᔪᖅᑳᖑᔪᖅ ᑲᒪᔪᖅ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ. 

ᑕᒪᓐᓇ ᐊᑯᓂᑲᓪᓚᒃ ᐱᓕᕆᐊᕆᓯᒪᓕᖅᑕᕗᑦ ᐊᐱᕆᔪᒪᔭᕋ ᒥᓂᔅᑕᐅᔪᖅ ᐅᖃᕈᓐᓇᕐᒪᖔᖅ ᒫᓐᓇᒧᑦ 
ᖃᓄᐃᓕᖓᓕᕐᒪᖔᖅ ᐱᓐᖑᐊᕐᕕᐅᔪᖅ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᖅᑭᑦᑐᕐᓗ ᑕᒪᓐᓇ ᐊᒃᓱᕈᐊᕆᓪᓗᑎᒃᑯ 
ᐱᓕᕆᐊᕆᓯᒪᓕᖅᑕᕗᑦ ᓱᓕ ᑕᒪᓐᓇ ᐱᓕᕆᐊᕆᓇᓱᐊᖅᑕᕗᒃ. 
 
ᕿᒥᕐᕈᓚᐅᖅᑐᒋᑦ, ᒥᓂᔅᑕᐅᔪᑦ ᑕᒪᒃᓱᒧᖓ ᐃᓱᒪᒃᓴᕐᓯᐅᕈᑎᖃᕐᓂᐊᖅᑐᑦ ᐊᒻᓐᒪᓗ ᐱᓕᕆᐊᕆᓂᐊᖅᑐᑎᒍᑦ 
ᓇᓗᓇᐃᕐᓯᔪᓐᓇᕐᓯᓚᐅᓐᖏᓐᓂᑦᑎᓂ ᑮᓇᐅᔭᓂᒃ ᐅᖃᐅᑎᔪᒪᓪᓗᒍ ᒪᓕᒐᓕᐅᖅᑎᐅᔪᖅ ᑕᒪᓐᓇ 
ᐱᓕᕆᐊᕆᓂᐊᕋᒃᑯᑦ ᐋᖅᑭᓚᐅᓐᖏᓐᓂᖓᓂ. ᒪᓕᒐᓕᐅᖅᑎᐅᔪᖅ ᑐᓴᐅᒪᑎᒍᓐᓇᕐᓂᐊᖅᑕᕋ ᑕᒪᓐᓇ 
ᖃᓄᐃᓕᐅᓕᕐᒪᖔᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐅᖃᐅᓯᓗᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑎ. ᑐᑭᓯᑦᑎᐊᖅᑕᕋ ᐊᖓᔪᖅᑲᖑᔪᑉ ᖃᓄᐃᓕᐅᕋᓱᐊᕐᒪᖓᖅ ᑭᓯᐊᓂᓕ 
ᑕᐃᓐᓇ ᑭᐅᔾᔪᑎᒋᔭᖓ ᑐᑭᓯᑦᑎᐊᖏᓐᓇᒃᑯᑦ. 
 
ᓯᕗᓪᓕᖅᐸᐅᔪᑦ ᒪᓕᒐᓕᐅᖅᑎᐅᔪᑦ ᐃᓱᓕᑦᑐᒫᓕᕐᒪᑦ ᒫᓐᓇᑯᓗᒃ ᐊᒻᒪᓗ ᐱᐊᓂᒃᓯᒍᓐᓇᔾᔮᕈᓐᓃᕋᑦᑕ 
ᐱᓕᕆᐊᖑᑲᐃᓐᓇᖅᑐᓂᒃ ᑕᕝᕙᓂ ᓯᕗᓪᓕᕐᒥ ᒪᓕᒐᓕᐅᖅᑎᓂ. 
 
ᑐᑭᓯᖏᑕᕋ ᐊᖓᔪᖅᑳᖅ ᐅᖃᓚᐅᕐᒪᑦ ᐅᖃᐅᓯᖃᕐᓂᕋᑦᑐᓂᑦ ᐸᕐᓇᒍᑎᓂᒃ, ᓇᑭᑦ ᑮᓇᐅᔭᑦ ᐱᖃᑦᑕᕐᒪᖔᑕ. 
ᑕᐃᒪᓕ ᐊᐱᕆᓕᖅᑯᖓ ᐊᖓᔪᖅᑳᒥᒃ ᐋᖅᑭᒃᓯᓯᒪᕕᑦ ᑮᓇᐅᔭᓂᑦ ᐊᒻᒪᓗ ᐹᕐᓇᒍᑎᓂᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖁᖅᑎ. ᓯᕗᓂᐊᓃᑦᑐᑦ ᑲᑎᒪᔨᕋᓛᑦ ᐊᒻᒪᓗ 
ᐱᓕᕆᐊᖃᑦᑎᓪᓗᑕ ᐊᑭᑐᔪᓄᑦ ᓇᓚᐅᖅᑖᖅᑕᐅᓯᒪᔪᓂᒃ, ᐅᖃᓚᐅᕐᕋᒪ ᑕᒪᒃᑯᐊ ᕼᐊᒻᓚᒃᑯᑦ 
ᐱᓕᕆᖃᑎᖃᕐᓂᐊᕐᓚᐅᕐᒪᑕ ᒐᕙᒪᑐᖃᒃᑯᓐᓄᑦ ᐊᒻᒪᓗᑕᐅᖅ ᓇᓗᓇᐃᖅᑎᕆᓗᑎᒃ ᑮᓇᐅᔭᓂᒃ ᑖᒃᑯᑎᒎᓇ 
ᐊᖏᔫᑎᓄᑦ ᐱᓕᕆᐊᓄᑦ. 
 
ᒐᕙᒪᑐᖃᒃᑯᑦ ᐊᒻᒪᓗ ᒐᕙᒪᕗᑦ ᐋᔩᖃᑎᒌᒐᓱᐊᕐᓂᐊᖅᑑᑉ ᐊᖏᕈᒻᒥᒃ. ᐱᐊᓂᒃᑕᐅᑉᐸᑦ ᐊᒻᒪᓗ ᐊᑐᐃᓐᓇᐅᓕᖅᑲᑕ 
ᑮᓇᐅᔭᑦ, ᐊᒻᒪᓗ ᑐᓴᖅᓯᒪᔪᐃᓐᓇᐅᓕᕈᑦᑕ, ᒪᓕᒐᓕᐅᖅᑏᑦ, ᐱᓕᕆᐊᖃᕐᓂᐊᕐᓂᑦᑎᓐᓂᒃ ᓄᓇᓕᓐᓂ ᒐᕙᒪᕋᓛᑦ 
ᐱᓕᕆᔨᖏᓐᓂᒃ ᐊᒻᒪᓗ ᑭᒡᒐᖅᑐᐃᔪᓂᒃ ᕿᒥᕐᕈᓗᑎᒃ ᐊᒻᒪᓗ ᓇᓗᓇᐃᖅᑎᕆᓗᑎᒃ ᖃᓄᐃᑦᑐᓂᒃ ᐊᖏᔫᑎᓄᑦ 
ᐱᓕᕆᐊᖃᕐᓂᐊᕐᒪᖔᑕ ᐋᖅᑭᒃᑎᕆᓂᐊᖅᑐᑦ ᓯᕗᓪᓕᐅᔾᔭᐅᔪᒃᓴᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᑐᑐ. 
 
ᐊᐱᖅᑯᑦ 687-1(6): ᓇᓪᓕᐊᒃ ᐃᖅᑲᓇᐃᔮ ᓈᒻᒪᒻᒪᖔᑕ ᓯᐊᒻᒪᖅᑎᕆᓂᕐᒧᑦ ᐸᕐᓇᒍᑎᓂ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒐ ᐅᓪᓗᒥ ᑐᕌᖅᑐᖅ ᓯᕗᓕᖅᑎᒧᑦ, ᑭᒃᑯᑦ ᑲᒪᒋᔭᖃᒻᒪᖔᑕ 
ᓯᐊᒻᒪᖅᑎᕆᓂᕐᒥᒃ. ᐅᖃᖅᑏ, ᖃᐅᔨᒪᒐᕕᑦ ᐱᓇᓱᐊᕈᓯᐅᓚᐅᖅᑐᒥ ᐅᖃᐅᓯᖃᓚᐅᕋᒪ ᑕᒪᑐᒧᖓ 
ᑐᓐᖓᕕᖃᑦᑎᐊᕐᓂᕐᒥᒃ ᐃᖅᑲᓇᐃᔭᖅᕕᓐᓂ, ᐊᒻᒪᓗ ᓴᐳᔾᔭᐅᓯᒪᓂᖅ ᐃᖅᑲᓇᐃᔭᖅᕕᒻᒥ, ᐊᒻᒪᓗ ᐅᖃᖅᑐᖓ  

ᐃᓱᒪᓇᖃᑦᑕᕐᒪ ᑐᕌᖅᑕᐅᒍᒪᔪᑦ, ᖃᑦᑎᐅᓂᖏᑦ ᒐᕙᒪᒃᑯᑦ ᐊᐅᓛᖅᑎᑉᐸᓪᓕᐊᔭᖏᑦ ᐃᖅᑲᓇᐃᔮᑦ 
ᓯᐊᒻᒪᖅᑎᕝᕕᐅᓯᒪᔪᓄᑦ ᓄᓇᓕᓐᓄᑦ ᒪᓕᑐᐃᓐᓇᕐᒪᑕ ᐊᒥᓲᓂᖏᓐᓄᑦ ᒪᓕᑦᑕᐅᔭᕆᐊᖃᖅᓯᒪᔪᒥᑦ. 
 
ᐊᐱᕆᔪᒪᔭᕋ ᓯᕗᓕᖅᑎ ᕿᒥᕐᕈᓯᒪᒻᒪᖔᑕ ᖃᐅᔨᓂᐊᕐᒪᑕ ᓇᓪᓕᐊᒃ ᐃᖅᑲᓇᐃᔮᑦ ᑐᕌᖅᑎᐊᓂᖅᓴᐅᒐᔭᕐᒪᖔᑕ 
ᓅᑕᐅᓗᑎᒃ ᓯᐊᒻᒪᖅᑎᖅᕕᐅᓯᒪᔪᓄᑦ ᓄᓇᓕᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐱᑦᔪᑎᒋᔭᖓ ᓱᒻᒪᑦ ᐊᕐᕌᒍᓂᒃ ᐱᖓᓱᓂᒃ 
ᐱᐊᓂᒐᓱᓚᐅᕐᒪᖔᑦᑕ ᓯᐊᒻᒪᖅᑎᕆᓂᕐᒥᒃ ᐱᑦᔪᑎᖃᑦᑐᑦ ᖃᐅᔨᒍᒪᑦᑎᐊᓚᐅᕐᕋᑦᑕ ᐃᖏᕐᕋᑎᐊᕐᒪᖔᖅ. ᐊᒻᒪᓗ 
ᒐᕙᒪᕗᑦ ᑲᔪᓯᒍᓐᓴᕐᓂᐊᕐᒪᖔᖅ ᐊᐅᓚᓂᖃᑦᑎᐊᕐᓗᓂ ᐃᓱᒪᒋᓪᓗᒋᑦ ᐃᓄᐃᑦ ᐊᒻᒪᓗ ᓂᕈᐊᖅᑎᒋᓯᒪᔭᕗᑦ. 
 
ᖁᕕᐊᓱᑉᐳᖓᓕ ᐅᓂᒃᑳᕆᐊᔅᓴᖅ ᐱᔭᕇᓕᕋᑦᑕ ᐊᒻᒪᓗ ᐱᐊᓂᓐᓂᐊᖅᑐᑕ ᑭᖑᓂᐊᒍ ᑕᒪᑐᒧᖓ ᐊᕐᕌᒎᑉ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒪᔪᖓ ᑕᒪᓇ ᐅᑉᐱᕆᓯᒪᒐᒃᑯᑦ ᑭᒃᑯᑐᐃᓐᓇᐃᑦ ᓄᓇᕗᒻᒥ, ᐊᒻᒪᓗ 
ᐃᓄᖏᑦ ᐃᖃᓗᓐᓂ, ᐃᑲᔪᖅᑐᐃᓯᒪᒻᒪᑕ, ᐊᒻᒪᓗ ᐊᖏᖃᑎᖃᖅᓯᒪᓪᓗᑎᒃ ᑕᒪᑐᒧᖓ, ᐊᒻᒪᓗ ᖃᐅᔨᒪᓪᓗᑎᒃ 
ᓄᓇᕘᑖᖅᐸᓪᓕᐊᓂᕐᒧᑦ 1999-ᒥ, ᐃᖃᓗᐃᑦ ᐊᖓᔪᖅᑳᖃᕝᕕᐅᓂᐊᕐᒪᑦ. ᐃᓄᐃᑦ ᐊᖏᖅᓯᒪᓚᐅᖅᑐᑦ 
ᓯᐊᒻᒪᖅᑎᕆᓂᕐᒥ. 
 
ᑕᐃᒃᓱᒪᓂ, ᐅᖃᖅᑎ, ᐸᕐᓇᒍᑎᑕᖃᓚᐅᖅᑐᖅ ᐊᒻᒪᓗ ᐃᓄᐃᑦ ᐃᖅᑲᓇᐃᔮᖅᑖᖅᑐᑎᒃ ᐃᓱᒪᔅᓱᖅᑐᑎᒃ 
ᐃᖅᑲᓇᐃᔮᕆᔪᒪᔭᒥᓂᒃ ᒐᕙᒪᒃᑯᓐᓂ ᑐᓐᖓᕕᖃᑦᑐᑎᒃ ᑕᐃᒃᑯᓂᖓ ᐸᕐᓇᒍᑎᐅᔪᓂᒃ ᓴᓇᔭᐅᓚᐅᖅᓯᒪᔪᓂᒃ. 
ᐊᐱᖅᑯᑎᒐ ᑖᒃᓱᒧᖓ ᓱᓕ ᓯᕗᓕᖅᑎᒧᑦ ᖃᓄᐃᑦᑐᒥᒃ ᖃᐅᔨᓴᕐᓂᖅᑕᖃᖅᓯᒪᕙ ᐊᓯᔾᔨᕈᑕᐅᓯᒪᔪᓂᒃ? 
 
ᑐᑭᓯᔪᖓ ᐱᒋᐊᕈᑕᐅᓂᑯᐃᑦ ᐸᕐᓇᒍᑎᑦ ᐃᖅᑲᓇᐃᔭᖅᑎᓄᑦ ᐃᑲᔫᓯᐊᓄᑦ ᑲᑎᒪᔩᑦ ᐆᑦᑑᑎᒋᓗᒋᑦ, 
ᓅᑕᐅᔭᕆᐊᖃᓚᐅᖅᓯᒪᒐᓗᐊᕐᒪᑦ, ᓱᓕ ᑕᒫᓃᑦᑐᑦ. ᐃᓚᖏᑦ ᐊᓯᖏᑦ ᐃᖅᑲᓇᐃᔭᖅᑎᑐᐃᓐᓇᐃᑦ ᓅᑕᐅᓯᒪᔪᑦ 
ᑕᒃᑯᐊ ᓅᒍᒪᓯᒪᖏᒻᒪᑕ. 
 
ᐊᐱᖅᑯᑎᒍ, ᑐᓐᖓᕕᖃᑦᑐᓂ ᑕᒪᒃᑯᓂᖓ, ᑭᒃᑯᑦ ᐅᖃᕈᓐᓇᓚᐅᖅᑲᑦ ᐃᓱᒪᓕᐅᕈᓐᓇᖅᑐᑎᒃ 
ᓄᑖᐅᔭᕆᐊᖃᒻᒪᖔᕐᒥᒃ ᓅᑕᐅᔭᕆᐊᖃᖏᒻᒪᖔᒻᒥᓂᓪᓘᓐᓃᑦ? ᐊᒻᒪᓗ ᖃᓄᐃᑦᑐᒥᒃ ᖃᐅᔨᓴᕐᓂᖅᑕᖃᖅᓯᒪᕙ 
ᖃᐅᔨᒍᑎᐅᓗᓂ ᓇᓪᓕᐊᒃ ᐃᖅᑲᓇᐃᔮᑦ, ᑐᑦᑎᐊᓂᖅᐹᖑᔪᑦ, ᓅᑕᐅᒋᐊᓖᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐊᓪᓚᕕᑦᑖᕋᑦᑕ, ᑐᓂᔭᐅᓚᐅᖅᓯᒪᔪᒍᑦ ᐸᕐᓇᒍᑎᓂᒃ 
ᓄᑕᐅᓂᐊᖅᑐᓄᑦ ᐊᒻᒪᓗ ᓂᕆᐅᓂᖃᓕᓚᐅᖅᓯᒪᔪᑦ ᑕᐃᒃᑯᐊ ᓄᓇᓕᐅᔪᑦ ᐃᖅᑲᓇᐃᔮᓂᒃ ᑐᓂᔭᐅᓂᐊᕐᕋᒥᒃ. 
ᐅᒡᒍᐊᓇᖅᑑᒐᓗᐊᖅ, ᐸᕐᓇᒍᑎᐅᒧᑦ ᐊᑑᑎᖃᓗᐊᕐᓂᖏᒻᒪᑦ. ᐋᖅᑭᒋᐊᖅᓯᒋᐊᖃᓚᐅᖅᑐᒍᑦ ᐊᑐᖅᐸᓪᓕᐊᓪᓗᒍ. 
ᑕᐃᒫᒃ ᐊᑯᓂᐅᓗᐊᓕᓚᐅᖅᑐᖅ ᐊᕐᕌᒍᓄᑦ ᐱᖓᓱᓄᑦ ᐱᐊᓂᒐᓱᒃᑐᑎᒍ ᐸᕐᓇᒍᑎᐅᔪᖅ. 

ᐱᔪᓐᓇᓂᖃᔾᔭᖏᑦᑐᖓ ᐊᒻᒪ ᒐᕙᒪᑯᓪᓗ ᐊᐅᓚᓂᖃᕈᓐᓇᓚᐅᖏᒻᒪᑕ ᑕᒪᐃᓄᑦ ᐆᒪᔪᓕᕆᔨᓄᑦ ᓴᕿᑎᑕᐅᓂᐊᕐᓱᑎ 
ᓄᓇᓕᖕᒧᑦ ᐃᒪᐃᒻᒪᓪᓗ ᐱᓕᕆᐊᕆᔭᖏᑦ ᐱᓕᕆᔭᖃᕐᓱᑎ ᒪᓕᒐᓕᕆᓂᕐᓄᑦ ᑕᒪᐃᓂ ᓄᓇᓕᖕᓂ. ᑕᐃᒫᓪᓕ 
ᐸᖅᓇᓯᒪᓚᐅᕋᓗᐊᕋᑦᑕ ᓴᕿᑎᓯᒪᓪᓗᑎᒍᑦ, ᑕᐃᒪᐃᒧ ᐱᔭᕆᐊᖃᓚᐅᕐᑐᒍ ᐊᓯᔾᔩᔭᕆᐊᒧᑦ. 
 
ᐃᓕᖓᔪᑦ ᐅᑯᓇᓂ ᐃᖃᓇᐃᔭᖅᑎᓄᑦ ᓇᓪᓕᐅᑯᒫᓄᑦ ᑲᑎᒪᔨᖏᑦ, ᐱᔪᓐᓇᔪᖏᓐᓇᑦᑕ ᓄᑦᑎᖅᑎᒋᐊᖏᓐᓄᑦ 
ᐊᒥᐊᓅᕋᑦᓴᐅᔪᒐᑎᓪᓗ ᐃᓱᒪᒋᓯᒪᔭᑎᖕᓄ. ᐊᓐᓈᓗᖕᒥᐅᒐᓗᐊᖅ, ᐊᐅᓚᓂᖃᕐᒪ ᐊᐅᓚᓂᕆᔭᒥᑎᒍᑦ ᐊᒻᒪ 
ᐊᑕᓂᖃᕐᓱᓂᓗ ᐃᓚᖓ ᒪᓕᒐᖅᓄᑦ ᐃᒪᐃᒻᒪᓪᓗ ᐊᐅᓚᒍᓐᓇᓂᖃᓇᑎᒍᑦ. 
 
ᑕᐃᒪᐃᒧᑦ, ᑕᒪᒃᑯᐊᖑᒻᒪᑕ ᖃᓄᐃᓐᓂᐅᔪᓂ ᐱᔭᕆᐊᖃᓚᐅᕐᓱᑕ ᖃᓄᐃᒋᐊᖅᓗᒋᑦ ᖃᓄᐃᒋᐊᕐᓯᒪᔭᕗᓪᓕ 
ᐊᑑᑎᖃᓂᐊᓂᖓᓄᑦ ᑕᐃᒪᑲᓂᕐᓗ ᓱᓕ, ᓂᕆᐅᒋᔭᐅᓯᒪᔪᓄᑦ ᓄᓇᓕᐅᔪᓂ. ᐃᑲᔫᑎᒋᔭᖏᓐᓄᑦ ᐊᑑᑎᓯᒪᓂᖃᕐᓱᑕ 
ᐊᑯᓂᕈᓘᓕᕐᓱᓂᓗ ᐃᒪᐃᒻᒪᓪᓗ ᐱᑕᖃᕐᓯᒪᓪᓗᑕ ᐊᒥᓱᑲᓪᓚᓂ ᐊᑐᐃᓐᓇᐅᔪᓂ ᐃᓗᐊᓂ ᒐᕙᒪᒋᔭᑦᑕ. 
 
ᐱᓕᑦᓯᓯᒪᓪᓗᓂ ᐊᑑᑎᓂᖃᕐᑐᓂ ᐱᓕᕆᔭᑦᓴᓂ ᐱᓕᕆᔨᓄᑦ ᐊᑦᑐᖅᑕᐅᔪᓄᑦ, ᐱᓗᐊᖅᑐᒥ ᐃᖃᓗᖕᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐃᖃᓇᐃᔭᖅᑎᓄᑦ ᓇᓪᓕᐅᑯᒫᓄᑦ ᑲᑎᒪᔨᖏᑦ ᐱᓕᕆᔭᑦᓴᖏᓐᓄᑦ ᐃᓱᒪᒋᑦᓱᒍᓕ 
ᐱᓕᕆᔭᑦᓴᕆᒋᐊᖏᓐᓄᑦ ᐊᖓᔪᖄᖓᑦᑕ ᖃᖓᐅᓕᕈᓂ. 
 
ᖃᐅᔨᒪᒐᒪ ᐱᑕᖃᖅᒪ ᐃᓚᖓᓂ ᒪᓕᒐᖅᓄᑦ ᐃᒪᐃᒻᒪᓪᓗ ᕿᒥᖅᕈᓇᓐᓂᐊᕐᑕᑎᖕᓄᑦ ᐊᒡᒋᖅᐸᓪᓕᐊᔪᓂ ᐅᓪᓗᕋᓴᓂ. 
ᐊᐱᖁᑎᒐᓕ ᓯᕗᓕᖅᑎᒧ ᐃᒪᐃᑦᑑᓱᓂ ᐅᖃᖅᓯᒪᓪᓗᓂ ᐊᑑᑎᓂᖃᓂᐊᖏᓐᓂᖓᓄᑦ ᐸᖅᓇᐅᑎᒧ. 
 
ᖃᐅᔨᒪᒐᒪ ᐱᑕᖃᖅᒪ ᖃᑦᓯᓄᑦ ᐃᓂᑦᓴᓕᐊᕆᔭᐅᓯᒪᔪᓄᑦ, ᐃᒪᐃᑐᐃᑦ ᖃᐅᔨᓴᖅᑎᓄᑦ ᐊᒻᒪ ᐊᐅᓚᐅᓯᕆᔨᓄᑦ. 
ᕿᒥᖅᕈᑦᓱᒋ ᓇᒧᖓᕐᑕᐅᓂᐊᕐᓂᖏᑦᓄ ᑕᒪᒃᑯᓄᖓ ᖃᓄᐃᑦᑐᓄ ᐃᓂᑦᓴᓄᑦ, ᖃᓄᐃᑑᓂᕆᔭᖓ ᐱᓕᕆᔭᑦᓴᒧ 
ᐱᓕᕆᔭᐅᓗᑎ ᖃᓄᐃᒋᐊᖅᓗᒋᑦ ᑕᒪᒃᑯᓄᖓ ᐃᓱᒪᒋᔭᐅᓂᐊᕐᑐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐊᖏᓈᓯᒪᔪᑲᓪᓚ ᐸᖅᓇᐅᑎᖓᓄᑦ, ᐱᓗᐊᖅᑐᒥ, ᐃᑯᐱᕕᓕᕆᔨᑯ 
ᐱᕙᓪᓕᐊᓂᕆᔭᖏᓐᓄᑦ ᐱᓕᕆᔭᑦᓴᓄᑦ ᐸᖅᓇᑕᐅᓯᒪᓕᕇᕐᑐᓄᑦ ᓴᕿᑎᓚᐅᕐᑕᑎᓐᓂ. 
 
ᐱᔭᕆᐊᖃᓚᐅᕐᓱᑕ ᐋᕿᒋᐊᖅᓯᓗᑕ ᐃᓄᐃᓴᑦᑑᒐᓗᐊᓂ ᖃᓄᐃᑦᓯᒪᓂᕐᓄᑦ ᑭᓯᒥᓕ ᐊᔪᓕᐅᖃᕐᓱᑕ 
ᐸᖅᓇᐅᑎᖓᓄᑦ. ᖃᐅᔨᓴᖅᑎᓄᑦ, ᓱᓕᔪᕆᔭᒃᑯᓪᓕ ᐱᑕᖃᕐᒪ ᐃᓚᖏᓐᓂ ᐃᓄᖕᓂ ᐱᔭᕇᕐᓯᕙᓪᓕᐊᔪᓂ 
ᐃᓕᓐᓂᐊᖅᑕᖏᓐᓄᑦ ᐊᒻᒪ ᐅᑎᕈᒪᔪᓂ ᓄᓇᓕᒋᔭᖏᓐᓄᑦ. 
 
ᑕᐃᒪᐃᒧ, ᐱᐅᕙᑦᓱᓂ ᐃᒪᐃᓕᒋᐊᒧᑦ ᑕᒪᓐᓇ ᑲᔪᓯᓂᖃᕈᓐᓇᖏ ᐅᕝᕙᓗ ᐱᔪᓐᓇᖏᔾᔪᑎᐅᒍᓐᓇᕐᑐ ᐱᓕᕆᔭᖓᓄᑦ 
ᑭᓯᒥᑦᑕᐅᖅ ᑲᔪᓯᑎᒋᐊᖃᕐᓱᑎᒍᑦ ᐱᓕᕆᔭᐅᓂᖓᓄᑦ. ᑕᒪᓐᓇᓕ ᐱᓕᕆᐊᕆᔭᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓱᒪᑐᐃᓐᓇᖅᑐᖓ ᐃᒻᒪᖃ ᓯᕗᓕᖅᑎ ᐅᖃᕆᐊᑲᓂᕈᓐᓇᖃ 
ᖃᓄᐃᑑᓂᖏᓐᓄᑦ, ᖃᐅᔨᒪᒐᓗᐊᕐᑐᖓ ᐅᖃᐅᓯᖃᖃᐅᔪᖅ ᒥᑦᓵᓄᑦ ᐱᑕᖃᓂᖏᒋᐊᒧᑦ ᐊᑑᑎᔪᒥ ᐸᖅᓇᐅᑎᖓᓄᑦ 
ᐊᒻᒪ ᐃᓱᒪᒋᑦᓱᒍᓕ ᑭᓇᒥ ᐱᑕᖃᕆᐊᖓᓂ ᑕᕝᕙᓂ ᑲᑎᒪᕕᖕᒥ ᐃᒪᐃᓂᐊᕐᓱᓂ ᐋᔩᒍᑕᐅᒍᓐᓇᓂᐊᕐᓗᓂ 
ᑕᒪᑐᒧᖓ. 

ᐅᖃᖅᑏ, ᐅᖃᕆᐊᑲᓐᓂᕈᓐᓇᖄ ᐃᓱᒪᒋᔭᐅᓯᒪᔪᓄᑦ ᓱᒻᒪᐅᓂᖓᓄᓪᓗ ᐃᓱᒪᒋᔭᐅᓯᒪᔪ ᓴᕿᑕᐅᓂᕐᓱᓂ ᐅᑯᓄᖓ 
ᓄᑦᑎᖅᑕᐅᓯᒪᔪᓄᑦ ᐊᐅᓚᐅᓯᕆᔨᒧ ᐃᓂᑦᓴᓄᑦ ᐃᓚᒋᑦᓱᓂᒋᑦ ᓄᓇᕗᒥ ᐃᑯᒻᒪᖁᑎᓕᕆᔨᑯ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑏ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐄᖕ, ᐱᓕᕆᓯᒪᓪᓗᑕ ᐸᖅᓇᐅᑎᓄᑦ ᐋᕿᒋᐊᖅᓯᓯᒪᓪᓗᑕᓗ 
ᑕᒪᒃᑯᓄᖓ ᐸᖅᓇᐅᑎᓄᑦ ᓇᓕᒧᖓᓂᐊᕐᒪᑕ ᐃᓱᒪᒋᔭᐅᓯᒪᔪᓄᑦ ᓄᓇᓕᐅᔪᓂ ᓂᕆᐅᑦᓯᒪᔪᓂ ᑕᒪᒃᑯᓄᖓ 
ᐃᖃᓇᐃᔮᓄᑦ. 
 
ᐅᑯᓄᖓ ᐃᑯᒻᒪᖁᑎᓕᕆᔨᑯᓄᑦ, ᐱᔪᓐᓇᓂᖃᔪᖏᓇᑦᑕ ᖃᓄᐃᒋᐊᖅᓗᒋ ᐃᓱᒪᒋᔭᐅᓯᒪᔪᓂ ᒫᓐᓇᒧᓄᑦ. 
ᐱᑕᖃᕐᓯᒪᔪᓂ ᐸᖅᓇᐅᑎᓄᑦ ᐃᓱᒪᒋᓯᒪᔭᑎᖕᓄᑦ ᕿᒪᒥᐅᔪᒥᔪᒃᑯ ᓴᕿᑎᑕᐅᓯᒪᔪᓂ ᐃᑯᒻᒪᖁᑎᓕᕆᔨᑯᓄᑦ 
ᓄᑦᑎᑎᑕᐅᓗᑎ ᐊᒥᓲᔪᓂ ᐃᖃᓇᐃᔮᑦᓴᓂ ᖃᒪᓂᖅᑐᐊᒧ. 
 
ᐃᓄᐃᓴᑦᑑᒐᓗᐊᓂ ᑕᕿᓂ, ᑭᖑᓪᓕᖅᐹᕐᓱᓂᖏᓄᑦ ᐸᖅᓇᐅᑎᓄ, ᑐᑭᓯᓐᓇᕐᓯᓚᐅᕐᓯᒪᒻᒪ ᐅᕙᑎᖕᓄ 
ᐃᓱᒪᒋᒋᐊᕐᓗᑎᒍᑦ ᐃᓱᒪᒋᔭᐅᓯᒪᔪᓂ ᓇᓪᓕᐊᓄᑦ ᓄᓇᓕᖕᒥ, ᐱᔭᕆᐊᖃᓚᐅᕐᓱᑕ ᐃᖃᓇᐃᔮᑦᓴᒋᐊᑲᓂᕐᓄᑦ 
ᐃᑯᒻᒪᖁᑎᓕᕆᔨᑯᓂ. 
 
ᐃᒪᐃᒻᒪᓪᓗ ᑭᖑᓪᓕᖅᐹᓱᑎᑦᓱᑎᒍᑦ ᐸᖅᓇᐅᑎᒋᔭᑎᖕᓄᑦ ᒪᓕᒐᓕᐅᖅᑎᐅᑦᓱᑕ, ᑕᕝᕙᓂ ᐊᖅᕌᒍᒥ. 
ᐅᖃᐅᑎᒍᓐᓇᕐᑕᕋ ᒪᓕᒐᓕᐅᖅᑎ ᐃᒪᐃᒻᒪᓪᓗ ᐱᑕᖃᑲᓂᕋᓂ ᐸᖅᓇᐅᑎᓄᑦ ᓄᑦᑎᑎᓂᐊᕐᓗᒋ ᐃᒪᐃᑦᓯᒪᓪᓗᑕ 
ᓂᕆᐅᒋᔭᐅᓯᒪᔪᓂ ᓄᓇᓕᖕᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐅᖃᐅᓯᒃᑯᑦ ᐊᐱᖁᑎᑦᓴᐃᑦ. ᕼᐊᕕᐅᔭᖅ. 
 
ᕼᐊᕕᐅᔭᖅ (ᑐᓵᔨᑎᒍ); ᖁᔭᓐᓇᒦᒃ, ᐅᖃᖅᑏ. ᒪᒥᐊᑉᐳᖓ. ᐊᐱᖁᑎᖃᓂᐊᓕᖁᖓ ᓯᐊᕈᒋᐊᖅ. ᐊᖓᔪᖄᖅᖓ 
ᐊᑐᐃᓐᓇᐅᖏᒻᒪᑦ ᒫᓐᓇ. 
 
ᐅᖃᖅᑎ: ᐃᖃᐃᑎᑦᓯᒋᐊᕈᑐᐃᓐᓇᖅ ᒪᓕᒐᓕᐅᖅᑎᓄᑦ ᐃᒪᐃᒻᒪ ᐃᓚᒋᑦᓱᓂᐅ ᑲᑎᒪᕕᖕᒥ ᒪᓕᒐᕆᔭᖏᑦ 
ᐃᒪᐃᑉᐸᑦᓱᑕ ᓴᕿᐅᔾᔨᕙᓇᑕ ᒪᓕᒐᓕᐅᖅᑎᒥ ᑕᕝᕙᓃᖏᑎᓪᓗᒍ ᑲᑎᒪᕕᖕᒥ. ᐅᖃᒃᑯᑦ ᐊᐱᖁᑎᑦᓴᐃᑦ. ᐳᑭᕐᓇᒃ. 
 
ᐊᐱᖅᑯᑦ 688–1(6): ᐱᓐᖑᐊᖅᕖᑦ ᐱᓐᖑᐊᖅᑎᓄᑦ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᒪᓕᒐᓕᐅᖅᑏᑦ ᐅᖃᐅᓯᖏᓐᓂ ᐅᖃᖅᑲᐅᒐᒪ ᐅᓪᓗᒥ 
ᐱᔾᔪᑎᖃᖅᑐᒥᒃ ᐱᓐᖑᐊᕐᕕᐅᔪᓄᑦ ᐊᒻᒪᓗ ᓄᓇᓕᓐᓂ ᑲᑎᑦᑕᕐᕕᐅᔪᓄᑦ ᐱᓐᖑᐊᖅᑎᐅᔪᓄᑦ 
ᐊᑐᖅᑕᐅᔪᓐᓇᕐᓂᖏᓐᓄᑦ. 
 
ᑕᒪᒃᑯᐊ ᐱᓐᖑᐊᖅᑎᐅᔪᑦ ᐊᔪᕈᓐᓂᕈᓐᓇᓯᔾᔭᖏᒻᒪᑕ ᐱᓐᖑᐊᕐᕕᒃᑕᖃᓐᖏᑉᐸᑦ. ᐊᐱᕆᔪᒪᔭᖃ ᐊᖓᔪᖅᑳᖑᔪᖅ 
ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ ᑕᐃᒃᑯᓄᖓ ᓄᓇᓕᐅᔪᑦ ᐱᓐᖑᐊᕐᕕᖁᑎᖃᓐᖏᑦᑐᓄᑦ 
ᐃᖅᑲᐃᓕᓴᕐᕕᐅᔪᓂᓪᓗᓐᓂᑦ, ᐊᓯᐊᒍᑦ ᐊᖅᑭᒃᓯᒪᔪᖃᖅᐸ ᑕᐃᒃᑯᓄᖓ ᐱᓐᖑᐊᕐᕕᖃᓐᖏᑦᑐᓄᑦ 
ᐃᖅᑲᐃᓕᓴᕐᕕᖃᓐᖏᑦᑐᓄᑦ ᐊᒻᒪ ᑮᓇᐅᔭᖅᑕᖃᖅᐸ ᑕᐃᒪᐃᑦᑐᓄᑦ ᐱᓐᖑᐊᕐᕕᐅᔪᓄᑦ ᐊᑐᕈᓐᓇᖅᑐᓂᒃ?. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᕿᓚᕝᕙᖅ. 

ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᒪᓐᓇ ᐊᐱᖅᑯᑎᖓ ᑐᕌᖓᑉᐸᑦ 
ᓄᓇᕗᒻᒧᓕᒫᖅ. ᑕᐃᓐᓇ ᐅᖃᐅᓯᖃᖅᐸᓪᓚᐃᔪᖅ ᑕᐃᒃᑯᓄᖓ ᑕᐃᒪᐃᑦᑐᓂ ᒥᑭᓗᐊᖅᑐᓂᒃ ᐱᖃᖅᑐᓂᒃ ᐊᒻᒪ 
ᒫᓐᓇᐅᔪᖅ ᖃᓄᐃᓕᕐᓂᖏᓐᓄᑦ. 
 
ᐅᖃᖅᑎ, ᐊᔾᔨᒌᓐᖏᒻᒪᑕ ᓄᓇᓕᐅᔪᑦ ᐱᓐᖑᐊᕐᕕᖃᖅᑐᑦ ᐃᖃᐃᓕᓴᕐᕕᐅᔪᓂᒃ ᐊᒻᒪᓗ ᐃᓚᖏᑦ 
ᑲᑎᑦᑕᕐᕕᖃᖅᑐᑎᒃ. ᐃᓚᖏᑦ ᐱᑕᖃᓐᖏᑎᐊᒻᒪᕆᑦᑐᑦ. ᐃᓚᖏᑦ ᓴᓇᔭᐅᒋᐊᕆᐊᖃᖅᑐᑦ. ᑕᐃᒃᑯᐊ ᐃᓪᓗᐃᑦ 
ᓴᓇᔭᐅᒋᐊᕆᐊᖃᖅᑐᑦ ᐅᕝᕙᓘᓐᓃᑦ ᑐᒃᓯᕋᕐᓯᒪᔪᑦ, ᑕᒪᓐᓇ ᓱᓕ ᐱᓕᕆᐊᕆᓇᓱᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒪᓕᒐᓕᐅᖅᑎᐅᖃᑎᒐ ᐅᖃᐅᓯᖃᖅᑲᐅᒻᒪᑦ ᑕᒪᒃᑯᐊ 
ᖃᑦᑎᕆᔨᐅᔪᑦ ᐊᖓᔪᖅᑳᖓᓐᓂᒃ ᒪᑐᓯᔪᓐᓇᕐᓂᖏᓐᓂᒃ ᓄᓇᓕᓐᓂ ᑲᑎᕝᕕᐅᕙᒃᑐᓂᒃ. 
 
ᐆᒃᑐᑎᒋᓂᐊᖅᐸᕋ ᐅᖅᓱᖅᑐ, ᐅᖃᖅᑎ, 135-ᖑᑉᐸᑕ ᐃᓄᐃᑦ ᑲᑎᑦᑕᕐᕕᐅᔪᒥ ᑕᐃᒪᓐᓇᓂ ᐃᓄᖃᕈᓐᓇᕆᐊᖃᕐᒪᑦ 
ᒪᓕᓪᓗᒋᑦ ᑕᐃᒃᑯᐊ ᖃᑦᑎᕆᓂᕐᒧᑦ ᐊᖓᔪᖅᑳᖑᔪᑦ ᐊᑐᐊᒐᖏᓐᓂᒃ, ᑕᐃᒪᓕ ᒪᓕᒐᕐᒥ ᓯᖁᒥᑦᑎᓯᒪᕗᒍ. 
 
ᖃᓄᐃᑦᑐᓂ ᓴᓐᖏᓂᖃᕐᒪᑦ ᐊᖓᔪᖅᑳᖑᔪᖅ ᑕᕝᕗᓇ? ᐅᐱᓐᓇᕋᓂ ᑕᐃᒃᑯᐊ ᖃᑦᑎᕆᔨᒃᑯᑦ ᐊᖓᔪᖅᑳᖏᑦ 
ᒪᑐᓯᔪᓐᓇᕐᓂᖃᕐᒪᑕ ᖃᓄᖅ ᐱᔪᓐᓇᕐᓂᖃᖅᑎᒋᕙᑦ ᒪᑐᓯᔪᓐᓇᕐᓂᕐᒧᑦ ᐃᓪᓗᓂᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᓇᓗᓇᓐᖏᑦᑐᖅ ᑕᒪᓐᓇ ᐃᓱᒪᓗᒍᑕᐅᒻᒪᑦ 
ᓄᓇᓕᐅᔪᓂ ᑕᐃᒃᑯᐊ ᐃᓄᒋᐊᓂᖏᑦ 1000 ᐅᖓᑖᓂᑎᓪᓗᒋᑦ ᐊᒻᒪ ᑕᐃᓐᓇ ᐃᓄᖃᕈᓐᓇᖅᑎᓪᓗᒍ 135-ᓂᒃ,ᓗ 
ᑕᐃᒪᓕ ᐃᓄᐃᑦ ᐊᑕᖏᕈᓐᓇᖏᓪᓚᑦ ᑲᑎᑦᑕᕐᕕᒐᓗᐊᖓᓐᓄᑦ.  
 
ᑕᒪᓐᓇ ᖁᕕᐊᓇᓐᖏᑦᑐᒐᓗᐊᖅ ᐊᒻᒪ ᑐᑭᓯᓂᕐᓗᒃᑕᐅᔪᒪᓐᖏᑦᑐᖓ ᒪᓕᒐᓕᐅᖅᑎᓄᑦ ᖁᕕᐊᓇᓐᖏᑲᓐᓂᕈᑎᒋᕙ 
ᑕᐃᒃᑯᐊ ᐃᓱᓕᑦᑕᕐᕕᖓᓄᑦ ᐃᓄᒋᐊᒍᓐᓇᕐᓂᖏᑦ ᑕᐃᒪᓕ ᓄᓇᓕᐅᔪᑦ ᖃᓄᐃᓕᐅᖅᑐᖃᖅᑎᓪᓗᒍ 
ᐃᓚᐅᔪᓐᓇᕐᓂᖃᓐᖏᓚᑦ. 
 
ᐊᒥᓱᒻᒪᑕ ᓄᓇᓕᓐᓂ ᑲᑎᑦᑕᕐᕕᐅᔪᑦ ᓄᓇᓕᓐᓂ ᐱᕕᑭᓗᐊᖅᑐᑦ ᓄᓇᓕᐅᔪᑦ ᐱᔪᒪᒐᓗᐊᖅᑎᓪᓗᒋᑦ ᐊᒻᒪ 
ᓄᓇᓕᐅᔪᑦ ᐊᑕᐅᓯᒃᑯᑦ ᑲᑎᒪᔪᓐᓇᖏᒻᒪᑕ. 
 
ᐱᔾᔪᑎᖃᖅᑐᖅ ᐊᐱᖅᑯᑕᐅᔪᒥᒃ ᓴᓐᖏᓂᖃᕐᓂᖓᓄᑦ ᖃᑦᑎᕆᔨᒃᑯᑦ ᐊᖓᔪᖅᑳᖓ, ᐄ, ᐊᖓᔪᖅᑳᑉ ᐅᖃᐅᓯᖏᑦ 
ᐅᖃᓚᐅᖅᑐᖓ ᐱᔾᔪᑎᖃᖅᑐᓂᒃ ᖃᑦᑎᕆᔨᒃᑯᑦ ᐊᖓᔪᖅᑳᖓᓐᓂᒃ ᐃᑯᐊᓪᓚᑎᑦᑎᑕᐃᓕᒪᓂᕐᒧᑦ ᐸᕐᓇᒍᑕᐅᔪᓂ 
ᓄᓇᕗᒻᒥ ᑕᒪᓐᓇ ᐃᓱᒪᓗᒍᑕᐅᓕᓚᐅᕐᒪᑦ ᐃᑭᓐᓂᐅᖃᑦᑕᖅᑐᑦ ᐊᒻᒪᓗ ᖃᐅᔨᓴᕐᓗᑎᒃ ᓇᓪᓕᐅᒃᑯᒫᖃᕐᓂᕐᒧᑦ, 
ᑕᐃᒃᑯᐊ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᒪᓕᒃᑕᖁᔭᖏᑦ ᒪᓕᒃᑕᕆᐊᖃᕋᑦᑎᒍᑦ. 
 
ᖁᕕᐊᓇᓐᖏᑦᑐᒐᓗᐊᖅ ᑐᑭᓯᐅᒪᓱᖑᒐᑦᑕ ᖃᓄᐃᓐᓂᖏᓐᓂᒃ ᓄᓇᓕᐅᔪᑦ. ᖃᐅᔨᒪᓪᓗᑕᓗ 
ᒪᑐᓯᔪᖃᕐᓂᐊᕐᓂᕋᖅᑕᐅᔭᕋᐃᒻᒪᑦ ᐃᓪᓗᒥᒃ ᕿᐱᓗᖓᔮᓱᖑᒻᒪᑕ. ᒪᑐᔭᐅᑲᐅᑎᒋᒃᐸᑕ ᑕᒪᓐᓇ ᐱᐅᓗᐊᕋᔭᓐᖏᒻᒪᑦ 
ᓄᓇᓕᐅᔪᓄᑦ. 

ᖃᐅᔨᒪᕗᒍᑦ ᖃᓄᐃᑦᑑᓂᖓᓂ ᓄᓇᖓᓂᑦ ᐊᒻᒪᓗ ᐅᖃᖃᑎᖃᖃᑦᑕᖅᑯᒍᑦ ᒪᐃᔭᖓᓂᑦ ᓄᓇᓕᐅᔪᒥᑦ 
ᐅᐱᕐᖓᔅᓵᓂᓂᑦ. ᐅᖃᖃᑎᒌᐸᑉᐳᒍᑦ ᖃᓄᐃᓕᐅᕈᑎᒋᔭᑦᑎᓐᓂ ᑕᒪᔅᓱᒧᖓ ᐱᓕᕆᐊᕆᔭᐅᔪᒧᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᐳᑭᕐᓇᒃ. 
  
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖃᐅᔨᒪᕗᖓ ᒐᕙᒪᒃᑯᑦ ᑮᓇᐅᔭᖃᓐᖏᓗᐊᕐᓂᖓᓂᑦ 
ᐅᓪᓗᒥᐅᔪᖅ ᐊᒻᒪᓗ ᑲᔪᓯᒍᓐᓇᓐᖏᓚᒍᑦ ᐸᕐᓇᐅᑎᖃᑐᐃᓐᓇᕐᓗᑕ ᓄᓇᓖᑦ ᑲᑎᕝᕕᒋᓂᐊᖅᑕᖓᓂ 
ᐱᔪᒪᓕᑐᐃᓐᓇᕈᑦᑕ. 
 
ᑕᒪᓐᓇ ᐃᓱᒪᒋᓗᒍ, ᐱᓇᓱᐊᖃᑦᑕᖅᑯᒍᑦ ᐃᑲᔪᖅᓱᕐᓗᒍ ᒐᕙᒪᒋᔭᕗᑦ ᕼᐊᒻᒪᓚᒃᑯᑎᒍᑦ, ᑳᓐᑐᕌᒃᑯᑦ ᐅᕝᕙᓘᓐᓃᑦ 
ᓇᒻᒥᓂᖃᕐᑐᓄᑦ ᐊᒻᒪᓗ ᑕᕝᕙᓐᖔᓚᐅᖅᑯᒍᑦ ᐱᔪᒪᓂᐅᔪᖅ ᑭᓯᐊᓂᓕ ᐱᓕᕆᕕᐅᔪᖅ ᐊᖏᖃᑎᖃᖃᓚᐅᓐᖏᓚᖅ. 
ᒪᓕᒐᖅᑕᖃᖅᑳ ᐱᓕᕆᕕᖓᓂᑦ ᐱᔪᓐᓇᑎᑦᑎᓂᕐᒥᑦ ᑲᑐᔾᔨᖃᑎᖃᕐᓗᓂᑦ ᓇᒻᒥᓂᖃᕐᑐᓂᑦ. 
 
ᑕᒪᓐᓇ ᐊᑐᖅᑕᐅᔪᓐᓇᕆᕗᖅ ᐃᑲᔪᕈᓐᓇᐅᑎᐅᔪᖅ ᓄᓇᓕᐅᔪᒧᑦ, ᑭᓯᐊᓂᓕ ᐃᒻᒪᖃ ᒪᓕᒐᖏᓐᓂ ᓱᕋᐃᒐᔭᖅᑲ, 
ᒪᓕᒐᖅᑐᖃᖅᑳ ᑕᒪᔅᓱᒪ ᒥᔅᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑲ ᕿᓚᕝᕙᖅ. 
 
ᐊᖓᔪᖅᑲ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᓴᓕᕋᐃᒐᑦᑕ ᐱᔭᐅᔭᕆᐊᓕᓐᓂ ᓄᓇᓕᓐᓂ, 
ᐃᖅᑲᐅᒪᐃᓐᓇᕆᐊᖃᕆᕗᒍᑦ ᒪᓕᒐᑦᑎᓐᓂ ᐊᒻᒪᓗ ᖃᓄᐃᓕᐅᕈᑕᐅᔭᕆᐊᓕᓐᓂ ᐊᒻᒪᓗ ᓴᓇᓂᐅᓴᒍᑦᑕ ᓄᓇᓖᑦ 
ᐊᑐᖅᐸᑦᑕᖏᑦ ᐊᐅᓚᔪᓐᓇᐅᑎᖏᓐᓄ ᓴᖅᑭᓂᐊᓐᖏᑦᑐᒥᑦ ᐊᐅᓚᑕᐅᓂᖓᓂᑦ ᐊᒻᒪᓗ ᐋᖅᑭᐅᒪᑎᑕᐅᓂᖓᓄᑦ 
ᑮᓇᐅᔭᓂᑦ, ᐊᓯᐊᓂ ᕿᓂᕆᐊᖃᖅᑯᒍᑦ ᑮᓇᐅᔭᓂᑦ ᐊᓯᐊᓂᑦ. 
 
ᐱᓇᓱᐊᖅᐸᑉᐳᒍᑦ ᐱᑦᑎᐊᕋᓱᒃᑐᑕ ᖃᐅᔨᓴᖅᑎᓪᓗᑕ ᐱᔭᐅᔭᕆᐊᓕᓐᓂ ᓄᓇᓕᐅᔪᑦ. ᒪᒥᐊᓇᖅ. 
ᐊᖏᖅᑕᐃᓐᓇᕆᔪᓐᓇᖏᓐᓇᑦᑎᒍ ᑐᔅᓯᕋᐅᑎᐅᔪᑦ ᑮᓇᐅᔭᓂᑦ. ᐆᑦᑑᑎᒋᓗᒍ, ᓄᓇᓕᓐᓂ ᑲᑎᕝᕕᐅᔪᑦ ᐅᕝᕙᓘᓐᓃᑦ 
ᐊᑐᖅᑕᐅᕙᑦᑐᑦᖅ ᐊᐅᓚᔪᓐᓇᐅᑎᖓᓄᑦ ᓄᓇᓕᐅᔪᓂᑦ, ᒪᓕᒋᐊᖃᖅᑯᒍᑦ ᒪᓕᐅᔪᓂᑦ ᐃᑲᔪᖅᑕᐅᖏᓐᓇᖁᓪᓗᑕ 
ᓄᓇᓕᓐᓂ ᐊᒻᒪᓗ ᐊᔅᓱᕈᖅᑎᓗᐊᓐᖏᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᓄᖓ ᓄᓇᓕᐅᔪᓄᑦ ᐱᑕᖃᓐᖏᑦᑐᓄᑦ ᐃᕿᐊᓐᖑᐃᔭᕐᕕᐅᔪᓂᑦ, 
ᑕᒪᒃᑯᓄᖓ ᓄᓇᓕᐅᔪᓄᑦ ᑲᑎᕝᕕᖃᓐᖏᑦᑐᓂᑦ ᓇᒥᑐᐃᓐᓇᖅ, ᐅᖃᐅᓯᕆᖅᑲᐅᔭᓐᓂ, 
ᓇᒦᕝᕕᓴᖅᑕᖃᑦᑎᐊᓂᓐᖏᑉᐸᑦ ᓄᓇᖓᓂ, ᐃᑲᔪᖅᑕᐅᔪᓐᓇᖅᑳᑦ ᑖᒃᑯᐊ ᓄᓇᓕᐅᔪᑦ ᑭᖑᕙᕐᓂᐊᖏᒻᒪᑕ. 
 
ᒪᑐᐃᖓᑎᑕᐅᕚᑦ ᐃᑲᔪᖅᑕᐅᓗᑎᑦ ᓯᓚᑖᓃᑦᑐᓂᑦ ᑲᑐᔾᔨᔨᐅᔪᓂᑦ ᐅᓪᓗᒥᒧᑦ ᐱᔪᓐᓇᐅᑎᖃᐃᓐᓇᓂᐊᕐᖓᑕ 
ᐱᓐᖑᐊᖅᑎᐅᔪᑦ ᓄᓇᕗᒻᒥ. ᑕᐃᒪ, ᖃᐅᔨᒪᕗᖓ ᐸᕐᓇᔾᔪᑕᐅᓯᒪᒻᒪᖔᑕ ᐊᓯᖏᓐᓂ ᐊᑐᖅᑕᐅᔪᓐᓇᖅᑐᓂᑦ 
ᓄᓇᓕᓐᓂ. ᖁᔭᓐᓇᒥᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᕿᓚᕝᕙᖅ. 

ᐊᖓᔪᖅᑲ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᓇᖅᑎᒋᐊᕐᓗᒍ ᐅᖃᐅᓯᐅᔪᖅ, ᐱᓐᖑᐊᕐᕕᐅᔪᖅ 
ᐅᖅᓱᖅᑑᒥ ᓈᒻᒪᖏᒻᒪᑦ, ᐊᒻᒪᓗ ᑕᒪᓐᓇ ᖃᐅᔨᒪᔭᕗᑦ. 
 
ᐃᓕᓐᓂᐊᕐᕕᐅᓗᒻᒥ, ᐱᓐᖑᐊᕐᕕᐅᔪᖅ, ᐊᒻᒪᓗ ᖁᕕᐊᓪᓗᖓ ᐅᖃᖅᑯᖓ ᓂᕆᐅᔪᓐᓇᖅᑯᑦ ᐱᐅᓯᑎᒋᐊᖅᑕᐅᓂᕐᒥᑦ. 
ᐊᐃᑉᐸᖓᑕ ᐃᓕᓐᓂᐊᕐᕕᖓᑕ ᐱᓐᖑᐊᕐᕕᖓ, ᑕᒪᓐᓇ ᐃᓚᒋᐊᕈᑕᐅᒐᔭᖅᑯ ᐊᑦᑎᓂᖅᓴᓂᑦ ᐃᓕᓴᕕᒻᒧᑦ. 
 
ᐊᒻᒪᓗ ᐊᑭᑦᑐᕋᐅᑎᔪᖃᕋᔭᖅᑯ ᒪᓕᓪᓗᒍ. ᓱᕐᓗ, ᑕᕝᕙᓂ ᓄᓇᕗᒻᒥ, ᓄᓇᓕᐅᔪᑦ ᐸᕐᓇᐅᑎᖃᓚᐅᓐᖏᓐᓂᕐᒥᑦ 
ᓯᕗᓂᑦᑎᓂ, ᖃᐅᔨᓴᕆᐊᖃᖅᑯᑦ ᓇᓪᓕᐊ ᐱᔭᐅᔭᕆᐊᖃᓪᓚᕆᒻᒪᖔᑕ ᓄᓇᖏᓐᓂ. ᑮᓇᐅᔭᖃᖏᓗᐊᕐᓂᕐᒧᑦ, 
ᒪᓕᒋᐊᖃᓕᖃᑦᑕᖅᑐᒍᑦ ᐊᑐᖅᑕᐅᔭᕆᐊᓕᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑎᑦ. ᕼᐊᕕᐅᔭᖅ. 
 
ᐊᐱᖅᑯᑦ 689-1(6): ᐃᓄᓕᕆᔨᒃᑯᑦ ᐃᑲᔫᓯᐊᑦ ᐅᕝᕙᓘᓐᓃᑦ ᓱᒃᑯᐊᖀᑦ ᓈᒻᒪᖏᑦᑐᑦ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᕌᖅᑎᒍᒪᔭᕋ ᐊᐱᖅᑯᑎᒐ ᐊᖓᔪᖅᑳᖓᓄᑦ 
ᐃᓕᓐᓂᐊᖅᑐᓕᕆᔨᒃᑯᑦ. ᐃᑉᐸᒃᓴᖅ, ᐅᖃᓚᐅᕐᕋᒪ ᑲᑎᒪᕕᒻᒥ ᑕᒪᑐᒧᖓ ᐃᓄᓕᕆᔨᒃᑯᓐᓂᑦ ᐃᑲᔫᓯᐊᖑᖃᑦᑕᖅᑐᓂᒃ. 
ᑐᓴᖅᓯᒪᒐᑦᑕ ᒪᓕᒐᓕᐅᖅᑎᓂᒃ ᑕᕝᕙᓂ ᓱᒃᑯᐊᖀᑦ ᑐᕌᖓᒻᒪᑕ ᑕᐃᒃᑯᓄᖓ ᐃᓄᓐᓄᑦ ᓱᒃᑯᐊᕿᖃᑦᑕᖅᑐᓄᑦ. 
 
ᐃᓱᒪᓪᓗᖓ ᓱᒃᑯᐊᖀᑦ ᓈᒻᒪᖏᒻᒪᑕ ᓄᓇᓕᓐᓂ. ᐊᖏᓪᓕᒋᐅᖅᓯᓛᖅᑮᑦ ᓱᒃᑯᐊᕿᓂᒃ ᐃᓄᓐᓄᑦ ᐱᔭᕆᐊᓕᓐᓄᑦ? 
ᐊᖏᓪᓕᒋᐊᖅᓯᓛᖅᑮᑦ ᓱᒃᑯᐊᕿᓂᒃ ᐃᓄᓐᓄᑦ ᐱᔭᕆᐊᓕᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᑖᒻᓴᓐ. 
 
ᐊᖓᔪᖅᑳᖅ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᓐᖓᓱᑦᑎᐸᒃᑲᑦ ᑐᓵᔭᖅᑐᖅᓯᒪᔪᑦ ᑲᑎᒪᕕᒻᒧᑦ. 
ᐅᖃᖅᑏ, ᕿᒥᕐᕈᔪᖃᓚᐅᕐᒪᑦ ᓱᒃᑯᐊᕿᐅᕙᑦᑐᓄᑦ ᑕᒪᓐᓇ ᐱᓕᕆᐊᕆᓚᐅᖏᑎᓪᓗᒍ ᓱᓕ ᐅᕙᖓ. 
 
ᐅᖃᖅᑏ, ᑐᑭᓯᐅᒪᓂᖅᓴᐅᓕᖅᑐᒍ ᑲᓇᑕᒥ ᐱᑦᔪᑎᒋᓪᓗᒍ ᐊᑭᑐᓂᐊᓗᐊᓄᑦ ᐃᓅᔾᔪᑎᓄᑦ ᓄᓇᕗᒻᒥ, ᑭᖑᕙᓯᒃᑲᑦᑕ. 
ᑕᒪᓐᓇ ᖃᐅᔨᒪᓇᖅᑐᖅ, ᐊᒻᒪᓗ ᓇᓗᓇᐃᖅᑕᐅᓯᒪᓪᓗᓂ, ᐅᖃᖅᑏ, ᑮᓇᐅᔭᖅᑕᖃᒃᑲᓂᕐᕋᔭᕐᓂᖅᑲᑦ, ᐃᓱᒪᕗᖓ 
ᒫᓃᑉᐸᓪᓚᐃᒻᒪᑦ $23 ᒥᓕᐊᓐ ᑐᓂᖃᑦᑕᖅᑕᕗᑦ ᓱᒃᑯᐊᕿᓄᑦ ᐃᓄᖏᓐᓄᑦ ᓄᓇᕗᒻᒥ. 
 
ᐊᖏᓪᓕᒋᐊᕋᔭᕐᓂᕈᑦᑎᒍ ᑖᓐᓇ ᐊᖏᓪᓕᒋᐊᖅᓯᒋᐊᖃᕋᔭᖅᑐᒍᑦ ᐃᓘᓇᖓᓂᒃ ᑮᓇᐅᔭᖏᓐᓂᒃ ᑕᒪᑐᒧᖓ 
ᐱᓕᕆᐊᖑᔫᑉ. ᖁᔭᓐᓇᒦᒃ, ᐅᖃᖅᑦᑎ. 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᐊᖓᔪᖅᑳᖅ ᑭᐅᒐᕕᓐᖓ. ᖁᕕᐊᓱᑉᐳᖓ ᑐᓴᑦᑎᐊᕋᒪ. 
ᐊᕐᕌᓂ ᐊᐱᕆᓚᐅᕐᒥᒐᑦᑎᒍᑦ ᐊᖓᔪᖅᑳᖅ ᑕᒪᑐᒧᖓ ᑮᓇᐅᔭᓄᑦ ᒥᑭᓗᐊᕐᓂᕆᔭᖏᓐᓄᑦ ᓱᒃᑯᐊᕿᓄᑦ 
ᓂᐅᕕᕈᑕᐅᓗᑎᒃ ᓂᕿᓄᑦ ᐊᒻᒪᓗ ᐊᓐᓄᕋᖅᑖᕈᑎᓄᑦ. 

ᖃᐅᔨᒪᒐᑦᑕ ᒥᑭᔫᒻᒪᑦ ᓄᓇᕗᒻᒥ ᐊᒻᒪᓗ ᑕᑯᔪᒪᓪᓗᒍ ᐊᒻᒪᓗ ᐃᓱᒪᓪᓗᖓ ᒐᕙᒪᑐᖃᒃᑯᑦ ᐅᖃᖅᓯᒪᒻᒪᑕ ᓂᖀᑦ 
ᑕᒫᓂ ᐊᑭᑐᔪᒻᒪᕆᐊᓘᒻᒪᑕ ᐊᒻᒪᓗ ᐱᔭᕆᐊᖃᑦᑕᓄᑦ ᓄᓇᕗᒻᒥ ᐊᑭᑐᔪᕐᔪᐊᕌᓘᒻᒪᑕ. 
 
ᐃᓱᒪᑲᐃᓐᓇᖅᑯᖓ ᐊᖓᔪᖅᑳᖅ ᐋᖅᑭᒋᐊᖅᓯᒍᓐᓇᕐᒪᖔᖅ ᓱᒃᑯᐊᕿᐅᔭᑦᑐᓂᒃ? ᐊᐱᖅᑯᑎᒐ ᑭᓱᓕᒫᑦ ᐊᑭᑐᒻᒪᑕ 
ᑕᒪᒃᑯᐊ ᓱᒃᑯᐊᕿᑖᕆᔭᐅᕙᑦᑐᑦ ᐃᓄᓐᓄᑦ ᒥᑭᓗᐊᓕᖃᑦᑕᖅᑐᑦ. ᑕᐃᒪᓕ ᐊᖓᔪᖅᑳᖅ ᑕᕝᕙᓃᒻᒪᑦ, 
ᐋᖅᑭᒋᐊᖅᓯᖁᔭᒃᑲᑦ ᐃᑲᔫᓯᐊᖅᑖᕆᔭᐅᕙᑦᑐᓂᒃ ᐃᓄᓐᓄᑦ, ᐊᒻᒪᓗ ᒥᑭᓗᐊᖅᑐᓂ ᐱᑦᔪᑎᒋᓪᓗᒍ ᓂᕿᑕᕆᔭᐅᕙᑦᑐᑦ 
ᐊᑭᑦᑐᐸᓪᓕᐊᔪᐊᓗᑐᐃᓐᓇᐅᒻᒪᑕ ᐊᒻᒪᓗ ᐃᑲᔫᓯᐊᖅᑖᕆᔭᐅᕙᑦᑐᑦ ᒥᑭᓗᐊᓕᖅᐸᑦᑐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᑖᒻᓴᓐ. 
 
ᐊᖓᔪᖅᑳᖅ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᕿᒥᕐᕈᓂᐅᓚᐅᖅᑐᖅ ᑲᑎᒪᔨᓄᑦ ᓅᕕᐱᕆᒥ 27, 
2002. ᑕᐃᑲᓂ ᐊᑐᓕᖁᔾᔪᑎᑕᖃᓚᐅᖅᑐᖅ ᐊᖏᓪᓕᒋᐊᖁᔨᓪᓗᑎᒃ ᐃᒪᓐᓇᓂᒃ $10 ᒥᓕᐊᓐᓂᑦ ᐊᖏᓪᓕᒋᐊᕐᓗᒍ 
ᐃᓅᑉ ᓱᒃᑯᐊᕿᑖᖅᐸᑦᑐᐃᑦ. 
 
ᕿᓂᒃᑲᓐᓂᕆᐊᖃᕐᓂᐊᖅᑐᒍᑦ ᑮᓇᐅᔭᒃᑲᓂᕐᓂᒃ $10 ᒥᓕᐊᓂᑦ ᐱᖃᓯᐅᔾᔭᐅᓗᑎᒃ ᑮᓇᐅᔭᖁᑎᓂᒃ ᓱᒃᑯᐊᕿᓄᑦ. 
 
 ᐄ, ᐅᖃᖅᑏ, ᑐᑭᓯᓕᖅᑐᒍᑦ ᐊᑭᑐᓂᖏᓐᓂᒃ ᐃᓄᓇᓱᐊᕐᓗᓂ ᓄᓇᕗᒻᒥ ᑕᒪᓐᓇᓗ ᓇᓗᓇᐃᖅᑕᐅᓯᒪᕙᒋᖅᑐᓂᒃ 
ᕿᒥᕐᕈᓂᐅᓚᐅᖅᑐᓄᑦ ᐊᖏᖃᑎᒋᓪᓗᒍᓗ ᑕᒪᓐᓇ ᐊᑐᓕᖁᔭᐅᔪᖅ. 
 
ᐊᒻᒪ ᑮᓇᐅᔭᕐᓯᐊᑲᓐᓂᖅᑐᒥᐅᒍᑦᑕ, ᓇᓂᓯᔭᕆᐊᖃᕋᔭᖅᑐᒍᑦ $10 ᒥᓕᐊᓐᓂ ᑕᒪᒃᑯᐊ ᐊᒥᓱᕈᕆᐊᕈᑕᐅᔪᓐᓇᖅᑐᑎᒃ 
ᓱᒃᑯᐊᕿᕙᒃᑐᓄᑦ. ᖁᔭᓐᓇᒦᒃ, ᐅᖃᖅᑎ. 
  
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑑᓴᔨᑎᒍᖅ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᐊᖓᔪᖅᑳᖅ ᑖᒻᓴᓐ ᑭᐅᔪᓐᓇᕋᑖᕋᕕᐅᒃ ᐊᐱᖅᑯᑎᒐ. 
 
ᖃᐅᔨᒪᒐᑦᓯ ᑕᐃᓐᓇ ᐊᖓᔪᖅᑲᖑᔪᖅ ᐱᐅᓯᒋᐊᖅᑎᑦᑎᖁᒐᓗᐊᕋᒃᑯᑦ ᓱᒃᑯᐊᕿᔾᔪᑕᐅᕙᒃᑐᓂᒃ. ᖃᖓᐃᒃᑯᐊ 
ᓱᒃᑯᐊᕿᕙᒃᑐᑦ ᐊᑭᑦᑐᕆᐊᕈᔾᔭᐅᓚᖅᑐᒐᓗᐊᑦ ᓂᕿᑕᕈᑎᒋᕙᒃᑲᖏᓐᓄᑦ?. ᑕᒪᒃᑯᐊ ᐱᐅᓯᒋᐊᕈᑕᐅᔪᑦ ᖃᖓ 
ᐊᑐᓕᖅᑕᐅᒋᐊᓛᖅᐸᑦ ᓱᒃᑯᐊᕿᐅᕙᒃᑐᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳᖅ ᑖᒻᓴᓐ. 
 
ᐊᖓᔪᖅᑳᖅ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪ. ᓇᓂᓯᒃᑲᓐᓂᑐᐊᕈᑦᑕ $10 
ᒥᓕᐊᓐᑲᓂᕐᓂᒃ ᑕᐃᒃᑯᐊ ᐊᒥᓱᕈᕆᐊᒃᑲᓂᕋᔭᖅᑕᕗᑦ ᓱᒃᑯᐊᖁᔾᔪᑕᐅᖃᑦᑕᖅᑐᑦ. 
 
ᐅᖃᖅᑎ, ᐅᖃᕈᓐᓇᕋᓗᐊᖅᑐᖓ ᐱᔾᔪᑎᒋᓪᓗᒋᑦ ᑕᒪᒃᑯᐊ ᑐᐊᕕᕐᓇᕈᑕᐅᓯᕙᒃᑐ ᐃᓕᓐᓂᐊᕐᕕᐅᔪᓂ ᑕᐃᒃᑯᐊ 
ᐊᒃᓱᕈᕆᑎᒋᓕᖅᐸᒃᑲᑦᑎᒍᑦ ᑮᓇᐅᔭᓄᑦ ᐊᑐᖅᑐᒃᓴᓄᑦ. ᑕᐃᒪᓕ ᑕᒪᒃᑯᐊ ᓱᒃᑯᐊᕿᐅᔭᒃᑐᑦ 
ᐊᒥᓱᕈᒃᑲᓐᓂᖁᒐᓗᐊᖅᑎᓪᓗᑎᒍᑦ ᑕᐃᒪᐃᑦᑐᓐᓇᖏᑦᑐᒍ. ᓇᓂᓯᒃᑲᓐᓂᕐᓂᕈᑦᑕ $10 ᒥᓕᐊᓐ 
ᐊᒥᓱᕈᕆᐊᕈᑎᒃᓴᐅᔪᓂᒃ ᓱᒃᑯᐊᕿᓄᑦ ᑕᐃᒃᑯᐊ ᐊᒥᓱᕈᒃᑲᓂᕋᔭᖅᑕᕋᓗᐊᕗᑦ ᑕᐃᒃᑯᓄᖓ. ᑕᒪᓐᓇ 
ᐱᓕᕆᐊᕆᓇᓱᐊᖏᓐᓇᕐᓂᐊᖅᑕᕋᓗᐊᕋ ᑕᒪᓐᓇ…ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 690-1(6): ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐃᓪᓗᖏᑦ ᐃᓄᖃᓐᖏᑦᑐᑦ ᓄᓇᓕᓐᓂ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑎ. ᐊᐱᖅᑯᑎᒋᔭᕋ ᑐᕌᖓᔪᖅ ᓯᕗᓕᖅᑎᒧᑦ ᑐᕌᖓᔪᖅ ᓄᓇᓕᓐᓄᑦ 
ᐃᖅᑲᓇᐃᔮᖅᑖᑎᑦᑎᓂᕐᒧᑦ ᐱᓕᕆᕕᐅᔪᖅ. 
 
ᐃᖅᑲᓇᐃᔮᖅᑕᖅᑎᑕᐅᓯᒪᔪᑦ ᓄᓇᓕᐅᔪᑦ ᓄᓇᕗᒻᒥ ᐃᑲᔪᖅᑕᐅᖃᑦᑕᕐᓯᒪᒻᒪᑕ ᓴᖅᑮᓂᕐᒧᑦ ᐃᖅᑲᓇᐃᔭᒃᓴᐅᔪᓂᒃ 
ᐊᒻᒪᓗ ᐃᓪᓗᒃᓴᖏᓐᓂᒃ ᐃᖅᑲᓇᐃᔭᖅᑎᐅᔪᑦ ᓴᓇᓪᓗᑎᒃ. ᖃᑦᓯᐅᔪᑦ ᐃᓪᓗᐃᑦ ᐃᓄᖃᓐᖏᓪᓚᑦ ᓄᓇᓕᐅᔪᓂ 
ᐃᖅᑲᓇᐃᔮᖅᑖᕐᕕᐅᓯᒪᔪᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪ ᐊᔾᔨᒌᓐᖏᒻᒪᑕ ᐱᔾᔪᑎᖏ ᓄᓇᓕᐅᔪᓂ 
ᐊᒻᒪ ᖃᓄᐃᓕᖓᓂᖏᑦ ᓄᓇᓕᐅᔪᓄᕆᓂᕐᒧᑦ ᐃᖅᑲᓇᐃᔭᓂᒃ ᐊᔾᔨᒋᓐᖏᒻᒪᒍ. 
 
ᑕᐃᒃᑯᐊ ᐃᓚᖏᑦ ᐃᖅᑲᓇᐃᔮᖑᔪᑦ ᐃᓐᓄᒃᓯᒪᓐᖏᒻᒪᑕ. ᑕᐃᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᐅᐊᑦᑎᐊᕈ 
ᑐᓂᔪᓐᓇᕐᓂᐊᖅᑕᒃᑲ ᐅᐊᑦᑎᐊᕈ. ᖁᔭᓐᓇᒦ.  
 
ᐅᖃᖅᑎ: ᐊᐱᖅᑯᑎᖓ ᖃᐅᔨᒋᐊᖅᑕᐅᓚᐅᕐᓗᓂ ᑭᐅᔭᐅᓛᖅᑐ. ᐃᓚᒋᐊᕈᑎᖃᔾᔭᖏᑦᑐᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᓄᑕᕋᒃ. 
 
ᐊᐱᖅᑯᑦ 691-1(6): ᐃᓄᒃᑎᑐᑦ ᑎᑎᕋᐅᓯᖅ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᓂᐊᖅᑐᖓ ᐊᖓᔪᖅᑳᒧᑦ ᐃᓕᖅᑯᓯᓕᕆᔨᒃᑯᓐᓄᑦ, 
ᐅᖃᐅᓯᓕᕆᓂᕐᒧᑦ, ᐃᓐᓇᒻᒪᕆᓂᕐᒧᑦ ᐊᒻᒪᓗ ᐅᕕᒃᑲᐅᔪᓄᑦ ᐊᒻᒪᓗ ᐅᖃᐅᓯᖃᕐᓂᐊᕆᕗᖓ ᑕᐃᒃᑯᓄᖓ 
ᐅᖃᐅᓯᕆᖅᑲᐅᔭᖏᓐᓄᑦ. 
 
ᐱᔾᔪᑎᖃᖅᑐᖅ ᓄᓇᕗᒻᒥ ᐅᖃᓕᒫᕆᐅᓴᓂᕐᒧᑦ ᑎᑎᕋᕆᐅᓴᕐᓂᕐᒧᑦ ᐱᔾᔪᓯᐊᒧᑦ. ᐅᖃᖅᑲᐅᒻᒥᒐᒪ ᐅᖃᐅᓯᖅᐳᑦ 
ᔭᒐᐃᕙᓪᓕᐊᑐᐃᓐᓇᕋᑦᑎᒍᑦ. ᐋᖅᑭᒃᓯᓯᒪᕕᓯ ᐱᓯᒪᐃᓐᓇᕋᓱᐊᕐᓂᐊᕐᓗᒍ ᑕᒪᓐᓇ ᐃᓄᒃᑎᑐᑦ ᑎᑎᕋᐅᕐᓯᕆᔭᕗ? 
ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᑲᒪᔪᖅ ᐃᓕᖅᑯᓯᓕᕆᔨᒃᑯᓐᓄᑦ ᐅᖃᐅᓯᓕᕆᔨᒃᑯᓐᓄᑦ, ᐃᓐᓇᒻᒪᕆᓕᕆᔨᒃᑯᓐᓄᑦ ᐊᒻᒪ 
ᐅᕕᒃᑲᓕᕆᔨᒃᑯᓐᓄᑦ, ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᓄᖓ ᐅᖃᐅᓯᕆᖅᑲᐅᔭᖏᓐᓄᑦ 
ᒪᓕᒐᓕᐅᖅᑏᑦ ᐅᖃᐅᓯᖏᓐᓂ, ᐃᓄᐃᑦ ᑕᐱᕇᒃᓴᑦ ᑲᓇᑕᒥ ᓴᖅᑭᓚᐅᕐᓯᒪᒻᒪᑕ ᑎᑎᕋᐅᓯᐅᔪᒥᒃ ᐲᖅᓯᓯᒪᔪᑦ 
ᐃᓚᖏᓐᓂ ᐊᐃ, ᐃ, ᐅ, ᐊᒻᒪᓗ ᐊ-ᖑᔪᓂᑦ. ᐊᒻᒪᓗ ᐅᓪᓗᒥᐅᓕᖅᑐᑦ ᑎᑎᕋᕐᓂᐅᔪᖅ ᐊᑐᖅᑕᐅᕙᑦᑐᖅ 
ᐅᓪᓗᒥᐅᓕᖅᑐ ᐃᓄᑦᑎᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᓄᑕᕋᒃ. 

ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᑦᑎᑐᑦ ᐅᖃᐅᓯᖅ ᐊᓐᖐᓕᕙᓪᓕᐊᕗᖅ ᐊᒻᒪᓗ ᐊᓯᔾᔨᐸᓪᓕᐊᓪᓗᓂ. 
ᐅᑉᐱᕈᓱᒃᐳᖓᓕ ᐊᖓᔪᖅᑳᖑᔪᖅ ᖃᐅᔨᒋᐊᕈᓐᓇᖁᓪᓗᒍ ᑎᑎᕋᕐᓂᐅᕙᑦᑐᒥᑦ ᐊᒻᒪᓗ ᐱᒋᐊᖅᑎᑦᑎᓂᕐᒥᑦ 
ᒪᓕᒐᐅᔪᓂᑦ ᐃᓄᑦᑎᑐᑦ ᑎᑎᖅᑲᐃᑦ. 
 
ᐊᐱᖅᑯᓯᕆᕙᕋ ᑕᒪᒃᑯᐊ ᒪᓕᒐᐃᑦ ᐋᖅᑭᑕᐅᑉᐸᑕ, ᖃᐅᔨᒋᐊᕈᑎᑕᖃᖅᑳ ᐊᑐᖅᑕᐅᔪᓂᑦ ᓴᖅᑭᑕᐅᔪᓂᑦ ᐃᓄᑦᑎᑐᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑲ ᕿᓚᕝᕙᖅ. 
 
ᐊᖓᔪᖅᑲ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᔾᔪᑎᒋᓪᒍ ᐱᖁᔭᔅᓴᐅᔪᒥᑦ, ᐊᒻᒪᓗ ᑕᐃᒪᓐᖓᑦ 
ᓄᓇᕗᕈᓚᐅᖅᓯᒪᒐᑦᑕᓂᑦ, ᐊᒥᓱᒻᒪᕆᓐᓂ ᐅᖃᐅᓯᐅᔪᓂᑦ ᓄᐊᑦᑎᓯᒪᓕᖅᑯᑦ, ᐊᒻᒪᓗ ᐃᒪᐃᒐᔪᒃᐳᑦ 
ᐃᓄᑦᑎᑑᓕᖅᑎᕆᔨᐅᔪᑦ ᐅᕝᕙᓘᓐᓃᑦ ᑲᒪᕙᑦᑐᓂᑦ ᐅᖃᐅᓯᐅᔪᓂᑦ ᐊᑐᖅᑕᐅᕙᑦᑐᓂᑦ ᑲᑎᒪᓂᐅᔪᓂᑦ. 
 
ᐅᖃᐅᓯᐅᔪᑦ ᓄᐊᑕᐅᕙᑦᑐᑦ ᐊᒻᒪᓗ ᖃᐅᔨᓴᖅᑕᐅᕙᑦᑐᑦ ᐊᒻᒪᓗ ᐊᑐᖅᑕᐅᕙᑦᑐᑎᑦ ᐃᖅᑲᓇᐃᔭᕐᕕᓐᓂ. ᑕᒪᓐᓇ 
ᐱᔭᕇᖅᑕᐅᓯᒪᓕᖅᑲᑦ ᓄᐊᑦᑎᓂᐅᔪᖅ ᐱᓕᕆᕕᐅᔪᖅ ᖃᐅᔨᓴᕆᐊᖃᕋᔭᖅᑯᑦ ᐃᓄᑦᑎᑑᓕᖅᑎᔅᓯᒪᔪᓂᑦ 
ᒪᓕᑦᑕᐅᑦᑎᐊᕋᓗᐊᕐᒪᖔᑕ ᑕᒪᒃᑯᓄᖓ ᓄᐊᑕᐅᓯᒪᔪᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐅᖃᐅᓯᖃᖅᑯᖓᓕ ᐃᓄᑦᑎᑐᑦ ᐅᖃᐅᓯᐅᔪᒥᑦ ᐊᒻᒪᓗ ᐊᒥᓱᒻᒪᕇᑦ ᐅᖃᐅᓰᑦ 
ᓄᐊᑕᐅᕙᓐᖏᒻᒪᑕ ᖃᕋᓴᐅᔭᕐᒧᑦ ᓄᐊᑦᑎᔾᔪᑎᒧᑦ. ᐊᖓᔪᖅᑳᖑᔪᖅ ᓄᐊᑦᑎᓯᒪᔪᓂᑦ ᐱᑕᖃᖅᑳ ᐃᓄᑦᑎᑑᖅᑐᓂᑦ 
ᐊᑐᖅᑕᐅᖃᑦᑕᕋᔭᖅᑐᓂᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑲ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᐅᖃᑎᒃᑳ, ᑭᐅᑦᑎᐊᐸᓪᓚᐃᕋᑖᓐᖏᓇᒃᑯᑦ 
ᓯᕗᓪᓕᐅᔪᖅ ᐊᐱᖅᑯᓯᖓ. ᓄᑖᓂᑦ ᐅᖃᐅᓯᕐᓂᑦ ᐋᖅᑮᒋᐊᖃᖅᐸᓚᐅᖅᑯᒍᑦ ᐃᓄᑦᑎᑑᓕᖅᑎᔪᓐᓇᖁᓪᓗᒍ, 
ᐅᕝᕙᓘᓐᓃᑦ ᑐᑭᓯᓇᖅᓕᖅᑎᓪᓗᒍ ᒪᓕᒐᓕᐅᕐᕕᒃᑯᑦ ᐊᑐᖅᑕᐅᕙᑦᑐᑦ, ᐅᕝᕙᓘᓐᓃᑦ ᐋᓐᓂᐊᕕᒻᒥ, ᐊᓯᖏᓪᓗ. 
 
ᖃᕋᓴᐅᔭᒃᑯᑦ ᓄᐊᑦᑎᕕᖃᖅᑯᒍᑦ ᐊᑐᖅᑕᐅᒋᐊᖃᕐᑐᓂᑦ ᐃᓄᑦᑎᑑᖅᑐᓂᑦ. ᐊᒻᒪᓗ ᐱᔪᓐᓇᖅᑕᓯ ᖃᕋᓴᐅᔭᒃᑯᑦ 
ᖃᐅᔨᒋᐊᕈᒪᓐᓂᕈᔅᓯ ᐊᑐᖅᑕᐅᒋᐊᖃᕐᑐᑦ ᐅᖃᐅᓰᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᑭᖑᓕᖅᐹ ᐃᓚᒋᐊᕈᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᖓᖅᑳ ᐅᖃᕋᑖᕐᖓᑦ ᓄᐊᑦᑎᓯᒪᓂᕋᖅᑐᓂ ᐅᖃᐅᓯᐅᔪᓂᑦ. ᖃᖓ 
ᑕᒪᓐᓇ ᐱᔭᕇᕋᔭᖅᑭᓯᐅᒃ ᐱᓕᕆᐊᕆᔭᓯ? ᖁᔭᓐᓇᒦᒃ. 
 
ᐅᖃᖅᑎ:  ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑲ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐋᖅᑮᓯᒪᓐᖏᓚᒍᓪᓕ ᐱᔭᕇᕐᕕᔅᓴᖓᓂᑦ, ᐃᒪᐃᒻᒪᑦ, 
ᓄᑖᓂᑦ ᐊᖅᑮᔅᓰᓐᓇᕋᑦᑕ ᐃᓄᑦᑎᑐᑦ ᐊᑐᖅᑕᐅᔪᔅᓴᓂᑦ. ᐱᑕᖃᖅᑯᒍᑦ ᐃᓄᑦᑎᑐᑦ ᐅᖃᐅᓰᑦ ᑐᑭᖏᓐᓂ 
ᑎᑎᕋᖅᓯᒪᔪᑦ, ᐊᑎᖃᕐᑐᖅ ᐊᓱᐃᓪᓛᒃ, ᓄᐊᑦᑎᓯᒪᓪᓗᑕ ᐃᓄᑦᑎᑑᖅᑐᓂᑦ ᑎᑎᓯᒪᔪᑦ ᐊᒻᒪᓗ ᑐᑭᖏᓐᓂ. ᐊᒻᒪᓗ 
ᐱᔪᒪᐃᓐᓇᕈᒪᓂᐊᖅᑐᑕ ᐊᒻᒪᓗ ᐊᒥᓱᕈᓂᐊᕐᖁᓪᓗᒋᑦ ᑕᒪᒃᑯᓂᖓ ᐃᓄᑦᑎᑐᑦ ᐅᖃᐅᓰᑦ ᐊᑐᖅᑕᐅᔪᓂᑦ. 
ᖁᔭᓐᓇᒦᒃ, ᐅᖃᖅᑎ. 
 

 



ᐊᐃᕝᕕᖅ, ᓄᕕᐱᕆ 4, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4498 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐅᖃᐅᓯᒃᑯᑦ ᐊᐱᖅᑯᓰᑦ. ᒪᒃᓖᓐ. 
 
ᐊᐱᖅᑯᑦ 692-1(6): ᐱᒋᐊᖅᑎᑦᑎᓂᖅ ᐃᓅᓱᑦᑐᓄᑦ ᓴᓇᕈᓘᔭᕐᓂᕐᒥᑦ ᐱᓕᕆᐊᖑᔪᖅ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᓚᐃᓇᐃᒍᓱᓚᐅᖅᑐᖓ ᐊᖓᔪᖅᑳᖅ ᐅᖃᐅᓯᖃᑦᑎᓪᓗᒍ ᐅᓪᓗᒥ 
ᑕᒪᑐᒧᖓ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᐸᕐᓇᑎᕆᕙᓪᓕᐊᓂᖓᓂᒃ ᐊᒻᒪᓗ ᓇᓗᓇᐃᖅᓯᕕᐅᒍᒪᑐᐃᓐᓇᖅᑐᖓ 
ᑕᕝᕙᓂ. ᑖᓐᓇ ᐊᐱᖅᑯᑎ ᑐᕌᖓᔪᖅ ᐊᖓᔪᖅᑳᖓᓄᑦ ᐃᑯᐱᕝᕕᓕᕆᔨᒃᑯᑦ. 
 
ᐊᒥᓲᓂᖅᐹᖑᔪᑦ ᑲᑎᓐᖓᔪᑦ ᐃᖅᑲᓇᐃᔭᖏᑦᑐᐃᑦ ᐃᓅᓱᒃᑑᔪᑦ. ᐃᖅᑲᓇᐃᔭᖏᑦᑐᐃᑦ ᐊᑕᐅᓯᕐᒧᑦ ᐃᓄᒻᒧᑦ 
ᐊᕐᕌᒍᖃᑦᑐᓄᑦ 15-24 ᑎᑭᐅᑎᓕᖅᑐᑦ 50-ᐳᓴᓐ. ᐸᕐᓇᑎᕆᕙᓪᓕᐊᕐᓗᑕ ᐃᓅᓱᒃᑐᐃᑦ 
ᐃᖅᑲᓇᐃᔮᖃᑉᐸᓪᓕᐊᓂᖏᓐᓄᑦ ᐊᒥᓲᓂᖅᓴᓂᒃ ᐃᖅᑲᓇᐃᔮᓂᒃ ᐱᑕᖃᕆᐊᖃᑦᑐᒍᑦ ᐊᒻᒪᓗ ᐱᐅᓂᖅᓴᒥᒃ 
ᐃᓕᓐᓂᐊᕐᓂᕐᒥᒃ. 
 
ᐅᖃᖅᑎ, ᐃᖅᑲᓇᐃᔮᒃᓴᖃᑦᑎᑎᖏᑯᑦᑕ ᐊᒻᒪᓗ ᐃᓕᓐᓂᐊᕐᓂᕐᒥᒃ, ᐊᒻᒪᓗ ᐃᓄᐃᑦ ᐊᒥᓱᕈᑉᐸᓪᓕᐊᑐᐃᓐᓇᑎᓪᓗᒋᑦ 
ᕿᒪᓕᖃᑦᑕᕋᑦᑎᒍᑦ ᐃᓅᓱᒃᑐᕗᑦ ᐊᒥᓱᖏᑦᑐᓂᒃ ᐱᕕᒃᓴᖃᑦᑎᑦᑐᒋᑦ ᕿᓂᕋᓱᐊᖅᑎᓪᓗᒋᑦ ᐃᖅᑲᓇᐃᔮᒥᒃ ᓯᓚᑖᓂ 
ᓄᓇᕗᑦ ᐅᕝᕙᓘᓐᓃᑦ ᐊᖏᕐᕋᖅᓯᒪᓗᑎᒃ ᐊᒻᒪᓗ ᖁᓚᓕᖅᑕᖅᑯᑦ ᓯᕗᓂᒃᓴᒥᓄᑦ. ᖃᓄᐃᓕᐅᕈᑕᐅᒍᓐᓇᖅᑐᑦ 
ᓈᒻᒪᖏᑦᑑᓕᖅᑎᓪᓗᒍ ᐊᒻᒪᓗ ᑐᑭᓯᐅᒪᓗᓂ ᐊᒃᓱᕈᓐᓇᕐᓂᕆᓂᐊᖅᑕᖓᓂᒃ ᐃᓄᐃᑦ ᐊᒥᓱᕈᑉᐸᓪᓕᐊᓂᖏᓐᓄᑦ 
ᑮᓇᐅᔭᓕᐅᕋᓱᐊᕐᓂᕐᒧᑦ ᖃᓂᑦᑐᒥᒃ ᓯᕗᓂᒃᓴᒥ ᑐᒃᓯᕌᕆᔭᐅᔪᑦ ᖃᓄᐃᓕᐅᕈᑎᒋᔭᕆᐊᖃᑦᑕᕗᑦ ᐅᓪᓗᒥᐅᔪᖅ. 
 
ᐊᐱᖅᑯᑎᒐ ᐅᓪᓗᒥ, ᐊᖓᔪᖅᑳᒧᑦ, ᐊᒻᒪᓗ ᖃᐅᔨᒪᔪᖓ ᐃᓚᐅᖃᑦᑕᖅᓯᒪᒻᒪᑦ ᑖᒃᓱᒥᖓ ᑎᑎᖅᑲᒧᑦ 
ᐊᕐᕌᒎᓗᐊᖅᑐᒥᒃ ᐊᒻᒪᓗ ᐊᕐᕌᖓᓂᒃ, ᐱᓕᕆᐊᔅᓴᖅᑕᖃᑉᐸ ᐱᓕᕆᕕᐊᓂ ᐅᓪᓗᒥ ᐃᑲᔫᑎᓂᐊᖅᑐᒥᒃ ᐃᓅᓱᒃᑐᓄᑦ 
ᐃᖅᑲᓇᐃᔭᕈᓐᓇᖅᓯᓗᑎᒃ, ᐱᓕᕆᓂᕐᒧᑦ ᓄᓇᓕᓐᓂ ᐃᓚᐅᓂᖃᓕᕐᓗᑎᒃ ᐅᕝᕙᓘᓐᓃᑦ ᐱᒋᐊᕐᓗᑎᒃ 
ᓴᓇᕈᓘᔭᕐᓂᕐᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᐊᐱᖅᑯᑎᑦᑎᐊᕙᒃ, ᒪᒃᓖᓐ. ᐅᖃᖅᑏ, ᐄ, ᐱᓕᕆᐊᒃᓴᖃᑦᑐᒍᑦ ᐃᑲᔪᕐᓂᐊᖅᑐᓂᒃ 
ᐃᓅᓱᒃᑐᓂᒃ ᐱᒋᐊᕐᓗᑎᒃ ᐱᓕᕆᓂᕐᒥᒃ ᖃᐅᔨᒪᑦᑎᐊᖁᓪᓗᑕ ᐃᓕᑕᖅᓯᒪᓗᑕ ᐱᑕᖃᕐᓂᑎᓐᓂᒃ ᐱᓕᕆᐊᖑᔪᓂᒃ 
ᐊᑐᐃᓐᓇᕆᔭᐅᒍᓐᓇᖅᑐᑦ ᑖᒃᑯᓄᖓ ᐱᒋᐊᕈᒪᑉᐸᑦ ᓄᑖᓂᒃ ᐱᓕᕆᐊᒃᓴᓄᑦ ᐅᕝᕙᓘᓐᓃᑦ ᓇᒻᒥᓂᖅᑖᕈᒪᒍᑎᒃ 
ᓯᕗᓂᑦᑎᓐᓂ. ᐱᓕᕆᐊᖃᕐᒥᔪᒍᑦ ᐱᓕᕆᕕᑦᑎᒍᑦ ᐊᓯᖏᓪᓗ ᐱᓕᕆᕕᐅᔪᑦ ᒐᕙᒪᒃᑯᓐᓂᑦ ᓴᖅᑮᓯᓗᑕ 
ᐃᓕᓐᓂᐊᑲᓐᓂᕈᑎᒃᓴᓂᒃ ᐃᑲᔪᕐᓂᖃᕐᓂᐊᖅᑐᓂᒃ ᑕᒪᑐᒧᖓ ᐃᓅᓱᒃᑐᐃᑦ ᐃᓕᓐᓂᐊᑲᓐᓂᕐᓂᖏᓐᓄᑦ ᓯᕗᓂᒃᑎᓐᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᑕᐃᑲᓐᖔᑎᓪᓗᒍ ᑎᓴᒪᒋᔭᐅᔪᒥᒃ ᐊᖏᓂᖅᐹᖑᖃᑕᐅᔪᒥᒃ ᓄᓇᓕᓐᓂᒃ ᓄᓇᕗᒻᒥ 
ᐊᒻᒪᓗ ᖁᑦᑎᓂᖅᐹᖑᖃᑕᐅᓪᓗᓂ ᐃᖅᑲᓇᐃᔭᖏᑦᑐᑦ ᓈᓴᐅᑎᖏ ᓄᓇᕗᒻᒥ ᐊᒻᒪᓗ ᐊᖏᓂᖅᓴᖓ ᐃᓅᓱᒃᑐᐃᑦ 
ᐊᐅᓚᕆᐊᖃᖃᑦᑕᖅᑐᑦ ᐃᖃᓗᓐᓄᑦ ᐊᒻᒪᓗ ᐊᓯᖏᓐᓄᑦ ᓄᓇᓕᓐᓄᑦ ᐃᖅᑲᓇᐃᔮᒃᓴᖅᓯᐅᕆᐊᖅᑐᑎᒃᑦ ᐊᒻᒪᓗ 
ᓇᓗᖏᓚᖓ ᑕᓐᓇ ᓯᕗᓕᖅᑎ ᓯᐊᒻᒪᖅᑎᕆᖁᓪᓗᒍ ᐊᒥᓲᓂᖅᓴᓂᒃ ᐃᖅᑲᓇᐃᔮᓂᒃ ᐃᖃᓗᓐᓄ 
ᐃᓐᓄᒃᑕᐅᒍᓐᓇᖏᑦᑐ ᖃᒪᓂᖅᑐᐊᕐᒥ. 
 
ᑕᒪᑐᒧᖓ ᖃᐅᔨᒪᔪᖓ ᐱᒡᒐᓇᕐᓂᐊᖅᑐᖅ ᑕᐃᒪᐃᑦᑕᕆᐊᖓᓂᒃ ᐊᒻᒪᓗ ᐅᕙᒍᑦ ᐃᓚᖏᑎᒍᑦ 
ᐃᖅᑲᓇᐃᔭᕐᓂᐊᑐᒃᓴᐅᔪᒍᑦ ᑭᖑᓪᓕᕐᒥ ᐃᓕᓯᒪᕕᒋᔭᑦᑎᓐᓂᒃ ᓂᕈᐊᖅᑕᐅᑲᓐᓂᕈᑦᑕ ᑕᒪᑐᒧᖓ. ᑭᓯᐊᓂᓕ 
ᐊᐱᖅᑯᑎᒐ ᐅᓪᓗᒥ ᐊᖓᔪᖅᑳᖓᓄᑦ ᓱᓕ, ᓴᓇᓐᖑᐊᕐᓂᖅ ᓯᕗᓪᓕᖅᐹᕆᔭᐅᓚᐅᖅᑲᑦ ᐃᓄᓐᓄᑦ ᓂᐅᕐᕈᑕᐅᓗᓂ  

ᓯᓚᑖᓄᑦ ᐊᒻᒪᓗ ᐅᖓᑖᓂ $30 ᒥᓕᐊᓂ ᐊᕐᕌᒍᒥ ᐊᑕᐅᓯᕐᒧᑦ ᓴᓇᓐᖑᐊᒐᓄᑦ ᓂᐅᕐᕈᑕᐅᓂᖏᓐᓄᑦ ᓯᓚᑖᓂ 
ᓄᓇᕗᑦ, ᖃᓄᕐᓕ ᐊᖓᔪᖅᑳᖅ ᐱᓇᓱᐊᖅᓯᒪᕙ ᐊᒻᒪᓗ ᐃᓅᓱᓐᓂᖅᓴᐅᔪᓂᒃ ᐃᓄᓐᓂᒃ ᓴᓇᓐᖑᐊᕐᓂᕐᒧᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᓴᓇᓐᖑᐊᓂᕐᒧᑦ ᐱᓕᕆᕕᐅᒧᑦ ᐊᖏᔪᒻᒪᕆᐅᕗᖅ 
ᐱᓕᕆᐊᒃᓴᐅᓂᖓ ᓄᓇᕗᒻᒥ ᐅᕙᑦᑎᓐᓄᑦ ᐱᕚᓕᑎᓐᓂᐊᕐᓗᒍ ᓯᓚᕐᔪᐊᓗᒃᑖᒧᑦ ᓂᐅᕕᖅᑕᐅᖃᑦᑕᓕᕐᓗᑎᒃ 
ᐃᓄᓐᓄᑦ ᓴᓇᔭᐅᓂᑯᐃᑦ ᐊᒻᒪᓗ ᐅᑉᐱᕈᓱᑦᑐᖓ ᒐᕙᒪᐅᓪᓗᑕ ᐱᓇᓱᐊᑦᑎᐊᕋᑦᑕ ᐱᑕᖃᕋᓱᐊᖅᑐᑕᑦ 
ᐱᓕᕆᐊᒃᓴᐅᔪᓂᒃ ᓯᓚᑦᑐᖅᓴᖅᕕᒃᑯᑦ ᐊᓯᖏᑎᒍᓪᓘᓐᓃᑦ ᐱᓕᕆᐊᖑᔪᒃᑯᑦ ᐃᓕᓐᓂᐊᖅᑎᒍᒪᓪᓗᒋᑦ ᐃᓄᐃᑦ 
ᓴᓇᕈᓘᔭᕐᓂᒃᑯᑦ ᑕᒪᒃᑯᐊᒃᑕᐅᖅ ᐅᔭᒥᓕᐅᕐᓃᑦ ᐊᒻᒪᓗ ᓴᓇᓐᖑᐊᕐᓃᑦ ᒥᖅᓱᓃᓪᓗ. 
 
ᑕᐃᒪ ᐃᓱᒪᕗᖓ ᑲᔪᓯᓂᐊᕋᑦᑕ ᐃᑲᔪᕐᓗᒋᑦ ᐱᓕᕆᐊᒃᓴᑎᒍᑦ ᑕᑯᔪᒪᔭᑦᑎᓐᓂᒃ ᐃᑲᔪᖅᓯᓂᐊᖅᑐᓂᒃ 
ᐱᓕᕆᐊᖑᔪᓂᒃ, ᒥᑭᔪᓄᑦ ᓇᒻᒥᓂᖃᑦᑎᐅᔪᓄᑦ ᐊᖅᑯᑎᒋᔭᐅᓗᑎᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐊᑐᐃᓐᓇᕆᔭᑦᑎᓐᓂᒃ 
ᐃᓄᓐᓄᑦ ᐆᑦᑐᕈᒪᔪᓄᑦ ᐊᒻᒪᓗ ᐱᒋᐊᕈᒪᔪᓄᑦ ᓴᓇᕈᓘᔭᕐᓂᕐᒥᒃ ᐱᓕᕆᓂᕐᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᖓᔪᖅᑳᖅ ᑭᐅᔾᔪᑎᖃᑉᐳᖅ ᐅᓪᓗᒥ. ᐃᓚᒋᒃᑲᓂᖅᑕᖓ ᓇᐃᓈᖅᓯᒪᔪᑦ 
ᐅᖓᑖᓂ $30 ᒥᓕᐊᓐ ᐊᕐᕌᒍᒥ ᓄᓇᒦᖔᑦᑐᑦ ᓂᖀᑦ ᒪᓕᑦᑐᒋᓪᓗ ᑲᓇᑕᒥ ᑮᓇᐅᔭᖓ, ᓄᓇᒦᖔᖅᑐᑦ ᓂᖀᑦ 
ᐱᔭᐅᖃᑦᑕᖅᑐᑦ ᓄᓇᕗᒻᒥ ᐊᒻᒪᓗ ᐅᖃᕆᐊᔅᓴᖅ ᐱᒡᒐᓇᖅᑐᓂ ᖃᓄᐃᓂᖃᑉᐸᒻᒪᖔᖅ ᒪᑭᒪᐅᑎᓄᑦ ᑭᓯᐊᓂ 
ᒪᕐᕉᓐᓂᒃ ᐊᑦᑐᐃᓂᖃᑉᐹᑦᑐᖅ, ᐃᓄᐃᑦ ᐊᐅᓚᖅᓯᒪᓕᖃᑦᑕᖅᑐᑦ ᐊᒻᒪᓗ ᐃᓱᒪᕗᒍᑦ ᐃᓅᓱᒃᑐᐃᑦ ᐃᓚᐅᖃᑦᑕᖅᑐᑎᒃ 
ᐊᖏᔪᑦᑎᐅᔪᓄᑦ ᐃᓕᑉᐸᓪᓕᐊᓗᑎᒃ ᐊᖑᓇᓱᓐᓂᕐᒥᒃ ᐊᒻᒪᓗ ᒪᒥᒪᒐᓱᐊᕐᓂᕐᒥᒃ, ᐊᒻᒪᓗ ᑕᒪᓐᓇ ᓴᖅᑮᔪᖅ ᐅᖓᑖᓂ 
$30 ᒥᓕᐊᓐ ᐊᕐᕌᒍᒥ ᑕᐃᔭᓐᓄᑦ ᓂᕿᐅᔪᑦ, ᐃᓪᓗᒋᔭᐅᔪᒧᑦ. 
 
ᐊᒻᒪᑕᐅᖅ ᑕᒪᑐᒧᐊ ᒐᕙᒪᒃᑯᑦ ᑲᒪᒋᖃᑦᑕᖅᑕᖓ, ᐅᓚᕕᓴᖅᑕᐅᒍᒪ, ᐅᖃᖅᑎ, ᖃᓄᖅ ᒐᕙᒪᒃᑯᑦ 
ᑎᓕᐅᕆᖃᑦᑕᕐᒪᖔᑕ ᐃᓅᓱᒃᑐᓂᒃ ᐊᐅᓚᖃᑦᑕᕐᓗᑎᒃ ᐊᒻᒪᓗ ᐊᖑᓇᓱᒃᑎᕈᓪᓗᑎᒃ ᐊᒻᒪᓗ ᐊᓯᖏᓐᓄᑦ. ᐱᑕᖃᑉᐸ 
ᐊᑐᐃᓐᓇᐅᔪᓂᒃ ᐱᓕᕆᐊᒃᓴᓂᒃ, ᑕᑯᓇᑉᐱᓰ ᐊᑐᐃᓐᓇᕈᐃᓗᓂ ᐱᓕᕆᐊᒃᓴᓂᒃ ᖃᐅᔨᒪᒐᑦᑕ 
ᐊᖑᓇᓱᒋᐊᕐᓂᐊᕐᕈᕕᑦ ᐊᒻᒪᓗ ᐃᖃᓪᓕᐊᕐᓗᓂ ᐊᑭᑐᔪᐊᓘᒻᒪᑦ ᓂᐅᕕᐊᕆᓗᒋᑦ ᐅᒥᐊᑦ ᐊᐅᓚᐅᑏᓪᓗ 
ᐊᓯᕈᓘᔭᖏᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖄᖅ ᐊᑭᓱᒃ. 
 
ᐊᖓᔪᖄᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐃᒪᐃᒻᒪ ᐃᓕᓯᒪᔪᐃᓐᓇᐅᑦᓱᑕ ᐊᑖᑕᑦᑎᖕᓂ ᐊᒻᒪ 
ᐊᑖᑕᑦᓯᐊᑎᖕᓂᓪᓗ, ᐅᑯᐊᖑᓯᒪᓪᓗᑎ ᐊᑖᑕᕗᑦ, ᐅᕝᕙᓗ ᐊᖓᔪᕗᑦ ᐅᕝᕙᓗ ᐊᒃᑲᕗᑦ ᐃᓕᓐᓂᐊᑎᑦᓯᓯᒪᓪᓗᑎ 
ᐅᕙᑎᖕᓂ ᖃᓄᖅ ᐊᖑᓇᓱᒋᐊᒧᑦ. 
 
>>ᐸᑦᑕᑐᖅᑐ 
 
ᓱᓕᔪᕆᔭᕋᓕ ᐱᒻᒪᕆᐅᒋᐊᖓᓄᑦ ᐅᕙᑎᖕᓄᑦ ᑲᔪᓯᖏᓐᓇᕐᓗᑕ ᐊᐱᖅᓱᓇᕆᐊᒧ ᓄᑲᖅᑎᓂ ᒪᓕᓐᓂᐊᖁᓪᓗᒋ 
ᐅᕙᑎᖕᓂ ᐊᒻᒪ ᐃᓕᓐᓂᐊᖅᑎᓪᓗᒋᓪᓗ ᖃᓄᖅ ᐃᓕᑦᑎᑕᐅᓂᕆᓚᐅᕐᑕᑎᖕᓄᑦ. ᑕᐃᒪᐃᒧ ᓱᓕᔪᕆᔭᕋᓕ 
ᐅᑯᐊᖑᒋᐊᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑑᑎᒋᐊᖃᕐᑕᕗ ᐃᓕᓐᓂᐊᑎᑦᓯᒍᑎᒋᓂᐊᕋᑦᑎᒍ ᓄᑲᖅᑎᐅᓂᕐᓴᓂ 
ᐃᓄᖕᓂ ᐱᔪᓐᓇᖁᓪᓗᒋ ᐊᖑᓇᓱᓂᖅᓄᑦ ᑕᐃᒫᒃ ᐊᑑᑎᕙᓚᐅᕋᕐᑕ ᐊᑑᑎᔭᐅᖁᔭᑎᖕᓄᓪᓗ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᐊᖓᔪᖄᖅ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐃᓱᒪᖃᖃᐅᒐᓗᐊᕐᑐᖓᓕ ᒥᑦᓴᐅᓯᓗᒋ ᐱᖓᓱᓄ ᐊᐱᖁᑎᓄᑦ ᐅᓪᓗᒥ. ᑕᒪᑐᒧᖓ 
ᐃᓱᒫᓘᑎᒧᑦ, ᑲᔪᓯᒋᐊᑐᐃᓐᓇᕐᓗᖓ ᐃᖃᓗᓕᕆᓂᖅᓄᑦ ᐃᓱᒫᓘᑎᒧᑦ. ᐊᖓᔪᖄᖅᓕ ᑭᓱᓂ ᐸᖅᓇᐅᑎᖃᕐᓯᒪᕙᑦ 
ᐊᒻᒪ ᖃᐅᔨᒪᑦᓱᑕᓗ ᐃᖃᓗᓐᓂᐊᓂᖅᓄᖓᔪᓂ ᓴᕿᐅᔾᔨᕙᑦᓱᓂ ᒥᑦᓴᐅᓯᓗᒋ, ᐊᒻᒪᓗ ᐃᒪᐃᓕᓗᖓ 60ᒥᓕᐊᓐ 
ᑖᓚᐃ ᐊᖅᕌᒍᑕᒫᑦ ᐅᑯᓄᖓ ᐱᕈᖅᕙᓪᓕᐊᓂᖓᓄᑦ ᓄᓇᕗᒥ. 
 
ᐅᖃᐅᑎᒋᐊᑲᓂᖃᑲᑦ ᐃᓄᐃᑦ ᐃᓚᐅᕙᑦᑐᐃᑦ ᐃᖃᓗᓐᓂᐊᓂᖅᓄᖓᕙᑦᑐᐃᑦ ᓄᓇᕗᒥ. ᐃᓱᒪᓇᕐᒪ ᖃᑦᓯᑲᓪᓛᓗᐃᑦ 
ᑮᓇᐅᔭᐃᑦ ᐅᕙᓐᓄᓖ ᐃᒪᐃᑑᓗᓂ ᓇᒻᒥᓂᖃᖅᑑᓗᓂ, ᑕᐃᒪᐃᓕᖓᔪᑦ. ᐊᖓᔪᖄᖅ ᕿᒥᖅᕈᓇᑉᐹ ᐱᓇᓱᐊᕐᓱᓂ 
ᒪᖅᕉᓕᕐᑎᓪᓗᒋ ᐅᕝᕙᓗ ᐱᖓᓱᐃᓕᑎᓪᓗᒋ ᐃᒪᐃᒻᒪ ᖃᑦᓯᐅᓂᕆᔭᖓ ᑖᒃᑯᓇᓂ ᖃᓄᐃᓐᓂᕆᔭᖏᓐᓄᑦ ᐊᒻᒪ 
ᖃᓄᐃᑑᒻᒪᑕᓕ ᐸᖅᓇᑕᐅᓂᖏᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖄᖅ ᐊᑭᓱᒃ. 
 
ᐊᖓᔪᖄᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᐄᖕ, ᑕᐃᒪᐃᑦᓯᒪᔪᒍᑦ. ᐅᑎᕋᑖᑕᐃᓐᓇᕋᕐᑕ ᐋᑐᕚᒥ 
ᐊᖓᔪᖃᐅᑏᑦ ᑲᑎᒪᓂᕆᔭᖓᓂ ᐅᑯᓇᓂ ᐃᒪᖅᒥᐅᑕᓄᖓᔪᓄᑦ ᓱᓕᔪᕆᑦᓱᒍᓕ ᐊᐅᓪᓚᑎᑦᓯᒍᒪᓪᓗᑕ 
ᑐᑭᓯᔭᑎᖕᓄᑦ ᐃᒪᐃᒻᒪᓪᓗ ᐱᑕᖃᕋᑦᑕ 100ᒥᓕᐊᓐ ᑖᓚᓂ ᓴᓇᔭᐅᓂᖓᓄᑦ ᑕᒫᓂ, ᐃᒪᐃᑦᓱᑕᓗ ᐱᕙᑦᓱᑕ 
9ᒥᓕᐊᓐ ᑖᓚᓂ ᐊᖅᕌᒍᒧᑦ. 
 
ᓱᓕᔪᕆᔭᕋᓕ ᐱᑕᖃᖅᒪ ᐊᒥᓱᓂ ᐱᓕᕆᔭᑦᓴᓂ ᐊᒻᒪ ᑲᔪᓯᖏᓐᓇᓂᐊᕐᑐᖓ ᐱᕙᓪᓕᐊᑎᓪᓗᒋ ᖃᓄᖅᓗ 
ᐱᔪᓐᓇᓂᐊᓂᑎᖕᓄᑦ ᐃᖃᓪᓕᐊᓂᖅᓄᖓᔪᓄᑦ ᑕᒫᓂ ᓄᓇᕗᒥ. ᐃᓱᒪᒋᔭᕋᓕ ᖃᐅᔨᒪᒃᑲᐃᒋᐊᖃᓂᑎᖕᓄᑦ 
ᒐᕙᒪᑐᖃᑯᓐᓂ ᐱᕙᓪᓕᐊᑎᑕᐅᓂᐊᕐᓗᑎ ᐃᒪᐃᒻᒪᓪᓗ ᐃᓕᑕᕆᓯᒪᓪᓗᑎᒍᑦ ᐱᓗᐊᖅᑐᒥ ᐃᒻᒪᖃ 
ᓅᑕᐅᒋᐊᖃᓂᖃᑕ ᓇᓪᓕᐊ ᐱᔭᐅᔪᓐᓇᖅᑐ ᑭᓪᓕᖓ ᓱᓕᒃᑲᓂᖅᑕᐅ ᐅᑯᓇᖓ ᑲᑎᖓᓯᒪᔪᓂ ᐃᒪᕕᖕᒥ 
ᖃᓄᐃᒋᐊᕐᓗᑕᓗ ᐃᒪᐃᒻᒪ ᐃᖃᓗᓐᓂᐊᖅᓂᕆᔭᑎᖕᓄ ᓯᕗᓂᕆᓂᐊᕐᑕᑎᖕᓄᑦ ᐱᕙᓪᓕᐊᓂᖃᕈᓐᓇᓂᐊᕐᑐ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖄᖅ. ᐅᖃᒃᑯᑦ ᐊᐱᖁᑎᑦᓴᐃᑦ. ᐅᐃᓕᐊᒻᔅ. 
 
ᐊᐱᖅᑯᑦ 693–1(6): ᐊᔪᖅᓴᖅᑐᓕᕆᓂᕐᒧᑦ ᐅᓐᓂᖅᓯᐅᖅᕖᑦ ᑲᑎᒪᔨᖏᓐᓂᑦ ᐱᓕᒻᒪᖅᓴᐃᓂᖅ 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᑐᕌᖓᑎᓐᓂᐊᕐᑕᕋ ᐊᐱᖁᑎᒐ ᐊᖓᔪᖄᖓᓄᑦ 
ᐃᓕᓐᓂᐊᖅᑐᓕᕆᔨᑯᑦ. 
 
ᐆᑦᑑᕝᕙ 30ᒥ ᐱᑕᖃᔪᒻᒪ ᐅᖃᐅᓯᕆᔭᒥ ᐅᑯᓄᖓ ᐃᑲᔫᑎᖏᓐᓄᑦ ᖃᓄᖅᑑᕆᐊᕐᑎᑦ ᑲᑎᒪᔨᖏᓐᓂ ᐊᒻᒪ 
ᑎᒃᑯᐊᖅᑕᐅᓪᓗᑎ ᐱᖓᓲᔪᖅᑐᐃᑦ ᐃᓄᐃᑦ ᑖᒃᑯᓄᖓ ᑲᑎᒪᔨᐅᓂᐊᕐᓱᑎ. ᑭᓇᓕ ᐃᓕᓐᓂᐊᑎᑦᓯᓂᐊᕐᒪ ᑖᒃᑯᓂᖓ 
ᑲᑎᒪᔨᓂ ᐅᑯᓄᖓ ᐊᑐᐊᒐᖅᓄᑦ ᐊᒻᒪ ᒪᓕᒐᖅᓄᑦ ᐅᑯᓇᓂ ᐊᔪᖅᓴᖅᑐᓕᕆᓂᕐᓄᑦ ᐃᑲᔫᑎᓄᑦ ᐊᒻᒪ ᐊᓯᖏᓐᓄᑦ 
ᐃᓱᒫᓘᑎᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖄᖅ ᑖᒻᓴᓐ. 
 
ᐊᖓᔪᖄᖅ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ ᐱᓕᕆᔨᒐ ᑐᓵᔪᑦᓴᐅᕗᖅ, ᐊᑏᒎᖅ 
ᐊᑐᐃᓐᓇᕈᓚᐅᕈᒃ ᑐᑦᑐᒥᓂᖅ ᒪᖑᓯᕐᑎᓪᓗᒍ ᐊᑯᓐᓂᕈᑕᓕᕈᑦᑕ ᓂᕆᓂᐊᕋᑦᑎᒍᑦ. 
 
(ᑐᓵᔨᑎᒍ ᐃᓱᓕᑦᑐ) ᐃᓕᓐᓂᐊᖅᑎᑕᐅᓂᖏᑦ ᐅᑯᐊ ᐃᑲᔫᑎᖏᓐᓄᑦ ᖃᓄᖅᑑᕆᐊᕐᑎᑦ ᑲᒪᑎᔨᖏᑦ, ᑲᑎᒪᔩᓪᓗ 
ᐱᓕᑦᓯᒍᓐᓇᓂᐊᕐᓱᑎ ᐊᔪᖅᓴᖅᑐᓕᕆᔨᑯ ᐊᐅᓚᑦᓯᔨᖓᓂ ᐊᒻᒪ ᐱᓕᕆᔨᒃᑲ ᐱᓕᕆᕕᖕᒥ ᐊᖓᔪᖄᖃᕕᑎᖕᓂ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᐊᖓᔪᖃᖅ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐃᖅᑯᔨᓂᐊᖅᑯᑎᑦ ᑐᒃᑐᒥᓂᕐᒧᑦ ᓄᖅᑲᑲᐃᓐᓇᕈᑦᑕ. 
 
ᐱᔾᔪᑎᖃᖅᑐᖅ ᓱᒃᑯᐊᕿᓂᕐᒧᑦ ᐊᔪᐃᓐᓇᕆᐊᑲᓐᓂᕐᓂᒧᑦ ᑲᑎᒪᔨᐅᔪᑦ, ᑕᐃᒃᑯᐊ ᑲᑎᒪᔨᐅᓂᐊᕐᒪᑕ 
ᐱᔨᑦᓯᖃᑦᑕᕐᓂᐊᖅᑐᑦ ᓄᓇᕗᒻᒥᐅᑕᓕᒫᓄᑦ. ᑕᐃᒃᑯᐊ ᐱᖓᓲᓂᐊᖅᐸᓪᓚᐃᒻᒪᑕ ᑲᑎᒪᔨᐅᔪᑦ. 
 
ᑕᐃᒃᑯᐊ ᐊᔾᔨᒌᒥᒃ ᑭᒡᒐᖅᑐᖅᑎᖃᕐᓂᐊᖅᐸᑦ ᓄᓇᕗᒻᒥᐅᖑᔪᑦ? ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᓱᒃᑯᐊᕿᕙᒃᑐᓄᑦ 
ᐊᔪᐃᓐᓇᕆᐊᑲᓐᓂᕐᕕᐅᔪᓄᑦ ᑲᑎᒪᔨᖃᖅᐸᑦ ᓄᓇᕗᒻᒥ ᓄᓇᓕᐅᔪᓂ?. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᑖᒻᓴᓐ. 
 
ᐊᖓᔪᖅᑳᖅ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓗᐃᑦ ᐊᒥᒐᓗᐊᖅᐸᑕ. ᐊᓪᓚᕝᕕᓐᓂ 
ᐱᑕᖃᒃᑲᓂᖅᑐᖅ. ᐃᖅᑲᓇᐃᔭᖅᑎᓄᑦ ᐅᖃᕋᒪ. ᐃ, ᓄᓇᓕᓐᓂ ᐊᔪᐃᓐᓇᕆᐊᑲᓐᓂᕐᕕᐅᔪᓐᓇᖅᑐᓂᒃ 
ᑲᑎᒪᔨᕋᓛᖅᑕᖃᖅᑐᖅ. ᖁᔭᓐᓇᒦ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒥᓱᑲᓪᓚᐅᔪᑦ ᐱᓇᓱᐊᖅᐸᒻᒪᑕ ᓱᒃᑯᐊᕿᓂᕐᒧᑦ ᐊᒻᒪ 
ᐃᓄᓕᕆᔨᐅᔪᑦ ᑕᐃᒃᑯᐊ ᐃᓕᓐᓂᐊᖅᑎᑕᐅᕙᒻᒪᑕ ᒪᓕᒃᑕᐅᔭᕆᐊᓕᓐᓄᑦ ᐊᑐᐊᒐᕐᓄᑦ ᒪᓕᒐᕋᓛᓄᓪᓗ. 
 
ᑕᐃᒃᑯᓄᖓ ᓄᓇᓕᓐᓂ ᐊᔪᐃᓐᓇᕆᐊᑲᓐᓂᕐᕕᐅᔪᓄᑦ ᑲᑎᒪᔨᕋᓛᓄᑦ, ᑭᒃᑯᑦ ᐃᓕᓐᓂᐊᑎᑦᑎᖃᑦᑕᕐᓂᐊᖅᐸᑦ 
ᐊᑐᐊᒐᐅᔪᓂᒃ, ᒪᓕᒃᑕᐅᔭᕆᐊᖃᖅᑐᓂᒃ ᑕᐃᒃᑯᓄᖓ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᑖᒻᓴᓐ. 
 
ᐊᖓᔪᖅᑳᖅ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐅᖃᐅᓯᕆᔭᐅᖁᖅᑲᐅᔭᕋ ᕕᐅᓪᒧᑦ. ᑕᐃᓐᓇ 
ᐃᖏᕐᕋᕙᓪᓚᐃᓕᖅᑐᖅ. ᑕᐃᓐᓇ ᕕᐅᓪ ᓄᓇᓯᐅᑎᐅᑉ ᑐᓄᐊᓃᑦᑐᖅ. 
 
ᐊᑎᖓ ᐱᓛᐸᕋ ᐊᒻᒪᓗ ᓇᓗᓇᐃᕆᐊᖃᖅᑐᑦ ᑐᓂᓗᒋᓪᓗ ᒪᓕᒐᓕᐅᖅᑎᒧᑦ ᑭᓇᒃᑯᑦ ᐃᓕᓐᓂᐊᖅᑎᑦᑎᕙᒻᒪᖔᑕ 
ᑕᐃᒃᑯᓄᖓ ᐊᔪᐃᓐᓇᕆᐊᑲᓂᕐᓂᕐᒧᑦ ᑲᑎᒪᔨᐅᔪᓂᑦᑐᑦ ᓱᒃᑯᐊᕿᓂᕐᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᐅᖃᐅᓯᖃᖅᑐᒍᑦ ᓱᒃᑯᐊᕿᐅᕙᒃᑐᓂᒃ, ᑕᐃᒃᑯᐊ ᓂᕿᑕᕈᑕᐅᕙᒃᑐᑦ. 
ᓱᓕᒍᒪ, ᒫᓐᓇᐅᔪᖅ ᓄᓇᓕᓐᓄᖅᑐᖃᖅᐸᓪᓚᐃᕙᓐᖏᒻᒪᑦ ᐃᓕᓐᓂᐊᖅᑎᑦᑎᔭᖅᑐᖅᑐᓂᒃ ᑕᐃᑯᓄᖓ ᑲᑎᒪᔨᐅᔪᓄᑦ 
ᓄᓇᓕᐅᔪᓂ ᐊᑐᓂᑦ. 
 
ᒥᓂᔅᑕᐅᔪᖅ ᓇᓗᓇᐃᕐᓯᒋᐊᕈᓐᓇᖅᐸ ᐃᓕᓐᓂᐊᖅᑎᑦᑎᔪᖃᓛᖅᐸᑦ ᐊᒻᒪ ᑭᓇᒃᑯᑦ ᐃᓕᓐᓂᐊᖅᑎᑦᑎᓛᕐᒪᖔᑕ. 
ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐊᖓᔪᖅᑳᖅ ᑖᒻᓴᓐ. 
 
ᐊᖓᔪᖅᑳᖅ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᐃᖅᑲᓇᐃᔭᖅᑎᒃᑲ ᐃᓕᓐᓂᐊᖅᑎᑦᑎᖃᑦᑕᓛᖅᑐᑦ ᐊᒻᒪ 
ᖃᐅᔨᒪᓐᖏᑦᑐᖓ ᖃᖓᒃᑯᑦ ᑕᐃᒃᑯᐊ ᐃᓕᓐᓂᐊᖅᑎᑕᐅᒐᔭᕐᒪᖔᑕ ᑭᓯᐊᓂᓕ ᖃᐅᔨᒪᑦᑎᐊᕐᓂᐊᖅᐳᒍ ᑕᐃᒃᑯᐊ 
ᐃᓕᓐᓂᐊᖅᑎᑕᐅᓛᕋᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ, ᑎᑎᕋᖅᓯᒪᓂᐊᕐᖓᑦ, ᖃᐅᔨᒪᕗᑎ ᐊᐱᖅᑯᓯᕆᔭᐃᑦ ᖃᐅᔨᔾᔪᑎᐅᑐᐃᓐᓇᖅᑯ 
ᓯᕗᓕᐅᖅᑎᒧᑦ ᐊᖓᔪᖅᑳᖑᔪᒥᑦ ᐊᒃᑑᕝᕙ 31, ᑕᐃᒪ ᐲᖅᑕᐅᓂᐊᖅᑯ ᑎᑎᕋᖅᓯᒪᔪᒥᑦ ᑕᕝᕙᓐᖓᑦ 
ᖃᓄᐃᓐᓂᖏᓐᓂ ᒪᒃᐱᒐᐅᔪᒥᑦ. ᐅᖃᐅᓯᒃᑯᑦ ᐊᐱᖅᑯᓰᑦ. ᐊᓇᕈᐊᖅ. 
 
ᐊᐱᖅᑯᑦ 694-1(6): ᐊᓯᔾᔨᖅᑕᐅᔪᑦ ᒪᓕᒐᐃᑦ ᐃᓄᓕᕆᔨᒃᑯᓐᓂ 
 
ᐊᓇᕈᐊᖅ: ᖁᔭᓐᓇᒦᒃ ᐅᖃᖅᑎ. ᐊᐱᖅᑯᓯᕆᓂᐊᖅᑕᕋ ᑐᕌᖅᑎᑉᐸᕋ ᐊᖓᔪᖅᑳᒧᑦ ᑲᒪᔪᒧᑦ 
ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ. ᓴᖅᑮᑎᑦᑎᓛᕐᖓᑦ ᐅᓂᒃᑳᓕᐊᖑᔪᒥᑦ 
ᐃᖅᑲᓇᐃᔮᕆᔭᐅᓚᐅᖅᑐᒥᑦ ᐃᒻᒥᓃᖅᑎᑎᑦᑕᐃᓕᒪᓂᕐᒥᑦ ᐊᒻᒪᓗ ᑕᕝᕙᓃᑦᑐᔅᓴᐅᒻᒪᑦ, ᐅᖃᐅᓯᐅᔪᓂᑦ ᒪᓕᒐᐅᔪᓂᑦ 
ᐊᒻᒪᓗ ᒪᓕᑦᑕᐅᔪᔅᓴᐅᔪᓂᑦ ᐃᓄᓕᕆᔨᒃᑯᓐᓄᑦ ᐃᖅᑲᓇᐃᔮᖏᓐᓂ ᐱᔾᔪᑎᖃᕐᑐᒥᑦ. 
 
ᐊᖓᔪᖅᑳᖑᔪᖅ ᐸᕐᓇᐅᑎᖃᖅᑳ ᐊᓯᔾᔩᓂᕐᒥᑦ ᒪᓕᒐᐅᔪᓂᑦ ᐊᒻᒪᓗ ᒪᓕᑦᑕᐅᔪᔅᓴᓂᑦ ᐃᓄᓕᕆᔨᒃᑯᓐᓄᑦ 
ᐃᖅᑲᓇᐃᔮᖏᓐᓄᑦ ᑕᒪᓐᓇ ᐊᑑᑎᖃᕐᓂᖅᓴᐅᓂᐊᕐᖓᑦ ᐱᔭᐅᔭᕆᐊᓕᓐᓄᑦ ᐊᒻᒪᓗ ᐱᔭᐅᔪᒪᔪᓄᑦ ᐃᓄᓐᓄᑦ 
ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᖅᑲᐃᑎᑦᑎᔾᔪᑎᑐᐃᓐᓇᖅ ᒪᓕᒐᓕᐅᖅᑎᓄᑦ ᐃᒪᓐᓇᑐᐃᓐᓇᖅ 7-ᒥᓂᓯᒥᑦ ᐃᓂᖃᓕᕋᑦᑕ ᓯᕿᓐᖑᔭᒃᑯᑦ 
ᐊᒻᒪᓗ ᐊᒥᓱᑲᓪᓚᐃᑦ ᑲᑎᒪᔩᑦ ᐅᖃᕈᒪᒻᒥᒻᒪᑕ. ᑕᐃᒪ, 7-ᒥᓂᓯᑐᐃᓐᓇᐅᓕᖅᑯᑦ. ᐊᖓᔪᖅᑳ ᐱᑯ. 
 
ᐊᖓᔪᖅᑲ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᖃᓵᕈᒪᑐᐃᓐᓇᖅᑯᖓ, ᐱᐅᔪᒻᒪᕆᐅᕗᖅ ᑕᑯᒋᐊᔅᓴᖅ 
ᐊᒥᓱᒻᒪᕆᐅᔪᓂᑦ ᐃᓄᓐᓂᑦ ᐅᓪᓗᒥ, ᐱᓗᐊᖅᑐᒥᑦ ᐃᓅᓱᑦᑐᐃᑦ ᐃᒻᒥᓃᕐᓂᕐᒥᑦ ᑕᒪᓐᓇ ᐱᒡᒐᓇᖅᑐᒻᒪᕆᐅᓚᐅᖅᑐᑦ 
ᑐᔅᓯᕌᕆᓚᐅᖅᑕᑎᓐᓂ ᒪᓕᒐᓕᐅᖅᑎᓂᑦ. 
 
ᐅᖃᖅᑎ, ᒪᓕᒐᓕᐅᖅᑎ ᓱᓕᕗᖅ, ᐊᒥᓱᑲᓪᓚᒻᒪᕆᐅᕗᖅ ᐱᒋᐊᖅᑕᐅᖁᔭᐅᔪᑦ ᑕᕝᕙᓂ ᐅᓂᒃᑳᓕᐊᖑᔪᒥᑦ, 
ᓴᖅᑭᑕᐅᓚᐅᖅᓯᒪᓐᖏᑐᖅᓱᓕ, ᑭᓯᐊᓂᓕ ᐅᖃᕈᓐᓇᖅᑯᖓ ᐱᒋᐊᖅᑎᑎᔅᓯᒪᑦᑕᐅᑎᒋᓗᖅᑯᒍᑦ ᐱᓕᕆᕕᐅᔪᓂᑦ 
ᐃᖅᑲᓇᐃᔭᖃᑎᒌᓐᓂᕐᒥᑦ ᖃᐅᔨᓵᕆᓗᒋᑦ ᐊᓯᔾᔨᖅᑕᐅᖁᔭᐅᓯᒪᔪᑦ ᑕᕝᕙᓂ ᐱᓕᕆᔨᐅᔪᓂᑦ. 
 
ᑕᕝᕗᓐᖓᓚᐅᖅᑯ ᐊᖓᔪᖅᑳᑦ ᑐᖏᓕᖏᓐᓄᑦ ᐊᒻᒪᓗ ᓂᕆᐅᒋᓪᓗᒍ, ᐅᖃᖅᑎ, ᐃᓚᖏᑦ ᐊᓯᔾᔨᖅᑕᐅᖁᔭᐅᓯᒪᔪᑦ 
ᐱᖃᑕᐅᓪᓗᑎᑦ ᐃᓄᓕᕆᔨᒃᑯᑦ ᐃᖅᑲᓇᐃᔮᕆᕙᑦᑕᖏᑦ ᑲᒪᑎᓪᓗᒋᑦ ᐃᓄᓐᓂ ᐱᖃᑕᐅᖃᓯᐅᑎᕗᖅ 
ᖃᐅᔨᓵᕆᓂᐊᖅᑕᑎᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᐊᓇᕈᐊᖅ. 
 
ᐊᓇᕈᐊᖅ: ᖁᔭᓐᓇᒦᒃ, ᐅᖃᖅᑎ. ᐊᑕᐅᓯᑐᐃᓐᓇᐅᓕᖅᑯ ᐊᐱᖅᑯᓯᕆᓂᐊᖅᑕᕋ ᐊᒻᒪᓗ ᐅᖃᐅᑎᒋᐊᕈᒪᕙᕋ 
ᐊᖓᔪᖅᑳᖑᔪᖅ ᑐᓂᓯᖁᓗᒍ ᐊᓯᔾᔨᖅᑕᐅᓂᐊᖅᑐᓂᑦ ᐊᒻᒪᓗ ᖃᐅᔨᓵᕆᔭᐅᔪᓂᑦ ᑕᕝᕗᖓ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᑲᑎᒪᔨᐅᔪᓄᑦ ᐊᖓᔪᖅᑳᖑᔫᑉ ᐅᖃᐅᓯᕆᕋᑖᓚᐅᖅᑕᖏᓐᓂ ᑕᒪᓐᓇ 
ᐊᑐᖅᑕᐅᑦᑎᐊᕋᓗᐊᕐᒪᖔᑕ ᖃᓄᐃᓕᐅᕈᑕᐅᔪᒪᔪᑦ ᐃᓄᓐᓄᑦ ᑕᕝᕙᓃᒃᑲᓗᐊᕐᒪᖔᑕ ᒪᓕᒐᐅᔪᓂᑦ ᐊᒻᒪᓗ 
ᒪᓕᑦᑕᐅᔪᔅᓴᐅᔪᓂᑦ ᐱᓕᕆᐊᖑᔪᓄᑦ ᐊᖓᔪᖅᑳᑦ ᓴᖅᑭᑕᖏᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᑕᒪᓐᓇ ᐅᖃᐅᓯᑐᐃᓐᓇᐅᑎᓐᓂᐊᖅᑲᕋ. ᐊᓚᑲᓐᓄᐊᖅ. 

ᐊᐱᖅᑯᑦ 695-1(6): ᐸᕐᓇᐅᑎᐅᔪᑦ ᐃᓕᓐᓂᐊᑎᑦᑎᓂᕐᒥᑦ ᐱᖅᑯᓯᑐᖃᐅᔪᓂᑦ  
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᓯᕆᓂᐊᖅᑕᕋ ᑐᕌᖅᑎᓂᐊᖅᑲᕋ ᐊᖓᔪᖅᑳᖑᔪᒧᑦ 
ᐃᓕᓐᓂᐊᕐᓂᓕᕆᓂᕐᒧᑦ. ᐅᓪᓗᒥ, ᐊᖏᔪᖅᑳᖑᔪᑦ ᐊᔅᓱᐋᓗᒃ ᐃᖅᑲᓇᐃᔭᖃᑦᑕᖅᑯᑦ ᐱᖃᕐᑎᑦᑎᒐᓱᑦᑐᑎᑦ 
ᕿᑐᕐᖓᖏᓐᓄᑦ. ᐃᓕᓐᓂᐊᑎᑦᑎᕙᒍᓐᓃᕋᑦᑕ ᕿᑐᕐᖓᑎᓐᓂ ᐱᖅᑯᓯᑐᖃᐅᔪᓂᑦ, ᐱᔾᔪᑎᒋᓪᓗᒍ 
ᓂᓪᓚᓱᒃᑲᐅᓂᖓᓂ ᓄᓇᕗᒻᒥ, ᐃᓅᓱᑦᑐᖁᑎᕗᑦ ᐃᓕᓐᓂᐊᕆᐊᖃᕐᖓᑕ ᐃᓅᓇᓱᐊᕐᓂᕐᒥᑦ ᐊᒻᒪᓗ ᐊᓯᕙᕐᓂᕐᒥᑦ. 
 
ᐊᒥᓱᒻᒪᕆᐅᕗᑦ ᐃᓕᓐᓂᐊᕈᑎᐅᔪᑦ ᐊᑐᐃᓐᓇᐅᑎᑦᑎᒋᐊᖃᖅᑯᒍᑦ ᐃᓅᓱᑦᑐᖁᑎᑦᑎᓐᓄᑦ ᐱᖅᑯᓯᑐᖃᑦᑎᓐᓄᑦ 
ᖃᐅᔨᒪᔭᐅᔪᓂᑦ. ᖃᓄᐃᑦᑐᓂᑦ ᐸᕐᓇᐅᑎᑕᖃᖅᑳ ᐃᓅᓱᑦᑐᖁᑎᕗᑦ ᐃᓕᓴᑎᑕᐅᓂᐊᕐᖓᑕ ᓄᓇᒥ 
ᐃᓅᓇᓱᐊᕐᓂᕐᒥᑦ, ᐱᖅᑯᓯᑐᖃᐅᔪᓂᑦ ᐊᓐᓄᕌᓕᐅᕐᓂᕐᒥᑦ ᐊᒻᒪᓗ ᓴᓇᕐᕈᑎᓕᐅᕐᓂᕐᒥᒃ. 
 
ᖃᑦᑎᓐᓇᑯᓗᓕᕐᒪᑕ ᐃᓄᐃᑦ ᖃᐅᔨᒪᔪᑦ ᖃᐅᔨᒪᔪᑦ ᐅᐊᑦᑎᐊᕈᕐᓂᕐᓴᐅᔪᓂᒃ ᐃᓄᓇᓱᐊᕐᓂᒧᓪᓗ. ᖃᓄᐃᑦᑐᓂᒃ 
ᐸᕐᓇᒍᑕᐅᔪᓂ ᐋᖅᑭᒃᓯᓯᒪᕕᓯ ᑕᒪᒃᑯᐊ ᖃᐅᔨᒪᓂᕆᔭᕗᑦ ᐃᓕᖅᑯᓯᑐᖃᕗᑦ ᐃᓕᑕᐅᔪᓐᓇᕐᓂᐊᕐᒪᑕ 
ᐃᓄᒃᓱᒃᑐᖁᑎᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᓚᑲᓐᓄᐊᖅ, ᐊᖓᔪᖅᑳᖑᔪᖅ ᐅᕙᓃᑎᓐᓇᒍ, ᑕᐃᓐᓇ ᓯᕗᓕᖅᑎᐅᔪᖅ ᑭᐅᖁᔭᕋᓗᐊᕋ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᖃᐅᔨᒪᓐᓂᑦ, ᐋᖅᑭᒃᓱᐃᓐᓇᓱᐊᕋᓗᐊᖅᑐᒍ 
ᐅᐊᑦᑎᐊᕈᓐᓂᓴᐅᔪᓂᒃ ᐃᓕᓐᓂᐊᖅᑎᑦᑎᓂᕐᒧᑦ ᑕᒪᒃᑯᓄᖓ ᓄᓇᕗᒻᒥ ᐊᑐᕈᓐᓇᖅᑐᓂᒃ. 
 
ᑕᒪᓐᓇ ᐊᑯᓂᑲᓪᓚᐅᔪᖅ ᐱᓕᕆᐊᕆᓯᒪᓕᖅᑕᕗᑦ, ᑭᓯᐊᓂᓕ ᐱᔭᕇᓕᓐᖏᓇᑦᑕ, ᑲᑎᒪᔨᖃᕋᓗᐊᖅᑐᒍᑦ 
ᑲᑎᒪᕙᒃᑐᓂ ᐅᖃᖃᑎᒋᒃᐸᑦᑐᓂᒃ ᐃᓕᓐᓂᐊᖅᑎᑦᑎᔾᔪᑎᒃᓴᐅᔪᓂᒃ ᐊᑐᐃᓐᓇᐅᑎᑕᐅᔪᓐᓇᖅᑐᑦ ᐃᓄᓱᒃᑐᓄᑦ. 
 
ᐊᖓᔪᖅᑳᖑᔪᖅ ᑐᓴᖅᑎᓛᖅᐸᕋ ᒪᓕᒐᓕᐅᖅᑎᐅᑉ ᐃᓱᒪᓗᒍᑎᒋᔭᖓᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐃᓚᒋᐊᕈᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓄᓇᓕᐅᔪᓕᒫᑦᓯᐊᖑᔪᑦ ᐃᓕᓐᓂᐊᕐᕕᖁᑎᖃᖅᑐᑦ. 
ᑕᑯᔪᒪᒐᓗᐊᕋᑦᑕ ᑕᒪᒃᑯᐊ ᐃᓐᓇᒻᒪᕆᐅᔪᑦ ᐃᓕᓐᓂᐊᖅᑎᑦᑎᑎᓪᓗᒋᑦ ᐃᓕᓐᐊᕐᕕᐅᔪᓂᒃ. ᐸᕐᓇᓯᒪᕕᓯ ᑕᒪᒃᑯᐊ 
ᐃᓐᓇᒻᒪᕆᐅᔪᑦ ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᓗᑎᒃ ᐃᓄᓇᓱᐊᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐃ, ᑮᓇᐅᔭᖅᑎᑦᑎᕙᒃᑐᒍᑦ ᑲᑎᒪᔨᐅᔪᓄᑦ ᐊᒻᒪ 
ᐃᓐᓇᐅᔪᑦ ᐃᓕᓐᓂᐊᖅᑎᑦᑎᔭᖅᑐᖃᖅᐸᒃᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᕋᑕᕋᕕᑦ ᑕᒪᒃᑭᐊ ᐋᖅᑭᒃᓱᕐᓯᒪᒻᒪᑕ ᐃᓕᓐᓂᐊᕐᕕᐅᔪᓂ. 

ᖃᑦᓯᐸᓗᓐᓂ ᐊᕐᕌᒍᓂᒃ ᓂᕆᐅᒃᐱᑦ ᑕᒪᓐᓇ ᐊᑐᓕᖅᑎᑕᐅᓯᒪᑦᑎᐊᕐᓗᓂ ᐃᓕᖅᑯᓯᖅᑎᒍᑦ ᐃᓕᓐᓂᐊᑎᑦᑎᓂᐅᔪᖅ. 
ᖁᔭᓐᓇᒦ, ᐅᖃᖅ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑎ. ᑕᒪᓐᓇ ᐱᓕᕆᐊᕆᓯᒪᓕᖅᑕᕗᑦ 
ᐊᑐᓕᖅᑎᒋᐊᕈᒻᒪᓪᓗᒍ ᓄᓇᕗᒻᒥ ᐃᓕᓐᓂᐊᕐᕕᐅᔪᓕᒫᓂ. ᑕᒪᒃᑯᐊ ᖃᐅᔨᒪᓂᕆᔭᕗᑦ ᐃᓕᑕᐅᖁᒐᓗᐊᕋᑦᑎᒍᑦ, 
ᐅᖃᐅᓯᕆᔭᕗᑦ ᐊᒻᒪ ᐊᔪᓐᖏᓐᓂᕆᔭᕗᑦ ᐃᓕᓐᓂᐊᕐᕕᐅᔪᓂ. 
 
ᑕᑯᔪᒪᔭᕗᑦ ᐃᓄᒃᑎᑐᑦ ᐃᓕᓐᓂᐊᖅᑎᑕᐅᑎᓪᓗᒍ ᐃᓕᓐᓂᐊᕐᕕᐅᔪᓂ. ᐃᓚᒃ, ᑕᒪᓐᓇ 
ᐊᑐᓕᖅᑎᑕᐅᑦᑕᐅᑎᒋᔾᔭᖏᑦᑐᑦ ᐸᕐᓇᒃᐸᓪᓕᐊᔪᒍᑦ. ᐋᖅᑭᒃᓱᐃᓇᓱᐊᖅᐸᓪᓕᐊᔪᒍ ᐃᓕᓐᓂᐊᕐᕈᑎᒃᓴᐅᔪᒥ ᐊᒻᒪ 
ᑕᐃᒃᑯᐊ ᐊᑐᐃᓐᓇᐅᑎᑕᐅᓕᖅᐸᑕ, ᓴᖅᑭᕈᒪᕐᓂᐊᖅᑕᕗᑦ ᐃᓕᓐᓂᐊᕐᕕᐅᔪᓂᒃ. ᑭᓯᐊᓂᓕ ᑕᒪᓐᓇ ᐸᕐᓇᓂᖓ ᐊᒻᒪ 
ᑭᖑᓪᓕᖅᐹᒥᒃ ᐸᕐᓇᓂᐅᔪᖅ ᐱᔭᕆᐊᖃᕋᔭᖅᐳᖅ ᐊᑐᓕᖅᑎᑕᐅᔪᐃᓐᓇᐅᓚᐅᓐᖏᓐᓂᖓᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓕᖅᑎᐅᔪᖅ ᐅᕙᖓ ᐊᐱᖅᑯᑎᖓᓄᑦ ᑭᐅᕋᑖᖅᑐᖅ, 
ᐊᑕᓐᖏᒃᖏᒃᑲᓗᐊᖅᑐᒍ. 
 
ᐊᐱᖅᑯᑎᒋᔪᒪᔭᕋᓕ ᓇᓕᐊᓐᓂ ᐊᕐᕌᒍᒥ ᐅᕝᕙᓗ ᖃᑦᓯᓐ ᐅᑭᐅᓂᒃ ᐊᑐᓕᖅᑎᑕᐅᕙᓪᓕᐊᓂᐊᕐᒪᖔᑕ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓇᒻᒪᓗᐊᖅᑐᒥᒃ ᑭᐅᔪᒪᓐᖏᓐᓇᒃᑯᑦ, ᑭᓯᐊᓂᓕ 
ᑕᐃᒪᓐᖓᑦ ᓄᓇᕗᑦ ᓴᖅᑭᑕᐅᓚᐅᕐᒪᑦ, ᑕᒪᓐᓇ ᐱᓕᕆᐊᕆᓯᒪᔭᕗᑦ ᐊᒻᒪ ᑕᒫᓂ ᐊᕐᕌᒍᒥ ᑐᓂᓯᒃᑲᓐᓂᕈᑦᑎᒍᑦ 2 
ᒥᓕᐊᓐᑲᓂᕐᓂᒃ ᑕᒪᓐᓇ ᐸᕐᓇᓂᐅᔪᖅ ᑲᒪᒋᔭᐅᓂᐊᕐᒪᑦ. 
 
ᐅᐊᑦᑎᐊᕈ ᐅᖃᖅᑲᐅᒐᒪ, ᑕᒪᓐᓇ ᐱᓕᕆᐊᖑᔪᖅ ᐋᖅᑭᒃᓱᖅᐸᓪᓕᐊᒐᑦᑎᒍᑦ. ᐊᐱᕆᔪᓐᓇᖅᑕᕗ ᑐᑭᓯᒋᕕᒋᒋᐊᕐᓗᒋ 
ᐃᓄᐃᑦ ᑕᖄᓂ ᑐᑭᓯᓂᐊᕋᑦᑕ ᖃᖓᐅᓂᐊᕐᓂᖓᓄᑦ ᐱᕙᓪᓕᐊᑎᑕᐅᓂᐊᕐᒪᑕ. 
 
ᐅᖃᕈᓐᓇᖏᑦᑐᖓ ᖃᖓᐅᓛᓂᖓᓄᑦ ᐊᖅᕌᒍᖓ, ᑭᓯᒥ ᐱᔭᕆᐊᖃᕐᓱᑕ ᑕᒪᐃᓄ ᓴᕿᑎᓪᓗᒋ 
ᖃᓄᐃᒐᔭᕐᓂᖏᓐᓄᓪᓗ ᐱᓕᑕᐅᑦᓯᐊᕐᓱᑎ ᐅᑯᓄᖓ ᐃᓄᖕᓄᑦ ᓄᓇᕗᒥ ᑕᒫᓂᐅᖏᒃᑲᓗᐊᕈᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐃᖃᐅᒪᓂᐊᖁᐃᑦ ᐃᒪᐃᒻᒪ ᐊᐱᓱᓇᓐᓂᖅᓄᑦ ᐃᓱᓕᑦᑐ. ᑲᑎᒪᐅᑎᑦᓴ 7. 
ᑎᑎᕋᖅᓯᒪᔪᐃᑦ ᐊᐱᖁᑎᑦᓴᐃᑦ. ᕼᐊᕕᐅᔭᖅ. 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 
ᑎᑎᖅᑲᒃᑯᑦ ᐊᐱᖅᑯᑦ 021 - 1(6): ᓖᓇ ᐱᑕᓴᓐ ᐋᓐᓂᐊᕐᕕᓕᐊᖅᑐᖅᕕᒃ 
 
ᕼᐊᕕᐅᔭᖅ: ᖁᔭᓐᓇᒦᒃ. ᑖᓐᓇ ᐊᐱᖁᑎᒐ ᑐᕌᖓᔪ ᐊᖓᔪᖄᖅ ᐃᐊ ᐱᑰ, ᐊᖓᔪᖄᖓᑦ 
ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯᓪᓗ ᐱᔨᑦᓯᖅᑕᐅᓂᖏᓄᑦ. 
 
ᐊᐱᖁᑎ ᐊᑕᐅᓯ. ᖃᓄᐃᑑᒻᒪᑕᓕ ᐊᑐᐊᒐᕆᔭᖏᑦ ᐅᑯᓄᖓ ᖃᓄᐃᑕᐅᔪᓄᑦ ᐃᓪᓕᑦᓴᓄᑦ ᓖᓇ ᐲᑕᓴᓐ 
ᕿᑎᖅᒥᐅᐸᓯᖕᒥ ᑐᔪᖅᒥᕕᖓᓄᑦ? 
 
ᓇᒻᒪ 2. ᓄᓇᓕᒋᔭᖏᑦ ᖁᓪᓗᖅᑑᖅ, ᐃᖃᓗᑦᑐᑦᓯᐊᖅ, ᐅᖅᓱᖅᑑᖅ, ᑕᓗᖅᔪᐊ ᐊᒻᒪ ᑯᕌᒍᑦ ᐊᐅᓪᓚᐸᑦᑐᐃᑦ 
ᔭᓗᓇᐃᕝᒧ ᐱᔾᔪᑎᖃᕐᓱᑎ ᐋᓐᓂᐊᖅᕕᓕᐊᕐᓱᑎ ᐱᓕᑕᐅᓪᓗᑎ ᖃᓄᐃᒋᐊᖃᓂᓄᑦ ᐊᓯᓂ ᓄᓇᕗᒥᐅᑕᐅᔪᓂ 
ᐃᓕᖓᔪᑦ ᑐᔪᖅᒥᓂᕆᔭᖏᓐᓄᑦ ᓖᓇ ᐲᑕᓴᓐ ᕿᑎᖅᒥᐅᐸᓯᖕᒥ ᑐᔪᖅᒥᕕᒧ? 
 
ᓇᒻᒪ 3. ᓄᓇᕗᒥᐅᑕᐃᑦ ᐊᐅᓪᓚᐸᑦᑐᐃᑦ ᔭᓗᓇᐃᕝᒧ ᐋᓐᓂᐊᖅᕕᓕᐊᕐᓱᑎ ᐱᓕᑕᐅᓪᓗᑎ ᖃᓄᐃᒋᖃᓂᓄᑦ ᐊᓯᓂ 
ᓄᓴᕗᒥᐅᑕᐅᖏᑦᑐᓂ ᐃᓕᖓᔪᑦ ᑐᔪᖅᒥᓂᕆᔭᖏᓐᓄᑦ ᓖᓇ ᐲᑕᓴᓐ ᕿᑎᖅᒥᐅᐸᓯᖕᒥ ᑐᔪᖅᒥᕕᒧ? 
 
ᓇᒻᒪ 4. ᖃᓄᐃᑑᒻᒪᑕᓕ ᑐᔪᖅᒥᓂᖅᓄᑦ ᐊᑐᐊᒐᐃᑦ ᐃᓕᖓᓂᖃᕐᑐᐃᑦ ᐊᐅᓚᓂᕆᔭᖓᓄᑦ ᓖᓇ ᐲᑕᓴᓐ 
ᑭᑎᖅᒥᐅᐸᓯᖕᒧ ᑐᔪᖅᒥᕕᖕᒧ? 
 
ᓇᒻᒪ 5. ᓖᓇ ᐲᑕᓴᓐ ᕿᑎᖅᒥᐅᐸᓯᖕᒥ ᑐᔪᖅᒥᕕ ᐊᑑᑎᓂᖃᕐᓯᐊᐸᑉᐹᑦ ᑕᒪᐃᓄᑦ ᐃᓱᒪᒋᔭᐅᓯᒪᔪᓄᑦ ᐅᑯᓇᓂ 
ᓄᓇᕗᒥ ᐱᓕᕆᕕᖓᓂ ᐅᑯᓇᓂ ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯ ᐱᔨᑦᓯᖅᑕᐅᓂᖏᓄ? 
ᑕᐃᒪᐃᐸᖏᒃᑯᑎ, ᖃᓄᐃᑐᓂᓪᓕ ᐃᓕᖓᓂᖃᕐᑐᓂ ᐃᓱᒪᒋᔭᐅᔪᓂ ᐊᑑᑎᑎᑕᐅᕙᑦ? 
 
ᓇᒻᒪ 6. ᐃᒻᒪᖃ ᓖᓇ ᐲᑕᓴᓐ ᕿᑎᖅᒥᐅᐸᓯᖕᒧᑦ ᑐᔪᖅᒥᕕ ᐊᑑᑎᓯᐊᖏᒃᑯᓂ ᑕᒪᐃᓄ ᐃᓱᒪᒋᔭᐅᔪᓂ ᐅᑯᓇᓂ 
ᓄᓴᕗᒥ ᐱᓕᕆᕕᖓᓂ ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯ ᐱᔨᑦᓯᖅᑕᐅᓂᖏᓄ, ᖃᓄᐃᑦᑐᓂᓪᓕ 
ᐃᓱᒪᖃᕐᓯᒪᓪᓗᓯ ᖃᓄᖅᑑᒍᑎᑦᓴᖏᓐᓄᑦ ᐅᑯᓄᖓ ᐱᓕᕆᕕᖓᑎᒍᑦ ᖃᓄᐃᒋᐊᖅᓗᒋᑦ? 
 
ᐅᖃᖅᑎ: ᑲᑎᒪᐅᑎᑦᓴ 7. ᑎᑎᕋᖅᓯᒪᔪᐃᑦ ᐊᐱᑎᖁᑎᑦᓴᐃᑦ. ᑲᑎᒪᐅᑎᑦᓴ 8. ᐅᑎᖅᑐᐃᑦ ᑎᑎᕋᖅᓯᒪᔪᓄᑦ 
ᐊᐱᖁᑎᑦᓴᓄᑦ. ᑲᑎᒪᐅᑎᑦᓴ 9. ᐃᓕᖓᓂᖃᕐᑐᐃᑦ ᒪᑐᐃᖅᓯᓂᕐᒧᑦ. ᑲᑎᒪᐅᑎᑦᓴ 10. ᐊᑎᓕᐅᖅᓯᒪᔪ ᑐᑦᓯᕋᐅᑏᑦ. 
ᐃᒃᑲᕐᕆᐊᓗ. 
 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 009–1(6): ᐋᓐᓂᐊᖅᕕᓕᐊᕐᑐᓄᑦ ᐊᐅᓪᓚᖃᑦᑕᓐᓂᐅᔪᖅ 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓴᕿᐅᑎᒍᒪᑦᓱᒍ ᐊᑎᓕᐅᖅᓯᒪᔪᑦ ᑐᑦᓯᕋᐅᑏᑦ 
ᐃᓄᖏᓐᓂ ᕿᑭᑦᑕᖅᔪᐊᑉ. ᐊᐃᑉᐸᕆᔪᑦᓱᒍ ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯ ᐱᔨᑦᓯᖅᑕᐅᓂᖏᓄᑦ 
ᐊᖓᔪᖄᖓ ᕿᑭᑦᑕᖅᔪᐊᒥ ᐊᒻᒪ ᐃᓄᖏᑦ ᕿᑭᑦᑕᖅᔪᐊᑉ ᓴᕿᓯᒪᕕᐅᕙᑦᓱᑎ ᐊᑲᐅᖏᓕᐅᕈᑎᓄᑦ ᐱᖓᓱᓄ 
ᐊᖅᕌᒍᓄᑦ ᐃᓕᖓᔪᓂ ᐋᓐᓂᐊᖅᕕᓕᐊᕐᐸᑦᑐᓄᑦ. ᓴᕿᓯᒪᔭᕋᓂ 164 ᐊᑎᓕᐅᖅᓯᒪᔪᐃᑦ ᐊᑎᓕᐅᖅᓯᒪᔪᑦ 
ᑐᑦᓯᕋᓯᒪᓪᓗᑎ ᐱᕙᓪᓕᐊᑎᑦᓯᒍᒪᓪᓗᑎ ᐋᓐᓂᐊᖅᕕᓕᐊᕐᐸᑦᑐᓄᑦ ᐊᐅᓪᓚᓂᕆᕙᑦᑕᖏᓐᓄᑦ ᖃᓄᐃᓕᖓᓂᖏᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᐅᑎᑦᓴ 10. ᐊᑎᓕᐅᖅᓯᒪᔪᑦ ᑐᑦᓯᕋᐅᑏᑦ. ᐳᑭᕐᓇᒃ. 

ᐊᑎᓕᐅᕈᑕᐅᓯᒪᔪᖅ 010–1(6): ᐱᖑᐊᖅᕕ ᐅᖅᓱᖅᑑᖅᒥ - ᐃᓚᒋᐊᖅᑕᐅᓂᖓᓄᑦ 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᑕᖃᕋᒪ ᐊᑎᓕᐅᖅᓯᒪᔪ ᑐᑦᓯᕋᐅᑎᒧᑦ ᓴᕿᐅᑎᓗᒍ 
ᐅᑯᓇᖔᖅᓱᓂ ᐃᓄᖏᓐᓂᑦ ᐅᖅᓱᖅᑑᖅ ᒥᑦᓵᓄᑦ ᐱᖑᐊᖅᕕᖓᑦᑕ. ᐃᒪᐃᒍᒪᓪᓗᑎ ᐱᖑᐊᖅᕕᒋᔭᖓ 
ᐃᓚᒋᐊᖅᑕᐅᓂᖓᓄᑦ ᐃᓱᒪᒋᔭᐅᒋᐊᕐᓗᑎ ᖃᓄᐃᓪᓗᐊᑎᒋᔪᓄᑦ ᐃᓱᒪᒋᔭᐅᔪᓂ ᐅᑯᓇᓂ ᐃᓗᐊᓪᓚᑦᑐᓕᕆᔨᑯ 
ᐱᓕᕆᔨᖓ ᓄᓇᕗᒥ. 
 
ᕼᐊᒻᓚᑦ ᐅᖅᓱᖅᑑᖅᒥ ᐊᑎᓕᐅᖅᓯᒪᓪᓗᑎ ᑐᑦᓯᕋᐅᑎᒧᑦ ᐊᐱᖁᑎᖃᕐᓱᑎ ᐊᖏᓂᖅᓴᐅᔪᒧᑦ ᐱᖑᐊᖅᕕᖕᒧᑦ. 
ᐱᑕᖃᕐᓱᓂ 205ᓂ ᐊᑎᓕᐅᖅᓯᒪᔪᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑲᑎᒪᐅᑎᑦᓴ 10. ᐊᑎᓕᐅᖅᓯᒪᔪ ᑐᑦᓯᕋᐅᑏᑦ. ᑲᑎᒪᐅᑎᑦᓴ 11. ᐅᓂᒃᑳᑕᖏᑦ ᑲᑎᒪᔨᖑᑲᐃᓐᓇᖅᑐᐃᑦ 
ᐊᒻᒪ ᑲᑎᒪᔨᖑᑲᐃᓐᓇᖅᑐ ᑲᑎᒪᑐᐃᓐᓇᑎᓪᓗᒋ. ᑲᑎᒪᐅᑎᑦᓴ 12. ᐅᓂᒃᑳᕆᔭᖏᑦ ᑲᑎᒪᔨᖑᑲᐃᓐᓇᖅᑐᐃᑦ 
ᐅᑯᓇᓂ ᖃᐅᔨᓴᖅᑕᐅᓂᖏᓄᑦ ᒪᓕᒐᐃᑦ. ᑐᑐ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛ ᒪᓕᒐᒃᓴᓕᕆᔩᑦ ᐅᓂᒃᑳᖓᑦ 022–1(6): ᒪᓕᒐᒃᓴᖅ 36 - ᒪᓕᒐᖅ ᐋᖅᑭᒋᐊᖅᓯᔪᖅ 
ᐃᖅᑲᓇᐃᔭᖅᑎᓂᑦ ᐋᓐᓂᖅᑐᓕᕆᔨᒃᑯᑦ ᒪᓕᒐᕐᒥᒃ - ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᕿᒥᕐᕈᓂᖏᑦ ᒪᓕᒐᕐᒥᒃ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓂᒃᑳᕈᒪᔪᖓ ᒪᓕᒐᒃᓴᖅ 36, ᒪᓕᒐᖅ ᐋᖅᑭᒋᐊᖅᓯᔪᖅ ᐃᖅᑲᓇᐃᖅᑎᓂᒃ 
ᐋᓐᓂᖅᑐᖃᕐᓂᖅᑲᑦ ᓇᓪᓕᐅᒃᑯᒫᓕᕆᔨᒃᑯᑦ ᒪᓕᒐᖓ ᕿᒥᕐᕈᔭᐅᓯᒪᔪᖅ ᑲᑎᒪᔨᕋᓛᓂᑦ ᒐᕙᒪᒃᑯᑦ ᐊᐅᓚᔾᔪᑎᖏᓐᓄᑦ 
ᐊᒻᒪᓗ ᐱᔨᑦᑎᕈᑎᖏᓐᓄᑦ. ᐊᒻᒪᓗ ᑖᓐᓇ ᒪᓕᒐᒃᓴᖅ, ᐋᖅᑭᒋᐊᖅᓯᒪᔪᖅ, ᐊᒻᒪᓗ ᑎᑎᕋᓕᖅᑭᑦᑕᐅᓯᒪᓪᓗᓂ 
ᐱᑐᐃᓐᓇᕆᐊᖃᓕᖅᑐᖅ ᐃᓱᒪᔅᓴᖅᓯᐅᕈᑕᐅᓕᕐᓗᓂ ᑲᑎᒪᔩᑦ ᑲᑎᒪᓂᑐᐃᓐᓇᖓᓂ. 
 
ᐅᖃᖅᑎ, ᐊᖏᖅᑕᐅᒍᒪᔪᖓ ᐊᑐᖅᑎᖏᑲᐃᓐᓇᕐᓗᒍ ᒪᓕᒐᖅ 68(5), ᐊᒻᒪᓗ ᒪᓕᒐᕐᓴᖅ 36 ᓅᓪᓗᒍ ᑲᑎᒪᔩᑦ 
ᑲᑎᒪᓂᑐᐃᓐᓇᖓᓄᑦ ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᑐᒃᓯᕋᐅᑎᑕᖃᑉᐳᑦ ᐊᑐᖅᑎᖏᑲᐃᓐᓇᕐᓗᒍ ᒪᓕᒐᖅ 68(5) ᑖᒃᑯᐊ ᑲᑎᒪᔨᕋᓛᑦ ᐅᓂᒃᑳᖏᑦ 
ᒪᓕᒐᒃᓴᖅ 36-ᒧᑦ ᑐᓂᔭᐅᑦᑕᐅᑎᒋᓂᐊᕐᒪᑕ ᑲᑎᒪᔩᑦ ᑲᑎᒪᓂᑐᐃᓐᓇᖓᓄᑦ. ᐋᒡᒑᖅᑐᖃᑉᐸ? ᒪᓕᒐᒃᓴᖅ 36 
ᓄᑖᔪᖅ ᑲᑎᒪᔩᑦ ᑲᑎᒪᓂᑐᐃᓐᓇᖓᓄᑦ ᐅᓪᓗᒥᒧᑦ. 
 
ᑲᑎᒪᒡᔪᑎᒃᓴᖅ 12. ᐅᓂᒃᑳᑦ ᑲᑎᒪᔨᕋᓛᑦ ᕿᒥᕐᕈᔭᐅᓂᖏᓐᓄᑦ ᒪᓕᒐᒃᓴᑦ. ᑲᑎᒪᒡᔪᑎᒃᓴᖅ 13. ᓴᖅᑭᑕᐅᓂᖏᑦ 
ᑎᑎᖅᑲᐃᑦ. ᐊᖓᔪᖅᑳ ᑖᒻᓴᓐ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 148-1(6): ᑎᑎᖅᑲᖅ ᑕᒑᖅ ᑰᕐᓕᒥᑦ ᐱᑦᔪᑎᓕᒃ: ᒪᓕᒐᒃᓴᖅ 12 
 
ᐊᖓᔪᖅᑳᖅ ᒪᓃᑐᖅ ᑖᒻᓴᓐ: ᐅᖃᖅᑎ, ᑎᑎᖃᐅᓯᐊᖅᓯᒪᒐᒪ ᑕᒑᖅ ᑰᕐᓕᒥᑦ ᐊᐱᕆᓯᒪᓪᓗᓂᖓ 
ᓴᖅᑭᖅᑕᐅᖁᓪᓗᓂᐅᒃ ᑎᑎᖅᑲᓂ ᒪᓕᒐᒃᓴᒧᑦ 12, ᑭᒃᑯᑐᐃᓐᓇᕐᓄᑦ ᐃᓄᓐᓄᑦ ᐱᔪᓐᓇᐅᑎ ᒪᓕᒐᖅ ᐊᒻᒪᓗ ᑐᑭᖏᑦ 
ᑲᑎᑎᑕᐅᓂᐅᑉ. ᓄᑖᖅ ᒪᓕᒐᖅ, ᑲᔪᓯᑎᑕᐅᑉᐸᑦ ᓈᒻᒪᑦᑐᓄᒃ ᒪᓕᒐᓕᐅᖅᑎᓄᑦ ᒪᓕᒐᓕᐅᖅᕕᒻᒥ 
ᐊᓯᔾᔨᖅᑕᐅᖏᓪᓗᓂ ᐃᒪᓐᓇᐃᑎᑦᑎᒐᔭᕐᒪᑦ ᐊᕐᓇᐅᖃᑎᒥᓃᒍᒪᓂᖓ ᐊᖑᑎᐅᖃᑎᒥᓃᒍᒪᓂᖓ 
ᐃᓚᐃᓐᓈᓕᕈᑕᐅᒐᔭᖅᑐᖅ. 

ᒫᓐᓇᐅᔪᖅ ᒐᕙᒪᒃᑯᑦ ᓄᓇᕗᒻᒥ ᐊᒻᒪᓗ ᒪᓕᒐᓕᐅᖅᑏᑦ ᐃᑲᔪᖅᑐᐃᔪᑦ ᑖᒃᓱᒥᖓ ᐋᖅᑭᒃᓯᒪᔪᒥᒃ, ᐊᑐᓕᕈᓂ, 
ᐋᖅᑭᒋᐊᖅᓯᒐᔭᖅᑐᖅ ᐸᐃᑉᐹᖁᑎᓂᒃ, ᐊᒻᒪᓗ ᓄᖅᑲᖓᑎᑦᑎᓗᓂ ᐊᔪᕆᖅᓱᐃᔨᐅᔪᓂᒃ ᐃᓱᒪᔅᓱᓂᕐᒥᒃ 
ᐅᖃᐅᔾᔪᐃᔾᔪᑎᖃᕐᓗᓂ ᐅᖃᐅᓯᖏᓐᓂᒃ ᒎᑎᐅᑉ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ ᑖᒻᓴᓐ. ᑲᑎᒡᔪᑎᒃᓴᖅ 13. ᓴᖅᑭᖅᓯᓂᖅ ᑎᑎᖅᑲᓂᒃ. ᐊᓚᑲᓐᓄᐊᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 149-1(6): ᑲᑎᒪᔾᔪᑎᒥᓃᑦ ᑭᕙᓪᓕᕐᒥ ᐊᕕᑦᑐᖅᓯᒪᔪᑦ ᒪᐃᔭᖏᑕ ᑲᑎᒪᓂᖓ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓴᖅᑭᖅᓯᒍᒪᔪᖓ ᑎᑎᖅᑲᒥᒃ. ᑲᑎᒪᔾᔪᑎᒥᓂᖏᓐᓂᒃ ᑭᕙᓪᓕᕐᒥ 
ᐊᕕᑦᑐᖅᓯᒪᔪᑦ ᒪᐃᔭᐃᑦ ᑲᑎᒪᓂᖃᑦᑎᓪᓗᒋᑦ, ᓯᑎᐱᕆ 2, 2003, ᖃᖏᖅᖠᓂᕐᒥ, ᓄᓇᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᒡᔪᑎᒃᓴᖅ 13. ᓴᖅᑭᖅᓯᓂᖅ ᑎᑎᖅᑲᓂᒃ. ᐊᖓᔪᖅᑳ ᐲᑯ. 
 
ᓴᖅᑭᑕᐅᔪᖅ ᑎᑎᖅᑲᒃ 150-1(6): ᐃᓄᓐᓂᒃ ᓴᐳᔾᔨᓂᖅ ᐱᓕᕆᑎᑕᐅᑲᐃᓐᓇᖅᑐᑦ - ᐅᓂᒃᑳᑦ 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑭᐅᔭᐅᑎᓪᓗᒍ ᐱᒋᐊᖅᑎᑕᐅᓯᒪᔪᖅ 012-1(6) 
ᒪᓕᒐᓕᐅᖅᑎᐅᑉ ᐊᒥᑦᑐᕐᒧᑦ, ᐃᓄᑭ ᐃᖅᑭᑦᑐᖅ, ᓴᖅᑭᖅᓯᒍᒪᔪᖓ ᐅᑯᓂᖓ ᑎᑎᖅᑲᓂᒃ ᐃᓄᓐᓂᒃ ᓴᐳᔾᔨᔩᑦ 
ᐱᓕᕆᔨᐅᑲᐃᓐᓇᖅᑐᓂᒃ ᐃᒻᒥᓃᖅᑕᐃᓕᒪᑎᑦᑎᓂᑉᒧᑦ ᐊᒻᒪᓗ ᓄᓇᓕᓐᓂ ᒪᒥᓴᕐᓂᕐᒧᑦ. ᑕᐃᔭᐅᔪᖅ, “ᐅᖃᐅᓯᕗᑦ 
ᐅᕙᑦᑎᓐᓄᑦ ᐅᑎᕆᐊᓕᒃ”. 
 
ᐅᖃᖅᑎ, ᒫᓐᓇᐅᔪᖅ ᓱᓕ, ᐱᖃᑎᒋᓗᖓ 6:30-ᒥ ᐊᒻᒪᓗ 7-ᐸᒥ, ᕿᑎᐊᓂ 6:30 ᐊᒻᒪᓗ 7:00-ᒨᖅᑲᑦ, ᐅᓇᓂ 
ᓱᓪᓗᑯᑖᒥ ᑲᑎᓂᐊᕋᑦᓯᐅᒃ ᐱᓕᕆᔨᐅᑲᐃᓐᓇᖅᑐᑦ ᐊᒻᒪᓗ ᐅᖃᐅᓯᖃᓪᓗᑕ ᐃᓚᖏᓐᓂᒃ ᐅᖃᐅᓯᐅᔪᓂᒃ ᑕᒪᑐᒧᖓ 
ᐃᒻᒥᓂᖅᖃᑦᑕᓂᕐᒧᑦ ᐊᒻᒪᓗ ᐱᓕᕆᐊᕆᔭᐅᓯᒪᔪᑦ ᑖᒃᑯᓄᖓ ᐊᒻᒪᓗ ᓄᓇᕗᒻᒥᐅᑕᓕᒫᓄᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐲᑯ. ᑲᑎᒪᒡᔪᑎᒃᓴᖅ 13. ᓴᖅᑭᖅᑕᐅᔪᑦ ᑎᑎᖅᑲᐃᑦ. ᐊᖓᔪᖅᑳ ᐲᑯ. 
 
ᓴᖅᑭᑕᐅᔪᖅ ᑎᑎᖅᑲᒃ 151-1(6): ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᐊᐃᑉᐸᖓᓂ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 
ᑮᓇᐅᔭᖅᑑᑎᐊᑕ ᐊᕐᕌᒍᐊ ᐃᓱᓕᑦᓯᒪᔪᖅ ᒫᑦᓯ 31, 2003 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖁᕕᐊᓱᓪᓚᕆᑉᐳᖓ, ᐅᖃᖅᑲᐅᒐᒪᐃᓛᒃ ᐅᐊᑦᑎᐊᕈ, 
ᓴᖅᑭᖅᓯᒋᐊᒃᓴᖅ ᓄᓇᕗᒻᒥ ᒪᓕᒐᓕᐅᖅᕕᖓᓄᑦ ᐊᐃᑉᐸᕆᔭᖓ ᐊᕐᕌᒍᑕᒫᖅᓯᐅᑦ ᐅᓂᒃᑳᖓᓂᒃ ᒫᑦᓯ 31, 2003 
ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓄᑦ ᑖᒃᑯᐊ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ. 
 
ᐊᒥᓱᒃ ᒪᓕᒐᓕᐅᖅᑏᑦ ᖃᐅᔨᒪᓕᕇᒻᒪᑕ, ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ ᐱᐊᓂᒃᓯᕋᑖᓚᐅᕐᒪᑕ 2003 
ᑮᓇᐅᔭᖅᑑᑎᐊᑕ ᐊᕐᕌᒍᐊᓂᒃ ᐊᑭᓕᒃᓴᖃᑦᑐᑎᒃ. ᑭᓯᐊᓂᓕ, ᐊᑭᓕᒃᓴᐅᔪᖅ ᐃᒪᓐᓇᓚᒃᑖᓂᒃ $7.9 ᒥᓕᐊᓐ 
ᐊᒃᓱᒻᒪᕆᐊᓗᒃ, ᒥᑭᓂᖅᓴᐅᒻᒪᑕ ᐊᑭᓕᒃᓴᐅᓚᐅᖅᑐᒥᒃ ᐃᒪᓐᓇᓚᑦᑖᖅ $13 ᒥᓕᐊᓐ ᓂᕆᐅᒋᓚᐅᖅᑕᕗᑦ 
ᐱᒋᐊᓕᕋᑖᖅᑎᓪᓗᒍ ᐊᕐᕌᒍ. 
 
ᐆᒻᒪᖅᑯᑎᓕᕆᔨᒃᑯᑦ ᐊᑐᓕᖅᑎᑦᑎᓯᒪᔪᑦ ᐊᒥᓱᓂᒃ ᑭᓇᐅᔭᖅᑐᕈᑎᓄᑦ ᐊᐅᓚᑦᑎᓂᕐᒥᒃ, ᐊᒻᒪᓗ ᑮᓇᐅᔭᐃᑦ 
ᐊᐅᓚᑦᑕᐅᓂᖏᓐᓄᑦ, ᐊᒻᒪᓗ ᐊᓯᖏᑦ ᑮᓇᐅᔭᓕᕆᓂᕐᒧᑦ ᐊᑐᓕᖅᑕᐅᔪᑦ, ᑕᐃᒪᖓᓐᓄ ᑮᓇᐅᔭᐃᑦ ᖃᐅᔨᓴᖅᑏᑦ 
ᐅᐱᓐᖓᖅᓵᖓᓂ, 2003 ᕿᒥᕐᕈᓂᖃᓚᐅᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᒡᔪᑎᒃᓴᖅ 13. ᓴᖅᑭᖅᑕᐅᔪᑦ ᑎᑎᖅᑲᐃᑦ. ᐊᖓᔪᖅᑳᖅ ᕿᓚᕝᕙᖅ 

ᓴᖅᑭᑕᐅᔪᖅ ᑎᑎᖅᑲᒃ 152-1(6): ᓄᓇᕗᒻᒥ ᑎᑎᕋᕐᓂᕐᒧᑦ ᓵᓚᑲᐅᓯᐊᕐᒧᑦ ᐊᑐᐊᖅᓯᔾᔪᑎᑦ 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᖅᑲᐅᒐᒪᐃᓛᒃ ᐅᐊᑦᑎᐊᕈᑦᑎᐊᖅ, 
ᐅᖃᖅᑏ, ᓴᖅᑭᖅᓯᓂᐊᕐᓂᕋᑦᑐᖓ ᑎᑎᖅᑲᒥᒃ ᑕᒪᑐᒧᖓ ᓄᓇᕗᒻᒥ ᑎᑎᕋᕐᓂᕐᒧᑦ ᑐᓂᕐᕈᑎᓄᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᑲᑎᒪᒡᔪᑎᒃᓴᖅ 13. ᓴᖅᑭᖅᑕᐅᔪᑦ ᑎᑎᖅᑲᐃᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 153-1(6): ᓄᖅᑲᖅᑲᑕ ᑮᓇᐅᔭᖅᑖᕆᖃᑦᑕᕋᔭᖅᑕᖏᑦ  
 
ᓴᖅᑭᑕᐅᔪᖅ ᑎᑎᖅᑲᒃ 154-1(6): ᐃᓚᒋᐊᕈᑎᑦ ᓄᖅᑲᖅᑲᑕ ᑮᓇᐅᔭᖅᑖᕆᖃᑦᑕᕋᔭᖅᑕᖏᓐᓄᑦ 
 
ᒪᓕᒐᓕᐅᖅᑏᑦ, ᒪᕐᕉᓐᓂᒃ ᐱᓯᒪᑦᑎᕗᖓ ᓴᖅᑭᑕᐅᔪᓂ ᑎᑎᕋᖅᓯᒪᔫᓐᓂᒃ. ᓯᕗᓪᓕᖅ ᑮᓇᐅᔭᐃᑦ ᐅᓂᒃᑳᓕᐊᖑᔪᑦ 
ᒪᓕᒐᓕᐅᖅᑎᓄᑦ ᓄᖅᑲᑐᖅᓯᐅᑎᐅᔪᓂᑦ ᑮᓇᐅᔭᖅᑖᖑᓂᐊᖅᑐᓄᑦ ᑮᓇᐅᔭᖃᐅᑎᐅᔪᖅ ᐊᕐᕌᒎᒧᑦ ᓄᖑᑦᑐᒧᑦ ᒫᑦᓯ 
31, 2003. ᐊᐃᑉᐸᖓ ᑮᓇᐅᔭᐃᑦ ᐅᓂᒃᑳᓕᐊᖑᔪᑦ ᒪᓕᒐᓕᐅᖅᑎᓄᑦ ᐃᓚᒋᐊᕈᑎᐅᔪᖅ ᓄᖅᑲᑐᖅᓯᐅᑎᐅᔪᓂᑦ 
ᑮᓇᐅᔭᖅᑖᖑᓂᐊᖅᑐᓄᑦ ᑮᓇᐅᔭᖃᐅᑎᐅᔪᖅ ᐊᕐᕌᒎᒧᑦ ᓄᖑᑦᑐᒧᑦ ᒫᑦᓯ 31, 2003. 
 
ᓴᖅᑭᑎᑦᑎᔪᖅ ᑎᑎᕋᖅᓯᒪᔪᓂᑦ. ᐱᑕᖃᕐᑐᖃᒃᑲᓂᖅᑳ ᓴᖅᑭᑎᑦᑎᓂᕐᒥᑦ ᑎᑎᕋᖅᓯᒪᔪᓂᑦ? ᐱᑕᖃᓐᖏᑉᐸᑦ, 
ᑲᔪᓯᓂᐊᖅᑯᒍᑦ ᑲᑎᒪᔾᔪᑎᔅᓴᕐᒧᑦ 14. ᖃᐅᔨᑎᑦᑎᓂᖅ ᐱᒋᐊᖅᑎᑕᐅᔪᓂᑦ. ᑲᑎᒪᔾᔪᑎᔅᓴᖅ 15. ᖃᐅᔨᑎᑦᑎᓂᖅ 
ᐱᒋᐊᖅᑎᑕᐅᔪᔅᓴᓂᑦ ᓯᕗᓕᖅᐹᖑᔪᒥᑦ ᐅᖃᓕᒫᖅᑕᐅᓂᐊᖅᑐᒥᑦ ᐱᖁᔭᒃᓴᓂᑦ. ᐊᖓᔪᖅᑳ ᐃᖕ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ 
 

ᒪᓕᒐᒃᓴᖅ 49 - ᒪᓕᒐᖅ ᐋᖅᑮᒋᐊᕐᓂᕐᒥᑦ ᐊᑦᑕᓇᓐᖏᓂᕐᒧᑦ ᐱᖁᔭᐅᔪᖅ - ᖃᐅᔨᒋᐊᒍᑦ 
 
ᐊᖓᔪᖅᑲ ᐃᖕ: ᐅᖃᖅᑎ, ᖃᐅᔨᑎᑦᑎᕗᖓ ᕿᑎᖅᑰᑕᐅᓕᖅᑲᑦ, ᓅᕖᕝᕙ 6, ᐱᒋᐊᖅᑎᑦᑎᓛᕋᒪ ᐱᖁᔭᒃᓴᖅ 49, 
ᐱᖁᔭᒧᑦ ᐋᖅᑮᒋᐊᕐᓂᕐᒥᑦ ᐊᑦᑕᓇᓐᖏᓂᕐᒧᑦ ᐱᖁᔭᐅᔪᖅ ᓯᕗᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐃᖕ. ᑲᑎᒪᔾᔪᑎᔅᓴᖅ 15. ᖃᐅᔨᑎᑦᑎᓂᖅ ᐱᒋᐊᖅᑎᑕᐅᔪᓂᑦ ᓯᕗᓕᖅᐹᒥ 
ᐅᖃᓕᒫᖅᑕᐅᓂᕐᒥ ᐱᖁᔭᒃᓴᓂᑦ. ᑲᑎᒪᔾᔪᑎᔅᓴᖅ 16. ᐱᒋᐊᖅᑎᑕᐅᔪᑦ. ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥ 
ᐅᖃᓕᒫᕐᓂᖅ ᐱᖁᔭᒃᓴᓂᑦ. ᑲᑎᒪᔾᔪᑎᔅᓴᖅ 18. ᑭᖑᓪᓕᕐᒥ ᐅᖃᓕᒫᖅᑕᐅᓂᐅᔪᖅ ᐱᖁᔭᒃᓴᓂᑦ. ᑲᑎᒪᔾᔪᑎᔅᓴᖅ 
19. ᐃᓱᒪᔅᓴᖅᓯᐅᕐᓂᖅ ᑲᑎᒪᑐᐃᓐᓇᓂᕐᒥᑦ ᐱᖁᔭᒃᓴᓂ ᐊᓯᖏᓐᓂᓪᓗ, ᐱᖁᔭᒃᓴᖅ 12, ᐱᖁᔭᒃᓴᖅ 36 ᐊᒻᒪᓗ 
ᐱᖁᔭᒃᓴᖅ 41 ᐃᖅᑭᑦᑐᖅ ᐃᒃᓯᕙᐅᑕᐅᓪᓗᓂ ᐊᒻᒪᓗ ᒪᓕᓪᓗᒍ ᐱᔪᓐᓇᐅᑎᓐᓄ ᐱᒋᐊᖅᑎᑕᐅᓯᒪᔪᒧᑦ 2-1(6), 
ᑲᑎᒪᑐᐃᓐᓇᕐᓂᖅ ᑲᑎᒪᑐᐃᓐᓇᕐᓂᐊᖅᑯᑦ ᓄᖅᑲᕋᓱᓐᓂᖓᓂ. ᐊᒻᒪᓗ ᐱᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ, 
20-ᒥᓂᓯ-ᒥᑦ ᓄᖅᑲᖓᑲᐃᓐᓇᓂᐊᖅᑯᒍᑦ ᐅᑎᓚᐅᓐᖏᓂᑦᑎᓐᓂ. 
 
ᐃᖅᓱᒃᑎ. 
 
>>ᓄᖅᑲᑲᐃᓐᓇᖅᑐᑦ 3:57 ᐅᓐᓄᓴᒃᑯᑦ ᐊᒻᒪᓗ ᐱᒋᐊᒃᑲᓂᖅᑐᑎᑦ 4:31 ᐅᓐᓄᓴᒃᑯᑦ 
 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐃᖅᑭᑦᑐᖅ) (ᑐᓵᔨᑎᒍᑦ): ᖁᔭᓐᓇᒦᒃ ᖃᐃᔪᓐᓇᕋᕕᑦ ᑲᑎᒪᑐᐃᓐᓇᓂᑦᑎᓐᓄᑦ. ᑲᑎᒪᓂᕗᑦ 
ᐱᒋᐸᕐᓂᐊᓕᖅᐳᖅ. ᑲᒪᒋᔭᖃᕐᓂᐊᖅᑐᒍᑦ ᒪᓕᒐᒃᓴᖅ 12, 41 ᐊᒻᒪᓗ 46. ᖃᓄᐃᑦᑐᒪᕙ ᑲᑎᒪᑐᐃᓐᓇᖅᑎᓪᓗᒋᑦ? 
ᐅᐃᓕᐊᒻᔅ. 

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᑐᐃᓐᓇᖅᑐᑦ ᐱᒋᐊᕈᑎᖃᕈᒪᕗᑦ ᒪᓕᒐᒃᓴᖅ 12, 
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ?. ᖁᔭᓐᓇᒦᒃ. ᐅᖃᐅᓯᕐᖓᐅᑎᖃᖅᐱᑦ. ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᖁᕕᐊᓱᒃᐳᖓ ᓴᒃᓯᓐᓂᒋᐊᒃᓴᖅ 
ᐅᖃᐅᓯᖃᕐᓂᐊᕐᓗᑕ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᒃᓴᐅᔪᒧᑦ, ᑕᐃᓐᓇ ᓴᖅᑭᓚᐅᕐᓯᒪᔭᕋ ᐅᑭᐊᒃᓴᖓᓂ 
2002 ᒪᓕᒐᓕᐅᖅᑏ ᑲᑎᒪᓂᖃᖅᑎᓪᓗᒋᑦ ᐸᓐᓂᖅᑑᒥ, ᐊᐃᒃᐸᖓᓂᓪᓗ ᐅᖃᓕᒫᖅᑕᐅᓚᐅᕐᓯᒪᓪᓗᓂ. 
 
ᐊᑐᓂᑦ ᓯᕗᓪᓕᖅᐸᐅᓪᓗᑕ ᒪᓕᒐᓕᐅᖅᑎᐅᓪᓗᑕ ᐊᔾᔨᐅᖏᑦᑐᒥᒃ ᐱᓕᕆᐊᖃᕋᑦᑕ ᓴᓇᓇᓱᐊᖅᑎᓪᓗᑕ 
ᓯᕗᓂᒃᓴᑎᓐᓂᒃ ᒐᕙᒪᖃᕐᓂᕐᒧᑦ. ᐊᖅᑯᓯᕐᓱᐃᒐᑦᑕ ᓯᕗᓂᒃᑎᓐᓂᒃ ᒪᓕᒐᓕᐅᖅᑎᒃᓴᐅᔪᓂᒃ ᐃᓱᒪᒋᔭᐅᔪᓂᒃ 
ᓴᖅᑮᓇᓱᐊᖅᑎᓪᓗᑕ ᐅᒃᐱᕆᔭᑦᑎᓐᓄᑦ ᐱᓯᒪᔭᑦᑎᓐᓄᑦ. ᓴᓇᓇᓱᐊᕋᑦᑕ ᓯᕗᓂᒃᓴᑎᓐᓄ ᐃᖅᑲᐅᒪᒐᑦᑕ 
ᓯᕗᓂᕆᓚᐅᖅᑕᑎᓐᓂᒃ. 
 
ᐃᓄᓪᓗᑖ, ᖃᐅᔨᖃᑦᑕᕐᓯᒪᔪᐃᓐᓇᐅᔪᒍᑦ ᐃᓚᐃᓐᓇᖅᑕᐅᖃᑦᑕᕐᓂᕐᒧᑦ ᐱᐅᒋᔭᐅᓐᖏᓂᕐᒧᑦ. ᑕᒪᓐᓇ ᑭᒃᑯᑐᐃᓐᓇᐃᑦ 
ᐱᔪᓐᓇᐅᑎᖏᓐᓄᑦ ᒪᓕᒐᖅ ᓯᕗᒧᐊᕆᐊᕈᑎᒻᒪᕆᐅᒻᒪᑦ ᑲᒪᔪᓐᓇᓂᑦᑎᓐᓂᒃ ᑕᒪᒃᑯᓂᖓ ᐅᒪᑎᑦᑎᓄᑦ 
ᐃᒃᐱᒋᓗᐊᖅᑕᑎᓐᓂᒃ. ᐊᒥᓱᐊᓗᓐᓄ ᓇᓗᓕᕈᑕᐅᓯᒪᒻᒪᑦ ᖃᓄᓪᓚᕆᒃ ᑖᓐᓇ ᒪᓕᒐᒃᓴᐅᔪᖅ ᑲᒪᓇᓱᒃᑲᓗᐊᕐᒪᖔᖅ. 
ᑕᖅᑲᓐᖓᑦ ᐃᓱᒪᒋᔭᐅᖃᑦᑕᕐᒪᑦ ᑐᑭᓕᐅᕆᒃᑲᓐᓂᕆᐊᖓᓂᒃ ᑲᑎᑎᑕᐅᓂᖅ ᐃᓚᒌᓐᓂᐅᔪᕐᓗ. ᑐᑭᓯᔭᐅᑦᑎᐊᕈᒪᔪᖓ 
ᑕᐃᒪᓐᓇᐃᖏᒻᒪᑦ. ᓇᓗᓇᐃᕐᓯᑦᑎᐊᕐᓗᖓᓗ ᑭᓱᒥᒃ ᑲᒪᒋᔭᖃᕐᒪᖓᑦᑕ. ᑲᒪᒋᔭᖃᖅᑐᒍ ᑕᐃᒪᓐᖓᓗᒃ 
ᐃᓚᐃᓐᓈᖅᑕᐅᖃᑦᑕᕐᓂᑦᑎᓐᓂ ᐃᒃᐱᒋᔭᐃᓐᓇᕆᓯᒪᓪᓗᑎᒍᓗ. 
 
ᑲᒪᒋᔭᖃᖅᑐᒍᑦ ᑕᒪᓐᓇ ᐅᓪᓗᒥ ᖃᓄᐃᑦᑑᒻᒪᖓ ᓱᓕᓪᓗᓂᓗ ᐅᕙᑦᑎᓂᑦᑐᓂᓗ ᐅᓪᓗᒥᐅᔪᖅ ᓲᕐᓗ ᓇᒧᑐᐃᓐᓇᖅ 
ᐃᓯᖁᔭᐅᓐᖏᓂᕐᒧᑦ ᐱᔨᑦᓯᖅᑕᐅᔾᔪᑎᒋᑦᑕᐃᓕᒪᔭᕗᑦ ᐱᔾᔪᑎᒋᓪᓗᒍ ᐃᓅᒐᑦᑕ. ᑕᒪᓐᓇᑐᐃᓐᓇᐅᔪᖅ ᓵᑦᑎᓃᑦᑐᖅ 
ᐅᕙᒍᑦ ᓄᓇᕗᒻᒥᐅᑕᐅᓪᓗᑕ ᐅᖃᕈᓐᓇᕆᐊᖃᖅᑐᒍᑦ ᑕᐃᒪᐃᒋᐊᖃᓐᖏᒃᑲᓗᐊᕐᒪᑦ. 
 
ᓄᓇᕗᒻᒥ ᑭᒃᑯᑐᐃᓐᓇᕐᓄᑦ ᒪᓕᒐᖅ ᑐᑭᖃᕐᓂᐊᖅᑐᖅ ᐊᔪᐃᓐᓇᕆᐊᒃᑲᓂᕆᐊᑐᔾᔮᒍᓐᓃᖅᑐᖅ ᒐᕙᒪᑐᖃᒃᑯᑦ 
ᒪᓕᒐᖏᓐᓂᒃ ᐅᕝᕙᓘᓐᓃᑦ ᑎᒥᐅᔪᓂᒃ ᐱᓕᕆᐊᖃᕐᓗᑎᒃ ᑖᒃᑯᓇᓐᖓᑦ ᐊᔾᔨᐅᖏᑦᑎᑦᓯᒍᑕᐅᔪᓂᒃ. 
 
ᐃᓄᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᕗᑦ ᐊᑦᑐᐊᓂᖃᕐᓂᐊᖅᑐᖅ ᐊᔾᔨᐅᖏᑦᑐᓄᑦ ᐃᓱᒫᓘᑕᐅᔪᓄᑦ ᓄᓇᕗᒥᐅᓄᑦ, 
ᐃᓱᒪᖃᖃᓯᐅᑎᑦᓱᑎᒃ ᐃᓄᐃᑦ ᐱᖅᑯᓯᖏᓐᓂᒃ ᐊᒻᒪᓗ ᐊᑐᕐᓇᖅᑐᖁᑎᖏᓐᓂᒃ. ᑲᔪᓯᑎᑕᐅᓐᖏᑉᐸᑦ ᑖᓐᓇ ᒪᓕᒐᖅ 
ᓱᓕ ᑲᔪᓯᖏᓐᓇᕐᐊᖅᑐᖅ ᒐᕙᒪᑐᖃᒃᑯᑦ ᐊᐅᓚᓂᖓᑦ ᓄᓇᕗᒻᒥ, ᐊᐅᓚᓂᐅᔪᖅ ᐊᑯᓂᐊᓘᓲᖅ ᐊᒻᒪᓗ 
ᐊᑦᑐᐊᓂᖃᕋᓂ ᐃᓅᓯᑦᑎᓐᓄᑦ. 
 
ᐅᑉᐱᕈᓱᒃᑲᒪ ᑖᓐᓇ ᓄᑖᖅ ᒪᓕᒐᑦᓴᖅ ᐱᕚᓪᓕᑎᑦᓯᓂᐊᕐᒪᑦ ᐃᓕᑕᕆᔭᐅᓂᖓᓂᒃ ᐊᒻᒪᓗᓴᐳᑎᔭᐅᓂᖏᓐᓂᒃ 
ᐃᓄᐃᑦ ᐱᔪᓐᓇᐅᑎᖏᑦ ᓄᓇᕗᒻᒥᐅᓕᒫᓄᑦ. ᓯᕗᓪᓕᖅᐹᒥ, ᓄᓇᕗᒻᒥ ᓴᓇᐅᒐᕐᒥ ᐱᖁᔭᖃᕐᓂᖓᖅᑐᒍᑦ ᐊᑦᑐᐅᔪᒥᒃ 
ᑕᕝᕗᖓ ᐱᒻᒪᕆᐅᔪᒧᑦ ᐃᓅᓯᑦᑎᓐᓄᑦ. 
 
ᒫᓐᓇᐅᔪᖅ, ᐱᓯᒪᔪᒍᑦ ᑕᒪᒃᑮᓐᓂᒃ ᐊᕕᑦᑐᖅᓯᒪᔪᓂ ᐱᖁᔭᕐᓂᒃ, ᐊᔾᔨᒌᑎᑦᓯᓂᕐᒧᑦ ᒪᓕᒐᖅ ᐊᒻᒪᓗ ᒐᕙᒪᑐᖃᒃᑯᑦ 
ᐱᖁᔭᖓᑦ, ᑲᓇᑕᒥ ᐃᓄᐃᑦ ᐱᔪᓐᒪᐅᑎᖏᓐᓄᑦ ᒪᓕᒐᖅ, ᐊᐅᓚᑦᓯᓪᓗᓂ ᐃᓄᐃᑦ ᐱᔪᓐᓇᐅᑎᖏᓐᓂᒃ ᓄᓇᕗᒻᒥ. 
ᓇᓪᓕᑐᐃᓐᓇᖏᒃ ᑖᒃᑯᐊ ᒪᓕᒐᐅᔫᒃ ᐃᓕᑕᖅᓯᒪᓂᖃᕐᒪᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐅᓇ, ᐊᒻᒪᓗ 
ᐅᓇ ᐱᕚᓪᓕᕈᑲᐅᓂᐊᖅᑐᖅ ᑕᕝᕘᓇ ᐃᓚᒍᑦᓯᐅᑎᓯᒪᔭᕗᑦ ᐱᖁᔭᖅᑖᖅᑲᐅᒧᑦ.  
 
ᒪᓕᒐᑦᓴᒥᖅ ᓵᑦᓯᓐᓃᑦᑐᖅ ᐱᓯᒪᔪᖅ ᐊᑯᓂ ᑐᓴᕆᐊᕐᓂᕐᒧᑦ ᐊᐅᓚᓂᖅᑕᖃᓚᐅᖅᓱᓂ ᐱᕚᓪᓕᕈᑕᐅᓯᒪᑦᓱᓂ 
ᐃᓚᐅᑎᓐᓂᖏᓐᓄᑦ ᐊᒥᓱᑦ ᓄᓇᕗᒻᒥᐅᑦ, ᐱᖃᓯᐅᑎᑦᓱᑎᒃ ᑭᒡᒐᖅᑐᐃᕙᑦᑦ ᓄᓇᕗᑦ ᑐᓐᖓᕕᒃᑯᓐᓂ ᐊᒻᒪᓗ 
ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᕗᒻᒥ ᐊᕐᓇᓄᑦ ᑲᑎᒪᔩᑦ ᐊᒻᒪᓗ ᐊᒥᓱᐊᓗᐃᑦ ᐊᓯᖏᑦ  

ᐱᔪᒪᓂᖃᖅᑐᑦ ᑕᒪᑦᓱᒥᖓ. ᓄᓇᕗᒻᒥ ᐃᓄᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ ᐃᓇᖐᓂᐊᕐᒪᑦ ᑲᓇᑕ ᐃᓄᐃᑦ 
ᐱᔪᓐᓇᐅᑎᖏᓐᓂᒃ, ᑐᓴᕆᐊᖅᓯᒪᔪᒍᑦ ᒐᕙᒪᑐᖃᒃᑯᓐᓂᒃ ᑕᒪᑦᓱᒪ ᒥᑦᓵᓄᑦ. ᐃᓱᒪᖃᖃᓯᐅᑎᓯᒪᒻᒥᔪᒍᑦ 
ᑭᓇᒃᑯᑐᐃᓐᓴᕐᓄᑦ ᒐᕙᒪᒋᔭᐅᓪᓗᑕ ᑭᒡᒐᖅᑐᐃᓪᓗᑕ ᐊᒥᓲᓐᖏᑦᑐᓂᒃ ᐃᓄᓐᓂᒃ, ᐱᓕᕆᐊᑦᓴᖃᕋᑦᑕ ᐊᔾᔨᐅᖏᑦᑐᒥᒃ 
ᓴᐳᔾᔨᓂᕐᒧᑦ ᐃᓄᐃᑦ ᐱᔪᓐᓇᐅᑎᖏᓐᓂᒃ. 
 
ᐱᕕᓕᒫᒃᑯᑦ ᐱᓇᓱᐊᖅᓯᒪᕗᒍᑦ ᖃᐅᔨᓴᑦᓯᐊᕐᓱᑕ ᐊᑐᐃᓐᓇᐅᑎᑕᐅᔪᑦ ᑲᔪᓯᑎᑦᓯᕐᓂᕐᒧᑦ ᐆᒥᖓ ᒪᓕᒐᕐᒥᒃ 
ᐱᔭᕆᐊᑭᑦᑑᑎᑕᐅᓗᓂ ᐊᒻᒪᓗ ᑭᓇᒃᑯᑐᐃᓐᓇᕐᓄᑦ ᐱᔭᑦᓴᐅᓗᓂ. ᑐᓂᒪᓂᖃᖅᑐᒍᑦ ᐊᑐᐃᓐᓇᐅᑎᑦᓯᒋᐊᒃᑲᓂᕐᓂᕐᒧᑦ 
ᑭᓇᒃᑯᐃᓐᓇᕐᓄᑦ ᑐᓴᕋᑦᓴᓂ ᐅᑯᓄᖓᖓᔪᓂᒃ ᒪᓕᒐᕐᓄᑦ ᓯᕗᓂᖓᓂ ᐊᑐᓕᖅᑎᑕᐅᓂᖓᑕ ᓄᓇᕗᒻᒥᐅᑦ 
ᑐᑭᓯᒪᓂᖃᑦᓯᐊᖁᓪᓗᒋᑦ ᐱᔪᓐᓇᐅᑎᒥᓐᓂᒃ ᐊᒻᒪᓗ ᓴᐳᑎᔭᐅᓯᒪᓂᕐᒥᓂᒃ. 
 
ᐃᓄᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ ᐊᔭᐅᖅᑐᐃᒻᒪᑦ ᐅᑉᐱᕈᓱᓐᓂᕐᒥᒃ ᑎᒍᒥᐊᖅᑐᐃᓐᓇᐅᓂᑦᑎᓐᓂᒃ ᑲᔪᓯᑎᑦᓯᓂᕐᒥᒃ 
ᑭᓇᓕᒫᑦᓯᐊᖅ ᓄᓇᕗᒻᒥ ᖁᕕᐊᒋᔭᖃᕈᓐᓇᖁᓪᓗᒍ ᐊᔾᔨᒌᒥᒃ ᐱᕕᑦᓴᖃᕐᓗᑎᒃ ᐃᓅᓯᕐᒧᑦ ᐊᑕᖏᖅᑐᒧᑦ ᐊᒻᒪᓗ 
ᓱᓕᕆᓂᖃᑦᓯᐊᕐᑐᒧᑦ.  
 
ᖃᐅᔨᒪᔪᒐᑦᑕ ᓴᖅᑭᖅᑕᐅᓕᕐᒪᑦ ᓄᓇᕗᑦ, ᑭᓇᓕᒫᖅ ᕿᓚᕈᔾᔮᖅᓯᒪᑦᓯᐊᕈᓐᓇᖏᒻᒪᑦ ᐅᕝᕙᓘᓐᓃᑦ ᑎᑭᐅᑎᓗᓂ 
ᐱᔪᓐᓇᕐᓂᕆᒍᓐᓇᖅᑕᒥᓄᑦ ᐱᕕᖃᖅᑎᑕᐅᓐᖏᑐᐊᕈᑎᒃ ᐅᐱᒋᔭᐅᓗᑎᒃ ᑭᓇᐅᓂᖏᑦ.  
 
ᑖᒃᑯᐊ ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᑦᓴᒃᑲ. ᖁᕕᐊᓱᒐᔭᖅᐳᖓ ᑭᐅᒋᐊᑦᓴᖅ ᐊᐱᖅᑯᑎᑦᓴᖃᖅᐸᑕ ᒪᓕᒐᓕᐅᖅᑏᑦ 
ᑖᓐᓇ ᒪᓕᒐᑦᓴᖅ ᐱᓪᓗᒍ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᓄᑦ ᐃᑦᓯᕙᐅᑕᖅ, ᐅᖃᐅᓯᑦᓴᖃᖅᑭᑦ ᒪᑐᐃᖅᐸᓪᓕᐊᓂᕐᒧᑦ? 
ᐃᒃᑲᕐᕆᐊᓗᒃ.  
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᕕᐊᓱᒋᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, 
ᐃᓯᑦᕙᐅᑖᖅ. ᐃᑦᓯᕙᐅᑖᖅ, ᒪᓕᒐᖅ 12, ᑐᑦᓯᕌᖑᓯᒪᔪᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ ᐅᖃᐅᓯᐅᓯᒪᒻᒪᑦ 
ᐊᔭᐅᖅᑏᑦ ᑲᑎᒪᔨᕋᓛᖏᓐᓄᒃ ᐊᕐᕌᒍᓕᒫᓪᓗᐊᖅ ᐊᓂᒍᓕᖅᑐᖅ.  
 
ᐊᕐᕌᒍ ᐊᓂᒍᖅᑎᓪᓗᒍ, ᐊᔭᐅᖅᑏᒃ ᐱᒍᒪᖃᑦᑕᖅᓯᒪᒻᒪᑕ ᑎᑎᕋᖅᓯᒪᔪᓂᒃ ᑭᓇᒃᑯᐃᓐᓴᕐᓂᒃ ᐊᒻᒪᓗ 
ᑎᒍᒥᐊᖅᑎᓪᓗᐊᑕᐅᔪᓂᒃ ᑐᑦᓯᕌᖑᓯᒪᔪᒥᒃ ᒪᓕᒐᑦᓴᒥᒃ. 
 
ᓯᑕᒪᐅᔪᖅᑐᓂᒃ ᑎᑎᕋᖅᑐᖃᔪᔪᖅ ᓄᓇᕗᑦ ᑐᓐᖓᕕᒃᑯᓐᓂᒃ, ᓄᓇᕗᑦ ᐊᕐᓇᐃᑦ ᑲᑎᒪᔨᖏᓐᓂᒃ, ᓄᓇᕗᒻᒥ 
ᐃᖅᑲᓇᐃᔭᖅᑐᓕᕆᔩᑦ ᑲᑐᔾᔨᖃᑎᒌᖏᓐᓂᒃ, ᐊᒻᒪᓗ ᐃᒻᒥᓅᖓᔪᓄᑦ ᐃᓱᒪᖅᓱᓂᕐᒧᑦ ᑲᒥᓯᓇ, EGALE  ᑲᓇᑕ, 
ᐃᓗᖃᐃᑦ ᐳᕋᐃᑦᑯᑦ ᐊᒻᒪᓗ ᐱᖃᑎᖏᑦ ᐳᕋᐃᑦᑯᑦ ᐊᒻᒪᓗ ᖃᑦᓯᒐᓛᑦ ᒪᓕᒐᓕᕆᔩᑦ ᑎᒥᐅᔪᑦ. 
 
ᐃᑦᓯᕙᐅᑖᖅ, ᐱᒋᐊᖅᐸᓪᓕᐊᓕᖅᑎᓪᓗᒍ ᕿᒥᕐᕈᓂᐅᔪᖅ, ᐊᔭᐅᖅᑏᑦ ᑐᑭᓯᔪᒻᒪᑕ ᐊᒥᓱᐊᓗᐃᑦ ᓄᓇᕗᒻᒥᐅᑦ 
ᑐᑭᓯᓯᒪᓐᖏᒋᐊᖏᑦ ᑐᕌᒐᕆᔭᐅᔪᒥᒃ ᑐᑦᓯᕌᖑᓯᒪᔪᒧᑦ ᒪᓕᒐᑦᓴᒧᑦ. 
 
ᑲᑎᒪᔨᕌᓛᑦ ᓇᒻᒥᓂᖅ ᐅᔾᔨᕆᔪᔪᑦ ᐃᓕᓐᓂᐊᑎᑦᓯᒐᓱᐊᕆᐅᑦᓴᖅ ᓄᓇᕗᒻᒥᐅᓂᒃ ᑐᑦᓯᕌᖑᓯᒪᔫᑉ ᒪᓕᒐᑦᓴᐅᑉ 
ᒥᑦᓵᓄᑦ ᐊᒻᒪᓗ ᐃᓱᒪᖃᓪᓚᕆᔪᒻᒪᑕ ᒐᕙᒪᒃᑯᑦ, ᐱᒋᐊᖅᑎᑦᓯᔪᔪᑦ ᒪᓕᒐᑦᓴᒥᒃ, ᐱᕕᓕᒫᒥᒍᑦ ᐱᓇᓱᐊᕐᓂᖏᒻᒪᑕ 
ᑐᓴᐅᒪᑎᑦᓯᓂᕐᒥᒃ ᑭᓇᒃᑯᑐᐃᓐᓇᕐᓂᒃ ᑐᕌᒐᓂᒃ ᒪᓕᒐᑦᓴᐅᑉ ᐊᒻᒪᓗ ᖃᐅᔨᔭᐅᑎᑦᓯᒐᑎᒃ ᐱᔾᔪᑎᒋᔭᖏᓐᓂᒃ. 
 
ᐃᖅᑲᖅᑐᐃᓂᓕᕆᔨᒃᑯᑦ ᐊᐱᕆᔭᐅᔪᔪᑦ ᐊᔭᐅᖅᑏᑦ ᑲᑎᒪᔨᕋᓛᖏᓐᓄᑦ ᓴᖅᑮᖁᔭᐅᓪᓗᑎᒃ ᑭᓇᒃᑯᑐᐃᓐᓇᕐᓄᑦ 
ᑐᓴᕋᑦᓴᓂᒃ ᒪᓕᒐᑦᓴᒦᑦᑐᓂᒃ ᑐᑭᓯᔭᐅᑎᑦᓯᓗᑎᒃ ᑐᕌᒐᕆᔭᒥᓂᒃ. 

ᑲᑎᒪᔨᕋᓛᑦ ᐊᐱᕆᓯᒪᔪᔪᑦ ᑖᒃᑯᐊ ᑐᓴᕋᑦᓴᐅᔪᑦ ᑐᓂᐅᖅᑲᖅᑕᐅᑦᓯᐊᖁᔭᐅᑦᓱᑎᒃ ᓄᓇᓕᓐᓄᑦ ᐊᒻᒪᓗ 
ᐴᖅᑕᐅᓪᓗᑎᒃ ᑐᓴᕋᑦᓴᓕᒫᓂ. ᑭᓯᐊᓂᓕ, ᑕᒪᓐᓇ ᑲᔪᓯᓯᒪᔫᔮᓐᖏᑦᑐᖅ. 
 
ᐃᑦᓯᕙᐅᑕᖅ, ᒫᓐᓇᕈᓗᒃ ᑐᓴᐅᒪᔭᐅᓪᓚᕆᓚᐅᖅᑐᑦ ᒐᕙᒪᑐᖃᒃᑯᑦ ᑐᓴᕆᐊᕐᓂᖏᑦ ᑲᓇᑕᓕᒫᒥ ᐊᒻᒪᓗ ᓄᓇᕗᒻᒥ 
ᐃᓱᒫᓘᑕᐅᔪᒧᑦ ᐊᕐᓇᐅᖃᑎᒌᑦ ᐊᕐᓇᐅᖃᑎᒌᑦ ᑲᑎᑎᑕᐅᓂᖏᓐᓄᑦ ᐃᑲᔪᓚᐅᓐᖏᒻᒥᔪᖅ. ᐊᓪᓛᑦ ᐃᓄᓐᓄᑦ 
ᓇᓗᓕᕆᐊᒃᑲᓐᓂᕈᑕᐅᑐᐃᓐᓇᓚᐅᖅᑐᖅ. 
 
ᐃᓯᑦᕙᐅᑖᖅ, ᐊᔭᐅᖅᑏᑦ ᑲᑎᒪᔨᕋᓛᖏᑦ ᑭᓇᒃᑯᑐᐃᓐᓇᕐᓂᒃ ᑲᑎᒪᑎᑦᓯᔪᒻᒪᑕ ᐅᑦᑑᐱᕆ 1, 2003-ᖑᑎᓪᓗᒍ, 
ᐃᓱᒪᖃᕐᓱᑎᒃ ᐃᒻᒪᖃ ᑐᓴᕆᐊᒃᑲᓐᓂᕋᔭᕐᓗᑎᒃ ᐃᓄᓐᓂᒃ ᓄᓇᓕᓐᓂ. 
 
ᐃᑦᓯᕙᐅᑖᖅ, ᐊᔭᐅᖅᑏᑦ ᑲᑎᒪᔨᕋᓛᖏᑦ ᑐᓂᓯᔪᔪᑦ ᐃᓱᒪᓕᐅᕈᑎᑦᓴᓂᒃ ᒥᓂᔅᑕᒧᑦ ᐊᒻᒪᓗ ᖁᕕᐊᓱᒻᒪᕆᑉᐳᒍᑦ 
ᐱᖁᔨᕗᖔᕈᑏᑦ ᓴᖅᑭᑕᐅᓯᒪᒋᐊᖏᑦ ᒥᓂᔅᑕᐅᕕᐅᔪᒧᑦ ᐊᑦᑐᐊᓂᖃᖅᓱᑎᒃ ᐃᓱᒪᓕᐅᕈᑕᐅᔪᓄᑦ, ᑲᔪᓯᑎᑕᐅᑉᐸᑕ, 
ᓴᖅᑮᒍᑕᐅᓂᐊᖅᑐᖅ ᐋᖅᑭᒋᐊᖅᓯᒪᔪᓂᒃ ᐃᓄᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᕐᒧᑦ. 
 
ᐃᑦᓯᕙᐅᑖᖅ, ᐊᔭᐅᖅᑏᑦ ᑲᑎᒪᔨᕋᓛᖏᑦ ᐋᔩᖃᑎᒌᑦᓯᒪᒻᒪᑕ ᐅᓂᒃᑳᖃᕈᒪᓪᓗᑎᒃ ᒪᓕᒐᑦᓴᒥᒃ ᒪᓕᒐᐅᓕᕐᒥᒃ 
ᐃᓱᒪᓕᐅᕈᑎᓪᓚᕆᒻᒥᒃ ᐱᑕᖃᓐᖏᒃᑲᓗᐊᖅᑎᓪᓗᒍ ᐊᖅᑯᑎᑦᓴᖓᓂᒃ. ᐃᓚᖏᑦ ᑲᑎᒪᔨᕋᓛᑦ 
ᐃᓱᒪᖃᖅᓯᒪᒐᓗᐊᖅᑎᓪᓗᒋᑦ ᒪᓕᒐᑦᓴᖅ ᒫᓐᓇ ᓂᕈᐊᕈᑕᐅᒋᐊᖃᓕᕆᐊᖓ, ᐊᓯᖏᑦ ᐃᓱᒪᖃᕐᓯᒪᒻᒪᑕ 
ᐊᑦᓱᕈᕆᐊᒃᑲᓐᓂᖁᔭᐅᑦᓱᑎᒃ ᒐᕙᒪᒃᑯᑦ ᑐᓴᕆᐊᒃᑲᓐᓂᕐᓗᑎᒃ ᑭᓇᒃᑯᑐᐃᓐᓇᕐᓂᒃ. 
 
ᐃᑦᓯᕙᐅᑖᖅ, ᒪᓕᒐᑦᓴᐅᔪᖅ ᑲᔪᓯᑎᑕᐅᒐᔭᕐᓂᖅᐸᑦ, ᑲᑎᒪᔨᕋᓛᑦ ᐃᓇᑦᓯᒍᒪᔪᑦ ᒐᕙᒪᒃᑯᓐᓂᒃ, 
ᐊᑐᓕᖅᑎᑕᐅᕙᓪᓕᐊᓂᖓᓂ, ᐃᓱᒪᖅᓴᖅᓯᐅᕈᑎᖃᖁᔭᐅᓪᓗᑎᒃ ᐃᑲᔪᖅᓯᒍᑎᑦᓴᓂᒃ ᓄᑖᖑᓂᐊᖅᑐᓄᑦ. 
ᒪᓕᒐᓕᐅᖅᑏᑦ ᓂᕈᐊᕋᔭᖅᑐᑦ, ᐆᑦᑑᑎᒋᓗᒍ, ᒪᓕᒐᕐᓄᑦ ᐱᔨᑦᓯᕋᐅᑎᓄᑦ ᑲᑎᒪᔩᑦ ᒫᓐᓇ ᐃᓂᖃᕐᒪᑕ ᐅᖅᓱᖅᑑᒥ. 
 
ᑖᓐᓇ ᐃᓱᓕᒍᑎᒋᕙᕋ ᒪᑐᐃᖅᐸᓪᓕᐊᓂᕐᒧᑦ ᐅᖃᐅᑦᓯᓴᕐᓄᑦ ᐊᒻᒪᓗᓂᕆᐅᑉᐳᖓ ᐃᒻᒪᖃ ᐃᒻᒥᒃᑯᑦ ᑲᑎᒪᔨᓛᑦ 
ᐅᖃᐅᓯᑦᓴᖃᕆᐊᖏᑦ. 
 
ᖁᔭᓐᓇᒦᒃ, ᐃᑦᓯᕙᐅᑖᖅ, 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᓇᐃᔭᖅᑎᖁᑎᖏᓪᓗ ᓵᒨᕐᓕᑦ. 
 
ᐃᖅᓱᖅᑎ, ᐃᑲᔪᓐᖑᐊᑕᖅᓯᓐᓇᕈᒃ ᑲᑎᒪᔨ ᓵᒧᑦ ᐅᖃᓕᒪᕕᒻᒧᑦ. 
 
ᖁᔭᓐᓇᒦᒃ ᓵᒨᕋᕕᑦ. ᓇᓗᓇᐃᔭᕈᓐᓇᖅᑭᒋᑦ ᐃᖅᑲᓇᐃᔭᖅᑎᖁᑎᑎᑦ ᑎᑎᕋᖅᓯᒪᓂᐊᕐᒪᑕ. ᖃᐅᔨᒪᔭᕋᓗᐊᕋ ᐊᐃᑉᐹ, 
ᑭᓯᐊᓂ ᓇᓗᓇᐃᔭᕈᓐᓇᖅᑭᒋᑦ ᑎᑎᕋᖅᓯᒪᓂᐊᕐᒪᑕ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓯᑦᕙᐅᑖᖅ. ᓴᐅᒻᒥᓃᑦᑐᖅ ᐃᓄᑐᖃᖅ ᐅᖃᐅᔾᔨᒋᐊᖅᑎ, 
ᑕᒪᒃᑯᓄᖓ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ. ᖃᐅᔨᒪᔭᐅᑦᓯᐊᖅᑐᖅ ᐊᒥᓱᓄᑦ ᐃᓄᓐᓄᑦ ᐊᒻᒪᓗ ᐊᑎᖓ ᓘᓯᐊᓐ 
ᐅᑲᓕᐊᓐᓄᒃ. ᑕᓕᖅᐱᓃᑦᑐᖅ ᒥᓂᔅᑕᐅᓂᕐᒧᑦ ᑐᖏᓕᕋ, ᓄᐊᕋ ᓵᓐᑕᔅ. 
 
ᓵᒦᖃᑎᔭᒋᓂᐊᖅᑖᒃᑲ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 

 



ᐊᐃᕝᕕᖅ, ᓄᕕᐱᕆ 4, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4512 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᑦᓱᒋᑦ ᒪᓕᒐᕗᑦ, ᐊᑐᓂᑦ ᑲᑎᒪᔨᕋᓛᖅ ᐅᖃᕈᓐᓇᕐᕕᖃᕐᓂᐊᖅᑐᖅ 10-
ᒥᓂᑦᓯᒥᒃ ᐅᖃᐅᓯᑦᓴᑐᐃᓐᓇᕐᓄᑦ ᐊᒻᒪᓗ ᐅᖃᐅᓯᑦᓴᑐᐃᓐᓇᖏᑦ ᐱᔭᕇᖅᐸᑕ, ᐊᐱᖅᑯᑎᑕᖃᕐᓂᐊᕐᒥᔪᖅ 
ᒪᓕᒐᓕᐅᖅᑎᓂᒃ ᒥᓂᔅᑕᒧᑦ, ᐊᒻᒪᓗ ᓱᓕ 10-ᒥᓂᑦᓯᒥᒃ. 
 
ᐅᖃᐅᓯᑦᓴᖃᖅᑐᖃᖅᑲ ᖃᓄᑐᐃᓐᓇᖅ ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᑦᓴᖏᓐᓄᑦ ᒪᓕᒐᑦᓴᖅ 12-ᒥᒃ ᕿᒥᕐᕈᓂᕐᒧᑦ, 
ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐃᓱᒪᒋᔭᓐᓂᒃ ᐅᖃᐅᓯᑦᓴᖃᕋᒪ ᒪᓕᒐᑦᓴᒧᑦ 
12-ᒧᑦ, ᐃᓄᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᕐᒧᑦ. 
 
ᑐᕌᒐᕆᔭᖓ ᑖᑦᓱᒪ ᒪᓕᒐᑦᓴᐅᑉ ᐱᔪᒥᓇᓯᑐᐹᓗᒃ ᐊᒻᒪᓗ ᐊᑐᕐᓂᖃᓪᓚᕆᒍᓐᓇᖅᓱᓂ ᐃᓄᓐᓄᑦ ᓄᓇᕗᒻᒥᐅᓄᑦ. 
ᑭᓯᐊᓂᓕ. ᒐᕙᒪᐅᓪᓗᑕ ᓄᑖᖑᒐᑦᑕ, ᐅᖃᖅᑲᐅᒐᒪ ᐅᖃᐅᑦᓯᓴᓐᓂ ᐅᓪᓗᒥ ᒪᓕᒐᓕᐅᖅᑏᑦ ᐅᖃᐅᓯᑦᓴᖏᓐᓂ 
ᑕᒪᓐᓇ ᐱᓪᓗᒍ, ᐊᓐᖑᑎᕙᓪᓕᐊᓕᑕᐃᓐᓇᖅᐳᒍᑦ ᓄᓇᕗᒻᒥᐅᑦ ᑭᓐᖒᒪᒋᔭᖏᓐᓄᑦ.  
 
ᐊᒥᓱᐊᓗᓐᓂᒃ ᓱᓕ ᓄᓇᕗᒻᒥᐅᑦ ᑭᓐᖒᒪᒋᔭᖃᕐᒪᑕ, ᐱᓕᕆᐊᖑᒋᐊᖃᖅᓱᑎᓪᓗ ᓱᓕ. ᐱᒋᐊᕈᑎᒋᓗᒍ ᒪᓕᒐᑦᓴᖅ 1, 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ, ᐲᔪᔭᕗᑦ ᐋᖅᑭᑦᓯᒪᓂᕐᒧᑦ ᐸᐃᑉᐹᖅ ᑐᓴᕆᐊᒃᑲᓐᓂᕈᒪᔪᒐᑦᑕ ᐃᓄᓐᓂᒃ. 
 
ᐲᖅᓯᓯᒪᒻᒥᔪᒍᑦ ᐊᓯᖏᓐᓂᒃ ᒪᓕᒐᑦᓴᓂᒃ ᐋᖅᑭᑦᓯᒪᓂᕐᒧᑦ ᐸᐃᑉᐹᓂᒃ ᖃᐅᔨᓴᑦᓯᐊᕈᒪᓪᓗᑕ ᐃᓄᐃᑦ 
ᖃᐅᔨᒪᔭᑐᖃᖏᑦ ᐃᓚᒍᑦᓯᐅᑎᔭᐅᓯᒪᒐᓗᐊᕐᒪᖔᑕ. ᐅᕙᒍᑦ, ᒪᓕᒐᓕᐅᖅᑎᐅᓪᓗᑕ, ᐱᓕᕆᐊᖃᕋᑦᑕ 
ᐋᖅᑭᒋᐊᖅᓯᒪᓂᖅᓴᐅᖁᓪᓗᒍ ᓯᕗᓂᑦᓴᖓᑦ ᒪᒃᑯᑦᑐᖁᑎᑦᑲ ᐃᓄᖁᑎᑦᑕᓗ. ᑕᒪᓐᓇ ᐱᓪᓗᒍ ᐅᕙᓃᒃᑲᒪ.  
 
ᐃᑦᓯᕙᐅᑖᖅ, ᑕᐅᑐᑦᓱᒋᑦ ᐱᓕᕆᐊᕆᓯᒪᓕᖅᑕᕗᑦ ᐊᒥᓱᐊᓗᐃᑦ ᐅᓪᓗᒥᒧᑦ, ᐃᒪᐃᓕᖓᔪᖅ ᒫᓐᓇ. ᒪᓕᒐᑦᓴᐃᑦ, 
ᓇᓗᓇᐃᖅᑕᐅᓯᒪᓕᑐᐊᖅᐸᑕ, ᑐᕌᒐᖃᖅᑐᒍᑦ ᓄᓇᕗᒻᒥ ᓴᓇᐅᒐᐅᓗᑎᒃ ᐱᖁᔭᐅᓂᐊᕆᐊᖏᑦ.  
 
ᑕᑯᓚᐅᖅᓯᒪᓐᖏᓇᑦᑕ ᑕᐃᒪᐃᑦᑐᓂᒃ. ᒪᓕᒐᑦᓴᐃᑦ ᐅᕙᑦᑎᓐᓄᑦ ᓇᓗᓇᐃᔭᖅᑕᐅᔪᑦ, ᐊᓯᖏᓐᓂᒃ 
ᐱᖁᔭᓕᐅᕐᕕᓐᓃᓐᖔᖅᓯᒪᔪᑦ, ᐊᓯᖏᓐᓂᒃ ᓯᓚᑖᓂᒃ ᓄᓇᕗᑦ. ᐃᓄᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ ᓵᑦᑎᓐᓃᑦᑐᖅ, 
ᖃᐅᔨᒪᔪᒍᑦ ᓄᓇᕗᒻᒥ, ᐊᑲᐅᖏᑦᑐᒦᒐᑦᑕ ᐊᑐᓕᖅᑎᑦᓯᒐᔭᕐᓂᕈᑦᑕ ᐱᖁᔭᕐᒥᒃ ᐱᔪᒥᓇᓐᖏᑦᑐᒥᒃ. 
 
ᑕᐃᒫᒃ ᐱᐅᓯᖃᕐᕕᐅᓯᒪᔪᒍᑦ. ᕿᒻᒥᕗᑦ ᑐᖁᕋᖅᑲᐅᑦᓱᑎᒃ, ᑐᖁᕋᖅᑕᐅᑦᓱᑎᒃ ᓅᑦᓱᓐᓇᖁᔭᐅᓐᖏᓂᑦᑎᓐᓄᑦ 
ᓄᓇᓕᓐᓄᑦ ᐊᓯᐊᓄᑦ ᐊᒻᒪᓗ ᑕᕝᕙᓂᑦᓴᐃᓐᓇᖅ ᓄᓇᖃᓕᕐᓗᑎᒃ. 
 
ᑕᒪᓐᓇ ᐱᐅᓯᐅᓯᒪᔪᖅ ᐊᑐᐊᒐᖏᓐᓄᑦ ᒐᕙᒪᒋᓐᖏᑕᑦᑕ. 1970-ᖏᓐᓂ, ᐃᓄᐃᑦ ᑕᐱᕇᑦᓴᒃᑯᑦ ᑲᓇᑕᒥ 
ᓴᖅᑭᖅᑕᐅᓚᐅᖅᓯᒪᔪᑦ ᓴᐳᔾᔨᓂᐊᖅᑎᓪᓗᒋᑦ ᐃᓄᓐᓂᒃ ᓄᓇᕗᒻᒥ ᓇᒥᑐᐃᓐᓇᕐᓗ. 
 
ᑕᒪᓐᓇ ᕿᒪᑯᒋᔭᐅᔪᖅ ᐃᓄᐃᑦ ᑕᐱᕇᑦᓴᒃᑯᓐᓄᑦ ᑲᓇᑕᒥ ᓴᐳᔾᔨᓂᐊᖅᑎᓪᓗᒋᑦ ᐃᓄᐃᑦ ᐱᔪᓐᓇᐅᑎᖏᓐᓂ ᐊᒻᒪᓗ 
ᑕᐃᒫᔅᓴᐃᓐᓇᖅ ᐱᔪᒪᒋᕗᖓ ᓯᕗᓂᔅᓴᑎᓐᓄᑦ. 
 
ᐃᒃᓯᕙᐅᑕᖅ, ᑕᒪᓐᓇ ᖃᓄᐃᓕᐅᕈᑎᐅᔪᖅ ᒪᓕᒐᒃᓴᐅᔪᖅ ᐱᐅᔪᒻᒪᕆᐅᕗᖅ ᑭᓯᐊᓂᓕ ᐱᓴᕋᐃᓗᐊᖅᑑᔮᖅᑯ 
ᒫᓐᓇᐅᔪᖅ ᐊᓯᖏᓐᓂᑦ ᐱᔭᐅᔭᕆᐊᓕᓐᓂ ᑲᒪᒋᐊᖃᕐᑎᓪᓗᑕ ᐊᓯᖏᓐᓂ. ᐃᓄᐃᑦ ᐱᔪᓐᓇᐅᑎᖏᑦ ᒪᓕᒐᐅᔪᖅ, 
ᐱᖁᔭᕈᖅᑲᑦ, ᑕᒪᒃᑯᐊ ᓯᕗᓪᓕᐅᑎᒐᓱᑦᑕᕗᑦ ᖁᔭᓈᖅᑕᐅᑐᐃᓐᓇᕐᓂᐊᕆᕗᑦ. 

ᐃᑉᐱᒍᓱᓐᖏᓚᖓᓕ ᑖᓐᓇ ᒪᓕᒐᒃᓴᖅ ᓄᓇᕗᒻᒧᑦ ᒪᓕᒐᓕᐅᖅᑕᐅᓐᖏᓚᖅ, ᑕᒪᔅᓱᒥᖓ ᐅᖃᓚᐅᖅᑎᓪᓗᖓ, 
ᓄᓇᕗᒻᒥᐅᑕᐅᑎᓪᓗᑕ ᐊᔅᓱᕉᑎᖃᕆᐊᖃᖅᑯᒍᑦ ᐱᔭᐅᔭᕆᐊᓕᓐᓂ ᐃᓄᓐᓄᑦ. ᑕᒪᓐᓇ ᐃᑲᔪᖅᓱᕈᓐᓇᓐᖏᓚᕋ 
ᒪᓕᒐᒃᓴᐅᔪᖅ, ᒫᓐᓇᐅᔪᖅ, ᐱᑕᖃᕐᑐᒋᓗᖓ ᐱᒻᒪᕆᐅᓂᖅᓴᐅᔪᓂᑦ ᐱᔭᐅᔭᕆᐊᓕᓐᓂ 
ᑲᒪᒋᔭᐅᑦᑎᐊᕆᐊᖃᕐᓂᖅᓴᓂᑦ. ᑕᒪᒃᑯᐊ ᐃᓄᐃᑦ ᐱᔭᕆᐊᓕᖏᑦ ᐱᔭᕇᖅᑕᐅᓯᒪᓕᖅᑲᑕ ᐃᒪᖅᑲ ᐅᑭᐅᑦ ᖁᓕᑦ, 
ᐅᕝᕙᓘᓐᓃᑦ ᐅᑭᐅᓂᑦ ᐊᕙᑎᓂᑦ, ᑕᒪᒃᑯᓂᖓ ᑲᒪᔪᓐᓇᖅᓯᑦᑎᐊᓕᕋᔭᖅᑯᒍᑦ ᒪᓕᒐᐅᔪᓂᑦ ᐱᔪᓐᓇᖅᓯᑦᑎᐊᕐᓗᑕ 
ᑲᒪᒋᔪᓐᓇᑎᐊᕐᓗᒋᑦ ᑕᐃᒪᐃᑦᑐᕈᔫᐃᑦ. 
 
ᐅᑉᐱᕈᓱᑉᐳᖓᓕ ᑕᒪᓐᓇ ᓴᑉᐳᔾᔨᓂᕐᒨᒻᒪᑦ ᐊᔾᔨᒌᓐᖏᑎᑕᐅᓂᕐᒧᑦ. ᐱᔭᕆᐊᓕᕗᑦ, ᐃᓄᐃᑦ ᐱᔪᒪᔭᖏᑦ, ᐃᓄᐃᑦ 
ᖃᐅᔨᒪᔭᑐᖃᖏᑦ, ᑕᒪᒃᑯᓂᖓ ᐱᔭᕇᖅᓯᓚᐅᓐᖏᓇᑦᑕᓱᓕ. ᑕᒪᓐᓇ ᐃᑲᔪᖅᑐᕈᓐᓇᓐᖏᓚᕋ ᒪᓕᒐᒃᓴᐅᔪᖅ 
ᑲᒪᒋᖅᑳᓚᐅᓐᖏᓂᑎᓐᓂ ᐱᔭᕆᐊᖃᕐᑕᕗᑦ. 
 
ᑐᓂᓯᔭᐅᓯᒪᓕᖅᑯᒍᑦ ᐊᒥᓱᒻᒪᕆᓐᓂ ᒪᓕᒐᐅᔪᓂᑦ, ᒫᓐᓇ ᓄᑖᖑᔪᓂᑦ ᓄᓇᓖᑦ ᐊᐅᓚᔪᓐᓇᐅᑎᖏᓐᓂ ᐊᒻᒪᓗ ᓄᑖᑦ 
ᐃᓕᓐᓂᐊᕐᕖᑦ ᓴᓇᔭᐅᓪᓗᑎᑦ. ᑕᒪᒃᑯᐊ ᓯᕗᓪᓕᖅᐹᖑᑎᒋᐊᖃᖅᑲᕗᑦ, ᐊᒻᒪᓗ ᑖᓐᓇ ᒪᓕᒐᒃᓴᖅ ᐊᖏᖅᑕᐅᖏᑉᐸᑦ 
ᐃᒻᒪᖃ ᑕᒪᒃᑯᓂᖓ ᑲᒪᓂᖅᓴᐅᓕᕋᔭᖅᑯᒍᑦ ᑕᒪᒃᑯᓄᖓ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᐅᔪᒥᑦ, ᐃᑉᐱᒋᔭᕋᓕ 
ᐱᒻᒪᕆᐅᓂᖅᓴᐅᓂᖓᓂ ᑕᒪᔅᓱᒥᖓ ᒪᓕᒐᒃᓴᐅᔪᒥᑦ. 
 
ᒫᓐᓇᐅᔪᕐᓕᑦ, ᒪᓕᒋᐊᖃᓕᑐᐃᓐᓇᖃᑦᑕᖅᑯᒍᑦ ᐊᓯᖏᓐᓂ ᒪᓕᒐᐅᔪᓂᑦ ᒐᕙᒪᒃᑯᓐᓂ ᑲᓇᑕᒥ. ᑕᒪᒃᑯᐊ 
ᖃᐅᔨᓴᖅᑐᒋᑦ ᒪᓕᒐᒃᓴᐅᔪᑦ, ᑕᒪᓐᓇ ᐃᖏᕐᕋᕐᔪᑎᒋᕚ. ᑕᒪᒃᑯᐊ ᐃᓗᓕᖏᑦ ᒪᓕᒐᒃᓴᐃᑦ ᐱᔭᐅᕙᑉᐳᑦ ᐊᓯᖏᓐᓂ 
ᒪᓕᒐᓕᐅᖅᑎᐅᔪᓂᑦ ᑲᓇᑕᒥ, ᐊᒻᒪᓗ ᐊᑐᕋᓱᑦᑐᒋᑦ ᓄᓇᕗᒻᒥ. 
 
ᑕᐃᒫᖅ ᐅᖃᓚᐅᖅᑎᓪᓗᖓ, ᓄᓇᕗᑦ ᐊᑲᐅᓐᖏᓈᖏᓐᓇᓂᐊᖅᑯ ᐊᑐᕋᓱᓐᓂᑎᓐᓂ ᓇᒻᒥᓂᑦᑎᓐᓂ 
ᓯᕗᓪᓕᐅᑎᑕᐅᔪᓂᑦ ᐊᒻᒪᓗ ᐊᑐᕐᓗᒋᑦ ᐋᖅᑭᑦᑕᐅᕋᑖᖅᑐᓂᑦ ᐃᓄᐃᑦ ᖃᐅᔨᒪᔭᑐᖃᖏᑦ, ᑕᒪᓐᓇ 
ᓯᕗᒃᑲᖅᑕᕋᔭᖅᑐᒥᑦ ᐋᖅᑮᓂᕐᒥᑦ ᐃᓄᐃᑦ ᐱᔪᓐᓇᐅᑎᖏᓐᓂ ᒪᓕᒐᐅᔪᒥᑦ. 
 
ᑲᑎᒪᖃᑦᑕᓕᑕᐃᓐᓇᖅᑯᑦ ᐊᒻᒪᓗ ᐊᒥᓱᒻᒪᕆᓐᓂ ᐱᔭᔅᓴᖃᖅᑯᑦ ᒫᓐᓇᐅᔪᖅ. ᐱᑕᖃᕆᐊᖃᖅᑯ ᐱᔪᓐᓇᐅᑎᐅᔪᒥᑦ 
ᖃᐅᔨᓴᕐᓂᕐᒥᑦ ᒪᓕᒐᒃᓴᒥᑦ ᓴᖅᑭᑕᐅᓚᐅᓐᖏᓐᓂᖓᓂ ᒪᓕᒐᓕᐅᕐᕕᑎᓐᓂ. ᐅᖃᕋᓗᐊᕐᓗᖓ ᐱᐅᒋᓂᕋᕐᓗᒍ 
ᖃᓄᐃᓕᐅᕈᑕᐅᓂᖓᓂᑦ ᒪᓕᒐᒃᓴᐅᔫᑉ, ᐃᑲᔪᖅᓱᕈᓐᓇᓐᖏᓚᕋᓕ ᒫᓐᓇᐅᔪᖅ, ᐱᒋᐊᖅᐸᓪᓕᐊᓂᑦᑎᓐᓂ 
ᒐᕙᒪᐅᓪᓗᑕ ᐊᒻᒪᓗ ᑲᒪᒋᒋᐊᓕᕗᑦ ᐱᔭᐅᔭᕆᐊᓖᑦ ᓄᓇᕗᒻᒥᐅᓄᑦ ᐱᔭᐅᓚᐅᓐᖏᓐᓂᖏᓐᓂ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᐊᓇᕈᐊᖅ. 
 
ᐊᓇᕈᐊᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐃᓱᒪᔅᓴᖅᓯᐅᕈᑎᒋᒻᒪᕆᓚᐅᖅᑲᕋ ᐊᑯᓂᒻᒪᕆᐊᓗᒃ ᐊᒻᒪᓗ 
ᐊᑭᕋᖅᑐᓐᓇᒍ, ᑭᓯᐊᓂᓕ ᓄᐊᑦᑎᔪᒪᖅᑳᓚᐅᖅᑯᖓ ᑐᑭᓯᒋᐊᕈᑎᓂᑦ. ᖃᐅᔨᒪᓪᓗᖓ ᐱᑕᖃᕐᖓᑦ ᐊᔾᔨᒌᒍᑎᐅᔪᓂᑦ 
ᐃᓄᓐᓂᑦ ᐱᔪᓐᓇᐅᑎᐅᔪᓂᑦ, ᐊᒻᒪᓗ ᖃᐅᔨᒪᓪᓗᖓ ᖃᓄᖅ ᐃᓱᒪᒋᒻᒪᖔᑎᒍ. ᐱᑕᖃᕆᐊᖃᕋᑦᑕ 
ᐊᔾᔨᒌᑎᑦᑎᓂᕐᒥᑦ, ᐊᒻᒪᓗ ᐃᑲᔪᖅᓱᖅᑲᕋ ᒪᓕᒐᒃᓴᖅ 12. ᐅᑉᐱᕈᓱᒃᐳᖓᓗ ᑖᓐᓇ 
ᐱᓕᕆᐊᕆᓴᕋᐃᒋᐊᖃᓚᐅᕋᑦᑎᒍ. 
 
ᐊᖓᔪᖅᑲᖑᑲᐃᓐᓇᑎᓪᓗᖓ ᒪᓕᒐᓕᕆᔨᒃᑯᓐᓄᑦ, ᐱᒋᐊᕋᑖᖅᑎᓪᓗᑕ, ᐊᑐᐃᓐᓇᐅᑎᑦᑎᔪᒪᓚᐅᖅᑯᖓ ᓴᓐᖏᔪᒥᑦ, 
ᑐᑭᓯᓇᑦᑎᐊᖅᑐᒥ ᒪᓕᒐᒃᓴᒥᑦ ᒪᓕᒐᓕᐅᕐᕕᑎᓐᓄ. ᐃᓱᒪᓪᓗᖓ ᑕᒪᓐᓇ ᖃᓄᐃᓕᐅᕐᓂᐅᔪᖅ 
ᖃᐅᔨᒃᑲᐃᑎᐅᒐᔭᖅᑐᒋᓪᓗᒍ ᑭᒃᑯᓕᒫᓅᑦ ᓄᓇᕗᑦ ᐊᑦᑕᓇᓐᖏᓂᖓᓄᑦ, ᑐᓐᖓᓇᕐᓂᖓᓄᑦ, ᑲᔾᔮᓇᖅᓱᓂᓗ ᐊᒻᒪ 
ᒪᑐᐃᖓᓂᖃᕐᓯᐊᕐᑐ ᐊᕙᑖᓄᑦ ᐃᒪᐃᒻᒪᑦ ᐃᓄᐃᑦ ᓴᕿᑎᑦᓯᓯᒪᕙᑦᓱᑎ ᑐᖓᓱᑎᑦᓯᓗᑎ, ᐃᒪᐃᑦᓱᓂᓗ 
ᖃᐅᔨᒪᔭᐅᓪᓗᑎᓪᓗ ᐃᓄᐃᑦ ᐊᔾᔨᒌᑎᑕᐅᕙᓐᓂᖏᓐᓄᑦ ᐃᓱᒪᒋᔭᐅᓂᖃᕐᓯᐊᕐᓱᑎᓪᓗ. 

ᐃᓱᒪᒋᑦᓱᒍᓕ, ᒫᓐᓇᐅᔪᖅ, ᑕᒪᖅᒥ ᑕᐅᑐᑦᑕᖏᑦᑎᒍᑦ ᓯᓚᖅᔪᐊᕐᒥ ᑕᐅᑐᑦᑕᖏᑎᒍ ᓄᓇᑲᑎᑳ ᓄᓇᕗᒥᐅ 
ᐃᒪᐃᒻᒪᓪᓗ ᐱᖃᖅᓱᑕ ᑭᒃᑯᑐᐃᓐᓇᐃᑦ ᐱᓕᕆᔭᑦᓴᖏᓐᓄᑦ ᖃᓄᐃᒋᐊᕐᓗᑎ ᐱᕙᓪᓕᐊᑎᓪᓗᒋ ᑕᒪᖅᒥ ᐃᓕᖓᔪᑦ 
ᐊᓯᒋᓇᕐᑐᓄᑦ ᐃᒪᐃᒻᒪᓪᓗ ᓴᐃᓕᓂᐊᕋᑦᑕ, ᓇᓪᓕᒍᑦᑕᐅᓗᑕ, ᐱᖁᑎᖃᑦᓯᐊᕐᓱᑕ ᐊᒻᒪ ᐃᑉᐱᒍᓱᒋᐊᑲᓐᓂᕐᐸᑦᓱᑕ 
ᑕᒪᐃᓄᑦ ᐃᓄᖕᓄᑦ. 
 
ᐱᑕᖃᕐᓱᑕ ᐊᖏᓈᕐᓯᒪᔪᓂ ᐱᓕᕆᔭᑦᓴᓄᑦ ᐊᑑᑎᓂᐊᕐᓗᑕ ᑕᒪᒃᑯᓄᖓ ᐳᖅᑐᓂᖏᑦᓄ ᖃᓄᐃᑦᓯᒪᔪᓂ ᑕᐃᒪᖓᓗ 
ᐊᑑᑎᕙᓐᓂᐊᕐᓱᑕ. ᓱᓕᔪᕆᓪᓚᕆᑦᑕᕋᓕ ᑐᑭᓯᓐᓇᓯᐊᕐᑐ ᐃᒻᒥᑯᐊᖓᓗᑎ ᑐᑦᓯᐊᖅᕖᑦ ᐊᒻᒪ ᓇᓪᓕᐊᖑᓂᖏᑦ, 
ᐊᑑᑎᔭᐅᓯᒪᖏᓐᓇᕐᓱᑎᓪᓗ ᑕᐃᒪᖓᓂ. 
 
ᓱᓕᔪᕆᔭᒃᑯᓪᓕ ᐃᒪᐃᒻᒪ ᑲᑉᐱᐊᓱᐊᓗᑎ, ᑲᖐᓱᓐᓂᖃᕐᓱᑎ ᐅᕝᕙᓗ ᖃᕿᐊᖅᓯᓂᖃᕐᓱᑎ ᓇᓪᓕᐊᓂ ᐊᓯᖏᓐᓂ 
ᐃᓄᖕᓂ ᐱᑕᖃᕋᑎᓪᓗ ᑕᒪᑯᓄᖓ ᑕᕝᕙᓂ ᓄᑖᖅᒥ ᐊᕕᑦᓯᒪᓂᕆᔭᖓᑎᒍᑦ ᐱᓕᕆᓯᒪᓪᓗᑕ ᐊᑦᓱᕈᑦᓯᐊᕐᓱᑕ 
ᐊᑯᓂᐅᓕᕐᓱᓂᓗ ᓴᕿᑎᑕᐅᔪᓂ. ᓱᓕᔪᕆᔭᒃᑯᓪᓕ ᐃᒪᐃᒻᒪ ᐃᓅᑦᓱᑕ, ᐃᒪᐃᖏᓐᓇᖃᕐᑕᕐᓯᒪᓪᓗᑕ ᐃᓄᖏᓂ 
ᖃᓄᐃᑦᓴᓂᖃᕐᓯᒪᓇᑕ, ᐃᑉᐱᒍᓱᑦᓱᑕ ᐊᒻᒪ ᐃᓱᒪᖃᖅᕕᑦᓯᐊᐸᑦᓱᑎᒍ. 
 
ᑕᒪᒃᑯᐊ ᐊᑑᑎᓂᖃᕐᓯᐊᕐᑐᐃᑦ ᐃᑲᔪᖅᓱᕈᑎᐅᓗᑎ ᑭᓇᐅᓂᕆᔭᑎᖕᓄᑦ. ᒪᑐᐃᖓᓂᕆᔭᕗᑦ ᐊᒻᒪ 
ᐃᓱᒪᖃᖅᑐᖁᑎᖃᓐᓂᕗ ᐊᓯᑎᖕᓄᑦ ᐃᒪᐃᑦᓯᒪᓪᓗᓂ ᓯᓇᒋᔭᐅᓯᒪᓪᓗᑎ ᐊᒥᓱᒐᓴᓐᓄ. ᑕᒪᓐᓇ ᖃᓄᐃᓂᐅᔪᖅ 
ᑲᔪᓯᖏᓐᓇᖅᑐ ᐱᕙᓪᓕᐊᑎᑕᐅᓗᑎ ᐊᒻᒪ ᐃᓱᒪᒋᔭᐅᓂᖃᕐᓯᐊᕐᓱᑎᓪᓗ ᓯᕗᓂᕆᓂᐊᕐᑕᑎᖕᓄᑦ. 
 
ᐱᓇᓱᐊᕈᒪᓯᒪᔭᕗ ᐱᓕᕆᖃᑎᒌᓪᓗᑕ ᐃᓚᒋᓗᒋ ᐃᓄᐃᑦ ᐊᔾᔨᖏᐊᕐᔪᑦᑕᕗ, ᖃᐅᔨᒪᖃᑎᒌᒋᐊᕐᓱᑕ ᐊᒻᒪ 
ᐋᔩᖃᑎᒌᑉᐸᑦᓱᑕᓗ ᐊᓯᑎᖕᓄᑦ ᐊᑑᑎᓯᒪᓂᖃᕐᓱᓂᓗ ᐊᑯᓂᕈᓘᓕᕐᑐ. ᑕᒪᒃᑯᐊ ᖃᓄᐃᑦᓯᒪᓂᐅᔪᓂ 
ᐊᑑᑎᓂᖃᕐᑐᐃᑦ ᐊᒻᒪ ᐊᑑᑎᓂᖃᕐᓂᖏᓄᓪᓗ ᖃᓄᐃᒋᐊᕐᑕᓄᑦ ᑕᒪᒃᑯᓇᓂ. 
 
ᐃᓱᒪᒋᓯᒪᔭᕋᓕ ᐃᒪᐃᒻᒪ ᐃᓄᐃᑦ ᑕᒪᖅᒥ ᐊᖅᕌᒍᖃᕋᓗᐊᕈᓂ ᓇᓪᓕᐊᓂ ᐱᓕᕆᖃᑎᒌᓐᓂᖏᓐᓄᑦ ᑕᒪᖅᒥ, 
ᐱᓕᕆᑕᕋᑎᐅᓐᓃᑦ ᓇᓪᓕᐊᓂ ᖃᑦᓯᐅᓂᕆᔭᖏᓐᓄᑦ ᑲᑎᖓᔪᓂ. 
 
ᑕᑯᒍᓐᓇᕐᓱᖓᓗ ᓯᕗᒧᑦ ᖃᓄᐃᓐᓂᕆᔭᖏᓐᓄᑦ ᑕᒫᓂ ᐃᒪᐃᒻᒪ ᐃᓄᐃᑦ ᖃᓄᐃᑑᒐᓗᐊᕈᑎ 
ᐋᔩᖃᑎᒌᒍᓐᓇᕆᐊᖏᓐᓄᑦ ᑲᑎᖓᓗᑎ ᐊᑲᐅᖏᓕᐅᕈᑎᖏᓐᓄᑦ ᖃᓄᐃᒋᐊᕐᓗᑎ, ᐱᕙᓪᓕᐊᑎᑦᓯᓪᓗᑎ 
ᐊᓯᔾᔨᓂᐅᔪᓄᑦ ᑲᔪᓯᖏᓐᓇᕐᓱᑎ ᓴᕿᑎᓯᕙᓪᓕᐊᓱᑎ ᐊᒻᒪ ᕿᒥᖅᕈᓇᑦᓱᑎ ᖃᓄᐃᒋᐊᕈᑎᑦᓴᕆᔭᖏᓐᓄᑦ 
ᐃᓅᓯᕆᔭᖏᓐᓄᑦ ᐊᒻᒪ ᐱᕙᓪᓕᐊᑎᑕᐅᓂᖏᓄᑦ. 
 
ᐃᓅᓪᓗᑕ, ᐊᑦᓱᕈᖅᓯᒪᓪᓗᑕ ᐃᒻᒥᓂᖅᓱᕐᓱᑕ ᐊᓯᓂ ᓇᓗᓇᖓᓗ ᐅᓚᕕᑦᓯᒍᒪᒐᔭᕐᓇᑕ ᐊᑦᑐᕈᑎᓂ ᑕᒪᐃᓂ 
ᓇᓪᓕᐊᒍᑦ. 
 
ᑕᑯᒍᒪᓇᔭᕐᑐᑦᓴᐅᔪᒍ ᐊᔾᔨᒌᑦᑎᑕᐅᓂᕐᓂ ᐅᕝᕙᓗ ᐊᓯᐊᒎᕈᒪᔪᑦᓴᐅᔪᒍ? ᐊᑦᓱᕈᖁᕙᕘᑦ? ᐊᒻᒪ ᐅᖃᐅᓯᖃᕐᓱᑕ 
ᐅᑉᐱᖅᓂᒧᑦ ᐃᖕᓇᐃᓪᓗ ᐅᖃᖅᓯᒪᓪᓗᑎ ᐃᓕᖁᓯᑐᖃᖅᑐ ᒪᓕᒐᐃᑦ ᐊᒻᒪ ᓱᓕᔪᕆᔭᖏᓪᓗ, ᐃᓚᒋᓕᐅᑎᔪᖅ 
ᐊᖏᖃᑎᒌᓐᓂᐅᔪᖅ, ᑲᑐᑎᖃᑎᒌᓐᓂ, ᓱᓕᔪᖅᓴᓐᓂ ᐊᒻᒪ ᐃᓱᒪᖃᑐᖁᑎᖃᓐᓂᕐᓗ. 
 
ᓱᓕᔪᕆᓯᒪᖏᑦᓱᒍᓕ ᐅᕙᒍᑦ, ᐃᓅᓪᓗᑕ, ᐃᒪᐃᓯᒪᓂᕆᔭᖏᓐᓄ ᓴᓂᖅᕙᐃᑐᐃᓐᓇᕐᓯᒪᓇᑕ ᐊᒻᒪ 
ᐱᐅᒋᖏᑕᑎᖕᓄᓪᓗ ᖃᑦᓯᐅᓂᕆᔭᖏᓐᓄᑦ ᑭᓇᐅᓂᑎᖕᓄᑦ ᑕᐅᑐᑕᑎᖕᓄᑦ ᐊᔾᔨᐅᖏᓐᓂᕐᒧ. 
 
ᐱᔾᔪᑎᒋᑦᓱᒍ ᐊᐅᓚᓂᖃᕐᐸᒃᑲᑦᑕ ᐱᔭᕆᐊᑐᓛᒃᑯᑦ ᐊᕙᑎᒋᓇᕐᑐᒃᑯ ᓯᓚᖅᔪᐊᒥ, ᓱᓕᔪᕆᔭᕋᓕ ᐱᔪᓐᓇᓂᕆᔭᕗ 
ᖃᓄᐃᒐᓂ, ᓇᔪᓂᐊᖅᑕᖏᓐᓄᓪᓗ, ᖃᓄᐃᒋᐊᖃᓂᕆᔭᖏᓐᓄᑦ ᐊᒻᒪ ᐱᕙᓪᓕᐊᑎᑕᐅᓂᖏᓄᑦ ᐊᑎᐊᓂ 
ᖃᓄᐃᓐᓂᕆᔭᑎᖕᓄᑦ ᐊᑦᑕᕕᒋᔭᖏᓄᑦ ᐱᕙᓪᓕᐊᓂᕆᔭᑎᒍᑦ ᐊᒻᒪ ᑕᒪᒃᑯᐊᓗ ᐊᑑᑎᒍᑎᐅᔪᑦ ᐃᓅᓯᕆᔭᑦᑎᖕᓂ. 
 
(ᑐᓵᔨᑎᒍ ᐃᓱᓕᑦᑐ) ᐃᑦᓯᕙᐅᑕ, ᓱᓕᔪᕆᔭᒃᑲᓕ ᑕᒪᖅᒥ ᑕᒪᒃᑯᐊ ᖃᓄᐃᑦᓯᒪᔪᓂ ᐅᖃᖅᕕᒋᓯᒪᔭᒃᑲᓂ ᑕᒪᑐᒧᖓ 
ᐱᔭᑦᓴᐅᔪᒧᑦ ᐃᓄᖕᓄᑦ ᐱᑦᑕᓯᐊᕆᐊᖃᓂᕐᓄᑦ.  
 
ᓇᓗᒋᓇᒋᓪᓗ ᐃᒪᐃᒻᒪᑦ ᐃᓕᖓᓂᖃᕐᑐᐃᓐᓇᐃᑦ ᑕᒪᖅᒥ - ᐃᓚᐃᓐᓇᕆᔾᔭᖏᑕᖏᓐᓄᑦ. 

ᑕᐸᐃᖅᓯᒪᓂᕆᔭᕐᓅᕙᖓ ᑕᑯᓯᒪᓂᑰᓪᓗᖓ ᐊᓯᖏᓐᓄᑦ ᖃᓄᐃᓯᒪᓂᐅᔪᓄᑦ ᓴᕿᑕᐅᔪᓂ ᐅᑯᓇᓂ 
ᖃᓄᐃᒋᐊᕈᑎᓄᑦ ᑕᑯᓯᒪᔭᖅᓅᕙᖓ ᒪᓕᒐᖅ ᐊᑉᐸᖅᑕᐅᕙᓪᓕᐊᑐᐃᓐᓇᕐᑐ ᐊᒻᒪ ᖃᕿᐊᑦᑕᐅᑦᓱᓂᓪᓗ. 
 
ᑕᑯᓯᒪᑦᓱᖓ ᐃᓱᒫᓘᑎᓄᑦ ᑖᕗᖓᐅᔨᒍᑎᐅᔪᓄᑦ ᑕᒪᑐᒪᓂ ᐅᖃᖃᑎᒌᓐᓂᐅᔪᒥ, ᐃᒪᐃᒻᒪᓪᓗ ᐃᓚᒋᓕᐅᑎᓯᒪᔪᖅ 
ᒪᓕᒐᖅᒧ. ᑕᐃᒪᐃᓐᓂᐊᓄᑦ, ᐅᖃᐅᓯᕆᑦᓱᒍ ᐊᖑᑕᐅᖃᑎᒌᑦ ᐊᖅᓇᐅᖃᑎᒌᑦ ᑲᑎᑎᑕᐅᕙᓐᓂᖏᓐᓄᑦ, ᐃᒪᐃᒻᒪᓪᓗ 
ᒫᓐᓇᐅᔪᖅ ᐃᓱᒪᖃᕕᒋᓪᓗᑎᒍᑦ ᐃᓚᒋᓕᐅᑎᓯᒪᔪᐃ ᑕᓚᕖᓴᑎᒍᑦ ᖃᓪᓗᓈᓂ ᑲᓇᑕᒥ. 
 
ᑕᑯᓯᒪᑦᓱᖓ ᐃᓄᖕᓂ ᐱᓕᕆᔪᓂ ᐊᑦᓱᕈᑦᓯᐊᕐᓱᑎ ᒥᑦᓵᓄᑦ ᑕᒪᑐᒪ ᓄᖃᐅᔾᔨᓚᐅᕐᓯᒪᒐᑎᓪᓗ ᐅᔾᔨᖅᓱᓚᐅᕐᓯᒪᒐᑎ 
ᑭᓱᓂ ᐅᖃᐅᓯᖃᓂᑎᖕᓄᑦ ᑕᒪᑐᒪᓂ ᐃᓕᖓᓂᖃᕐᑐᓂ ᒪᓕᒐᖅᒧ ᐃᒪᐃᒻᒪᓪᓗ ᓯᕗᓂᑎᓐᓃᑦᓱᓂ ᑲᑎᒪᕕᖕᒥ 
ᐅᓪᓗᒥ. 
 
ᐅᖃᑐᐃᓐᓇᖅᑐᒍᑦ ᑖᓐᓇ ᒪᓕᒐᑦᓴᖅ ᐃᓚᒋᔭᐅᔪᖅ ᐊᔾᔨᐅᖏᑎᓐᓂᐊᖏᑦᑕᑎᓐᓄᑦ, ᓄᓕᐊᕈᒪᔭᒥᓂᒃ 
ᓂᕈᐊᕐᓂᖓᓅᖓᔪᖅ ᐊᒻᒪᓗ ᑕᑯᓐᓇᖅᓯᒪᔪᖓ ᐊᑦᓱᕈᖅᑐᓂᒃ ᐊᑭᕋᖅᑐᖅᑐᓂᓪᓗ ᑐᑦᓯᐊᕐᕕᓕᕆᔨᓂᒃ ᐅᖃᕐᓱᑎᒃ 
ᓴᓐᓂᖏᖅᐹᑎᒍᑦ ᐃᓄᒃ ᓂᕈᐊᓐᖏᒃᑯᓂ ᐊᑭᕋᖅᑐᕐᓗᓂ ᐆᒥᖓ, ᑲᖐᒋᔭᐅᖏᓐᓇᕐᓂᐊᖅᑐᑦ ᐊᒻᒪᓗ ᐊᑭᕋᖅᑐᕐᓗᑎᒃ 
ᒎᑎᒥᒃ, ᐱᖃᓯᐅᑎᑦᓱᓂ ᐊᓪᓛᑦ ᑲᓇᑕᒥ ᓯᕗᓕᖅᑎᕗᑦ ᐳᕋᐃᒥᓂᔅᑕ.  
 
ᑐᓵᖃᑦᑕᖅᓯᒪᔪᖓ ᖀᓕᓐᖑᕙᓗᑦᑐᓂᒃ ᐊᒻᒪᓗ ᐅᐃᒻᒪᓕᖅᑐᓂᒃ ᐃᓄᐃᑦ ᖃᓂᖏᓐᓂᒃ ᐊᓂᐊᔪᓂᒃ 
ᖃᐅᔨᒪᓂᖅᓴᐅᒐᔭᖅᑑᔮᖅᑑᒐᓗᐊᓂᒃ. ᐃᓚᖏᑦ ᐊᓪᓛᑦ ᓯᕗᓪᓕᖅᐸᐅᖃᑦᑕᖅᓯᒪᔪᑦ ᐊᓐᓇᐃᔭᓐᖒᖅᓱᑎᒃ 
ᐱᔪᓐᓇᐅᑎᒥᓂᒃ. ᑐᓵᖃᑦᑕᖅᓯᒪᔪᖓ ᓇᓗᓕᖅᓯᒪᔪᓂᒃ ᑐᑭᓯᓯᒪᓗᐊᓐᖏᑦᑐᓂᒃ ᖃᓄᐃᓕᐅᖅᑐᖃᓕᕋᓗᐊᕐᒪᖔᖅ. 
 
ᑐᓴᖃᑦᑕᖅᓯᒪᔪᖓ ᐅᖃᐅᓯᐅᔪᓂᒃ ᓯᕗᓕᖅᑎᐅᓂᕋᖅᑐᓄᑦ ᐅᖃᖅᑑᔮᖅᓱᑎᒃ ᖃᓄᐃᓐᖏᒋᐊᖓ ᐊᑭᕋᖅᑐᕐᓂᖅ 
ᐃᓄᓐᓂᒃ ᐃᓚᖏᓐᓂᒃ ᐊᒻᒪᓗ ᖃᓄᐃᓐᖏᑦᑑᒋᐊᖓ ᐱᔪᓐᓇᐅᑎᖏᑦ ᐃᓚᒋᔭᐅᓐᖏᒃᑲᓗᐊᖅᐸᑕ. ᖃᖓᐃᓐᓇᖅ 
ᐃᓱᒪᐃᓐᓇᕿᓂᖅ ᓇᓪᓕᓂᕐᒧᑦ ᓂᕈᐊᕆᐊᖃᓕᕐᓂᖅᑲ. 
 
ᖃᖓᓂᑦ ᖃᓄᐃᒍᓐᓃᖅᑲ ᐊᔾᔨᒌᓐᖏᑎᑦᓯᓂᖅ, ᖃᖓ ᓇᒻᒪᑦᓯᓂᖅᑲ ᐱᐅᓯᖃᕐᓂᖅ ᐃᓄᓐᓂᒃ 
ᐊᑦᓯᓂᖅᓴᐅᑎᑦᓯᓕᖅᓱᑎᒃ ᐃᒻᒥᓐᓂᒃ ᐊᒻᒪᓗ ᑕᐅᑐᑦᑕᕗᑦ ᒪᓕᖔᕋᓱᐊᓕᖅᓱᒍ. ᖃᖓ ᐃᓄᐃᑦ ᐃᓚᐃᓐᓇᖏᓐᓂᒃ 
ᐊᑐᕐᓇᖅᑐᖁᑎᖃᓕᕐᓂᖅᑭᑕ ᐃᓚᖏᓪᓗ ᑕᐃᒪᐃᓐᓇᒋᑦ. ᓱᓇᐃᓐᓇ ᐱᓪᓗᒍ ᖃᓄᐃᓐᖏᔾᔪᑕᐅᕙ ᐱᓕᕆᐊᑦᓴᕗᑦ 
ᐃᓅᓯᑦᑎᓐᓂ ᐅᖃᖃᑦᑕᖅᑐᖅ ᓇᓪᓕᒋᔭᑦᑎᒋᑦ ᑕᐃᒪᐃᒻᒪᑦ ᐅᕙᑦᑎᑐᑦ ᐱᔪᓐᓇᐅᑎᖃᕈᓐᓇᖅᑐᓯ ᑭᓯᐊᓂ 
ᐱᐅᒋᓐᖏᓇᑦᑎᒍᑦ ᐅᕙᑦᑎᑐᑦ ᐱᔪᓐᓇᐅᑎᖃᕈᓐᓇᖏᑦᑐᑎᑦ.  
 
ᖃᓄᖅ ᐊᔾᔨᒌᓕᖅᑎᑦᓯᓂᖃᕈᓐᓇᖅᐱᑕ. ᓇᑭᑦ ᐱᔪᓐᓇᕐᓂᖅᑖᕐᓂᕋᑦᑕ ᐱᔪᓐᓇᐅᑎᓂᒃ ᐊᐃᑦᑐᐃᓂᕐᒥᒃ ᐊᒻᒪᓗ 
ᐱᔪᓐᓇᐅᑎᓂᒃ ᐋᑦᓯᓂᕐᒥᒃ. ᖃᖓ ᐋᔩᕐᓂᖅᑭᑕ ᐊᑐᕐᓇᖅᑐᖁᑎᑦᑎᓐᓂᒃ ᐊᒻᒪᓗ ᐅᑉᐱᕆᔭᑦᑎᓐᓂᒃ ᐊᑐᕐᓇᖅᑐᑦ 
ᒥᑦᓵᓄᑦ ᐊᒻᒪᓗ ᐃᒻᒥᓂᒃ ᐅᑉᐱᕆᓂᖏᓐᓂᒃ ᐃᓄᐃᑦ. 
 
ᐅᖃᕆᐊᒃᑲᓐᓂᕐᓗᒍ, ᐱᓕᕆᐊᕆᔭᕗᑦ ᒪᓕᒐᓕᐅᖅᑎᐅᓪᓗᑕ ᐅᓪᓗᒥ ᐃᓅᓯᐅᔪᒧᑦ ᐃᑲᔪᖅᓯᑦᓱᑕ 
ᐱᐅᓯᐅᑦᓯᐊᒐᓛᓐᖏᑦᑐᒥᒃ ᐃᓚᐃᓐᓈᖅᑐᒥᒃ, ᑕᐅᑐᓐᓂᖃᕐᓱᑕ ᐱᐅᓯᖃᕐᕕᖃᕐᓱᑕᓗ. ᓯᕗᓕᖅᑎᐅᓪᓗᑕ, ᑕᒪᓐᓇ 
ᖃᓄᖅᑑᕈᑎᒋᒋᐊᓕᕗᑦ ᓈᒻᒪᖏᑦᑐᖅ ᐃᓱᒻᒪᓯᕆᔭᕗᑦ ᓂᐱᖃᑦᓯᐊᕐᓗᑕ ᑐᑭᓯᓇᕐᓗᑕᓗ.  
 
ᐅᐸᓘᖅᑲᒋᐊᓕᐹᓘᔪᒍᑦ ᓇᓗᓇᐃᖅᓯᓗᑕ ᐊᒻᒪᓗ ᓴᐱᔾᔨᓗᑕ ᑭᓇᒃᑯᓕᒫᓂᒃ. ᑐᐊᕕᕆᐊᖃᖅᑐᒍᑦ, 
ᐹᓪᓚᑲᓴᑦᑑᔮᖅᐸᓕᕐᓗᑕ, ᓂᐱᖃᑦᓯᐊᕐᓗᑕ ᖃᓄᐃᑦᑐᖃᕋᓗᐊᖅᐸᑦ ᐊᖏᖅᓯᒪᓂᐊᓐᖏᑦᑐᑦ ᖀᓕᓐᖑᓂᕐᒥᒃ ᐊᒻᒪᓗ 
ᐊᔾᔨᐅᓐᖏᑎᑦᓯᕐᓂᒥᒃ ᑭᓇᒃᑯᑐᐃᓐᓇᕐᓂᒃ ᐃᓅᓯᑦᑎᓐᓂ ᓱᓇᑐᐃᓐᓇᖅ ᐱᔾᔪᑎᒋᓪᓗᒍ. 
 
ᐅᕙᒍᑦ, ᓯᕗᓕᖅᑎᐅᓪᓗᑕ, ᐅᐸᓘᖅᑲᒋᐊᓕᐹᓘᓕᖅᑐᒍᑦ ᐃᖅᑲᐃᑎᑦᓯᕙᓪᓗᑕ ᐃᓄᓐᓂᒃ ᑭᓇᑐᐃᓐᓇᐅᑉ 
ᐱᔪᓐᓇᐅᑎᖏᑦ ᑲᒪᒋᓐᖏᓯᖅᑐᖅᑕᐅᑉᐸᑕ ᓴᓐᖐᓕᑎᑕᐅᑉᐸᑕᓘᓐᓃᑦ, ᑭᓇᒃᑯᓕᒫᑦ ᐱᔪᓐᓇᐅᑎᖏᑦ 
ᐅᓗᕆᐊᓇᖅᑐᒦᓕᖅᑯᑦ. ᓯᕗᓕᕆᐊᖃᖅᑐᒍᑦ ᐃᓕᓐᓂᐊᖅᑎᓪᓗᑕ ᓇᒻᒥᓂᖅ ᐊᒻᒪᓗ ᑕᖅᑲᒃᑯᐊ ᐃᓄᐃᑦ  

ᑎᒍᒥᐊᖅᑎᑲᓐᓂᕐᓗᒋᑦ ᐊᒻᒪᓗ ᐅᔾᔨᕈᓱᒋᐊᒃᑲᓐᓂᕐᓗᑎᒃ ᓱᓇᐅᒻᒪᖔᑕ ᐃᓄᐃᑦ ᐱᔪᓐᓇᐅᑎᖏᑦ, 
ᐊᖏᖃᑎᑎᑐᐃᓐᓇᐅᖏᑦᑐᖅ. 
 
ᐊᒻᒪᓗ ᑕᕝᕙᓃᓐᓂᑎᓐᓂ, ᐅᔾᔨᕈᓱᒋᐊᒃᑲᓐᓂᕆᐊᖃᕐᒥᔪᒍᑦ ᐊᒥᓱᕼᐊᓐᓇᓚᓂᒃ ᐃᓄᖁᑎᑦᑎᓐᓂᒃ ᓄᓇᕗᒻᒥ 
ᓄᓕᐊᕐᓂᒨᖓᓂᕆᒍᒪᔭᖓ ᐊᔾᔨᐅᖏᑦᑑᑉᐸᑦ ᐅᕙᑦᑎᓐᓂᒃ. ᐊᖏᖃᑎᒋᒍᕕᒋᑦ ᐊᖏᖃᑎᒋᓐᖏᒃᑯᕕᒋᓪᓘᓐᓃᑦ, 
ᐃᒪᐃᓕᖓᓪᓚᕆᑦᑐᖅ, ᑐᓂᒪᓂᖃᖅᑐᑎᑦ ᐱᔨᑦᓯᕋᕐᓂᕐᒥᒃ ᐊᒻᒪᓗ ᓂᐱᒋᔭᐅᓂᕐᒥᒃ ᐱᔪᓐᓇᐅᑎᖏᓐᓄᑦᑕᐅᖅ. 
ᐱᔪᓐᓇᐅᑎᖃᓐᖏᑦᑐᒍᑦ ᐋᖅᑭᑦᓲᔾᔨᓂᕐᒥᒃ ᐃᓚᐃᓐᓈᕐᓂᕐᒥᓘᓐᓃᑦ ᐅᕝᕙᓘᓐᓃᑦ ᖀᓕᓐᖑᓂᕐᒥᒃ ᑖᒃᑯᓇᓐᖓᑦ. 
 
ᐃᓚᖏᑦ ᐃᓄᐃᑦ ᑐᑭᓯᓯᒪᓐᖏᑦᓯᐊᖅᑐᑦ ᖃᓄᐃᓕᔪᖃᒪᖔᖅ ᒫᓐᓇᒪᓄᑦ ᐊᒻᒪᓗ ᐃᓱᒪᔪᑦ ᐃᓚᖏᑦ 
ᐊᑭᕋᖅᑐᕈᒪᓪᓗᑎᒃ ᒫᓐᓇᐅᔪᖅ, ᑲᒪᓐᖏᓯᖅᑐᕐᓗᑎᒃ ᐅᕝᕙᓘᓐᓃᑦ ᐅᖃᐱᓘᑎᖃᕐᓗᑎᒃ ᓯᕘᕋᒋᓗᒋᑦ. 
 
ᐅᖃᓚᐅᖅᓯᒪᒻᒪᑕ ᐳᕋᐃᒥᓂᔅᑕᐅᓚᐅᖅᓯᒪᔪᖅ ᑐᕉᑐ, ᑲᑎᒪᔨᕐᔪᐊᑦ ᓯᓂᕝᕕᖃᕐᕕᒻᒦᒋᐊᖃᓐᖏᒻᒪᕆᑦᑐᑦ ᑲᓇᑕᒥ. 
ᐅᖃᕆᐊᒃᑲᓐᓂᖅᓱᓂᓗ ᒪᕐᕉᓐᓂᒃ ᐊᖏᖃᑎᒌᑦᑑᓐᓂᒃ ᐃᓐᓇᖅᑕᖃᖅᐸᑦ ᐱᔪᓐᓇᕐᓂᓖᓐᓂᒃ ᐃᓇᐅᑎᖃᑎᒌᑦᑑᓐᓂᒃ, 
ᑕᒪᓐᓇ ᐱᓕᕆᐊᑦᓴᕆᓐᖏᑕᖓᑦ ᑲᑎᒪᔨᕐᔪᐊᑦ. 
 
ᓱᓖᓛᒃ ᐊᕐᕌᒍᕋᓴᐃᑦ ᐊᓂᒍᖅᓯᒪᓕᖅᑎᓪᓗᒋᑦ ᓄᓇᕗᓪᓚᑐᐊᓗᒃ, ᑭᖑᓪᓕᖅᐹᑦ ᓄᓇᓐᖑᐊᖏᓐᓂ ᑲᓇᑕᐅᑉ 
ᐊᑦᓱᐊᓗᒃ ᐅᐃᒪᔮᕈᑎᖃᓕᖅᑐᑦ ᑕᒪᑦᓱᒥᖓ ᓄᑖᕌᓘᔮᖅᓱᓂ ᖃᐅᔨᔭᐅᒋᐅᖅᑑᔮᖅᓱᓂᓗ. 
ᓯᓂᕝᕕᖃᕐᕕᒻᒦᑦᑐᐃᓐᓇᐅᔮᓕᖅᑐᒍᑦ ᑎᒃᑯᐊᖅᑐᖅᓱᑕ ᑲᑎᒪᕕᒻᒦᑦᑑᔮᕈᓐᓃᖅᓱᑕ ᐃᓱᒪᕗᑦ ᐊᑐᕋᓱᐊᕐᓗᒋᑦ. 
 
ᐃᓚᖏᑦ ᐅᖃᖅᑕᐅᔪᑦ ᒪᓕᒐᓕᐅᕐᕕᒻᒥ ᐅᖃᓕᒪᐅᔾᔨᔫᔮᕐᒪᑕ ᑭᓇᒃᑯᓕᒫᓂᒃ, ᐊᒥᐊᓱᓗᐃᑦ ᐃᓄᖁᑎᒋᔭᖏᑦ 
ᓈᒻᒪᑦᓴᖏᒃᑲᓗᐊᖅᑎᓪᓗᒋᑦ ᑕᐃᒫᒃ ᐃᓱᒪᔪᖃᑦᑕᕋ.ᔭᕆᐊᖓ. ᐃᓚᖏᓐᓂ ᑕᒪᓐᓇ ᐊᑭᓐᓇᐅᔪᖅ ᑲᒪᓐᖏᓯᖅᑐᕐᓂᕐᒧᑦ 
ᒪᑭᑕᔪᖅ ᐊᒻᒪᓗ ᕿᐱᓗᑦᓯᐊᖅᓱᑎᒃ ᑐᓴᕋᓱᐊᓂᕐᒥᒃ ᓄᑖᕐᓂᒃ. ᓄᖅᑲᑲᐃᓐᓇᖃᑦᑕᕋᑎᓪᓗ 
ᐃᓱᒪᖅᓴᖅᓯᐅᕈᑎᖃᕋᓱᐊᕐᓗᑎᒃ ᐱᒻᒪᕆᐅᔪᓂᒃ, ᐊᑦᓱᕈᕐᓇᖅᑑᒐᓗᐊᖅᓱᑎᒃ ᐃᓚᖏᑦ ᐱᓕᕆᐊᕆᔭᕗᑦ. 
 
(ᑐᓵᔨᑎᒍᑦ ᐱᒋᐊᓯᔪᖅ) ᐃᑦᓯᕙᐅᑖᖅ ᐱᕕᑦᓴᖃᖅᑎᑕᐅᒍᒪᒐᒪ ᓄᖅᑲᕐᓂᕐᒥᒃ ᐅᖃᐅᓯᑦᓴᓐᓂᒃ 10-ᒥᓂᑦᓯᒃᑲ 
ᓄᖑᒻᒪᑕ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐋᒡᒑᖅᑐᖃᖅᑲ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᓕᑕᕆᓗᒍ ᐃᑦᓯᕙᐅᑕᖅ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖃᓂᓐᖑᕐᓇᐅᑎᒐ ᐅᕐᕈᑲᐃᓐᓇᕐᒪᑦ. ᖃᐅᔨᒪᐅᔭᔪᖅ ᐊᒥᓲᓂᖅᓴᒻᒪᕆᐊᓘᒋᐊᖏᑦ 
ᐃᒻᒥᓃᕋᓱᐊᖅᐸᑦᑐᑦ ᐊᒻᒪᓗ ᐃᒻᒥᓃᖅᐸᑦᑐᑦ ᐊᑦᓱᕉᑎᓕᒃ ᓄᓕᐊᕐᓂᕐᒨᖓᔪᓂᒃ. ᑕᒪᓐᓇ ᑎᑎᕋᖅᑕᐅᓯᒪᔪᖅ ᑲᓇᑕᒥ 
ᐊᒻᒪᓗ ᒥᐊᓕᒐᐃᑦ ᓄᓇᖓᓐᓂ ᐊᒻᒪᓗ ᓄᓇᕐᔪᐊᓕᒫᒥ. ᓄᓇᕗᑦ ᓯᕗᓕᖅᓯᒪᔪᖅ ᐃᒻᒥᓃᖅᐸᑦᑐᓂᒃ ᑲᔪᓯᕙᑦᑐᓂ, 
ᑕᐃᒪᐃᒃᑲᓗᐊᕐᒪᑦ ᓱᓕ ᐱᓐᖏᔭᐃᑦᑐᐊᓘᓪᓗᑕ ᓇᖏᕈᓐᓇᖅᑐᒍᑦ ᐊᑦᓱᕈᕆᐊᒃᑲᓐᓂᕈᑕᐅᑦᓱᓂᓗ ᒪᒃᑯᑦᑐᓄᑦ 
ᐱᔭᕆᐊᑭᒌᖅᑐᓄᑦ. 
 
ᓈᒻᒪᑦᓴᖏᓐᓂᖅ ᐊᒻᒪᓗ ᐊᒻᒧᖅᑐᕆᓂᖅ ᓈᒻᒪᒋᔭᐅᔫᔮᖅᑐᖅ ᐃᓄᓐᓄᑦ, ᑐᕌᖓᓕᕋᐃᒻᒪᑦ ᐃᓄᓐᓄᑦ 
ᐱᐅᒋᓐᖏᑕᖏᓐᓄᑦ ᐊᕗᖔᓗᒃ ᑐᕋᐃᓐᓇᕐᓗᓂ ᓴᓂᕌᓂᓪᓗ ᐋᓐᓃᒍᑕᐅᒍᓐᓇᕐᒪᑦ ᐃᓄᓐᓂᒃ. ᐃᓄᑦᑑᑎᓐᓂᖅ  

ᐊᑑᑎᔭᐅᒐᔭᑉᐸᑦᑐᖅ ᐊᒻᒪᓗ ᑕᒪᓐᓇ ᐊᑐᓪᓚᕆᓐᓂᐊᖅᑐᖅ ᐃᓚᐃᓐᓈᕐᓂᕐᒥᒃ ᐊᒻᒪᓗ ᐊᔾᔨᐊᖏᑎᑦᓯᓂᕐᒥᒃ 
ᐃᓅᓯᖏᓐᓂᒃ ᐊᔾᔨᒋᖏᑕᖏᓐᓂᒃ ᐃᓅᓯᖅᐱᑦ. 
 
ᐊᒥᓱᐊᓗᓐᓂᒃ ᐃᓄᑦᑕᓕᒃ ᑕᖅᑳᓂ ᐃᓱᒪᖃᑎᒋᓐᖏᑕᓐᓂᒃ ᖃᓄᑐᐃᓐᓇᑦᓯᐊᖅ, ᐃᓄᐃᑦ ᑕᐃᒪᐃᓕᐅᖅᑐᑦ ᐊᓪᓛᑦ 
ᖃᐅᔨᒪᓐᖏᑦᑐᑦ ᓇᒻᒥᓂᖏᑦ ᐃᓚᖏᑦ, ᐱᖃᑎᖏᑦ, ᐃᖅᑲᓇᐃᔭᖃᑎᖏᑦ ᐊᖑᑕᐅᖃᑎᒥᓂᒃ ᐊᕐᓇᐅᖃᑎᒥᓂᒃ 
ᐊᐃᑉᐸᖃᓲᖑᒋᐊᖏᑦ, ᑕᒪᒃᑭᓲᖑᒋᐊᖏᑦ ᐅᕝᕙᓘᓐᓃᑦ ᐊᕐᓇᕈᖅᑎᑕᐅᓯᒪᒋᐊᖏᑦ 
ᐊᖑᑎᕈᖅᑎᑕᐅᓯᒪᒋᐊᖏᓪᓘᓐᓃᑦ. 
 
ᐃᓱᒪᖃᖅᑑᔮᓐᖏᑦᑐᑦ ᐃᓅᓯᖏᓐᓂᒃ ᑎᒍᓯᒋᐊᑦᓴᖅ ᐊᒻᒪᓗ ᐋᓐᓂᖅᑎᕆᒋᐊᑦᓴᖅ. ᐃᒻᒪᖃ ᑖᒃᑯᐊ ᐃᓄᐃᑦ 
ᑕᐃᒪᐃᓕᐅᖅᑕᖏᑦ ᐃᕐᓂᕗᑦ, ᐸᓂᕗᑦ, ᖃᖏᐊᕗᑦ, ᐅᔪᕈᕗᑦ, ᓇᔭᕗᑦ, ᐊᓂᐊᐱᕗᑦ, ᐱᖃᓐᓇᕆᔭᓄᑦ, ᐊᒻᒪᓗ 
ᐃᖅᑲᓇᐃᔭᖃᑎᒋᔭᕗᑦ ᐃᓅᓯᖃᖅᑎᑕᐅᔪᑦ ᖁᕕᐊᓇᓐᖏᑦᑐᒥᒃ ᑕᐅᑐᓐᓂᕗᑦ ᐱᓪᓗᒍ ᐊᒻᒪᓗ ᑲᒪᓐᖏᓯᖅᑐᕐᓂᕗᑦ. 
 
ᑭᓇᐅᑉ ᑕᒪᓐᓇ ᓄᓇᕐᔪᐊᕐᒨᖅᓯᒪᒻᒪᐅᑉ ᐋᓐᓂᐊᒍᑕᓂᐊᖅᑎᓪᓗᒍ. ᑭᓇᒧᑦ ᐱᓐᖑᖅᑎᑕᐅᓐᓂᕋᑦᑕ ᐃᓄᓐᓂᒃ 
ᐊᔾᔨᒌᑎᑦᓯᓚᖓᑎᓐᓇᑕ ᐊᒻᒪᓗ ᐅᐱᒍᓱᓚᖓᑎᓐᓇᑕ ᐊᒻᒪᓗ ᓱᒻᒪᑦ ᐃᓱᒪᖃᓯᓲᖑᕕᑕ ᐱᑦᓯᐊᖅᑕᐅᓐᖏᓂᑦᑎᓐᓂᒃ. 
ᓄᓇᕗᑦ ᐊᒻᒪᓗ ᓯᕗᓕᖅᑎᖏᑦ ᐊᓪᓗᕆᐊᕆᐊᖃᓕᖅᑐᑦ, ᐅᑎᒧᖔᖑᓐᖏᑦᑐᖅ ᐊᒻᒪᓗ 
ᐃᓱᒪᒋᐊᑦᓴᐊᒃᑲᓐᓂᑦᓴᐅᑎᒋᓗᑎᒃ ᖃᓄᐃᓕᐅᓕᕐᒪᖔᑕ ᖃᓂᖏᑦ ᑖᒃᑯᐊ ᐃᓱᒫᓘᑕᐅᔪᑦ ᒥᑦᓴᓄᑦ. 
 
ᐃᓄᐃᑦ ᐊᑦᓱᕈᕆᐊᑐᖃᑦᑕᖅᓯᒪᔪᑦ ᖃᓪᓗᓈᑦ ᓄᓇᖓᓐᓂ ᐊᓂᒍᐃᒋᐊᖅᓱᑎᒃ ᐊᔾᔨᐅᓐᖏᑎᑕᐅᓂᕐᒥᒃ ᐊᒻᒪᓗ 
ᐃᖅᓯᒋᔭᐅᓂᕐᒥᒃ. ᐊᖅᑯᑎᑯᑖᕌᓘᓯᒪᔪᖅ ᐃᓕᓐᓂᐊᑎᑦᓯᓂᖅ ᑭᓇᒃᑯᑐᐃᓐᓇᕐᓂᒃ ᐊᒻᒪᓗ ᐅᔾᔨᕈᓱᑦᑎᑦᓯᓂᖅ ᐃᓄᐃᑦ 
ᐱᔪᓐᓇᐅᑎᖏᑦ ᕿᐱᓗᑦᑕᐅᒍᓐᓇᖏᓐᒋᐊᖏᑦ, ᓱᕐᕋᑦᑕᐅᒍᓐᓇᓐᖏᒋᐊᖏᑦ ᐊᒻᒪᓗ ᓴᓂᕐᕙᖅᑕᐅᒍᓐᓇᕋᑎᒃ. ᑕᒪᓐᓇ 
ᐃᓱᒪᑦᓴᖅᓯᐅᕈᑎᒋᒃᑲᓐᓂᕆᐊᓕᕗᑦ ᓄᓇᕗᒻᒥ.  
 
(ᑐᓵᔨᑎᒎᖅᑐᑦ ᐃᓱᓕᑦᑐᖅ) ᐃᑦᓯᕙᐅᑖᖅ, ᑲᔪᓯᑎᑦᓴᕆᐊᖃᖅᑰᓐᖏᓇᑦᑎᒍ ᐅᖃᓕᒪᓂᐅᔪᖅ ᐊᒥᓱᓄᑦ ᐅᕙᓂ 
ᒪᓕᒐᓕᐅᕐᕕᒻᒥ. ᐊᑲᕐᕆᔮᑐᐃᓐᓇᕆᐊᖃᓐᖏᑦᑐᒍᑦ ᑕᑯᑦᓴᐅᑎᑦᓯᓂᕐᒥᒃ ᑲᒪᓐᖏᓯᖅᑐᕐᓂᑎᓐᓂᒃ. 
ᐱᔪᓐᓇᕐᓂᖃᓐᖏᑦᑐᒍᑦ ᐋᓐᓂᖅᑎᕆᓂᕐᒥᒃ. ᓚᐃᓴᓐᓯᖃᓐᖏᑦᑐᒍᑦ ᐊᑲᐃᓪᓕᐅᑎᑦᓯᓂᕐᒥᒃ, ᐃᓅᓯᕆᔭᐅᔪᓂᒃ 
ᐸᕝᕕᓴᕐᓂᕐᒥᒃ ᐊᒻᒪᓗ/ᐅᕝᕙᓗ ᐃᓱᒪᖏᓐᓂᒃ ᐋᓐᓂᖅᑎᕆᓂᕐᒥᒃ. 
 
ᓇᓪᓕᐅᓂᒃ ᐱᖅᑯᓯᖃᕋᓗᐊᕈᑦᑕ, ᐃᓅᖃᑎᑦᑎᓐᓂᒃ ᐊᑭᕋᖅᑐᕆᐊᖃᓐᖏᑦᑐᒍᑦ ᐃᓄᑑᑎᑦᓪᓗᒋᓪᓘᓐᓃᑦ ᐅᕝᕙᓘᓐᓃᑦ 
ᕿᐱᓗᓪᓗᒋᑦ ᐱᔪᓐᓇᐅᑎᑦᑕ ᐊᔾᔨᖏᓐᓂᒃ ᓴᐳᔾᔭᐅᓂᐅᔪᓂᓪᓗ ᑭᓇᒃᑯᓕᒫᓄᑦ. ᓂᓪᓕᐊᒍᒪᔪᖃᖅᑐᑦ 
ᓈᒻᒪᑦᓴᖏᑦᑐᓄᑦ ᑭᓯᐊᓂ ᑲᑉᐱᐊᓱᑦᑐᑦ ᑕᒪᒃᑯᑎᒎᓇ ᐅᖃᐅᓯᐅᔪᖅᑎᒍᑦ ᐊᒻᒪᓗ ᐅᕙᓂ ᒪᓕᒐᓕᐅᕐᕕᒻᒥ 
ᑲᑉᐱᐸᓱᓕᕆᐊᒃᑲᓐᓂᑐᐃᓐᓇᖅᑐᑦ. 
 
ᐃᓕᓐᓂᐊᑎᑦᓯᓂᖅ ᐃᓄᓐᓂᒃ ᓯᕘᕋᓂᕐᒥᒃ ᐊᒻᒪᓗ ᐊᑦᓱᕈᕐᓂᕐᒥᒃ ᓂᐱᖃᕋᑎᒃ ᐃᓕᓐᓂᐊᑎᑦᓯᒍᑎᒋᒋᐊᖃᓐᖏᑕᕗᑦ 
ᓄᓇᕗᒻᒥ. ᐃᓕᓐᓂᐊᖅᑎᒍᒪᓐᖏᑕᒃᑲ ᕿᑐᕐᖓᒃᑲ ᖀᒥᓐᓂᕐᒥᒃ. ᓂᕈᐊᖃᑦᑕᕈᒪᓐᖏᓐᓇᒪ ᑭᓇᒃᑯᓐᓂᒃ 
ᐊᑭᕋᖅᑐᕈᒪᒻᒪᖔᕐᒪ.  
 
ᖃᐅᔨᒪᖁᓐᖏᓇᒃᑭᑦ ᐱᖃᑎᒃᑲ ᓴᓂᓪᓕᒃᑲᓗ ᓯᕘᕋᓂᕐᒥᒃ ᐊᒻᒪᓗ ᖀᒥᓐᓂᕐᒥᒃ ᑭᓇᒃᑐᐃᓐᓇᕐᓂᒃ ᐊᔾᔨᐅᖏᑦᑐᓂᒃ 
ᐅᕙᑎᓐᓂᒃ. ᓂᐸᐃᑦᑐᓕᒍᒪᓐᖏᓐᓇᒪ ᐅᕙᓂ ᓯᕘᕋᓂᖃᕐᓗᖓ ᓂᐱᖃᓐᖏᓪᓗᑕ ᐃᑲᔪᖅᓯᔫᔮᕐᓗᖓ ᐃᓄᓐᓂᒃ 
ᐱᔪᓐᓇᐅᑏᔭᐃᔪᓂᒃ ᐃᓱᒪᖅᓱᓇᖅᑐᒥ. 
 
ᐃᓄᓐᓂᒃ ᐃᓱᒪᖁᔨᖏᓐᓇᒪ ᐃᓱᒪᐃᕈᓯᒪᒋᐊᑦᑕ ᐊᒻᒪᓗ ᐃᑲᔪᖅᓯᖏᓪᓗᑕ ᐃᓚᐃᓐᓈᕐᓂᕐᒥᒃ, ᖀᒥᓐᓂᕐᒥᒃ ᐊᒻᒪᓗ 
ᓱᓇᑐᐃᓐᓇᕐᓂᒃ ᐱᔾᔪᑕᐅᔪᓂᒃ ᑕᐃᒃᑯᓄᖓ ᐊᖏᖃᑎᒋᔭᑦᑎᓐᓄᑦ ᐊᒻᒪᓗ ᓕᕆᐊᖅᑕᑎᓪᓗᑦ ᓯᕘᕋᒋᒍᒪᓪᓗᒋᑦ 
ᑐᑭᓯᓂᕐᓗᓪᓗᒋᓪᓗ.  

ᐃᑦᓯᕙᖃᐅᒍᒪᓐᖏᑦᑐᖓ ᒪᓕᖓᓕᐅᖅᑎᓄᑦ ᑐᐊᕕᖅᑐᐊᓗᓐᓄᑦ ᐅᐱᒍᓱᒐᑎᒃ ᒪᓕᒐᕐᒥᒃ ᐊᔾᔨᒌᓐᓂᕋᕈᑎᑦᑎᓐᓂᒃ 
ᐅᕙᓂ ᓄᓇᕐᔪᐊᕐᒥ ᐊᒻᒪᓗ ᐊᔾᔨᐅᔪᒥᒃ ᐱᔭᐅᒋᐊᓖᑦ, ᐊᔾᔨᖓᓂ ᐱᔪᓐᓇᕐᓂᖃᕆᐊᓖᑦ ᐅᐱᒋᔭᐅᓗᑎᓪᓗ. 
 
ᐅᓇᑕᕕᔾᔪᐊᖅᑐᖃᖅᑎᓪᓗᒍ, ᖃᐅᔨᒪᔪᒍᑦ ᐃᓛᑎᒍᑦ ᓱᒃᑯᔨᐊᒥᓂᐊᓗᓐᓂᒃ ᔫᑎᓂᒃ ᓱᓇᓕᒫᑦᓯᐊᓂᒃ 
ᐃᖅᑲᓇᐃᔮᖏᓐᓂᒃ, ᐱᖁᑎᖏᓐᓂᒃ, ᐃᓗᖏᓐᓂᒃ ᐋᑦᑕᐅᓯᒪᔪᑦ ᖀᒥᒋᔭᐅᕋᒥᒃ ᓯᕘᕋᒋᔭᐅᓕᕋᒥᓪᓗ 
ᐊᔾᔨᐅᖏᑎᑕᐅᓕᖅᓱᑎᓪᓗ.  
 
ᐃᓚᒌᑦ ᓄᑦᑎᖅᑎᑕᐅᓚᐅᖅᓯᒪᔪᑦ ᓄᓇᓕᓐᓄᑦ ᑎᒍᔭᐅᒪᕕᓐᓄᑦ ᐃᖅᑲᓇᐃᔭᓕᖅᓱᑎᒃ ᑐᖁᕋᑕᖅᓱᑎᒃ, 
ᐱᔪᓐᓇᐅᑏᕈᑦᓯᐊᖅᓱᑎᒃ ᑐᖁᕋᖅᑕᐅᓯᒪᒧᑦ ᐊᒻᒪᓗ ᑐᖁᕋᖅᑕᐅᓯᒪᑦᓱᑎᒃ ᑖᒃᑯᓇᓐᖓᑦ ᐊᖏᓂᖅᓴᐅᑎᑦᑐᓄᑦ 
ᓴᐳᑎᔭᐅᔭᕆᐊᖃᖅᑎᑕᐅᒍᓐᓃᖅᓱᑎᒃ ᐅᐱᒋᔭᐅᒐᑎᓪᓗ.  
 
ᓇᓗᓐᖏᑦᓯᐊᖅᑐᖓ ᐊᖏᖃᑎᒌᑦᑐᒍᑦ ᑕᕝᕗᖓ ᐱᐅᓐᖏᑦᑐᐊᓗᒻᒧᑦ. ᖃᐅᔨᒪᔭᐅᓗᐊᓐᖏᑦᑐᖅᑕᐅᖅ, 
ᐊᐃᑉᐸᐃᖏᓐᓂᒃ ᐃᓄᑦᑕᖃᓚᐅᖅᓯᒻᒪᒥᔪᖅ ᑕᐃᒫᑦᑕᐅᖅ ᑲᑎᑕᐅᔪᓂᒃ ᑖᒃᑯᓄᖓᑦᓴᐃᓐᓇᖅ ᓄᓇᓕᓐᓄᑦ, 
ᐅᓇᑕᖅᑕᐅᖃᑕᐅᑦᓱᑎᒃ ᔫᑎᓄᑦ. ᑖᒃᑯᐊ ᐊᐃᑉᐸᐃᖏᑦ ᑕᐃᒫᑦᓴᐃᓐᓇᖅ ᓱᒃᑯᔨᐊᓚᐅᖅᑐᖅ ᐊᒻᒪᓗ ᖃᐅᑕᒫᑦ 
ᖃᓄᐃᓕᐅᖅᑕᐅᑦᓱᑎᒃ, ᐱᔪᓐᓇᐅᑎᖃᕈᓐᓃᖅᓱᑎᒃ ᐊᓪᓛᑦ ᑐᖁᕋᑕᖅᓱᑎᒃ. ᐊᖑᑕᐅᖃᑎᒥᓂᒃ ᐊᕐᓇᐅᖃᑎᒥᓂᒃ 
ᐊᐃᑉᐸᖃᓲᑦ. 
 
ᐅᓇᑕᖅᑐᖃᕇᕐᒪᑦ, ᑕᒪᒃᑯᐊ ᐊᐅᓚᓂᐅᔪᑦ ᖃᐅᔨᒪᔭᐅᓕᕐᒪᑕ, ᓯᓚᕐᔪᐊᒥ ᐃᖅᑲᖅᑐᐃᔨᒃᑯᑦ ᐊᖏᓚᐅᕐᒪᑕ ᑕᒪᓐᓇ 
ᓴᖅᑭᑲᓐᓂᕆᐊᖃᓐᖏᓐᓂᖓᓂᒃ. ᖃᓄᐃᑦᑑᒐᓗᐊᕈᓂ ᐃᓄᒃ ᐃᒃᓯᕙᑐᐃᓐᓇᕆᐊᖃᔾᔭᒍᓐᓃᕐᒪᑦ ᓂᐱᖃᓐᖏᓪᓗᓂ 
ᑕᐃᒃᑯᐊ ᑕᐃᒪᐃᑦᑐᖃᑎᖏᑦ ᑐᕌᒐᕆᔭᐅᑎᓪᓗᒋᑦ ᑕᐅᑐᒃᑕᐅᑎᓪᓗᒋᑦ ᒥᑭᓂᕐᓴᐅᑎᑕᐅᓂᖏᓐᓄᑦ 
ᐱᑕᖃᕆᐊᖃᖅᑐᒋᔭᐅᓐᖏᓪᓗᑎᒃ ᐊᔾᔨᒌᓂᒃ ᐱᔪᓐᓇᐅᑎᓂᒃ, ᓴᐳᑎᔭᐅᓯᒪᓂᖏᓐᓄᑦ ᐊᒻᒪ ᐃᓱᒪᕐᓱᕈᓐᓇᕐᓂᐅᔪᑦ 
ᖁᕕᐊᒋᔭᐅᕙᒃᑐᑦᐊᓯᖏᓐᓄ. 
 
ᓯᓚᕐᔪᐊᒥ ᒐᕙᒪᒃᑯᑦ ᐊᑕᖏᖅᑐᑎᒃ ᐊᖏᖃᑎᒌᓚᐅᕐᒪᑕ ᑕᒪᓐᓇ ᓴᖅᑭᑲᓐᓂᕆᐊᖃᓐᖏᓐᓂᖓᓂᒃ, ᑕᒪᒃᑯᐊ ᐃᓄᐃᑦ 
ᐊᔾᔨᒌᒥᒃ ᓴᓇᔭᐅᓯᒪᒻᒪᑕ. ᐊᖏᖃᑎᒌᑦᑐᐃᓐᓇᐅᓚᐅᖅᑐᑦ ᖃᓄᐃᑦᑐᑐᐃᓐᓇᐃᑦ ᓄᓇᖃᖅᑐᑦ 
ᓵᓚᐅᑦᑕᐃᓕᒪᔭᕆᐊᖃᕐᓂᐊᖅᑐᑦ ᐊᒻᒪ ᐅᐸᓗᖓᐃᕐᓯᒪᓗᑎᑦ ᓴᐳᔾᔨᓇᓱᐊᕐᓂᕐᒧᑦ ᐃᓄᓕᒫᑦᑎᐊᓂᒃ, 
ᑕᐃᒪᐃᑲᓪᓚᓂᖅᐸᑦ, ᓯᕗᓂᑦᑎᓐᓂ, ᑭᓇᑐᐃᓐᓇᖅ ᐃᒪᐃᑕᐅᑐᐃᓐᓇᕆᐊᖃᕐᒪᑦ ᑕᐃᒃᑯᐊ ᐱᔪᓐᓇᐅᑎᖏᑦ 
ᐊᑐᖅᑎᑕᐅᓐᖏᓪᓗᑎᒃ, ᓴᒃᑯᑕᐅᓐᖏᓪᓗᑎᒃ, ᐊᑕᖏᖅᑎᑕᐅᓐᖏᓪᓗᑎᒃ ᐃᒃᐱᒋᔭᐅᓐᖏᓪᓗᑎᓪᓘᓐᓃᑦ. 
 

 (ᑐᓵᔨᑎᒍᑦ) ᐃᒃᓯᕙᐅᑕᖅ, ᐅᓪᓗᒥ ᓇᖏᖅᐳᖓ, ᓂᐸᐃᑦᑑᓇᖓ, ᑕᒪᓐᓇ ᐊᖏᖅᑑᔭᕋᔭᕐᒪᑦ ᑕᒪᖅᑐᒥ. ᐅᓪᓗᒥ 
ᓇᖏᖅᐳᖓ ᐊᒻᒪ ᓂᐱᒃᑭᐅᓗᖓ ᐅᖃᕐᓗᖓ ᐱᔭᐅᔭᕆᐊᖃᓪᓚᕆᑦᑐᓂᒃ ᐃᓄᓕᒫᑦᑎᐊᓄᑦ ᐊᒃᑕᓇᓐᖏᑦᑐᒥᓘᑎᒃ 
ᐃᓕᒪᓇᖅᑐᒦᓐᖏᓪᓗᑎᒃ ᓯᓚᕐᔪᐊᒥ, ᐊᑲᐅᔪᒥᒃ ᐃᑲᔪᕈᑎᓕᐅᕐᓗᑎᒃ, ᑐᓴᖅᑕᐅᔪᓐᓇᕐᓗᑎᒃ, ᐃᒃᐱᒋᔭᐅᔪᓐᓇᕐᓗᑎᒃ, 
ᓱᓕᔪᕆᔭᐅᔪᓐᓇᕐᓗᑎᒃ, ᑕᐃᒪᒃᓴᐃᓐᓇᖅ ᐱᔪᓐᓇᕐᓂᖃᕐᓗᑎᒃ ᐱᔨᑦᓯᖅᑕᐅᔪᓐᓇᕐᓗᑎᒃ, ᐅᒃᐱᕆᔭᐅᓗᑎᒃ 
ᐊᒃᑐᐊᓂᖃᕐᓗᑎᓪᓗ ᐊᓯᒥᑎᑐᑦ. 
 

ᕿᓄᕕᒋᕙᒃᓯ ᐃᖅᑲᐅᒪᖁᓪᓗᓯ ᐊᑯᓂᒃ ᐊᒃᓱᕈᕐᓂᕆᓚᐅᖅᑕ ᕗᑦ ᓄᓇᕗᒻᒥ ᑕᒪᒃᑯᓄᐊ ᐱᔪᓐᓇᐅᑎᑦᑎᓐᓄᑦ ᐊᒻᒪ 
ᓱᕐᕋᑦᑕᐃᓕᓗᒋᑦ ᐅᒃᐱᕆᔭᓯ ᑭᒃᑯᑐᐃᓐᓇᐃᑦ ᕿᐱᓗᒃᑕᐅᔭᕆᐊᖃᓐᖏᒻᒪᑕ ᐱᔪᓐᓇᐅᑎᖏᓐᓂᑦ. 
 

ᐊᔪᐃᓐᓇᕐᕕᒋᕙᒃᓯ ᒪᓕᒐᓕᐅᖅᑎᐅᔪᑦ ᑲᔪᓯᒋᐊᖁᓪᓗᓯ ᓱᓕᔪᕆᖃᑦᑕᐅᑎᓂᒃᓯᓐᓂᒃ ᐊᒻᒪᓗ 
ᐃᑲᔪᖃᑎᒌᒋᐊᖃᕐᓂᓯᓐᓂ ᐊᑕᐅᓯᐅᕐᒧᑦ ᐊᒃᑐᐊᓂᕐᒧᑦ ᐊᒻᒪᓗ ᐃᑲᔪᖅᑐᐃᓗᓯ ᒪᓕᒐᒃᓴᒥᒃ ᖃᐅᔨᑦᑎᐊᕐᓂᐊᕋᑦᑕ 
ᑕᐃᒃᑯᐊ ᕿᑐᕐᖓᓯ ᕿᑐᕐᖓᒃᑲᓗ ᐱᕈᕈᓐᓇᕐᓂᐊᕐᒪᑕ ᓯᓚᕐᔪᐊᒥ ᐱᓯᒪᑦᑎᖃᑦᑕᐅᑎᔪᓐᓇᖅᑐᓂ ᐱᔨᑦᓯᖅᑐᓂᒃ 
ᓄᓇᖃᑎᒥᓂᒃ ᐊᔾᔨᒌᒥᒃ. 
 

ᐅᓇ ᒪᓕᒐᒃᓴᖅ ᐊᑭᕋᖅᑐᕈᓐᓇᖅᑕᕗᑦ ᑕᑯᒃᓴᐅᑎᑦᑎᓗᑕ ᒥᑭᓂᕆᔭᑦᑎᓐᓂᒃ, ᕿᐸᓐᓂᕆᔭᑦᑎᓐᓂᒃ 
ᐱᐅᒃᓴᖏᓐᓂᕆᔭᑦᑎᓐᓂᒃ ᐃᓅᖃᑎᒋᔭᑦᑎᓐᓂᒃ ᐅᕝᕙᓗ ᑖᓐᓇ ᒪᓕᒐᒃᓴᖅ ᑐᓐᖓᓱᒃᑎᑦᑐᓐᓇᖅᑕᕗᑦ 
ᕿᓚᓇᕆᔭᑎᑐᑦ ᓯᕗᒧᑦ ᐃᖏᕐᕋᔾᔪᑎᒋᓂᐊᕐᓗᒍ, ᓇᓪᓕᒍᓱᓐᓂᒃᑯᑦ ᓯᕗᒧᓪᓗ ᐃᓱᒪᒋᔭᖃᕐᓗᑕ ᐃᓄᖁᑎᒋᔭᑦᑎᓐᓂᒃ. 
 
ᑕᒻᒪᖏᑦᑐᒥᒃ ᐱᓚᐅᖅᑕ. ᐅᖃᖅᑎ. ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖓ, ᓱᓕᔪᕐᓴᕐᓂᐅᔪᖅ ᐊᒻᒪ ᐊᔾᔨᒌᑎᑦᑎᓂᖅ 
ᑭᒃᑯᓕᒫᓂᒃ. 

ᐊᒥᓱᐊᖅᑎᖅᑐᖓ ᓇᖏᖃᑦᑕᕐᓯᒪᔪᖓ ᒪᓕᒐᓕᐅᕐᕕᒻᒥ ᐊᒻᒪ ᐅᖃᖃᑦᑕᕐᓯᒪᓪᓗᖓ ᓄᓇᕗᒻᒥ ᑕᐅᑐᓐᖑᐊᒐᐅᔪᒥᒃ 
ᐅᖃᐅᓯᐅᓯᒪᔪᒥᒃ. ᐅᖃᐅᔾᔨᓯᒪᔪᖅ ᐅᕙᑦᑎᓐᓂᒃ ᓴᖅᑭᖁᔨᓂᕐᒧᑦ ᒐᕙᒪᐅᔪᓂᒃ ᒪᑐᐃᖓᑦᑎᐊᖅᑐᒥᒃ ᐊᔾᔨᒌᑎᑦᑎᔪᓂ 
ᐃᓄᖏᓐᓂᒃ, ᐱᖁᑎᒋᔭᐅᓗᓂ ᐃᓄᓐᓄᑦ, ᑭᐅᑦᑕᕈᓐᓇᕐᓗᓂ ᐃᓄᓐᓄᑦ. 
 
ᑕᒪᓐᓇ ᓄᓇᕗᑦ ᐊᒃᓱᕉᐊᕆᓚᐅᑕᕗᑦ. ᑕᒪᓐᓇ ᓄᓇᒋᔭᕗᑦ ᓴᐳᔾᔨᓯᒪᔪᓐᓇᖅᑐᑦ, ᖃᐅᔨᒪᔪᓐᓇᖅᑐᑦ, ᓴᐳᔾᔨᓯᒪᔪᖅ 
ᐊᒻᒪ ᑲᒪᔪᓐᓇᖅᑐᑦ ᐃᓄᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᓚᐅᓐᖏᓂᑦᑎᓐᓂᒃ. ᑐᓐᖓᓱᑦᑎᑦᑎᔪᒪᔪᖓ ᐃᓄᓐᓂᒃ 
ᒪᓕᒐᓕᐅᕐᕕᓕᐊᕐᓯᒪᔪᓂᒃ, ᐅᕗᖓ ᓈᓚᒋᐊᕐᓯᒪᔪᑦ ᐊᐃᕙᓂᕆᔭᑦᑎᓐᓂᒃ ᒪᓕᒐᒃᓴᒧᑦ 12. 
ᑐᓐᖓᓱᑦᑎᑕᐃᓐᓇᕆᕙᒃᓯ. ᒪᒥᐊᓇᖅ ᖃᐅᔨᒪᑦᑎᐊᕋᓗᐊᖅᑐᒍᑦ ᑕᐃᒃᑯᐊ ᐅᖃᐅᓯᒃᓴᒥᓂᒃ ᐅᖃᕈᒪᔪᒐᓗᐊᑦ 
ᒪᓕᒐᓕᐅᕐᕕᒻᒥ ᐅᖃᖅᑎᑦᑐᓐᓇᖏᓐᓇᑦᑎᒍᑦ ᐅᐱᓐᓇᕋᓂ ᒪᓕᒐᓕᐅᖅᑏᓄᑦ ᒪᓕᒐᕐᓂᒃᒪᓕᒃᑐᒍ ᑲᑎᒪᓂᖃᖅᑎᓪᓗᑕ. 
ᑕᐃᒪ ᐅᐃᓕᐊᒻᔅ, ᐳᑭᕐᓇᒃ, ᓇᑦᑎᖅ ᐊᒻᒪᓗ ᐊᓚᑲᓐᓄᐊᖅ ᑎᑎᕋᕐᓯᒪᔭᒃᑲ. 
 
ᑕᐃᒪᓕ ᐃᓚᖓᑦ ᒪᓕᒐᓕᐅᖅᑎᐅᔪᖅ ᐅᖓᑕᓄᖅᑲᐅᒻᒪᑦ 10 ᒥᓂᑦ, ᒪᓕᒐᓕᐅᖅᑎᐅᔪᓕᒫᑦ ᐊᔾᔨᒌᒥᒃ 
ᐱᑎᓐᓂᐊᕋᑦᑎᒍᑦ ᐅᖃᕈᒪᒍᑎᒃ ᐅᖓᑖᓄᑦ 10 ᒥᓂᑦ ᑕᐃᒪᐃᑎᒍᓐᓇᕐᓂᐊᖅᑕᕗᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓱᒋᕙᒃᑲ ᒪᓕᒐᓕᐅᖅᑎᐅᔪᑦ ᐃᖃᓗᓐᓄᑦ ᑭᒡᒐᖅᑐᖅᑕᖏᑦ 
ᐅᕙᓃᑦᑐᑯᓗᒻᒪᑕᓕ, ᐅᑲᓕᐅᑉ ᑭᒡᒐᑐᖅᑕᖏ. ᐄᑐᐊᖅ ᐲᑯ ᑭᒡᒐᖅᑐᖅᑕᖏᑦ ᐊᒻᒪ ᑐᑐ ᑭᒡᒐᖅᑐᖅᑕᖏᑦ ᐅᕙᓃᒻᒪᑕ, 
ᑐᓱᒋᔭᒃᑲ. ᑕᐃᒪᓗᑐ ᑭᒡᒐᖅᑐᖅᑕᕗᑦ ᐅᕙᓃᒍᓐᓇᕐᓕᒃ. ᖁᓚᓐᖏᑦᑐᖓ ᑕᐃᒃᑯᐊ ᑭᒡᒐᑐᖅᑕᐅᑦᑎᐊᕐᓂᐊᖅᑐᑦ. 
 
ᐅᖃᕈᒪᔪᖓ, ᐃᒃᓯᕙᐅᑖᖅ, ᐱᔾᔪᑎᖃᖅᑐᖅ ᒪᓕᒐᒃᓴᒧᑦ 12, ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᕐᒧᑦ. 
ᒫᓐᓇᐅᔪᖅ ᐅᖃᕈᒪᔪᖓ ᐃᓐᓇᒻᒪᕆᐅᔪᓄᑦ ᐊᒻᒪ ᐃᓄᐃᑦ ᑕᒪᒃᑯᐊᓗ ᐃᓄᐃᑦ ᑲᑎᑎᑕᐅᖃᑦᑕᕐᓂᖏᓐᓄᑦ 
ᓄᓇᖃᖅᑳᕐᓯᒪᓐᖏᑦᑐᓄᑦ, ᐊᒥᓲᒻᒪᑕ ᑲᑎᑎᑕᐅᓯᒪᔪᑦ ᓄᓇᖃᖅᑳᕐᓯᒪᓐᖏᑦᑐᓄᑦ. 
 
ᐅᕙᖓᓕ, ᐆᑦᑑᑎᒋᓗᖓ, ᐅᕙᓐᓂᒃ ᐆᑦᑑᑎᒋᓗᖓ, ᐊᐃᑉᐸᑖᖅᓯᒪᒐᑦᑕ ᓄᓇᖃᖅᑳᖅᓯᒪᖏᑦᑐᓂ ᒫᓐᓇ. 
ᐅᖃᐅᓯᖃᕋᐃᒐᑦᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐅᖃᐅᓯᖃᖃᑦᑕᖅᑐᒍᑦ ᐃᓄᓐᓄᒃ ᐃᓱᒪᒋᔭᖃᑦᑎᐊᕐᓂᕋᐃᓪᓗᑕ 
ᐊᓯᖏᓐᓄᑦ ᐃᓅᖃᑎᒥᓄᑦ. 
 
ᓱᖁᑕᐅᖏᑦᑐᖅ ᖃᓄᐃᑦᑐᒥᒃ ᐊᒥᐊᖃᒻᒪᖔᖅ ᐅᑉᐱᓐᓂᖃᒻᒪᖔᕐᓗ ᐅᕝᕙᓘᓐᓃᑦ ᐋᕐᓇᐅᖃᑎᒥᓃᒍᒪᓂᖓ 
ᐊᖑᑎᐅᖃᑎᒥᓃᒍᒪᓂᖓ ᑕᐃᒪᐃᑦᑑᒍᑎᒃ. ᓲᕐᓗ, ᐃᓄᒃ, ᐊᐃᑉᐸᕋ ᓇᒻᒥᓂᖁᑎᖃᕈᓂ ᐊᖑᓇᓱᒋᐊᕈᓂᓘᓐᓃᑦ, 
ᐃᓚᖏᑦ ᐃᓄᐃᑦ ᐱᐅᓴᖏᑦᑐᑦ. 
 
ᐅᐊᑦᑎᐊᕈᑦᑎᐊᖑᖅᑲᐅᔪᖅ, ᐅᖃᑦᑐᖃᖅᑲᐅᒻᒪᑦ ᐃᓄᐃᑦ, ᐃᓄᐃᑦ ᐅᐊᑦᑎᐊᕈᐊᓗᒃ 
ᐃᓱᒪᒋᔭᐅᑦᑎᐊᖃᑦᑕᓚᐅᕐᖏᒻᒪᑕ ᒐᕙᒪᑐᖃᒃᑯᓐᓂᑦ. ᐱᐅᑐᐃᓐᓇᖁᓪᓕ ᑕᐃᒃᓱᒪᓂ ᓱᓕᔪᕆᔭᐅᓚᐅᖏᓇᑦᑕ 
ᒫᓐᓇᐅᔪᕐᓕ ᓴᓐᖏᔪᒥᒃ ᓇᖏᕈᓐᓇᖅᓯᒐᑦᑕ ᐊᒻᒪᓗ ᓴᐳᒻᒥᔭᕈᓐᓇᓯᓪᓗᑕ ᐱᔪᓐᓇᐅᑎᑦᑎᓐᓂᒃ ᖃᐅᔨᒪᓕᕋᑦᑕ 
ᐱᑯᑦᑐᑦᑕᐅᓯᒪᓂᑰᒧᑦ ᖃᓄᑐᐃᓐᓇᖅ, ᐃᓕᑉᐸᓪᓕᐊᓕᓚᐅᕋᑦᑕ ᐊᑐᖅᐸᓪᓕᐊᓪᓗᒍ. 
 
ᐅᓪᓗᒥ ᐱᓕᕆᐊᕆᔭᕗᑦ ᐱᔭᕆᐊᑭᑦᑑᖏᒻᒪᑦ, ᑭᓯᐊᓂᓕ ᐃᒃᓯᕙᐅᑕᕗᑦ ᐅᖃᖅᑲᐅᒻᒪᑦ, ᑕᒪᓐᓇ, ᑖᓐᓇ ᒪᓕᒐᖅ 
ᓱᒃᑲᓕᓗᐊᒐᓛᒪᑦ. ᐃᒃᓯᕙᐅᑕᖅ, ᐃᓄᐃᑦ ᐊᒻᒪᓗ ᖃᓪᓗᓈᑦ, ᕿᕐᓂᖅᑕᐃᑦ, ᓴᐃᓃᓯᑦ ᐃᓄᐃᑦ ᐊᒻᒪᓗ  

ᖃᓄᐃᑦᑐᑐᐃᓐᓇᐃᑦ ᐃᓄᐃᑦ ᓄᓇᖃᑦᑐᑦ ᓄᓇᕗᒻᒥ ᓄᕕᐱᕆᒥ, ᐅᓪᓗᒥ ᑕᖅᑭᕆᓕᖅᑕᑎᓐᓂ, ᓄᕕᐱᕆ 2003, 
ᖃᓄᐃᖏᓚᖅ. 
 
ᓱᖁᑕᐅᖏᑦᑐᖅ ᖃᓄᐃᑦᑐᒥᒃ ᐊᒥᐊᖃᕋᓗᐊᕈᕕᑦ, ᐃᖅᑲᓇᐃᔭᖅᑖᕈᓐᓇᖅᑐᑦ ᓄᓇᕗᒻᒥ ᒐᕙᒪᒃᑯᓐᓂ. ᐱᖃᑦᑕᖅᑐᒍᑦ 
ᐊᑦᔨᓴᐃᓐᓇᖓᓂᒃ, ᐊᑦᔨᖓᓂᒃ ᐃᓕᖅᑯᓯᖃᖅᕕᐅᓪᓗᑕ ᑭᒃᑯᑐᐃᓐᓇᕐᓄᑦ, ᐋᓐᓂᐊᖅᑐᓕᕆᓂᕐᒨᖓᒐᓗᐊᖅᑲᑦ 
ᐅᕝᕙᓘᓐᓃᑦ ᐊᓯᖏᑦ ᐱᔨᑦᑎᕈᑎᑦ ᖃᐅᔨᒪᔭᕇᕋᑦᑕ ᐃᓅᓪᓗᑕ ᐃᓚᐃᓐᓈᖅᓱᕆᐊᖃᖏᒻᒪᑕ. 
 
ᒪᓕᒐᒃᓴᖅ 12, ᐅᖃᐅᓯᕆᔭᕗᑦ ᐅᓪᓗᒥ ᑐᑭᓯᔭᒃᓴᐅᑎᐊᖏᑦᑐᖅ ᐃᓚᖏᓐᓄᑦ ᐃᓄᓐᓄᑦ. ᐊᖓᔪᖅᑳᖅ ᐅᖃᖅᑲᐅᒻᒪᑦ 
ᐊᒻᒪᓗᑕᐅᖅ ᐃᒃᓯᕙᐅᑕᖅ ᐅᖃᖅᑲᐅᒻᒪᑦ ᐅᖃᐅᓯᖃᖅᓯᒪᒐᒥ ᑕᒪᑐᒥᖓ ᐊᕐᓇᐃᓐᓇᐃᑦ ᐊᖑᑏᓐᓇᐃᑦ 
ᑲᑎᑎᑕᐅᖃᑦᑕᖅᑐᑦ. ᐱᑕᖃᖏᑦᑐᖅ ᒪᓕᒐᕐᓂ ᐱᓕᕆᐊᖃᑦᑐᒥᒃ ᑕᒪᑐᒧᖓ, ᑭᓯᐊᓂ ᐅᖃᖅᓯᒪᔪᖅ, ᒪᓕᒐᕐᓂ, 
ᐱᑕᖃᕐᒪᑦ ᐱᓕᕆᐊᖃᑦᑐᒥᒃ ᐃᖅᑲᓇᐃᔭᕐᓂᕐᒧᑦ, ᐋᓐᓂᐊᓐᓄᒥ ᐃᑉᐱᒋᔭᐅᓂᕐᒧᑦ ᐊᒻᒪᓗ ᐊᓯᖏᑦ. 
 
ᐃᓘᓐᓇᑎᒃ ᑕᐃᒫᔅᓴᐃᓐᓇᖅ ᐃᑉᐱᒋᔭᐅᒋᐊᓖᑦ ᓄᓇᕗᒻᒥ. ᐃᓚᐃᓈᖅᓱᒋᐊᖃᖏᑦᑐᒍ ᐊᓯᑦᑎᓐᓂᒃ ᐃᓅᖃᑎᑦᑎᓂᒃ 
ᐊᒻᒪᓗ ᐅᖃᕈᒪᓪᓗᖓ ᑭᖑᓪᓕᖅᐹᒥ ᐊᖓᔪᖅᑳᑦ ᐅᖃᖃᑎᒌᓐᓂᖃᑦᑎᓪᓗᒋᑦ ᐊᑯᓂᑲᓪᓚᒃ 
ᐅᖃᖃᑎᒌᓐᓂᖃᑦᑎᓪᓗᒋᑦ. ᑕᐃᒪᐃᓐᓇᐃᑐᒋᖏᓚᕋ ᓄᓇᓕᓐᓅᓚᐅᖏᒻᒪᑕ. 
 
ᐃᒪᓐᓇᐃᓚᐅᖅᑐᒍᑦ ᑐᒃᓯᕋᓚᐅᖅᑐᒍᑦ, ᐅᑯᓇᓐᖓᑦ ᑐᒃᓯᕋᓚᐅᖅᑐᒍᑦ ᓄᓇᕗᑦ ᑐᓐᖓᕕᒃᑯᓐᓂᑦ ᐊᒻᒪᓗ ᐊᓯᖏᓐᓂᒃ 
ᑲᑐᔾᔨᖃᑎᒌᓂᒃ, ᕿᓯᐊᓂᓕ ᓄᓇᓕᓐᓅᓚᐅᖏᑦᑐᒍᑦ ᐅᖃᖃᑎᖃᕆᐊᖅᑐᖅᑐᑕ ᑖᒃᓱᒧᖓ ᒪᓕᒐᕐᒧᑦ. 
 
ᖃᖓᑐᐃᓐᓇᖅ ᐱᑕᖃᕋᐃᒻᒪᑦ ᐊᖏᖃᑎᒌᑦᑐᐃᓐᓇᐅᒍᓐᓇᑎᓐᓇᒋᑦ ᒪᓕᒐᕐᒧᑦ, ᓄᓇᓕᓐᓅᖃᑦᑕᕆᐊᖃᑦᑐᒍᑦ 
ᐅᖃᖃᑎᖃᕆᐊᖅᑐᕐᓗᑕ ᑕᐃᒃᑯᓂᖓ. 
 
ᑕᒪᑐᒧᖓ ᐆᒻᒪᔪᓕᕆᓂᕐᒧᑦ ᒪᓕᒐᖅ, ᓄᓇᓕᓐᓂ ᐅᖃᖃᑎᒋᓂᖃᓚᐅᖅᑐᒍᑦ ᓄᓇᕗᒻᒥ ᓄᓇᓕᐅᔪᓂᒃ 
ᐱᑦᔪᑎᒋᓪᓗᒍ ᐊᖏᖃᑎᒌᑦᑐᐃᓐᓇᐅᒍᓐᓇᑎᓐᓇᒋᑦ ᒪᓕᒐᖅ. ᑕᐃᒫᒃᓴᐃᓐᓇᖅ ᑖᒃᓱᒧᖓ ᐃᓕᓐᓂᐊᖅᑐᓕᕆᔨᒃᑯᑦ 
ᒪᓕᒐᖓᓄᑦ. ᐃᓱᒪᓪᓗᖓ ᐃᓄᐃᑦ ᓄᓇᕗᒻᒥ ᐱᔪᓐᓇᕐᓂᖃᑦᑎᐊᕐᒪᑕ ᑐᓵᒍᓐᓇᕐᓗᑎᒃ ᑕᒪᑐᒧᖓ ᑭᒃᑯᑐᐃᓐᓇᕐᓄᑦ 
ᐃᓄᓐᓄᑦ ᒪᓕᒐᖅ ᐊᑦᑐᐃᓂᖃᒻᒪᑦ ᖃᐅᑕᒫᑦ ᐃᓅᓯᕐᒥᒃ. ᐊᑦᑐᐃᓂᖃᑦᑐᒃ ᑭᒃᑯᑐᐃᓐᓇᕐᓂᒃ ᓄᓇᕗᒻᒥ ᐊᒻᒪᓗ 
ᖃᐅᔨᒪᑎᑕᐅᔭᕆᐊᖃᑦᑐᑎᒃ. 
 
ᖃᖓᒃᑯᑦ, ᓄᓇᓕᑎᒍᑦ, ᑲᑎᒪᔨᕋᓛᑎᒍᑦ, ᐃᓘᓇᖏᓐᓄᑦ ᑭᓱᑐᐃᓐᓇᕐᓄᑦ ᖃᐅᔨᒪᑦᑎᐊᖏᑕᑦᑎᓐᓄᑦ, 
ᖃᐅᔨᒋᐊᑦᑕᖃᑦᑕᖅᑐᒍᑦ ᓄᓇᓕᓐᓂᑦ ᐊᒻᒪᓗ ᐃᓱᒪᓪᓗᖓ ᑖᓐᓇ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᖏᑦ ᐱᖁᔭᐅᔪᖅ 
ᓴᖅᑭᑕᐅᒋᐊᖃᕐᑐᒋᓪᓗᒍ ᓄᓇᓕᓐᓄᑦ ᐊᒻᒪᓗ ᐊᐱᖅᓱᕐᓗᒋᑦ ᐃᓄᖏᑦ ᑕᒪᓐᓇ ᐱᒻᒪᕆᐅᓂᖃᕐᖓᑦᑕᐅᖅ 
ᐃᓕᓐᓂᐊᕐᓂᓕᕆᔨᒃᑯᑦ ᐱᖁᔭᖓᓂᑦ ᐊᒻᒪᓗ ᐆᒪᔪᓕᕆᔨᒃᑯᑦ ᐱᖁᔭᖓᓂᑦ. 
 
ᑲᑎᒪᕕᔾᔪᐊᑎᑦᑎᓚᐅᖅᓯᒪᕗᒍᑦ ᐋᒃᑑᕝᕙ 1-ᖑᑎᓪᓗᒍ ᑭᓯᐊᓂᓕ 13-ᑐᐃᓐᓇᐃᑦ ᐃᓄᐃᑦ ᐅᐸᓚᐅᖅᑯᑦ 
ᐊᐱᖅᑯᓱᖃᑦᑕᑎᓪᓗᑕ. ᐃᒻᒪᖃᖃᐃᑦ ᖃᐅᔨᑎᑦᑎᓐᖏᓗᐊᓚᐅᕋᑦᑕ ᐃᓄᓐᓂ. ᐱᔾᔪᑎᖃᑐᐃᓐᓇᕆᐊᖃᖅᑯ ᓱᒻᒪ 
ᐃᓄᐃᑦ ᐅᐸᑦᑎᐊᓚᐅᓐᖏᒻᒪᖔᑕ. 
 
ᐃᒃᓯᕙᐅᑖᖅ, ᐅᓪᓗᒥ, ᐅᖃᐅᓯᖃᖅᑯᒍᑦ ᓇᓪᓕᓐᓂᐅᑉ ᒥᔅᓵᓄᑦ ᐊᒻᒪᓗ ᑕᒪᓐᓇ ᐃᑉᐱᓇᓪᓚᕆᖅᑲᐅᒻᒪᑦ. ᐱᐅᕗᖅ 
ᓇᓪᓕᓂᖃᕐᓂᕐᒥᑦ ᑭᓯᐊᓂᓕ ᐃᓕᓐᓂᐊᕐᑎᒋᐊᖃᖅᑲᕗᑦ ᕿᑐᕐᖓᕆᔭᕗᑦ ᐊᒻᒪᓗ ᐃᕐᖑᑕᕆᔭᕗᑦ 
ᐃᓕᓐᓂᐊᑎᑦᑎᐊᕐᓗᒋᑦ ᐱᔪᓐᓇᐅᑎᓂᑦ ᑭᒃᑯᑐᐃᓐᓇᕐᓂᑦ ᐱᖃᕐᑎᒋᐊᖃᕋᑦᑎᒍᑦ ᓈᒻᒪᑦᑐᓂᑦ ᒪᓕᒐᐅᔪᓂᑦ. 

ᐱᓇᓱᐊᖅᑯᒍᑦ ᒪᓕᒐᓕᐅᖅᑐᑕ ᓈᒻᒪᑦᑐᓂᑦ ᕿᑐᕐᖓᕆᔭᑦᑎᓐᓄᑦ. ᑭᓇᑭᐊᖅ ᐅᖃᖅᑲᐅᕗᖅ ᐃᓚᒌᓐᓂᖃᓐᖏᓚᖅ 
ᑐᔅᓯᐊᕐᕖᑦ ᐊᒻᒪᓗ ᒪᓕᒐᓕᐅᕐᕖᑦ. ᖃᓄᑎᒋᓕᑭᐊᕐᖓᐃ ᑮᓇᐃᔭᓂᑦ ᒐᕙᒪᒃᑯᑦ ᐱᑕᖃᓕᕋᔭᖅᑲᑦ ᑐᔅᓴᕐᕕᐅᔪᑦ 
ᑲᒪᖃᑦᑕᓂᓐᖏᑉᐸᑕ ᐃᓄᓐᓂ ᐊᑐᖅᑕᐅᕙᑦᑐᓂᑦ. 
 
ᒐᕙᒪᕗᑦ ᖃᑦᑏᓐᓇᐅᓗᐊᖅᓴᕋᔭᖅᑐᔅᓴᐅᕗᑦ $800-ᒥᓕᐊᓐᓂ ᑐᔅᓯᐊᕐᕖᑦ ᐱᖃᑕᐅᓐᓂᖏᑉᐸᑕ ᐃᓄᓐᓂᑦ 
ᐃᖅᑲᓇᐃᔮᖃᕐᓗᑎᑦ ᐊᒻᒪᓗ ᐃᑲᔪᖅᑕᐅᖃᑦᑕᕐᓗᑎᑦ. ᑕᑯᓐᓇᕆᐊᖃᕋᑦᑎᒍᑦ ᐊᔾᔨᒌᑎᓪᓗᒋᑦ ᐊᒥᓱᒻᒪᕆᐅᒻᒪᑕ 
ᓄᓇᓕᐅᔪᑦ ᓄᓇᕗᒻᒥ ᑐᔅᓯᐊᕆᐊᖅᐸᑦᑐᑦ ᐊᒻᒪᓗ ᑭᒡᒐᖅᑐᕋᑦᑎᒍ ᑖᒃᑯᐊ ᐃᓅᔪᑦ. 
 
ᓂᕈᐊᖅᓯᓚᐅᖅᑯᑦ ᐅᕙᑦᑎᓐᓂ. ᐃᓚᖏᑦ ᐅᕙᑦᑎᓐᓂ ᓂᕈᐊᓚᐅᓐᖏᒃᑲᓗᐊᖅᑎᓪᓗᒋᑦ, ᑭᒡᒐᖅᑐᕆᐊᖃᖅᑲᕗᑦ 
ᐊᔾᔨᒌᑎᓪᓗᒋᑦ. ᓇᒻᒥᓂᖅ ᑕᕝᕗᖓᖅᑎᔅᓯᒪᓐᖏᓇᑦᑕ; ᑕᕝᕗᖓᖅᑕᐅᓯᒪᕗᒍᑦ ᑭᒡᒐᑐᖅᑕᑎᓐᓄᑦ. 
ᓂᕈᐊᖅᑕᐅᓚᐅᖅᑯᒍᑦ ᐊᒻᒪᓗ ᓂᐱᒋᔭᐅᔭᕆᐊᖃᖅᑯᒍᑦ ᑐᔅᓯᐊᕆᐊᖃᑦᑕᖅᑲᑕ ᑐᔅᓯᐊᕆᐊᖃᑦᑕᖏᑉᐸᑕᓘᓐᓃᑦ, 
ᖃᓄᐃᖃᑦᑕᕐᓂᖏᓪᓕ ᐃᓱᒪᒋᓐᖏᓪᓗᒍ, ᑭᒡᒐᖅᑐᕆᐊᖃᖅᑲᕗᑦ ᐊᔾᔨᒌᑎᓪᓗᒋᑦ ᒐᕙᒪᐅᓗᑕ. 
 
ᐊᒥᓱᒻᒪᕆᐅᕗᑦ ᑐᔅᓯᐊᕐᕕᐅᔪᑦ ᑲᒪᕙᑦᑐᑦ ᐃᓄᓐᓄᑦ ᐊᑐᖅᑕᐅᕙᑦᑐᓂᑦ ᐊᒻᒪᓗ ᐋᓐᓂᐊᕕᓐᓅᐸᑉᐳᑦ ᐊᒻᒪᓗ 
ᐃᑲᔪᖅᑕᐅᕕᓐᓄᑦ ᐊᒻᒪᓗ ᐃᑲᔪᖅᑐᑎᑦ ᐃᓄᓐᓂ ᐃᑲᔪᖅᑕᐅᔭᕆᐊᓕᓐᓂ. ᐱᔪᓐᓇᐅᑎᖃᕆᕗᑦᑕᐅᖅ. ᐃᒃᓯᕙᐅᑕᖅ, 
ᐃᑲᔪᖅᓱᔾᔮᓐᖏᓚᕋ ᑖᓐᓇ ᒪᓕᒐᒃᓴᐅᔪᖅ ᒫᓐᓇᐅᔪᖅ ᐃᑉᐱᒋᓪᓗᒋ ᐃᓄᐃᑦ ᓄᓇᕗᒻᒥ 
ᐊᐱᖅᓱᖅᑕᐅᑲᓐᓂᕆᐊᖃᕐᑐᒋᓪᓗᒋᑦ ᐃᓱᒪᒋᔭᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓂᕈᐊᖅᑕᐅᔪᒪᓕᖅᑎᓪᓗᖓ ᐃᓱᒪᓚᐅᖅᓯᒪᓐᖏᓚᖓ 
ᑲᒪᓂᐊᖅᑐᒋᓇᖓ ᐃᒪᓐᓇ ᐱᒻᒪᕆᐅᔪᒥᑦ ᒪᓕᒐᔅᓴᐅᔪᒥᑦ. 
 
ᐊᖏᖅᑕᐅᑉᐸᑦ ᒪᓕᒐᐅᔪᖅ, ᖃᐅᔨᒪᕗᒍᑦ ᐃᓄᐃᑦ ᓄᓇᕗᒻᒥ ᒪᓕᓐᓂᐊᕐᖓᑕ. ᑲᑎᒪᔾᔪᑎᖃᖅᑯᒍᑦ ᒪᓕᒐᒃᓴᖅ 12 
ᒫᓐᓇᐅᔪᖅ ᐊᒻᒪᓗ ᑕᒪᓐᓇ ᐱᐅᔪᒻᒪᕆᐅᕗᑦ ᐅᖃᐅᓯᖃᑦᑕᖅᑐᑦ ᒪᓕᒐᓕᐅᖅᑎᓄᑦ ᑕᒪᓐᓇ ᒪᓕᒐᐅᔪᖅ ᑲᒪᒻᒪᑦ 
ᐃᓄᓐᓂ ᐱᔪᓐᓇᐅᑎᖃᕐᓂᕐᒥᑦ ᐊᔾᔨᒌᑦᑐᓂᑦ. 
 
ᐱᓯᒪᑦᑎᒍᓐᓇᓂᕐᒥᑦ ᐃᓄᓐᓂ ᐃᓅᓯᖃᕐᑐᓂᑦ ᓱᒃᑰᓪᓗᑎᑦ, ᐊᐃᑉᐸᐃᖅᓯᒪᔪᓂᑦ, ᑭᓇᑐᐃᓐᓇᖅ, ᐊᑕᖏᖅᑐᒋᑦ 
ᓄᓇᕗᒻᒥ. ᖁᕕᐊᓱᒻᒪᕆᑉᐳᖓ ᑕᒪᓐᓇ ᒪᓕᒐᒃᓴᐅᔪᖅ ᑲᒪᓂᖓᓂᑦ ᐊᓯᖏᓐᓂ. ᐱᕈᕐᓂᑰᕗᖓ ᓄᓇᒥᑦ ᐊᒻᒪᓗ 
ᐃᓅᓚᐅᖅᑯᒍᑦ ᓄᓇᒃᑯᑦ. 
 
ᐃᓄᓕᕆᔨᖃᓚᐅᓐᖏᓚᒍᑦ ᐊᒻᒪᓗ ᑎᑎᕋᖅᓯᒪᔪᓂᒃ ᒪᓕᒐᖃᓚᐅᖏᑦᑐᒍᑦ, ᐅᕝᕙᓘᓐᓃᑦ ᐃᓕᓴᔭᐅᓚᐅᖏᑦᑐᒍᑦᒃ 
ᒪᓕᒐᕐᓄᑦ. 
 
ᐃᒪᓐᓇᐃᖃᑦᑕᓚᐅᖅᑐᒍᓪᓕ ᐊᒃᓱᕈᑦᑐᑕ ᐱᓕᕆᖃᑦᑕᓚᐅᖅᑐᒍᑦ ᐅᕙᑦᑎᓐᓂᒃ ᓂᕆᑎᖃᑦᑕᖅᑐ ᐊᒻᒪᓗ 
ᐅᖅᑰᑎᓐᓇᓱᐊᖏᓐᓇᖅᑐᑕ. ᒪᓕᒐᖃᓚᐅᖏᑦᑐᒍᑦ, ᐊᑦᔨᒌᖏᑐᒃᑯᑦ ᐱᓕᕆᒍᓐᓇᓚᐅᖅᑐᒍᑦ ᐃᓄᓐᓂᒃ 
ᐊᖓᔪᖅᑳᖃᕈᓐᓃᖅᑐᓂᒃ. 
 
ᐃᒪᓐᓇᐅᖃᑦᑕᓚᐅᖅᑐᑦ ᐃᓅᓱᓐᓂᖅᓴᐃᑦ ᖃᑕᓐᖑᑎᒋᔭᐅᔪᑦ ᒥᖅᓱᖃᑦᑕᓚᐅᖅᑐᑦ ᑖᒃᑯᓄᖓ, ᓂᕆᑎᑦᑎᕙᑦᑐᑎᒃ 
ᐊᖓᔪᖅᑳᖃᕈᓐᓃᕋᐃᒻᒪᑕ ᐊᒻᒪᓗ ᐋᓐᓄᕌᖃᑦᑎᑕᐅᕙᑦᑐᑎᒃ. ᒪᓕᒐᖅᑕᖃᖏᒃᑲᓗᐊᖅᑎᓪᓗᒍ ᐃᑉᐱᒍᓱᒋᐊᖃᕐᓂᒃᒧᑦ 
ᐃᓅᖃᑎᓐᓂᒃ. 

ᐊᓈᓇᖓ ᐅᕝᕙᓘᓐᓃᑦ ᓄᑲᒃᑲ ᐊᖓᔪᒃᑲ ᐱᑦᑎᐊᑕᐅᖃᑦᑕᕐᓂᑰᖏᑦᑯᑦ, ᐱᓂᕐᓗᒃᑕᐅᖃᑦᑕᕐᓂᑯᐃᑦ ᐃᓚᖏᓐᓄᑦ 
ᐊᖑᑎᓄᑦ. ᑕᐃᒫᖑᓇ ᓈᒻᒪᒋᕙᕋ ᒪᓕᒐᒃᓴᖅ 12 ᐱᓕᕆᐊᖃᒻᒪᑦ ᐃᓄᓐᓂᒃ ᐱᓂᕐᓗᒃᑕᐅᖃᑦᑕᕐᓂᐊᕈᓐᓃᕐᒪᑕ, 
ᑭᓯᐊᓂ ᐱᑕᖃᐃᓐᓇᐅᔭᖅᑐᓂᒃ ᑭᓯᐊᓂᒥᒃ, ᑕᕝᕙᓂ ᓄᓇᕐᔪᐊᕐᒥ ᐃᓄᐃᑦ ᓄᓇᕗᒻᒥ ᐊᒻᒪᓗ ᐃᓄᐃᑦ ᓄᓇᖃᑦᑐᑦ 
ᐊᕕᑦᑐᖅᓯᒪᔪᓂ, ᐅᖃᖃᑦᑕᕋᑦᑕ ᐊᒥᓱᐊᖅᑎᖅᑐᑕ ᐊᒻᒪᓗ ᒪᓕᒐᓕᐅᖅᑏ ᑕᕝᕙᓂ ᑲᑎᒪᕕᒻᒥ ᐱᒃᑯᓇᖅᑐᒥᒃ 
ᒐᕙᒪᖃᕋᑦᑕ ᐊᒻᒪᓗ ᐱᒃᑯᓇᖅᑐᒥᒃ ᓄᓇᕐᔪᐊᖃᕋᑦᑕ ᐃᒃᑮᓇᒃᑳᓗᒥ. 
 
ᐃᓚᐃᓈᖏᑦᑐᒍ ᐅᕙᓂ ᑲᑎᒪᕕᒻᒥ ᒪᓕᒐᓕᐅᖅᑏᑦ ᐅᕝᕙᓘᓐᓃᑦ ᐃᓄᖏᑦ ᓄᓇᕗᒻᒥ. ᑕᐃᒪ, ᑕᒪᓐᓇ 
ᐱᑦᔪᑎᒋᓪᓗᒍ, ᐅᖃᕈᒪᔪᖓ ᒪᓕᒐᒃᓴᖅ 12 ᐱᓕᕆᐊᖃᑦᑐᖅ ᐊᑦᔨᒌᒥᒃ ᐱᔪᓐᓇᕐᓂᖃᕐᓗᑎᒃ ᐃᓂᓕᒫᑦ ᓄᓇᕗᒻᒥ. 
 
ᑕᐃᒪᓐᓇ ᐱᐅᕗᖅ, ᑭᓯᐊᓂᑦᑕᓕᒃ, ᐅᖃᐅᓯᐅᓚᐅᖅᑐᖅ ᖃᖓᑎᐊᖅ ᑕᒪᒃᑯᓂᖓ ᑐᒃᓯᐊᕐᕕᓐᓂᒃ ᐊᒻᒪᓗ 
ᒐᕙᒪᒃᑯᓐᓂᑦ ᐊᒻᒪᓗ ᐅᑉᐱᖅᑐᐃᑦ ᐃᓄᐃᑦ ᐃᑲᔪᖅᑐᑦ ᒐᕙᒪᒃᑯᓐᓂᒃ ᐅᖃᖃᑎᒌᓐᓂᒃᑯᑦ ᑐᒃᓯᐊᕕᓐᓂ, ᐋᓐᓂᐊᕕᓐᓂ 
ᐊᒻᒪᓗ ᐃᑲᔪᖅᑐᐅᕕᒻᒥ ᐊᒻᒪᓗ ᐅᖃᑦᑐᖃᓚᐅᕐᒥᒻᒪᑦ, ᐅᕙᓐᓄᑦ, ᑕᐃᒪᐃᖏᒪᒡᒎᖅ. 
 
ᐹᖅᑎᑕᐅᒍᒪ, ᒐᕙᒪᒃᑯᑦ ᑎᑎᕋᕆᐊᓖᑦ ᐹᖅᑎᑕᐅᔾᔪᑎᓐᓂᒃ. ᐊᑦᔨᖓᑦᑕᐅᖅ ᑐᒃᓯᐊᕕᓐᓂ, ᐊᑦᔨᖏᓐᓂᒃ 
ᐸᐃᑉᐹᖃᕆᐊᓖᑦ ᒐᕙᒪᒃᑯᑎᑐᑦ. ᐱᓕᕆᖃᑎᒌᒍᓐᓇᕆᐊᓖᑦ ᑲᑐᔾᔨᓂᐊᕐᓗᑎᒃ ᐸᐃᑉᐹᓕᕆᓂᒃᑯᑦ. ᐱᖃᑎᒌᑉᐴᒃ 
ᑕᕝᕘᓇ. 
 
ᑕᐃᒪᓐᓇ, ᐃᒃᓯᕙᐅᑖᖅ, ᓂᕈᐊᖅᑕᐅᓯᒪᓪᓗᑕ, ᐃᓕᔭᐅᓚᐅᖅᑐᒍᑦ ᑕᕝᕗᖓ ᑲᑎᒪᕕᒻᒧᑦ, ᓇᒻᒥᓂᖅ 
ᐅᕗᓐᖓᓚᐅᖏᑦᑐᒍ, ᓂᕈᐊᖅᑕᐅᔭᕆᐊᖃᓚᐅᖅᑐᒍᑦ ᓂᕈᐊᖅᑎᒋᔭᑦᑎᓐᓄᑦ ᑕᖅᑳᓂ. ᐃᓄᐃᑦ ᐅᕙᑦᑎᓐᓂᒃ 
ᑕᕝᕗᖓᖅᑎᑦᑎᔪᑦ, ᓲᕐᓗ, ᐃᒃᓯᕙᐅᑕᕋ ᐊᑐᕐᓂᐊᕋᒃᑯ, ᐃᒃᓯᕙᐅᑕᕆᒐᒃᑯ, ᐃᓱᒪᐃᓐᓇᐅᔭᕋᒪ ᑖᓐᓇ ᐃᒃᓯᕙᐅᑕᖅ 
ᐃᓄᓐᓄᒃ ᐱᒋᔭᐅᔪᑦ ᓇᑦᓯᓕᒃᒥᐅᓄᑦ ᑭᒡᒐᖅᑐᕋᒃᑭᑦ. 
 
ᑖᓐᓇ ᐃᒃᓯᕙᐅᑕᓯ ᐅᕙᖓᑐᐅᖑᖏᑦᑐᖅ, ᐱᒋᔭᐅᒥᔪᖅ ᐃᓄᓐᓄᑦ ᓂᕈᐊᖅᓯᒪᔪᓄᑦ ᐅᕙᓐᓂᒃ ᐊᒻᒪᓗ 
ᓈᓚᖏᓇᓱᐊᕐᕈᒪ ᐱᔪᒪᔭᖏᓐᓂᒃ ᐊᒻᒪᓗ ᐊᖏᖅᓯᒪᓪᓗᖓ, ᓱᕋᐃᒐᔭᐸᒪ ᐊᖏᕈᑎᒋᓯᒪᔭᓐᓂᒃ ᑭᒡᒐᑐᑎᐊᖏᒃᑯᒃᑭᑦ 
ᐊᒻᒪᓗ ᐅᖃᐅᑎᓯᒪᓪᓗᒋᑦ ᐱᓕᕆᓂᐊᕐᓂᕋᑦᑐᖓ ᑖᒃᑯᓄᖓ ᑲᑎᒪᕕᒻᒥ. ᑕᐃᒪᐃᒍᒪᓚᐅᕋᒪ, ᒪᓕᒍᓐᓇᕆᐊᖃᑦᑐᖓ 
ᐱᔪᒪᔭᖏᓐᓂᒃ ᐊᒻᒪᓗ ᓂᐱᒋᔭᐅᓗᖓ. 
 
ᖃᓄᐃᓕᐅᕐᓕᕐᓂᕈᒪ ᓂᐱᒋᔭᐅᔭᕆᐊᖃᖅᑐᖓᓗ ᑕᐃᒃᑯᓄᖓ. ᖃᓄᐃᓕᐅᕐᓂᕈᒪ ᐱᔪᒪᓐᖏᑕᖏᓐᓂᒃ, ᑕᒻᒪᕋᔭᕋᒪ. 
ᐅᕙᓐᓄᐃᓐᓇᖅ ᓇᒻᒪᒋᔭᕐᓂ ᐱᓇᓱᐊᕐᓂᕈᒪ, ᒪᓕᒐᕐᒥᒃ ᓯᖁᒥᑦᑎᒐᔭᖅᑐᖓ ᐅᐱᓐᓇᖃᓂ ᑕᐃᒃᑯᐊ ᐃᓄᖁᑎᒃᑲ 
ᑭᒡᒐᖅᑐᕋᔭᓐᖏᑕᒃᑲ. 
 
ᐊᒥᓱᑦ ᓄᓇᓕᐅᔪᑦ ᓄᓇᕗᒻᒥ ᐊᑭᕋᖅᑐᕐᒪᑕ ᐊᕐᓇᐅᖃᑎᒌᓂᒃ ᐊᖑᑕᐅᖃᑎᒌᓂᑦ ᑲᑎᑎᑕᐅᓂᖏᓐᓂᒃ. 27-ᖑᒻᒪᑕ 
ᓄᓇᓕᐅᔪᑦ ᓄᓇᕗᒻᒥ ᑕᒪᓐᓇᓗ ᐅᖃᐅᓯᕆᔭᐅᖃᑦᑕᕐᓯᒪᔪᖅ ᓈᓚᐅᑎᒃᑯᑦ ᓄᓇᕗᒻᒥ. ᐃᓚᖏᑦ ᒪᓕᒐᓕᐅᖅᑎᐅᔪᑦ 
ᐅᖃᖅᐸᒃᑐᑦ ᑕᒪᒃᓱᒥᖓ ᐃᑲᔪᖅᑐᐃᒐᒥᒃ. 
 
ᐃᓱᒪᒋᑐᐃᓐᓇᖅᑕᓯ ᐊᑐᕈᓐᓇᖏᓐᓇᒃᓯᐅᒃ. ᑭᒡᒐᖅᑐᕆᐊᖃᕋᑦᓯᐅᒃ ᐃᓄᖁᑎᓯ. ᒪᓕᒐᒃᓴᓕᐅᕋᒪ ᕿᑐᕐᖓᓄᑦ ᐊᒻᒪ 
ᑭᖑᕚᒃᓴᖏᓐᓄᑦ. ᐃᓐᓇᖁᑎᒋᔭᕗᑦ ᐊᒻᒪᓗ ᕿᑐᕐᖓᕗᑦ ᑭᒡᒐᑐᖅᑕᐅᔭᕆᐊᖃᕐᒪᑕ ᐊᒻᒪ ᐊᖏᑐᐃᓐᓇᕈᓐᓇᖏᑦᑐᒍ 
ᐃᓱᒪᒍᑦᑕ ᑕᒪᒃᑯᐊ ᐊᖏᖅᑕᐅᒋᐊᖃᕐᓂᑐᐊᖏᓐᓄᑦ. 
 
ᐃᓄᓕᒪᓂ ᐃᓱᒪᔭᕆᐊᖃᕋᑦᑕ. ᑕᐃᒪᓕ ᑕᕝᕗᖓ ᒪᓕᒐᒃᓴᖅ 12, ᐃᓱᒪᔪᖓ ᒐᕙᒪᐅᓯᒪᓕᕋᑦᑕ ᐅᑭᐅᓂᒃ 
ᑎᓴᒪᑐᐃᓐᓇᕐᓂᒃ ᐊᒻᒪ ᑕᒪᓐᓇ ᒪᓕᒐᒃᓴᐅᔪᖅ ᓴᖅᑭᔮᕐᓯᒪᓕᖅᑐᖅ ᐊᑯᓂᑲᓪᓚᐅᔪᖅ ᓯᕗᓪᓕᖅᐸᐅᓪᓗᑕ 
ᒪᓕᒐᓕᐅᖅᑎᐅᒐᑦᑕ ᐊᒻᒪ ᑕᕝᕙᖓᕐᔪᐃᓐᓇᖅ ᑲᔪᓯᑎᒋᐊᖃᓕᖅᑐᑎᒍᑦ ᑕᐃᒪᐃᑦᑐᖅ ᒪᓕᒐᒃᓴᐅᔪᖅ. 

ᓱᖅᑯᐃᓱᑦᑐᖑ 1999-ᒥ ᐅᓇᓕᒃᓴᐅᔪᑦ ᐃᓪᓗᖁᑎᖓᓐᓂ ᒪᓕᒐᓕᐅᖅᑏᑦ ᑲᑎᒪᓂᖃᖅᑎᓪᓗᒋ ᐊᓂᖃᑦᑕᓚᐅᕐᓯᒪᔪᒍ 
ᓯᓚᒧᑦ ᓄᖅᑲᖓᑲᐃᓐᓇᕐᓂᐊᕋᑦᑕ ᐅᐸᒃᑕᐅᕙᒃᑐᑕ ᐃᓄᓐᓄᑦ ᑎᒍᔾᔨᔭᖅᑐᖅᑐᓂᒃ ᐅᕙᑦᑎᓐᓂᒃ. ᐃᓐᓇᖅᑕᖃᓚᐅᕐᒪᑦ. 
ᐊᐱᕆᓚᐅᕐᒪᖓ ᓇᒥᒥᐅᑕᐅᒪᖓᕐᒪᑦ ᐊᒻᒪᓗ ᐅᖃᐅᑎᒐᒃᑯᑦ ᐅᖅᓱᖅᑐᒥᐅᑕᐅᓂᕋᖅᑐᖓ ᐊᒻᒪᓗ ᐊᑎᖃᕐᓂᕋᖅᑐᖓ 
ᐳᑭᕐᓇᕐᒥᒃ ᐅᖃᖅᑐᓂᓗ ᓴᓂᕋᔭᒻᒥᐅᑕᐅᒐᒥ ᐅᖃᓚᐅᕐᓯᒪᔪᖅ ᐃᖅᑲᐅᒪᓂᕋᖅᑐᓂᒃ ᐅᕙᖓ ᐅᖃᐅᓯᕆᓯᒪᔭᖏᓐᓂᒃ 
ᒪᓕᒐᓕᐅᕐᕕᒻᒥ. 
 
ᓂᕆᐅᒃᐸᒃᑲᓗᐊᕋᑦᑕ ᑕᒻᒪᖅᑕᐃᓕᒪᓪᓗᑕ ᐃᑲᔪᕋᓱᐊᕐᓗᒋᓪᓗ ᐃᓄᐃᑦ ᐅᕙᑦᑎᓐᓂᒃ ᓂᕈᐊᕐᓯᒪᔪᑦ ᑭᓯᐊᓂᓕ 
ᑕᐃᓐᓇ ᑐᐊᕕᐅᔾᔨᖁᔨᓚᐃᓐᖏᑦᑐᖅ ᒪᓕᒐᐅᔪᓂᒃ ᐅᐱᓐᓇᕋᓂ ᓯᕗᓪᓕᖅᐹᑦᑎᐊᖑᓪᓗᑕ ᒪᓕᒐᓕᐅᖅᑎᐅᓚᐅᖅᑐᒍ 
ᓂᕈᐊᖅᑕᐅᓪᓗᑕ. ᑕᐃᒃᑯᐊ ᑐᐊᕕᐊᖃᖁᔨᓚᐅᓐᖏᒻᒪᑕ ᓴᖅᑮᓂᐊᕈᑎᒃ ᒪᓕᒐᒃᓴᑦᑎᐊᕙᐅᔪᓂᒃ ᑕᒪᒃᑯᓄᖓ 
ᐃᓄᖏᓐᓄᑦ ᓄᓇᕗᒻᒥ ᑐᐊᕕᐊᖃᖁᔨᓇᓂ ᒪᓕᒐᒃᓴᐅᔪᓄᑦ ᑕᒪᓐᓇ ᐳᐃᒍᓚᐅᕐᓯᒪᓐᖏᓐᓇᒃᑯ. 
 
ᒪᓕᒐᒃᓴᖅ 12 ᐱᐅᔪᖅ ᐱᔪᓐᓇᖅᑎᑦᑎᒻᒪᑦ ᑭᒃᑯᑐᐃᓐᓇᕐᓂᒃ ᐊᔾᔨᒌᒥᒃ ᐱᔪᓐᓇᐅᑎᒥᒃ ᑭᓯᐊᓂᓕ ᐊᑕᐅᓯᒃᑯᑦ 
ᐱᓕᕆᒋᓪᓗᑕ ᑕᒪᒃᑯᓂᖓ ᐊᑭᕋᖅᑐᕈᑕᐅᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐅᐱᓐᓇᕋᓂ ᑕᐃᒪᐃᑦᑎᑦᑎᓂᐊᕈᑦᑕ 
ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᑲᑎᑎᑕᐅᔪᓐᓇᕐᓯᓗᑎᒃ, ᑕᒪᓐᓇ ᒪᓕᓐᖏᒻᒪᑦ ᐃᓄᐃᑦ ᖃᐅᔨᒪᑐᖃᖏᓐᓂᒃ. 
 
ᑕᐃᒪᐃᑦᑐᓂ ᐱᑕᖃᓐᖏᓐᓇᑦᑕ ᐅᐱᓐᓇᕋᓂ ᑕᒪᒃᑯᐊ ᕿᑐᕐᖓᕗᑦ ᒥᑭᔪᑯᓘᑎᓪᓗᒋᑦ, ᑭᒃᑯᓐᓂᑦ 
ᐊᐃᒃᐸᖅᑖᓚᕐᓂᖏᓐᓂᒃ ᐊᖅᑭᒃᑕᐅᓯᒪᖃᑦᑕᓚᐅᕐᒪᑕ ᓯᕗᓂᐊᒍᑦ. ᑕᒪᓐᓇᓕ ᐊᑐᖅᐸᒍᓐᓃᕋᑦᑎᒍᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ ᐅᖃᕈᓐᓇᖅᑎᑕᐅᒐᒪ. 
 
>>ᐸᒃᑕᖅᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓇᑦᑎᖅ. 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᖅᐹᒥᒃ, ᑕᐃᒃᑯᐊ ᐃᓐᓇᒻᒪᕆᐅᔪᑦ ᐅᕙᓃᑦᑐᑦ 
ᐃᓕᑕᕆᔪᒪᔭᒃᑲ ᐊᒻᒪ ᑐᓴᕋᑖᖅᑐᑎᒃ ᐳᑭᕐᓇᐅᑉ ᐅᖃᐅᓯᖏᓐᓂᒃ ᐅᖃᖅᑎᓪᓗᒍ ᐃᓕᖅᑯᓯᑐᖃᖅᑎᒍᑦ, 
ᑲᑎᑎᑕᐅᓚᕐᓂᐊᓂᖏᑦ ᐋᖅᑭᒃᑕᐅᓯᒪᖃᑦᑕᓚᐅᖅᑐᑦ ᓱᕈᓯᐅᑎᓪᓗᒋᑦ. ᐅᓪᓗᒥ ᓇᖏᕐᓯᕗᖓ ᐊᒻᒪᓗ ᐃᓕᑕᕐᓯᓪᓗᖓ 
ᐃᖕᓇᐃᑦ ᖃᐅᔨᒪᓂᕆᔭᖏᓐᓄᑦ. 
 
ᐃᑦᓯᕙᐅᑕ, ᓄᑖᖑᓛᖑᒃᓱᖓ ᒪᓕᒐᓕᐅᖅᑎᓂ ᑕᕝᕙᓂ ᑲᑎᒪᕕᖕᒥ, ᓇᓗᕈᓘᔭᓗᐊᓕᕐᑐᖓ ᑕᑯᑦᓱᖓᓗ ᑕᒪᑐᒥᖓ 
ᒪᓕᒐᖅᒥ ᐱᔾᔪᑎᒋᑦᓱᒍ ᒥᑭᓂᖅᓴᐅᒍᓂ ᓄᓇᓕᖓ ᖃᐅᔨᒃᑲᖅᑕᐅᓂᖏᑦᓱᑎ, ᓄᓇᓖᓪᓗ ᒪᑯᐊᕈᓘᔭᐃᑦ ᓴᓪᓖᑦ 
ᐃᖃᓗᑦᑑᑦᓯᐊᖅᓗ. ᒐᕙᒪᑯ ᓯᕗᓕᖅᑎᕗ ᐅᖃᖅᓯᒪᓪᓗᑎ ᐃᒪᐃᒻᒪ ᐱᑕᖃᕐᓯᒪᓪᓗᑎ ᖃᐅᔨᓴᖅᓯᒪᓂᕐᓄᑦ 
ᓯᑕᒪᐅᔪᖅᑐᓂ ᓄᓇᓕᖕᓂ. ᑭᓯᒥ, ᓄᓇᕗ 28ᓂ ᓄᓇᓕᖃᕐᓱᓂ ᐊᒻᒪ ᐅᐱᑦᓱᑎ ᒐᕙᒪᒋᔭᒥᓂ. ᐱᓇᓱᐊᖅᓱᑕᓗ 
ᓴᕿᑎᑦᓯᓗᑕ ᒪᓕᒐᖅᒥ ᖃᐅᔨᒃᑲᐃᓯᒪᓇᑕᓗ ᓇᓪᓕᐊᓄᑦ ᖃᐅᔨᓴᖅᑕᐅᔪᓂ ᐊᒻᒪ ᑕᒪᓐᓇ ᓈᒻᒪᒋᔭᐅᒐᓂ. 
 
ᒪᓕᒐᖅ 35 ᓴᕿᑕᐅᓪᓗᓂ, ᐆᒪᔪᓕᕆᓂᖅᓄᑦ ᒪᓕᒐᖅ, ᑕᒪᖅᒥ ᓄᓇᓖᑦ ᓄᓇᕗᒥ ᖃᐅᔨᓴᒃᑲᖅᑕᐅᓯᒪᔪᑦ 
ᐃᒪᐃᒻᒪᓪᓗ ᒪᓕᒐᖅ ᐱᒻᒪᕆᐅᑦᓱᓂ ᐃᓄᖕᓄᑦ. 
 
ᒪᓕᒐᖅ 12 ᓱᓕᑦᑕᐅᖅ ᐱᒻᒪᕆᐅᓛᖑᑦᓱᓂ ᒪᓕᒐᖅᓂ ᑭᓯᒥ ᖃᐅᔨᒃᑲᐅᑎᔭᐅᓚᐅᕐᑎᓐᓇᒍ ᐃᓱᒪᒋᑦᓱᒍᓕ 
ᐊᑦᑕᓇᕆᐊᖓᓄᑦ ᐅᕙᓐᓄᓪᓕ ᐃᑦᓯᕙᐅᑖ. 
 
(ᑐᓵᔨᑎᒍ ᐃᓱᓕᑦᑐ) ᐃᑦᓯᕙᐅᑖ, ᐅᖃᐅᔭᐅᒐᔪᒃᑲᒃᑕ ᑕᕝᕙᓂ ᑲᑎᒪᕕᖕᒥ ᐃᒪᐃᒻᒪ ᐱᔭᕆᐊᖃᓂᑎᖕᓄᑦ ᐱᓕᕆᓗᑕ 
ᖃᓄᐃᓐᓂᐅᔪᓄᑦ ᕿᓚᒥᐅᔪᒃᑯᑦ ᐊᖑᒻᒪᑎᓂᐊᕋᑦᑕ ᑕᒪᐃᓄᑦ ᓯᓚᖅᔪᐊᒥ. ᐊᓯᖏᓐᓂ ᖃᓄᐃᑦᓯᒪᓂᐅᔪᓂ 
ᐅᖃᐅᔾᔭᐅᓯᒪᓪᓗᑕ ᐃᒪᐃᒻᒪ ᐱᕙᓪᓕᐊᓯᒪᓂᖏᓂᑎᖕᓄᑦ ᓇᓪᓕᐊᓂ ᐱᔾᔪᑎᒋᑦᓱᒍ ᐱᒋᐊᓕᕋᑖᑕᐃᓐᓇᕐᓂᖓᓄᑦ 
ᐊᕕᑦᓯᒪᓂᕆᔭᖓᒍᑦ ᓄᓇᕗ, ᓄᑖᖃᒻᒥᐅᓱᓂ ᒐᕙᒪᕗ, ᓯᑕᒪᐃᓐᓇᕐᓄ ᐊᖅᕌᒍᓄᑦ. ᑕᐃᒪᐃᒧᓪᓗ, ᐃᑦᓯᕙᐅᑖ,  

 



ᐊᐃᕝᕕᖅ, ᓄᕕᐱᕆ 4, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4524 

ᐃᓱᒪᒋᔭᕋᓕ ᑐᐊᕕᐊᖃᓗᐊᕐᓱᓂ ᑕᒪᒃᑯᓄᖓ ᖃᓄᐃᑦᓯᒪᓂᐅᔪᓄᑦ ᐃᒪᐃᓕᒍᓐᓇᕐᓱᖓ ᐃᒪᐃᒻᒪ ᐱᑕᖃᕐᒥᒐᑦᑕ 
ᑭᓇᐅᓂᖓᓄᑦ ᐱᔪᓐᓇᐅᑎᓄᑦ ᒪᓕᒐᖅᒥ ᑕᐃᒫᖑᖏᑦᓱᓂᑦᑕᐅᖅ. 
 
ᐃᑦᓯᕙᐅᑖ, ᐊᓯᖏᑦ ᓄᓇᓕᐅᔪᐃᑦ ᐊᒻᒪ ᐊᕕᑦᓯᒪᓂᕆᔭᖏᑦ ᐊᑯᓂᐅᓂᕐᓴᖅ ᐱᓕᕆᓯᒪᔭᖃᕐᓱᑎ ᐃᒪᐃᒻᒪᓪᓗ 
ᐱᔭᕆᐊᖃᓐᓂᐊᕋᑦᑕ ᓯᕗᒧᑎᓗᒍ ᒪᓕᒐᖅ ᓇᓕᒧᓂᐊᕐᒪᑕ ᑭᖒᒪᔭᐅᓯᒪᔪᐃᑦ ᐊᒻᒪ ᐃᓱᒪᒋᔭᐅᓯᒪᔪᐃᓪᓗ. 
ᓱᓕᔪᕆᔭᕋᓕ, ᐃᑦᓯᕙᐅᑖ, ᐱᔭᕆᐊᖃᕐᑐᒍ ᐱᓕᕆᐊᖃᕆᐊᑲᓂᕐᓗᑕ ᐱᑦᑕᓯᐊᕐᓗᑕ ᐱᓕᕆᓗᑕ ᐊᒻᒪ 
ᑕᐃᒫᑦᓯᐊᖓᓗᑎ. 
 
ᐃᑦᓯᕙᐅᑖ, ᐅᖃᐅᓯᖃᕋᑖᑦᓯᐊᕐᑐᓗᖓ ᐃᓱᒪᒋᔭᖅᓂ, ᐃᒪᐃᓕᒍᒪᑦᓱᖓᓗ ᑐᓴᐅᒪᔭᐅᑦᓯᐊᓂᐊᕐᒪ 
ᓇᓗᓇᐃᖅᓯᒪᓂᐊᕐᒪᓪᓗ ᐃᓱᒪᒋᔭᕋᓕ ᑕᒪᑐᒧᖓ ᒪᓕᒐᖅᒧ ᐃᒪᐃᑑᓂᖃᔾᔭᖏᑦᑐ ᖀᓕᖑᓂᕐᒨᖏᑦᑐ, 
ᑕᐃᒫᖓᖏᑦᑐᓗ ᐃᓚᓐᓇᕆᔭᕋᑎᑐᑦ ᔮᒃ ᐊᓄᕈᐊᖅ ᐅᖃᖃᐅᑦᓱᓂ ᐅᓪᓗᒥᒋᐊᖅ ᑭᓇᒧᑦ ᐅᕝᕙᓗ ᓇᓪᓕᐊᓄᑦ 
ᑲᑐᑎᖃᑎᒌᓄᑦ. ᑕᑯᒍᒪᔾᔭᖏᓐᓇᒪᓕ ᑭᓇᒥ ᐋᓐᓂᖅᑕᐅᔪᒥ ᐅᕝᕙᓗ ᖃᕿᐊᖅᑕᐅᔪᒥ. 
 
(ᑐᓵᔨᑎᒍ) ᑕᑯᓯᒪᑦᓱᖓ ᐊᖅᓇᓂ ᖃᕿᐊᖅᑕᐅᔪᓂ ᐱᓕᕆᓂᖅᓂ ᐃᑦᓯᕙᐅᑖ. ᐱᑦᑕᓯᐊᕐᑕᐅᕙᖏᑦᓱᑎ ᑕᐃᒫᒃ 
ᑕᒫᓂᓖ. ᐃᓄᐃᓪᓗ ᐅᐱᒋᔭᖃᕐᓱᑎ ᑭᓇᒃᑰᓂᖏᓐᓂ ᑕᒫᓂ, ᐱᓕᕆᕙᑦᓱᑎᓪᓗ ᐱᑦᑕᓯᐊᕐᓱᑎ. ᐱᓕᑕᐅᓯᒪᓪᓗᑎ 
ᐃᓪᓗᖃᑎᑕᐅᓪᓗᑎ ᑕᒫᓂ ᐃᔾᔨᓕᕆᐊᓪᓚᐸᑦᑐᒥ ᐅᑭᐅᖅᑕᖅᑐᒥ ᐊᕙᑎᒋᓇᕐᑐᒥ. 
 
(ᑐᓵᔨᑎᒍ ᐃᓱᓕᑦᑐ) ᑕᐃᒪᓗ ᒪᓕᒐᐃᑦ ᖄᖏᕐᑎᑕᕗᑦ, ᐃᓕᖓᔪᑦ ᐃᓱᒪᒋᔭᑎᖕᓄᑦ, ᒪᓕᒐᓕᐅᖅᑏᑦ 
ᐊᖏᖃᑎᖃᕈᑎᑦ ᐊᖏᖃᑎᖃᖏᒃᑯᑎᑦ ᐅᕙᓐᓂ, ᑕᐃᒪᐃᑐᐃᑦ. ᐊᐅᓚᓂᕆᔭᖓ ᒪᓕᒐᐅᑉ ᑲᓇᑕᒥ, ᑲᓇᑕᒥᐅᑕᓄᑦ 
ᐱᔪᓐᓇᐅᑏᑦ ᐃᓱᒪᖅᓲᑏᓪᓗ, ᐃᓕᑕᖅᓯᔪᑦ, ᐃᓕᑕᖅᓯᔪᑦ, ᔮᒃ ᐊᓄᕈᐊᖅ, ᐃᓕᑕᖅᓯᔪᖅ ᐱᔪᓐᓇᓂᕆᔭᖓᓄ ᒎᑎᐅᑉ 
ᓯᕗᓪᓕᐹᖓᓂ ᐅᖃᐅᓯᖅᑕᓂ. ᐱᒋᐊᖓᓂᖃᕐᑐ ᐃᒪᐃᓕᖓᑦᓱᓂ, ᐃᒪᐃᒻᒪ ᑲᓇᑕᒥ ᓴᕿᑕᐅᓯᒪᔪᓂ ᐅᑯᓇᓂ 
ᖃᓄᐃᑦᑕᐅᔪᓂ ᐃᒪᐃᒻᒪ ᐃᓕᑕᖅᓯᔪᑦ ᓴᖏᓂᕆᔭᖓᓂ ᒎᑎᐅᑉ, ᐊᒻᒪ ᒪᓕᒋᐊᖃᕐᓱᑎ ᒪᓕᒐᖅᒥ. ᓱᓕᔪᕆᔭᕋᓕ 
ᐃᒪᐃᒻᒪ ᒪᓕᒐᐃᑦ ᖄᖏᖅᑎᑕᕗᑦ ᓄᓇᕗᒥ ᐃᓕᖓᓂᖃᕆᐊᖃᕐᑐᐃᑦ ᐃᓱᒪᒋᓯᒪᔭᑎᖕᓄᑦ. 
 
(ᑐᓵᔨᑎᒍ) ᐊᒻᒪ ᐃᓚᒋᓕᐅᑎᓗᑎ ᐃᓄᐃᑦ ᖃᐅᔨᒪᔭᑐᖃᖏᑦ ᐱᕙᓪᓕᐊᑎᑕᐅᓂᖏᓐᓄᑦ ᐃᓄᐃᓪᓗ 
ᐃᓱᒪᖃᕐᓯᒪᓪᓗᑎ ᐃᒪᐃᒻᒪ ᐱᒻᒪᕆᐅᒋᐊᖓᓄᑦ ᐊᑑᑎᒍᑎᓂ. ᐅᐱᑉᐳᒍᑦ ᖁᕕᐊᑦᓱᑕᓗ ᐅᑯᓂᖓ ᐃᓄᐃᑦ 
ᖃᔨᐅᒪᔭᑐᖃᖏᑦ. 
 
(ᑐᓵᔨᑎᒍ ᐃᓱᓕᑦᑐ) ᐃᑦᓯᕙᐅᑖ, ᐃᓱᒫᓘᑎᖃᖁᖓᓕ ᐃᒪᐃᒻᒪ ᐊᑑᑎᓂᑎᖕᓂ ᖃᖏᖅᑎᓗᑎᒍᑦ ᑖᓐᓇ ᒪᓕᒐᖅ 
ᐅᓪᓗᒥ, ᐃᓱᒪᒋᒐᓗᐊᕐᓱᒍᓗ ᑕᐃᒪᐃᓂᐊᖏᓂᑎᖕᓄᑦ, ᖃᐅᔨᒪᖏᒃᑲᓗᐊᕐᑐᒍ ᖃᓄᐃᓂᐊᕐᓂᖓᓄᑦ ᐃᓱᐊᓂ 
ᖃᐅᐸᕈᓚᐅᖏᓐᓂᖓᓂ. ᐃᓱᒫᓘᑎ ᐱᔭᕆᐊᖃᓂᐊᓂᑎᖕᓄᑦ ᓯᕗᓪᓕᐅᑎᓐᓂᐊᕐᓗᒍ. 
 
ᐃᑦᓯᕙᐅᑖ, ᓈᒻᒪᒋᕙᕋᓕ ᐃᒪᐃᒻᒪ ᒐᕙᒪᑯ ᑎᓕᓯᒋᐊᑐᖏᒻᒪᑕ ᐃᓄᖕᓂ ᖃᓄᖅ ᐃᓅᓯᖃᕆᐊᖃᕐᓂᖏᓐᓂ 
ᑭᓯᐊᓂᓕ, ᐅᑉᐱᕈᓱᒃᐳᖓ, ᐃᒃᓯᕙᐅᑖᖅ, ᐅᕙᒍᑦ ᐃᓅᔪᒍᑦ ᐱᔪᓐᓇᐅᑎᖃᖅᑯᒍᑦ ᐊᔪᐃᓐᓈᕆᔭᐅᒋᐊᖃᕐᓇᑕ 
ᑭᒃᑯᑐᐃᓐᓇᕐᓄᑦ ᐱᑎᑦᑎᓂᕐᒥᑦ ᑐᑭᓯᓇᑦᑎᐊᖅᑐᓂᑦ ᐊᖏᖅᑕᐅᓯᒪᔪᓂᑦ ᒪᓕᒐᕐᓂᑦ ᐊᒻᒪᓗ 
ᐊᖏᖅᑕᐅᓯᒪᑦᑎᑎᓂᕐᒥᑦ ᐃᓄᐃᑦ ᐃᓅᓯᖏᓐᓂ. ᐃᒃᓯᕙᐅᑖᖅ, ᑕᒪᓐᓇ ᐃᑲᔪᖅᓱᓐᖏᓚᕋ ᒪᓕᒐᒃᓴᐅᔪᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᔭᒃᑲᑦ, ᐃᓄᑭ, ᐊᓚᒃᑲᓐᓄᐊᖅ, ᕼᐊᕕᐅᔭᖅ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᓄᑐᐃᓐᓇᖅ ᐊᑎᖃᕐᑎᒍᓐᓇᖅᑲᓐᖓ ᐅᓪᓗᒥ. ᑕᒪᓐᓇ 
ᓴᖅᑭᑕᐅᓚᐅᖅᓯᒪᕗᖅ ᑲᑎᒪᓂᑦᑎᓐᓂ ᐸᓐᓂᖅᑑᒥ ᐊᒻᒪᓗ ᑕᒪᓐᓇ ᐃᓱᒪᑎᓐᓃᖏᓐᓇᕋᓗᐊᖅᑎᓪᓗᒍ ᑭᓯᐊᓂᓕ 
ᖁᕕᐊᓇᖅᑯ ᓴᖅᑭᕈᓐᓇᓯᒻᒪᑦ. 
 
ᐅᖃᐅᓯᖃᕈᓐᓇᓕᑕᐃᓐᓇᖅᑯᒍᑦ ᐃᓱᒪᒋᔭᑦᑎᓐᓂ ᐊᒻᒪᓗ ᐊᐃᕙᐅᑎᖃᑦᑎᐊᕐᓂᖅ ᑐᓐᖓᓇᕆᕗᖅ 
ᒪᓕᒐᓕᐅᖅᕕᑎᓐᓄ. ᑖᓐᓇ ᒪᓕᒐᒃᓴᖅ ᐱᐅᒻᒪᕆᒃᐳᖅ ᐊᒻᒪᓗ ᐅᓪᓗᒥ ᖃᐅᔨᒪᕗᒍᑦ, ᒪᓕᒐᓕᐊᖑᓯᒪᔪᓕᒫᑦ 
ᐊᖏᖅᓯᒪᔭᕗᑦ ᑕᕝᕘᓇ ᒪᓕᒐᓕᐅᖅᕕᑎᒍᑦ ᑎᑎᕋᖅᓯᒪᕗᑦ. ᐊᑲᐅᓐᖏᓕᐅᕈᑎᖃᕐᑐᒋᕙᒃᑭᕗᒍᑦ ᑲᒪᒋᕙᑦᑕᑎᓐᓂ 
ᐊᒻᒪᓗ ᐊᒥᓱᑦ ᒪᓕᒐᐅᔪᑦ ᓴᐳᔾᔨᓂᕐᒨᖏᑦᑐᖅ ᐱᔪᓐᓇᐅᑎᑦᑎᓐᓂ. 

ᐃᑉᐱᓇᖅᑯᕐᓕ ᒪᓕᒐᐅᔪᖅ ᓴᖅᑭᑕᐅᕙᑦᑐᑦ. ᐅᖃᐅᔾᔪᐃᕗᑦ ᖃᓄᖅ ᐃᓄᒋᐊᖃᕐᓂᑎᓐᓂ, ᐃᓅᑎᓪᓗᑕ, 
ᐃᓅᒍᓐᓇᑎᓪᓗᑕ ᒪᓕᒐᖃᓐᖏᑦᑐᓂᑦ ᐊᕐᕌᒎᒑᓛᓗᓐᓂ ᐅᑭᐅᓂᑦ. 
 
ᒪᓕᒐᐃᑦ ᐃᓛᓐᓂᒃᑯᑦ ᐃᓗᐊᓂᓐᖏᔾᔪᑕᐅᓕᖅᓯᒪᕗᑦ ᐃᓄᓐᓄᑦ ᓲᖃᐃᒻᒪ ᐊᒥᓱᐊᖅᑎᑦᑐᒍ 
ᓱᕙᓕᑭᐊᖑᑦᑎᐊᒻᒪᕆᒻᒪᑕ ᐅᕙᑦᑎᓐᓄᑦ ᐊᒻᒪᐃᓛᒃ ᐅᖃᐅᔾᔭᐅᖏᓐᓇᐅᔭᖅᑐᑕ ᒪᑐᐃᖓᔪᒥᒃ ᑭᐅᖃᑦᑕᖅᑐᒥᓐᓗ 
ᒐᕙᒪᖃᕆᐊᖃᕐᓂᑎᓐᓂᑦ ᐊᒻᒪ ᑕᐃᒪᓐᓇᐃᑦᑑᓪᓗᑕ. 
 
ᖃᐅᔨᒪᓐᖏᓚᖓᓕ ᖃᑦᑎᐅᒻᒪᖔᑕ ᐃᓄᐃᑦ ᓄᓇᕗᒻᒥ ᑕᖃᒻᒪᖔᑕ ᑲᑉᐱᐊᓵᖅᑕᐅᓂᕐᒧᑦ ᐊᒻᒪᓗ ᓱᒻᒪᑦ ᓄᑖᓂᑦ 
ᒪᓕᒐᕐᓂᑦ ᓴᖅᑮᒋᐊᖃᕐᒪᖔᑕ ᓴᐳᔾᔨᓂᕐᒥᑦ ᐃᓄᓐᓄᑦ ᐊᑲᐅᓐᖏᓕᐅᕈᑎᖃᕐᑐᓄᑦ? 
 
ᑲᓇᑕᒥ ᒐᕙᒪᒃᑯᓐᓂ ᒪᓕᒐᕐᔪᐊᖅᑕᖃᕇᖅᑯ ᓴᐳᔾᔨᓂᕐᒥᑦ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᓕᓐᓄᑦ ᐊᒻᒪᓗ ᓱᒻᒪᑦ 
ᓄᓇᕗᒻᒥᐅᑕᐅᑎᓪᓗᑕ ᓄᑖᓂᑦ ᒪᓕᒐᓕᐅᕋᓱᒻᒪᖔᑦᑕ, ᑕᐃᒫᓪᓗᐊᖑᑎᓪᓗᒍ ᑲᓇᑕᒥ ᒪᓕᒐᕐᔪᐊᖑᔪᒥᑦ. 
 
ᓱᒻᒪ ᐃᓕᓴᖅᓯᒋᐊᖃᖅᑭᑖ ᐱᔪᓐᓇᐅᑎᐅᔪᓂᑦ ᑕᕝᕘᓇ ᒪᓕᒐᓕᐅᖅᕕᑎᒍᑦ, ᐱᑕᖃᕇᖅᑎᓪᓗᒍ, 
ᐃᓕᓴᕆᔭᐅᒌᖅᓯᒪᑎᓪᓗᒋᑦ ᑕᕝᕙᓂ ᑲᓇᑕᒥ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᐅᔪᓂᑦ. ᐊᒻᒪᓗ, ᑕᒪᓐᓇ ᓱᒻᒪ 
ᑐᑭᓯᒍᓐᓇᖏᓚᕋ ᐃᓅᓪᓗᖓ. ᐅᖃᐅᓯᐅᖅᑲᐅᕗᑦ ᐅᐊᑦᑎᐊᕈ ᐃᓄᐃᒡᒎᖅ ᑐᓐᖓᓇᐃᓐᓇᕐᖓᑕ, 
ᖃᓄᐃᑦᑑᒐᓗᐊᕈᕕᑦ, ᐱᑦᑎᐊᕕᐅᑎᑦᑐᑎᑦ ᐊᒻᒪᓗ ᑐᓐᖓᓱᐊᑎᑦᑏᓇᖅᑐᑎᑦ ᑭᒃᑯᑐᐃᓐᓇᕐᓂᑦ. 
 
ᑭᓯᐊᓕ ᐃᓄᐃᑦ ᐱᒻᒪᕆᐅᓂᖅᓴᓂᑦ ᐱᔭᕆᐊᖃᖅᑯᑦ ᐊᒻᒪᓗ ᐱᑕᖃᒻᒪᕆᓚᐅᖅᑯ ᑲᒪᒋᔭᐅᑲᒻᒪᓐᓃᑰᔪᑦ ᐃᓄᐃᑦ 
ᐅᐊᑦᑎᐊᕈ ᐊᒻᒪᓗ ᐅᖃᐅᓯᖅᑕᖃᓚᐅᖅᑯ ᑲᒪᒋᔭᐅᑲᒻᒪᓂᐅᔪᓂᑦ ᐃᓄᓐᓄ, ᑭᓯᐊᓂᓕ ᓵᓚᒋᔭᐅᔪᓐᓇᓚᐅᖅᑯᑦ 
ᐱᑲᒻᒪᑦᑐᒥᓃᑦ ᐊᒻᒪᓗ ᐊᑭᓕᖅᑕᐅᔪᓐᓇᓚᐅᖅᑯᑦ ᐱᑲᒻᒪᑦᑕᒥᓂᐅᔪᑦ. 
 
ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒻᒪᑦ, ᐊᖏᖃᑎᒋᓐᖏᓚᕋ ᐅᖃᐅᓯᖃᕐᑎᓪᓗᒍ ᐃᓄᐃᑦ 
ᐱᑲᒻᒪᑦᑕᐅᖏᓐᓇᕐᓂᖏᓐᓂ. ᐄ, ᖃᐅᔨᒪᔪᐃᓐᓇᐅᕗᑦ ᑕᒪᔅᓱᒥᖓ ᐊᒻᒪᓗ, ᓯᕗᓪᓕᒥᓂᖅᐳᑦ 
ᐱᔪᓐᓇᓚᐅᖅᓯᒪᓐᖏᓚᑦ ᐅᕝᕙᓘᓐᓃᑦ ᑐᑭᓯᔪᓐᓇᕋᔭᓐᖏᓚᑦ ᑭᓱᒐᓗᐊᕐᒪᖔᖅ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ 
ᑲᑎᑎᑕᐅᓂᖏᑦ ᐅᐱᓐᓇᕋᓂ ᐅᓂᒃᑲᓂ ᐅᓂᒃᑳᖅᑐᐊᓂᓘᓐᓃᑦ ᑐᓴᕐᓇᓚᐅᕐᓯᒪᓐᖏᑦᑐᖅ ᓯᕗᓕᕕᓂᑦᑎᓐᓂᒃ 
ᑕᐃᒪᐃᒃᒪᒃ ᐱᖃᑎᒋᒃᐸᑦᑐᒥᓂᕐᓄᑦ ᐊᒻᒪ ᐅᒃᐱᕈᓱᓐᖏᑦᑐᖓ ᑕᒃᓱᒥᖓ ᒪᓕᒐᒃᓴᒥᒃ ᐊᒻᒪᓗ ᐅᒃᐱᕈᓱᓐᖏᑦᑐᖓ 
ᑕᐃᒪᐃᑦᑐᒥᒃ ᒪᓕᒐᓐᖑᖅᑎᑦᑎᒋᐊᖃᖅᐸᓪᓚᐃᓐᖏᑦᑐᒍᑦ ᑕᐃᒪᐃᓕᐅᖅᑎᑦᑎᓂᐊᖅᑐᒥᒃ. 
 
ᐃᓅᓪᓗᑕ, ᑕᒪᓐᓇ ᐃᓅᓯᕆᓐᖏᓐᓇᑦᑎᒍᑦ. ᐊᖏᖃᑎᒋᔭᕋ ᐳᑭᕐᓇᐅᑉ ᐅᖃᐅᓯᕆᔭᖓ ᐱᔾᔪᑎᖃᖅᑐᖅ 
ᑲᒪᒋᔭᐅᓂᖏᓐᓄᑦ ᐊᒻᒪᓗ ᐊᔾᔨᒌᑎᑦᑎᒋᐊᖃᕐᓂᕐᒥᒃ ᑭᒃᑯᓕᒫᓂ. ᐃ, ᑖᓐᓇ ᐱᔾᔪᑎᒋᓇᓱᐊᖅᑕᖓ ᒪᓕᒐᒃᓴᐅᑉ 
ᖃᓄᐃᒋᓐᖏᑕᕋ ᐃᓚᐃᓐᓇᕆᐊᖃᓐᖏᓐᓂᕐᒧᑦ ᑭᒃᑯᑐᐃᓐᓇᕐᓂᒃ ᐅᓇᓗ ᒪᓕᒐᒃᓴᖅ ᐊᖏᖅᑕᐅᑉᐸᑦ, ᑕᐃᒪᓕ 
ᐅᖃᐅᓯᕆᔭᖏᑦ ᐊᖏᖃᑎᒋᔪᓐᓇᖅᐸᒃᑲ ᐅᐱᓐᓇᕋᓂ ᐃᓄᐃᑦ ᓄᓇᕗᒻᒥᐅᑕᐅᔪᑦ ᑐᑭᓯᐅᒪᓐᖏᒻᒪᑕ ᑭᓱᓪᓚᕆᒻᒥ 
ᐱᔾᔪᑎᖃᕋᓱᒃᑲᓗᐊᕐᒪᖔᖅ ᒪᓕᒐᒃᓴᖅ ᖃᓄᒥᐊᑦᑎᐊᖅ, ᑕᐃᒪᐃᑦᑐᒥ ᐊᑐᓕᖅᑎᖅᑎᑦᑎᔭᕆᐊᖃᓐᖏᑦᑐᒍ ᑭᓯᐊᓂ 
ᑕᐃᒃᑯᐊ ᓄᓇᕗᒻᒥᐅᑕᐅᔪᑦ ᐃᓄᖏᑦ ᑐᓴᕐᕕᒋᓚᐅᕐᓗᒋᑦ. 
 
ᐅᖃᕈᓐᓇᖅᑐᖓ ᑕᐃᒪᐃᑦᑐᒥ ᒪᓕᒐᒃᓴᖅᑕᖃᓐᖏᑉᐸᑦ, ᐊᓯᐊᒍᑦ ᓴᐳᑎᔭᐅᓯᒪᔪᓐᓇᖅᑐᒍ. ᐃᓄᐃᑦ ᐅᖃᕐᒪᑕ 
ᐊᖏᔾᔭᖏᑕᕗᑦ ᐃᒪᐃᑦᑐᖅ ᒪᓕᒐᒃᓴᐅᔪᖅ ᑕᐃᒪᓕ ᑕᐃᒃᑯᓄᖓ ᑐᓐᖓᓱᑦᑎᑦᑎᖏᑦᑐᔭᖅᐳᒍ. ᑕᐃᒪᓐᖏᑦᑐᖅ. 
ᑐᓐᖓᓱᒃᑎᑦᑎᕙᒃᑐᒍ ᖃᓄᐃᑦᑐᑐᐃᓐᓇᕐᓂᒃ ᐃᓄᓐᓂᒃ ᓄᓇᕗᒻᒧᑦ ᐊᒻᒪ ᐅᖃᖅᑐᖃᖅᐸᑦ ᐃᓚᐃᓐᓇᖅᑕᐅᓂᖏᓐᓄᑦ, 
ᐊᓯᒥᖏᓐᓄᑦ ᓴᕝᕕᒃᓴᖃᖅᑐᑦ ᑲᓇᑕᒥ ᒪᓕᒐᐅᔪᒥᒃ ᓴᐳᑎᔭᐅᓯᒪᓂᐊᕐᓗᑎᒃ. 
 

 



ᐊᐃᕝᕕᖅ, ᓄᕕᐱᕆ 4, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4526 

ᑕᐃᒪᓕ, ᖃᓄᐃᒻᒪᑦ ᑕᐃᒪᐃᑦᑐᒥᒃ ᐊᑐᓕᖅᑎᑦᑎᓇᓱᐊᖅᐱᑕ ᒪᓕᒐᕐᒥᒃ ᓄᓇᕗᒻᒥ? ᐊᕕᒃᑐᕐᓯᒪᓂᐊᕈᑦᑕ, 
ᑐᓐᖓᓱᑦᑎᑦᑎᓂᐊᕐᓗᑕ ᐊᕐᓇᐅᖃᑎᒌᓂᒃ ᐊᖑᑕᐅᖃᑎᒌᓂᒃ ᐊᐃᒃᐸᕇᓐᓂᕐᒥᒃ ᒥᑭᔪᑯᓪᓗ ᐊᕕᒃᑐᕐᓯᒪᔪᖅ ᐃᓄᖏᑦ 
30 ᑕᐅᓴᓐ ᑐᖔᓂᑦᑐᑦ, ᐅᕙᑦᑎᓐᓂᒃ ᒪᓕᒐᒃᓴᓂᑦᑎᑉᐳᒍᑦ. 
 
ᓴᓪᓕᒥᐅᑕᐅᔪᖅ ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᑦ, ᐊᓯᕙᖅᑎᑕᖃᓚᐅᕐᒪᑦ ᓴᓪᓕᓂ ᐊᑐᕈᒪᓚᐅᖅᑐᖅ ᐃᓄᐃᑦ 
ᖃᐅᔨᒪᑐᖃᖏᓐᓂᒃ ᐅᐊᑦᑎᐊᕈᑎᑐᑦ ᐊᓯᕙᕈᒪᓪᓗᓂ ᑭᓯᐊᓂᓕ ᕿᐱᓗᒃᑕᐅᓚᐅᖅᑐᖅ ᑕᒪᓐᓇ ᒪᓕᒐᖃᓚᐅᕐᒪᑦ 
ᓴᖅᑭᑕᐅᒻᒪᓪᓗ, ᐊᒥᓱᐊᓗᓐᓄᑦ ᑎᑎᕋᕐᕕᐅᖃᑦᑕᓚᐅᖅᑐᒍᑦ ᐅᖃᐅᔾᔭᐅᕙᒃᑐᑕᓗ ᑲᒪᒃᑯᐊ ᐃᓄᐃᑦ ᓄᓇᕗᒻᒥᐅᑕᐅᔪᑦ 
ᐃᑲᔪᖅᑐᐃᒻᒪᑕ ᒪᓕᒐᒃᓴᒥᒃ ᑭᓯᐊᓂᓕ ᑐᓴᖅᑎᑕᐅᓚᐅᕐᓯᒪᓚᐅᓐᖏᑦᑐᑦ ᐱᔾᔪᑎᒋᓇᓱᐊᖅᑕᖓᓂᒃ ᒪᓕᒐᒃᓴᐅᑦ. 
 
ᐅᓇ ᒪᓕᒐᒃᓴᐅᑉ ᐱᔾᔪᑎᖓ ᐱᐅᔪᐊᓗᒐᓗᐊᖅ ᑭᓯᐊᓂᓕ ᑕᐃᒪᐃᑦᑐᒥᒃ ᒪᓕᒐᖃᖅᑎᑦᑎᒋᐊᖃᖅᐸᓚᐃᓐᖏᑦᑐᒍ 
ᐊᒻᒪᓗ ᑕᑯᔪᒪᓐᖏᓪᓚᑦᑕᖅᑕᕋ ᓄᓇᕗᒻᒥ. ᑕᑯᔪᒪᓐᖏᑦᑐᖓ ᐊᕐᓇᐅᖃᑎᒌᓂᒃ ᐊᖑᑕᐅᖃᑎᒌᓂᒃ ᐱᓱᕋᔭᒃᑐᓂᒃ 
ᐊᑐᕆᐊᑦᑎᓐᓂᒃ. 
 
ᑕᒪᒃᑯᐊᓕ ᐊᕐᓇᐅᖃᑎᒌᑦ ᐊᓪᓚᐃᒋᓗᐊᓐᖏᓂᕐᓴᐅᒐᓗᐊᑦ ᑲᑎᓐᖓᑎᓪᓗᒋᑦ ᑭᓯᐊᓂ ᒪᓃᑦᑑᑉ ᐊᑖᑕᖓ 
ᐅᖃᖅᑎᓪᓗᒍ ᓈᓚᐅᑎᒃᑯᑦ ᐊᓪᓚᑦ ᑕᒪᓐᓇ ᐅᖃᐅᓯᕆᔭᕆᐊᖃᓐᖏᒃᑲᓗᐊᕋᑦᑎᒍᑦ. ᐄ, ᑕᒪᓐᓇ 
ᐅᖃᐅᓯᕆᔭᕆᐊᖃᖅᑐᔮᓐᖏᒻᒪᕆᑦᑐᖅ ᑕᐃᓪᓗ ᐅᖃᖅᐳᖓ ᑭᒡᒐᖅᑐᐃᒐᒪ ᐃᓱᒪᒋᔭᖏᓐᓂᒃ ᐃᓪᓗᓕᒻᒥᐅᑦ ᐊᒻᒪ 
ᓴᓂᕋᔭᒻᒥᐅᑦ, ᑕᐃᒃᑯᐊ ᐊᐃᒃᐸᖃᖅᑐᒡᒍᑕᐅᓪᓗᑎᒃ ᖃᐅᔨᓚᐅᕐᓯᒪᖏᓐᓇᒪ ᐊᕐᓇᐅᖃᑎᒌᓂᒃ ᐊᖑᑕᐅᖃᑎᒌᓂᒃ 
ᐊᐃᒃᐸᕇᑦᑐᓂᒃ ᐱᑕᖃᖅᐸᑦ, ᒪᕐᕉᖅᑲᐃ ᐱᖓᓱᓪᓘᓐᓃᑦ. 
 
ᖃᓄᐃᒃᓴᓐᖏᑦᑎᐊᖅᑐᖓ ᑕᐃᒃᑯᐊ ᑭᖑᓪᓕᕐᒥᒃ ᐅᕙᓐᓂᒃ ᓂᕈᐊᓐᖏᒃᑲᓗᐊᖅᐸᑕ ᓂᕈᐊᕐᓇᒥ. ᑕᒪᔾᔭ 
ᐅᖃᐅᓯᕆᔪᒪᖅᑲᐅᔭᒃᑲ ᑕᒪᒃᑯᐊ ᐃᓱᒪᒋᔭᒃᑲ ᐊᒻᒪ ᐃᓱᒪᓪᓗᖓ ᑖᓐᓇ ᒪᓕᒐᒃᓴᐅᔪᖅ 
ᑐᐊᕕᐊᕈᓗᐊᖅᐸᓪᓚᐃᒐᑦᑎᒍᑦ. 
 
ᐅᖃᖃᑦᑕᐃᓐᓇᖅᑐᒍ ᑕᕝᕙᓂ ᒪᓕᒐᓕᐅᕐᕕᒻᒥ ᐊᑐᕆᐊᖃᕐᓂᖏᑦᑎᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᑐᖅᐸᒃᑕᑦᑎᓐᓂᒃ. ᐃᓕᑕᕐᓯᔭᕆᐊᖃᖅᑐᒍᑦ ᐃᓄᐃᑦ ᖃᐅᔨᒪᑐᖃᖏᓐᓂᒃ ᐃᓕᑕᕆᓗᒋᓪᓗ ᐱᔪᓐᓇᐅᑎᖏᑦ ᐃᓄᐃᑦ. 
ᐸᐃᒃᐹᒥ ᐱᓯᒪᔭᕆᐊᖃᓐᖏᑦᑐᒍ ᐅᖃᕐᓯᒪᔪᓂᒃ ᖃᓄᐃᓐᖏᑦᑐᖅ ᑭᓯᐊᓂᓕ ᐃᓕᑕᕆᓂᐊᖅᑕᕗᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᑕᒪᓐᓇ ᐊᑐᖅᑎᓪᓗᑎᒍᑦ. 
 
ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᖃᕐᒪᑕ ᐅᖃᕈᓐᓇᕐᓗᑎᒃ ᓴᐳᔾᔨᓯᒪᓂᕐᒧᑦ ᐊᔾᔨᒌᓐᖏᑦᑐᓂᒃ 
ᐃᓄᓐᓂᒃ ᐊᒻᒪᓗ ᐸᐃᒃᐹᖃᕆᐊᖃᕐᒪᑕ ᐃᓕᑕᕆᔭᐅᔪᓐᓇᕐᓂᐊᕐᓗᑎᒃ ᐃᖅᑲᓇᐃᔭᕈᓐᓇᕐᓂᐊᖅᐸᑕ ᒐᕙᒪᒃᑯᓐᓂᑦ. 
ᑕᒪᓐᓇ ᐊᑭᕋᖅᑐᓚᒃᑖᕐᒪᑦ ᐅᒃᐱᕆᔭᑦᑎᓐᓂᒃ ᐃᓅᓪᓗᑕ.  
 
ᐃᑲᔪᖅᑐᔾᔮᖏᑕᕋ ᑖᓐᓇ ᒪᓕᒐᖅ. ᑲᓐᖑᓱᖏᑦᑐᖓ ᐅᖃᕆᐊᔅᓴᖅ ᓵᖓᓂ ᐃᓄᐃᑦ ᐅᖃᑦᑐᖃᕐᓂᕈᓂ 
ᒥᑭᓪᓕᑎᕆᓗᓂ ᐅᕙᖓ ᒥᒃᓵᓄᑦ ᖃᓄᐃᖏᑦᑐᖅ ᐱᑦᔪᑎᒋᓪᓗᒍ ᐅᕙᓃᑲᔭᖏᓐᓇᒪ ᐊᖑᑦ ᐊᕐᓇᕐᓗ 
ᑲᑎᒍᓐᓇᓚᐅᖏᒃᑯᑎᒃ. 
 
ᐱᑕᖃᑉᐸᑦ ᓄᓇᓕᒻᒥᒃ ᐋᖅᑭᒃᑕᐅᓯᒪᔪᒥᒃ ᐊᕐᓇᐃᓈᒃ ᐊᖑᑏᓐᓈᓪᓗ ᐊᐃᑉᐸᕇᓐᓂᒃ ᖃᓄᕐᓕ ᕿᑐᓐᖏᐅᓂᐊᕐᒪᑕ 
ᑐᖁᑐᐃᓐᓇᕐᓂᐊᖅᑐᑦ. 50 ᐊᕐᕌᒍᐃᑦ ᐊᓂᒍᖅᓯᒪᓕᖅᑲᑕ ᐃᒻᒪᖃ ᑖᓐᓇ ᓄᓇᓕᒃ ᐲᖅᑕᐅᓯᒪᓕᕋᔭᖅᑐᖅ 
ᕿᑐᓐᖏᐅᕈᓐᓇᖏᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᑭᑦᑐᖅ. ᑭᖑᓪᓕᖅ ᑎᑎᕋᖅᓯᒪᔪᖁᑎᓐᓂ, ᐅᕙᓃᒃᑲᑦᑕ 
ᐅᖃᐅᓯᑐᐃᓐᓇᕐᓂ ᒫᓐᓇᐅᔪᖅ ᐊᒻᒪᓗ ᐅᕕᑎ ᐅᖃᖅᑲᐅᒻᒪᑦ 10-ᒥᓂᖃᕋᑦᑕ ᐊᑐᓂᒃ ᐊᖓᔪᖅᑳᓄᑦ  

 



ᐊᐃᕝᕕᖅ, ᓄᕕᐱᕆ 4, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4527 

ᐅᖃᐅᓯᑐᐃᓐᓇᕐᓄᑦ ᐊᒻᒪᓗ ᑕᑯᓇᒍᓐᓇᖅᑐᓯ ᐱᕕᖃᑦᑎᑦᑎᖃᑦᑕᕋᑦᑕ ᒪᓕᒐᓕᐅᖅᑎᓂᒃ ᐱᕕᒃᓴᕆᔭᖓᓄᑦ. 
ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᓪᓗᑎᑦᑕᐅᖅ ᐅᖃᕈᓐᓇᑎᒃᑲᕕᓐᖓ. ᑕᑯᒐᒪ 
ᐊᒥᓱᓂᒃ ᐃᖃᓗᒻᒥᐅᑕᓂᒃ ᐃᓐᓇᑐᖃᕐᓂᒃ ᑕᕝᕙᓂ ᑲᑎᒪᕕᒻᒥ. 
 
ᐃᓱᒪᕙᓪᓕᐊᓕᖅᑐᖓ ᓂᕈᐊᖅᑕᐅᒐᑦᑕ, ᓂᕈᐊᖅᑕᐅᓚᐅᕋᑦᑕ ᐃᓄᓐᓄᑦ ᑕᖅᑳᓃᑦᑐᓄᑦ ᑕᐃᒪ ᐃᒃᓯᕙᖃᑕᐅᓕᖅᑯᒍᑦ 
ᑲᑎᒪᕕᒻᒧ ᐃᓱᒪᓇᖃᑦᑕᕐᒪᑦ ᖁᔭᓈᖅᑕᕗᑦ ᑕᐃᒃᑯᐊ ᐃᓄᐃᑦ ᓂᕈᐊᓚᐅᖅᑐᑦ ᐅᕙᑦᑎᓐᓂᒃ ᑕᕝᕗᖓ ᑲᑎᒪᕕᒻᒧᑦ. 
 
ᑭᒡᒐᖅᑐᐃᒍᓐᓃᖅᑐᒍᑦ ᐃᓄᖁᑎᑦᑎᓐᓂᒃ ᐃᑲᔪᖅᑐᕐᓂᐊᕈᑦᑎᒍ ᒪᓕᒐᒃᓴᖅ ᑖᓐᓇ. ᐃᓐᓇᑐᖃᐅᔪᖓ, ᐃᓚᒋᔭᐅᔪᖓ 
ᐃᓐᓇᑐᖃᕐᓄᑦ ᐊᒻᒪᓗ ᐅᕙᖓ ᓇᒻᒥᓂᖅ ᐅᖃᐅᓯᖃᑦᑐᖓ. ᖁᖓᒍᓐᓇᖅᑐᖓ ᐊᒻᒪᓗ ᐃᓕᑕᖅᓯᒍᓐᓇᖅᑐᖓ 
ᐃᓐᓇᑐᖃᕐᓂᒃ ᐃᒃᓯᕚᖅᑐᒥᒃ ᐊᐱᖅᓱᖅᑕᐅᕕᒻᒥ ᐊᒻᒪᓗ ᐊᓯᖏᑦ ᐃᓐᓇᑐᖃᐃᑦ ᑲᑎᒪᕕᒻᒥ. 
 
ᒪᓕᒐᒃᓴᖅ 12, ᑭᒃᑯᑐᐃᓐᓇᕐᓄᑦ ᐃᓄᓐᓄᑦ ᒪᓕᒐᖅ ᐱᐅᔪᔮᖅᑑᒐᓗᐊᖅ ᐃᓱᒪᒋᔭᐅᓂᖓ. ᐊᓪᓛᓘᓐᓃᑦ ᑖᓐᓇ 
ᒪᓕᒐᒃᓴᖅ ᐊᑐᓕᖅᑎᑕᐅᖏᒃᑲᓗᐊᖅᑲᑦ ᐅᑎᕈᒫᕐᒥᔪᖅ ᑲᑎᒪᕕᒻᒧᑦ ᐊᒻᒪᓗ ᐅᖃᐅᓯᕆᔭᐅᓕᕐᒥᓗᓂ ᐊᒻᒪᓗ 
ᓄᖅᑲᖅᑎᒍᓐᓇᐃᓕᓗᑎᒍ ᑭᓇᑐᐃᓐᓇᖅ ᐃᓱᒪᒋᔭᖓᓂᒃ ᐊᕐᓇᐃᓈᒃ ᐊᖑᑏᓈᓄᑦ. 
 
ᑐᓐᖓᓇᖅᑑᒐᑦᑕ ᓄᓇᕗᒻᒥ ᐊᒻᒪᓗ ᒪᑐᐃᖓᓪᓗᑕ ᓄᓇᕗᒻᒥ. ᑭᓯᐊᓂ ᐊᑕᐅᓯᖅ ᖁᔭᓈᕈᓐᓇᖏᑕᕋ ᐃᓄᐃᑦ 
ᐅᕙᓐᓂᒃ ᓂᕈᐊᕐᓚᐅᖅᑐᑦ ᑖᒃᓱᒧᖓ ᐃᒃᓯᕙᐅᑕᕐᒧᑦ, ᐅᕙᖓ ᑐᓄᖓᓂ ᓇᖏᖅᑐᑦ ᐊᒻᒪᓗ ᐅᕙᖓ 
ᓂᕈᐊᖅᑕᐅᓯᒪᔪᖓ ᓂᓪᓕᐊᔨᒋᔭᐅᓂᐊᕋᑦᑕ. ᐅᕙᖓ ᐃᓚᒋᔭᐅᒍᒪᔪᖓ ᐃᓱᒪᓕᐅᖃᑕᐅᕙᓪᓗᖓ ᑖᒃᑯᓄᖓ; 
ᐅᕗᓐᖓᓚᐅᕐᕋᒪ ᑭᒡᒐᖅᑐᐃᔭᖅᑐᖅᑐᖓ ᐃᓄᓐᓂᒃ ᓂᕈᐊᖅᑕᐅᕕᒋᓯᒪᔭᓐᓂᒃ. 
 
ᐃᓱᒪᒋᔭᕆᐊᖃᕋᒃᑭᑦ ᐱᔪᒪᔭᐅᒧᑦ ᐊᒻᒪᓗ ᐱᔪᒫᕆᔭᐅᒧᑦ ᐃᓄᓐᓄᑦ ᐅᕙᓐᓂ ᑕᕝᕗᖓᖅᓯᓚᐅᖅᑐᓂᒃ ᐊᒻᒪᓗ 
ᐃᑲᔪᖅᑐᔾᔮᖏᓐᓇᒃᑯ ᑖᓐᓇ ᒪᓕᒐᒃᓴᖅ ᐊᑭᕋᑦᑐᖅᑕᐅᑉᐸᑦ ᐅᕙᖓ ᓂᕈᐊᖅᑎᒋᓯᒪᔭᖏᓐᓄᑦ. ᖁᔭᓈᖅᓯᒍᒪ 
ᐃᓄᖁᑎᓐᓂᒃ ᑕᑯᒐᔭᕋᒃᑯᑦ ᐊᖓᔪᑳᕆᔭᐅᓗᖓ ᐊᐱᕆᔭᐅᓗᖓ ᕿᑐᓐᖓᓐᓄᑦ ᐊᒻᒪᓗ ᑐᓄᑐᐃᓐᓇᕐᓗᒍ 
ᑭᐅᖏᓪᓗᒍ ᐊᒻᒪᓗ ᐸᑎᑐᐅᓐᓇᕐᓗᒍ. 
 
ᖃᓄᐃᒋᐊᕈᓐᓇᕐᑐᒍ ᑕᒪᒃᑯᓄᖓ ᖃᓄᐃᓯᒪᓂᐅᔪᓄᑦ ᐅᑯᓇᓂ ᒪᓕᒐᖅᓄ ᑐᖔᒍᑦ ᑭᓯᒥ ᐃᒪᐃᑦᓯᒪᓪᓗᑕ 
ᐊᑦᑕᕕᑦᓴᕆᔭᖓᓄᑦ ᐃᓕᖓᔪᒥ ᓄᓇᕗᒧ. ᑕᒫᓃᓯᒪᓕᕐᑐᒍ ᐅᖓᑎᓪᓛᐱᐊᓄᑦ ᓯᑕᒪᑦ ᐊᖅᕌᒍᐃᑦ, ᑭᓯᐊᓂ 
ᐃᒪᐃᑑᔮᓕᕋᑦᑕ ᓂᕈᐊᑕᐅᕋᑖᑕᐃᓐᓇᖅᑑᔮᓕᕐᑐᒍ ᐃᑉᐸᑦᓴᖅ. 
 
ᑕᒪᓐᓇ ᐊᑦᓱᒋᐊᓪᓚ ᐱᐊᓚᓕᖅᓱᓂ. ᖃᐅᔨᒪᒐᓗᐊᕐᑐᖓ ᐃᒪᐃᒻᒪ ᐱᑕᖃᕐᓱᓂ ᑐᑭᓯᐅᖃᒪᑎᒌᖏᑦᑐᓂ ᑕᖄᓂ 
ᑭᓯᒥ ᐃᒪᐃᑑᑦᓱᓂ ᐃᓕᖁᓯᑐᖃᑑᖏᒻᒪᓪᓗ ᓈᒻᒪᒋᔭᐅᓇᑎ ᐊᖑᑕᐅᖃᑎᒌᑦ ᐊᖅᓇᐅᖃᑎᒌᑦ ᐅᕝᕙᓗ 
ᐃᓱᒫᓘᑎᐅᔪᖅ ᐊᖑᑕᐅᖃᑎᒌᓄᑦ ᐊᖅᓇᐅᖃᑎᒌᓄᑦ ᑲᑎᑎᑕᐅᕙᑦᑐᓄᑦ, ᑕᒪᓐᓇᓗ ᓴᕿᓯᒪᓂᑰᑦᓱᓂ ᖃᓪᓗᓈᓂᑦ. 
 
ᐅᖃᐅᑎᒋᐊᑲᓂᕈᒪᑦᓱᒋ ᐃᓄᐃᑦ ᑕᖄᓂ ᐃᒪᐃᒻᒪᑦ ᖃᓄᐃᒋᓇᒍᓗ ᑭᓇᒧᑦ ᖃᓄᐃᑑᓂᕆᖓᓄᑦ ᐅᕝᕙᓗ 
ᑕᐅᑦᑐᐊᒍᑦ ᑭᓯᒥ ᓴᕿᑐᖃᕋᐃᒻᒪ ᑕᒪᒃᑯᓂᖓ, ᐃᒪᐃᓱᖓᓗ ᓇᒻᒪᒋᖏᑕᒃᑲ. ᐱᔾᔪᑎᒋᔭᕋ ᑕᐃᒪᐃᓘᓐᓂᕐᓅᕙᖓ 
ᐃᒪᐃᒻᒪ ᖃᓄᖅᑑᕆᐊᖃᕋᑦᑕ ᑕᒪᒃᑯᓄᖓ ᖃᓄᐃᑦᓯᒪᔪᓄ ᐃᓱᒫᓘᑎᓄᑦ ᑐᖔᒍᑦ ᓄᓇᕗ ᓇᒻᒥᓂᖅᓱᕈᓐᓇᓕᕐᑎᓗᒍ 
ᐊᑦᑕᕕᖃᕆᐊᑐᒍᓐᓃᑎᓪᓗᒋᑦ. 
 
ᖃᓄᖅᑑᓗᐊᕐᓯᒪᖏᑦᑐᒍᑦ ᓱᓕ ᑕᒪᑦᑐᒧᖓ ᒪᓕᒐᖅᒧ. ᑲᑎᒪᓂᖃᖅᓯᒪᓂᑰᒻᒥᔪᒍ ᑕᒪᑐᒧᖓ ᒪᓕᒐᖅᒧ ᑭᓯᒥ 
ᑐᕌᖅᕕᖃᕐᓯᒪᓇᑕ ᓇᓪᓕᐊᓄᑦ ᐅᑯᓇᓂ ᓄᓇᓕᐅᔪᓂ ᖃᐅᔨᒃᑲᓚᐅᖅᓯᒪᓇᑎᒍᓪᓗ ᐃᓄᐃᑦ.  

ᑐᑭᓯᓂᖅᓗᑦᑕᖃᕐᓯᒪᔪᖅ ᑕᖄᓂ. ᐃᒪᐃᓕᒍᒪᑦᓱᖓᓗ ᐊᑭᕋᖅᑐᓂᐊᕐᑕᕋ ᑖᓐᓇ ᒪᓕᒐᖅ. ᖁᔭᓐᓇᒦᒃ, ᐃᑦᓯᕙᐅᑕ. 
 
>>ᐸᑦᑕᑐᖅᑐ 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᕼᐊᕕᐅᔭᖅ. 
 
ᕼᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᓇᐃᑦᑐᒥ ᐅᖃᓂᐊᕐᑐᖓ ᑕᒪᑐᒧᖓ ᐊᒻᒪ ᐃᓚᐅᒍᓐᓇᓂᐊᕐᓱᖓ 
ᐅᖃᖃᑎᒌᓐᓂᐅᔪᓂ ᐊᑑᑎᔭᐅᔪᓂ ᒫᓐᓇᐅᔪᖅ ᑕᕝᕙᓂ. ᐅᓐᓄᓗᐊᓯᑦᓱᓂᓗ. 
 
ᐳᐃᒍᖅᓯᒪᖏᑦᑐᖓ ᖃᓄᐃᓕᓂᕆᖃᐅᔭᖅᓅᕙᖓ ᐅᓪᓗᒥᒋᐊᖅ. ᒪᖅᕉᒃ ᐊᖑᑏᑦ ᐅᕝᕙᓗ ᒪᖅᕉᒃ ᐊᖅᓈᒃ, ᐃᒻᒪᖃ 
ᑲᑎᑎᑕᐅᓂᕈᑎ, ᑕᐃᒫᖑᔾᔭᖏᑦᑐᕐᓕ ᐃᓄᐃᑦ ᐃᓕᖁᓯᑐᖃᕆᖏᑕᖓ. ᑕᒪᓐᓇ ᐃᓄᐃᑦ ᐃᓕᖁᓯᑐᖃᕆᖏᑕᖓ. 
ᑕᒪᑐᒥᖓ ᐅᖃᐅᓯᖃᖃᐅᔪᖓ. ᐃᒻᒪᖃᓗ ᐃᓕᖁᓯᑐᖃᕆᖏᒃᑯᑎᒍ, ᓱᒻᒪᓕ ᓯᕗᒧᑦᑎᒐᓱᐊᕐᑕᕿᑎᒍᑦ ᑕᒪᓐᓇ 
ᐃᓱᒫᓘᑎᐅᔪᖅ? 
 
ᑖᓐᓇ ᐃᓚᒋᔭᖓ ᒪᓕᒐᖅᓂ ᓈᒻᒪᒋᓂᐊᕐᓗᒍ ᓈᒻᒪᒋᓂᐊᖏᓪᓗᒍ, ᑕᒪᑐᒧᖓᓕ ᐅᖃᖃᑎᒌᓐᓂᖃᕐᑐᒍ ᐅᓪᓗᒥ. 
ᐅᖃᖅᓯᒪᑦᓱᖓᑦᑕᐅᖅ, ᑭᓇᑦᑕᐅᑭᐊᖅ ᐅᖃᖅᓯᒪᓪᓗᓂᑦᑕᐅᖅ ᖁᓪᓗᖅᑑᖅᒥ, ᐱᔾᔪᑎᒋᑦᓱᒍ ᐃᐱᒋᔭᐅᒍᓐᓃᕐᓯᒪᓗᓂ 
ᒐᕙᒪᑯᓐᓄ, ᐱᔭᕆᐊᑦᑑᑎᓚᐅᕐᒪ ᐊᑲᐅᖏᓕᐅᕈᑎᓄᑦ. 
 
ᐃᒪᐃᓕᓯᒪᓪᓗᓂᓗ, ᓇᓪᓕᐊᓅᓂᐊᓕᖁᖓᓕ ᐱᔾᔪᑎᒋᑦᓱᒍ ᐱᔭᕆᐊᑦᑑᑎᓂᖅᓄᑦ ᒐᕙᒪᑯᓄ ᐅᕝᕙᓗ ᐊᓯᖏᓐᓄᑦ. 
ᐅᖃᕈᒪᔭᕐᓅᕙᖓᓗ ᐃᒪᐃᒻᒪ ᐱᑦᑕᓯᐊᖅᓯᒪᖏᑦᑐᐃᑦ ᐅᕙᓐᓂ. ᐅᖃᐅᑎᒍᒪᑦᓱᒍ ᑭᓇ ᐃᒪᐃᓕᓗᖓᓄ 
ᖃᓄᒋᐊᑲᓐᓂᖅ ᐱᑦᑕᓯᐊᖅᑕᐅᖏᑦᑐᐃᑦ ᒐᕙᒪᒃᑯᓐᓄ ᐊᓯᖏᓐᓄᓪᓗ, ᖃᓄᖅᓕᒪᓐᓇ ᖃᓄᐃᒋᐊᖅᑕᐅᒍᓐᓇᖃ. 
 
ᐅᖃᐅᓯᖃᖃᐅᒥᔪᖅ ᐃᓱᒫᓘᑎᒧ ᐱᑦᑕᓯᐊᖅᑕᐅᓗᓂ. ᐃᒻᒪᖃᖃᐄ ᐊᓂᓕᕈᑦᑕᖃᐄ ᖃᐅᔨᒪᒋᐊᓂᐊᕐᓱᑕ ᑕᒪᑐᒧᖓ 
ᑭᓯᐊᓂᓕ ᐅᓪᓗᒥᒧᑦ, ᑭᐅᔭᐅᓚᐅᕋᓂᓗ. ᓱᒻᒪᑦ? ᐅᓇ ᒪᓕᒐᒃᓴᖅ ᑲᑎᑎᑉᐸᓪᓕᐊᔭᕗᑦ, ᐱᓕᕆᐊᕆᔭᕗᑦ, 
ᑕᐃᒃᑯᓄᖓᐅᕙᑦ ᐊᒃᓱᕈᑦᑐᓄᑦ, ᐃᒻᒪᖃ ᐃᒫᖃᐃ, ᐃᒻᒪᖃᓕ ᐊᑐᕐᓗᒍᖃᐃ. ᐊᖅᑯᑎᐅᔪᖅ ᐊᑐᖅᑕᐅᒍᓐᓇᖅᑐᖅ. 
 
ᒪᕐᕉᓐᓂᒃ ᐊᖑᑏᓐᓂᒃ ᐃᓕᓯᓗᓯ, ᒪᕐᕉᓐᓂᒃ ᐊᕐᓈᓐᓂᒃ ᓴᓂᐊᓃᖅᓯᓗᓯ ᐅᖃᕐᓗᑕᓗ ᑖᒃᑯᐊ ᐃᓄᐃᑦ ᐊᒃᓱᕈᑦᑐᐃᑦ 
ᐊᒻᒪᓗ ᐊᑲᐅᖏᓕᐅᕈᑎᔪᑦ, ᐱᕕᒃᓴᖃᕐᓂᐊᖅᑐᑦ ᐃᒪᖃᓗ ᐅᓪᓗᒥ, ᓱᓇᑐᐃᓐᓇᐃᑦ ᐋᖅᑭᒃᑕᐅᑦᑎᐊᕈᓐᓇᖅᑐᑦ 
ᑕᐃᒪᓐᓇᐃᑦᑐᑦ. 
 
ᐅᖃᕈᒪᔪᖓ, ᐄ, ᑕᑯᓇᒃᓯᒪᔭᕋ ᑎᑎᖅᑲᖅ ᑭᓯᐊᓂᓕ ᑐᑭᓯᓪᓚᑖᖅᓯᒪᖏᑕᕋ. ᐅᖃᐅᓯᖃᑦᑐᑦ ᑕᒪᑐᒥᖓ 
ᐋᓐᓇᐅᖃᑎᒌᓃᒍᒪᓂᖓ ᐊᖑᑎᐅᖃᑎᒥᓃᒍᒪᓂᖓᓄᑦ, ᐃᓄᐃᑦ ᐱᖅᑯᓯᑐᖃᕆᓐᖏᒻᒪᒍ ᑕᐃᒪᓐᓴᒃ. 
ᑕᐃᒪᓐᓇᐃᓐᓂᖓᓄᑦ ᖁᕕᐊᒋᓐᖏᓚᕋ ᑕᒪᓐᓇ, ᓱᓇᐅᕙ? ᖃᓄᖑᓇ ᑐᑭᓕᒃ? ᖃᐅᔨᒪᓐᖏᓇᒃᑯ.  
 
ᖃᐅᔨᒪᖏᓐᓂᑯᓐᓄᑦ ᑕᒪᑐᒧᖓ, ᐊᒻᒪᓗ ᐃᓱᒪᒋᔭᒃᑲ ᓄᐃᕙᓪᓕᐊᒻᒪ ᐆᒻᒪᑎᓐᓂᒃ ᐊᒻᒪᓗ ᐃᓱᒪᓪᓗᖓ ᑕᐃᒃᑯᐊ 
ᐃᓄᐃᑦ ᖁᓪᓗᖅᑑᕐᒥᐅᑦ, ᐃᒻᒪᖃ ᑕᐃᒃᑯᐊ ᐱᕕᖃᕆᐊᓖᑦ ᐱᑦᑎᐊᖅᓯᒪᖏᑕᒃᑲ, ᐱᕕᒃᓴᖃᑉᐳᖓ ᐋᖅᑭᒋᐊᕐᓗᒍ 
ᐱᑎᐊᖅᓯᒪᓐᖏᓐᓂᕋ. 
 
ᐊᒻᒪᓗ ᐊᐃᑉᐸᖓᒍᑦ, ᐊᕐᓇᐃᓈᒃ ᐊᖑᑏᓐᓈᒃ ᑲᑎᑎᑕᐅᖃᑦᑕᖅᑐᑦ ᐊᑲᐅᖏᓕᐅᕈᑎᓂᐊᕐᒪᑦ. ᑭᓯᐊᓂᓕ ᐅᕙᓂ 
ᒪᓕᒐᐅᔪᒥ, ᓇᓗᓇᐃᖅᑕᐅᓚᑦᑖᖃᑕ ᑭᓯᐊᓂ, ᐊᐱᕆᓂᐊᖅᑕᕋ ᐊᖓᔪᖅᑳᖅ ᖃᓄᖑᓇ ᑐᑭᓕᒃ, 
ᐊᕐᓇᐅᖃᑎᒦᒍᒪᓂᖅ ᐊᖑᑏᓐᓇᐅᖃᑎᒥᓃᒍᒪᓂᖅ ᐅᕝᕙᓘᓐᓃᑦ ᐅᖃᐅᓯᖅᑕᖓ? 

ᐅᖃᐅᓯᖃᕋᐃᒐᑦᑕ ᑕᒪᒃᑯᓂᖓ ᐅᖃᐅᓯᕐᓂᒃ, ᐃᓄᐃᑦ ᐱᖅᑯᓯᖓᑎᒍᑦ ᐅᖃᐅᓯᖅᑕᖃᖏᒻᒪᑦ ᐊᒻᒪᓗ ᑕᑯᓪᓗᒍ ᐅᓇ 
ᒪᓕᒐᖅ, ᐊᑲᐅᖏᓕᐅᕈᑎᖃᕋᒪ ᑖᒃᓱᒧᖓ ᐊᒻᒪᓗ ᐊᐱᖅᓱᕐᓂᐊᖅᑐᒍ ᐊᖓᔪᖅᑳᖅ ᓇᓗᓇᐃᖅᓯᖁᓗᒍ. 
 
ᐱᑕᖃᒻᒪᑦ ᐃᓄᓐᓂᒃ ᑕᖅᑳᓂ ᑐᓵᔪᓂᒃ ᐊᒻᒪᓗ ᐅᕝᕙᓘᓐᓃᑦ ᑕᑯᓇᑦᑐᑦ ᑖᒃᓱᒥᖓ ᒪᓕᒐᕐᒥᒃ. ᐊᒥᓲᒻᒪᑕ 
ᐊᐱᖅᑯᑎᓂᒃ ᑭᐅᔭᐅᖏᑦᑐᑦ; ᑕᐃᒪᐃᓐᓇᐅᐳᖅ ᐅᕙᓐᓄᑦ. ᐊᐱᖅᓱᕐᓂᐊᖅᑐᖓ ᑐᑭᓯᑦᑎᐊᕈᒪᒐᒃᑯ. 
 
ᔪᕋᐃᐊᔅ ᐅᖃᖅᑲᐅᒻᒪᑦ ᖃᖓᑦᑎᐊᖅ ᐊᒻᒪᓗ ᐅᕙᖓ, ᑭᓇᐅᑉ ᐅᕗᖓᖅᑳᖓ? ᑐᓴᕈᒃᑯᑦ ᑕᐃᒃᑯᓇᓐᖓᑦ 
ᖁᓪᓗᖅᑑᒥᑦ, ᓂᐱᑐᐃᓐᓇᐅᒧᖓ ᑕᐃᒃᑯᓄᖓ. ᓂᐱᒋᔭᐅᓂᐊᖅᑯᖓ ᐊᒻᒪᓗ ᐊᐱᖅᓱᓂᐊᖅᑐᖓ. ᐅᓇ ᓱᓇ, 
ᖃᓄᖑᓇ ᑐᑭᓕᒃ? ᐊᒻᒪᓗ ᓇᓗᓇᐃᖅᑎᕆᓂᖅᓴᐅᓂᐊᖅᑐᒍᑦ. 
 
ᐅᖃᖅᓯᒪᒥᔪᑦᑕᐅᖅ ᐅᕙᓐᓄᑦ, ᑖᓄᑦ, ᑐᑭᓯᓪᓚᑖᖏᒃᑯᕕᑦ, ᐊᖏᖅᑕᐃᓖᑦ ᐋᒡᒑᕐᓗᑎᓪᓘᓐᓃᑦ. ᐊᐱᖅᑯᑎᑕᖃᒻᒪᑦ 
ᑭᐅᔭᐅᒋᐊᓕᓐᓂᒃ ᐅᕙᖓᑐᑦ, ᐃᓱᒪᒃᑲ, ᐃᓄᐃᑦ ᖁᓪᓗᖅᑑᒥ ᐃᓕᓯᓚᐅᖏᑉᐸᑕ ᐅᕗᖓ, ᓇᒻᒥᓂᖅ 
ᐃᓱᒪᖃᕋᔭᓚᐅᖅᑐᖓ. 
 
ᐅᕗᓐᖓᖅᑎᑕᐅᓚᐅᕐᕋᒪ ᑕᐃᒃᑯᓄᖓ ᖁᓪᓗᖅᑑᒥᐅᓄᑦ, ᑭᒡᒐᖅᑐᕈᒪᕙᒃᑲ. ᐅᖃᖅᓯᒪᔪᑦ ᐅᕙᓐᓄᑦ, 
ᓇᓗᓇᕈᓐᓃᑎᑦᑎᒋᐊᓚᐅᕆᑦ, ᐊᐱᖅᓱᖃᑦᑕᕐᓗᑎᒃ ᓂᕈᐊᓚᐅᖏᓂᓐᓂ. ᖁᔭᓐᓇᒦᒃ, ᐃᒃᓯᕙᐃᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓕᖅᑎᑦᑎᑲᓐᓂᕈᒪᖏᒃᑲᓗᐊᖅᑐᖓ 
ᐃᓄᓐᓂᒃ, ᑭᓯᐊᓂᓕ , ᑕᑯᓪᓗᒍ ᐱᑦᔪᑎᒋᔭᖓ ᒪᓕᒐᒃᓴᐅᑉ ᐊᔾᔨᒌᑎᑦᑎᒋᐊᖃᕐᓂᕐᒥᒃ ᓄᓇᕗᑦ ᐃᓄᖏᓐᓂᒃ. 
ᐊᐱᕆᔪᒪᔪᖓ ᑕᐃᒪᐃᑎᑕᐅᔪᓐᓇᕈᒪ, ᐃᒃᓯᕙᐅᑖᖅ, ᐅᖃᐅᓯᖃᕈᒻᒪᓪᓗᖓ ᐃᓄᓐᓂᒃ ᐅᕙᓐᓂᒃ 
ᐅᕗᓐᖓᑎᑦᑎᓯᒪᔪᓂᒃ ᐊᒻᒪᓗ ᐅᖃᐅᓯᕆᐱᓪᓚᓪᓗᒋᑦ ᐃᓱᒪᒋᖃᑦᑕᕐᓯᒪᔭᖏᑦ. 
 
ᐅᓇ ᒪᓕᒐᒃᓴᖅ ᓄᓇᕗᒻᒧᒻᒪᑦ, ᑕᐃᒃᑯᓄᖓ ᐃᓄᓐᓄᑦ ᑭᒡᒐᑐᖅᑕᖅᑎᓐᓄᑦ. ᑐᕌᖓᔾᔭᖏᑦᑐᖅ ᓄᓇᕗᑦ 
ᓯᓚᑖᓂᑦᑐᓄᑦ. ᐅᖃᔾᔭᖏᑦᑐᖓ ᐅᖃᕐᓂᕋᕐᓗᖓ ᐅᒃᐱᖅᑐᓂ ᑭᒡᒐᑐᕐᓗᖓ, ᐅᖃᔾᔮᖏᑦᑐᖓ 
ᐅᒃᐱᖅᑐᐊᓗᔭᕆᐊᒃᓴᕐᓂᒃ, ᐅᖃᕈᓐᓇᖏᑦᑐᖓ ᐅᒃᐱᖅᑐᐊᓗᒐᒪ ᑕᐃᒃᑯᐊ ᐃᓄᐃᑦ ᑕᒪᕐᓂᕋᕐᓗᒋ ᒪᓕᓪᓗᒍ ᐅᓇ 
ᒪᓕᒐᒃᓴᖅ. 
 
ᖃᐅᔨᒪᔪᐃᓐᓇᐅᔪᑦ ᐃᖅᑲᖅᑐᖅᑕᐅᕕᒃ ᓇᓪᓕᐅᑎᑉᐸᑦ, ᖃᐅᔨᓛᖅᑐᒍᑦ ᐱᑦᑎᐊᓚᐅᕐᒪᖔᑦᑕ 
ᐱᑦᑎᐊᓚᐅᓐᖏᒻᒪᖔᑦᑕ. ᐅᓪᓗᒥᐅᓐᖏᒻᒪᑦ. ᑕᒪᓐᓇ ᐊᑐᕋᓱᒃᑲᓗᐊᕈᒃᑯᑦ, ᑕᒻᒪᕋᔭᖅᑐᖅ. ᐊᑕᓂᕗᑦ ᐊᑕᓂᐅᒻᒪᑦ 
ᐊᒻᒪ ᑭᓯᐊᓂᓕ ᑕᐃᒃᓱᒪᓂ ᐃᖅᑲᖅᑐᖅᑕᐅᕕᒃ ᓇᓪᓕᐅᑎᑉᐸᑦ ᑕᐃᒃᓱᒪᓂᐅᓕᖅᐸᒃ ᑭᓯᐊᓂᓕ ᖃᐅᔨᔪᒫᖅᑐᒍ 
ᖃᓄᐃᓕᔭᐅᓛᕐᓂᑎᓐᓂᒃ ᐊᒻᒪ ᓇᒧᓐᖓᓛᕐᒪᖓᑦᑕ. ᑕᐃᒃᓱᒪᓂᐅᓕᖅᐸᑦ ᐃᖅᑲᑐᖅᑕᐅᕕᒃ ᓇᓪᓕᐅᑎᑉᐸᑦ. 
 
ᐅᓪᓗᒥᐅᔪᖅ, ᐃᒃᓯᕙᐅᑕᖅ. ᒪᑐᐃᖓᑦᑎᐊᕐᓂᐊᕋᒪ ᐅᖃᖅᑕᐃᓕᖏᓪᓗᖓᓗ. ᐅᓪᓗᒥᐅᔪᖅ 
ᐃᓚᐃᓐᓇᕆᐊᖃᕆᓐᓃᕋᑦᑕ. ᓴᖅᑭᔮᖅᑎᑦᑎᔭᕆᐊᖃᓕᕋᑦᑕ ᖃᐅᒪᓂᕐᓴᐅᔪᒥᒃ ᕿᑐᕐᖓᑎᓐᓄᑦ, ᐃᕐᖑᑕᑦᑎᓐᓄᑦ, 
ᐊᒻᒪᓗ ᐃᓗᓕᒃᑎᓐᓄᑦ. 
 
ᒪᓕᒐᓕᐅᖅᑎᐅᓪᓗᑕ ᑐᓵᓕᕇᖅᑐᒍᑦ ᐊᑭᕋᖅᑐᖅᑐᓂᒃ, ᑐᓵᔪᒍᑦ ᑕᒪᒃᑯᐊ ᐃᓄᐃᑦ ᑭᒡᒐᖅᑐᖅᑕᕗᑦ ᖃᐅᔨᒪᓐᖏᒻᒪᑕ 
ᑖᓐᓇ ᑭᓱᒻᒪᖓ ᒫᓐᓇᐅᔪᖅ. ᐅᖃᖅᑐᒍᑦ ᐃᓄᐃᑦ ᑕᖅᑲᒃᑯᐊ ᑐᓴᖅᑎᑕᐅᑦᑎᐊᕐᓯᒪᓐᖏᒻᒪᑕ ᐊᒻᒪ  

ᐅᖃᖃᑎᒋᓐᖏᓗᐊᖃᑦᑕᕐᓂᖏᓐᓄᑦ ᑕᒪᒃᑯᐊ ᒪᓕᒐᓕᐅᖅᑎᐅᔪᑦ ᐊᒻᒪ ᓄᓇᓕᖁᑎᖏᑦ. 
 
ᐸᓐᓂᖅᑑᒧᓚᐅᕋᒪ ᐅᖃᖃᑎᖃᕆᐊᖅᑐᖅᑐᖓ ᐃᓄᓐᓂᒃ ᐅᕙᖓ ᑭᒡᒐᑐᖅᑕᖏᓐᓂᒃ ᑐᓴᖃᑦᑕᓚᐅᕆᓪᓗᑕ ᐅᓇ 
ᒪᓕᒐᒃᓴᐅᔪᖅ ᓴᖅᑭᑕᐅᓚᐅᕐᒪᑦ ᐊᕐᕌᒍᓕᖅᑐᖅ. ᐸᓐᓂᖅᑑᒧᓚᐅᕋᒪ ᐊᒻᒪ ᐅᓪᓗᒥᐅᔪᖅ ᓇᖏᖅᐳᖓ ᒪᓕᓪᓗᒋᑦ 
ᑎᓕᔭᐅᔾᔪᑎᒋᓯᒪᔭᒃᑲ ᑭᒡᒐᖅᑐᖅᑕᕐᓂᒃ. ᑭᓯᐊᓂᓕ, ᐊᐱᕆᔭᐅᒍᒪ ᖃᓄᖅ ᓂᕈᐊᕐᓂᐊᕐᒪᖓᕐᒪ ᓇᓗᔪᖓ 
ᖃᓄᓂᐊᕐᒪᖓᖅ ᑕᐃᒃᑯᐊ ᑭᒡᒐᑐᖅᑕᒃᑲ ᒪᕐᕉᓐᓂᒃ ᐃᓱᒪᖃᕐᒪᑕ. 
 
ᐃᒃᓯᕙᐅᑕ, ᐅᖃᕈᑦᑕ ᒪᓕᒐᓕᐅᕐᕕᒻᒥ ᑕᒻᒪᕐᓂᕋᕐᓗᑕ, ᑕᒪᓐᓇ ᒪᓕᒐᒃᓴᐅᔪᖅ ᓄᖅᑲᖅᑎᒋᐊᖃᖅᐸᕗᑦ. 
ᑕᐃᒪᐃᑦᑐᓐᓇᖏᑦᑐᒍ. ᑐᓴᕐᓯᒪᓪᓗᑕᓗ ᓂᕈᐊᕆᐊᖃᕐᓂᑎᓐᓂᒃ ᑭᒡᒐᖅᑐᕐᓗᒋᑦ ᐃᓄᖁᑎᕗᑦ ᒪᓕᒐᓕᐅᕐᕕᒻᒥ. 
ᑕᒪᓐᓇ ᐃᓱᒪᒋᓪᓗᒍ, ᕿᒥᕐᕈᓪᓗᒍ ᑭᒃᑯᑐᐃᓐᓇᕐᓄ ᐱᔪᓐᓇᐅᑎᐅᔪᓄᑦ ᒪᓕᒐᖅ, ᑕᐃᒪᐃᑦᑐᒥᒃ 
ᒪᓕᒃᑎᒋᐊᖃᓐᖏᑕᕗᑦ. 
 
ᑐᓴᖅᑕᕗᑦ ᒪᕐᕈᓕᖅᑲᖓᒻᒪᑕ ᑕᖅᑲᒃᑯᐊ ᐃᓄᐃᑦ ᓇᓗᓕᖅᑎᓕᕋᑦᑎᒍᑦ. ᕿᒥᕐᕈᔭᕆᐊᖃᖅᑕᕗᑦ ᐱᔾᔪᑎᒋᔭᖓ 
ᒪᓕᒐᒃᓴᐅᑉ ᖃᐅᔨᒪᓪᓗᑕᓗ ᐊᔾᔨᒌᓐᓂᖅᑕᖃᕆᐊᖃᖅᑐᖅ ᓴᐳᑎᔭᐅᓯᒪᓗᑎᓪᓗ ᓄᓇᕗᒻᒥᐅᑦ. 
 
ᐅᓇ ᒪᓕᒐᒃᓴᖅ ᐱᒻᒪᕆᐅᓂᖓᓄᑦ, ᖃᐅᔨᒪᔪᖓ ᐃᓛᑎᒍᑦ ᐊᐱᕆᖃᑦᑕᕐᓯᒪᔪᒍ ᐃᓄᓐᓂᒃ ᓇᓕᐊᓐᓄᑦ 
ᓂᕈᐊᕐᓂᐊᖓᕐᒪᖔᑦᑕ. ᐅᖃᖅᑲᐅᒐᒪ, ᐃᒃᓯᕙᐅᑖ, ᐅᓇ ᒪᓕᒐᒃᓴᖅ ᓂᕈᐊᕈᑕᐅᓂᐊᖅᐸᑦ, ᖃᐅᔨᒪᓂᐊᖅᑐᖓ 
ᓇᓕᐊᓐᓄᕆᐊᒃᓴᖅ. 
 
ᐃᓚᖏᑦ ᐃᓄᐃᑦ ᐅᖃᕐᓯᒪᔪᒐᓗᐊᑦ ᑖᓐᓇ ᑭᖑᕙᕆᐊᖅᑎᒋᐊᖃᕋᑦᑎᒍᑦ. ᐅᓇᓕ ᑭᖑᕙᕆᐊᖅᑕᐅᖁᓐᖏᑕᕋ 
ᒪᓕᒐᒃᓴᖅ. ᑭᖑᕙᕆᐊᕋᓗᐊᕐᒥᒍᑦᑎᒍᑦ ᐅᑭᐅᓄᑦ ᑕᓪᓕᒪᓄᑦᖅ ᐊᒻᒪ ᐊᑐᓕᖅᑎᓪᓗᒍ ᐅᑭᐅᑦ ᑕᓪᓕᒪᐅᔪᑦ ᓈᑉᐸᑕ, 
ᖃᐅᔨᑦᑕᓯᓇᓕᕋᔭᖅᑐᒍᑦ ᐊᖅᑭᒋᐊᖅᑕᐅᔭᕆᐊᖃᓚᕐᒪᖓᑦ ᓱᓕ, ᐊᕐᕌᒎᐃᑦ ᑕᓪᓕᒪᑦ ᐊᓂᒍᖅᓯᒪᓕᖅᑎᓪᓗᒋᑦ ᐊᒻᒪᓗ 
ᑕᒪᓐᓇ ᖃᓄᐃᓕᐅᕈᑎᒋᒐᓱᒃᑕᖓ ᒪᓕᒐᒃᓴᐅᑉ ᑐᑭᖓᓂᑦ ᔭᒐᐃᓯᒪᓕᕐᖓᑦ. 
 
ᖁᕕᐊᒻᒪᕆᑉᐳᖓ, ᐃᒃᓯᕙᐅᑖᖅ, ᑲᑎᒪᑐᐃᓐᓇᑎᓪᓗᑕ, ᐅᖃᕈᓐᓇᕋᒪ ᐃᓱᒪᒋᔭᕐᓂᑦ ᑕᒪᔅᓱᒪ ᒥᔅᓵᓄᑦ ᒪᓕᒐᒃᓴᐅᑉ 
ᒪᓕᒐᓕᐅᖅᑎᐅᓂᕋ ᑕᕝᕙᖓᑦ ᐸᓐᓂᖅᑑᒥᑦ. ᐱᔾᔪᑎᒋᓪᓗᒍ ᐅᖃᐅᓯᕆᔪᒪᔭᒃᑲ ᑖᓐᓇ ᒪᓕᒐᒃᓴᖅ ᓴᖅᑮᑎᑦᑎᒻᒪᑦ 
ᐊᔾᔨᒌᑎᑦᑎᒋᐊᖃᕐᓂᕐᒥᑦ ᐊᒻᒪᓗ ᑐᔅᓴᕆᐊᔅᓴᖅ ᐊᒥᓱᓂᑦ ᐃᓄᓐᓂ ᑕᒪᓐᓇ ᐊᑭᕋᖅᑐᖅᑕᐅᓂᕋᐃᔪᒥᑦ ᑕᒪᔅᓱᒥᖓ 
ᒪᓕᒐᒃᓴᒥᑦ ᐊᒻᒪᓗ ᐱᔪᓐᓇᐅᑎᐅᔪᓂᑦ ᐊᖑᑎᐅᖃᑎᒌᓄᑦ ᐊᒻᒪᓗ ᐊᕐᓇᐅᑎᖃᑎᒌᓄᑦ. 
 
ᑕᒪᓐᓇ ᑕᐃᒪᐃᒐᓱᓐᖏᓚᖅ ᒪᓕᒐᒃᓴᐅᔪᖅ. ᑖᓐᓇ ᒪᓕᒐᒃᓴᖅ ᓴᖅᑭᔮᖅᑎᑦᑎᒐᓱᒃᐳᖅ ᐊᔾᔨᒌᑎᑦᑎᓂᕐᒥᑦ 
ᓄᓇᕗᒻᒥᐅᓂᑦ ᐊᒻᒪᓗ ᐃᓱᒫᓗᓐᓂᖅᓴᐅᕗᖓ ᕿᑐᕐᖓᓐᓂ ᐊᒻᒪᓗ ᐃᕐᖑᑕᓐᓂ ᐃᓅᔾᔪᑎᒋᒐᑦᑎᒍ. ᑭᓯᐊᓂᓕ, 
ᑕᐃᒪᓐᓇᐅᒐᓗᐊᖅᑎᓪᓗᒍ, ᐊᒥᓱᒻᒪᕆᐅᕗᑦ ᐃᓪᓗᒥᐅᖃᑎᒌᑦ ᐊᒻᒪᓗ ᓱᕈᓰᑦ ᐊᒻᒪᓗ ᐃᕐᖑᑕᕆᔭᐅᔪᑦ 
ᓴᐳᔾᔭᐅᔭᕆᐊᖃᕐᑐᑦ. 
 
ᖃᐅᔨᒪᓐᖏᓚᖓ ᖃᓄᖅ ᐋᒡᒑᕋᔭᕐᒪᖔᑦᑕ ᓴᐳᔾᔨᓂᕐᒥᑦ. ᕿᑐᕐᖓᕗᑦ ᐃᕐᖑᑕᕗᑦ ᓴᐳᔾᔭᐅᔭᕆᐊᖃᕐᖓᑕ. 
ᐋᒡᒑᕈᓐᓇᖅᑲᕗᑦ ᓴᐳᔾᔭᐅᓂᕐᒥᑦ? ᑕᒪᓐᓇ ᑲᓐᖑᓲᑎᒋᒻᒪᕆᒃᑲᔭᖅᑲᕋ ᒐᕙᒪᐅᓂᕐᒥᑦ. ᐃᓱᒫᓗᓐᓂᖅᓴᐅᒐᔭᖅᑯᖓᓕ 
ᐃᓪᓗᒥᐅᖃᑎᓐᓂ. 
 
ᕿᑐᕐᖓᕗᑦ ᐊᒻᒪᓗ ᐃᕐᖑᑕᕗᑦ ᐃᓃᖅᓯᓛᕐᖓᑕ ᐅᕙᑦᑎᓐᓂ ᓯᕗᓂᑦᑎᓐᓂ. ᐃᓄᐃᑦ ᐱᔪᓐᓇᐅᑎᖃᖅᑯᑦ 
ᖃᓄᑐᐃᓐᓇᖅ ᐃᓅᓯᕆᔪᒪᔭᕐᒥᓂᑦ. ᑖᓐᓇ ᒪᓕᒐᒃᓴᐅᔪᖅ, ᐱᑕᖃᓐᖏᒃᑲᓗᐊᖅᑎᓪᓗᖓ 100%-ᒥᑦ  

ᐃᑲᔪᖅᑕᐅᓂᕐᒥᑦ, ᑕᒪᓐᓇ ᐃᑲᔪᖅᑕᐅᓂᐅᔪᖅ ᒪᓕᒐᒃᓴᒥᑦ ᐊᒥᓲᓂᖅᓴᐅᒻᒪᑦ ᐊᑭᕋᖅᑐᖔᖅᑐᓂᑦ ᑐᑭᓯᓯᒪᒻᒪᑕ 
ᖃᓄᐃᓕᐅᕈᑕᐅᒐᓱᓐᓂᖓᓂ ᑕᒪᔅᓱᒪ ᒪᓕᒐᒃᓴᐅᑉ ᓴᖅᑭᑎᑦᑎᓂᕐᒥᑦ ᐊᔾᔨᒌᑎᑦᑎᓂᕐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᖅᑲᑲᐃᓐᓇᕈᒪᕕᓰ ᐅᕝᕙᓘᓐᓃᑦ ᑲᔪᓯᑐᐃᓐᓇᕈᒪᕕᓯ. ᐆᑮ, ᑲᔪᓯᑐᐃᓐᓇᓂᐊᖅᑯᒍᑦ. 
ᐊᓯᖏᓐᓂᑦᑕᐅᖅ ᑲᑎᒪᔾᔪᑎᖃᕆᐊᖃᕐᓂᐊᕆᕗᒍᑦ. ᓄᑕᕋᒃ, ᑖᒻᓴᓐ ᐊᒻᒪᓗ ᑲᑦᑐᒃ. 
 
ᓄᑕᕋᒃ (ᑐᓵᔨᑎᒍᑦ): ᓇᐃᑦᑐᑯᓗᒻᒥ, ᐃᒃᓯᕙᐅᑖᖅ, ᑕᑭᔪᒥᑦ ᐅᖃᐅᓯᖃᕋᓗᐊᕈᒪ, ᐋᖅᑮᔮᓐᖏᒻᒪᑦ. 
 
ᑲᒪᑎᓪᓗᑕ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᐅᔪᒥᑦ ᓄᓇᓕᓐᓅᖃᑦᑕᓚᐅᖅᑯᒍᑦ ᖃᐅᔨᒋᐊᖅᑐᑕ ᐃᓄᐃᑦ ᐃᓱᒪᒻᒪᖔᑕ 
ᐊᒻᒪᓗ ᑕᕝᕗᖓ ᒪᓕᒐᒃᓴᖅ 35-ᒧᑦ, ᐆᒪᔪᓕᕆᓂᕐᒧᑦ ᐱᖁᔭᖅ, ᐊᒻᒪᓗᑦᑕᐅᖅ, ᓄᓇᓕᓐᓅᖃᑦᑕᓚᐅᖅᑯᒍᑦ 
ᖃᐅᔨᒋᐊᖅᑐᑕ ᐃᓱᒪᒋᔭᐅᔪᓂᑦ ᐃᓄᓐᓄᑦ ᒪᓕᒐᒃᓴᐅᔪᓂᑦ ᑲᒪᒋᔭᑦᑎᓐᓂ. 
 
ᒪᓕᒐᒃᓴᖅ 12, ᒫᓐᓇ ᐅᖃᐅᓯᕆᔭᕗᑦ, ᐅᖃᕈᓐᓇᖅᑯᖓᓕ ᖃᐅᔨᒪᓐᖏᒻᒪᕆᒃᑲᒃᑯ ᐃᓗᓕᖏᓐᓂ ᑖᔅᓱᒪ ᒪᓕᒐᒃᓴᐅᑉ 
ᑲᑎᒪᔨᐅᖃᑕᐅᓚᓐᖏᓐᓇᒪ ᑲᒪᔪᒥᑦ ᑕᒪᔅᓱᒪᓐᖓᑦ ᒪᓕᒐᒃᓴᖅ 12. 
 
ᐅᖃᕈᓐᓇᖅᑯᖓᓕ ᐃᓄᐃᑦ ᒥᑦᑎᒪᑕᓕᒻᒥ ᑕᐃᒫᔅᓴᐃᓐᓇᖅ ᐃᓱᒪᕗᑦ. ᑐᓴᑲᐃᓐᓇᐸᑉᐳᖓ ᐃᓚᐃᓐᓇᓪᓛᖏᓐᓂ 
ᑕᒪᔅᓱᒪ ᒪᓕᒐᒃᓴᐅᑉ ᒥᔅᓵᓄᑦ ᖃᖓᑐᐃᓐᓇᒃᑯᑦ. ᐅᖃᕈᓐᓇᖅᑯᖓᓕ ᑐᑭᓯᓯᒪᑎᑕᐅᓐᖏᓐᓇᒪ ᐅᕝᕙᓘᓐᓃᑦ 
ᖃᐅᔨᒪᓐᖏᓂᕐᓄᑦ ᒪᓕᒐᒃᓴᐅᑉ ᐊᒥᓲᔪᑎᑐᑦ ᐃᓄᓐᓂᑦ ᓄᓇᕗᒻᒥ. ᐃᓱᒪᒋᔭᕋᓕ ᓯᕗᓪᓕᖅᐸᐅᒋᐊᖓᓄᑦ ᐃᒪᐃᑦᓱᑕ 
ᑭᒃᑯᓕᒫᓄᓪᓗ ᐅᖃᖃᑎᒌᓐᓂᕐᓄᑦ ᑕᒪᑐᒧᖓ ᒪᓕᒐᖅᒧ ᐃᑲᖅᕋᑐᐃᓐᓇᕐᒧ ᑐᑭᓯᖃᐅᑦᓱᖓᓗ ᒥᑦᓵᓄᑦ ᑖᑦᓱᒪ 
ᒪᓕᒐᐅᑉ ᐃᑲᖅᕋᐅᖃᐅᔪᒥ. ᖃᐅᔨᒍᒪᑦᑕᕋᓗᐊᕐᑐᖓ ᓱᑯᑦᓯᐊᓃᒋᐊᖏᓐᓄᑦ ᐃᓄᐃᑦ ᒥᑦᑎᒪᑕᓕᖕᒥ 
ᓇᓪᓕᐊᓃᒋᐊᖏᓐᓄᑦ ᓯᕗᖓᒍᑦ ᖃᓄᐃᒋᐊᖏᓂᕐᓅᕙᖓ ᑕᒪᑐᒧᖓ ᒪᓕᒐᖅᒧ. 
 
ᐊᒻᒪ ᐊᓯᖓ ᐃᓱᒫᓘᑎ ᓴᕿᐅᑎᒍᒪᔭᕋ ᐅᓇ ᐊᖑᑕᐅᖃᑎᒌᑦ ᐊᖅᓇᐅᖃᑎᒌᑦ ᐱᑕᖃᕐᓱᓂᓗ ᐃᓚᖏᓐᓂ ᐃᓄᖕᓂ 
ᐅᖃᖅᑐᓂ ᐃᒪᐃᒻᒪ ᐃᓚᒋᖏᓐᓂᖓᓂᐅᑦ ᐃᓄᐃᑦ ᐃᓕᖁᓯᑐᖃᕆᖏᑦᑕᖓ ᐊᒻᒪ ᐱᑕᖃᕐᓱᓂ ᐃᓄᑦᑎᑐ 
ᐅᖃᐅᓯᖅᑕᒥ ᒪᓃᓕᑎᑖᕇᓐᓂᑦ ᖃᐅᕋᔪᒌᒃᑐᓪᓗ , ᐊᑎᖃᖅᑐᐃᑦ ᐱᔾᔪᑎᒋᑦᓱᒍ ᐋᖃᓘᓇ ᐱᑕᖃᕐᑐᖏᓐᓇᕐᒪ 
ᖃᐅᕋᔪᒌᒃᑐᑦ ᐊᒻᒪ ᒪᓃᓕᑎᑖᕇᓐᑐᑦ ᐊᑯᓂᐊᓘᓕᕐᑐ, ᐅᕙᑦᓯᐊᕈᐊᓗᓂ ᖃᐅᔨᒪᔾᔭᔪᖏᑕᕗᓪᓕ ᐅᔾᔨᕆᔭᖃᓚᐅᕐᓇᑕ 
ᐊᑎᖃᕆᐊᖏᓐᓄ ᑕᐅᒎᑎᖃᕆᐊᖏᓐᓄᑦ ᑭᓯᒥᓕ ᑕᐃᒪᐃᑐᖃᕐᓱᓂ. 
 
ᐊᑭᕋᖅᑐᓂᐊᕐᑕᕋ ᒪᓕᒐᖅ 12 ᑭᓯᒥ ᐱᑕᖃᑲᓂᓐᓂᕈᓂ ᖃᐅᔨᓴᑕᐅᓯᒪᔪᓂ ᓄᓇᓕᐅᔪᓂ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᖓᔪᖃᖅ ᑖᒻᓴᓐ. 
 
ᐊᖓᔪᖄᖅ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑖ. ᐊᒥᓱᐃᑦ ᐃᓄᐃᑦ ᐃᖃᓗᖕᓂ ᐅᖃᖅᓯᒪᓪᓗᑎ 
ᐃᒪᐃᒻᒪ ᑐᑭᓯᒪᑦᓯᐊᖏᑦᑐᐃᑦ ᒪᓕᒐᖅᒧ ᒫᓐᓇᐅᔪᖅ ᖃᓄᐃᑑᓂᕆᔭᖓᓄᑦ ᐱᔾᔪᑎᒋᑦᓱᒍ 
ᖃᐅᔨᒃᑲᖅᑕᐅᓯᒪᖏᓐᓂᖏᓄᑦ. ᖁᔭᓐᓇᒦᖅᑕᒃᑲ ᖃᐃᔨᒪᒍᓐᓇᕐᓂᖏᓐᓄᑦ ᑲᑎᒪᕕᖕᒧ ᐅᓐᓄ ᐱᔾᔪᑎᒋᑦᓱᒍ 
ᑕᒪᒃᑯᐊᑦᑕᐅᖅ ᑭᒡᒐᑐᖅᑕᐅᒻᒪᑕ ᐃᓚᖏᓐᓄ ᒪᓕᒐᓕᐅᖅᑎᓄᑦ ᑕᕝᕙᓂ. 
 
ᐃᓱᒪᒋᔭᕋᓕ ᖃᐅᔨᒪᒌᕐᑐᒍ ᐃᒪᐃᒻᒪ ᐅᕙᖓᑦᑕᐅᖅ, ᑕᒪᖅᒥᓗ ᖃᐅᔨᒪᔪᐃᑦ ᖃᓄᐃᓕᓂᕆᓯᒪᔭᕐᓅᕙᖓ ᑕᒪᑐᒧᖓ 
ᒪᓕᒐᖅᒧ. ᑐᑭᓯᓂᕐᓗᑦᑕᐅᓯᒪᑦᓱᖓᓗ ᓄᓇᑦᓯᐊᖅ ᐱᕙᓪᓕᐊᔪᖏᑎᒍᑦ ᐊᒻᒪ ᓈᓚᐅᓯᕆᔨᑯᓐᓄᓪᓗ 
ᐃᒪᐃᓕᓂᕋᕐᑕᐅᑦᓱᖓ ᐊᑭᕋᖅᑐᕆᐊᓐᓄᑦ ᒪᓕᒐᖅᒧ ᐃᓕᖓᓂᖃᕐᑐᓄᑦ ᒪᓃᓕᑎᑖᕇᓐᓄᑦ ᖃᐅᕋᔪᒌᒃᑐᓪᓗ 
ᐃᓱᒫᓘᑎᒋᔭᕐᓄᑦ. 

1981ᒥ ᒐᕙᒪᑯᖃᑯᑦ ᑲᓇᑕᒥ ᐱᓕᕆᐊᖃᕇᓚᐅᕐᓯᒪᒻᒪᑕ ᐃᓚᒋᔭᐅᑦᓱᓂ ᖃᓄᐃᑦᑐᓂ ᑭᒃᑯ ᐊᐃᑉᐸᖃᕈᒪᓂᖏᑦ 
ᐅᕙᓂ ᒪᓕᒐᖅᒥ ᐊᒻᒪ ᐃᓄᑦᑎᑐᑦ ᐅᖃᖅᓯᒪᒌᕐᓱᓂ ᐱᔪᒪᓯᒪᓂ ᐊᐃᑉᐸᖃᕈᒪᓂᕐᒧ ᐊᖑᑕᐅᒐᓗᐊᕈᓂ 
ᐊᖅᓇᐅᒐᓗᐊᕈᓂ, ᐃᒪᐃᓕᖓᑦᓱᓂ ᐱᑕᖃᕐᓱᓂ ᐅᖃᐅᓯᖅᑕᕆᔭᖓᓄᑦ ᒫᓐᓇᐅᓂᖓᓂ. 
 
ᑭᓯᒥ ᐃᓚᖓᓐᓂ ᐃᒪᐃᑑᒐᓗᐊᕈᓂ ᖃᓪᓗᓈᑎᑑᖅᓂᕆᔭᖓ ᑐᑭᓯᓐᓇᓯᐊᖏᑦᑐ. ᐃᒻᒪᖃ ᐱᔪᒪᓐᓂᕈᒪ ᒪᖅᕉᓐᓂ 
ᐅᐃᖃᕐᓗᖓ ᐅᕝᕙᓗ ᐃᒻᒪᖃ ᐱᖓᓲᔪᖅᑐᓂ ᐅᐃᖃᕈᒪᓐᓂᕈᒪ ᐅᕝᕙᓗ ᐃᒻᒪᖃ ᐊᐃᑉᐸᖃᕈᒪᓐᓂᕈᒪ ᑕᒪᐃᓂ 
ᐊᖅᓇᐃᓇᕐᓂ, ᐅᕝᕙᓗ ᐃᒻᒪᖃ ᐊᖑᑕᐅᓐᓂᕈᒪ ᐊᒻᒪ ᓯᑕᒪᓂ ᓄᓕᐊᖃᕐᓗᖓ ᐅᕝᕙᓗ ᐊᐃᑉᐸᖃᕈᒪᓐᓂᕈᒪ 
ᓄᑲᖅᑎᐅᓂᕐᓴᓂ ᐊᖑᑎᓂ ᐃᖕᓇᐅᓂᕐᓴᐅᓗᖓ ᐊᖅᓇᐅᓪᓗᖓ ᐊᐃᑉᐸᕆᑐᐃᓐᓇᖅᐸᓪᓗᒋ, ᐅᕙᓐᓄᓪᓕ ᑐᑭᒋᔭᖓ 
ᖃᓄᐃᑦᑐᓂ ᑭᒃᑯ ᐊᐃᑉᐸᖃᕈᒪᓂᖏ. ᖃᓄᐃᑦᑐᒥ ᑭᒃᑯ ᐊᐃᑉᐸᖃᕈᒪᓂᖏᑦ ᑐᑭᓯᓂᖅᓗᑦᑕᐅᓯᒪᔪᑦ ᒫᓐᓇ ᐊᒻᒪ 
ᔭᒐᓯᒪᑦᓱᓂ ᑐᑭᒋᔭᖓᓄᑦ. ᐃᒻᒪᖃ ᐃᓚᒋᔭᐅᓂᖏᒃᑯᓂ ᒪᓕᒐᖅᓂ ᓈᒻᒪᒋᓇᔭᖏᑦᑕᕋ ᒪᓕᒐᖅ, ᑭᓯᒥ ᐱᔾᔪᑎᒋᑦᓱᒍ 
ᑕᕝᕙᓃᒌᑦᓱᓂᓗ ᐃᑲᔪᖅᓱᔾᔮᖏᑦᑕᕋ. 
 
(ᑐᓵᔨᑎᒍ ᐃᓱᓕᑦᑐ) 1981ᒥ ᒐᕙᒪᖓ ᑲᓇᑕᒥ ᓈᒻᒪᑦᓴᓚᐅᖅᓯᒪᖏᒻᒪᑕ ᖃᓄᐃᓕᖓᓂᕆᔭᖏᓐᓄᑦ ᖃᓄᐃᑦᑐᒥ 
ᑭᒃᑯ ᐊᐃᑉᐸᕆᑐᐃᓐᓇᖅᐸᓪᓗᒋ ᐱᔾᔪᑎᒋᑦᓱᒍ ᖃᓄᒋᐊᑲᓐᓂᖅ ᑕᐃᒍᑦᑕᐅᓂᐊᕐᓂᖓᓄᑦ ᖃᐅᔨᒪᓱᑎᒍᓪᓗ 
ᑕᒪᑐᒧᖓ. ᐅᓪᓗᒥᒧᓄᑦ ᖃᐅᔨᔭᐅᓚᐅᕐᓯᒪᓪᓚᕆᖏᑦᑐ ᐱᑦᑕᓯᐊᕐᑐᒥ ᑭᓯᒥ ᐊᖑᑕᐅᖃᑎᒌᑦ ᓄᓇᓕᖓᓂ. 
 
ᐅᖃᐅᔾᔭᐅᓯᒪᓪᓗᑕ ᐃᒪᐃᒻᒪ ᒪᓕᒐᖅ ᐱᐅᒋᐊᖓᓄ; ᓱᓕᔪᕆᔭᒃᑯᓪᓕ ᐃᒪᐃᒻᒪ ᐱᐅᒋᐊᖓᓂ ᑭᓯᒥ ᐅᑯᓄᖓ 
ᐃᓚᖓ, ᖃᓄᐃᑦᑐᒥ ᑭᒃᑯ ᐊᐃᑉᐸᖃᕈᒪᓂᖏᑦ. ᑲᑎᒪᔩᑦ ᐱᓕᕆᓯᒪᓪᓗᑎ ᐱᐅᔪᓂ ᐃᖃᓇᐃᔮᒥ ᖃᐅᔨᓴᖅᓂᕐᓄ, 
ᑕᐃᒪᐃᑦᓯᒪᓪᓗᑎ ᑕᒪᑐᒧᖓ ᓂᕈᐊᖅᓂᕐᓄᑦ ᒪᓕᒐᖅ, ᑕᐃᒫᑦᑕᐅᖅ ᑲᑎᒪᔨᑦ, ᐊᐅᓪᓚᐸᑦᓱᑎ ᑕᒪᐃᓄ ᓇᓪᓕᐊᓄᑦ 
ᐃᓚᒋᑦᓱᒋ ᓂᕈᐊᖅᓂᖅᓄᑦ ᒪᓕᒐᖅ. 
 
ᐃᒻᒪᖃᓗ ᐃᓱᒪᖃᓐᓂᕈᑎ ᐃᓄᐃᑦ ᐱᔪᓐᓇᐅᑎᖏᑦ ᒪᓕᒐᖅᒧ ᐱᒻᒪᕆᐅᒋᐊᖓᓄ ᐃᒪᐃᑑᓗᓂ ᓂᕈᐊᖅᓂᖅᓄᑦ 
ᒪᓕᒐᖅ ᖄᖏᕇᕐᓯᒪᓕᕋᔭᕐᑐᐃᑦ ᐊᒻᒪ ᖃᐅᔨᒃᑲᐅᑎᔭᐅᓗᑎ ᐱᑦᑕᓯᐊᕐᑐᒥ. ᐃᓄᐃᑦ ᑕᒪᐅᖓᖅᓯᒪᔪᐃ ᐅᓪᓗᒥ 
ᐃᖃᓗᖕᓂ ᑕᒪᖅᒥᓗ ᑕᐸᐃᖅᓱᑦ ᑕᒪᐅᖓᖅᓱᑎ ᐅᖃᕆᐊᕐᓱᑎ ᑐᑭᓯᖏᒋᐊᖏᓐᓄᑦ ᖃᓄᐃᓇᓱᐊᓂᖏᓐᓄᑦ. 
ᐅᖃᖅᓯᒪᑦᓱᖓᑦᑕᐅᖅ, ᐱᑕᖃᖏᒻᒪ 15ᓂ ᐃᓄᖕᓂ ᑭᒃᑯᑐᐃᓐᓇᖅᓂ ᑲᑎᒪᓂᕆᔭᖓᓂ. ᖃᑦᓯᐅᕙᓪᓕ ᐃᓄᐃᑦ 
ᑕᒫᓂᑐᐃᑦ ᐃᖃᓗᖕᓂ ᒥᑦᓴᐅᓯᓗᒋ 5,000, 6,000 ᐊᒻᒪ ᐃᒪᐃᒻᒪᓪᓗ 15 ᐃᓄᐃᑦ ᑕᐃᑲᖓᑦ ᓄᓇᓕᓐᓂᑦ 
ᓴᖅᑭᓚᐅᖅᑐᑦ ᐊᒻᒪᓗ ᐅᖃᓚᐅᖅᑐᖓ ᖃᐅᔨᒪᖏᑦᑐᒥᓂᐅᓂᕋᑦᑐᖓ ᑕᒪᑐᒧᖓ. ᓱᓇᐅᕙ? 
 
(ᑐᓵᔨᑎᒍᑦ) ᐃᒃᓯᕙᐅᑕᖅ, ᐃᐊᑦ ᕼᐅᐊᕐᓐ ᓱᕋᐃᓯᒪᔪᖅ ᐊᒥᓱᓂᒃ ᐃᓅᓯᕐᓂᒃ. ᐃᐊᑦ ᕼᐅᐊᕐᓐ ᖃᐅᔨᒪᔭᐅᔪᖅ 
ᐊᒥᓱᓄᑦ ᐃᓄᓐᓄᑦ ᓄᓇᕗᒻᒥ. ᐃᐊᑦ ᕼᐅᐊᕐᓐ ᓱᕋᐅᓯᒪᔪᖅ ᐊᒥᓱᓂᒃ ᐃᓅᓱᒃᑐᐃᑦ ᐃᓱᒪᖏᓐᓂᒃ, ᐊᒥᓱᐊᓗᐃᑦ 
ᐃᓅᓱᒃᑐᐃᑦ ᐃᓱᒪᖏᓐᓂᒃ ᓄᓇᓕᓐᓄᖃᑦᑕᓚᐅᕐᒪᑦ ᐊᓯᖏᓐᓄᑦ ᐊᒻᒪᓗ ᐊᖑᑎᓂᒃ ᐱᓂᕐᓗᖃᑦᑕᓚᐅᖅᑐᓂ. 
 
ᖃᐅᔨᓚᐅᕈᑦ ᖃᓄᐃᓕᐅᕐᓂᕆᔭᒐᓂᒃ, ᓈᒻᒪᒋᒐᔭᓚᐅᖅᐱᑎᒍ? ᐅᖃᐅᓯᖃᖅᑭᑖ, ᐱᐅᒋᒍᓐᓇᖏᒃᑯᑦᑎᒍ 
.ᖃᓄᐃᒃᓴᖏᒃᑯᑕ ᖃᓄᐃᓕᐅᕐᓂᕆᓚᐅᖅᑕᖓᓂ, ᓈᒻᒪᖏᑦᑐᖅ. ᐊᒥᓲᓯᒪᒻᒪᑕ ᐃᓅᓱᒃᑐᐃᑦ ᐊᖑᑎ ᐃᒻᒥᓃᖅᓯᒪᔪᑦ 
ᐱᓂᕐᓗᒃᑕᐅᓂᑯᐃ ᐃᐊᑦ ᕼᐅᐊᕐᓐᒧᑦ. ᑕᐃᒫᒃ ᐊᖏᕈᓐᓇᖏᓚᕋ ᐅᖃᐅᓯᖅᑕᖓ ᐊᕐᓇᐅᖃᑎᒌᒍᒪᓂᖅ 
ᐊᖑᑏᐅᖃᑎᒥᓃᒍᒪᓂᖅ ᑕᕝᕙᓂ ᒪᓕᒐᕐᒥ. 
 
ᐃᓕᑕᕆᔭᐅᓯᒪᔪᑦ ᐊᕐᓇᐃᑦ ᑲᑎᒪᔨᖏᑦ ᑲᑎᒪᓂᖃᓚᐅᕐᒪᑕ ᐃᖃᓗᓐᓂ ᐊᒻᒪᓗ ᖃᐅᔨᒪᔭᐃᓐᓇᕆᓗᒋᑦ ᐊᒻᒪᓗ 
ᑭᒃᑰᒪᖔᑕ ᖃᐅᔨᒪᓪᓗᒋᑦ ᐅᖃᖃᑎᒋᓯᒪᓪᓗᒋᓪᓗ. ᐅᖃᐅᓯᖃᕋᓱᐊᖅᑎᓪᓗᒋᑦ ᐃᓱᒪᒋᔭᒥᓂᑦ ᑕᒪᑐᒧᖓ ᒪᓕᒐᒃᓴᒧᑦ, 
ᐅᖃᐅᔾᔭᐅᓚᐅᖅᑐᑦ ᐅᖃᐅᓯᖃᕆᐊᖃᖏᓐᓂᕋᑦᑕᐅᓪᓗᑎᒃ. 
 
ᑭᒃᑯᓐᓂᑦ ᐅᖃᐅᔾᔭᐅᓚᐅᖅᑲᑦ? ᐃᖅᑲᓇᐃᔭᖅᑎᓄᑦ ᐊᒻᒪᓗ ᐅᖃᐅᔾᔭᐅᓚᐅᖏᑦᑐᑦ ᐅᖃᐅᓯᖃᕈᔭᐅᓗᑎᒃ 
ᐊᑭᕋᑦᑐᕐᓗᑎ ᒪᓕᒐᒃᓴᒥᒃ. ᑲᑉᐱᐊᓵᖅᑕᐅᓚᐅᖅᑐᑦ, ᐃᓐᓇᑐᖃᐃᑦ, ᐊᕐᓇᐃᑦ. ᑲᑉᐱᐊᓱᓕᓚᐅᖅᑐᑦ ᐊᒻᒪᓗ 
ᑐᓂᔭᐅᓗᑎᒃ ᑎᑎᖅᑲᒥᒃ ᐅᖃᐅᔾᔨᔪᒥᒃ ᐊᑭᕋᑦᑐᕐᓂᐊᕈᑦᓯᐅᒃ ᐊᖑᑏᓐᓇᐃᑦ ᐊᕐᓇᐃᓇᐃᑦ, ᑲᑎᒪᔨᐅᒍᓐᓇᖏᑦᑐᑎᑦ. 
ᑕᐃᒪᓐᓇᐃᑦᑐᒥᒃ ᑎᑎᖅᑲᐅᓯᐊᓚᐅᖅᑐᑦ. 

ᑭᓇ ᐅᖃᕈᓐᓇᓂᖅᓴᐅᒻᒪᑦ? ᑕᐃᒃᑯᐊ ᐊᖑᑏᓐᓇᐃᑦ ᐊᕐᓇᐃᓇᐃᑦ? ᐅᕙᒎᖏᑦᑑᖅ? ᑭᒃᑯᓕᒫᓂᒃ 
ᑐᓐᖓᓱᒃᑎᑦᑎᖃᑦᑕᖅᑐᒍᑦ. ᓇᒻᒥᓂᖅ ᐃᓪᓗᖃᑦᑐᖅᑦ, ᒥᑭᓂᖅᐹᖑᔪᑦ ᐱᔪᓐᓇᕐᓂᖃᑉᓂᖅᓴᐅᔪᑦ ᐃᓄᖏᓐᓂᒃ 
ᓄᓇᕗᒻᒥ. 100-ᐳᓴᓐᒥᑦ ᓱᓇᓕᒫᓄᑦ. ᖃᓄᐃᑦᑐᑐᐃᓐᓈᓗᓐᓂᒃ ᐱᔪᓐᓇᐅᑎᓖᑦ, ᑲᑉᐱᐊᓱᖏᑦᑐᑦ. 
ᖃᓄᐃᑦᑐᑐᐃᓐᓈᓗᓐᓂᒃ ᐃᖅᑲᓇᐃᔮᓖᑦ ᐱᔪᒪᔭᒥᓂᑦ. 
 
ᑐᑭᓯᒍᓐᓃᕋᕕᐅᒃ ᑖᓐᓇ ᑕᐃᒪᓐᓇᓴᐃᓐᓇᖅ ᑐᓴᖃᑦᑕᕋᑦᑎᒍ ᑐᑭᓯᖏᓐᓇᕋᑦᑐᑕ , ᓈᒻᒪᒋᔾᔮᖏᑕᕗᑦ. 
 
ᓱᕐᓗ ᐃᓱᒪᖃᕈᓐᓃᖅᑐᒍᑦ ᓇᒻᒥᓂᖅ. ᑐᑭᓯᑦᑎᐊᖅᑐᑕ ᒪᓕᒐᒃᓴᖅ ᑭᓱᒨᒪᖔᖅ. ᐊᓯᔾᔩᓂᐊᖅᑭᑖ ᒎᑎᐅᑉ 
ᒪᓕᒐᖏᓐᓂᒃ; ᓈᒻᒪᒋᓂᐊᖅᑭᑎᕘᑦ ᐊᕐᓈᐃᓇᐃᑦ ᐊᖑᑏᓐᓇᐃᑦ ᑲᑎᑎᑕᐅᖃᑕᕈᒪᓂᖏᑦ ᐊᒻᒪᓗ ᖁᕕᐊᓱᖁᓗᒋᑦ? 
ᑕᐃᒪᓐᓇᐃᒍᒪᕕᑖ? 
 
ᐊᓯᔾᔩᔮᖅᑰᖏᓐᓇᑦᑕ ᒪᓕᒐᖏᓐᓂᒃ ᐸᐃᑉᐹᖁᑏᑦ. ᐊᒥᓲᒻᒪᑕ ᐃᓄᐃᑦ ᓄᓇᕗᒻᒥ ᐃᓄᓯᕆᔭᖏᑦ ᓱᕋᑦᑕᐅᑎᓪᓗᒋᑦ 
ᐱᑦᑎᐊᖅᑕᐅᖏᓐᓂᕐᒧᑦ ᑕᐃᒃᑯᓄᖓ ᐃᓄᓐᓄᑦ ᐱᓂᕐᓗᒃᑕᐅᓯᒪᓂᑯᓄᑦ ᐃᑦᑎᒎᓐᓂᒃᑯᑦ, ᐊᖑᒻᒧᑦ. 
 
ᐃᓕᓴᐃᔨᐅᔪᑦ ᐅᑉᐱᕆᔭᐅᓯᒪᔪᑦ ᐱᓂᕐᓗᒃᓯᒪᔪᑦ ᑕᐃᒃᑯᓂᖓ ᐊᖑᑎᓂᒃ ᐊᒻᒪᓗ ᐊᒥᓱᑦ ᐃᒻᒥᓃᖅᓯᒪᔪᑦ 
ᐋᓐᓂᖅᓯᒪᔭᐅᒻᒪᑕ ᐃᓕᖅᑯᓯᕆᖏᒻᒪᒍ, ᑕᒪᓐᓇ ᐊᕐᓇᐅᖃᑎᒥᓃᒍᒪᓂᖓ ᐊᖑᑎᐅᖃᑎᒥᓃᒍᒪᓂᖓᓗ. 
 
ᐃᒃᓯᕙᐅᑖᖅ, ᐅᓪᓗᒥ, ᑲᑉᐱᐊᓇᖅᓯᒻᒪᑦ ᐊᕐᓇᐃᓈᒃ ᐊᖑᑏᓐᓈᒃ ᐊᐃᑉᐸᕇᒃᑎᓪᓗᒋᒃ ᐅᓪᓗᒥᐅᓕᖅᑐᖅ. 
ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᐅᔪᑦ ᐱᐅᔪᖅ. ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᓄᑦ ᒪᓕᒐᖅ ᐊᒃᓱᐊᓗᒃ ᐱᐅᔪᖅ, 
ᑐᑭᓯᓇᑦᑎᐊᖅᑐᖅ ᑕᐃᓐᓇ ᐱᐅᓯᑎᓐᓇᓱᑐᐃᓐᓇᖅᑕᕗᑦ, ᐅᕝᕙᓕᑭᐊᖅ ᐲᕐᓗᒍ ᐋᖅᑭᒋᐊᕐᓗᒍᓗ. 
 
ᐃᒃᓯᕙᐅᑕ, ᖃᐅᔨᒪᓐᖏᓗᐊᕐᓂᑎᓐᓄᖃᐃ, ᐃᓕᓯᒪᓐᖏᓗᐊᕐᓂᑎᓐᓄ ᑐᑭᓯᐅᒪᓐᖏᓗᐊᕐᓂᑎᓐᓄᑦ 
ᖃᓄᐃᓕᐅᖅᐸᓪᓕᐊᓂᖏᓐᓄᑦ ᓯᓚᕐᔪᐊᒥ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ ᖃᓄᐃᑦᑐᓂ ᑭᒃᑯᑦ 
ᐊᐃᒃᐸᖃᕈᒪᓂᖏᓐᓂᒃ ᑕᐃᒪᐃᑦᑐᕈᔪᓐᓂᒃ, ᑕᒪᓐᓇ ᐱᔾᔪᑎᒋᔭᑐᐊᕆᕙᓪᓚᐃᓪᓗᒍ ᐊᖏᓐᖏᒐᓱᐊᖅᐸᕗᑦ ᑕᒪᓐᓇ 
ᒪᓕᒐᒃᓴᐅᔪᖅ. 
 
ᐊᑐᖅᑐᑕ ᖃᐅᔨᒪᑦᑎᓐᓂᒃ, ᑕᐃᒪᓕᖃᐃ ᑕᒪᒃᑯᐊ ᖃᓄᐃᒋᒐᔭᓐᖏᓚᕗᑦ ᐊᕐᓇᐃᓐᓇᐃᑦ ᐊᖑᑕᐃᓐᓇᐅᔪᑦ 
ᐊᐃᒃᐸᕇᖑᔪᑦ. ᐃᒃᓯᕙᐅᑖᖅ, ᓄᓇᑦᑎᓐᓂ, ᑐᓴᖃᑦᑕᕐᓯᒪᔪᖓ ᓇᓚᐅᑎᒃᑯᑦ ᐅᖃᖅᑎᓪᓗᒋᑦ ᓇᓚᐅᑎᒃᑯᓪᓗ 
ᑐᑭᓯᒋᐊᖅᑎᓯᒪᓪᓗᒋᑦ. ᐳᓚᕋᖃᑦᑕᕐᓯᒪᒋᓪᓗᖓᓗ ᐃᓐᓇᐅᔪᓂᒃ ᐅᖃᖃᑎᒋᓂᐊᕐᓗᒋᑦ ᑭᒃᑯᑐᐃᓐᓇᕐᓄᑦ 
ᐱᔪᓐᓇᐅᑎᐅᔪᓄᑦ, ᑭᓯᐊᓂᓕ ᐅᖃᐅᓯᖃᕐᓯᒪᓐᖏᑦᑐᖓ ᖃᓄᐃᑦᑐᓂᒃ ᑭᒃᑯᑦ ᐊᐃᒃᐸᖃᕈᓐᓇᕐᓂᖏᓐᓂᒃ. ᑭᓯᐊᓂ 
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ. 
 
ᑭᓯᐊᓂᓕ ᑕᒪᓐᓇ ᑐᓴᖅᑕᐅᑐᐊᕋᒥ, ᐊᒃᑲᓚᐅᖅᑐᑦ, ᑕᐃᒪᐃᑦᑐ ᐃᓄᐃᑦ ᐃᓕᑕᕆᔪᒪᓐᖏᓐᓇᑦᑎᒍᑦ ᐊᒻᒪᓗ 
ᒪᓕᒐᕐᒥᓂᐊᖅᐸᑦ, ᑕᒪᓐᓇ ᒪᓕᒐᒃᓴᐅᔪᖅ ᐃᓕᒃᓯᓐᓄ ᐊᖏᖅᑕᐅᖁᓐᖏᑕᕋ. 
 
ᑕᐃᒪᐃᒻᒪᑦ, ᐃᒫᒃ, ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᐊᐃᒃᐸᕇᖑᔪᑦ ᖃᓄᐃᒋᔭᐅᓐᖏᑦᑐᑦ ᓄᓇᕗᒻᒥ, ᑭᓯᐊᓂᓕ 
ᑕᐃᒃᑯᐊ ᐅᕙᑦᑎᓐᓂᒃ ᐱᔪᓐᓇᕐᓂᖃᕐᓂᕐᓴᐅᔭᕐᒪᑕ ᐊᓯᖏᓐᓂᒃ ᐃᓄᓐᓂᒃ. ᐅᕙᑦᑎᓐᓄᑦ ᐅᖃᕈᓐᓇᖅᑐᑦ, ᐅᕙᑦᑎᓐᓄ 
ᐅᖃᕈᓐᓇᖅᑐᑦ, ᒪᓕᒐᓕᐅᖅᑎᓄᑦ, ᐅᕙᑦᑎᓐᓂᒃ ᐊᒃᑳᕈᓐᓇᕆᐊᖃᓐᖏᑦᑐᓯᒥ. 
 
ᐅᖃᖃᑎᒋᔭᐅᓚᓐᖏᓐᓂᖓᓂ ᓄᓇᕗᒻᒥᐅᑕᐅᔪᑦ ᑕᒪᒃᓱᒧᖓ ᑕᒪᓐᓇᓗ ᐊᖏᔾᔭᓐᖏᑕᕋ ᐊᒻᒪ ᐅᖃᐅᑎᔪᓐᓇᖅᑕᕋ 
ᐅᑲᓕᐊᓐᓄᒃ ᐊᓂᖁᓗᒍ ᐅᖃᖃᑎᖃᖁᓗᒍ ᐅᕙᖓ ᐊᑖᑕᖓᓂᒃ ᖃᓄᖅ ᐃᓄᐃᑦ ᐃᓱᒪᒻᒪᖔᑕ ᑕᒪᒃᓱᒧᖓ 
ᐃᓄᐃᑦ ᐱᔪᓐᓇᐅᑎᖏᓐᓄᑦ ᐱᔾᔪᑎᖃᕐᓂᐊᑎᓪᓗᒋᑦ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᐊᐃᒃᐸᕇᓐᓂᖏᓐᓄᑦ. 
ᖁᔭᓐᓇᒦ. ᐃᒃᓯᕙᐅᑕᖅ. 

>>ᐸᒃᑕᖅᑐᖅᑐᑦ 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᔭᕇᓕᖅᑭᑕ? ᐊᖓᔪᖅᑳᖅ ᐃᖕ. 
 

ᐊᖓᔪᖅᑳᖅ ᑭᐅᕙᓐ ᐃᖕ: ᖁᔭᓐᓇᒥᒃ, ᐃᒃᓯᕙᐅᑖᖅ, ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᓪᓗᑕ, 
ᐱᔭᒃᓴᖃᖅᑐᐃᓐᓇᐅᒐᑦᑕ ᐊᒻᒪ ᒪᓕᒐᒃᓴᐅᔪᓂᒃ ᐊᖏᕆᐊᖃᖅᑐᑕ ᐃᑲᔪᕈᑕᐅᓂᐊᖅᑐᓂᒃ ᓄᓇᕗᒻᒥᐅᑕᐅᔪᓄᑦ ᐊᒻᒪ 
ᐅᓇ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᐅᔪᓄᑦ ᒪᓕᒐ ᓴᐳᔾᔨᓯᒪᔪᖅ ᐃᓄᓐᓂᒃ ᐃᓚᐃᓐᓇᖅᑕᐅᔪᓂᒃ, ᓴᐳᔾᔨᓯᒪᕗᖅ 
ᖃᑦᑎᓐᓇᐅᓂᕐᓴᐅᔪᓂᒃ, ᓴᐳᔾᔨᓯᒪᓪᓗᓂ ᑕᐃᒃᑯᓂᖓ ᐃᓄᓐᓄᒃ ᓯᓚᐃᕆᔭᓐᓂᓂᖅᐹᓄᑦ ᓄᓇᑎᓐᓂ. 
 

ᑭᓇᑐᐃᓐᓇᖅ, ᐃᓱᒪᒋᔭᕋ, ᐊᑭᕋᖅᑐᖅᐸᓪᓚᐃᖏᑦᑐᑦ ᐱᔾᔪᑎᒋᔭᖓ ᒪᓕᒐᒃᓴᐅᑉ. ᐊᑐᖅᑕᐅᔭᕆᐊᖃᓐᖏᒻᒪᕆᑦᑐᑦ 
ᐃᓚᐃᓐᓇᕈᑕᐅᔪᓐᓇᖅᑐᑦ ᑎᑎᕋᖅᑕᐅᓯᒪᔪᑦ ᒪᓕᒐᕐᒥ, ᐃᓚᐃᓐᓈᖅᑐᑦ ᒪᓕᓪᓗᒋᑦ, ᖃᓄᐃᑦᑑᓂᖏᑦ, ᑕᒃᑯᖏᑦ, 
ᖃᓄᐃᑦᑐᓂᒃ ᓯᕗᓕᖃᕐᓂᖏᑦ, ᖃᓄᐃᑦᑑᓂᖏᓐᓄᑦ ᐊᑦᑐᐊᓂᖓ, ᓇᑭᑦ ᓄᓇᓕᓐᓂᖓᕐᓯᒪᓂᖓ, ᐃᓄᕕᒥᓂᖓ, 
ᐅᒃᐱᕐᓂᖓ, ᐅᑭᐅᖓ, ᐊᕐᓇᐅᓂᖓ ᐊᖑᑕᐅᓂᖓ, ᖃᓄᐃᑦᑐᓂᒃ ᑭᒃᑯᑦ ᐊᐃᒃᐸᖃᕈᒪᓂᖏᓐᓄᑦ, 
ᖃᑎᑎᑕᐅᓯᒪᓂᖓᓄᑦ, ᐃᓚᒌᖑᔪᑦ ᖃᓄᐃᓕᖓᓂᖓ, ᓇᔾᔨᓂᖓᓄᑦ, ᐊᓯᖏᓪᓗ. 
 

ᑕᐃᒪᓕ ᐱᔾᔪᑎᓪᓚᕆᒋᔭᖓ ᑲᒪᒋᔭᕗᑦ, ᐃᒃᓯᕙᐅᑕᖅ, ᑕᒪᒃᑯᐊ ᖃᓄᐃᑦᑐᓂᒃ ᑭᒃᑯᑦ ᐊᐃᒃᐸᖃᕈᒪᓂᖏᓐᓂᒃ. 
ᕿᒥᕐᕈᓚᐅᕐᓚᕗᑦ ᓱᓕᔪᑦ ᑕᕝᕙᓂ. ᐃᖅᑲᐅᒪᓗᑕ ᐊᔾᔨᑐᐃᓐᓇᕐᒪᒍ ᑲᓇᑕᒥ ᐊᓪᓛᑦ ᓯᓚᕐᔪᐊᒥ. ᑕᒪᓐᓇ 
ᐊᕐᓇᐅᖃᑎᑐᒥᒃ ᐊᖑᑕᐅᖃᑎᒥᒃ ᐊᐃᒃᐸᖃᕐᓂᖅ ᐊᔾᔨᒌᓐᖏᑦᑐᓂᒃ ᐃᓱᒪᖃᕐᕕᐅᒻᒪᑦ ᐊᒻᒪ ᐅᒪᑎᑦᑎᓐᓄᑦ 
ᐃᒃᐱᒋᓪᓗᑎᒍᑦ. 
 

ᐊᒥᓱᑦ ᒪᓕᒐᓕᐅᖅᑏᑦ ᐃᓱᒪᖃᖅᑐᑦ ᓇᒻᒥᓂᖅ ᐃᓱᒪᒋᔭᒥᓐᓂ ᐅᒃᐱᕆᔭᒥᓐᓂᓪᓗ ᒪᓕᒃᑐᒋᑦ ᖃᓄᖅ 
ᐱᕈᕐᓴᔭᐅᓂᕆᓚᐅᖅᑕᓂᒃ, ᒪᓕᒃᑐᒋᑦ ᐅᒃᐱᕐᓂᕆᔭᖏᑦ, ᒪᓕᒃᑐᒋᑦ ᖃᓄᐃᓕᖁᔭᐅᓂᖏᑦ ᑭᒡᒐᖅᑐᖅᑕᖏᓐᓄᑦ, 
ᐅᓪᓗᒥ ᑐᓴᖃᑦᑕᖅᑲᐅᔭᕗᑦ ᐊᖏᓐᖏᓪᓗᒋᑦ ᑕᒪᒃᑯᐊ ᐱᔾᔪᑎᖃᖅᑐᑦ ᐊᕐᓇᐃᓐᓇᐃᑦ ᐊᖑᑕᐃᓐᓇᐃᕐᓂᓪᓗ 
ᐊᐃᒃᐸᕇᓐᓂᐅᔪᖅ ᐅᕝᕙᓘᓐᓃᑦ ᐱᔪᓐᓇᐅᑎᖃᕐᓂᖅ ᑕᒪᒃᑯᐊ ᒪᓕᒃᑐᒋᑦ, ᖃᓄᑎᒋ ᐊᐃᕙᔾᔪᑎᒋᒐᓗᐊᕈᑦᑎᒍᑦ 
ᒪᓕᒐᓕᐅᕐᕕᒻᒥ ᐊᓯᔾᔨᔮᓐᖏᑦᑐᖅ. 
 

ᐊᒥᓱᓪᓗᓯ ᐃᓱᒪᒋᔭᓯ ᓴᓂᕐᕙᕐᓯᒪᔭᓯ. ᑕᒪᓐᓇ ᐊᖏᖃᑎᒋᓐᖏᑕᕋᓗᐊᕋ. ᑭᓯᐊᓂ ᓱᓕᔪᕆᕙᒃᓯ. ᐃᓕᒃᓯ 
ᐃᓱᒪᓕᐅᕆᐊᖃᕋᑦᓯ ᐊᑐᓂᑦ ᒪᓕᒐᓕᐅᖅᑎᐅᓪᓗᓯ ᓂᕈᐊᖁᓪᓗᒋᑦ ᐃᓱᒪᒋᔭᕐᓄᑦ ᐅᕝᕙᓘᓐᓃᑦ ᑭᒡᒐᑐᖅᑕᖏᑕ 
ᐃᓱᒪᒋᔭᖏᓐᓂ. ᑭᓯᐊᓂᓕ ᐊᐱᕆᕙᔅᓯ ᐃᓱᒪᒋᖔᕐᓗᒋᑦ ᐊᓯᓐᓄᑦ ᐅᑉᐱᕆᔭᐅᔪᑦ ᐊᒻᒪᓗ ᑕᐃᒃᑯᐊ 
ᐊᔾᔨᒋᓐᖏᑕᖏᓐᓂ ᐃᓱᒪᒋᔭᐅᔪᑦ ᓱᕐᓗ ᐅᕙᖓᑎᑐᑦ. 
 

ᐃᓱᒪᒋᔭᕋᓕ ᒪᓕᒐᓕᐅᖅᑎᐅᓂᓐᓂ ᑲᒪᒋᒋᐊᓕᕗᑦ ᑕᒪᒃᑯᐊ ᓴᓂᕐᕙᕐᓗᒋᑦ ᓇᒻᒥᓂᖅ ᐃᓱᒪᒋᔭᒐᕗᑦ, ᓴᓂᕐᕙᕐᓗᒋᑦ 
ᑭᒡᒐᑐᖅᑕᐅᔪᑦ ᐃᓱᒪᒋᔭᖏᓐᓂ ᑲᒪᑎᓪᓗᖓ ᐊᖏᔫᓂᖅᓴᒥᑦ ᑐᓐᖓᕕᐅᓂᐊᖅᑐᒥᑦ ᑭᒃᑯᑐᐃᓐᓇᐃᑦ 
ᐱᔪᓐᓇᐅᑎᖏᓐᓂ ᓱᕐᓗ ᑖᓐᓇ ᒪᓕᒐᒃᓴᖅ ᐅᓪᓗᒥ ᑲᒪᒋᔭᑦᑎᓐᓂ. 
 

ᐊᒻᒪᓗ ᐃᒃᓯᕙᐅᑖᖅ, ᖃᐅᔨᒪᓪᓚᕆᓐᖏᓚᖓ ᓄᓇᖃᖅᑳᑐᒥᓃᑦ ᐱᔪᓐᓇᐅᑎᖏᓐᓂ ᐅᕝᕙᓘᓐᓃᑦ 
ᐊᔾᔨᒌᓐᖏᑎᑦᑎᓂᕐᒥᑦ ᐊᑐᖅᑕᐅᔪᓄᑦ ᓄᓇᖃᖅᑳᑐᒥᓂᕐᓄᑦ ᐃᓄᓐᓄᑦ, ᐊᒥᓲᔪᓯ ᐊᑐᖃᑦᑕᖅᓯᒪᕗᓯ ᐅᕝᕙᓘᓐᓃᑦ 
ᖃᐅᔨᒪᓂᖅᓴᐅᕗᓯ ᐅᕙᓐᓂ. 
 

ᐊᑐᕐᓂᑰᒋᕗᖓᑦᑕᐅᖅ ᓴᐃᓃᓯᐅᓂᓐᓄᑦ ᐱᕈᖅᐸᓪᓕᐊᑎᓪᓗᖓ ᑕᑯᔅᓴᐅᓪᓗᖓ ᖃᑦᑏᓐᓇᐅᓂᖅᓴᓂᑦ ᕗᕆᑎᔅ 
ᑲᓚᒻᐱᐊ-ᒥ. ᖃᐅᔨᒪᕗᖓᓕ ᐊᔾᔨᒌᑎᑦᑎᖏᓐᓂᕐᒥᑦ ᐃᓄᓐᓂ ᐊᑐᖅᑕᐅᕙᓚᐅᖅᑐᓂᑦ ᐅᐊᑦᑎᐊᕈ ᐊᒻᒪᓗ ᑕᒪᒃᑯᐊ 
ᖃᓄᐃᓕᐅᕈᑕᐅᓯᒪᔪᑦ ᓴᐃᓃᓯ ᐱᓗᐊᖅᑐᒥ, ᑖᒃᓯᔭᐃᖃᑦᑕᖅᑎᑕᐅᓪᓗᑎᑦ ᒐᕙᒪᒃᑯᑦ ᑲᓇᑕᒥ ᐋᖅᑭᑕᐅᓚᐅᖅᓯᒪᔪᑦ 
ᑕᕝᕙᓐᖓᑦ ᓄᓇᖃᕐᓂᑰᓐᖏᑦᑐᓂᑦ ᓄᖅᑲᕐᔪᑎᖃᕐᑎᑕᐅᓪᓗᑎᑦ ᐅᕝᕙᓘᓐᓃᑦ ᐱᔪᓐᓇᐅᑎᖃᕐᑎᑕᐅᒐᑎᑦ 
ᑲᑎᓐᓂᐅᒐᔭᖅᑐᓂᑦ ᓴᐃᓃᓯᒃᑯᑦ, ᐋᖅᑭᑦᑕᐅᓂᑰᒻᒥᓇᑎᑦ ᐃᒪᐅᑉ ᐊᑭᐊᓃᓐᖔᖅᓯᒪᔪᓂᑦ ᐊᒻᒪᓗ 
ᓂᕈᐊᕈᓐᓇᖅᑎᑕᐅᒐᑎᑦ ᓴᐃᓃᓯᐅᔪᑦ ᑭᓯᐊᓂᓕ ᑕᒫᓂᖅᓴᔪᑐᖃᐅᓕᖅᑎᓪᓗᒋᑦ. 
 
ᔮᐸᓃᓯᒃᑯᑦ ᐃᓄᖁᑎᖏᑦ ᐅᓇᑕᕐᓂᕐᔪᐊᖑᑎᓪᓗᒍ, ᔮᐹᓐ ᐱᖃᑕᐅᓚᐅᖅᓯᒪᒻᒪᑦ, ᔮᐸᓃᓯᐅᔪᑦ ᑲᓇᑕᒥ 
ᐊᓄᓪᓚᓰᕕᒻᒨᖅᑕᐅᓚᐅᖅᑯᑦ, ᐱᖁᑎᒋᔭᖏᑦ ᑎᑯᔭᐅᓪᓗᑎᑦ ᒐᕙᒪᒃᑯᓐᓄᑦ ᑲᓇᑕᒥ ᔮᐸᓃᓯᐅᓂᖏᓐᓄᑦ. 

ᐃᒃᓯᕙᐅᑖᖅ, ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦ ᐊᒻᒪᓗ ᖃᓄᐃᓕᐅᕈᓐᓇᕐᓂᖏᑦ ᓴᖅᑭᓚᐅᖅᑯ 
ᐊᕐᕌᒎᒐᓴᐅᓕᖅᑎᓪᓗᒋᑦ ᑕᒪᒃᑯᐊ ᖃᓄᐃᓕᐅᕈᑕᐅᔪᓐᓇᐃᓪᓕᖁᓪᓗᒋᑦ ᐅᓪᓗᒥᐅᓕᖅᑐ. ᐃᒃᓯᕙᐅᑖᖅ, ᑕᒪᓐᓇ 
ᐅᖃᐅᓯᕆᓚᐅᖅᑐᒍ, ᓂᐊᖁᕗᑦ ᓯᐅᕋᕐᒨᑎᑦᑕᐃᓕᓚᕗᑦ ᐊᒻᒪᓗ ᖁᔭᓈᓐᖏᓪᓗᒋᑦ ᐱᒻᒪᕆᐅᓂᐅᔪᑦ 
ᐊᔾᔨᒌᑎᑦᑎᓂᕐᒥᑦ ᑭᒃᑯᑐᐃᓐᓇᕐᓄᑦ ᐱᓗᐊᖅᑐᒥ ᑕᒪᒃᑯᓄᖓ ᖃᓄᐃᑦᑐᓂᑦ ᑭᒃᑯᑦ ᐊᐃᑉᐸᖃᕈᒪᓂᖏᓐᓪᓂ. 
 
ᑐᓴᖅᑯᖓ ᐅᖃᐅᓯᐅᔪᓂᑦ, ᐱᔾᔪᑎᖃᕐᑐᑎᑦ, ᐱᔪᓐᓇᓯᓐᖏᓇᑦᑕ ᑲᒪᓂᕐᒥᑦ ᑕᒪᔅᓱᒥᖓ ᒪᓕᒐᒃᓴᐅᔪᒥᑦ, ᐊᓯᖏᓐᓂ 
ᓯᕗᓪᓕᐅᒋᐊᓕᓐᓂ ᑲᒪᒋᐊᖃᕋᑦᑕ, ᐊᐱᖅᓱᖅᓯᒪᓐᖏᓗᐊᕋᑦᑕ, ᐱᒻᒪᕆᐅᒻᒪᖔᑕ ᐱᒻᒪᕆᐅᓐᖏᒻᒪᖔᑕᓘᓐᓃᑦ 
ᐃᓚᖏᑦ ᒪᓕᒐᓕᐅᖅᑏᑦ ᑕᒪᒃᑯᓂᖓ ᒪᓕᑉᐳᑦ. 
 
ᑭᓯᐊᓂᓕ ᑐᑭᖓ, ᐃᒃᓯᕙᐅᑖᖅ, ᓈᒻᒪᓴᖅᑯᑎᑦ ᐅᕝᕙᓘᓐᓃᑦ ᐊᑭᕋᖅᑐᖅᑯᑎᑦ ᐊᔾᔨᒌᑎᑦᑎᓂᕐᒥᑦ ᑭᒃᑯᑐᐃᓐᓇᕐᓂᑦ. 
ᑲᒪᒋᐊᖃᖅᑯᒍᓪᓕ ᓈᒻᒪᑦᑐᒥᑦ ᐊᒻᒪᓗ ᐊᔾᔨᒌᑎᑦᑎᓂᕐᒥᑦ ᖃᓄᐃᓕᐅᕈᑎᐅᔪᓂᑦ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᐊᒻᒪᓗ 
ᐱᓗᐊᖅᑐᒥ, ᐃᒃᓯᕙᐅᑖᖅ, ᑕᒪᒃᑯᐊ ᓯᓚᐃᕐᕆᔭᕐᓂᓂᖅᐹᖑᔪᑦ. 
 
ᐃᒃᓯᕙᐅᑖᖅ, ᑕᒪᓐᓇ ᐃᑲᔪᖅᓱᓂᐊᖅᑲᕋ ᒪᓕᒐᒃᓴᐅᔪᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᔭᒃᑲ ᑲᑦᑐᒃ, ᑐᑐ ᐊᒻᒪᓗ ᐱᑯ. ᐊᖓᔪᖅᑳ ᑲᑦᑐᒃ. 
 
ᐊᖓᔪᖅᑳ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᓂᐊᖅᑕᒃᑲ ᓇᐃᓈᕐᓂᐊᖃᒃᑲ ᑕᒪᔅᓱᒪ 
ᒪᓕᒐᒃᓴᐅᑉ ᒥᔅᓵᓄᑦ ᐅᖃᐅᓯᕆᔭᑦᑎᓐᓂ. ᐅᖃᐅᓯᔅᓴᖃᕆᕗᖓᑦᑕᐅᖅ ᑕᒪᔅᓱᒪ ᒥᒡᓵᓄᑦ. 
 
ᐃᒻᒪᖃ ᐱᒋᐊᕈᑎᖃᕐᓂᐊᖅᑯᖓ ᒐᕙᒪᒃᑯᑦ ᓯᕗᓪᓕᖅᐹᒥ ᐅᑭᐅᖅᑕᖅᑐᒨᖃᑦᑕᓕᖅᑎᓪᓗᒋᑦ ᐊᒻᒪᓗ ᐅᕙᖓ 
ᐱᖃᑕᐅᓚᐅᕆᕗᖓ ᐊᑐᖅᑕᐅᕙᑦᑐᓂᑦ ᐊᓯᑦᑎᓐᓄᑦ. 
 
ᑕᖅᑭᓂᑦ ᖁᓕᓂᑦ ᓅᑎᑕᐅᓯᒪᕙᓚᐅᖅᑯᖓ ᐊᓯᐊᓄᑦ ᓄᓇᓕᐅᔪᒧᑦ ᐃᓕᓐᓂᐊᕆᐊᖁᔭᐅᓪᓗᖓ ᐊᒻᒪᓗ ᑕᒪᓐᓇ 
ᐃᓱᒪᒋᓪᓗᒍ ᑲᒪᑦᑎᐊᓐᖏᓂᐅᓱᒋᓪᓗᒍ ᐃᓄᖁᑎᑦᑎᓐᓄᑦ, ᐊᓈᓇᓐᓄᑦ ᐊᒻᒪᓗ ᐊᑖᑕᓐᓄᑦ, ᐊᒻᒪᓗ 
ᓇᒻᒥᓂᖅᑖᕆᒍᓐᓇᔾᔮᖏᒃᑯᑎᒍᑦ ᑖᓐᓇ ᒪᓕᒐᐅᔪᖅ ᓄᓇᕗᒻᒥ, ᕿᑐᕐᖓᕗᑦ, ᐃᕐᖑᑕᕆᔭᕗᑦ ᑕᐃᒪᓐᓇ 
ᐊᑐᕐᓂᓗᖃᑦᑕᕋᔭᖅᑯᑦᑕᐅᖅ ᖃᓄᐃᓕᐅᕈᑎᒋᓯᒪᔭᑦᑎᓐᓂ ᐅᐊᑦᑎᐊᕈ. 
 
ᑖᓐᓇ ᒪᓕᒐᐅᔪᖅ ᐅᖃᐅᓯᕆᔭᕗᑦ ᐱᑦᑕᐃᓕᒪᑎᑦᑎᓂᕐᒥᑦ ᐊᑐᕐᓂᓗᑦᑕᐅᕿᔨᖏᓂᕐᒥᑦ ᐃᓅᖃᑎᑦᑎᓐᓄᑦ 
ᓯᕗᓂᑦᑎᓐᓂ. ᐊᑖᑕᒐ ᓯᕗᓂᓐᓂ ᐅᖃᐅᔾᔭᐅᖃᑦᑕᓚᐅᖅᓯᒪᕗᑦ ᐃᓕᓐᓂᐊᕆᐊᓐᖏᑐᐊᕈᒪ ᐱᓂᐊᕐᓂᕋᑦᑕᐅᒐᑎ 
ᓱᕈᓯᐊᕿᐅᔪᓂᑦ ᐊᒻᒪᓗ ᑕᒪᒃᑯᐊ ᑲᑉᐱᐊᓵᕈᑕᐅᕙᓚᐅᖅᑯᑦ ᐊᑐᖅᑕᐅᓪᓗᑎᑦ ᐊᒻᒪᓗ ᐊᒻᒪᓗ ᑲᓐᖑᓱᑦᑎᑦᓯᓇᓱᐊᕐᓃᑦ 
ᑕᒪᓐᓇ ᓈᒻᒪᖏᑦᑑᓯᒪᒻᒪᑕ ᐃᓄᖁᑎᑦᑎᓐᓄᑦ ᐊᒻᒪᓗ ᑕᒪᓐᓇ ᑲᔪᓯᓂᐊᖅᑐᖅ ᑲᔪᓯᑎᓐᖏᒃᑯᑦᑎᒍ ᐅᓇ ᒪᓕᒐᑦᓴᖅ. 
 
ᐊᒻᒪᓗ, ᓴᓂᑭᓗᐊᑦ ᒥᑦᓵᓂ, ᓄᑦᑎᖅᑕᐅᓯᒪᔪᒍᑦ ᐊᓯᐊᓄᑦ ᕿᑭᖅᑕᓂ ᓄᑦᑎᕈᒪᑎᓐᓇᑕ. ᓄᑦᑎᖅᑕᐅᖃᑦᑕᖅᓯᒪᔪᒍᑦ 
ᒐᕙᒪᑐᖃᒃᑯᓐᓄᑦ ᐊᒻᒪᓗ ᑕᒪᓐᓇ ᓈᒻᒪᖏᑦᑑᓯᒪᔪᖅ ᐃᓄᖁᑎᑦᑎᓐᓄᑦ ᐊᒻᒪᓗ ᑕᒪᓐᓇ ᑲᔪᓯᖏᓐᓇᕐᓂᐊᖅᑐᑦ ᐅᓇ 
ᒪᓕᒐᑦᓴᖅ ᑲᔪᓯᑎᓐᖏᑐᐊᕈᑦᑎᒍ. 
 
ᑭᓯᐊᓂ ᐅᐱᒍᓱᒻᒪᕆᑉᐳᖓ ᓱᓕ ᕿᑭᖅᑕᒥᐅᑕᐅᒐᑦᑕ ᖃᓄᐃᓕᐅᕋᓱᐊᖃᑦᑕᖅᓯᒪᒐᓗᐊᖅᑎᓪᓗᒋᑦ ᒐᕙᒪᒃᑯᑦ, 
ᓇᒻᒥᓂᖅ ᑎᒍᓐᖏᑐᐊᕈᑦᑎᒍ ᐅᓇ ᒪᓕᒐᑦᓴᖅ ᓄᓇᕗᒻᒥ, ᑕᐃᒫᑦᓴᐃᓐᓇᖅ ᐱᑦᓯᐊᖅᑕᐅᖏᓪᓗᑕ 
ᐱᐅᓯᖃᕐᕕᐅᑐᐃᓐᓇᕐᓂᐊᖅᑐᒍᑦ. 

ᐅᕙᒍᑦ ᐃᓅᓐᓗᑕ, ᒪᓕᒐᖃᓐᖏᒃᑲᓗᐊᕈᑦᑕ ᑎᑎᕋᖅᓯᒪᔪᓂᒃ, ᓱᓕ ᒪᒐᖃᑦᑐᒍᑦ ᒪᓕᒋᐊᓕᑦᑎᓐᓂᒃ. ᐅᓪᓗᒥ ᓄᑖᓂᒃ 
ᐅᐊᔭᒨᖅᑐᖃᓕᖅᑎᓪᓗᒍ ᐊᒻᒪᓗ ᓄᑖᓂᒃ ᐊᐅᓚᓂᐅᔪᓂᒃ, ᖃᐅᔨᓴᑦᓯᐊᕆᐊᖃᖅᑐᒍᑦ 
ᑎᑎᕋᖅᓯᒪᔪᖁᑎᖃᕋᓗᐊᕐᒪᖔᑦᑕ ᐃᓅᓯᑦᑎᓐᓄᑦ ᐊᑦᑐᐊᔪᓕᒫᓄᑦ. 
 
ᐅᕙᒍᑦ ᐃᓅᓪᓗᑕ ᑲᔪᓯᒍᓐᓇᖅᑐᒍᑦ ᐃᓅᓇᓱᐊᕐᓗᑕ ᑖᓐᓇ ᐱᖁᔭᖅ ᐱᑕᖃᓐᖏᒃᑲᓗᐊᖅᑎᓪᓗᒍ, ᑭᓯᐊᓂ 
ᐊᓯᔾᔨᐸᓪᓕᐊᔪᖃᖏᓐᓇᑎᓪᓗᒍ, ᑕᐃᒪᐃᑦᑐᒥᒃ ᐱᖁᔭᖃᕆᐊᖃᕋᑦᑕ ᒐᕙᒪᒃᑯᑦ ᐊᐃᓚᓂᖓᓄᑦ ᐊᒻᒪᓗ 
ᐱᐅᓯᖃᕐᓂᖓᓄᑦ ᐃᓄᖁᑎᒥᓄᑦ. 
 
ᑕᑯᓐᓇᕋᒪᓕ ᐆᒧᖓ ᒪᓕᒐᑦᓴᒧᑦ ᐱᕚᓪᓕᕈᑕᐅᑐᐃᓐᓇᕐᓂᐊᕆᐊᖓ ᐃᓄᖁᑎᑦᑎᓐᓄᑦ ᐊᒻᒪᓗ 
ᖃᐅᔨᒪᐅᔭᑎᑦᓯᑲᓐᓂᕐᓗᑎᒃ ᓴᐳᑎᔭᐅᓂᖏᓐᓂᒃ ᐱᔪᓐᓇᐅᑎᖏᑦᑕ. ᑕᒪᓐᓇ ᑐᕌᒐᕆᔭᖓ ᐱᖁᔭᐅᑉ. 
 
ᐃᓄᖁᑎᒃᑲ ᑐᑭᓯᔪᓐᖏᑦᑐᑦ ᑐᕌᒐᖓᓂᒃ ᒪᓕᒐᑦᓴᐅᑉ ᖃᐅᔨᒪᒐᑦᑕ ᒪᕐᕉᓕᖅᑲᖓᔪᒻᒪᑕ ᐊᐃᑉᐸᕇᓐᓂᖏᓐᓅᖓᔪᖅ 
ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᐊᒻᒪᓗ ᓄᓕᐊᕈᒪᔭᒥᓂᒃ ᐃᓱᒪᖅᓲᑎᖃᕐᓂᖅ, ᐊᑦᑐᐊᓂᖃᓐᖏᑦᑐᖅ ᐆᒧᖓ 
ᒪᓕᒐᑦᓴᒧᑦ. 
 
ᑕᒪᓐᓇ ᒐᕙᒪᑐᖃᒃᑯᑦ ᑎᒍᒥᐊᖅᑕᖓᑦ ᐊᒻᒪᓗ ᐅᕙᒍᑦ, ᒪᓕᓂᒐᓕᐅᖅᑎᐅᔪᒍᑦ ᓄᓇᕗᒻᒥ ᐱᔪᓐᓇᕐᓂᖃᓐᖏᑦᑐᒍᑦ 
ᐊᐃᑉᐸᕇᑦ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᓪᓗ ᑲᑎᑎᑕᐅᓂᖏᓐᓄᑦ ᐊᒻᒪᓗ ᑕᒪᓐᓇ ᑲᒪᒋᒋᐊᖃᓐᖏᑕᕗᓪᓘᓐᓃᑦ 
ᑎᒍᒥᐊᓐᖏᓇᑦᑎᒍ ᐊᒻᒪᓗ ᖃᓄᑐᐃᓐᓇᖅᓯᐊ ᐅᖃᓕᒪᒐᓗᐊᕈᑦᑕ ᐊᑭᕋᖅᑐᕐᓂᑎᓐᓂᒃ ᐊᕐᓇᐅᖃᑎᒌᑦ 
ᐊᖑᑕᐅᖃᑎᒌᑦ ᐊᐃᑉᐸᕇᓐᓂᖏᓐᓄᑦ ᐊᓯᖏᓐᓄᓪᓗ, ᐊᑦᑐᐃᓂᖃᔾᔮᖏᑦᑐᖅ ᐅᖃᓕᒪᐅᑎᒋᔭᕗᑦ ᐅᖃᐅᓯᖃᕋᑦᑕ 
ᓴᐳᑎᔭᐅᓂᖏᓐᓂᒃ ᓄᓇᕗᒻᒥᐅᑦ. 
 
ᐅᑎᕐᓂᐅᓴᑐᐃᓐᓇᖅᑐᖓ ᑕᕝᕗᖓ ᑕᐃᒫᒃ ᑐᑭᓯᒐᒃᑯ ᒪᓕᒐᑦᓴᖅ ᐊᒻᒪᓗ ᐱᕚᓪᓕᕈᑕᐅᒐᓱᐊᑐᐃᓐᓇᕐᒪᑦ 
ᓴᐳᔾᔨᒍᑕᐅᓗᓂᓗ ᐃᓄᖏᓐᓂᒃ ᓄᓇᕗᒻᒥᐅᑦ. 
 
ᐃᕐᖑᑕᖃᕐᑐᖓ ᐊᔪᕈᑎᓕᓐᓂᒃ ᐊᒻᒪᓗ ᐱᔪᓐᓇᐅᑎᖏᑦ ᓴᐳᑎᔭᐅᓯᒪᖁᒐᒃᑭᑦ ᒐᕙᒪᒃᑯᓐᓄᑦ ᐊᒻᒪᓗ ᐃᓱᒪᖃᕋᒪ 
ᑕᒪᓐᓇ ᒪᓕᒐᑦᓴᖅ ᑕᐃᒪᐃᒍᓐᓇᕆᐊᖓ. ᑕᐃᒻᒪᐃᒻᒪᑦ, ᐃᕐᖑᑕᕋ ᓴᐳᑎᔭᐅᓯᒪᑦᓯᐊᕈᓐᓇᖅᑐᖅ ᐊᑖᓂ ᑖᑦᓱᒪ 
ᐱᖁᔭᐅᑉ ᖃᐅᔨᓴᑦᓯᐊᕈᑕᐅᓗᓂ ᐱᑦᓯᐊᖅᑕᐅᓐᖏᓕᓐᖏᒃᑲᓗᐊᕐᒪᖔᖅ ᐊᔪᕈᑎᖏᑦ ᐱᔾᔪᑕᐅᓪᓗᑎᒃ. 
 
ᐊᒻᒪᓗ, ᑕᐃᒪᐃᒻᒪᑦ,. ᐃᑲᔪᖅᓯᓂᐊᖅᑕᕋ ᒪᓕᒐᑦᓴᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᕐᕉᒃ ᓱᓕ ᐅᖃᕈᒪᒻᒪᑎᒃ. ᑐᑐ ᐊᒻᒪᓗ ᐱᑯ. ᑐᑐ.  
 
ᑐᑐ: ᖁᔭᓐᓇᒦᒃ ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐅᐱᒍᓱᒻᒪᕆᑉᐳᖓ ᐅᓪᓗᒥ ᐅᖃᕈᓐᓇᕋᒪ ᐃᑲᔪᖅᓯᓂᕋᕐᓗᖓ 
ᒪᓕᒐᑦᓴᒥᒃ 120ᒥᒃ, ᐃᓄᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ ᓄᓇᕗᒻᒥ. ᐃᑦᓯᕙᐅᑖᖅ, ᐃᓕᑦᓯᑎᑐᑦ, 
ᖃᐅᔨᒪᑦᓯᐊᖅᑐᖓ ᐅᐱᒍᓱᓪᓚᕆᑦᓯᒪᔪᖓ ᓂᕈᐊᖅᑕᐅᓯᒪᖃᑕᐅᒋᐊᑦᓴᖅ ᐅᕙᓂ ᒪᓕᒐᓕᐅᕐᕕᒻᒥ ᐊᒻᒪᓗ, 
ᐱᒻᒪᕆᐅᑎᑕᓪᓚᕆᐊᓗᒐ ᐊᑐᓕᖅᑎᑦᓯᓂᖅ ᐱᖁᔭᕐᒥᒃ ᐱᕚᓪᓕᕈᑕᐅᓂᐊᕐᓱᓂ ᑭᓇᒃᑯᓕᒫᓄᑦ ᓄᓇᕗᒻᒥᐅᓄᑦ 
ᐊᔾᔨᒌᑎᑦᓯᓗᓂ.  

ᐊᒻᒪᓗ ᐅᖃᒃᑲᓐᓂᖅᑐᖓ, ᐊᐅᓚᔾᔭᐅᑦᑕᐅᔪᖅ ᐱᖁᔭᖅ ᐱᕚᓪᓕᕈᑕᐅᓂᐊᖅᑐᖅ ᐃᓘᓐᓇᖏᓐᓄᑦ ᐊᔾᔨᒌᑎᑦᓯᓗᓂ, 
ᓄᓇᕗᒻᒥᐅᓕᒫᓂᒃ, ᖃᓄᐃᑦᑑᒐᓗᐊᖅᐸᑕ ᐅᕕᓂᖏᑦ, ᖃᓄᐃᑦᑐᒦᓐᖔᖅᓯᒪᒐᓗᐊᖅᐸᑕ, ᖃᓄᐃᑦᑐᒥᒃ 
ᐅᑉᐱᕐᓂᖃᕋᓗᐊᖅᐸᑕ, ᐊᕐᓇᐅᒐᓗᐊᖅᐸᑦ ᐊᖑᑕᐅᒐᓗᐊᖅᐸᑦ ᐊᒻᒪᓗ ᖃᓄᐃᑦᑐᓂᒃ ᐃᓚᖃᕋᓗᐊᖅᐸᑦ. 
 
ᐃᑦᓯᕙᐅᑖᖅ, ᒪᓕᒐᑦᓴᖅ ᓵᑦᑎᓐᓃᑦᑐᖅ ᐅᖃᐅᓯᖃᖅᑐᖅ ᑖᑦᓱᒪᓐᖓᑦ ᑎᒍᒥᐊᖅᑕᐅᔪᒥᒃ. ᐃᓄᐃᑦ 
ᐱᔪᓐᓇᐅᑎᖏᓐᓄᑦ ᒪᓕᒐᖅ ᓄᓇᕗᒻᒧᑦ ᖃᐅᔨᓴᑦᓯᐊᕐᓂᐅᒐᔭᕐᒪᑦ ᓄᓇᕗᒻᒥᐅᓕᒫᑦ ᐊᔾᔨᒌᒥᒃ ᓴᐳᑎᔭᐅᓂᖃᕐᓗᑎᒃ 
ᐊᔾᔨᐅᖏᑎᑕᐅᓂᕐᒧᑦ ᑕᐃᒫᑦᓴᐃᓐᓇᖅ ᓄᓇᕗᒻᒥᐅᓕᒫᑎᑐᑦ. 
 
ᐃᓄᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ ᓄᓇᕗᒻᒥ ᑐᑭᓕᒃ ᐅᓂᕐᓘᑕᐅᔪᓕᒫᑦ ᐊᔾᔨᐅᓐᖏᑎᑕᐅᓂᕐᒧᑦ 
ᕿᒥᕐᕈᔭᐅᒐᔭᖅᑐᑦ, ᖃᐅᔨᓴᖅᑕᐅᓗᑎᒃ ᐊᒻᒪᓗ ᐋᖅᑭᑦᑕᐅᓗᑎᒃ ᓄᓇᕗᒻᒥ, ᐊᐃᑦᑑᑎᒋᑐᐃᓐᓇᕈᓐᓃᕐᓗᒋᑦ 
ᐃᓱᒫᓘᑕᐅᔪᑦ ᒐᕙᒪᑐᖃᒃᑯᓐᓄᑦ ᐃᑉᐱᓱᒍᓐᓂᖃᑐᐃᓐᓇᕆᐊᓕᓐᓄᑦ ᐃᑉᐱᒍᓱᓐᖏᓐᓂᖃᑐᐃᓐᓇᕆᐊᖃᕐᒥᑦᓱᑎᓪᓗ 
ᐃᓅᓯᑦᑎᓐᓂᒃ. 
 
ᑖᓐᓇ ᐃᓱᒫᓘᑕᐅᔪᖅ ᑐᓴᖃᑦᑕᓯᒪᔭᕋ ᐊᒥᓱᐊᖅᑎᖅᓱᒍ ᐅᖃᖅᑕᐅᑎᓪᓗᒍ ᐅᕙᓂ ᒪᓕᒐᓕᐅᕐᕕᒻᒥ 
ᐃᓘᓐᓈᒐᓚᖏᓐᓄᑦ ᒪᓕᒐᓕᐅᖅᑎᓄᑦ ᐅᕙᓃᑦᑐᓄᑦ. ᓇᒥᓂᖅ ᐱᓕᕆᒍᒪᒐᑦᑕ ᐱᓕᕆᐊᑦᓴᓂᒃ. 
ᐃᓚᐅᒋᐊᑐᓐᖏᑦᑐᒍᑦ ᐊᑯᖏᓐᓂ ᐋᑐᕚᑉ. ᓇᒻᒥᓂᖅ ᐱᒍᓐᓇᖅᑐᒍᑦ. ᐱᕈᕐᓂᐅᓕᖅᑐᒍᑦ, ᐅᓐᓃᑦ 
ᑕᐃᒪᐃᓕᓐᖏᒃᑲᓗᐊᖅᑎᓪᓗᒋᑦ ᐃᓚᖏᑦ ᐅᖃᐅᓯᔪᑦ ᐅᕙᓂ. 
 
ᐃᑦᓯᕙᐅᑖᖅ, ᕿᒥᕐᕈᒍᑦᑎᒍ ᐱᐅᓯᐅᓯᒪᔪᑦ ᓄᓇᓚᓕᕐᔪᐊᓄᑦ ᓄᓇᕐᔪᐊᕐᒥ, ᐊᒥᐊᓱᓗᐃᑦ ᐆᑦᑑᑎᑦᓴᐅᔪᑦ 
ᐅᕕᓂᖃᖃᑎᒌᑦ ᓱᒃᑯᔨᐊᖑᖃᑦᑕᖅᓯᒪᔪᑦ, ᐃᓚᖓᓂᓗ ᑐᖁᑕᐅᑦᓱᑎᒃ ᓄᓇᖅᑲᑎᒥᓄᑦ ᐃᓱᒪᖃᖅᑐᓄᑦ ᑖᒃᑯᐊ 
ᐃᓄᐃᓴᓐᓂᖅᓴᐅᔪᑦ ᐃᓅᒋᐊᖃᓐᖏᓂᓴᐅᒋᐊᖏᑦ, ᑕᐅᑐᑦᓱᒋᑦ ᑭᓇᒃᑰᓂᖏᑦ, ᑕᐅᑐᑦᓱᒋᑦ ᐅᕕᓂᖏᑕ ᑕᖅᓴᖏᑦ, 
ᑕᐅᑐᑦᓱᒋᑦ ᐅᑉᐱᕆᔭᖏᑦ ᐅᕝᕙᓘᓐᓃᑦ ᑐᓐᖓᕕᖃᕐᓱᑕ ᓱᓇᑐᐃᓐᓇᕐᓂᒃ ᐊᓯᖏᓐᓂᒃ. 
 
ᐃᑦᓯᕙᐅᑖᖅ, ᐱᐅᓯᐅᓯᒪᔪᖅ ᐅᑭᐅᖅᑕᖅᑐᒥ ᐊᔾᔨᒋᓐᖏᒻᒪᐅᒃ. ᐊᓪᓛᑦ ᐅᓪᓗᒥ, ᑐᓴᖃᑦᑕᖅᓱᒍᑦ ᓇᑭᑐᐃᓐᓇᖅ 
ᐃᓄᓐᓂᒃ, ᐃᓚᒌᓂᒃ, ᓄᓇᓕᓐᓂᒃ ᓄᓇᕗᒻᒥ ᐊᑦᓱᕈᖃᑦᑕᖅᓯᒪᔪᓂᒃ ᐊᔾ-ᐅᖏᑦᑑᑦᑎᑕᐅᑦᓱᑎᒃ 
ᐅᕙᑦᓯᐊᕉᓗᐊᓐᖏᑦᑐᖅ. 
 
ᐊᕐᕌᒍᐃᑦ ᖃᑦᓯᑲᓪᓚᐃᑦ ᐊᓂᒍᖅᑐᑦ, ᓄᓇᕐᔪᐊᕐᒥ ᐊᑦᓱᕈᖃᑦᑕᖅᓯᒪᔪᑦ ᐊᓯᔾᔩᒐᓱᐊᖅᓱᑎᒃ. ᓄᓇᕐᔪᐊᕐᒥ ᑲᑐᔾᔨᖃᑎᒌᑦ 
ᐅᖃᖅᓯᒪᒧᑦ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ ᑲᓇᑕᒥ ᐱᔪᓐᓇᐅᑏᑦ ᐃᓱᒪᖅᓲᑕᐅᔪᓪᓗ ᐆᑦᑑᑎᑦᓯᐊᕙᐃᑦ 
ᐱᕙᓪᓕᐊᓂᐅᓯᒪᔪᓂᒃ ᓴᐳᔾᔨᓂᕐᒧᑦ ᐃᓄᓐᓂᒃ ᐃᓄᐃᓴᑦᑐᓂᒃ. 
 
ᐅᓪᓗᒥᓄᑦ, ᑲᓇᑕᓕᒫᒥ, ᐋᒡᒐᑐᐊᖅ ᓄᓇᕗᒻᒥ, ᐅᑲᖅᑕᐅᓯᒪᒻᒪᑦ ᒪᓕᒐᓕᐅᖅᑎᐅᖃᑎᓐᓄᑦ ᐊᐅᓚᔾᔭᐃᒋᐊᖅᓯᒪᔪᑦ 
ᐃᓄᐃᑦ ᐱᔪᓐᓇᐅᖑᑎᖏᓐᓂᒃ ᐊᑐᐃᓐᓇᐅᑎᑦᓯᔪᓂᒃ ᓴᐳᑎᔭᐅᓂᕐᒧᑦ ᐊᔾᔨᐅᓐᖏᑎᑕᐅᓂᕐᒥᒃ. 
 
ᐃᑦᓯᕙᐅᑖᖅ, ᑕᐃᒪᐃᑦᑐᒥᒃ ᐱᖁᔭᖅᑕᖃᓐᖏᑉᐸᑦ, ᐸᓂᒐ ᐃᖅᑲᓇᐃᔮᖅᑖᕋᓱᐊᓕᖅᐸᑦ ᓄᓇᕗᒻᒥ, 
ᕿᐱᓕᑦᑕᐅᑐᐃᓐᓇᕆᐊᓕᒃ ᐱᔾᔪᑎᒋᓪᓗᒍ ᐊᕐᓇᐅᓂᖓ. ᐅᕝᕙᓘᓐᓃᑦ ᐃᒫᒃ ᐅᖃᖔᓚᐅᕐᓚᒍ, ᐃᑦᓯᕙᐅᑖᖅ, ᐅᓇ 
ᐱᖁᔭᖅ ᐊᑐᖅᑕᐅᒻᒪᑦ ᐊᓯᖏᓐᓂ ᐊᕕᑦᑐᖅᓯᒪᔪᓂ ᑲᓇᑕᒥ, ᕿᑐᕐᖑᐃᑦ ᐋᑐᕚᓕᐊᕐᓂᖅᐸᑦ, 
ᕿᐱᓕᑦᑕᐅᒐᔭᓐᖏᑦᑐᖅ ᑐᔪᕐᒥᕕᒻᒥ ᐃᓅᓂᖓ ᐱᔾᔪᑕᐅᑐᐃᓐᓇᕐᓗᓂ.  
 
ᐃᓄᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ ᖃᐅᔨᓴᑦᓯᐊᕈᑕᐅᒻᒪᑦ ᐊᔾᔨᒌᑎᑕᐅᓕᕋᓗᐊᕐᒪᖔᑦᑕ. ᓄᓇᕗᑦ ᑲᓇᑕᒥ 
ᕿᐱᓗᑦᑎᑑᒋᐊᖃᓐᖏᑦᑐᖅ ᑐᔪᕐᒥᕕᑦᓴᓂᒃ, ᐃᖅᑲᓇᐃᔮᑦᓴᓂᒃ ᐊᒻᒪᓗ ᐊᑐᐃᓐᓇᐅᑎᑦᓯᕕᐅᓂᕐᒥᒃ ᓂᐅᕕᐊᑦᓴᓂᒃ  

 



ᐊᐃᕝᕕᖅ, ᓄᕕᐱᕆ 4, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4538 

ᐱᔨᑦᓯᕋᐅᑎᓂᓪᓗ ᑐᓐᖓᕕᖃᕐᓗᑎᒃ ᐊᔾᔨᐅᓐᖏᑎᑦᓯᓂᕐᒥᒃ ᑭᓇᑐᐃᓐᓇᐅᑉ ᐅᕕᓂᖓᑕ ᑕᖅᓴᖓᓂᒃ, ᑭᓇᑐᐃᓐᓴᐅᑉ 
ᓇᑭᓐᖓᖅᓯᒪᓂᖓᓄᑦ ᐅᕝᕙᓘᓐᓃᑦ ᖃᓄᑐᐃᓐᓇᖅ ᐃᓅᑉ ᒥᑦᓵᓄᑦ. 
 
ᐃᑦᓯᕙᐅᑖᖅ, ᑐᑭᓯᔪᖓ ᐃᓱᒪᑦᓴᖅᓯᐅᕈᑎᖃᕐᓂᖅ ᑖᑦᓱᒪᓐᖓᑦ ᒪᓕᒐᑦᓴᒥᒃ ᐊᑲᕐᕆᔮᕈᑕᐅᓪᖏᑦᑐᓕᒃ ᐊᑐᓂᑦ 
ᐅᖃᐅᓯᕆᖅᑲᐅᔭᑦᑎᓐᓂᒃ. ᐊᑐᓂᑦ ᐱᕈᖅᓴᔭᐅᓯᒪᒐᑦᑕ ᐊᑐᕐᓇᖅᑐᕿᒋᔭᐅᔪᓂᒃ ᐱᕈᖅᓴᔭᐅᒍᑎᖃᖅᓱᑕ, ᒪᓕᒐᖃᕐᓱᑕ 
ᖃᓄᖅ ᐱᐅᓯᖃᕆᐊᖃᕐᒪᖔᑦᑕ ᐃᓅᖃᑎᑦᑎᓐᓄᑦ. 
 
ᐊᑕᐅᑦᓯᒃᑯᓪᓗ, ᐊᑐᓂᑦ ᐃᓘᓐᓇᑕ ᐃᓱᒪᑦᓴᖅᓯᐅᕈᑎᖃᕆᐊᖃᖅᑐᒍᑦ ᐱᓕᕆᐊᑦᓴᕆᔭᑦᑎᓐᓂᒃ ᒪᓕᒐᓕᐅᖅᑎᐅᓪᓗᑕ 
ᐊᒻᒪᓗ ᑭᒡᒐᖅᑐᐃᔨᐅᓪᓗᑕ ᐃᓄᖁᑎᑦᑎᓐᓂᒃ ᓄᓇᕗᒻᒥ ᐊᑦᑐᐃᓂᖃᖅᑐᖅ ᐃᓅᓯᖏᓐᓂᒃ ᑭᒡᒐᖅᑐᖅᑕᑦᑕ. 
 
ᐃᑦᓯᕙᐅᑖᖅ, ᐅᑉᐱᕈᓱᒃᑲᒪ ᐊᒥᓱᑎᒍᑦ ᑲᑎᒪᔨᕈᕈᒪᓯᒪᔪᒍᑦ ᐃᑲᔪᕈᓐᓇᖅᑐᕆᓪᓗᑕ ᐃᓅᖃᑎᑦᑎᓐᓂᒃ. ᑕᒪᓐᓇ 
ᐊᐅᓚᓂᐅᔪᑉ ᐃᓚᖓ ᖃᐅᔨᓴᑦᓯᐊᕐᓂᖅ ᓱᓇᖃᓐᖏᓂᖅᓴᐃᑦ, ᐃᓄᐃᓴᓐᓂᖅᓴᐃᑦ, ᓇᒻᒥᓂᖃᑦᓯᐊᖏᑦᑐᑦ 
ᑐᓪᓕᖃᖅᑕᐅᓕᖏᒃᑲᓗᐊᕐᒪᖔᑕ, ᐳᐃᒍᖅᑕᐅᓕᓐᖏᒃᑲᓗᐊᕐᒪᖔᑕᓗ, ᑲᑕᒐᖅᑕᐅᑐᐃᓐᓇᓕᓐᖏᒃᑲᓗᐊᕐᒪᖔᑕ 
ᓄᑦᑕᖅᑎᒍᑦ ᐊᒻᒪᓗ ᐱᓂᕐᓗᑦᑕᐅᓕᓐᖏᒃᑲᓗᐊᕐᒪᖔᑕ ᐊᔾᔨᐅᓐᖏᑎᑕᐅᓂᒃᑯᑦ. 
 
ᐃᓄᐃᑦ ᓴᐳᑎᔭᐅᔭᕆᐊᖃᖅᑐᕆᒐᒃᑭᑦ. ᐃᓱᒫᓘᑎᓪᓗᐊᑕᐅᔪᖅ ᓄᓕᐊᕐᓂᒃᑯᑦ ᐃᓱᒪᖅᓱᕐᓂᖅ ᐱᖃᓯᐅᑎᑦᓯᒪᒻᒪᑦ 
ᐊᐳᖅᑕᕐᕝᐅᑦᓱᓂ ᐊᔾᔨᐅᓐᖏᑎᑦᓯᓂᕐᒧᑦ. ᓈᒻᒪᒋᓐᖏᒃᑲᓗᐊᕈᑦᓯᐅᒃ, ᓱᓕ ᑕᖅᑳᓃᑦᑐᖅ. 
 
ᐅᓇ ᒪᓕᒐᖅ, ᐃᓚᒍᑦᓯᐅᔾᔨᓂᖅ ᐅᕗᖓ ᒪᓕᒐᕐᒧᑦ ᐅᖃᓐᖏᑦᑐᖅ ᒐᕙᒪᒃᑯᑦ ᐊᖏᕆᐊᖏᑦ, ᕿᐱᓗᒋᐊᖏᑦ, 
ᐊᑭᕋᖅᑐᕆᐊᖏᓪᓘᓐᓃᑦ ᐱᐅᓯᐅᔪᒥᒃ. ᐊᖏᖅᓯᒪᒧᖅ ᑖᒃᑯᐊ ᐃᓅᓯᐅᔪᑦ ᑕᖅᑳᓃᒋᐊᖏᑦ, ᐊᒻᒪᓗ ᑖᒃᑯᐊ ᐃᓄᐃᑦ 
ᓴᐳᑎᔭᐅᓯᒪᒋᐊᖃᕆᐊᖏᑦ. ᑭᓇᒃᑯᓕᒫᑦ ᓴᐳᑎᔭᐅᓯᒪᒋᐊᖃᕐᒪᑕ ᐊᒻᒪᓗ ᑕᐃᒫᑦᓴᐃᓐᓇᖅ ᐱᔪᓐᓇᐅᑎᖃᕐᓱᑎᒃ 
ᑭᓇᒃᓕᒫᑎᑐᑦ. 
 
ᐅᓇ ᒪᓕᒐᖅ, ᐱᖃᓯᐅᑎᓪᓗᒍ ᒪᓕᒐᕐᒥ ᐅᖃᖅᓯᒪᓐᖏᓐᓂᖓᓂᒃ ᐅᑯᐊ ᒐᕙᒪᒃᑯᑦ ᐃᑲᔪᖅᓱᕐᓇᕋᕐᓗᑎᑦ, 
ᐊᖏᓐᖏᓪᓗᑎᓪᓘᓐᓃᑦ ᐊᑭᕋᖅᓱᕐᓗᑎᓪᓘᓐᓃᑦ ᖃᓄᑐᐃᓐᓇᖅ ᐃᓕᖅᑯᓯᕆᔭᐅᔪᒥᒃ. ᐊᖏᕈᑎᖃᑐᐃᓐᓇᖅᑐᖅ 
ᑕᐃᒪᓐᓇᒃ ᐃᓅᓯᕆᔭᐅᔪᖅᑕᖃᕐᒪᑦ, ᐊᒻᒪ ᑖᒃᑯᐊᑦᑕᐅᖅ ᓴᐳᒻᒥᔭᐅᔭᕆᐊᖃᕐᒪᑕ. ᑭᒃᑲᓕᒫᑦ ᓴᐳᒻᒥᔭᐅᔭᕆᐊᖃᖅᐳᑦ 
ᐊᒻᒪ ᐊᔾᔨᒌᓂᑦ ᐱᔪᓐᓇᐅᑎᖃᕐᓗᑎᑦ ᐊᓯᖏᑎᑐᑦ. 
 
ᑕᐃᒪᐃᑦᑐᖅ ᐅᓇ ᒪᓕᒐᖅ, ᐊᒻᒪᓗ ᐱᓕᕆᐊᓐᖏᑦᑐᖅ ᐊᖑᑕᐅᖃᑎᒌᓂᕐ ᐊᕐᓇᐅᖃᑎᒌᓂᒃ ᑲᑎᑎᑕᐅᔪᓂᒃ, 
ᐱᓕᕆᐊᖃᓐᖏᑦᑐᖅ ᑎᒍᐊᕐᓂᐅᔪᒥᒃ. ᑐᓴᖃᑦᑕᖅᓯᒪᖏᓐᓇᖅᑐᒍᑦ ᐅᕙᓂ ᒪᓕᒐᓕᐅᕐᕕᒻᒥ ᐅᓐᓅᔪᖅ. 
ᓇᓗᓕᖅᑎᓯᓂᖅ ᑕᖅᑲᐅᖔᖅᑲᖅᑕᖅ. ᖃᐅᔨᒪᓐᖏᑦᑐᖓ ᐱᔮᕆᒻᒪᖔᑕ, ᐅᕝᕙᓘᓐᓃᑦ ᐃᓄᐃᑦ 
ᑐᑭᓯᓐᖏᑐᐃᓐᓇᖏᒻᒪᖔᑕ ᑭᓯᐊᓂ ᐊᑦᑐᐊᓂᖃᓐᖏᑦᓯᐊᖅᑐᖅ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ 
ᑲᑎᑎᑕᐅᓂᖏᓐᓄᑦ, ᐊᒻᒪᓗ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᑎᒍᐊᕐᓂᖏᓐᓄᑦ. ᐱᔾᔪᑎᖃᖅᑐᖅ 
ᐊᐳᖅᑕᕐᕕᐅᕙᑦᑐᓂᒃ ᐊᔾᔨᐅᓐᖏᑎᑕᐅᓂᕐᒧᑦ ᓄᓇᕗᒻᒥᐅᓕᒫᓄᑦ ᑐᔪᕐᒥᓂᕐᒧᑦ, ᐃᖅᑲᓇᐃᔭᕐᓂᕐᒧᑦ ᐊᒻᒪᓗ 
ᐊᑐᐃᓐᓇᐅᑎᑕᐅᓂᖏᓐᓄᑦ ᓂᐅᕕᐊᑦᓴᐃᑦ ᐊᒻᒪᓗ ᐱᔨᑦᓯᕋᐅᑏᑦ. ᑖᒃᑯᐊᑕᒡᒐ. 
 
ᖃᐅᔨᒪᔪᖓ ᑐᓴᖃᑦᑕᖅᑲᐅᔪᒍᑦ ᐅᖃᐅᓯᐅᔪᓂᒃ ᐅᕙᓂ ᐅᓐᓄ, ᐆᑦᑑᑎᒋᓗᒍ, ᐋᓐᓂᖅᑎᕆᓂᐅᕙᑦᑐᖅ 
ᐃᓕᓐᓂᐊᑎᑦᓯᔨᓄᑦ. ᐳᐃᒍᑦᑕᐃᓕᑕ ᐃᓕᓐᓂᐊᑎᑦᓯᔨᑐᐃᓐᓇᐅᓐᖏᑦᑐᑦ ᐱᓂᕐᓗᑦᓯᒪᒻᒪᑕ ᓱᕈᑦᓯᓂᒃ. ᐊᐃ? 
ᐃᖅᑲᐅᒪᓂᐊᖅᑯᓯ. ᖃᐅᔨᒪᔪᐃᓐᓇᐅᕙᓪᓚᐃᔪᒍᑦ ᐅᖓᑖᓃᒋᐊᖓ ᐃᓕᓐᓂᐊᑎᑦᓯᔩᑦ ᐱᓂᕐᓗᐸᑦᑐᑦ ᑕᖅᑳᓂ. 
 
ᑐᓴᖅᓯᒪᒻᒥᔪᖓ ᐅᖃᐅᓯᖅᑕᖃᓐᖏᑦᑐᕉᖅ ᐊᖑᑕᐅᖃᑎᒥᓂᒃ ᐊᕐᓇᐅᖃᑎᒥᓂᒃ ᓄᓕᐊᖃᑦᑕᕐᓂᕐᒧᑦ. 
ᐅᖃᖃᑎᖃᖅᑎᓪᓗᖓ ᐅᖃᐅᔾᔭᐅᔪᔪᖓ ᐃᓄᑐᖃᕉᖅ ᐊᔭᑯᓗᖓ ᐅᖃᖅᑐᒥᓂᐅᒋᐊᖓ ᐅᑲᐅᓯᖅᑕᖃᕆᐊᖓ. 
ᐅᖃᐅᓯᕉᖅ ᐅᖃᓚᐅᖅᓯᒪᒋᐊᖃᕐᓂᖏᑦᑕᖓᑦ. ᐅᖃᐅᓯᖅ ᐊᓪᓛᑦ ᐅᓪᓗᒥ ᐅᖃᕋᐃᒐᒥᐅᒃ ᐅᖃᓗᓲᖓ. 
 
ᑲᑎᒪᔨᕋᓛᑦ ᑐᓴᖅᑎᑕᐅᓯᒪᔪᑦ ᐅᓂᒃᑳᖅᑕᖃᕆᐊᖓ ᐃᓄᑐᖃᕐᒥᒃ ᐊᖑᑏᓐᓂᒃ ᑲᑎᒪᔪᒥᓃᓐᓂᒃ, ᐊᒻᒪᓗ ᐊᕐᓈᓐᓂᒃ  

ᑲᑎᒪᔫᓐᓂᒃ, ᑭᓯᐊᓂᑦᑕᐅᖅ ᐅᖃᕆᐊᖓ ᑕᒪᓐᓇ ᐊᑐᖅᑕᐅᓚᐅᖅᓯᒪᓐᖏᒋᐊᖓ ᓱᓕᓗᐊᓐᖏᑦᑐᖅᑕᐅᖅ. 
 
ᑕᑯᓯᒪᔭᒃᑲ ᐊᕐᕌᒍᐃᑦ ᑕᓪᓕᒪᑦ ᐊᓂᒍᖅᑐᑦ ᐃᓗᐊᓐᓂ ᐊᑕᐅᓯᐊᕐᓇᖓ ᐊᖏᖃᑎᖃᓐᖏᑐᐊᕋᑦᑕ, 
ᑐᐊᕕᐊᕆᓕᖅᐸᕗᑦ ᐅᕝᕙᓘᓐᓃᑦ ᐃᓄᐃᑦ ᖃᐅᔨᒪᔭᑐᖃᕆᓐᖏᓚᐅᒃ. ᐅᓇ ᒪᓕᒐᑦᓴᖅ ᐃᓗᓕᓕᒃ ᐃᓄᐃᑦ 
ᖃᐅᔨᒪᔭᑐᖃᖏᑦᑕ ᑐᑭᖓᓂᒃ, ᑕᐅᑐᑦᑕᒃᑯᓪᓕ. ᐃᓄᓕᒫᑦ ᐊᔾᔨᒌᑎᑕᐅᔪᑦ. 
 
ᓱᒻᒪᑦ ᐅᕙᓃᑉᐱᑕ ᐅᓪᓗᒥ? ᐃᓄᐃᑦ ᐊᓐᓇᑦᓯᒪᒐᔭᐊᓐᖏᑦᑐᑦ ᐸᐃᕆᖃᑦᑕᐅᑎᓐᓂᖏᒃᑯᑎᒃ, ᐊᒻᒪᓗ 
ᐃᑲᔪᖃᑦᑕᐅᑎᓐᓂᖏᒃᑯᑎᒃ. ᐃᒪᐃᓕᖓᓯᒪᔪᖅ ᐃᓄᑑᔪᑎᑦ, ᒪᒥᐊᓇᖅ. ᐅᕙᓃᒐᔭᖅᑐᕆᓐᖏᑦᑐᖓᓕ ᐅᓪᓗᒥ. 
ᑕᒪᓐᓇᓗ ᐳᐃᒍᕈᓐᓇᖅᑰᓐᖏᑦᑕᕗᑦ. 
 
ᐃᑦᓯᕙᐅᑖᖅ, ᑐᓴᖅᓯᒪᒻᒥᔪᒍᑦ ᐃᓱᒫᓘᑎᑕᖃᕆᐊᖓ ᑕᒪᑦᓱᒪ ᒥᑦᓵᓄᑦ. ᓇᓗᓐᖏᑦᑐᖓ ᐃᓱᒫᓘᑎᑕᓕᒃ. 
ᐅᖃᖅᑕᐅᒐᒪᐃᓛᒃ ᑕᐃᒪᐃᓪᓚᕆᑦᑐᖅ, ᐊᒻᒪᓗ ᑕᑯᑦᓴᐅᑦᓯᐊᖅᑐᑎᒍᑦ, ᐊᑐᖅᑕᐅᒍᓐᓇᖏᑦᑐᖅ 
ᐊᔾᔨᐅᖏᑎᑦᓯᒍᑕᐅᓗᓂ, ᐳᐃᒍᕈᓐᓇᖏᑦᑕᕗᑦ ᑕᒪᓐᓇ.  
 
ᐅᖃᖅᑲᐅᒐᒪᐃᓛᒃ ᐊᖏᕈᑎᒋᓐᖏᒃᑲᓗᐊᖅᑐᒋᑦ ᐊᑭᕋᖅᑐᕐᓇᒋᓪᓘᓐᓃᑦ ᖃᓄᑐᐃᓐᓇᖅ ᐃᓕᖅᑯᓯᒋᔭᐅᔪᑦ. 
ᐅᖃᑐᐃᓐᓇᖅᑐᖅ ᐃᓕᑕᖅᓯᓂᖓᓂᒃ ᖃᓄᐃᑦᑐᑐᐃᓐᓇᐃᑦ ᐃᓕᖅᑯᓯᕆᔭᐅᒻᒪᑕ ᑕᖅᑳᓂ, ᐊᒻᒪ ᐱᔾᔪᑕᐅᔪᓐᓇᕋᓂ 
ᐃᓚᐃᓐᓈᖅᑕᐅᓂᕐᒧᑦ. ᑕᒪᓐᓇ ᐳᐃᒍᖅᑕᐃᓕᔭᕆᐊᖃᖅᑕᕗᑦ. 
 
ᐃᓱᒪᑦᓴᖅᓯᐅᕈᑎᒋᓪᓗᒍ ᐅᓇ ᒪᓕᒐᑦᓴᖅ, ᐃᓇᑉᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᒪᕐ>ᕈᓐᓂᒃ ᐱᒻᒪᕆᐅᔫᓐᓂᒃ 
ᐃᓱᒪᖃᖁᓪᓗᒋᑦ, ᐃᑦᓯᕙᐅᑖᖅ. ᐊᐅᓚᔾᔭᐃᒋᐊᕐᓂᖅ ᐃᓄᐃᑦ ᐱᔪᓐᓇᐅᑎᖓᓐᓂᒃ ᓄᓇᕗᒻᒥ ᐱᔪᓐᓇᐅᑎᐅᔪᓂᒃ 
ᐋᑦᓯᓂᐅᔾᔮᖏᑦᑐᖅ ᑐᓂᔭᐅᓯᒪᔪᓂᒃ ᐃᓄᓐᓄᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᒃᑯᑦ. 
 
ᐃᑦᓯᕙᐅᑕᖅ ᓄᖅᑲᐅᓯᕈᒪᔪᖓ ᐅᖃᐅᓯᖃᕐᓗᑕ ᓄᓇᕐᔪᐊᕐᒥ ᑲᑐᔾᔨᖃᑎ>ᒋᑦ ᐅᖃᖅᓯᒪᔭᖓᓐᓂᒃ ᐃᓄᐃᑦ 
ᐱᔪᓐᓇᐅᑎᖏᓐᓄᑦ. “ᐃᓄᓕᒫᑦᓯᐊᑦ ᐃᓱᒪᖅᓱᖅᓱᑎᑦ ᕿᓅᓯᓘᑦ ᐊᒻᒪᓗ ᐊᔾᔨᒌᑦᓱᑎᒃ ᐱᔪᓐᓇᐅᑎᓖᓐᓇᐅᑦᓱᑎᓪᓗ. 
ᐱᐅᓯᖃᕐᕕᐅᑦᓯᐊᓲᑦ ᐊᒻᒪᓗ ᐃᑉᐱᒋᔭᐊᑦᓯᐊᖅᓱᑎᒃ ᐊᒻᒪᓗ ᐱᐅᓯᖃᖃᑦᑕᕆᐊᓖᑦ ᐃᒻᒥᓐᓄᑦ ᖃᑕᓐᖑᑎᒌᓐᓂᕐᒥᒃ 
ᑕᕐᓂᒃᑯᑦ.” 
 
ᐃᑦᓯᕙᐅᑖᖅ, ᐅᑉᐱᕈᓱᒃᑲᒪ ᑐᓐᖓᕕᐅᔪᓂᒃ ᑖᒃᑯᓄᖓ ᐅᖃᐅᓯᐅᔪᓄᑦ, ᐊᒻᒪᓗ ᐃᑲᔪᖅᓯᓪᓗᖓ 
ᐊᐅᓚᔾᔭᑦᑕᐅᓂᖏᓐᓂᒃ ᐃᓄᐃᑦ ᐱᔪᓐᓇᐅᑎᖏᑦᑕ ᒪᓕᒐᖓᑕ ᓄᓇᕗᒻᒧᑦ ᐃᒻᒪᓗ ᐃᓇᑉᐸᒃᑲ 
ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᓯᖁᓪᓗᒋᑦ ᐆᒥᖓ ᒪᓕᒐᑦᓴᒥᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
>>ᐸᑦᑕᖅᑐᖅᑐᑦ 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑐ. ᑭᖑᓪᓕᖅ ᑎᑎᕋᖅᓯᒪᔭᓐᓂᒃ ᐊᖓᔪᖅᑳ ᐱᑯ. 
 
ᐊᖓᔪᖅᑳ ᐃᐊᑦ ᐱᑯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᒪᓐᓇ ᐱᐅᔪᒻᒪᕆᐅᓯᒪᔪᖅ, ᑐᓵᒋᐊᖓ 
ᐊᐃᕙᓂᐅᔪᖅ, ᒫᓂ ᐃᑦᓯᕚᕐᓗᓂ ᐊᑑᑎᓚᐅᖅᓯᒪᔪᒥᒃ ᑕᐅᑐᑦᑑᔮᕐᓗᓂ, ᖃᐅᔨᒪᔪᖓ ᐅᕙᓐᓄᑦ ᐊᒻᒪᓗ ᒥᓂᔅᑕ 
ᐃᖕᒧᑦ ᐊᒻᒪᓗ ᒥᓂᔅᑕ ᑖᒻᓴᓐᒧᑦ, ᐅᐱᓐᓇᕋᓂ ᐊᕐᕌᒍᐃᑦ ᐱᖓᓲᔪᖅᑐᑦ ᐊᓂᒍᖅᓯᒪᓕᖅᑐᑦ, ᐅᓪᓗᒥᓪᓗᐊᑲᓴᒃ, ᑖᓐᓇ 
ᐊᐃᕙᓂᕆᓚᐅᖅᓯᒪᒻᒥᔭᕗᑦ ᔭᓗᓇᐃᒥ ᐊᒻᒪᓗ ᐊᐅᓚᔨᔪᖓ ᐃᑎᖅᓱᖓ, ᐃᑦᓯᕙᐅᑖᖅ, ᖁᒻᒧᑦ ᑕᑯᓴᕋᒪ ᐳᓛᕐᕕᖓ 
ᑕᑕᑦᓯᐊᒪᐅᖅᓯᒪᒻᒪᑦ.  

ᐊᖏᓂᖅᓴᖅ ᐳᓛᕐᕕᖓ, ᖃᐅᔨᒪᓐᖏᑦᑐᖓ 150-ᖑᓐᓂᕐᒪᖔᑕ ᐃᓄᐃᑦ ᑕᑉᐹᓃᑦᑐᑦ ᐊᒻᒪᓗ, ᐃᑦᓯᕙᐅᑖᖅ, 
ᑕᐃᒫᑦᓴᐃᓐᓇᓪᓗᐊᖅ ᐱᐅᓯᖃᔪᔪᑦ. ᐸᑦᑕᖅᑐᖅᓱᑎᒃ ᐊᒻᒪᓗ ᐊᑭᕋᖅᑐᓯᕙᑦᓱᑎᒃ ᓂᓪᓕᕈᑕᐅᔪᓂᒃ. 
 
ᒪᓕᒐᓕᐅᖅᑎᐅᑎᓪᓗᑕ ᐊᒻᒪᓗ ᒪᓕᒐᓕᐅᖅᑎᓪᓗᑎᑦ, ᓂᕈᐊᖅᑕᐅᓯᒪᒐᕕᑦ ᑭᒡᒐᖅᑐᐃᓂᐊᖅᑎᓪᓗᑎᑦ ᑭᓇᒃᑯᓕᒫᓂᒃ. 
ᓂᕈᐊᖃᑦᑕᖏᑦᑐᖓ ᑭᓇᒃᑯᓐᓂᒃ ᐃᓄᖁᑎᖃᕐᓂᐊᕐᒪᖔᕐᒪ, ᕿᓂᖅᑕᐅᑉᐸᑕ, ᑲᔫᑉᐸᑕ, ᖃᑯᖅᑕᐅᑉᐸᑕ, 
ᓴᓐᓂᖓᔪᓕᐅᖅᑎᐅᑉᐸᑕ, ᐋᖕᓕᑲᐅᑉᐸᑕ, ᐲᑎᒃᑰᑎᐅᑉᐸᑕ, ᓱᓇᐅᑉᐸᑕᓘᓐᓂᑦ.  
 
ᑭᒡᒐᖅᑐᐃᔨᐅᒐᒪᓕ ᐱᔪᓐᓇᕐᓂᓕᒫᓄᑦ ᐱᓇᓱᐊᑦᓯᐊᕆᐊᖃᖅᓱᖓ, ᑕᐃᒪᐃᒐᓱᐊᖅᐸᑦᑐᖓ. ᒫᓐᓇᓗ 
ᐅᖃᐅᓯᑦᓴᖃᖅᓱᖓ ᒪᑉᐱᖅᑐᒐᐃᑦ 7-ᓗᐊᑦ ᐃᒋᑐᐃᓐᓚᓇᕈᒪᓕᖅᑕᒃᑲ ᐅᖃᑐᐃᓐᓇᕐᓗᖓ ᐅᕙᓃᒋᐊᖏᑦ. 
 
ᐊᕐᕌᒍᐃᑦ 7 ᐊᓂᒍᖅᓯᒪᓕᖅᑐᑦ, ᓂᕈᐊᓚᐅᖅᓯᒪᒐᒪ ᐊᕐᓇᐅᖃᑎᒌᓄᑦ ᐊᖑᑕᐅᖃᑎᒌᓄᓪᓗ ᒫᓐᓇ 
ᐅᖃᐅᓯᕆᔭᑦᑎᓐᓄᑦ ᐊᒻᒪᓗ ᐅᖃᐅᓯᖃᓐᖏᒐᐃᒐᑦᑕ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᑲᑎᑎᑕᐅᓂᖏᓐᓂᒃ 
ᑕᐃᒪᐃᓕᐅᕐᒪᑕ ᐃᓄᐃᑦ. ᐅᓇ ᑐᑭᒋᓐᖏᑕᖓ ᐊᖑᑕᐅᖃᑎᒌᑦ ᐊᕐᓇᐅᖃᑎᒌᑦ ᑲᑎᑎᑕᐅᓂᖓᑦᑕ, ᐃᓄᐃᑦ 
ᐱᔪᓐᓇᐅᑎᖏᓐᓂᒃ ᐅᖃᐅᓯᓖᑦ. ᑲᑎᑎᑕᐅᓂᐅᑉ ᒥᑦᓵᓅᖏᑦᑐᖅ. 
 
ᐊᔪᕆᑐᐃᔨᕐᔪᐊᖅ ᐋᓐᓄᓘ ᐊᑕᒍᑦᑖᓗᒃ, ᐃᓄᐃᑦ ᑎᑎᖅᑲᓂᒃ ᖃᐃᑦᓯᖃᑦᑕᖅᑐᖅ ᐅᓪᓗᒥ ᐊᒻᒪᓗ ᐅᓪᓗᓂ 
ᐊᓂᒍᖅᑐᓂ, ᑲᑎᒪᐅᑎᑦᓴᓅᖅᑕᐅᔪᖅ 144-1(6). ᐊᔪᕆᖅᑐᐃᔨᕐᔪᐊᖅ ᐋᓐᓄᓘ ᐊᑕᒍᑦᑖᓗᒃ ᐅᖃᕐᒪᑦ, “ᑐᑭᓯᒋᑦᓯ 
ᐊᒻᒧᑦᑎᕆᓇᓱᐊᓐᖏᓐᓇᒪ ᐃᓄᓐᓂᒃ, ᖃᐅᔨᒪᔪᐃᓐᓇᐅᒐᑦᑕ ᒎᑎ ᓇᓪᓕᒍᓱᒻᒪᑦ ᓄᓇᕐᔪᐊᓕᒫᒥᒃ, ᑐᑭᓕᒫᖓ 
ᐊᑐᕐᓗᒍ,” ᑖᒃᑯᐊ ᐅᖃᐅᓯᖏᑦ, “ ᐅᖃᐅᓯᖃᕐᓱᓂ ᐃᓄᓕᒫᓂᒃ ᐊᒻᒪᓗ ᓴᓇᓯᒪᔭᓕᒫᒥᓂᒃ ᓈᒻᒪᖏᑦᑑᒐᓗᐊᖅᐸᑕ.” 
 
ᐃᑦᓯᕙᐅᑖᖅ, ᐃᑉᐸᑦᓴᖅ, ᐃᕐᓂᕋ, ᐃᓕᓐᓂᐊᖃᑦᑕᖅᑐᖅ ᑕᒫᓂ ᐃᖃᓗᓐᓂ ᐊᒻᒪᓗ ᐃᓅᓯᒪᓪᓗᓂ ᐱᕈᖅᓯᒪᓪᓗᓂ 
ᐃᖃᓗᓐᓂ ᐊᒻᒪᓗ ᐊᑎᖃᖃᑕᐅᓪᓗᓂ ᓄᓇᑖᕈᑏᑦ ᐊᑖᓐᓂ ᐅᖃᓚᐅᖅᑐᖅ, ᐃᐊᑦ, ᐊᑖᑕᒥᓄᑦ, ᐊᑖᑖᕋᓂᓗ, 
ᑭᐅᔭᕋ, ᐊᑖᑖᖃᑦᑕᓐᖓ, ᐅᐱᒋᒋᐊᖃᖅᑕᓐᖓ ᐅᖃᓕᕐᓱᓂ, ᐊᑖᑖ, ᐃᓕᓐᓂᐊᖅᑐᒍᑦ ᕿᓂᖅᑐᐃᑦ ᒥᑦᓵᓄᑦ. ᓱᓕᕙᑦ 
ᐊᑖᑖᒃ 1968-ᖑᑎᓪᓗᒍ ᕿᓂᖅᑐᐃᑦ ᐊᓇᕐᕕᓕᐊᕈᓐᓇᖃᑦᑕᓂᖏᓪᓚᑦ ᖃᓪᓗᓇᑦ ᐊᑐᖅᐸᑦᑕᖏᓐᓄᑦ? ᓱᓕᕚ 
ᕿᓄᖅᑐᑦ ᐃᓄᐃᑦ ᐃᑭᒪᒋᐊᖃᖃᑦᑕᓂᖏᓚᑦ ᕚᓯᓂ ᖃᓪᓗᓈᖅᑕᖅᑐᓂ? ᑭᐅᓚᐅᖅᑐᖓ, ᐄ, ᓱᓕᔪᖅ. 
ᐅᖃᓕᖅᓱᓂ, ᓱᓇᐅᒻᒪᓪᓕ ᐅᐱᒍᓱᓐᓂᖅ ᐃᓄᐃᑦ ᐱᔪᓐᓇᑎᖏᓐᓂᒃ? 
 
ᐅᐱᒍᓱᓐᓂᖅ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐱᓕᕆᐊᕆᒐᓱᐊᖅᑕᕗᑦ ᐅᓪᓗᒥ, ᐅᐱᒍᓱᓐᓂᖅ ᐃᓄᐃᑦ 
ᐊᔾᔨᒌᖏᓐᖏᓐᓂᒃ. ᐅᐱᒍᓱᓐᓂᖅ ᐊᔪᕈᑎᖃᕋᓗᐊᖅᐸᑕ ᐊᔾᔨᐅᓐᖏᑦᑑᑎᑦᓯᖃᑦᑕᕐᓂᐊᖏᓐᓇᑦᑕ. ᑕᒪᓐᓇ ᐃᓄᐃᑦ 
ᐱᔪᓐᓇᐅᑎᖏᑦᑕ ᑐᑭᖓ. ᑐᑭᒋᓐᖏᑕᖓ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᑲᑎᑎᑕᐅᓂᖓᑦᑕ ᐊᒻᒪᓗ 
ᑐᑭᓯᓐᖏᑦᑐᖓ ᓱᒻᒪᑦ ᑖᓐᓇ ᓴᖅᑭᖅᑕᐅᖏᓐᓇᑕᕐᒪᖔᖅ ᑕᒪᓐᓇ ᐱᖁᔭᐅᑉ ᐃᓗᐊᓃᓐᖏᒻᒪᑦ. 
 
ᒪᓕᒐᑦᓴᖅ ᓇᓗᓇᐃᖅᑕᐅᒻᒪᖅ ᐊᕐᕌᒍᓕᒫᓪᓗᐊᖅ ᐊᓂᒍᖅᓯᒪᓕᖅᑐᖅ ᒪᓕᒐᓕᐅᖅᑎ ᐅᖃᖅᑲᐅᒻᖅᒪᑦ, 
ᐅᖃᐅᓯᕆᓯᒪᓐᖏᑕᕗᓪᓘᓐᓃᑦ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᑲᑎᑎᑕᐅᓂᖓᑦ ᐅᐱᓐᓇᕋᓂ 
ᓇᑎᕐᒦᓚᐅᓐᖏᑦᑐᕐᓘᓐᓃᑦ ᐅᕙᓂ ᒪᓕᒐᓕᐅᕐᕝᒻᒥ. ᐅᓇ ᒪᓕᒐᑦᓴᖅ ᑲᔪᓯᑎᑦᓯᓂᖅ ᐱᔪᓐᓇᐅᑎᖏᓐᓂᒃ ᐃᓄᐃᑦ. 
 
ᐅᓇ ᒪᓕᒐᑦᓴᖅ ᐊᔾᔨᒌᓐᖏᑎᑦᓯᒍᑕᐅᓐᖏᑦᑐᖅ. ᐅᖃᓕᒫᓚᐅᖅᑕᕋ ᒪᓕᒐᑦᓴᖅ ᐅᓐᓄᒃ, ᐅᖃᓕᒫᓚᐅᖅᑕᕋ. ᓄᑕᕋᒃ 
ᐅᖃᖅᑲᐅᒻᒪᑦ ᓱᓕᓂᖅᐹᖑᖃᑕᐅᔪᒥᒃ ᐅᖃᖅᑕᐅᓯᒪᔪᓂ ᐅᕙᓂ ᒪᓕᒐᓕᐅᕐᕕᒻᒥ. ᐅᖃᓕᒫᖅᓯᒪᓐᖏᑕᕋ ᒪᓕᒐᑦᓴᖅ, 
ᑐᓐᖓᕕᖃᑐᐃᓐᓇᖅᑐᖓ ᑐᓴᖅᓯᒪᔭᓐᓂᒃ ᐃᓄᓐᓂᒃ. ᐅᖃᓕᒫᓚᐅᖅᑕᕋ ᒪᓕᒐᑦᓴᖅ ᐅᓐᓄᒃ, ᒪᓕᒐᑦᓴᖅ. 
 
ᐅᖃᖅᓯᒪᔪᖅᑕᖃᓐᖏᑦᑐᖅ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᑲᑎᑎᑕᐅᓂᖏᓐᓂᒃ. ᐅᖃᐅᓯᐅᓯᒪᓐᖏᑦᑐᖅ. 
ᖃᐅᔨᓴᑦᓯᐊᕈᑎᑐᐃᓐᓇᖅ ᐃᓄᓐᓂᒃ ᐊᔾᔨᐅᓐᖏᑎᑕᐅᔪᖃᓕᓐᖏᒃᑲᓗᐊᕐᒪᖔᖅ ᐅᑉᐱᕐᓂᖓ ᐱᓪᓗᒍ, ᐅᕕᓂᖓᑕ  

ᑕᖅᓴᖓ, ᐊᔪᕈᑎᖃᕐᓂᖓ, ᓄᓕᐊᕐᓂᒃᑯᑦ ᓂᕈᐊᖅᓯᒪᓂᖓ. ᑖᒃᑯᐊ ᐃᓄᓐᓄᑦ ᐱᔪᓐᓇᐅᑏᑦ.  
 
ᐆᑦᑑᑎᖃᓚᐅᕐᓚᖓ. ᐃᑦᓯᕙᐅᑖᖅ, ᒥᓂᔅᑕᐅᓪᓗᖓ ᐋᓐᓂᐊᖃᑦᑕᐃᓕᒪᔪᓕᕆᓂᕐᒧᑦ, ᖃᐅᔨᒪᔪᖓ 
ᐊᒥᓱᕼᐊᓐᓇᓚᓂᒃ ᐊᐅᓪᓚᑎᑦᓯᖃᑦᑕᖅᑐᒍᑦ, ᕼᐊᓐᓇᓚᕋᓴᓐᓂᒃ ᐃᓄᓐᓂᒃ, ᓄᓇᕗᒻᒥᓂᒃ ᖃᓪᓗᓈᓄᑦ 
ᐋᓐᓂᐊᕕᓕᐊᖅᑎᓪᓗᒋᑦ. 
 
ᐋᑐᕚᒨᕋᐃᒐᒥᒃ, ᓘᑦᑖᕐᔪᐊᖅ ᐅᖃᖃᑦᑕᓐᖏᑦᑐᖅ, ᐋᓐᑎᐅᕆᐅᒥᐅᑕᐅᓐᖏᓐᓇᕕᑦ, ᐋᑦᑐᕚᒥᐅᑕᐅᓐᖏᓐᓇᕕᑦ 
ᐃᓱᐊᓅᕆᑦ. ᒪᒥᐊᓇᖅ ᑲᒪᒋᔭᐅᔾᔮᖏᑦᑐᑎᑦ. ᑕᐃᒪᐃᒍᓐᓇᖏᑦᑐᑦ, ᓱᒻᒪᓪᓘ? ᐋᓐᑎᐅᕆᐅᒥ, ᐃᓄᐃᑦ 
ᐱᔪᓐᓇᐅᑎᖏᓐᓄᑦ ᐱᖁᔭᖅᑕᖃᕐᒪᑦ, ᐃᓄᐃᑦ ᐊᔾᔨᒌᑎᑕᐅᒋᐊᓖᑦ ᐱᑦᓯᐊᖅᑕᐅᓗᑎᓪᓗ.  
 
ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᐅᔪᖅ ᒪᓕᒐᖅ ᑕᐃᒪᐃᑦᑎᑎᒻᒪᑦ, ᐊᒃᑕᕐᓇᐃᕐᓯᒪᑎᑦᑎᔪᖅ ᑭᒃᑯᑐᐃᓐᓇᐃᑦ 
ᐃᓚᐃᓐᓈᖅᑕᐅᖁᓇᒋᑦ. ᒫᓐᓇᐅᔪᖅ ᐅᖃᕐᕕᐅᒍᒪ ᐃᓄᒻᒧ ᐃᓚᐃᓐᓇᖅᑕᐅᓂᕋᖅᑕᐅᔪᒧᑦ, ᑕᐃᒪᓕ ᑭᓯᐊᓂᓕ 
ᐃᒪᐃᓪᓗᑎᐅᒐᔭᖅᐳᑦ ᐊᔪᐃᓐᓇᕆᐊᑲᓐᓂᕋᔭᖅᐳᑦ ᑲᓇᑕᒥ ᒪᓕᒐᕐᒥᒃ. 
 
ᑲᓇᑕᒥ ᒪᓕᒐᐅᔪᖅ ᐃᖅᑲᖅᑐᐃᔨᕐᔪᐊᑯᓐᓄᕆᐊᖃᕋᔭᖅᐳᖅ. ᐊᑭᑐᔪᐊᓗᒐᔭᖅᑐᓂᒃ ᐊᓯᖏᓪᓗ. 
ᐱᖃᓯᐅᔾᔨᒐᔭᓐᖏᑦᑐᖅ ᐃᓚᓕᐅᔾᔨᒐᔭᓐᖏᑦᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ. ᑕᒪᒃᑯᐊᓕ ᐋᖅᑭᒃᓯᒪᓂᖏᑦ 
ᐃᓚᓕᐅᔾᔨᓯᒪᒻᒪᑕ ᐃᓄᐃᑦ ᖃᐅᔨᒪᑐᖃᖏᓐᓂᒃ ᒪᓕᒐᒃᓴᒥ. 
 
ᐃᓚᖓᑦ ᐅᖃᐅᓯᕆᓚᐅᕐᒥᔭᕗᑦ ᐅᕙᓂ ᐃᒃᓯᕙᐅᑕᖅ, ᓱᓕᔪᕐᓴᕐᓂᕐᒧᑦ ᐅᒃᐱᕈᓱᓐᓂᕐᒧᑦ ᐊᔾᔨᒌᓐᖏᑦᑐᓂᒃ ᐃᓄᐃᑦ 
ᐃᓱᒪᒋᔭᖏᓐᓂᒃ. ᓱᖁᑎᒋᔭᒃᑲ ᐃᓱᒪᒋᔭᑎᑦ ᐊᒻᒪ ᓱᖁᑎᒋᔭᒃᑲ ᐊᓯᖏᑦ ᐃᓱᒪᒋᔭᐅᔪᑦ ᒪᓕᒐᓕᐅᖅᑎᓄᑦ. 
 
ᐅᕙᓂ ᓂᕈᐊᖅᑕᐅᓯᒪᔪᐃᓐᓇᐅᒐᑦᑕ ᓴᖅᑭᔭᕆᐊᖃᖅᑐᑕ ᐃᓱᒪᒋᔭᐅᔪᓂᒃ ᐃᓄᖁᑎᒋᔭᑦᑎᓐᓄᑦ ᐊᒻᒪᓗ 
ᖃᐅᔨᒻᑎᐊᕐᓗᑕ ᐱᔪᓐᓇᕐᓂᑦᑎᒍᑦ ᐱᐅᓂᖅᐸᒥ ᐱᔪᓐᓇᕈᒪᓪᓗᑕ ᑕᐃᒪᐃᓚᐅᕐᒪᒐᒪ ᐅᑭᐅᒃ 7 ᐊᓂᒍᓕᖅᑐᑦ ᐊᒻᒪ 
ᐅᓪᓗᒥᐅᔪᖅ ᓱᓕ ᑕᐃᒪᐃᓐᓂᐊᖅᐳᖓ ᒪᓕᒐᐅᔪᓂᒃ ᐊᑐᓕᖅᑎᑦᑎᔪᓐᓇᖅᑐᓂᒃ ᐃᓄᐃᑦ ᐱᔪᓐᓇᐅᑎᖏᓐᓂᒃ. 
 
ᐅᓪᓗᒥᐅᔪᖅ ᑕᒪᒃᓱᒥᖓ ᐅᖃᐅᓯᖃᕋᑦᑕ ᑕᐃᒪᐃᓐᓂᐊᖅᐳᖓᓗ ᐅᖃᕈᓐᓇᖅᑐᖓᓗ ᑕᐃᒪᐃᓕᐅᕈᓐᓇᕐᓂᕋ 
ᐅᐱᒋᒐᒃᑯᑦ. ᓄᓇᕗᒻᒥ ᐃᓅᓚᐅᕐᓯᒪᓐᖏᒃᑲᓗᐊᓗᖅᑐᖓ ᐃᒃᓯᕙᐅᑖᖅ, ᑭᓯᐊᓂᓕ ᓄᓇᕗᑦ ᓄᓇᒋᒐᒃᑯ. 
 
ᕿᑐᕐᖓᒃᑲ ᑕᒫᓂ ᐃᓅᓂᑯᔪᑦ ᐊᒻᒪᓗ ᐊᐃᒃᐸᖃᖅᑐᖓ ᕿᑐᕐᖓᒃᑲᓗ ᑕᒫᓂ ᐱᕈᕐᓴᓂᐊᕋᒃᑭᑦ. ᑕᐃᒪᓕ ᐃᒪᐃᑦᑐᒥ 
ᑕᑯᔪᒪᒐᒪ ᑕᒪᒃᑯᐊ ᐃᓄᐃᑦ ᐊᔾᔨᒌᒥᒃ ᑲᒪᒋᔭᐅᓗᑎᒃ ᓇᒻᒪᒃᑐᒥᓪᓗ. ᑕᐃᒪᐃᑦᑐᒥ ᐅᖃᐅᓯᖃᖅᑐᒍᑦ., 
 
ᓱᒃᑲᓕᓗᖓ, ᐃᒃᓯᕙᐅᑕᖅ, ᑭᖑᓪᓕᖅᐸᖓᓂᒃ, ᐊᖏᓚᐅᖅᑐᒍᑦ ᑐᑉᐸᑭᒧᑦ ᒪᓕᒐᕐᒥᒃ ᐃᑲᕐᕋᑦ 24 ᐊᓂᒍᓕᖅᑐᑦ. 
ᑕᒪᓐᓇ ᐊᒃᓱᐊᓗᒃ ᐊᑭᕋᖅᑐᑕᐅᓚᖅᑐᖅ ᐃᒥᕋᓚᕝᕕᖁᑎᖃᖅᑐᓄᑦ, ᑕᐃᒃᑯᓄᖓ ᐃᓄᓐᓄᑦ 
ᐃᒥᕋᓚᕝᕕᓕᐊᖅᐸᒃᑐᓄᑦ ᑕᐃᒃᑯᐊ ᓯᒡᒐᓕᐊᖅᑐᖃᑦᑕᕈᓐᓇᕈᒪᓪᓗᑎᒃ. 
 
ᑕᐃᒪᓕ ᐊᑭᕋᖅᑐᖅᑕᐅᕈᓗᒻᒪᑦ, ᓱᓕᑲᐅᑎᒋᓚᐅᓐᖏᑦᑐᖅ. ᐅᑭᐅᑦ 30-ᖑᔪᑦ ᐊᓂᒍᓕᖅᑐᖅ ᑕᐃᒪᒃᓴᐃᓐᓇ 
ᕿᓂᖅᑕᐃᑦ ᕚᓯᒃᑯᕈᓐᓇᖃᑦᑕᓚᐅᕐᓯᒪᓐᖏᑦ ᓄᓇᓯᐅᑎᑯᑖᒃᑯᓗᓐᓂᒃ, ᑕᒪᓐᓇ ᐱᐅᓯᑎᑦᑎᓚᐅᓐᖏᑦᑐᖅ. 
ᐃᓚᐃᓐᓇᖅᑕᐅᖃᑦᑕᓚᐅᖅᑐᑦ ᐱᔾᔪᑎᒋᔭᐅᑐᐃᓐᓇᖅᑐᖏᑦ ᐅᕕᓂᖏᑦ ᕿᕐᓂᕐᓂᖏᓐᓄᑦ. 

ᐃᒃᓯᕙᐅᑕᖅ, ᐃᓕᓐᓄ ᐅᖃᕈᓐᓇᕈᒪᔪᖓ ᐅᓪᓗᖅ ᐃᓱᓕᒃᐸᑦ. ᓂᕈᐊᖅᑕᐅᓚᐅᓐᖏᓐᓇᒪ ᐃᖅᑲᖅᑐᐃᔪᒃᓴᐅᓗᖓ 
ᐊᓯᒪ ᐃᓄᓯᕆᔪᒪᔭᖏᓐᓂᒃ; ᓂᕈᐊᖅᑕᐅᓚᐅᖅᑐᖓᓕ ᐊᖏᖃᑦᑕᖁᔭᐅᓪᓗᖓ ᒪᓕᒐᒃᓴᐅᔪᓂᒃ 
ᐱᐅᓯᕙᓪᓕᕈᑕᐅᒐᖅᑐᓂᒃ ᐃᑲᔪᖅᐸᓪᓕᕈᑕᐅᔪᓐᓇᖅᑐᓂᒃ ᐃᓄᓐᓂᒃ. ᐅᒃᐱᕈᓱᒃᑐᖓᓗ ᑕᒪᓐᓇ ᑭᒃᑯᑐᐃᓐᓇᕐᓄᑦ 
ᐱᔪᓐᓇᐅᑎᐅᔪᖅ ᑕᐃᒪᐃᓐᓇᐃᓕᐅᕋᓱᐊᕐᒪᑦ. 
 
ᐃᒃᓯᕙᐅᑖᖅ, ᑕᒪᓐᓇ ᒪᓕᒐᒃᓴᐅᔪᖅ ᐃᑲᔪᖅᑐᕐᓂᐊᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᒃᑕᖅᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᑭᑦᑐᖅ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ ᑕᒃᓱᒧᖓ ᒪᓕᒐᒃᒧᑦ ᓂᓪᓕᓂᐊᖅᑲᐅᖏᒃᑲᓗᐊᖅᑐᖓ ᑭᓯᐊᓂᓕ 
ᐅᕙᖓᐅᔭᕋᔭᓐᖏᒻᒪᑦ ᐅᕙᖓ ᐃᓱᒪᒋᔭᖏᓐᓂᒃ ᓂᓪᓕᖏᓐᓇᕐᓗᖓ ᐅᒧᖓ ᒪᓕᒐᒃᓴᒧᑦ 
 
ᐅᕙᓂ ᒪᓕᒐᓕᐅᕐᕕᒻᒥ ᕿᒥᕐᕈᓪᓗᖓ ᐱᕈᕐᓴᓚᐅᕋ ᐃᒃᓯᕋᕐᔪᐊᖑᓪᓗᑕ ᐃᓚᒃᑲ. ᐃᓕᓐᓂᐊᕆᐊᖅᐸᓚᐅᖅᑐᖓ 
ᐃᒃᓯᕋᕐᔪᐊᑦ ᐃᓕᓐᓂᐊᕐᕕᖓᓄᑦ ᑎᑭᓐᓇᓱᐊᖅᑐᒍ ᒍᕆ 4 ᐅᕝᕙᓗ ᒍᕆᑦ 6 ᐊᒻᒪ ᓇᓚᖃᑦᑕᕆᐊᖃᓚᐅᖅᑐᖓ 
ᐃᒃᓯᕋᕐᔪᐊᓄ ᐱᕈᕈᑕᐅᔪᓂᒃ ᐅᖃᐅᔾᔭᐅᕙᒃᑐᖓᓗ ᖃᓄᐃᓛᕐᓂᓐᓂᒃ ᒪᓕᓐᖏᒃᑯᒃᑎᑦ ᒪᓕᒐᖏᑦ. 
 
ᐅᕙᓂ ᒪᓕᒐᓕᐅᕐᕕᒻᒥ ᕿᒥᕐᕈᓗᖓ ᑕᑯᓪᓗᖓ ᐊᑐᖅᑐᓂ ᐊᐅᐸᖅᑐᓂᒃ ᓄᓇᕋᓐᖑᐊᕋᓛᓂᒃ ᐊᑐᖅᑐᓂᒃ. 
ᐃᖅᑲᐅᒪᔭᒃᑲ ᐊᒃᑲᒃᑲ ᐊᖓᒃᑲ ᐃᓚᖏ ᐅᑎᓐᖐᓐᓇᓚᐅᖅᑐᑦ ᑕᐃᒪᒃᑕᐅᖅ ᐊᑐᖅᐳᖓ ᑕᐃᒪᐃᑦᑐᒥᒃ. 
ᐱᔾᔪᑎᒋᓗᐊᖅᑕᖓ ᑕᐃᒃᑯᐊ ᐊᒥᓱᑲᓪᓚᐅᔪᑦ ᐃᓄᐃᑦ ᐃᓱᒪᖃᓚᐅᕐᓂᖏᓐᓂᒃ ᐊᓯᒻᒥᓂᒃ ᐃᓄᓐᓂᒃ. 
 
ᒎᑎ ᖁᔭᓇᖅᐳ, ᓄᓇᒋᔭᕗᑦ ᐱᓯᒪᒐᑦᑎᒍᑦ ᐊᒻᒪ ᑯᐃᓐ ᓄᓇᖓᓐᓂᒥᐅᑦ ᐊᒻᒪ ᐊᓯᖏᑦ ᓯᓚᕐᔪᐊᒥ ᓄᓇᓕᐅᔪᑦ 
ᒥᓕᐊᖏᓐᓃᑐᓪᓗ ᑐᖁᓚᐅᖅᑐᑎᒃ ᓴᐳᔾᔨᓯᒪᓇᓱᐊᖅᑐᑎᒃ ᐊᓯᖏᑦᑕ ᐃᓱᒪᒋᔭᖏᓐᓂᒃ ᑕᒪᓐᓇ ᐱᔾᔪᑎᒋᓪᓗᒍ 
ᑕᐃᒪᐃᑦᑐᓂᒃ ᐊᐅᐸᖅᑐᓂᒃ ᐊᑐᕈᑎᒋᕙᕗᑦ. 
 
ᐅᕙᖓᑦᑕᐅᖅ ᐃᓱᒪᖃᕐᒥᒐᒪ ᐱᔾᔪᑎᖃᖅᑐᓂᒃ ᖃᓄᖅ ᐃᒃᐱᒋᔭᕐᓂᒃ ᐊᒻᒪ ᐱᕈᕐᓴᓚᐅᖅᑐᖓ ᖃᐅᔨᒪᑎᑕᐅᓪᓗᖓ 
ᑕᒻᒪᓂᕐᒥᒃ ᑕᒻᒪᓐᖏᓐᓂᕐᒥᓪᓗ. ᐅᓪᓗᒥᐅᔪᖅ, ᓱᔪᕐᔪᔭᓕᕆᕗᖅ ᑕᒪᓐᓇ ᐊᐃᕙᔾᔪᑎᒋᒐᑦᑎᒍ ᑕᒪᓐᓇ ᑕᒪᒃᑯᐊ 
ᓱᓕᔪᕆᑦᑎᐊᑕᒃᑲ ᐊᓯᒪ ᐅᖃᐅᓯᖏᑦ ᐊᒃᓱᐊᓗᓪᓗ ᖁᕕᐊᓇᖅᑐᓂ ᑐᓴᕆᐊᖏᓐᓂᒃ ᑕᒪᒃᑯᓂᖓ ᐃᓱᒪᒋᔭᐅᔪᓂᒃ 
ᐊᔾᔨᒌᓐᖏᑦᑐᓂᓪᓗ, ᐱᒋᐊᕐᓯᒪᓂᖓ ᐅᕙᓂ. 
 
ᑕᐃᒪᓕ ᓇᓗᓇᓐᖏᒻᒪᑦ ᖃᑦᑎᓐᓇᐅᓛᖃᕐᒥᒐᑦᑕ ᐃᖕᒥᑦ ᑕᓚᕖᓴᒥᒃ ᐃᑭᑦᑎᔭᕋᐃᒐᑦᑕ. ᑐᓴᖅᐸᒃᑐᒍᑦ 
ᖃᓄᐃᓕᐅᖅᑕᐅᓂᖏᓐᓄᑦ ᓴᐃᓃᓯᒃᑯᓐᓄᑦ ᑕᐃᒃᑯᐊ ᓴᓇᑎᓪᓗᒋᑦ ᐊᖅᑯᑎᑯᑖᖑᔪᓂᒃ ᑕᐃᒃᑯᐊᓗ ᓄᓇᖏᑦ 
ᐱᔭᐅᓪᓗᑎᒃ ᐊᒻᒪᓗ ᐊᒥᓲᓂᐸᐅᔪᖅᑲᐃ ᑐᖁᑕᐅᖃᑦᑕᕐᓂᑰᔪᑦ ᐊᒥᓲᓂᖅᐸᐅᓪᓗᑎᒃ ᐊᓯᖏᓐᓂᒃ ᐃᓄᓐᓂ. 
 
ᖃᕿᐊᕐᓇᕋᓂ ᐃᖕ ᑖᒃᓱᒥᖓ ᒪᓕᒐᒃᓴᒥᒃ ᐃᑲᔪᖅᑐᐃᕗᖅ, ᐃᓄᐃᑦ ᓄᓇᕗᒻᒥᐅᑕᐅᔪᑦ, ᐊᒥᓱᓂᑦᑕᐅᖅ ᑭᒡᒐᖅᑐᕋᒪ 
ᐊᒻᒪ ᐊᒥᓱᑦ ᐅᖄᓚᖃᑦᑕᖅᐸᒃᑐᑎ ᐅᕙᖓ ᑭᒡᒐᖅᑐᖅᑕᖏᓐᓂᒃ ᒪᓕᓪᓗᒋᑦ ᐊᑭᕋᖅᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ 
ᓄᓇᕗᒻᒥ ᐃᖅᑲᓇᐃᔭᕐᕕᒋᔭᖏᓐᓄᑦ. ᑕᒪᓐᓇ ᑲᒪᒋᔭᕆᐊᖃᖅᐸᒃᑐᒍ ᖃᐅᑕᒫᑲᓴᒃ. 
 
ᐅᕙᓂᓗ ᐃᒃᓯᕙᕐᓯᒪᓕᖅᑐᖓ ᒪᓕᒐᓕᐅᕐᕕᒻᒥ ᐅᑭᐅᓂᒃ ᑕᓪᓕᒪᐅᔪᓂᒃ ᓇᓚᒃᐸᑦᑐᒋᓪᓗ ᒪᓕᒐᓕᐅᖅᑎᐅᖃᑎᒃᑲ 
ᐅᖃᐅᓯᖃᖅᑎᕐᓗᒋᑦ ᐃᓚᐃᓐᓈᖅᑕᐅᓂᕐᒥᒃ ᐊᕐᕌᒍᓂᑦ 30-ᓂᒃ 40-ᓂᒃ ᐊᒻᒪᓗ ᐃᒪᐃᑦᑐᖅ ᐱᖁᔭᖅ 
ᓂᕆᐅᓐᓂᖃᖅᑐᖓ ᑕᒪᒃᑯᓂᖓ ᐲᔭᐃᓂᐊᕆᐊᖓ ᓯᕗᓂᑦᑎᓐᓂ. 
 
ᑕᒪᓐᓇ ᐅᖃᐅᓯᑦᓴᑐᖃᕋ. ᐅᐱᒋᔭᒃᑲ ᑭᓇᒃᑯᓕᒫᑦ ᐅᖃᐅᓯᖏᑦ ᐅᕙᓂ, ᐃᑲᔪᖅᓯᔭᕋ ᒪᓕᒐᑦᓴᖅ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 

>>ᐸᑦᑕᑐᖅᑐᑦ 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ ᐱᒻᒪᕆᐊᓗᒃ ᒪᓕᒐᑦᓴᓂᖅ ᐊᒻᒪᓗ 
ᐃᓱᒫᓘᑎᒍᓗᐊᔪᓐᖏᑕᕗᑦ ᓯᕗᓪᓕᖅᐹᒥᓗ ᐊᐃᑉᐸᖓᓂᓗ ᐅᖃᓕᒫᖅᑕᐅᑎᓪᓗᒍ.  
 
ᐃᓱᒪᑦᓴᖅᓯᐅᕈᑎᒋᑦᓯᐊᕐᓂᕈᑦᑎᒍ ᐊᒻᒪᓗ ᕿᒥᕐᕈᓗᑕ ᖃᓄᐃᓕᓐᓂᕐᒪᖔᖅ ᒪᓕᒐᑦᓴᖅ ᐆᒪᔪᐃᑦ ᒪᓕᒐᓐᓂ, ᐅᓇ 
ᐃᓱᒫᓘᑕᐅᔪᖅ ᕿᒥᕐᕈᑦᓯᐊᕆᐊᖃᖅᑰᖅᑕᕗᑦ ᑭᒡᒐᖅᑕᕐᓗᒋᑦ ᐃᓄᐃᑦ ᐅᕙᑦᑎᓐᓂᒃ ᓂᕈᐊᖅᓯᒪᔪᑦ ᐅᕗᖓ 
ᒪᓕᒐᓕᐅᕐᕕᒻᒧᑦ. 
 
ᐅᖃᐅᓯᖏᑦ ᐱᐅᒋᔭᒃᑲ ᐅᕙᓂ ᒪᓕᒐᑦᓴᒥ, ᐃᓘᓐᓴᖏᓐᓂᒃ ᐃᓗᓕᖃᕐᒪᑦ ᐊᒻᒪᓗ ᑐᑭᓯᔭᑦᓴᐅᑦᓯᐊᖅᓱᓂ. 
ᐃᑲᔪᕐᓂᖏᓕᒃ ᐅᕙᓐᓂᒃ ᐊᔾᔨᒌᒥᒃ ᐱᔪᓐᓇᐅᑎᖃᖅᑎᑦᓯᓂᕐᒥᒃ ᐃᓄᓕᒫᓂᒃ. ᓇᓗᓇᐃᓐᖏᑦᑐᖅ ᐊᓈᓇᒃᑰᒃᑲ 
ᐊᑖᑕᒃᑰᒃᑲ ᐃᓅᓐᓂᖅᐸᑎᒃ, ᐊᑲᐅᓯᐊᕋᔭᖅᓯᒪᕙᓪᓚᐃᖏᑦᑐᖅ ᐅᕙᓐᓂᒃ ᐅᖃᐅᔾᔨᒐᔭᕐᓂᖅᐸᑎᒃ ᖃᓄᖅ 
ᓂᕈᐊᖁᔨᓗᑎᒃ ᐆᒧᖓ ᒪᓕᒐᑦᓴᒧᑦ. 
 
ᐃᓱᒪᖃᕐᒥᔪᖓᐃᓛᖅ ᓇᒻᒥᓂᖅ ᑕᕝᕗᖓ, ᑭᓯᐊᓂᑦᑕᐅᖅ ᓈᓚᒋᐊᖃᕋᒃᑭᑦ ᐃᓄᖁᑎᒃᑲ ᑭᒡᒐᖅᑐᖅᑕᒃᑲ. ᒪᕐᕉᒃ 
ᓄᓇᓖᒃ ᑭᒡᒐᖅᑐᖅᑖᒃᑲ, ᑐᓴᕆᐊᕐᕕᒋᓯᒪᓐᖏᑕᒃᑲ ᐅᓇ ᒪᓕᒐᑦᓴᖅ ᑎᒍᒥᐊᖅᑕᐅᔪᒻᒪᑦ ᑲᑎᒪᔨᕋᓛᓄᑦ ᐊᒻᒪᓗ 
ᓄᓇᓕᓪᓚᑑᑎᐅᓂᖅᓴᓅᕈᔾᔨᒍᒪᔪᒐᑎᒃ ᒪᓕᒐᑦᓴᒥᒃ, ᑕᒪᓐᓇᓗ ᓈᒻᒪᒐᓂ. 
 
ᐊᑕᐅᓯᐊᑐᐃᓐᓇᖅᓱᑎᒃ ᑲᑎᒪᓯᒪᔪᑦ ᐊᒻᒪᓗ ᐊᒥᓱᐊᓗᐃᑦ ᐃᓄᐃᑦ ᓇᓗᓕᖅᓯᒪᔪᑦ ᑐᕌᒐᖓᓂᒃ ᐆᒪ ᒪᓕᒐᑦᓴᐅᑉ 
ᐊᒻᒪᓗ ᓇᓗᓇᓐᖏᑦᑐᖅ ᓯᕗᓪᓕᖅᐹᒥ ᑐᑭᓯᓕᑕᐃᓐᓇᖅᑐᑦ ᑐᕌᒐᓂ ᐆᒪ ᒪᓕᒐᑦᓴᐅᑉ.  
 
ᑐᓴᕋᑦᓴᓕᕆᔩᑦ ᐃᓱᒪᑐᐊᖃᔪᒻᒪᑕ ᓈᒻᒪᖏᑦᑑᒍᓐᓇᖅᑐᓂᒃ. ᓇᓗᓇᓐᖏᑦᑐᖅ ᓈᒻᒪᖏᑦᑑᓂᖏᓐᓂᒃ ᑭᓯᐊᓂ 
ᐱᕕᓂᐊᕐᒥᔪᒍᑦ ᑕᑦᑳᓐᖓᑦ ᑭᓯᐊᓂ ᓱᓕ ᐃᓂᓕᒃ ᐊᓯᔾᔨᕐᓂᕐᒧᑦ ᐊᒻᒪᓗ ᐊᐃᕙᒍᑎᒋᒐᑦᑎᒍ ᐅᓇ ᒪᓕᒐᑦᓴᓂᖅ, 
ᑕᑯᓐᓇᕆᐊᖃᖅᑐᒍᑦ ᓯᕗᓂᕐᒧᑦ ᐊᒻᒪᓗ ᓱᓕᕆᐊᕆᒍᓐᓇᖅᑕᑎᓐᓂᒃ ᐃᓄᖁᑎᑦᑎᓐᓄᑦ. 
 
ᑭᖑᓪᓕᖅᐹᖑᒐᒪ ᐅᖃᐅᓯᑦᓴᑐᐃᓐᓇᕐᓂ, ᐊᓪᓗᕆᐊᕐᓂᐅᒐᔭᓕᖅᑐᖅ ᐊᐱᖅᓱᕐᓂᖅ. ᑐᑭᓯᒋᐊᖃᖅᑕᕗᑦ ᒪᓕᒐᑦᓴᖅ 
ᐊᒻᒪᓗ ᑐᕌᒐᕆᔭᖓ ᐊᒻᒪᓗ ᕿᒥᕐᕈᑦᓯᐊᕐᓂᖅᓱᑎᒍᑦ ᐊᕕᑦᑐᖅᓯᒪᓂᖏᑦ ᐊᒻᒪᓗ ᐃᒻᒪᖃ ᐃᑦᓯᕙᐅᑕᕗᑦ 
ᐃᒻᒥᒃᑯᐊᖅᑎᕐᓗᒋᑦ ᐅᖃᓕᒫᕐᓂᐊᖅᑐᑦᓴᐅᒻᒪᑦ ᐊᖏᖃᑎᒋᒐᔭᖅᓱᑎᒍᓗ.  
 
ᐃᒻᒪᖃ, ᐅᖃᓕᒫᕐᓂᕈᑦᑎᒍ, ᑐᓴᐅᒪᓂᖅᓴᐅᒐᔭᖅᑐᒍᑦ ᒪᓕᒐᑦᓴᐅᑉ ᒥᓵᓄᑦ. ᒪᓕᒐᓕᐅᖅᑎᐅᓪᓗᑕ ᒪᓕᒐᓕᐅᕐᕕᒻᒥ, 
ᐅᖃᓕᒫᖅᓯᒪᔪᒍᑦ ᒪᓕᒐᑦᓴᒥᒃ ᑭᓯᐊᓂ ᑭᓇᒃᑯᑐᐃᓐᓇᐃᑦ ᐃᓄᐃᑦ ᑐᑭᓯᔾᔮᖏᑦᑐᑦ ᑖᒃᑯᐊ ᑲᑎᒪᔨᕋᓛᑦ 
ᐱᓕᕆᐊᖃᖅᑐᑦ ᒪᓕᒐᑦᓴᒥᒃ ᑐᓴᕆᐊᕈᒪᓯᒪᓐᖏᒻᒪᑕ ᓄᓇᓕᓐᓂᒃ ᐃᒥᒃᑯᐊᖅᑎᕐᓗᒋᑦ ᑎᑎᕋᖅᓯᒪᓂᖏᑦ. 
 
ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ ᐸᓯᔭᑦᓴᑑᒐᔭᖅᑐᑦ ᑐᓴᐅᒪᔭᐅᑎᓐᖏᒃᑯᑦᑎᒍ ᑕᖅᑳᓂ, ᑲᑎᒪᔨᕋᓛᑑᓐᖏᑦᑐᑦ. ᐅᕙᒍᑦ 
ᑐᓴᖅᑎᑦᓯᒋᐊᖃᖅᑐᒍᑦ ᐃᓄᖁᑎᑦᑎᓐᓂᒃ ᐱᖁᔭᐃᑦᓴᐃᑦ ᒥᑦᓵᓄᑦ ᐊᐃᕙᒍᑕᐅᔪᑦ ᐅᕙᓂ ᒪᓕᖓᓕᐅᕐᕕᒻᒥ. 

ᓂᕆᐅᓐᓂᖃᑐᐃᓐᓇᖅᓯᒪᒐᑦᑕ ᐊᔭᐅᖅᑏᑦ ᑲᑎᒪᔨᕋᓛᖏᑦ ᓄᓇᓕᓐᓅᖃᑦᑕᕋᔭᕆᐊᖏᑦ ᓄᓇᕗᒻᒥᐅᑦ 
ᖃᐅᔨᒪᖁᓪᓗᒋᑦ ᑐᕌᒐᕆᔭᖓᓂᒃ ᐱᖁᔭᐅᑉ. ᒫᓐᓇᐅᔪᖅ, ᐊᐃᕙᒍᑕᐅᑎᓪᓗᒍ ᑖᓐᓇ ᒪᓕᒐᑦᓴᖅ, ᖃᐅᔨᒪᓐᖏᑦᑐᖓ 
ᓇᓕᐊᒃᑯᑦ ᓂᕈᐊᕐᓂᐊᕐᒪᖔᕐᒪ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑕᖅ. ᐱᕕᖃᑦᑎᑕᐅᒃᑲᓐᓂᕈᒪᔪᖓ ᐅᖃᕈᓐᓇᖅᑎᑕᐅᓗᖓ ᑕᒪᑐᒧᖓ 
ᒪᓕᒐᒃᓴᒻᒧᑦ. ᖃᐅᔨᒪᔪᖓ ᖃᓄᐃᓕᒐᓗᐊᕈᒪ, ᐃᓱᒪᓕᐅᕇᖅᓯᒪᔪᒍᑦ ᓇᓕᐊᓐᓅᓂᐊᕐᒪᖔᑦᑕ. 
 
ᑕᐃᒪᐃᒃᑲᓗᐊᖅᑎᓪᓗᒍ, ᐅᖃᐅᔾᔭᐅᓯᒪᔪᒍᑦ ᐊᑑᑎᖃᑦᑎᐊᖅᑐᒥᒃ ᒪᓕᒐᖃᕆᐊᖃᕋᑦᑕ. ᑭᓯᐊᓂᓕ, ᖃᐅᔨᒪᔭᕇᖅᑐᒍᑦ 
ᐃᓄᐃᑦ ᓄᓇᕗᒻᒥ ᑐᓐᖓᓇᕐᒪᑕ ᐊᒻᒪᓗ ᖁᓚᖏᓚᖓ ᐃᓄᐃᑦ ᑕᖅᑳᓃᑦᑐᑦ, ᐊᒥᓲᓂᖅᓴᐃᑦ ᐃᓄᐃᑦ ᑕᖅᑳᓃᑦᑐᑦ 
ᑐᑭᓯᓂᐊᕐᒪᖔᑕ ᑐᑭᒋᔭᖓᓂᒃ ᑖᒃᓱᒪ ᒪᓕᒐᐅᑉ. 
 
ᒪᓃᑕ ᐅᖃᖅᑲᐅᒻᒪᑦ, ᐊᐱᖅᑯᑎᖃᖅᑲᐅᒻᒪᑦ ᐊᕐᓇᐅᖃᑎᒥᓃᒍᒪᓂᖓ ᐊᖑᑎᐅᖃᑎᒥᓃᒍᒪᓂᖓ. ᐃᓄᖏᑦ 
ᓴᓂᕋᔭᐅᑉ ᐊᒻᒪᓗ ᐃᒡᓗᓕᒃᒥᐅᑉ ᑐᑭᓯᒋᑦᑐᑦ ᖃᓄᖅ ᑐᑭᖃᒻᒪᖔᖅ. ᐅᕙᒍᑦ, ᐃᓄᐃᑦ ᓴᐳᔾᔭᐅᓯᒪᒍᒪᔪᑦ ᐊᒻᒪᓗ 
ᐱᕚᓕᖅᑎᑕᐅᓗᓂ ᐃᓕᖅᑯᓯᖅ ᐊᒻᒪᓗ ᐅᖃᐅᓯᖅ ᐊᒻᒪᓗ ᑕᒪᓐᓇ ᐱᑦᔪᑎᒋᓪᓗᒍ ᐊᖏᕈᓐᓇᖏᑦᑐᒍᑦ ᑖᒃᓱᒥᖓ 
ᒪᓕᒐᕐᒥᒃ ᐊᒻᒪᓗ ᑭᓯᐊᓂ ᓇᓗᓇᐃᓚᐅᖅᑎᓪᓗᒍ ᑖᓐᓇ ᒪᓕᒐᖅ ᐃᓄᓐᓄᑦ, ᓂᕈᐊᕈᑎᐅᓕᕈᓐᓇᖅᑐᖃᐃ. 
 
ᑐᕌᓐᑐᒥ ᐅᕝᕙᓘᓐᓃᑦ ᐋᑐᕚᒥ ᑲᑎᑎᑦᑎᖃᑦᑕᑐᐃᓐᓇᕆᐊᓖᑦ ᐊᕐᓇᐃᓈᓐᓂᒃ ᐊᖑᑏᓐᓈᓐᓂᒃ ᐊᒻᒪᓗ ᑖᒃᑯᐊ 
ᐊᐃᑉᐸᕇᓕᖅᑑᒃ, ᐊᖑᑏᓐᓈᒃ ᐅᓄᓐᖓᕐᓂᕈᑎᒃ ᐊᒥᐊᓕᒃᑲᓄᑦ ᑲᑎᑎᑕᐅᕋᑖᕋᒥᒃ ᐊᒻᒪᓗ 
ᐊᒥᐊᓕᒃᑲᓅᖁᔭᐅᖏᑦᑐᑎᒃ. 
 
ᐅᕙᒍᑦ ᓄᓇᕗᒻᒥᐅᑕᐅᔪᒍᑦ ᐱᑦᔭᐃᑯᑎᖃᖏᑎᐊᖅᑐᑕ ᑭᓇᑐᐃᓐᓇᕐᒥᒃ ᐃᓅᖃᑎᖃᓕᖃᑦᑕᖅᑐᒍ ᑕᒪᐅᖓᕈᒪᔪᓂᒃ, 
ᑭᓯᐊᓂᓕ ᑐᑭᖃᖏᑦᑐᖅ ᐊᖏᕐᓂᐊᖅᑲᕋᑕ ᑕᐃᒪ ᒪᓕᒐᖅ, ᐃᖅᑲᓇᐃᔮᖃᐃᓐᓇᐅᔭᕐᓂᐊᖅᑐᑦ ᒪᓕᒐᖅᑕᖃᕋᓗᐊᕈᓂ 
ᐱᑕᖃᖏᒃᑲᓗᐊᕈᓂᓗ, ᑭᓯᐊᓂᓕ ᑕᑯᔪᒪᖏᑦᑐᖓ ᐃᒪᓐᓇᐃᑦᑐᒥᒃ ᐊᖏᖅᑕᐅᔪᒥᒃ ᑕᕝᕙᓂ ᑲᑎᒪᕕᒻᒥ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᖅᓯᑐᐃᓐᓇᕐᓗᖓ, ᑲᑎᒪᔨᕋᓛᕗᑦ 
ᐱᓕᕆᐊᖃᒻᒪᕆᓚᐅᕐᒪᑕ ᑖᒃᓱᒥᖓ ᒪᓕᒐᕐᒥᒃ ᐊᒻᒪᓗ ᐅᖃᕈᑎᒋᓪᓗᑎᒍ ᑲᑎᒪᔨᕋᓛᑦ ᑲᑎᒪᕕᐊᓂ ᑕᒪᓐᓇ. 
ᐱᓕᕆᐊᖃᓚᐅᕐᕋᑦᑕ ᑖᒃᓱᒥᖓ ᒪᓕᒐᕐᒥᒃ ᐊᕐᕌᒎᓗᐊᖅᑐᒥᒃ ᐊᒻᒪᓗ ᑕᐃᒪᐃᑦᑕᕆᐊᖃᓚᐅᕋᑦᑕ. ᓄᓇᓕᓐᓂᒃ 
ᐅᖃᖃᑎᖃᖃᑦᑕᓚᐅᖅᑐᒍᑦ ᐳᓚᕋᑦᑐᑕ ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒐᖓᓂᒃ ᐊᒻᒪᓗ ᐆᒻᒪᔪᓕᕆᔨᒃᑯᑦ ᒪᓕᒐᖓᓂᒃ 
ᐊᒻᒪᓗ ᐱᒻᒪᕆᐅᓂᖅᓴᐅᓕᓚᐅᖅᑐᑎᒃ ᑖᒃᓱᒥᖓ ᒪᓕᒐᕐᒥᒃ. 
 
ᐊᒻᒪᓗ, ᓈᒻᒪᑦᑐᒥᒃ ᐱᕕᒃᓴᖃᓚᐅᖏᓇᑦᑲ ᓄᓇᓕᓐᓅᖃᑦᑕᕐᓗᑕ ᐱᔭᒃᓴᖃᕐᓂᖏᓐᓄᒃ ᑲᑎᒪᕕᒻᒥ ᐊᒻᒪᓗ ᓄᓇᓖᑦ 
ᐊᒻᒪᓗ ᐅᖃᐅᓯᓐᖓᐅᑎᒋᓚᐅᖅᑕᒃᑲ ᐅᐊᑦᑎᐊᕈᑦᑎᐊᖅ ᑕᒪᑐᒧᖓ ᒪᓕᒐᕐᒧᑦ ᐅᑎᖅᑎᑕᐅᔭᕆᐊᖃᕐᓂᖓᓄᑦ ᑖᒃᓱᒪ 
ᑲᑎᒪᕕᒻᒧᑦ. 
 
ᒪᓕᒐᓕᐅᖅᑏᑦ ᒪᓕᒐᓕᐅᖅᕕᒻᒥ ᓄᓇᓕᓐᓅᕈᓐᓇᖅᑐᑦ ᑐᓴᖅᑎᑦᑎᓕᕐᓗᑎᒃ, ᒐᕙᒪᒃᑯᑦ ᐱᕕᒃᓴᖃᓚᐅᖅᑐᑦ ᑕᖅᑳᓂ 
ᑕᐃᒪᐃᒍᒪᓚᐅᕈᑎᒃ ᑭᓯᐊᓂᓕ ᓴᖅᑭᑕᐅᓚᐅᕐᒪᑦ ᒐᕙᒪᒃᑯᓐᓂᑦ. 
 
ᑲᑎᒪᔨᕋᓛᑦ ᓄᓇᓕᓐᓅᕐᓂᐊᕐᕈᑎᒃ, ᐳᓚᕋᕐᓂᖃᑦᑎᓪᓗᒋᑦ ᓄᓇᓕᓐᓄᑦ ᐅᑎᕐᓗᑕ ᑲᑎᒪᕕᒻᒧᑦ ᐊᒻᒪᓗ ᓴᖅᑮᓗᑕ 
ᐊᑐᓕᖁᔭᐅᔪᓂᒃ ᑐᓐᖓᕕᖃᓪᓗᑎᒃ ᑐᓴᖅᑕᑎᓐᓂᒃ ᓄᓇᓕᓐᓂᑦ. 

ᓄᓇᓕᓐᓅᕋᓗᐊᕈᑦᑕ, ᐃᓱᒪᓇᕋᔭᖅᑐᖅ ᑲᑎᒪᔨᕋᓛᑦ, ᐅᕙᒎᒐᑦᑕ ᓴᖅᑮᓚᐅᖅᑐᒍᑦ ᐊᒻᒪᓗ ᐃᑲᔪᖅᑐᖅᑐᒍ ᒪᓕᒐᖅ. 
ᑕᒪᓐᓇ ᓇᓗᓇᐃᖅᓯᒋᐊᕈᑎᑐᐃᓐᓇᖅ. ᓴᖅᑮᓯᒃᑲᓐᓂᕈᓐᓇᖅᑐᒍᑦ ᓄᑖᒥᒃ ᒪᓕᒐᕐᒥᒃ ᑭᒃᑯᑐᐃᓐᓇᕐᓄᑦ ᐃᓄᐃᑦ 
ᒪᓕᒐᖓᓂᒃ ᓯᕗᓂᑦᑎᓐᓂ. ᖃᐅᑉᐸᑦ ᑐᖁᔾᔮᖏᓐᓇᑦᑕ, ᑐᖁᒍᓐᓇᕋᓗᐊᖅᑐᒍᑦ ᖃᐅᑉᐸᑦ, ᑭᓯᐊᓂ ᐊᒥᓲᒻᒪᑕ ᓱᓕ 
ᐊᕐᕌᒍᐃᑦ ᓯᕗᓂᑦᑎᓐᓂ, ᐱᕕᒃᓴᖃᐃᓐᓇᕐᓂᐊᕐᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᖅᑲᖓᑲᐃᓐᓇᕈᒪᕕᑖ? ᐊᓯᖏᓐᓂᒃ ᓱᓕ ᐱᔭᒃᓴᖃᕋᑦᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑲᑎᒪᔨᐅᖃᑕᐅᒐᒪ ᑲᑎᒪᔨᕋᓛᓄᑦ, ᐊᒻᒪᑕᐅᖅ ᐊᖏᖃᑎᒋᑦᑎᐊᕋᒃᑯ 
ᐃᒃᓯᕙᐅᑕᖅ ᐱᓕᕆᐊᖃᒻᒪᕆᓐᓂᕆᓚᐅᖅᑕᖏᓐᓂᒃ ᑕᒪᑐᒧᖓ. ᐱᕕᒃᓴᖃᕐᓂᐅᔪᒧᑦ ᐊᒻᒪᓗ ᐊᓯᖏᓐᓄᑦ 
ᐱᓕᕆᐊᒃᓴᓄᑦ, ᑲᑎᒪᔨᕋᓛᑦ ᐃᓱᒪᖃᓚᐅᕐᒪᑕ ᓄᓇᓕᓐᓄ ᐊᐅᓚᖃᑦᑕᔾᔮᖏᒻᒪᑕ. 
 
ᑲᑎᒪᔨᕋᓛᑦ ᐃᓱᒪᓕᐅᓚᐅᖅᑐᑦ ᑐᒃᓯᕋᖔᕐᓗᑎᒃ ᑐᓴᕈᒪᓗᑎᒃ ᓴᖅᑭᑕᐅᓚᐅᖅᑐᑦ ᐊᒻᒪᓗ ᑕᑯᒃᓴᐅᑎᑕᐅᓪᓗᓂ 
ᐱᕙᓪᓕᐊᔪᒃᑯᑦ, ᐊᒻᒪᓗᖃᐃ ᓈᓚᐅᑎᒃᑯᑦᑕᐅᖅ, ᐃᓚᐅᔪᒪᔪᓄᑦ ᑎᑎᕋᖁᓪᓗᒋᑦ ᑲᑎᒪᔨᕋᓛᓄᑦ ᑕᒪᑐᒧᖓ 
ᒪᓕᒐᕐᒧᑦ. 
 
ᓱᓕᒍᒪ 6-ᖑᓚᐅᖅᑐᑦ ᐅᕝᕙᓘᓐᓃᑦ 8 ᑐᓂᔭᐅᓚᐅᖅᑐᑦ ᐅᕙᑦᑎᓐᓄᑦ, ᐊᒻᒪᓗ ᕿᒥᕐᕈᓚᐅᖅᑐᒍᑦ ᑖᒃᑯᓂᖓ. 
ᐊᒻᒪᑦᑕᐅᖅ, ᐃᒃᓯᕙᐅᑖᖅ, ᐅᖃᐅᓯᐅᓚᐅᖅᑐᑦ ᖃᐅᔨᒪᔪᖃᓚᐅᖏᒻᒪᑦ ᑲᑎᒪᓂᐅᔪᒥᒃ ᑕᒫᓂ. ᑲᑎᒪᓂᐅᓚᐅᖅᑐᖅ, 
ᑲᑎᒪᒍᒪᓕᓚᐅᕐᒪᑕ ᐃᖃᓗᓐᓂ. ᑲᑎᒪᓂᐅᓂᐊᖅᑐᖅ ᐅᖃᐅᓯᐅᖃᑦᑕᓚᐅᖅᑐᖅ ᐱᕙᓪᓕᐊᔪᓕᕆᔨᒃᑯᑦ. ᓱᓕᒍᒪ 
ᓈᓚᐅᑎᒃᑯᓪᓗ ᑐᓴᖅᓴᐅᑎᑕᐅᓚᐅᕐᒥᔪᖅ. ᓱᓕᒍᒪ ᐱᕙᓪᓕᐊᔪᓂ ᑎᑎᕋᖅᑕᐅᓯᒪᓚᐅᕐᒥᔪᖅ. 
 
13-ᖑᓚᐅᖅᑐᑦ ᐅᖃᑦᑎᐅᔪᑦ ᑕᐃᑲᓂ ᑲᑎᒪᓂᕐᒥ. ᐃᓚᐅᔪᒪᑦᑎᐊᕐᓚᐅᖅᑐᑦ ᖃᐃᓪᓗᑎᓪᓗ, 
ᐃᓚᐅᔪᒪᑦᑎᐊᕐᓚᐅᖅᑐᑦ ᖃᐅᔨᒪᒍᒪᓪᓗᑎᒃ ᐊᒻᒪᓗ ᐅᖃᓕᒫᕐᓗᑎᒃ ᐱᕙᓪᓕᐊᔪᓂᒃ, ᐅᕝᕙᓘᓐᓃᑦ ᐅᑦᔨᓱᑦᑎᐊᕐᓗᑎᒃ 
ᖃᓄᐃᓕᐅᖅᑐᖃᒻᒪᖔᖅ ᖃᐅᔪᓐᓇᕐᓂᐊᕐᕋᒥ ᐊᒻᒪᓗ ᐃᓱᒪᒋᔭᒥᓂᒃ ᐅᖃᐅᓯᖃᕐᓂᐊᕐᕋᒥᒃ ᐃᓱᒪᒋᔭᒥᓂᑦ. 
 
ᐊᒻᒪ, ᐅᖃᒃᑲᓂᕐᓗᒍ ᐃᒃᓯᕙᐅᑕᐅᑉ ᓇᓗᓇᐃᖅᑲᐅᔭᖓ. ᐃᓘᓇᑎᒃ ᐃᓄᐃᑦ ᑕᐃᑲᓃᓚᐅᖅᑐᑦ ᑲᑎᒪᕕᔾᔪᐊᑎᓪᓗᑕ 
ᐃᑲᔪᖅᑐᐃᓚᐅᖅᑐᑦ ᒪᓕᒐᕐᒥᒃ. ᐊᑕᐅᓯᕐᒥᓘᓐᓃᑦ, ᑲᑐᔾᔨᖃᑎᒌᑦ, ᑕᐃᑲᓃᓚᐅᖅᑐᑦ 
ᐃᑲᔪᖅᑐᖅᓂᖃᑦᑐᖃᓚᐅᖏᑦᑐᖅ ᒪᓕᒐᕐᒥᒃ. 
 
ᐊᖓᔪᖅᑳ ᑖᒻᓴᓐ ᓇᓗᓇᐃᖅᓯᖅᑲᐅᒻᒪᑦ 13-ᑐᐃᓐᓇᐅᒻᒪᑕ, ᐅᖃᓚᐅᕐᒪ 15, ᑭᓯᐊᓂᓕ 13-ᑐᐃᓐᓇᐅᔪᑦ. 
ᓱᓇᐅᕙᐅᓇ ᓄᓇᓕᓐᓂ ᐃᓄᖃᑦᑐᒥᒃ 5,000? ᑕᐃᒃᑯᐊ ᐃᓄᐃᑦ ᐃᓚᐅᔪᒪᓂᖃᓚᐅᖅᑐᑦ, ᐊᒻᒪᓗ 
ᖃᐅᔨᑎᑦᑎᓪᓗᑎᒃ ᐱᖃᑕᐅᔪᒪᓂᕐᒥᓂᒃ, ᐊᒻᒪᓗ ᑐᓴᖅᑕᐅᔪᒪᓪᓗᑎᒃ, ᑕᐃᑲᓃᒍᒪᓪᓗᑎᒃ. 
 
ᐊᓯᐊᒍᓪᓕ, ᖃᓄᐃᓕᐅᒃᑲᓐᓂᕈᓐᓇᖅᑭᑕ? ᓴᖅᑭᔮᖅᑎᑦᑎᓚᐅᖅᑐᒍᑦ ᐊᒻᒪᓗ ᖃᓄᓕᒫᖅ. ᑕᐃᓐᓇ ᐅᖃᐅᓯᑐᖃᖅ, 
ᐃᒃᓯᕙᐅᑕᖅ, ᕿᒧᔅᓯᐅᑎᑦ ᑐᑭᒧᐊᑦᑎᒍᓐᓇᖅᑕᑎᑦ ᐃᒪᕐᒧᑦ ᑭᓯᐊᓂᓕ ᐃᒥᖅᑎᒍᓐᓇᖏᑕᐃᑦ. 
ᐊᑑᑎᖃᑐᐃᓐᓇᕆᐊᓕᒃ ᐃᓚᖏᓐᓄᑦ. 
 
ᑕᑯᒃᓴᐅᑎᑦᑎᒍᓐᓇᖅᑐᑎᑦ, ᐊᒻᒪᓗ ᑕᑯᒃᓴᐅᑎᑦᑎᓗᑎᒃ, ᐊᒻᒪᓗ ᑕᑯᒃᓴᐅᑎᑦᑎᓗᑎᒃ. ᑐᓴᖅᓯᒪᔪᖓ 
ᒪᓕᒐᓕᐅᖅᑎᐅᔪᑦ ᑲᑎᒪᑎᑦᑎᑎᓪᓗᒋᑦ ᐊᑕᐅᓯᕐᒥᒃ ᖃᐃᔪᖃᑦᑐᓂ, ᐊᒻᒪᓗ ᑕᒪᓐᓇ ᑕᑯᒃᓴᐅᑎᑕᐅᓯᒪᑦᑎᐊᖅᑐᓂ. 
ᐃᓄᐃᑦ ᐃᓚᐅᔪᒪᓂᖃᕈᑎᒃ, ᐃᓚᐅᒐᔭᖅᑐᖅ ᐅᐸᒍᑎᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᓯᑎᒍᑦ): ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑐᑎᓅᕆᐊᖃᕐᖑᓱᒃᑲᑦᑕ ᐊᒻᒪᓗ ᐊᖓᔪᖅᑳᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ, ᓱᓕᒍᒪ, ᓂᕆᑎᑦᑎᓂᐊᕐᓚᐅᕐᕋᓗᐊᕐᒪᑦ, ᓄᖅᑲᕆᐊᕈᒪᓕᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᕈᑎᑕᖃᑉᐳᖅ ᓄᖅᑲᕈᒪᓕᖅᑐᒥᒃ. ᓈᒻᒪᓴᖅᑐᑦ? ᓈᒻᒪᓴᖏᑦᑐᑦ? 30-ᒥᓂᔅᒥᑦ 
ᓄᖅᑲᖓᑲᐃᓐᓇᖑᓱᑉᐳᒍᑦ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ ᐱᒋᐊᖅᑐᑎᒃ 7:15 ᐊᒻᒪᓗ ᐅᑎᖅᑐᑎᒃ 7:50-ᒥ ᐅᓐᓄᓴᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᑎᕋᑦᓯ. ᐱᑕᖃᖅᑲᐅᒍᓐᓃᕐᖓᑦ ᐅᖃᐅᓯᑐᐃᓐᓇᕐᓂᒃ. ᑕᐃᒪᓕ 
ᒪᓕᒐᓕᐅᖅᑏᑦ ᐊᐱᖅᓱᕈᓐᓇᖅᓯᕗᑦ. ᐊᐱᖅᑯᑎᔅᓴᖅᑕᖃᑉᐸ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔪᒪᓪᓗᖓ ᒪᑐᒥᖓ ᐃᓄᐃᑦ 
ᑐᓴᐅᒪᑎᑕᐅᖏᓗᐊᖃᑦᑕᕐᒪᑕ ᒐᕙᒪᒃᑯᓐᓂᑦ ᐊᒻᒪᑕᐅᖅ ᑲᑎᒪᔨᕋᓛᓂᑦ. ᐱᓕᕆᐊᖃᕈᓐᓇᖅᑎᑕᐅᓂᐊᖅᑭᑕ 
ᒪᓕᒐᕐᒧᑦ ᑕᐃᒪᓐᓇ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᔪᓐᖏᑎᐊᖅᑐᒍᑦ ᖃᐅᔨᒃᑲᐃᖃᑦᑕᕆᐊᔅᓴᖅ 
ᓂᕈᐊᖅᑎᒋᓯᒪᔭᑦᑎᓐᓂᒃ. ᐊᑐᐃᓐᓇᐅᓚᐅᖅᑐᒍᑦ ᑕᐃᒪᐃᓕᐅᕆᐊᔅᓴᖅ ᐊᒻᒪᓗ ᐃᓚᖏᑦ ᐃᓄᐃᑦ 
ᖃᐅᔨᒪᑎᑕᐅᓚᐅᖅᑐᑦ.  
 
ᐃᓱᒪᔅᓱᖅᑐᑦ ᒪᓕᒐᓕᐅᖅᑏᑦ. ᓂᕈᐊᕈᒪᖏᒃᑯᕕᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ, ᐃᓱᒪᔅᓱᖅᑐᓯ. 
ᓂᕈᐊᖅᑕᐅᓯᒪᒐᑦᓯ ᑭᒡᒐᖅᑐᖁᔭᐅᓪᓗᓯ ᓂᕈᐊᖅᑎᒋᓯᒪᔭᑦᓯᓐᓂᒃ. ᐃᓱᒪᔅᓱᖅᑐᑦ ᒪᓕᒐᓕᐅᖅᑏᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔪᒪᓪᓗᖓ ᓱᓕ ᑕᒪᑐᒧᖓ ᑭᒃᑯᑐᐃᓐᓇᐃᑦ 
ᐱᔪᓐᓇᐅᑎᖏᓐᓄᑦ ᒪᓕᒐᖅ ᑖᓐᓇ ᓯᕗᓂᑦᑎᓃᑦᑐᖅ ᐅᓪᓗᒥ. 
 
ᐃᓚᖏᑦ ᐊᑲᐅᖏᓕᐅᕈᑎᐅᓯᒪᔪᑦ ᓄᓇᕗᒻᒥ, ᐱᑕᖃᖅᓯᒪᒻᒪᑦ ᐃᓚᖏᓐᓂᒃ ᐃᓄᐃᑦ ᐊᖏᖅᑕᐅᖏᑦᑐᑦ 
ᑭᓱᑐᐃᓐᓇᕐᒥᒃ. ᑕᐃᒃᑯᐊ ᐃᓄᐃᑦ ᐊᖏᖅᑕᓂᑰᖏᑦᑐᑦ ᑭᓱᑐᐃᓐᓇᕐᒧᑦ, ᐊᐱᕆᔭᐅᓯᒪᕙᑦ. ᑕᐃᒃᑯᐊ ᐃᓄᐃᑦ 
ᐊᖏᖅᑕᐅᓯᒪᖏᑦᑐᑦ ᓱᓇᑐᐃᓐᓇᕐᒧᑦ, ᐊᐱᕆᔭᐅᓯᒪᕙᑦ ᖃᓄᖅ ᐃᓱᒪᖃᒻᒪᖔᑕ ᒪᓕᒐᕐᒥᒃ ᖃᓄᐃᖏᒻᒪᖔᖅ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᒋᓯᒪᔭᕗᑦ ᑕᐃᒃᑯᐊ ᓯᕗᓂᐊᒍᑦ 
ᑎᑎᕋᑉᐸᓪᓕᐊᓕᖅᑎᓪᓗᑕ ᒪᓕᒐᕐᒥᒃ. ᑭᓇᑐᐃᓐᓇᖅ ᐊᖏᖅᑕᐅᖏᒃᑯᓂ ᓱᓇᑐᐃᓐᓇᕐᒧᑦ ᐊᒻᒪᓗ 
ᐅᖃᐅᓯᕆᒋᐊᕈᒪᒍᓂᐅᒃ ᒐᕙᒪᑐᖃᒃᑯᑎᒍᑦ ᐅᑕᖅᑭᒐᔭᖅᑐᑦ ᒪᕐᕉᓐᓂᒃ ᐱᖓᓱᓂᓪᓗᑭᐊᖅ ᐊᕐᕌᒍᓂᒃ 
ᐱᓕᕆᐊᖑᓂᐊᕐᓗᓂ. 

ᒪᓕᑦᑐᒍᓕ ᐃᓄᐃᑦ ᖃᐅᔨᒪᔭᑐᖃᖏᑦ, ᐊᑲᐅᖏᓕᐅᕈᑎᑕᖃᓕᖅᑲᑦ, ᐱᓕᕆᐊᕆᓇᓱᐊᖃᑦᑕᖅᑕᕗᑦ 
ᐊᑲᐅᓂᖅᐹᖑᓱᒋᔭᑦᑎᒍᑦ. ᐊᑯᓂᐅᑎᑦᑎᒍᒪᓲᖑᖏᓇᑦᑕ ᐃᓄᓐᓂᒃ ᕿᐱᓗᓪᓗᑕ, ᑕᐃᒫᑦ ᐱᓕᕆᐊᕆᓇᓱᐊᖅᑲᕗᑦ 
ᑕᒪᓐᓇ ᐱᓕᕆᐊᖑᓂᖓ ᑕᐃᒪᐃᑦᑐᖃᕐᓂᐊᕐᖏᒻᒪ. 
 
ᒪᓕᑦᑐᒍᓕ ᐃᓄᐃᑦ ᖃᐅᔨᒪᔭᑐᖃᖏᑦ, ᐊᑐᕐᓂᐊᖅᑐᒍᑦ ᑕᒪᑐᒧᖓ ᐃᓄᐃᖅ ᑕᖅᑳᓃᑦᑐᑦ, ᓄᓇᕗᒻᒥᐅᑦ ᐆᒥᖓ 
ᒪᓕᒐᖃᕐᓂᐊᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒻᒪᖃ ᓇᓗᓇᐃᖅᓯᕕᐅᒃᑲᓐᓂᕈᓐᓇᖅᑐᖓ ᐊᖓᔪᖅᑳᒧᑦ, 
ᑐᓴᖅᑎᑦᑎᓯᒪᕕᓯ ᐃᓄᓐᓂᑦ, ᐊᐱᖅᓱᖅᓯᒪᕕᓯ ᐃᓄᓐᓂ ᐊᖏᖅᑕᐅᓯᒪᖏᑦᑐᓂᒃ ᑭᓱᑐᐃᓐᓇᕐᒧᑦ ᐊᒻᒪᓗ 
ᖃᑦᑎᐅᕙᑦ? ᖁᔭᓐᓇᒦ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᓪᓚᕆᖏᑦᑐᒍ ᖃᑦᑎᐅᒻᒪᖔᑕ. 
ᐊᒥᓲᓯᒪᒻᒪᑕ ᐃᓄᐃᑦ ᑭᓯᐊᓂᓕ ᐅᕙᑦᑎᓅᖅᓯᒪᖏᑦᑐᑦ. ᖃᐅᔨᒪᓪᓚᕆᖏᑦᑐᒍ ᖃᑦᑎᐅᒪᖔᑕ ᐃᓄᐃᑦ ᑕᖅᑳᓂ 
ᐊᒻᒪᓗ ᖃᐅᔨᒪᖏᒻᒥᔪᑦ ᓇᓕᐊᓐᓂᒃ ᐱᓕᕆᕕᐊᓂᒃ ᒐᕙᒪᒃᑯᑦ ᐅᐸᔅᓯᒍᓐᓇᕐᒪᖔᒻᒥᒃ. ᑲᔪᓯᑎᒃᑯᑦᑎᒍ ᒪᓕᒐᖅ, 
ᑕᐃᒪᓕ ᑖᓐᓇ ᐃᓚᖓ ᒪᓕᒐᐅᑉ ᑕᕝᕙᓃᓐᓂᐊᓕᖅᑐᖅ ᓴᐳᒻᒥᔭᐃᓗᓂ ᑖᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦ$, ᐃᒃᓯᕙᐅᑕᖅ. ᑕᐃᒪᓕ ᑕᒪᓐᓇ ᒪᓕᒐᒃᓴᐅᔪᖅ ᐊᖏᕈᑦᑎᒍᑦ, ᑕᒪᓐᓇ 
ᒪᓕᒐᐅᔪᖅ ᓴᐳᔾᔨᓯᒪᔾᔪᑕᐅᔪᓐᓇᕐᓂᐊᖅᑐᖅ ᑕᐃᒃᑯᓄᖓ. ᖁᔭᓐᓇᒦᒃ, ᐅᖃᖅᑎ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᒪᓕᒐᒃᓴᐅᔪᖅ ᐊᖏᖅᑕᐅᖏᑉᐸᑦ ᑕᐃᒪᓕ 
ᐱᑕᖃᕋᔭᖅᐸᖅ ᐃᑲᔪᖅᑕᐅᔾᔪᑕᐅᔪᓐᓇᖅᑐᓂᕐᒃ ᑭᓱᑐᐃᓐᓇᕐᓄᑦ ᕿᐱᓗᒃᑕᐅᓯᒪᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᓄᑕᐅᓐᖏᒻᒪᑦ ᓄᓇᑦᓯᐊᕐᒥ 
ᑲᒪᒋᔭᐅᒪᐅᕐᓯᒪᒻᒥᔪᖅ. ᑕᐃᒪᓕ ᒫᓐᓇᐅᔪᖅ ᑕᒪᓐᓇ ᑲᒪᒋᓇᓱᐊᖅᐸᓪᓕᐊᒐᑦᑎᒍᑦ ᓄᓇᕗᑦ ᒐᕙᒪᒃᑯᓪᓗᑕ. 
 
ᖃᐅᔨᒪᔪᖓ ᑕᒪᓐᓇ ᑭᖑᓪᓕᖅᐸᐅᔾᔮᖏᒻᒪᑦ ᑕᐃᒪᐃᑦᑐᒥ ᒪᓕᒐᕐᒥ ᑲᒪᒋᔭᖃᖅᑎᓪᓗᑕ ᑖᓐᓇ ᒪᓕᒐᒃᓴᐅᔪᖅ 
ᐊᖏᖅᑕᐅᑦᑎᓇᓱᓐᓂᐊᕈᑦᑎᒍᑦ, ᐅᓪᓗᒥᐅᔪᖅ ᐊᖏᕈᓐᓇᖅᑕᕗᑦ ᒪᓕᒐᖃᓕᕐᓗᑕ ᓴᐳᔾᔭᐅᓯᒪᔾᔪᑕᐅᔪᓐᓇᖅᑐᓂᒃ 
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᐃᓄᓐᓄᑦ ᐊᑐᖅᑕᐅᔪᓐᓇᖃᑦᑕᕐᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐊᒃᑕᕐᓇᖅᑐᒦᓐᖏᒃᑲᓗᐊᖅᐱᑕ ᓄᓇᓕᐅᔪᑦ ᓄᓇᕗᒻᒥ ᐅᖃᖃᑎᒋᔭᐅᓯᒪᓐᖏᒻᒪᑕ 
ᑕᒪᒃᓱᒧᖓ ᐱᒻᒪᕆᐅᔪᒧᑦ ᒪᓕᒐᒃᓴᒧᑦ? ᐊᒃᑕᕐᓇᖏᓪᓚᖅ ᐅᓇ ᒪᓕᒐᒃᓴᐅᔪᖅ ᐊᖏᖅᑕᐅᑉᐸᑦ 
ᑲᑎᒪᖃᑎᒋᓚᐅᓐᖏᓪᓗᒋᑦ ᐃᓄᐃᑦ ᓄᓇᕗᒻᒥᐅᑦ, ᑕᒪᓐᓇ ᐊᒃᑕᕐᓇᕋᔭᓐᖏᓪᓚᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇᖃᐃ ᓇᓗᓇᐃᕆᐊᒃᑲᓐᓂᕈᓐᓇᕈᑦᑎᒍᑦ, 
ᑭᒃᑯᑐᐃᓐᓇᓕᒫᑦᑎᐊᑦ ᐊᔾᔨᒌᑎᓐᓇᓱᐊᖅᑕᕗᑦ. ᑭᓇᑐᐃᓐᓇᖅ ᐃᓚᐃᓐᓇᖅᑕᐅᔪᒍᓂ ᑕᐃᒪᓕ ᑲᓇᑕᒥ 
ᒐᕙᒪᒃᑯᖏᓐᓂ ᒪᓕᒐᖃᑎᒍᕈᓐᓇᕐᓯᒐᔭᖅᐳᖅ. 
 
ᐃᓚᐃᓐᓈᖅᑕᐅᓐᓂᖅᐸᑕ ᑕᒪᒃᑯᐊ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᐊᐃᒃᐸᕇᖑᔪᑦ, ᑕᐃᒃᑯᐊ ᐅᐸᒍᑎᔪᓐᓇᖅᑐᑦ 
ᑲᓇᑕᒥ ᒪᓕᒐᕐᒥ ᐊᒻᒪᓗ ᑕᐃᒃᑯᐊ ᑕᒪᒃᑯᑎᒍᓐᓇ ᒪᓕᒐᑎᒍᕈᓐᓇᖅᑐᖅ. ᑭᓯᐊᓂᓕᑦᑕᐅᖅ ᐅᕙᒍ ᓇᒻᒥᓂ 
ᒪᓕᒐᖃᕆᐊᖃᕐᒥᒐᑦᑕ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᒫᓂ ᓄᓇᕗᒻᒥ. 
 
ᖁᕕᐊᓱᒃᐳᖓ ᓇᒻᒥᓂᖅ ᐅᕙᑦᑎᓂᒃ ᒪᓕᒐᓕᐅᕈᓐᓇᕋᑦᑕ ᐃᓄᖁᑎᑦᑎᓐᓄᑦ ᓄᓇᕗᒻᒥ ᐊᒻᒪ ᐃᓚᓕᐅᑎᓪᓗᒋᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪ ᐃᓱᒪᓪᓗᖓ ᐊᒃᑕᕐᓇᖅᑐᒥᓐᖏᑦᑐᒍ ᑕᒪᓐᓇ ᐱᔾᔪᑎᒋᓪᓗᒍ ᑭᒃᑯᑐᐃᓐᓇᕐᓄᒃ 
ᐱᔪᓐᓇᐅᑎᓄᑦ ᒪᓕᒐᕐᒧᑦ ᐊᒻᒪᓗ ᑲᓇᑕᒥ ᑐᓐᖓᕕᔾᔪᐊᖑᔪᖅ ᑕᕝᕙᐅᖏᓐᓇᕐᓂᐊᕐᒪᖅ ᑕᒪᓐᓇ ᒪᓕᒐᐅᔪᖅ 
ᐊᖏᕋᓗᐊᕈᑦᑎᒍ ᐊᖏᓐᖏᒃᑲᓗᐊᕈᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᕗᒻᒥ, ᑕᐃᒪᓕ ᐊᑲᕐᓴᖏᑦᑐᓂᒃ ᓴᖅᑭᑕᐅᓯᒪᔪᖃᕐᓯᒪᕙ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᑕᒪᒃᑯᓇᓐᖓ ᓄᓇᕗᒻᒥᐅᑕᐅᔪᓂᒃ ᐃᓚᐃᓐᓇᖅᑕᐅᓯᒪᓂᕋᖅᑐᓂᒃ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑲᕐᓴᖏᑦᑐᓂᒃ ᑐᓂᓯᓯᒪᔪᖃᕐᓯᒪᔪᖅ 
ᑲᓇᑕᐅᑉ ᒐᕙᒪᒃᑯᖏᓐᓄᑦ, ᑭᓯᐊᓂᓕ ᐃᓄᓐᓂᐅᖏᑦᑐᓂᒃ. ᖃᐅᔨᒪᓗᐊᓐᖏᑦᑐᖓ ᐃᓄᒻᒥᒃ ᐅᐸᒍᑎᓯᒪᔪᒥᒃ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᐱᔾᔪᑎᒋᓗᐊᖅᑐᒍᖃᐃ ᐊᒥᓱᓗᐊᓐᖏᑦᑐᑦ ᐃᓄᐃᑦ ᑕᐃᒪᐃᑦᑐᒥ ᒪᓕᒐᖅᑕᖃᕆᐊᖓᓂ 
ᐱᑕᖃᕆᐊᖓ ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪᐃᑦᑐᖅ ᒪᓕᒐᓕᐅᔪᖅ ᐃᑲᔪᖅᐸᓪᓕᐅᑎᒐᔭᖅᐳᖅ ᓇᒻᒥᓂ 
ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᓂᒃ ᒪᓕᒐᖃᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐃᓄᓐᓂᒃ ᐱᑕᖃᓐᖏᑦᑐᖅ ᐅᐸᒍᑎᖃᑦᑕᕐᓯᒪᔪᓂᒃ ᐊᑲᕐᓴᖏᓐᓂᕐᒧᑦ ᑲᓇᑕᐅᑉ 
ᒐᕙᒪᒃᑯᓐᓄᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᓯᖁᒥᑕᐅᓂᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᓄᓇᕗᒻᒥᐅᑕᐅᔪᑦ ᐊᑲᕐᓴᖏᓐᓂᕐᒥᓂᒃ ᐅᖃᐅᓯᖃᖃᑦᑕᕐᓯᒪᔫᒐᓗᐊᑦ 
ᑲᓇᑕᐅᑉ ᒐᕙᒪᒃᑯᖏᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ.  
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐱᑕᖃᓚᐅᕐᓯᒪᕙ ᐊᑯᓂᒃ ᓄᓇᕗᒻᒥᐅᑕᐅᓯᒪᔪᒥᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖃᐅᔨᓇᓱᐊᕐᓯᒪᓐᖏᑦᑐᖓ ᐊᑯᓂᒃ ᓄᓇᖃᕐᓯᒪᒻᒪᖔᑕ ᓄᓇᕗᒻᒥ. 
ᖃᓄᐃᑦᑐᑐᐃᓐᓇᐅᔪᑦ ᐃᓄᐃᑦ, ᑭᒃᑯᒐᓗᐊᕈᑎᑐᒃ ᐊᔾᔨᒌᒥᒃ ᐱᔪᓐᓇᕐᓂᖃᕐᒪᑕ. ᑕᒪᒃᑯᐊ 
ᐊᔾᔨᒌᓐᖏᑎᒋᐊᖃᓐᖏᓇᑦᑎᒍᑦ ᐃᓄᓪᓚᕆᐅᒐᓗᐊᖅᐸᑕ ᐃᓄᓪᓚᕆᐅᓐᖏᒃᑲᓗᐊᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐃᓛᒃ ᐃᒪᐃᖏᓐᓇᐅᔭᕐᒪᑦ ᐃᓄᐃᑦ ᓄᓇᕗᒻᒥ ᑐᓐᖓᓇᖅᑑᒻᒪᑕ, 
ᓇᓗᓇᐃᖅᓯᒐᓱᐊᖏᑦᑐᒍᑦ ᖃᓄᐃᑦᑑᒪᖔᑕ ᐃᓄᐃᑦ ᐅᕝᕙᓘᓐᓃᑦ ᓄᓇᖃᑦᑎᐅᒻᒪᖔᑕ ᓄᓇᕗᒻᒥ 
ᓄᓇᖃᑦᑎᐅᖏᒃᑯᑎᓪᓘᓐᓃᑦ, ᑕᐃᒪᓕ ᓱᒻᒪᑦ ᑕᓐᓇ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ 
ᐊᖏᖅᑕᐅᑎᒐᓱᑉᐱᑎᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᔾᔭ ᐱᑦᔪᑎᒋᓪᓗᒍ ᑭᒃᑯᓕᒫᓂᒃ 
ᐊᑦᔨᒌᑎᑦᑎᒐᓱᐊᕐᓕᖅᑯᒍᑦ ᓄᓇᕗᒻᒥ. ᐊᑦᔨᒌᒥᒃ ᐱᔪᓐᓇᕐᓂᖃᖁᔭᕗᑦ ᑭᓇᑐᐃᓐᓇᖅᑐᑦ ᐊᒻᒪᓗ ᐃᓘᓇᑎᒃ 
ᐊᑦᔨᒌᓕᕐᓗᑎᒃ ᐊᒻᒪᓗ ᐃᓘᓇᑎᒃ ᐱᔪᓐᓇᐅᑎᖃᓕᕐᓗᑎᒃ ᐃᖅᑲᓇᐃᔭᕈᓐᓇᓕᕐᓗᑎᒃ ᐊᒻᒪᓗ ᓯᕗᓂᒃᓴᖃᓕᕐᓗᑎᒃ 
ᓯᕗᓂᒃᓴᖃᕈᒪᒍᑎᒃ ᓄᓇᕗᒻᒥ ᐊᒻᒪᓗ ᐊᑦᔨᒌᒥᒃ ᑭᒡᒐᑐᖅᑕᐅᓕᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖃᐅᔨᒪᔪᖓ ᒪᑐᐃᖓᔪᐃᓐᓇᐅᒐᑦᑕ ᐃᓄᖏᓐᓄᑦ ᓄᓇᕗᒻᒥ ᓇᑭᓐᖔᖅᓯᒪᒐᓗᐊᕐᕈᑎᒃ 
ᑕᒪᔾᔭ ᐱᑦᔪᑎᒋᓪᓗᒍ ᑖᓐᓇ ᐱᓕᕆᐊᕆᔭᕗᑦ ᑕᓐᓇ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ, ᐱᑦᔪᑎᒋᓪᓗᒍ 
ᐊᐱᖅᓲᑎᒋᔭᕋ ᐃᓄᐃᑦ ᐊᑯᐊᓗᒃ ᓄᓇᖃᑦᑎᐅᔪᑦ ᐊᒻᒪᓗ ᓄᓇᕗᒻᒥ ᐃᓅᓂᑯᐃᑦ ᑕᐃᒃᑯᐊᖑᖏᒻᒪᑕ 
ᒪᓕᒐᓕᐅᕋᓱᐊᖅᑐᐃᑦ. 
 
ᐃᒻᒪᖃ ᐱᑕᖃᖅᓯᒪᔪᖅ ᐃᓐᓇᑐᖃᕐᓂᒃ ᐃᓱᒪᒋᔭᒥᓂᒃ ᐅᖃᖅᓯᒪᔪᑦ ᑕᒪᑐᒧᖓ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ 
ᒪᓕᒐᕐᒧᑦ ᐅᓈ ᑕᐃᒪᓐᓇ ᐱᑦᔪᑎᒋᓪᓗᒍ ᒪᓕᒐᕈᑦᑎᒐᓱᐊᖅᑭᕗᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ 
ᐊᐱᖅᓱᖅᓯᒪᒐᑦᓯ ᐃᓐᓇᑐᖃᑦᑎᓐᓂᒃ ᖃᓄᖅ ᐃᓱᒪᖃᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᑭᐅᑎᓐᓂᐊᕋᒃᑯᑦ ᓗᓯᐊᓐ ᐅᑲᓕᐊᓐᓄᒃ ᐊᐱᖅᑯᑎᐅᔪᒧᑦ. 
 
ᐅᑲᓕᐊᓐᓄᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᒋᔭᖓ ᐃᒃᑲᕐᕆᐊᓘᑉ ᐃᓄᓐᓄᒃ ᐃᓱᒪᒋᔭᐅᖃᑦᑕᖅᓯᒪᔪᖅ 
ᐅᕝᕙᓘᓐᓪᓃᑦ ᐃᓄᓐᓃᖔᖅᑐᖅ. ᑐᓴᖅᓯᒪᔭᕋ ᑕᐃᒃᑯᓇᓐᖓᑦ ᓇᒻᒥᓂᖅ ᒐᕙᒪᑖᕈᑦᑕ ᓄᓇᕗᒻᒥ 
ᐃᓚᐅᑎᑕᐅᖃᑦᑕᕐᓂᐊᕐᓕᕋᑦᑕ ᐊᒻᒪᓗ ᒪᓕᒐᓕᐅᖅᐸᓪᓗᑕ ᐃᑲᔪᖅᑕᐅᓂᐊᕐᒪᑕ ᐃᓄᐃᑦ ᓄᓇᕗᒻᒥ ᐊᒻᒪᓗ ᐃᓄᐃᑦ 
ᐅᑉᐱᕆᔭᕆᓯᒪᒻᒪᒍ ᑕᖅᑳᓃᑦᑐᑦ ᐃᒻᒥᓂᒃ ᒪᓕᒐᓕᐅᕈᓐᓇᕐᓂᐊᕋᒥᒃ ᒐᕙᒪᑖᕈᑎᒃ ᓄᓇᕗᒻᒥ. 
 
ᑕᒪᒃᑯᐊ ᑕᕝᕙ ᑐᓴᖅᓯᒪᔭᒃᑲ ᐃᓄᓐᓂᒃ ᑕᖅᑳᓃᑦᑐᓂᒃ ᐊᒻᒪᓗ ᑕᐃᒪ ᑕᒪᓐᓇ ᐱᑦᔪᑎᒋᓪᓗᒍ ᐱᓕᕆᐊᖃᖅᑯᒍᑦ 
ᑖᒃᓱᒥᖓ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᕐᒥᒃ ᑐᕌᖓᔪᖅ ᑕᒪᒃᑯᓄᖓ ᐃᓄᖏᓐᓄᑦ ᓄᓇᕗᒻᒥ. 
ᑐᓴᐃᓐᓇᖃᑦᑕᕋᒪ ᐃᓐᓇᑐᖃᐃᑦ ᑐᖁᕙᓪᓕᐊᔪᑦ ᐊᒻᒪᓗ ᐃᓚᐅᔪᒪᒻᒥᔪᑦ ᒪᓕᒐᓕᐅᖅᑎᓪᓗᒋᑦ ᐊᒻᒪᓗ 
ᐃᓚᐅᓂᖃᕐᓗᑎᒃ ᒐᕙᒪᑦᑎᓐᓂ. 

ᑕᒪᔾᔭ ᑐᓴᖅᓯᒪᔭᕋ ᐃᓄᓐᓂᒃ ᑕᖅᑳᓃᑦᑐᓂᒃ, ᓇᒻᒥᓂᖅ ᓄᓇᕗᒻᒥ ᒪᓕᒐᓕᐅᖅᑕᐅᓯᒪᔪᒥᒃ ᐱᖃᕈᒪᒍᑎᑦ ᐊᒻᒪᓗ 
ᐃᓚᐅᔪᒪᓗᑎᒃ ᒐᕙᒪᒃᑯᓐᓂ ᓇᒻᒥᓂᖅ ᒐᕙᒪᒋᔭᒥᓂᒃ. ᑕᐃᒪᓐᓇ ᑐᑭᓯᐅᒪᕗᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᑦᑐᒍ ᑐᓴᖅᓯᒪᔭᕋ, ᐃᓄᖏᑦ ᓄᓇᕗᒻᒥ ᐅᖃᖃᑦᑕᖅᓯᒪᔪᑦ 
ᐃᓚᐅᔪᒪᓂᕋᑦᑐᑎᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᐱᓕᕆᐊᖃᖅᓯᒪᖏᑦᑐᒍᑦ, 
ᐱᖃᑦᑎᑦᑎᒋᐊᖃᑦᑐᑎᒃ, ᐱᖃᑦᑎᑦᑎᒋᐊᖃᑦᑐᑎᑦ ᒪᓕᒐᕐᒥᒃ ᑐᕌᖓᔪᒥᒃ ᐃᓄᖏᓐᓄᑦ ᓄᓇᕗᒻᒥ. ᑕᐃᒫᒃ ᑕᕝᕙ 
ᐱᓕᕆᐊᕆᕙᕗᑦ ᒪᓕᒐᖅ ᑖᓐᓇ, ᒪᓕᒐᖃᖏᑯᑦᑕ ᐃᒪᐃᑦᑐᒥᒃ ᐊᐅᓚᑕᐅᓕᕐᓂᐊᕋᑦᑕ ᓯᓚᑖᓃᑦᑐᓄᑦ. 
 
ᓇᒻᒥᓂᖅ ᒪᓕᒐᖃᕈᒪᒐᑦᑕ ᐊᒻᒪᓗ ᒪᓕᑦᑐᒋᑦ ᐱᔪᒪᔭᖏᑦ ᓄᓇᕗᒻᒥᐅ, ᑕᐃᒪᓐᓇᐃᓕᐅᕋᓱᐊᖅᑐᒍᑦ ᐱᑕᖃᑦᑎᑦᑎᓗᑕ 
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᑭᐅᕕᓐᖓ, ᑕᐃᒃᑯᐊ ᓄᓇᕗᒻᒥᐅᑕᐅᔪᑦ 
ᐊᑐᕈᓐᓇᕐᓂᒥᐊᖅᑐᑦ ᐱᔪᓐᓇᐅᑎᒥᓂᒃ ᑕᒪᓐᓇ ᐊᑐᓕᖅᑎᑕᐅᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᑦᑐᒥᒃ ᑲᒪᒋᔭᖃᕋᑦᑕ ᐅᓪᓗᒥᐅᔪᖅ 
ᑕᒪᒃᑯᐊ ᐊᑲᕐᓴᓐᖏᒍᑕᐅᔪᑦ ᑲᒪᒋᔭᐅᖃᑦᑕᖅᑐᑦ ᑲᓇᑕᒥ ᒐᕙᒪᒃᑯᓐᓂ ᑲᒪᒋᔭᐅᖏᓐᓇᕐᓂᐊᖅᑐᑦ ᑲᓇᑕᒥ 
ᒐᕙᒪᒃᑯᖏᑦ ᓇᒻᒥᓂᕆᓂᐊᖏᒃᑯᑦᑎᒍᑦ ᑕᒪᒃᑯᐊ ᐊᑲᕐᓴᓐᖏᒍᑕᐅᔪᑦ ᑲᒪᒋᔭᐅᔪᑦ ᓄᓇᕗᒻᒥ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᑦᑐᖃᖅᐸᒌᓐᖏᓇᑦᑕ ᐃᖅᑲᖅᑐᐃᕕᒃᑯᑎᒍᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ,  ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒃᑲ, ᑲᓇᑕᐅᑉ ᒐᕙᒪᒃᑯᖏᑦ 
ᐱᔪᓐᓇᕐᓂᖃᖅᑐᑦ ᕿᒥᕐᕈᔪᓐᓇᕐᓗᑎᒃ ᐊᑲᕐᓴᖏᓐᓂᐅᔪᓂᒃ ᑲᓇᑕᒥ ᐊᒻᒪ ᐅᐊᑦᑎᐊᕈ ᐅᖃᖅᑲᐅᒐᒪ, ᑕᒪᓐᓇ 
ᐃᓕᖅᑯᓯᐅᔪᖅ ᐊᑯᓂᑲᓪᓚᐅᔪᓐᓇᕐᒪᑦ ᐱᔾᔪᑎᒋᓪᓗᒍ ᑲᓇᑕᓕᒫᒧᖓᓂᖓ. 

ᑕᐃᒪᓕ ᐊᑲᕐᓴᖏᑦᑐᖃᖅᐸᑦ, ᕿᒥᕐᕈᓂᖅᑕᖃᕋᔭᖅᑐᖅ ᓯᓚᑖᓂ ᓄᓇᕗᑦ ᐊᒻᒪ ᑕᒪᓐᓇ ᐊᑐᓕᖅᑎᓐᓂᐊᕈᑦᑎᒍᑦ 
ᓄᓇᕗᒻᒥ ᓴᓇᔭᐅᓯᒪᔪᖅ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᕐᒧᑦ, ᑕᐃᒪᓕ ᕿᒥᕐᕈᔪᓐᓇᖅᑐᒍ 
ᐊᑲᕐᓇᓐᖏᒍᑕᐅᔪᓄᑦ ᓄᓇᕗᒻᒥ, ᑕᐃᓐᓇ ᒪᓕᒐᐅᔪᖅ ᐊᖅᑭᒃᓯᒪᓕᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᑐᑭᓯᑦᑎᐊᕈᒪ ᑭᒡᒍᑎᖓᓂᒃ, ᐃᓄᐃᑦ ᓄᓇᕗᒻᒥᐅᑕᐅᔪᑦ ᐱᔪᓐᓇᐅᑎᖃᓚᐅᕐᓯᒪᕙᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᒪᒥᐊᓇᖅ, ᑐᑭᓯᓐᖏᓐᓇᒃᑯᑦ ᐊᐱᖅᑯᑎᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᕆᐊᒃᑲᓐᓂᕈᒃ ᐊᐱᖅᑯᑎᒋᔭᐃᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒋᔭᕋ, ᐃᓄᐃᑦ ᓄᓇᕗᒻᒥᐅᑕᐅᔪᑦ ᖃᐅᔨᒪᕙᑦ 
ᐅᓪᓗᒥ ᐅᖃᐅᓯᕆᔭᖏᓐᓂᒃ ᑕᐃᒃᑯᐊ ᐱᔪᓐᓇᐅᑎᖃᕐᓂᖏᓐᓂᒃ ᓯᓚᑖᒍᑦ ᐃᖅᑲᖅᑐᐃᕕᐅᔪᑦ. ᖃᐅᔨᒪᕙ 
ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᒥᓂᒃ ᓯᓚᑖᒍ ᐃᖅᑲᖅᑐᐃᕕᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒃᑯᐊ ᐊᖅᑭᒃᓱᐃᔨᐅᔪᑦ ᑲᒪᒋᔭᐅᔪᑦ 
ᑲᓇᑕᐅᑉ ᒐᕙᒪᒃᑯᖏᓐᓂᑦ. ᑕᐃᓐᓇ ᖃᓄᐃᓕᒋᐊᕈᓐᓇᖏᑕᕗᑦ ᖃᐅᔨᒪᓪᓚᕆᓐᓇᑕᓗ ᖃᓄᐃᑦᑐᓂᒃ ᐊᑐᖅᐸᒻᒪᖔᑕ 
ᑲᓇᑕᒥ ᐋᖅᑭᒃᓱᐃᔨᐅᔪᑦ ᑕᐃᒃᑯᐊᑦᑕᐅᖅ ᓇᒻᒥᓂᖅ ᒪᓕᒐᖃᕐᒥᒻᒪᑦ ᐊᑐᐊᒐᖃᖅᑐᑎᓪᓗ. 
 
ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ ᐊᒥᓲᓗᐊᓐᖏᑦᑐᑦ ᓄᓇᕗᒻᒥᐅᑕᐅᔪᑦ ᖃᐅᔨᒪᓐᖏᓚᑦ ᑕᐃᒃᑯᓂᖓ ᐊᒻᒪ 
ᐅᖃᐅᓯᐅᔪᑦ ᐊᑐᖅᑕᐅᓂᖏᓐᓄᑦ ᖃᓪᓗᓈᑎᑐᑦ ᐅᐃᕖᑎᑐᓪᓗ ᐊᒻᒪᓗ ᐃᓕᑕᕐᓯᓂᖃᕈᓐᓇᖏᒻᒪᑕ ᐃᓄᒃᑎᑐᑦ 
ᐃᓕᖅᑯᓯᕆᕙᒃᑕᖏᓐᓂ. 
 
ᑕᒪᓐᓇ ᒪᓕᒐᖅ ᐊᑐᓕᖅᐸᑦ, ᑕᐃᒪᓕ ᐱᖃᕈᓐᓇᓕᕋᔭᖅᐳᒍ ᓇᒻᒥᓂᑦᑎᓐᓂᒃ ᐃᓕᖅᑕᕆᔭᐅᓯᒪᔪᓂᒃ 
ᐅᒃᐱᕆᔭᑦᑎᓐᓂᒃ ᑕᒪᒃᓱᒪᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖅᑲᖅᑐᐃᔨᒃᑯᑦ ᑕᒪᒃᑯᓂᖓ ᑲᒪᒋᔭᖃᖅᐸᒃᑐᑦ ᐊᒻᒪ ᑕᒪᓐᓇ 
ᒪᓕᒐᒃᓴᐅᔪᖅ ᐊᖏᖅᑕᐅᑉᐸᑦ, ᐋᖅᑭᒃᓯᓂᐊᖅᐱᑕ ᓇᒻᒥᓂᑦᑎᓐᓂᒃ ᐋᖅᑭᒃᓱᐃᔨᐅᔪᓂᒃ ᓄᓇᕗᑦ ᐃᓗᐊᓂ 
ᓴᖅᑮᔪᓐᓇᕐᓂᐊᕐᒪᑕ ᐊᑲᕐᓴᖏᓐᓂᐅᔪᓂᒃ ᒪᓕᒐᕐᒧᑦ ᐊᑯᓂᐅᓗᐊᓐᖏᑦᑐᖅ? ᐃᖅᑲᖅᑐᐃᕕᒃᑯᑎᒍᑦ ᐃᓕᖅᑯᓯᐅᔪᒥᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃ, ᐃᖅᑲᖅᑐᐃᕕᒃᑯᑎᒍᓐᖏᑦᑐᖅ. 
ᐊᖅᑭᒃᓱᐃᔨᐅᔪᑦ ᑎᓕᐅᔭᕙᒃᑐᑦ ᒪᓕᒐᓕᐅᖅᑎᓂᒃ. ᒫᓐᓇᐅᔪᖅ ᑲᓇᑕᐅᑉ ᒐᕙᒪᒃᑯᖏᑦ ᑎᒃᑯᐊᕐᓯᕙᒃᑐᑦᖅ 
ᒐᕙᒪᒃᑯᓐᓂᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑭᒡᒐᑐᖅᑎᖃᓐᖏᑦᑐᑦ ᓄᓇᕗᒻᒥᖔᕐᓯᒪᔪᒥ. 

ᑕᒪᓐᓇ ᐊᑐᓕᖅᑎᑕᐅᑉᐸᑦ, ᑎᓕᓯᔪᓐᓇᕐᓂᐊᖅᑐᓄᑦ ᐋᖅᑭᒃᓱᐃᔨᒋᓂᐊᖅᑕᑎᓐᓂᒃ ᕿᒥᕐᕈᖃᑦᑕᕈᓐᓇᕐᓂᐊᖅᑐᓂᒃ 
ᐊᑲᕐᓴᓐᖏᒍᑕᐅᔪᓂᒃ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᓯᖁᒥᑦᑎᓯᒪᔪᓄᑦ; ᐃᓱᒪᓕᐅᕈᓐᓇᕐᓂᐊᖅᑐᒍᑦ ᓄᓇᕗᒻᒥ 
ᐊᒻᒪᓗ ᐊᑕᐅᓯᒃᑯᑦ ᐊᑐᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᑦᑐᒍᓕ ᐅᖃᐅᓯᖏᑦ ᑭᐅᔾᔪᑎᖏᑦ, ᑭᒃᑯᑐᐃᓐᓇᐃᑦ 
ᐱᔪᓐᓇᐅᑎᖏᓐᓄᑦ ᒪᓕᒐᖅ, ᖃᐅᔨᓴᕐᓂᖃᖅᓯᒪᕙᑦ ᑕᒪᑐᒧᖓ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᒪᒥᐊᓇᖅ. ᑐᑭᓯᖏᓇᒃᑯ ᐊᐱᖅᑯᑎᖓ. ᓇᓗᓇᐃᖅᓯᒍᓐᓇᖅᑲ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᑦᑕᖅᑯᖓᓕ ᐅᖃᐅᓯᕆᓂᐊᖅᑕᓐᓂᒃ. ᐊᐱᖅᓱᖅᑕᕋ 
ᑭᐅᔾᔪᑎᒋᖅᑲᐅᔭᖓᓂᒃ ᑖᓐᓇ ᐋᖅᑭᒃᓱᐃᔩᑦ ᑲᒪᒋᔭᖃᖃᑦᑕᖅᑐᑦ ᐅᖃᕐᓂᕐᓗᒍᑎᐅᔪᓂᒃ ᓇᓕᐊᓄᑐᐃᓐᓇᖅ 
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᓱᕋᐃᔪᓂᒃ, ᒪᓕᒐᑦᑎᒍᑦ ᐱᔪᓐᓇᕐᓂᕐᒥᒃ ᑐᓂᔭᐅᓂᐊᖅᑐᑦ ᓄᓇᕗᒻᒥᐅᑦ. ᑖᓐᓇ 
ᓴᓐᖏᓂᕆᔭᐅᔪᖅ ᑐᓂᔭᐅᓂᐊᖅᑲ ᑕᐃᒃᑯᐊ ᐋᖅᑭᒃᓱᐃᔨᐅᔪᑦ ᐋᖅᑭᑕᐅᑉᐸᑕ? ᑐᑭᓯᒍᓐᓇᕈᕕᐅᒃ ᐊᐱᖅᑯᑎᒐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑖᓐᓇ ᑎᓕᔭᐅᓯᒪᔪᑦ ᐋᖅᑭᒃᓱᐃᔩᑦ 
ᐊᑐᖅᑕᐅᓯᒪᓂᖃᕐᓂᐊᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ. ᐊᒻᒪᓗ ᑖᓐᓇ ᒪᓕᒐᖅ ᑲᔪᓯᑎᑕᐅᑉᐸᑦ, 
ᐊᑐᓕᑦᑕᐅᑎᒋᔾᔮᖏᑦᑐᖅ. 
 
ᐃᒻᒪᖃ ᐅᑕᖅᑭᔭᕆᐊᖃᕐᓂᐊᖅᑐᒍᑦ ᐊᑕᐅᓯᕐᒥᒃ ᐊᕐᕌᒍᒥ ᐊᑐᓕᖅᑎᑕᐅᓚᐅᖏᑎᓪᓗᒍ, ᖃᐅᔨᒪᔪᐃᓐᓇᐅᒐᑦᑕ 
ᐱᑕᖃᒻᒪᑦ ᐃᓚᖏᓐᓂᒃ ᓯᓚᑖᓃᑦᑐᓄᑦ ᐊᑐᖅᑕᐅᔭᕆᐊᓖᒃ ᑐᓴᖅᑎᑕᐅᔭᕆᐊᓖᑦ, ᐊᒻᒪᓗ ᒪᓕᒋᐊᖃᑦᑐᑎᒍ ᐃᒪᖏᑦ 
ᑎᑎᕋᖅᓯᒪᔪ ᐋᖅᑭᒃᑕᐅᓯᒪᔪᑦ. ᐊᑕᐅᓯᕐᒥᒃ ᐊᕐᕌᒍᒥᒃ ᐊᑐᓕᖅᑎᑦᑎᒋᐊᕐᓂᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑮᑦ ᑖᓐᓇ ᒪᓕᒐᖅ ᑲᔪᓯᑎᑕᐅᒍᓂ, 
ᓄᓇᓕᓐᓅᖅᑕᐅᓂᐊᖅᑐᖅ ᕿᒥᕐᕈᔭᐅᓗᓂ ᐋᖅᑭᒋᐊᖅᑕᐅᑲᓐᓂᕐᓂᐊᕐᓗᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᒪᓕᒐᖅ ᑲᔪᓯᑎᑕᐅᑉᐸᑦ, ᑕᐃᒪᓕ 
ᐃᓚᖏᑎᒍᑦ ᐋᖅᑭᒋᐊᖅᑕᐅᓂᐊᖅᑐᖅ, ᑭᓯᐊᓂᓕ ᓇᓂᓯᒋᐊᖃᕐᓂᐊᖅᑐᒍᑦ ᖃᓄᐃᓕᖓᓪᓚᑦᑖᕐᒪᖔᖅ ᒪᓕᒐᖅ  

ᐅᖃᓯᕆᖃᑦᑕᓚᐅᖏᓂᑦᑎᓐᓂ ᐊᒻᒪᓗ ᐊᓯᔾᔩᓚᐅᖏᓂᑦᑎᓐᓂ ᐊᓯᔾᔩᒍᒪᓐᓂᕈᑕ. ᖁᔭᓐᓇᒦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᑖᓐᓇ ᒪᓕᒐᖅ ᑲᔪᓯᑎᑕᐅᑉᐸᑦ, ᐃᑲᔪᕐᓂᖃᕐᓂᐊᕐᒪᑦ ᓄᓇᕗᒻᒥᐅᓂᑦ, ᐊᒻᒪᓗ 
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦ ᓴᐳᔾᔭᐅᓯᒪᓕᕐᓗᑎᒃ ᐃᓗᐊᓂ ᓄᓇᕗᑦ. ᖃᓄᕐᓕ ᑐᓴᖅᑎᑦᑎᓂᐊᖅᑲ ᐃᓄᓐᓂᒃ 
ᓄᓇᕗᒻᒨᓕᑕᐃᓐᓇᖅᑐᓂᒃ ᓄᑖᒥᒃ ᐱᔪᓐᓇᐅᑎᖃᕐᓂᖏᓐᓂᒃ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓴᖅᑮᓂᐊᖅᑐᒍᑦ ᐋᖅᑭᒃᓱᐃᔨᓂᒃ, 
ᑲᔪᓯᑎᑕᐅᑉᐸᑦ. ᑖᓐᓇ ᑎᒥᐅᓂᐊᖅᑐᖅ ᓱᕐᕋᔪᐃᑦᑑᓕᕐᓗᓂ ᐱᓕᕆᐊᖃᖃᑦᑕᕐᓗᑎᒃ ᐅᖃᕐᓂᕐᓗᒍᑎᐅᔪᓂᒃ ᑕᒪᑐᒧᖓ 
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᓱᕋᐃᔪᓄᑦ, ᐊᒻᒪᓗ ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᒥᒃ ᑐᓂᔭᐅᖃᑦᑕᕐᓗᑎᒃ 
ᐊᖓᔪᖅᑳᖑᔪᑦ ᐱᓕᕆᐊᕆᔭᖏᓐᓂᒃ, ᐊᒻᒪᓗ ᖃᓄᖅ ᐃᑲᔪᕈᓐᓇᕐᒪᖔᖅ ᒐᕙᒪᒃᑯᑦ ᑖᒃᑯᓄᖓ 
ᐋᖅᑭᒃᓱᐃᔨᐅᓂᐊᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᒪᓕᒐᖅ ᑲᔪᓯᑎᑕᐅᑉᐸᑦ ᑕᐃᒃᑯᐊ ᓄᓇᖃᑦᑎᐅᔪᑦ 
ᓯᓚᑖᓂ ᓄᓇᕗᑦ, ᐊᐅᓛᕐᓂᐊᖅᑐᑦ ᓄᓇᕗᒻᒧᑦ, ᐋᖅᑭᒃᓯᒪᓂᖅᑕᖃᕐᓂᐊᖅᑲ ᐅᕙᑦᑎᓐᓄᒃ ᓇᓗᓇᐃᕐᓗᒍ 
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦ ᖃᐅᔨᓴᖅᑕᐅᑦᑎᐊᕐᕋᓗᐊᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᒐᕙᒪᑐᖃᒃᑯᑦ ᐱᑕᖃᑦᑐᑦ ᐋᖅᑭᒃᓱᐃᔨᓂᒃ 
ᑕᑯᓇᖃᑦᑕᖅᑐᑦ ᐅᖃᕐᓂᕐᓗᒍᑕᐅᔪᓂᑦ ᐊᒻᒪᓗ ᐱᑕᖃᑉᐸᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᐅᖃᕐᓂᕐᓗᒍᑎᑦ 
ᑖᒃᑯᓄᖓ ᐋᖅᑭᒃᓱᐃᔨᓄᑦ, ᐊᑐᖅᑕᐅᕙᑦᑐᖅ ᑕᕝᕙᑦᑕᐅᑎᒋ ᕿᒥᕐᕈᒋᐊᖅᓯᒍᓐᓇᖅᑐᑦ ᑕᐃᒃᑯᓂᖓ 
ᐅᖃᕐᓂᕐᓗᒍᑕᐅᔪᓂᒃ. ᑕᒪᓐᓇ ᖃᓄᖅᑑᕈᑎᐅᒐᔭᖅᑐᑦ ᓄᓇᕗᒻᒥ ᐱᒋᐊᖅᑕᐅᓯᒪᓗᓂ ᐋᖅᑭᒃᓱᐃᔨᖁᑎᑦᑎᓐᓄᑦ 
ᐊᒻᒪᓗ ᐃᓚᒋᔭᖏᑦ ᓄᓇᕗᒻᒥᐅᑕᐅᒐᔭᕐᒪᑕ ᖃᐅᔨᒪᓂᖅᓴᐅᓗᑎᒃ ᐊᒻᒪᓗ ᐃᑉᐱᒍᓱᒍᓐᓇᕐᓂᖅᓴᐅᓗᑎᒃ ᓄᓇᕗᒻᒧᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕ. ᐊᐱᕆᒍᒪᖃᐅᔪᖓ ᐊᐱᖁᑎᒥ. ᐃᒻᒪᖃ ᐱᓕᕆᒍᑦᑕ 
ᐱᓕᕆᔭᕆᐊᖃᕋᔭᕐᓱᑕ ᐱᕙᓪᓕᐊᓂᕆᔭᖏᑎᒍᑦ, ᐊᐱᖁᑎᑦᓴᖃᓂᐊᕐᑐᖓ ᑕᒪᑐᒧᖓ. ᐊᐱᖁᑎᑦᓴᖃᖏᑦᑐᖓ 
ᒫᓐᓇᐅᔪᖅ ᑭᓯᒥ ᓯᐊᕈᒋᐊ ᐊᑑᑎᓕᕈᑦᑕ ᑐᑭᒧᐊᖓᔪᓂ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑕ. ᐊᑕᐅᓯᖅᒥ ᐊᐱᖁᑎᑦᓴᖃᓂᐊᕐᑐᖓ ᐊᖓᔪᖄᒧᑦ. ᑲᑎᒪᔨᖑᑲᐃᓐᓇᖅᑐᐃᑦ 
ᐊᐱᕆᓯᒪᓂᑰᓪᓗᑎ ᐱᓕᕆᕕᖕᒧ ᓴᕿᑎᑦᓯᓂᐊᕐᓱᑎ ᑭᒃᑯᓐᓄᑦ ᑐᑭᓯᔾᔪᑎᒋᔭᖏᓐᓄᑦ ᐅᖃᐅᓯᒪᓂᖃᕐᑐᓂ 
ᒪᓕᒐᑦᓴᖅᒥ. ᐊᖓᔪᖄᖅ ᐅᕝᕙᓗ ᐱᓕᕆᔨᖁᑎᖏᑦ ᐅᖃᕈᓐᓇᖃᑦ ᓱᒻᒪᐅᓂᖓᓂ ᑕᒪᓐᓇ ᐊᑑᑎᖏᒋᐊᖓᓄᑦ? 
ᖁᔭᓐᓇᒦᒃ, ᐃᑦᓯᕙᐅᑕ. 

ᐃᑦᓯᕙᐅᑕ (ᑐᓵᔨᑎᒍ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᒪᒥᐊᐳᖓ ᑭᓯᒥ ᑐᑭᓯᐅᑎᖏᓐᓂᖃᕋᑦᑕ. 
 
ᐃᓱᒪᖃᔪᒐᑦᑕᓕ ᐃᒪᐃᒻᒪ ᐃᒪᐃᒍᒪᓯᒪᓪᓗᑎ ᑐᑭᓯᒋᐊᑲᓂᕈᒪᑦᓱᑎ ᑕᐃᒪᐃᒧᓪᓗ ᐱᓕᐅᑎᒋᔪᔭᕗ ᑕᒪᑐᒧᖓ 
ᑐᑭᓯᒍᑎᖓᓄᑦ ᐱᓕᑦᓯᐅᑎᒋᓗᒍ ᑕᒪᐃᓄᓕᒫ ᓄᓇᓕᖕᓄ ᓄᓇᕗᒥ, ᒪᒥᐊᑦᓱᖓᓗ ᐃᒪᐃᒻᒪ 
ᖃᓄᐃᑦᓯᒪᓂᕆᔭᖓᓄᑦ ᐃᒪᐃᒻᒪᓪᓗ ᒐᕙᒪᑯ ᐱᓕᑦᓯᓪᓗᑎ ᑐᑭᓯᔾᔪᑎᖏᓐᓄᑦ ᑕᖃᐅᖓ. 
 
ᐃᑦᓯᕙᐅᑕ (ᑐᓵᔨᑎᒍ): ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑕ. ᑲᑎᒪᔨᖑᑲᐃᓐᓇᖅᑐᐃᑦ ᐊᐱᕆᓯᒪᔪᐃᑦ ᑕᒪᑐᒧᖓ ᑐᑭᓯᔾᔪᑎᖓᓄᑦ 
ᐱᓕᑦᓯᐅᑎᒋᓗᒋ ᑕᐃᓄᓕᒫ ᓄᓇᓕᖕᓄᑦ ᓄᓇᕗᒥ, ᐃᒪᐃᖁᔨᓯᒪᓪᓗᑎ ᐃᒪᐃᒻᒪ ᐃᓚᒍᑦᓯᐅᑎᓯᒪᓂᐊᕐᓱᓂ 
ᑕᒪᐃᓄᑦ ᐱᕙᓪᓕᐊᔪᓄᑦ ᐊᒻᒪᓗ ᑕᐃᒪᐃᑑᔮᕐᓯᒪᓇᑎ. 
 
ᑕᒪᓐᓇᖃᐄ ᓱᒻᒪᐅᓂᖓᓄ ᐃᓱᒪᔭᕆᐊᖃᕿᑕ ᒥᑦᓵᓄᑦ ᖃᐅᔨᒃᑲᐃᓂᕐᓄᑦ ᓄᓇᓕᐅᔪᓂ. ᐅᖃᖃᑎᖃᑎᓪᓗᑕ 
ᓄᓇᓕᐅᔪᓂ ᒥᑦᓵᓄᑦ ᑕᒪᑐᒪ ᒪᓕᒐᑦᓴᐅᑉ, ᐅᑯᐊᖑᔪᐃ ᐱᓕᕆᔨᑯᑦ ᐅᕝᕙᓗ ᐊᖓᔪᖄᑉ ᒪᓕᒐᑦᓴᕆᔭᖏᑦ, 
ᐅᑯᐊᖑᖏᑦᑐᐃᑦ ᑲᑎᒪᖑᑲᐃᓐᓇᖅᑐᐃᑦ ᒪᓕᒐᑦᓴᕆᖏᑕᖓ. 
 
ᑕᐃᒪᐃᒻᒧ, ᑕᖃᐅᖓᕈᓐᓇᖏᑦᑐᒍ ᐅᖃᐅᑎᓗᒋᑦ ᐃᓄᐃᑦ ᐃᒪᐃᒻᒪ ᐱᐅᔪᖅ ᒪᓕᒐᑦᓴᖅ ᐅᕝᕙᓗ ᐱᐅᖏᑦᑐᖅ 
ᒪᓕᒐᑦᓴᖅ ᐱᔾᔪᑎᒋᑦᓱᒍ ᐱᒋᖏᓇᑦᑎᒍᑦ. ᖃᓄᐃᓕᒐᓱᐊᓐᓂᕆᔭᕋ ᐃᒪᐃᒻᒪ ᐱᓕᕆᕕ ᖃᐅᔨᒃᑲᐃᓐᓂᖏᑦᑐᐃᑦ 
ᓄᓇᓕᐅᔪᓂ ᐱᑦᑕᓯᐊᕋᑎ, ᐊᒻᒪᓗ ᑕᐃᒪᐃᒧᑦ ᒪᓕᒐᑦᓴᖅ ᓴᕿᓯᒪᔪᖅ ᓯᕗᓂᑎᖕᓂ ᐅᓪᓗᒥ. 
 
ᐅᖃᕈᒪᑦᓱᖓ ᓱᓕᒃᑲᓐᓂᖅ ᐃᒪᐃᒻᒪ ᐃᓄᐃᑦ ᑐᑭᓯᒪᔭᕆᐊᖃᕐᒪᑕ ᑭᓲᓂᖏᓐᓄᑦ ᐃᓗᐊᓂ ᒪᓕᒐᑦᓴᐅᑉ. 
ᐊᑦᑐᐃᓂᖃᕐᑐ ᑖᒃᑯᓂᖓ ᐊᒻᒪ ᐊᑦᑐᐃᓂᖃᕐᓱᓂ ᓄᓇᕗᒥ ᑕᐃᒫᑎᒋᑦᑕᐅᖅ ᐆᒪᔪᓕᕆᓂᔨᑯ ᒪᓕᒐᖓᓂ ᐊᒻᒪ 
ᐃᓕᓐᓂᐊᖅᑐᓕᕆᔨᑯ ᒪᓕᒐᖓᓂ ᐊᒻᒪ ᐊᓯᖏᓐᓂᑦᑕᐅᖅ ᐃᒪᐃᒻᒪ ᐅᖃᖃᑎᖃᕈᓐᓇᕐᓱᑕ ᓄᓇᓕᐅᔪᓂ. 
 
ᑕᒪᓐᓇᓗ ᐊᓐᓈᓗᖕᒥᐅᒐᓗᐊᖅ ᐃᒪᐃᒻᒪ ᐊᑑᑎᖕᓂᖏᒻᒪᑦ, ᐃᒪᐃᒻᒪ ᑲᑎᒪᖑᑲᐃᓐᓇᖅᑐᐃᑦ ᐊᑐᓂᖁᔨᓯᒪᒻᒪᑕ 
ᐅᕝᕙᓗ ᑕᐃᒪᐃᖁᔨᓯᒪᔪᑦᓴᐅᑦᓱᑎ ᐱᓕᕆᕕᖕᒥ. ᐃᒻᒪᖃᖃᐄ ᑭᖑᓪᓕᖅᒥ ᐱᑦᑕᓯᐊᓐᓂᕐᓴᐅᒍᓐᓇᓛᕐᑐᒍ 
ᐱᓕᕆᔭᑎᖕᓄᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᑦᓯᕙᐅᑕ. ᐄᖕ ᐱᑕᖃᕈᓐᓇᕐᑐ ᑭᒃᑯᑐᐃᓂᐊᔪᓂ ᓇᓪᓕᐊᓄᑐᐃᓐᓇᖅ 
ᑕᕝᕙᓂ. 
 
ᓴᕿᐅᑎᓚᐅᕐᓯᒪᔭᕋ ᑖᓐᓇ ᒪᓕᒐᑦᓴᖅ ᐆᑦᑑᕝᕙ 2002ᒥ. ᓅᕙᐃᕝᕙᒦᓕᖅᑐᒍᑦ. ᑎᑎᖃᐅᓯᐊᔪᑦᓱᑕ 
ᑲᑎᒪᔨᖑᑲᐃᓐᓇᖅᑐᓂ 10 ᑕᖀᑦ ᐊᓂᒍᖅᓯᒪᓕᕐᑐ ᑐᖔᒍᓪᓗ ᓴᕿᐅᑎᑦᓯᒍ ᒪᓕᒐᑦᓴᐃᑦ ᑭᖒᒪᑦᓯᔪᐃ ᑐᑭᓯᔾᔪᑎᓄ 
ᐊᒻᒪ ᐃᓱᒪᒋᓚᐅᕐᓯᒪᑦᓱᒍ ᒪᓕᓐᓂᐊᕐᓱᒋᓪᓗ. ᖃᐅᔨᒪᔪᖏᓐᓇᑕᑦ ᐃᒪᐃᒻᒪ ᓴᕿᑦᓯᒋᐊᖃᓚᐅᕐᓯᒪᒐᓗᐊᕐᑐᒍ 
ᓇᓗᓇᐃᖅᓯᒪᔪᑦ ᒪᓕᒐᖅᒥ ᐊᒻᒪ ᖃᓄᐃᑦᑑᓂᕆᔭᖏᓪᓗ. ᑕᐃᒪᓕᖓᑎᓕᕐᓚᒍ ᑕᒪᑐᒧᖓ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᑭᖑᓪᓕᖅᐹ ᐅᖃᐅᓯᖅ ᐅᕝᕙᓗᑭᐊᖅ ᐊᐱᖁᑎ. ᑕᐃᒪᐃᒧᓪᓗ ᑕᐃᒪᐃᒻᒪ ᐱᔭᕆᐊᖃᕐᑐᒍ ᑐᑭᓯᓗᑕ 
ᐃᒪᐃᒻᒪᑦ ᐅᑯᐊᖑᖏᒻᒪᑕ ᑲᑎᒪᔨᖑᑲᐃᓐᓇᖅᑐᐃᑦ ᒪᓕᒐᕆᒋᐊᖓᓄᑦ. ᐱᓕᕆᕕᖓᑦᑕ ᒪᓕᒐᖓ ᐊᒻᒪ ᐃᓄᐃᓪᓗ  

ᖃᔨᒪᔭᕆᖃᕐᒪᑕ ᐃᒪᐃᒻᒪ ᐅᖃᖃᑎᖃᓕᕋᐃᒍᑦᑕ ᓄᓇᓕᐅᔪᓂ, ᓂᑯᕕᒃᑲᐅᑎᒐᓱᐊᖏᑦᑕᕗ ᐃᒪᐃᒻᒪ ᒪᓕᒐᖅ 
ᐅᕝᕙᓗ ᐊᑭᕋᖅᑐᖏᑦᓱᑎᒍᑦ. ᐱᒻᒪᕆᐅᒻᒪ ᒪᓕᒐᑦᓴᖅ ᐊᒻᒪ ᐃᓄᐃᓪᓗ ᑐᑭᓯᒪᔭᕆᐊᖃᕐᒪᑕ ᕿᓲᓂᖏᓐᓄᑦ 
ᐃᓗᐊᓃᑦᑐᐃᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦ, ᐃᑦᓯᕙᐅᑕ. ᐊᖏᖃᑎᒋᑦᓯᐊᕐᑕᒋ, ᑕᒪᓐᓇ ᐱᒻᒪᕆᐅᔪᖅ ᒪᓕᒐᑦᓴᖅ ᐊᒻᒪ 
ᓱᓕᔪᕆᑦᓱᒍ ᑕᒪᑦᑕ ᐱᔭᕆᐊᖃᕋᑦᑕ ᐱᓕᕆᔭᕆᔭᑎᖕᓄᑦ ᒪᓕᒐᓕᐅᖅᑎᐅᓗᑕ. 
 
ᐅᖃᖃᑎᖃᕐᓯᒪᔪᒍᑦ ᓂᕈᐊᖅᑎᒋᓯᒪᔭᑎᖕᓄᑦ ᐊᒻᒪ ᐱᓇᓱᐊᕐᓯᒪᓪᓗᑕ ᐅᖃᕆᐊᑲᓐᓂᕆᐊᒧ ᖃᓄᐃᓘᓐᓂᑎᓂᑦ 
ᑖᓐᓇᓗ ᒪᓕᒐᒃᓴᖅ ᐱᓯᒪᓕᕋᑦᑎᒍᑦ ᐊᕐᕌᒍᒥᒃ ᐅᖃᖃᑎᒋᔪᓐᓇᕐᓯᓯᒪᒐᓗᐊᕋᑦᑎᒍᑦ ᑭᒡᒐᑐᖅᑕᕗᑦ 
ᓇᓗᓇᐃᕐᓯᓇᓱᐊᕐᓗᑕ ᖃᓄᐃᓕᐅᕐᓂᑦᑎᓐᓂᒃ ᐊᕐᕌᒍᓗᐊᖅᑐᒥᒃ ᐱᓯᒪᓕᕋᑦᑎᒍᑦ ᒪᓕᒐᒃᓴᖅ ᐊᒻᒪ ᐅᒃᐱᕈᓱᑦᑐᖓ 
ᐅᖃᖃᑎᖃᕈᓐᓇᕐᓯᓯᒪᓪᓗᐊᕋᓗᐊᕋᑦᑕ ᑭᒡᒐᖅᑐᖅᑕᑎᓐᓂᒃ ᑐᓴᕐᓗᒋᓪᓗ ᐃᓱᒪᒋᔭᖏᑦ. 
 
ᑕᐃᒪᓕ ᑎᒃᑯᐊᕐᓯᔾᔮᖏᑦᑐᖓ ᑭᒃᑯᑦ ᖃᓄᐃᓕᐅᓚᐅᕐᒪᖔᑕ. ᑭᒃᑯᑦ ᐱᓕᕆᐊᒃᓴᒥᓂᒃ ᐱᓕᕆᓚᐅᕐᒪᖓᑕ 
ᖃᓄᐃᓕᐅᒃᑲᓐᓂᕈᓐᓇᕐᒪᖔᑦᑕᓗ ᐃᑲᔪᖅᐸᓕᕐᓂᐊᕈᑦᑕ, ᑭᓯᐊᓂᓕ ᒪᓕᒐᒃᓴᖅ ᐅᕙᒍ ᓵᖓᓐᓃᑦᑐᖅ ᑕᐃᒪᓕ 
ᐅᕙᒍᑦ ᐱᓕᕆᔭᕆᐊᖃᓕᖅᐳᒍ ᖃᓄᐃᓕᐅᕐᓂᐊᓕᕐᒪᖔᑦᑕ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓱᓕ ᐊᐱᖅᑯᑎᒃᓴᐃᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᒃᓴᖃᖅᑎᓪᓗᑕ ᑐᓐᖓᓱᒃᑎᑕᐅᔪᓂᒃ ᐃ, 
ᑐᓐᖓᓱᑦᑎᑎᒃᑲᐅᒐᑦᑕ ᓄᓇᕗᒻᒧ ᑕᒪᓐᓇᓕ ᐅᖃᐅᓯᕆᓐᖏᓐᓇᑦᑎᒍᑦ. ᓴᐳᑎᔭᐅᔾᔪᑎᒃᓴᐅᔪᒥᒃ ᐱᑕᖃᓐᖏᒻᒪᑦ 
ᑐᓐᖓᓱᑦᑎᑎᓐᓇᕐᓂᐊᖅᑐᒍᑦ ᑭᒃᑯᑐᐃᓐᓇᕐᓂᒃ ᓄᓇᕗᒻᒧᖅᑐᓂᒃ, ᐄ ᑕᐃᒪᓕ ᐊᔾᔨᒋᒃᓴᐃᓐᓇᕐᒥᒃ ᑲᒪᒋᓗᒋᑦ 
ᑐᓐᖓᓱᒃᑎᓪᓗᒋᑦ ᑭᓯᐊᓂᓕ ᑕᒪᓐᓇ ᑎᑎᕋᕐᓯᒪᓐᖏᒻᒪᑕ ᒪᓕᒐᖅᑕᖃᕆᐊᖃᕐᒪᓪᓗ. 
 
ᑕᐃᒪᓕᖃᐃ,ᐊᐱᕆᔪᓐᓴᖅᐸᕋ ᐊᖓᔪᖅᑳᖑᔪᖅ ᑕᒪᓐᓇ ᒪᓕᒐᒃᓴᖅ ᑲᒪᒋᔭᐅᓯᒪᓕᖅᐸᑦ ᖃᓄᖅ ᐅᕙᓐᓄᒃ 
ᐃᒃᐱᓐᓇᕐᓂᖃᕐᓂᐊᕐᒪᖔᖅ, ᖃᐅᑕᒫᒧᑦ ᐃᒃᐱᓐᓇᕐᓂᐊᖅᑐᒃᓴᐅᖏᑦᑐᖅ, ᑭᓯᐊᓂᓕ ᐱᓂᕐᓗᒃᑕᐅᓐᓂᕈᒪ ᐊᒻᒪ 
ᐃᓅᓗᒪ ᐱᔪᓐᓇᐅᑎᒃᑲ ᐊᑐᕐᓂᓗᒃᑕᐅᓂᖅᐸᑕ ᐱᓕᕆᐊᒃᓴᕆᔭᕋᓗᐊᑦᑎᓐᓂᒃ ᐱᓕᕆᓐᖏᓚᒍᑦ. 
 
ᑭᓱᖃᕐᓂᐊᖅᐸ, ᖃᓄᖅ ᐃᒃᐱᓐᓇᕐᓂᖃᕐᓂᐊᖅᐸ ᖃᐅᑕᒫᑦ ᐃᓅᓯᕆᔭᑦᑎᓐᓄᑦ ᖃᓄᐃᑦᑐᓂᓪᓗ ᐊᒃᑕᕐᓇᕈᑎᖃᖅᐸ 
ᑕᑯᓐᖏᓐᓇᒪᓕ ᑲᑉᐱᐊᓇᓱᕈᑎᒋᔭᖏᓐᓂᒃ ᐅᕙᓂ ᒪᓕᒐᕐᒥ ᖃᓄᐃᑦᑐᑐᐃᓐᓇᕐᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ ᑕᐃᒪᐃᑦᑐᖅ. ᑕᒪᓐᓇ ᐅᖃᐅᓯᕆᔭᐃᑦ ᓱᓕᒧᖅ. ᐅᓇ 
ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᓄᑦ ᒪᓕᒐᖅ ᐊᑦᑐᐃᓂᖃᔾᔮᖏᑦᑐ ᖃᐅᑕᒫᑦ ᐃᓅᓯᑦᑎᓐᓂᒃ ᑭᓯᐊᓂᖃᐃ ᑕᒪᒃᑯᐊ 
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦ ᓯᖁᒥᑕᐅᑉᐸᑕ ᑕᒪᓐᓇ ᐅᑎᕐᕕᒋᔪᓐᓇᕋᔭᕋᑦᑎᒍᑦ. 
 
ᓂᕆᔭᖅᑐᕐᕕᒻᒨᓐᓂᕈᒪ ᖃᓪᓗᓈᑦ ᓄᓇᖓᓐᓂ ᐅᐱᓐᓇᕋᓂᓕ ᓄᓇᖃᖅᑳᕐᓯᒪᔪᒐᒪ ᐃᒃᐱᒍᓱᖃᑦᑕᕐᓯᒪᔪᒍ 
ᐃᓚᐃᓐᓈᖅᑕᐅᓂᕐᒥᒃ ᐃᓅᓯᑦᑎᓐᓂ. ᐅᓇ ᒪᓕᒐᖅ ᐱᔪᓐᓇᖅᑎᑦᑎᓂᐊᖅᑐᖅ ᐊᓯᐊᒎᕐᕕᖃᕐᓂᕐᒧᑦ ᐊᒻᒪ ᑎᒥᐅᔪᓂᒃ 
ᑕᐃᒪᐃᑦᑐᓂᒃ ᑲᒪᔪᓐᓇᖅᑐᓂᒃ, ᐊᒻᒪ ᓄᓇᕗᒻᒥᐅᑕᐅᔪᖅ ᐃᓚᐃᓐᓇᖅᑕᐅᕐᓂᖅᐸᑦ ᑕᐃᒃᑯᓄᖓ ᐅᐸᒍᑎᔪᓐᓇᖅᑐᖅ 
ᐋᖅᑭᒃᓱᐃᔨᐅᔪᓄᑦ ᓈᓚᒃᑎᐅᔪᓄᑦ ᐅᖃᐅᓯᖃᕐᓗᑎᒃ ᐊᑲᕐᓴᓐᖏᒍᑎᒋᔭᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐊᓇᕈᐊᖅ. 

ᐊᓇᕈᐊᖅ (ᑐᓵᔨᑎᒍᑦ): ᐊᐱᖅᑯᑎᒃᓴᖃᓗᐊᕈᓐᓃᖅᑐᖓ ᑎᑎᕋᕐᓯᒪᓂᐊᕐᖓ ᐅᖃᕈᒪᑐᐃᓐᓇᖅᑐᖓ ᑕᐃᓐᓇ 
ᐱᖃᑎᒐ ᓇᓄᓕᒻᒥᐅᑕᐅᔪᖅ ᐊᕕᒃᓯᒪᔪᓐᓇᖏᒻᒪᑎᒃ ᑐᒃᓯᐊᕐᕕᐅᔪᑦ ᐊᒻᒪ ᒐᕙᒪᐅᔪᒥ ᐊᒻᒪ ᐅᕙᓂ ᐅᖃᖅᑐᖓ 
ᑐᒃᓯᐊᕐᕕᐅᔪᖅ ᒎᑎᐅᓐᖏᒻᒪᑦ ᑕᐃᒪᓕ ᐊᔾᔨᒌᓐᖏᓐᓂᖃᖅᐳᒃ ᒎᑎ ᐊᒻᒪ ᑐᒃᓯᐊᕐᕕᐅᔪᖅ. 
 
ᒎᑎ ᐃᖅᑯᓪᓕᐅᑕᐅᓯᒪᒃᐸᑦ ᑲᓇᑕᒥ ᑐᓐᖓᕕᕐᔪᐊᒧᑦ ᒪᓕᒐᕐᔪᐊᒥ, ᑐᒃᓯᐊᕐᕕᐅᔪᖅ ᐃᖅᑯᓕᐅᑕᐅᓯᒪᓐᖏᑦᑐᖅ 
ᐅᐱᓐᓇᕋᓂ ᐊᒥᓱᐊᓘᒻᒪᑕ ᑐᒃᓯᐊᕐᕕᐅᔪᑦ. ᑭᓯᐊᓂᓕ ᓇᓗᓇᐃᕐᓯᒪᑦᑎᐊᖅᑐᓂ ᐊᕕᑎᑕᐅᓯᒪᔭᕆᐊᖃᕐᒥᔪᑦ 
ᑐᒃᓯᐊᕐᕕᐅᔪᑦ ᐊᒻᒪᓗ ᒐᕙᒪᒃᑯᑦ. 
 
ᑐᒃᓯᐊᕐᕕᐅᔪᖅ ᐃᓂᖃᓗᐊᓐᖏᒻᒪᑦ ᒪᓕᒐᖏᓐᓂ ᒐᕙᒪᒃᑯᓐᓂ ᐊᒻᒪᓗ ᒐᕙᒪᒃᑯᑦ ᐃᓂᖃᓗᐊᓐᖏᒻᒥᔪᖅ 
ᖃᓄᐃᓕᐅᕐᓂᖏᓐᓄᑦ ᑐᒃᓯᐊᕐᕕᐅᔪᑦ. ᒐᕙᒪᒃᑯᑦ ᐊᔾᔨᒌᑎᑦᑎᔭᕆᐊᖃᕐᒪᑕ ᑭᒡᒐᑐᖅᑕᒥᓐᓂ ᐃᓚᖏᓐᓂ 
ᑕᐱᖃᓐᖏᓪᓗᑎ. ᑕᒪᓐᓇ ᓇᓗᓇᐃᒃᑲᓐᓂᕈᒪᑐᐃᓐᓇᕋᑖᖅᑕᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᒥᒃ ᑐᓴᓐᖏᑦᑐᖓ. ᐊᑎᓕᐅᓯᓗᒪᔪᓂᒃ ᐱᑕᖃᕈᓐᓃᖅᑐᖓ ᐅᖃᕈᒪᔪᓂᒃ. 
ᓇᑦᓯ. 
 
ᓇᑦᑎᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᑲᕐᕆᐊᓘᑉ ᐊᐱᕐᓱᕈᑎᒋᖅᑲᐅᔭᖏᑦ, ᑐᑭᓯᖅᑲᐅᒐᒪ ᐅᓇ ᒪᓕᒐᒃᓴ 
ᐊᑐᓕᖅᐸᑦ ᑕᒪᒃᑯᐊ ᐃᓗᓕᖏᑦ ᐃᓚᓕᐅᔾᔭᐅᓗᓂ ᐃᓄᐃᑦ ᖃᐅᔨᒪᔭᑐᖃᖏᑦ ᐅᕙᓃᑦᑐᑦ. ᑕᐃᒪᐃᒃᐸ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᐃᒻᒪᖃ ᐱᓕᕆᐊᕆᓕᕈᑦᑎᒍᑦ ᐃᓗᓕᖏᑦ, ᓇᓗᓇᐃᖅᑎᕆᓂᐊᖅᑐᒍᑦ 
ᐊᑐᓂᒃ ᕿᒥᕐᕈᔭᐅᑦᑎᐊᕐᓗᑎᒃ ᐱᑦᔪᑎᒋᓪᓗᒍ ᐅᑲᐅᓯᖅᑕᖃᒻᒪᑦ ᑕᕝᕙᓂ ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓱᒪᒋᔭᐅᓂᐊᖅᑐᑦ ᐊᒻᒪᓗ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᔭᐅᓂᐊᕐᒪᖔᑕ ᐱᓕᕆᓂᖃᑦᑎᓪᓗᒋᑦ ᐊᒻᒪᓗ 
ᑖᒃᑯᐊ ᐊᖅᑭᒃᓱᐃᔩᑦ ᑎᓕᔭᐅᓂᐊᖅᑐᑦ ᐊᑐᖅᑕᐅᓯᒪᔭᕆᐊᖃᕐᓂᐊᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ 
ᐃᓱᒪᒋᔭᐅᓯᒪᔪᑦ ᐊᒻᒪᓗ ᐱᒻᒪᕆᒋᔭᐅᔪᑦ. 
 
ᐃᓗᐊᓃᑦᑐᖅ ᒪᓕᒐᐅᑉ ᐊᒻᒪᓗ ᖃᐅᔨᕙᓪᓕᐊᓂᐊᖅᑐᒍᑦ ᐱᓕᕆᐊᕆᓕᕈᑦᑎᒍ ᐊᑐᓂᒃ ᕿᒥᕐᕈᔭᐅᑦᑎᐊᕐᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᖅᑕᖃᕈᓐᓃᕋᒪ ᑎᑎᕋᖅᓯᒪᔪᖁᑎᓐᓂ ᒫᓐᓇᐅᔪᖅ. ᑎᑎᕋᖅᓯᒪᓂᖏᓐᓂᒃ 
ᐃᓛᒃᑰᑦᑎᕆᔪᒪᕕᓯ ᐅᕝᕙᓘᓐᓃᑦ ᐊᑐᓂᒃ ᕿᒥᕐᕈᔭᐅᑎᐊᕐᓗᑎᒃ? ᐊᑎᖁᑎᖃᕈᓐᓃᕋᒪ ᑎᑎᕋᖅᓯᒪᔪᖁᑎᓐᓂ. 
ᒪᓕᒐᒃᓴᖅ 12. ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ. ᐊᑐᓂᒃ ᕿᒥᕐᕈᓂᐊᖅᑐᒍᑦ. ᐃᓚᖓ 1. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. ᐊᖏᖅᑭᓯ? ᑐᑐ. 

ᑐᑐ: ᒪᒥᐊᓇᖅ, ᐃᒃᓯᕙᐅᑕᖅ. ᓂᕆᐅᑲᐃᓐᓇᕋᒪ ᐃᓚᖓᓂᒃ 4. ᐊᒡᒐᒃᑲ ᖁᒻᒧᐊᑎᑲᐃᓐᓇᖅᑲᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. ᐊᖏᖅᑭᓯ? ᑐᑐ. 
 
ᐱᒋᐊᖅᑎᑕᖅ 008 - 1(6): ᐃᓚᖓᑕ 4 ᐃᓚᒃᑲᓐᓂᐊ 9 (5) ᒪᓕᒐᒃᓴᖅ 12 ᑭᒃᑯᓕᒫᓄᑦ ᐱᔪᓐᓇᐅᑎᓄᑦ 
ᐋᖅᑭᒋᐊᖅᑕᐅᖁᓪᓗᒍ 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐱᒋᐊᖅᑎᑦᑎᔪᒪᔪᖓ ᐅᕙᓂ ᐃᓚᖓᓂ ᐱᖁᔭᔅᓴᐅᑉ ᐊᒻᒪ 
ᐃᒃᓯᕙᐅᑕᖓ ᑲᑎᒪᔨᕋᓛᑦ ᓇᓗᓇᐃᖅᓯᓚᐅᕐᒪᑦ ᐊᒥᓲᒻᒪᑦ ᐊᑐᓕᖁᔭᐅᓯᒪᔪᑦ ᑲᑎᒪᔨᕋᓛᑦ ᓴᖅᑭᖅᓯᒪᔭᖏᑦ ᑖᒃᑯᐊ 
ᐋᖅᑭᒋᐊᕈᑕᐅᔪᑦ ᑲᔪᓯᑎᑕᐅᓂᖅᑲᑕ, ᓈᒻᒪᒃᑲᔭᕐᒪᑦ ᑖᓐᓇ ᐱᖁᔭᔅᓴᖅ ᐊᒻᒪᓗ ᐱᐅᓯᒋᐊᖅᑎᕆᓗᓂ ᐱᖁᔭᔅᓴᒥᒃ 
ᐊᒻᒪᓗ ᑖᒃᑯᐊ ᐋᖅᑭᒋᐊᕈᑕᐅᔪᑦ ᐱᒋᐊᕐᓂᐊᖅᑕᕗᑦ, ᐱᑕᖃᖏᑦᑐᖅ ᐊᐃᕙᒍᑎᔅᓴᓂᒃ ᐊᒻᒪᓗ ᐱᓕᕆᐊᕆᔭᕋᓗ 
ᒪᓕᒐᓕᐅᖅᑎᐅᓪᓗᖓ ᒪᓕᒐᓕᐅᖅᕕᒻᒧ ᐊᒻᒪᓗ ᑲᑎᒪᔨᕋᓛᓄᑦ ᑲᑎᒪᔨᐅᓂᕋ ᐊᑐᕐᓇᒍ. 
 
ᖃᐅᔨᒪᖁᔨᑦᑎᐊᑐᐃᓐᓇᖅᑐᖓ ᑕᒪᑐᒥᖓ. ᐃᒃᓯᕙᐅᑕᖅ, ᐱᒋᐊᖅᑎᑦᑎᕗᖓ ᑖᓐᓇ ᐱᖁᔭᔅᓴᖅ ᐋᖅᑭᒋᐊᖅᑕᐅᓗᓂ 
ᐲᕐᓗᒍ ᐃᓚᖓ 4 ᐊᒻᒪᓗ ᑭᖑᕐᕕᕐᓗᒍ ᐅᑯᓂᖓ: 
 
ᓇᓗᓇᖏᓂᖅᓴᐅᓂᐊᕐᒪᑦ, ᑕᕝᕙᓂ ᐱᖁᔭᔅᓴᒥᒃ ᐱᑕᖃᔾᔮᖏᓚᖅ ᐊᖏᖅᑎᑦᑎᓂᕐᒥᒃ ᐅᕝᕙᓘᓐᓃᑦ 
ᑭᓱᔅᓴᐅᖏᑐᑎᑦᑎᓗᓂ ᓇᓕᐊᓂᑐᐃᓐᓇᖅ ᐊᑐᖅᑕᐅᔪᓂᒃ ᓄᓇᖃᖅᑳᖅᓯᒪᔪᓄᑦ ᐊᖏᕈᑕᐅᔪᓄᑦ ᐱᔪᓐᓇᐅᑏᑦ 
ᓄᓇᖃᖅᑳᖅᓯᒪᔪᓄᑦ ᐃᓄᖏᓐᓄᑦ ᑲᓇᑕᒥ ᐅᑯᑎᒎᓇ ᑎᑎᕋᖅᓯᒪᔪᓂ 35 ᑐᓐᖓᕕᔾᔪᐊᖓᓄᑦ ᒪᓕᒐᖅ 1982.. 
 
ᐊᒻᒪᓗ, ᐃᒃᓯᕙᐅᑕᖅ, ᐱᒋᐊᖅᑎᑕᐅᓯᒪᔪᑦ ᑐᓂᐅᖅᑲᑦᑕᐅᕋᑖᕐᒪᑕ, ᐅᓇᐅᔪᖅ ᐱᒋᐊᖅᑎᑕᖅ #1, ᐅᑯᓇᓃᑦᑐᖅ 
ᐃᓚᖏᓐᓂ ᒪᑉᐱᖅᑐᒐᖅ 2 ᖃᓪᓗᓈᑎᑐᑦ ᐊᒻᒪᓗ ᒪᑉᐱᖅᑐᒐᖅ 3 ᐃᓄᒃᑎᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᑉᐳᖅ. ᓈᒻᒪᓴᖅᑐᐃ. ᒪᓃᑐᖅ. 
 
ᐊᖓᔪᖅᑳᖅ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᒪᓕᑐᐃᓐᓇᕋᑖᖅᑐᖓ ᐊᑐᖅᑕᐅᓲᒥᒃ. ᐃᓄᐃᑦ ᐊᖏᕈᑕᐅᔪᓂᒃ 
ᐱᔪᓐᓇᐅᑎᖃᖏᒻᒪᑕ. ᑭᓯᐊᓂᓖᒃᑯᐊ ᐃᖅᑭᓖᑦ ᐊᖏᕈᑕᐅᔪᓂᒃ ᐱᔪᓐᓇᐅᑎᖃᑦᑐᑦ. ᓱᒻᒪᓪᓕ ᐃᒪᐃᒻᒪ 
ᐃᓚᒋᓕᐅᑎᕙᕗᑦ ᐱᔪᓐᓇᐅᑎᓄᑦ ᓄᓇᖃᖄᖅᓯᒪᔪᓄᑦ ᐃᓄᖕᓄ ᑕᕝᕙᓂ ᐋᕿᒋᐊᖅᑕᐅᔪᓂ, ᐅᕝᕙᓗ 
ᐃᓚᒋᓕᐅᔾᔨᕕᑕ ᓄᓇᖃᖄᖅᓯᒪᔪᓂ ᐊᒻᒪ ᑐᑦᓯᕋᖅᓯᒪᔭᖏᓐᓄᑦ ᐊᖑᓇᓱᒋᐊᒧᑦ ᓄᓇᒋᔭᑎᖕᓂ? 
 
ᓱᒻᒪᓪᓕ ᐃᒪᐃᒻᒪ ᐃᓚᒋᓕᐅᑎᕙᕗ ᐱᔪᓐᓇᐅᑎᒋᔭᖏᑦ, ᐅᕝᕙᓗ ᐃᓚᒋᓕᐅᔾᔨᕕᑕ ᓄᓇᖃᖄᖅᓯᒪᔪᓂ ᐅᕝᕙᓗ 
ᐱᔪᓐᓇᐅᑎᖏᓐᓄᑦ ᒥᑦᓴᐅᓯᓗᒍ ᑰᑦᔪᐊᕌᓗᐸᓯᖕᒥ ᐊᒻᒪ ᐃᓚᒋᓕᐅᑎᓯᒪᓪᓗᑎ ᓄᓇᖃᖄᖅᓯᒪᔪᐃᑦ 
ᐱᔪᓐᓇᓂᖃᕈᓐᓇᕐᑐᐃᑦ ᐊᖑᓇᓱᒋᐊᒧᑦ ᓯᓚᑖᓂ ᑰᑦᔪᐊᕌᓘᑉ ᐊᒻᒪ ᒥᑦᓴᐅᓯᓗᒍ ᐊᖅᕕᐊᕐᐸᓯᖕᒥ? 
ᑐᑭᓯᒪᓗᐊᖏᑦᑐᖓ ᓱᒻᒪᐅᓂᖓᓄᑦ ᐃᓚᒋᓕᐅᑎᓯᒪᒋᐊᑎᖕᓄᑦ ᐱᔪᓐᓇᐅᑎ ᑕᕝᕙᓂ. 
 
ᐃᑦᓯᕙᐅᑕ (ᑐᓵᔨᑎᒍ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᓴᐳᔾᔨᔪ ᐱᔪᓐᓇᐅᑎᖏᓐᓄᑦ ᓄᓇᖃᖄᖅᓯᒪᔪᑦ 
ᐅᕝᕙᓗ ᐱᔪᓐᓇᐅᑎᖏᓐᓄ ᐊᒻᒪ ᐊᒻᒪᓗᑦᑕᐅᖅ ᐃᒪᐃᓕᖓᓪᓗᑎ, ᐃᓛ, ᑖᓐᓇ ᐃᓕᖓᔪ ᓱᓕᔪᓐᓇᓂᕐᓴᐅᓂᖏᓐᓄᑦ 
ᐊᒻᒪᓗᑦᑕᐅᖅ ᓴᐳᑎᐅᑎᒋᒋᐊᑲᓂᕐᓗᒋ ᐱᔪᓐᓇᐅᑎᑦᑎᖕᓄ ᐃᓅᓗᑕ. ᑕᒪᓐᓇ ᓱᓕᔪᓐᓇᓂᕐᓴᐅᓂᖏᓐᓄᑦ , ᑖᓐᓇ 
ᐃᓚᒋᐊᕈᑦ. ᖁᔭᓐᓇᒦᒃ, ᐃᑦᓯᕙᐅᑕ. 

ᐃᑦᓯᕙᐅᑕ (ᑐᓵᔨᑎᒍ): ᐊᖓᔪᖅᑳ ᑖᒻᓴᓐ. 
 
ᐊᖓᔪᖄᖅ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ. ᑐᑭᓯᔪᖓ. ᐃᓛ, ᑐᑭᓯᑦᓯᐊᕐᓇᖓᓗ ᑕᒪᐃᓄᑦ, ᑭᓯᒥ 
ᖃᐅᔨᒪᑦᓱᖓ ᓴᐳᔾᔨᔨᐅᒋᐊᖓᓂ ᑐᑭᓯᐊᑦᓯᐊᖅᓱᓂᓗ ᓱᒻᒪᐅᓂᖓᓄ ᐃᓚᒋᓕᐅᑎᓯᒪᒋᐊᖓᓄ, ᐃᒪᐃᑑᔮᖅᒪ 
ᐃᒪᐃᒋᐊᑲᓐᓂᓂᐊᑑᔭᕐᓱᓂ ᓴᐳᔾᔨᒍᑎᒋᒋᐊᑲᓂᕐᓱᒍ ᐃᓄᓐᓄᑦ. ᑐᑭᓯᔭᕐᔪᐊᕆᔮᖅᑕᕋᑎᒍᑦ, ᐃᒪᐃᓕᖓᔪᕐᔫᔮᒻᒪ 
ᐃᓄᐃᑦ ᐱᑕᖃᕇᕐᑑᔮᕐᓱᑎ ᒪᓕᒐᖅᓄ? ᖁᔭᓐᓇᒦᒃ. 
 
ᐃᑦᓯᕙᐅᑕ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍ): ᐃᓄᐃᑦ ᐱᔪᓐᓇᐅᑎᖃᕐᑐᐃᑦ ᓴᕿᓯᒪᓪᓗᑎ ᐃᓗᐊᓂ ᐊᖏᕈᑎᐅᓯᒪᔪᒥ ᐊᒻᒪ 
ᑕᒪᒃᑯᐊᓗ ᐱᔪᓐᓇᐅᑎᒋᔭᕗ, ᐊᖑᓇᓱᖕᓂᖅᓄᑦ, ᐱᔪᓐᓇᐅᑏᑦ ᓯᕗᓪᓕᐅᑎᓄᑦ ᐊᖏᕈᑎᐅᖏᑦᑐᓄᑦ ᐊᒻᒪᓗ 
ᑕᐃᒫᕈᓘᔭᕐᓗᑦᑕᐅ. ᑖᓐᓇᓕ ᓴᖏᓕᕐᑎᒋᐊᕈᑎᓴᖓᓄ ᐊᒻᒪ ᓴᐳᔾᔨᒋᐊᑲᓐᓂᕈᑎᓴᖓ ᓇᓪᓕᐊᓪᓚᕆ 
ᐃᓚᒋᓕᐅᑎᓯᒪᒋᐊᖓᓄᑦ ᐃᓗᐊᓂ ᓄᓇᕗᒥ ᓄᓇᒥ ᓇᒻᒥᓂᖅᑖᕋᓱᐊᖅᓂ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᓱᓕᒃᑲᓐᓂᐅᕚ? ᑕᐃᒫ? ᒪᓃᑦᑐ. 
 
ᐊᖓᔪᖄᖅ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ. ᐅᖃᕆᐊᑲᓐᓂᕈᒪᑐᐃᓐᓇᕋᑖᕐᑐᖓ ᑐᑭᓯᔾᔪᑎᒧ. ᐅᕙᒍᑦ 
ᐃᓄᐃᑦ ᐱᔪᓐᓇᐅᑎᖃᕋᑦᑕ ᐅᓪᓗᒥᐅᔪᖅ. ᑕᐃᒪᐃᒧᓪᓗ ᑕᐃᒪᐃᒻᒪ ᐋᔩᖃᑎᒌᑦᑐᒍ ᑕᒪᑐᒧᖓ ᐃᓱᒫᓘᑎᐅᔪᒧ ᐊᒻᒪ 
ᐱᑕᖃᕇᕐᓱᑎ ᓴᕿᓯᒪᔪᓂ ᐱᔪᓐᓇᐅᑎᓄᑦ ᐱᔾᔪᑎᒋᑦᓱᒍ ᓇᓗᓇᐃᖅᓯᒪᓪᓗᑎ ᐃᓗᐊᓂ ᓄᓇᕗᒥ ᓄᓇᒥ 
ᓇᒻᒥᓂᖅᑖᕋᓱᐊᖅᓂ, ᐃᒪᐃᑑᑦᓱᓂ ᓴᐳᔾᔭᐅᑦᓱᓂ ᑲᓇᑕᓕᒫᑎᒍᑦ. ᓱᓕ, ᑕᐃᒪᐃᒐᓗᐊᕐᑎᓪᓗᒍ, ᒪᓕᒐᑦᓴᖅ 
ᐱᓕᕆᐊᕆᔭᕗᑦ ᐱᑕᖃᕋᓂ ᐊᑦᑕᕕᑦᓴᕆᔭᖓᓄᑦ. ᕿᒥᖅᕈᑦᓱᒋᑦ ᑕᒪᖅᒥ ᖃᓄᐃᓕᖓᓂᕆᔭᖏᓐᓄᑦ, 
ᑐᑭᓯᓐᓇᕈᓐᓃᖁᓪᓗᓂ ᐅᕙᓐᓄᑦ. ᖁᔭᓐᓇᒦᒃ. 
 
ᐃᑦᓯᕙᐅᑕ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑖᓐᓇ ᓴᐳᔾᔨᔪ ᐃᓄᐃᑦ ᐱᔪᓐᓇᐅᑎᖏᓐᓄᑦ 
ᓇᓕᓇᐃᖅᓯᒪᔪ ᐃᓗᐊᓂ ᓄᓇᕗᒥ ᓄᓇᒥ ᓇᒻᒥᓂᖅᑖᕋᓱᐊᖅᓂᒧ. ᓯᒥᑦᓯᔾᔮᓇᓂᓗ ᐅᕝᕙᓗ ᐊᕕᖁᓯᐅᑎᖏᓪᓗᓂ 
ᓇᓪᓕᐊᓄᑦ ᓴᕿᓯᒪᔪᓂ ᓄᓇᖃᖄᖅᓯᒪᔪᐃᑦ ᐅᕝᕙᓗ ᐱᔪᓐᓇᐅᑎᖏᓐᓄᑦ ᐃᓄᐃᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᒪᓃᑦᑐ. ᐋᒡᒑ? ᐅᑯᓄᖓ ᐱᒋᐊᖅᑎᑕᐅᔪᓄᑦ, ᑕᒪᖅᒥ ᐊᖏᖅᑐ, ᐊᖏᖏᑦᑐ, ᑲᔪᓯᔪᖅ. 
ᐃᓚᒋᐊᕈᑦ 5. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᓚᒋᐊᕈᑦ 6. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᓚᒋᐊᕈᑦ 7. ᕼᐊᕕᐅᔭᖅ. 
 
ᕼᐊᕕᐅᔭᖅ: ᐅᕙᓂ 7(1)ᒥ, ᐱᑕᖃᕐᓱᓂ ᑭᒃᑯ ᑭᓇᒥ ᐊᐃᑉᐸᖃᕈᒪᓂᖅᓄᑦ. ᐃᒻᒪᖃᖃᐄ 
ᓇᓗᓇᐃᕆᐊᒃᑲᓐᓂᕈᓐᓇᖅᐱᐅᖅᑲᐃ? ᑐᑭᖏᓪᓗ ᐅᖃᕐᓗᒋᑦ? ᓯᕗᓪᓕᖅᐹᒥᒃ ᑐᑭᓯᑦᑎᐊᕐᓂᐊᕋᒪ ᖃᓄᐃᑦᑐᓂᒃ 
ᑭᒃᑯᑦ ᐊᐃᑉᐸᖃᕈᒪᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑑᓴᔨᑎᒍᑦ): ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐱᔾᔪᒋᓗᐊᖅᐸᓪᓚᐃᔭᖓ ᑕᒪᓐᓇ 
ᐊᑭᕋᖅᑐᖅᑕᐅᓂᖓᓄᑦ ᑕᒃᓱᒧᖓ ᒪᓕᒐᒃᓴᒧ ᐅᐱᓐᓇᕋᓂ ᐃᓚᖓᑦ ᑕᕝᕙᓃᖃᑕᐅᔾᔪᑎᖓ ᖃᓄᐃᑦᑐᓂᒃ ᑭᒃᑯᑦ 
ᐊᐃᑉᐸᖃᕈᒪᓂᖏᑦ, ᐃᒪᐃᑦᑑᔪᑦ ᐊᐃᒃᐸᕇᑦᑐᑦ ᐊᖑᑕᐅᓐᓇᐅᒍᑎᒃ ᐊᕐᓇᐃᓐᓇᐅᒍᑎᒃ, ᓲᕐᓗ ᐊᖑᑦ ᐊᒻᒪ ᐊᖑᑦ 
ᐊᒻᒪᓗ ᐊᕐᓇᖅ ᐊᕐᓇᑲᓐᓂᕐᓗ ᐊᐃᒃᐸᕇᓐᓂᖃᖅᑐᒃ ᐱᖃᓐᓇᕆᑦᑐᑦ, ᑯᔭᒃᐸᒃᑯᑎᓪᓘᓐᓃᑦ ᐊᓯᐊᒍᓪᓗ. 
 
ᑕᒪᓐᓇ ᐊᑭᕋᖅᑐᑕᐅᔭᕆᐊᖃᓐᖏᒃᑲᓗᐊᕐᒪᑦ ᐃᓚᐃᓐᓇᕆᔾᔪᑕᐅᔭᕆᐊᖃᓐᖏᒻᒪᑦ ᐊᓯᖏᑎᒍᑦᑕᐅᖅ ᐃᒪᐃᑦᑐᓄᑦ, 
ᓇᑭᓐᖔᕐᓯᒪᓂᖏᑦ, ᐅᒃᐱᕐᓂᖏᑦ, ᐅᕝᕙᓗ ᐊᓯᖏᓐᓂ ᐱᔾᔪᑎᖃᕐᓗᑎᒃ, ᐃᓚᖓᓄ ᐱᔾᔪᑎᒋᔭᐅᔪᑦ ᖃᓄᐃᒻᒪᑦ 
ᑕᕝᕙᓂᑦᑕᕆᐊᖃᕐᓂᖓᓄᑦ ᑲᒪᒋᔪᓐᓇᕐᓂᐊᕋᑦᑎᒍᑦ. 
 
ᑲᓇᑕᐅᑉ ᒐᕙᒪᒃᑯᖏᑦ ᐅᖃᕐᓯᒪᔪᑦ ᐅᕙᑦᑎᓐᓄᑦ ᑕᒪᓐᓇ ᑕᕝᕙᓃᖃᑕᐅᔭᕆᐊᖃᕐᒪᑦ ᓇᓗᓇᐃᖅᑕᐅᓯᒪᓪᓗᓂᓗ 
ᐃᖅᑲᖅᑐᐃᕕᐅᔪᓂ, ᑲᓇᑕᒥ ᑐᓐᖓᕕᔾᔪᐊᖓᓂ ᐃᓱᒪᕐᓱᕈᓐᓇᕐᓂᖏᓐᓂᓗ ᓴᐳᔾᔨᓯᒪᓗᑎᒃ ᑭᒃᑯᓕᒫᓂᑦ, ᐊᒻᒪ 
ᐱᓗᐊᖅᑐᒥᒃ ᖃᑦᑎᓐᓇᐅᓂᕐᓴᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᐆᒃᑑᑎᒋᓗᒍ, ᑐᓴᕋᐃᒐᑦᑕ ᐅᒃᐱᕐᓂᖅ, ᐊᒻᒪ ᒐᕙᒪᒃᑯᑦ ᑕᓯᐅᓗᐊᕈᓐᓇᖏᒻᒪᑎᒃ ᑕᐃᒪᓕ 
ᐊᐱᕐᓱᓕᖅᑎᑦᑕᕙᓐᖏᑦᑐᒍᑦ ᑖᒃᑯᓂᖓᒃᓴᐃᓐᓇᖅ, ᐅᖃᐅᓯᖃᓐᖏᓚᐅᖅᑕ ᑐᒃᓯᐊᕐᕕᐅᔪᒥᒃ, ᒐᕙᒪᐅᔪᓂᓘᓐᓃᑦ 
ᐃᒃᐱᑐᐃᓐᓇᕐᓗᒋᑦ ᐅᕙᓃᑦᑐᑦ. 
 
ᐄ, ᑕᒪᓐᓇ ᓴᖅᑭᓐᓇᖃᑦᑕᕐᓂᐊᖅᑐᖅ ᐅᐱᓐᓇᕋᓂ ᑕᒪᓐᓇ ᐅᒃᐱᕐᓂᐅᔪᖅ ᐅᐱᓐᓇᕋᓂ ᑕᒪᓐᓇ 
ᐃᓚᐃᓐᓇᕈᑕᐅᔭᕆᐊᖃᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᕼᐊᕕᐅᔭᖅ. 
 
Hᐊᕕᐅᔭᖅ: ᑐᓵᒋᒃᑭᑦ. ᑕᐃᒃᑯᓄᖓ ᐃᒃᐱᒋᔭᐅᓂᐊᕐᒪᑦ ᐊᒻᒪ ᐊᓯᖏᓐᓄᑦ ᓄᓇᕗᒻᒥᐅᑕᐅᔪᓄᑦ, 
ᑕᐃᒪᐃᓕᐅᕋᓱᐊᖅᐸᓪᓚᐃᔪᑦ. 
 
ᑕᒪᓐᓇ ᑐᓴᕆᐅᕋᒃᑯ ᐅᕙᓐᓄᑦ ᐃᓱᒪᓚᐅᖅᑐᖓ, ᑕᐃᒪᓕ ᒐᕙᒪᒃᑯᑦ ᐃᓕᑕᕐᓯᓂᖃᕐᓂᐊᓕᖅᐳᑦ ᐊᕐᓇᐅᖃᑎᒋᓂ 
ᐊᖑᑕᐅᖃᑎᒋᓂᒃ, ᐊᒻᒪ ᐅᖃᖅᑎᓪᓗᓯ, ᑲᑕᑎᕆᓂᕐᒧᑦ ᐊᕐᓇᐅᖃᑎᒌᓂᒃ ᐊᖑᑕᐅᖃᑎᒌᓂᒃ ᑲᑎᑎᑕᐅᓂᕐᒧᑦ. 
ᑕᒪᓐᓇ ᑐᑭᓯᓇᓱᐊᖅᑕᕋ. ᑐᑭᓯᑦᑎᐊᖅᑐᖓ ᐃᓕᑕᕐᓯᓂᕐᒧᑦ ᐊᕐᓇᐅᖃᑎᒌᓂᒃ ᐊᖑᑕᐅᖃᑎᒌᓂᒃ, ᑕᒪᓐᓇ 
ᑐᓵᒋᓪᓗᒍ. ᑐᓴᕈᒪᔪᖓ ᑕᒪᒃᑯᐊ ᐃᓕᑕᕆᔭᐅᒻᒪᖓᑕ ᐊᖑᑕᐅᖃᑎᒌᑦ ᐊᕐᓇᐅᖃᑎᒌᑦ. 
 
ᐃᖅᑲᐃᓕᖅᐳᖓ ᑕᒪᒃᓱᒥᖓ ᑕᒪᐅᓇᖃᐃ ᐅᔾᔨᑐᑦᑎᐊᕆᐊᖃᖅᐳᖓ ᐃᓕᑕᕐᓯᓂᖃᖅᑎᓪᓗᓯ ᐱᑕᖃᕐᓂᐊᕐᓂᖓᓂᒃ 
ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᑲᑎᑎᑕᐅᖃᑦᑕᕐᓂᖏᓐᓄᑦ. ᑕᒪᓐᓇ ᐃᓱᒫᓗᒋᕈᔪᒃᑕᕋ. 
 
ᑕᐃᒪᓕᖃᐃ ᑐᑭᓯᑎᑕᐅᒋᐊᒃᑲᓐᓂᕈᓐᓇᖅᑯᖓ ᑕᒫᓂ ᓇᒥᒻᒪᖔᑦᑕ? ᐅᖃᖅᑲᐅᒐᕕᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᐅᖃᐅᓯᖃᖅᑎᓪᓗᑕ ᓄᓇᕗᑦ ᒐᕙᒪᒃᑯᖏᓐᓂᑦ. ᓇᒻᒥᓂᖅ ᒐᕙᒪᖃᕋᑦᑕ ᐱᓕᕆᔭᕆᐊᖃᖅᑐᑕᓗ. ᐅᖃᖅᑎᓪᓗᑎᒃ 
ᑲᓇᑕᐅᑉ ᒐᕙᒪᒃᑯᖏᓐᓂ.  
 
ᒐᕙᒪᒃᑯᓐᓂᑦ ᔭᒐᓚᐅᓐᖏᓐᓂᕐᓂ ᐅᖃᖅᑲᐅᒐᕕᑦ ᓈᓚᒋᐊᖃᕐᓂᑎᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ. 
 
ᑕᐃᒪᐃᒃᑲᓗᐊᖅᑎᓪᓗᒍ, ᐅᖃᕋᓱᑐᐃᓐᓇᖅᑐᖓ ᑐᑭᓯᑎᑕᐅᓚᐅᕐᓚᖓ ᖃᓄᓪᓚᕆᒃ ᑕᒪᓐᓇ ᐅᖃᕋᓱᐊᕐᒪᖓᑦᓯᐅᒃ? 
ᐅᖃᐅᓯᕆᖅᑲᐅᒐᕕᐅᒃ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᐅᖃᐅᓯᕆᖅᑲᐅᔭᑎᑦ. ᑕᐃᒪᓐᓇᖃᐃ ᐃᓕᑕᕐᓯᓂᖃᕈᒪᔪᖅ 
ᐊᕐᓇᖃᑎᒌᓂᒃ ᐊᖑᑕᐅᖃᑎᒌᑦ ᑲᑎᑎᑕᐅᖃᑦᑕᕐᓂᖏᓐᓂᒃ. ᑕᒪᒃᑯᓱᒧᖓ ᓇᓗᓇᐃᕐᓯᕕᐅᒋᐊᒃᑲᓐᓂᕈᒪᔪᖓ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ ᒪᓕᒐᒃᓴᖅ ᑲᒪᒋᔭᖃᓐᖏᑦᑐᖅ ᑲᑎᑎᑕᐅᓂᕐᒥᒃ. 
ᐅᖃᐅᓯᖃᑐᐃᓐᓇᖅᑐᕐᓕ ᐱᔪᓐᓇᐅᑎᐅᔪᓂᒃ ᐱᔨᑦᑎᖅᑕᐅᔪᓐᓇᕐᓂᕐᒧᑦ ᐊᓯᖏᓂᓪᓕᓗ ᑭᒃᑯᑐᐃᓐᓇᕐᓄᑦ 
ᐱᔪᓐᓇᐅᑎᐅᔪᓄᑦ ᐃᓄᓐᓄᑦ. 
 
ᓇᓗᓇᐃᕐᓯᒋᐊᕈᒪᔪᖓ ᐅᖃᖅᑐᖃᖅᑲᐅᒻᒪᑦ ᓱᕈᓯᕐᓂᒃ ᐃᑦᑎᒍᓱᖃᑦᑕᖅᑐᓄᑦ ᑯᔭᓐᓂᒃᑯᑦ, ᑕᐃᒪᐃᓐᖏᑦᑐᖅ. 
ᑕᐃᒃᑯᐊ ᓴᐳᑎᓇᓱᐊᓐᖏᑦᑕᕗᑦ ᓱᕈᓯᕐᓂᒃ ᐃᑦᑎᒍᓱᖃᑦᑕᖅᑐᑦ ᑯᔭᓐᓂᒃᑯᑦ. ᑕᐃᒃᑯᓄᖓᓕ ᒪᓕᒐᖅᑕᖃᕇᖅᑐᖅ 
ᓴᐳᑎᔭᐅᓯᒪᓂᖏᓐᓄᑦ ᓱᕈᓯᐅᔪᑦ. ᑕᐃᒪᐃᓕᓇᓱᐊᓐᖏᑦᑐᖓ. ᑕᐃᒪᐃᓕᐅᕋᓱᐊᓐᖏᑦᑐᒍᑦ. 
ᓴᐳᔾᔨᓯᒪᓇᓱᐊᑐᐃᓐᓇᖅᑐᒍᑦ ᑭᒃᑯᓕᒫᓂᒃ. ᐱᕋᔭᒃᑐᖃᖃᑦᑕᓂᐊᖅᑲᑦ , ᑕᐃᒪᐃᓕᐅᕋᓱᐊᖏᑦᑐᒍᑦ, 
ᑕᐃᒪᐃᓕᐅᕋᓱᐊᖏᑦᑐᒍᑦ ᖃᓄᑐᐃᓐᓇᑦᑎᐊᖅ ᖁᔭᓈᕋᓱᐊᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): Hᐊᕕᐅᔭᖅ. 
 
Hᐊᕕᐅᔭᖅ: ᐅᖃᒃᑲᓂᕐᓂᐊᖅᑲᕋ ᑎᑎᕋᖅᑕᐅᓯᒪᓂᐊᕐᒪᑦ. ᑕᐃᒪ, ᐅᖃᕋᓱᐊᖅᑭᑦ ᐃᓕᑕᖅᓯᖏᑦᑐᑎᒃ 
ᐊᕐᓇᐅᖃᑎᒌᓐᓂᒃ ᐊᖑᑎᐅᖃᑎᒌᓐᓂᒃ ᑲᑎᑎᑕᐅᖃᑦᑕᕐᓂᖏᓐᓂᒃ ᑕᕝᕙᓂ ᒪᓕᒐᒃᓴᒥ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐃᓕᑕᖅᓯᖏᑦᑐᒍᑦ ᑕᕝᕙᓂ ᒪᓕᒐᕐᒥ. ᑖᓐᓇᓕ 
ᐅᖃᖃᑎᒌᓐᓂᐅᕐᓂᐊᖅᑐᖅ ᐃᒻᒪᖃ ᐅᐊᑦᑎᐊᕈ ᐊᕐᕌᒍᓛᖅᑐᒥ ᒐᕙᒪᑐᖃᒃᑯᑦ ᐅᖃᐅᓯᖃᓕᖅᑲᑕ 
ᓇᓗᓇᐃᖅᑕᐅᓂᖓᓂᒃ ᑲᑎᑎᑕᐅᓂᖅ ᐊᒻᒪᓗ ᐱᓕᕆᐊᖑᓛᖅᑐᖃᐃ ᑭᓯᐊᓂ ᒐᕙᒪᑐᖃᒃᑯᑦ 
ᓂᕈᐊᕐᓂᖃᓚᐅᖅᑎᓪᓗᒋᑦ. 
 
ᑕᐃᒪ, ᐱᕕᒃᓴᖃᕐᓂᐊᖅᑐᑦ ᐅᖃᕈᓐᓇᕐᓗᑎᒃ ᐃᓱᒪᒋᔭᒥᓂᒃ ᑕᐃᑲᓂ. ᐱᓕᕆᐊᕆᖏᑕᕗᑦ ᓱᓕ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕈᑎᖃᑦᑎᓪᓗᑕ ᐊᒻᒪᓗ ᑐᓵᓗᓂ 
ᐅᖃᐅᓯᕆᔭᐅᖃᑦᑕᖅᑐᓂ ᑕᕝᕙᓂ, ᐅᖃᓕᒫᕐᓂᐊᕐᕋᒪ ᐃᓄᒃᑎᑑᖅᑐᓂᒃ. 
 
ᐃᓚᖓ 7, ᐊᐃᑉᐹᓂ 27(1), ᐱᑦᔪᑎᒋᔭᖓ ᑖᒃᓱᒪ ᒪᓕᒐᐅᑉ ᐊᔪᓐᓇᖅᑎᑦᑎᓂᖓ ᐃᓚᐃᓈᓱᕐᓂᕐᒧᑦ ᐅᑯᐊᒍᔪᑦ 
ᖃᓄᐃᑦᑑᓂᖏᑦ ᐃᓄᐃᑦ, ᐊᒥᐊᖏᑦ, ᓇᑭᓐᖔᖅᓯᒪᓂᖏᑦ, ᐃᓄᐃᑦ ᖃᓄᐃᑦᑑᓂᖏᑦ, ᓇᑭᑦ ᓄᓇᖃᖅᓯᒪᓂᖓ, 
ᐃᓅᕕᒋᓯᒪᔭᖓ, ᐅᑉᐱᕐᓂᖏᑦ, ᐊᕐᕌᒍᖏᑦ, ᑎᒥᒃᑯᑦ ᐱᒡᒐᕈᑎᓖᑦ, ᐊᕐᓇᖅ/ᐊᖑᑦ, ᐊᕐᓇᐅᖃᑎᒥᓃᖑᒪᓂᖓ 
ᐊᖑᑕᐅᖃᑎᒥᓃᒍᒪᓂᖓ, ᐃᓄᑐᐊᖅ/ᑲᑎᑎᑕᐅᓯᒪᔪᖅ, ᐃᓚᒌᑦ ᖃᓄᐃᓕᖓᓂᖓ, ᓇᑦᔨᔪᑦ, ᒪᓕᒐᑦᑎᒍᑦ 
ᑮᓇᐅᔭᓗᐅᕈᑎᖏᑦ, ᐊᒻᒪᓗ ᐃᖅᑲᑦᑐᐃᕕᒃᑯᑦ ᐊᓄᓪᓚᒃᓯᖅᑕᐅᔾᔪᑎᖓ ᖂᔭᓈᖅᑕᐅᓯᒪᑎᓪᓗᒍ. 
 
ᐅᖃᕈᑎᖃᑦᑎᓪᓗᑕ, ᐅᖃᐅᔾᔭᐅᓚᐅᖅᑐᒍᑦ ᐱᑕᖃᖏᒻᒪᑦ ᐃᓗᐊᓂ ᑕᒪᑐᒧᖓ ᐋᕐᓇᐅᖃᑎᒥᓃᒍᒪᓂᖓ 
ᐊᖑᑎᐅᖃᑎᒥᓃᒍᒪᓂᖓᓄᑦ. ᕿᒥᕐᕈᓕᕋᑦᑕ ᐊᑐᓃᖃᑦᑕᖅᑐᒋᑦ, ᖃᐅᔨᓕᖅᑐᒍᑦ ᐃᓕᑕᖅᓯᓕᕐᓂᑎᓐᓂᒃ 
ᐊᕐᓇᐅᖃᑎᒌᓂᒃ ᐊᖑᑎᐅᖃᑎᒌᓂᒃ ᐊᐃᑉᐸᕇᑦᑐᓂᒃ. ᐸᕐᓇᐸᓪᓕᐊᒐᑦᑕ ᒐᕙᒪᑐᖃᒃᑯᓐᓂᒃ 
ᐅᖃᖃᖅᑲᕐᓂᐊᓂᑦᑎᓐᓄᑦ ᑕᒪᑐᒧᖓ ᐊᕐᓇᐃᓇᐅᖃᑎᒌᒃ ᐊᖑᑎᐅᖃᑎᒌᑦ ᑲᑎᑎᑕᐅᖃᑦᑕᖅᑐᐃᑦ ᐊᒻᒪᓗ 
ᑎᒍᐊᕐᓂᕐᒥᒃ ᐊᓯᖏᓪᓗ. 
 
ᐸᕐᓇᐅᔾᔨᕙᓪᓕᐊᔪᒍᑦ ᒪᓕᒐᑦᑎᓐᓂᒃ ᓂᕆᐅᑦᑐᑕ ᒐᕙᒪᑐᖃᒃᑯᑦ ᒪᓕᒐᖓ ᑲᔪᓯᑎᑕᐅᓂᐊᖅᑐᖅ ᐊᕐᕌᒍᓂᐊᖅᑐᒥ 
ᐅᖓᑖᓂᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᐃᓕᐅᕋᓱᐊᖏᑦᑐᒍᑦ. 
 
ᐅᓇ ᒪᓕᒐᖅ ᑭᒃᑯᑕᐃᓐᓇᐃᑦ ᐱᔪᓐᓇᐅᑎᖏᑦ ᐊᒻᒪᓗ ᐊᑦᑐᐊᓂᖃᖏᑎᐊᖅᑐᖅ ᐊᕐᓇᐅᖃᑎᒌᑦ ᐊᖑᑎᐊᖃᑎᒌᑦ 
ᑲᑎᑎᑕᐅᖃᑦᑕᕐᓂᖏᓐᓄᑦ ᐅᕝᕙᓘᓐᓃᑦ ᑲᑎᖃᑦᑕᕐᓂᖏᓐᓄᑦ. ᖃᓄᒃᑲᓐᓂᖅ ᐃᓚᔭᕆᐊᖓᓂᒃ ᓇᓗᓕᖅᑯᖓ. 
ᖁᔭᓐᓇ ᒥᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. ᓇᑦᑎᖅ. 
 
ᓇᑦᑎᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᒪᑐᒧᖓ ᐊᖑᑎᐅᖃᑎᒌᒃ ᐊᕐᓇᐅᖃᑎᒌᓄᑦ, ᑐᑭᖃᕋᔭᖅᑐᖅ 
ᐊᑦᔨᒌᒃ ᐊᐃᑉᐹᕇᒃᑑᒃ. 
 
ᐊᖑᑦ ᐊᒻᒪᓗ ᐊᕐᓇᖅ, ᐊᐃᑉᐸᕇᒃᑯᑎᒃ ᐊᕐᕌᒍ ᐅᖓᑖᓄᑦ, ᑕᑯᔭᐅᕙᓪᓗᑐᒃ ᐊᐃᑉᐸᕇᑐᑎᑐ. ᑲᑎᖓᓯᒪᓕᖅᑎᓪᓗᒋᑦ 
ᐊᕐᓇᐅᖃᑎᒌᒃ ᐊᖑᑎᐊᖃᑎᒌᒃ ᑲᑎᒪᓐᖓᓕᖅᐸᑎᒃ ᑕᐃᒪᒃᓴᐃᓐᓇᐅᒐᔭᖅᐳᖅ, ᑕᒪᓐᓇ ᐊᔾᔨᒋᑐᐃᓐᓇᕋᓐᖏᓚᐅᒃ 
ᐊᐃᒃᐱᕆᓐᓂᕋᑦᑕᐅᔪᑦ ᐊᒻᒪ ᑭᖑᓂᐊᒍᑦ ᐃᓱᒪᒋᔭᐅᓕᕐᓗᑎᒃ ᑲᑎᑎᑕᐅᓯᒪᔪᑎᑐᑦ. 
 
ᑕᐃᒪᓕ ᖃᓄᐃᑦᑐᓂᒃ ᑭᒃᑯᑦ ᐊᐃᑉᐸᖃᕈᒪᓂᖏᑦ ᐅᕙᓃᒻᒪᑦ ᐊᖏᖃᑎᒌᓕᕆᖅᑕᕗᑦ ᑲᑎᓐᖓᓂᖏᑦ 
ᐊᖓᑕᐅᖃᑎᒌᑦ ᐊᖑᑕᐅᖃᑎᒌᑦ ᑕᒪᓐᓇ ᐱᔾᔪᑎᒋᓪᓗᒍ ᑖᓐᓇ ᒪᓕᒐᒃᓴᖅ ᐊᑭᕋᖅᑐᖅᐸᕗᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᑦᑐᒥᒃ ᑲᒪᓐᖏᑦᑐᒍ. ᑲᒪᒋᔭᖃᖅᑐᒍᓪᓕ 
ᐃᓚᐃᓐᓈᖅᑕᐅᔾᔪᑕᐅᔪᓐᓇᖅᑐᓂᒃ ᐱᖃᓯᐅᔾᔨᑐᐃᓐᓇᖅᑐᖅ ᖃᓄᐃᑦᑐᒃᓂᒃ ᑭᒃᑯᑦ ᐊᐃᑉᐸᖃᕈᒪᓂᖏᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑦᑎᖅ 
 
ᓇᑦᑎᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᑐᐃᓐᓇᐅᒐᓗᐊᖅ ᐅᖃᕈᕕᐅᒃ, ᖃᓄᐃᑦᑐᓂᒃ ᑭᒃᑯᑦ 
ᐊᐃᒃᐸᖃᕈᒪᓂᖏᑦ ᑕᕝᕙᓃᑉᐸᑕ ᑕᐃᒪᓕ ᑭᓱᓕᒫᓂ ᐃᓗᓕᖃᖅᐳᖅ ᐅᖃᖅᑕᑎᑦ ᐅᒃᐱᕈᓐᓃᑕᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᐅᕙᓪᓚᐃᕋᑖᓐᖏᑦᑐᖅ ᐊᐱᖅᑯᑎᖓᓄᑦ. ᑭᐅᔪᓐᓇᕈᕕᐅᒃ ᐊᐱᖅᑯᑎᖓ. ᐃᓚᖓ 
ᐊᐱᖅᑯᑎᒋᕋᑖᖅᑕᖓ ᐃᓪᓗᒥᐅᖃᑎᖃᕈᒪ ᐊᐃᒃᐸᖃᕐᓗᖓ ᑕᖅᑭᓄᑦ 6-ᓄᑦ, ᑕᐃᒪᓕ ᑲᓇᑕᐅᑉ ᒐᕙᒪᒃᑯᖏ 
ᐃᓕᑕᕐᓯᒐᔭᖅᐳᖅ ᑲᑎᑎᑕᐅᓯᒪᔪᑎᑐᑦ ᑕᒪᒃᓄᖓ ᐊᐃᒃᐸᕇᓄᑦ, ᑕᒪᓐᓇ ᐊᐱᖅᑯᑎᒋᕋᑖᖅᑕᖓ. 
 
ᐊᐱᕆᕋᑖᖅᑐᖅ ᑕᒪᒃᑯᐊ ᐊᖑᑕᐅᖃᑎᒌᑦ ᐊᕐᓇᐅᖃᑎᒌᑦ ᑲᑎᓐᖓᓯᒪᓕᖅᐸᑕ ᑕᖅᑭᓂᒃ ᐃᒪᓐᓇᐅᔪᓂᒃ 
ᐃᓕᑕᕆᔭᐅᔪᓐᓇᕆᕙᒃ ᑲᑎᑎᑕᐅᓯᒪᔪᑎᑐᑦ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᓐᖏᑦᑐᒍ, ᑕᐃᒪᐃᑦᑐᒧᑦ 
ᓴᓐᖏᓂᖃᓐᖏᑦᑐᒍ ᐱᔾᔪᑎᖃᖅᑐᓄᑦ ᐊᕐᓇᐅᖃᑎᒌᓄᑦ ᐊᖑᑕᐅᖃᑎᒌᓄᑦ, ᑲᑎᑎᑕᐅᓂᖏᓐᓄᑦ, ᑕᒪᓐᓇ 
ᑲᒪᒋᔭᐅᔪᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ  ᐊᒻᒪ ᐋᔩᖃᑎᒌᒍᑎᒋᔪᓐᓇᖅᑐᑎᒍᑲᒪᒋᔭᖃᖅᑎᓪᓗᒍ ᐃᓪᓗᒥᐅᖃᑎᒌᓂᒃ 
ᐊᐃᒃᐸᕇᑦᑐᓂᒃ ᐊᒻᒪ ᑕᒪᓐᓇ ᐃᓛᒃᑯᖓᓪᓗᓂ ᒪᓕᒐᒃᓴᒥᒃ. ᐅᓇ ᒪᓕᒐᒃᓴᖅ ᑭᒃᑯᑐᐃᓐᓇᐃᑦ ᖃᓄᓕᒫᖅ 
ᒪᓕᒐᓕᐅᕐᕕᒻᒥ ᑭᓯᐊᓂᓕ ᒐᕙᒪᑐᖃᒃᑯᓐᓄᑦ ᐊᐅᓚᑕᐅᒻᒪᑦ. 
 
ᑭᓇᓱᒍᓐᓇᖅᑐᖓ ᐊᐱᖅᑯᑎᓐᓄᑦ. ᐃᓛᒃᑰᖓᔪᒥᒃ ᒪᓕᒐᖃᕋᓗᐊᖅᑐᒍᑦ ᑲᑎᑎᑕᐅᓯᒪᓐᖏᑦᑐᓂᑦ ᐊᐃᑉᐸᕇᓂᑦ 
ᐱᓕᕆᔪᒥᒃ ᐊᒻᒪ ᒪᓕᒐᒃᓴᒥ ᐆᒪᓐᖓᑦ ᐃᓛᒃᑰᖓᓪᓗᓂ. ᐅᓇᓕ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᓕᕆᒻᒪᑦ ᐊᒻᒪ 
ᐃᓄᓕᒫᓄᑦ ᑐᕌᖓᓪᓗᓂ. 

(ᐅᖃᐅᓯᑐᐃᓐᓇᖅ) ᐊᐃᑉᐸᕇᒃ ᐊᑕᐅᓯᐅᓗᑎᒃ ᐊᐃᑉᐸᕇᓕᖅᓯᒪᓕᖅᐸᑎᒃ, ᐊᒻᒪ ᑲᑎᑎᑕᐅᓯᒪᓇᑎᑦ ᑕᐃᒪᓕ 
ᑖᒃᑯᑎᒎᓇ ᒪᓕᒐᑎᒍᑦ ᓴᐳᒻᒥᔭᐅᓇᓱᒐᔭᖅᐳᑦ. ᑕᒪᔾᔭ ᒪᓕᒐᒃᓴᐅᑉ ᐱᔾᔪᑎᒋᓇᓱᐊᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. 20-ᖓᓂᖅᑲᐃ ᐅᖃᕐᓗᖓ ᐅᑯᐊᖃᐃ ᓯᓚᐃᕐᕆᔾᔪᑕᐅᓇᓱᐊᖅᑐᑦ 
ᒪᓕᒐᓕᐅᖅᑎᓕᒫᓄᑦ ᓇᓗᓕᖅᑲᐅᒐᑦᑕ ᑕᒪᒃᓱᒧᖓ. 
 
20-ᖓᓂᖃᐃ ᐅᖃᕐᓗᖓ ᐅᓇ ᒪᓕᒐᒃᓴᖅ ᓴᖅᑭᔮᖅᑎᑦᑎᔾᔪᑕᐅᓇᓱᐊᖅᐸ ᐊᖏᕈᑕᐅᓇᓱᐊᖅᐸᑦ ᐊᕐᓇᐅᖃᑎᒌᖑᔪᑦ 
ᐊᖑᑕᐅᖃᑎᒌᖑᔪᑦ ᑲᑎᑎᑕᐅᓂᖏᓐᓄᑦ. ᐄ ᐅᕝᕙᓗ ᐊᒃᑲ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᐋᒃᑲ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᕆᐊᒃᑲᓐᓂᑐᐃᓐᓇᕐᓗᒍ. ᓱᕐᕋᐅᑎᓐᖏᑦᑐᖅ, ᑕᐃᒃᑯᐊ 
ᐊᕐᓇᐃᓐᓇᐅᒐᓗᐊᕈᑎᒃ ᐊᖑᑕᐃᓐᓇᐅᒐᓗᐊᕈᑎᒃ ᐊᐃᒃᐸᕇᖑᔪᑦ. ᐃᒪᐃᓕᓇᓱᐊᖅᑐᕐᓕ ᑭᒃᑯᑐᐃᓐᓇᐃᑦ 
ᑲᒪᒋᔭᕆᐊᖃᕋᑦᑎᒍᑦ ᐊᔾᔨᒌᒥᒃ, ᐅᐱᓐᓇᕋᓂ ᖃᐅᔨᒪᔪᐃᓐᓇᐅᒐᑦᑕ ᑕᖅᑳᓃᑦᑐᑦ. ᐅᓈ ᐃᓕᑕᖅᓯᔪᖅ ᐃᓄᓐᓂᒃ ᐊᒻᓗ 
ᐃᓕᑕᕆᔭᕆᐊᖃᑦᑐᒋᑦ ᑕᒪᐃᒫᒃᓴᐃᓐᓇᖅ ᐊᓯᖏᑎᑐᑦ. ᐅᖃᕐᖏᒻᒪᑦ ᑲᑎᑎᑕᐅᓯᒪᓂᐊᕐᒪᖔᑕ 
ᑲᑎᑎᑕᐅᓯᒪᖏᓪᓗᑎᓪᓘᓐᓃᑦ, ᐃᓕᑕᕆᓂᐊᕐᒪᖔᑦᑎᒍ ᑲᑎᑎᑕᐅᓂᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓇᕈᐊᖅ. ᑭᐅᔪᒪᒍᕕᑦ ᐊᐱᖅᑯᑎᐅᔪᓄᑦ, ᐃᒻᒪᖃ 
ᐊᐱᖅᓱᖅᑕᐅᕕᒻᒨᕈᓐᓇᖅᑐᑎᑦ. 
 
ᐊᐱᖅᑯᑎᒋᔭᕋ ᐊᖓᔪᖅᑳᖓ ᐊᒻᒪᓗ ᐃᖅᑲᓇᐃᔭᖅᑎᖏᑦ, ᐊᒻᒪᓗ ᑭᐅᔪᒪᒍᕕ ᐊᐱᖅᑯᑎᐅᔪᓄᑦ 
ᑕᐃᑯᖓᕈᓐᓇᖅᑐᑎ ᐊᐱᖅᓱᖅᑕᐅᕕᒻᒧᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᐱᔪᓐᓇᕐᓂᖃᑦᑐᖓ ᒪᓕᒐᓕᐅᖅᑎᐅᔾᓗᖓ ᒪᓕᒐᓕᐅᖅᕕᒻᒥ ᐅᖃᕈᓐᓇᕐᓗᖓ, 
ᓈᒻᒪᒋᓂᐊᕋᓗᐊᕈᒃᑯᑦ ᐅᕝᕙᓘᓐᓃᑦ ᐊᑭᕋᑦᑐᕐᓂᐊᕋᓗᐊᕈᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᓄᐃᖏᑦᑐᖅ ᐊᐱᖅᓱᕈᒪᖏᒃᑯᕕᑦ. ᑖᒻᓴᓐ. 
 
ᐊᖓᔪᖅᑳᖅ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐅᖃᓕᒫᕐᓂᐊᕐᕋᒃᑯᑦ 
ᖃᓪᓗᓈᑎᑐᑦ ᖃᐅᔨᒪᓪᓚᑖᖏᓇᒃᑯ ᖃᓄᖅ ᑐᑭᓕᐅᕐᓂᐊᕐᕆᐊᖓᓂᒃ ᐊᖑᑎᐅᖃᑎᒥᓃᒍᒪᓂᖅ ᐊᒻᒪᓗ 
ᐊᕐᓇᐅᖃᑎᒥᓃᒍᒪᓗᓂ ᐃᓄᒃᑎᑐᑦ ᐅᖃᐅᓯᖃᖏᓇᑦᑕ ᑖᒃᓱᒧᖓ. 
 
(ᑐᓵᔨᑎᒎᕈᓐᓃᖅᑐᖅ) ᓇᓗᓇᐃᕈᑎᑕᖃᒃᑑᒐᓗᐊᖅ ᑖᒃᓱᒧᖓ ᐊᕐᓇᐅᖃᑎᒥᓃᒍᒪᓂᖏᑦ 
ᐊᖑᑎᐅᖃᑎᒥᓃᒍᒪᓂᖏᓐᓄᓪᓗ. ᖃᐅᔨᒪᔪᒍᑦ. ᓴᐳᓐᓂᐊᖅᑎᐅᖏᓐᓇᒪ, ᑕᐃᒪᐃᑦᑐᐸᓘᕙᓪᓚᐃᓕᖅᑐᖓ. 
ᖃᐅᔨᒪᖏᑦᑐᖓ. ᐃᒻᒪᖃ ᐅᕙᓪᓂᒃ ᓴᐳᑎᒍᓐᓇᖅᓯᔪᖓ. 

ᖃᓄᐃᑦᑐᓂᒃ ᑭᒃᑯᑦ ᐊᐃᑉᐸᖃᕈᒪᓂᖏᑦ. ᐱᒡᒐᓇᓪᓚᕆᑦᑐᖅ ᐅᕙᑦᑎᓐᓄᑦ ᖃᓪᓗᓈᑎᑐᑦ ᐅᖃᕈᓐᓇᖅᑐᑎᒍᑦ 
ᑐᑭᓯᒋᐊᖓᓂᒃ. ᑐᑭᓕᐅᕈᓐᓇᖅᑑᔮᖏᓇᑦᑎᒍ ᐅᖃᐅᓯᑦᑎᓐᓄᑦ. ᑐᑭᓯᐅᒪᔪᖓ ᐅᖃᐅᓯᖃᖏᓇᑦᑕ ᐃᓄᓐᓂᒃ 
ᑲᑎᑎᑕᐅᓂᐊᖅᑐᓂᒃ, ᑐᑭᓯᑲᒻᒪᑎᖏᓪᓗᑕ ᐅᕝᕙᓘᓐᓃᑦ ᑎᓕᐅᕆᖏᓪᓗᓯ ᐅᕙᑦᑎᓐᓂᒃ. 
 
ᑐᑭᓯᔭᕋ. ᖃᓄᐃᑦᑐᓂᒃ ᑭᒃᑯᑦ ᐊᐃᑉᐸᖃᕈᒪᓂᖏᑦ ᓇᓗᓇᐃᖅᓯᔪᖅ ᐃᑦᑎᒎᕐᓂᕐᒥᒃ ᐃᓅᑉ ᐊᐃᑉᐹᓄᑦ ᐃᓄᒻᒧᑦ. 
ᖃᓄᐃᑦᑐᓂᒃ ᑭᒃᑯᑦ ᐊᐃᑉᐸᖃᕈᒪᓂᖏᑦ ᓴᖅᑭᔮᖏᓐᓇᕐᒪᑦ ᐃᒪᐃᑦᑑᑕᕋᓗᐊᖅᑲᑦ ᐊᕐᓇᖅ ᐊᖑᑦ 
ᐊᐃᑉᐸᕇᖑᒪᓂᖏᑦ ᒪᑯᓄᖓ ᐊᕐᓇᐅᖃᑎᒌᓄᑦ ᐊᖑᑕᐅᖃᑎᒌᓄᑦ ᐊᐃᑉᐸᕇᒍᒪᔪᓄᑦ ᑎᑭᓪᓗᒍ ᐊᓪᓛᑦ 
ᐱᖃᓯᐅᔾᔨᒋᓪᓗᓂ ᑕᒪᒃᑮᔫᓂᒃ. 
 
ᑖᓐᓇ ᖃᓪᓗᓈᑎᑐᑦ ᐅᖃᐅᓯᖏᓐᓃᖔᖅᑐᑦ ᓄᐊᑎᒍᓐᓇᓚᐅᖅᑕᒃᑲ ᐊᑦᔨᒌᖏᑦᑐᓂᒃ ᓴᐳᔾᔨᔨᓂᒃ ᓄᓇᓕᓐᓂ. ᑕᒪᔾᔭ 
ᓇᓗᓕᐅᖅᑲᐅᑎᒋᔭᕗᑦ. ᐅᖃᐅᓯᖃᖏᓇᑦᑕᑦ ᑲᑎᑎᑕᐅᖃᒃᑕᖅᑐᓂᒃ. ᐅᖃᐅᓯᖃᕋᑦᑕ ᑐᑭᖓᓂ ᐋᖅᑭᒍᓐᓇᖏᑦᑐᒥᒃ 
ᐃᓕᖅᑐᓯᖅᑎᓐᓄᑦ ᐃᓕᑕᕆᖏᓇᑦᑎᒍᑦ ᐊᖑᑎᐅᖃᑎᒥᓂᒃ ᐊᐃᑉᐸᖃᓲᓂᑦ ᐃᓕᖅᑯᓯᖅᑎᓐᓂ. ᖃᐅᔨᒪᖏᑦᑐᖓ. 
ᑕᒪᓐᓇ ᐊᑲᐅᖏᓕᐅᕈᑎᒋᔭᕗᑦ, ᑐᑭᓕᐅᖅᑕᐅᓯᒪᑦᑎᐊᖏᒻᒪᑦ. 
 
ᑕᐃᒪᓐᓇ - ᑖᓐᓇ ᐊᐱᖅᑯᑎ. .ᐄ, ᐊᐱᖅᑯᑎ. ᓱᓇᐅᕙᓕ ᑐᑭᓕᐅᕆᓃᑦ ᖃᓄᐃᑦᑐᓂᒃ ᑭᒃᑯᑦ ᐊᐃᑉᐸᖃᕈᒪᓂᖏᑦ. 
ᐅᕙᑦᑎᓐᓄᑦ, ᐊᑐᓕᖅᑎᑕᐅᖁᖏᓇᑦᑎᒍ ᓱᕈᓯᑦᑎᓐᓄᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᓯᒍᕕᑦ, ᓯᕗᓕᖅᑎ, ᐃᒻᒪᖃ ᑐᑭᓕᐅᕆᔪᓐᓇᖅᑐᑎᑦ ᐃᓄᒃᑎᑐᑦ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑲᐅᒐᒪᐃᓛᒃ, ᑕᒪᓐᓇ ᐊᖏᓂᖅᐹᖑᒻᒪᑦ 
ᐃᓱᒫᓘᑎᒋᔭᑦᑎᓐᓂ ᐃᓄᐃᑦ ᐊᖏᖃᑎᖃᖏᒻᒪᑕ ᐃᓄᖃᑎᖏᑕ ᖃᓄᐃᓕᐅᖃᑦᑕᖅᑕᖏᓐᓂ ᐃᓪᓗᕈᓯᕐᒥ. 
 
ᑕᐃᒪ, ᐃᓱᒪᕗᖓ ᒪᓕᒐᓕᐅᖅᑎ ᓇᓗᓇᐃᖅᓯᑦᑎᐊᕋᑖᖅᑐᖅ ᖃᓄᐃᑦᑐᓂᒃ ᑭᒃᑯᑦ ᐊᐃᐸᖃᕈᒪᓂᖏᑦ. 
ᑐᓴᖅᑎᑕᐅᓯᒪᑦᑎᐊᕈᓐᓇᖅᑐᑎᑦ. ᐊᖏᓂᖅᐹᖑᔪᖅ ᐃᓱᒫᓗᑎᒋᔭᐅᔫᔮᖅᑐᖅ ᒪᑯᐊ ᐊᖑᑏᑦ ᐱᖃᑎᖃᑦᑐᑦ ᐊᖑᑎᓂᒃ 
ᐊᒻᒪᓗ ᐊᕐᓇᐃᑦ ᐃᑦᑎᒎᖅᑐᑦ ᐊᕐᓇᐅᖃᑎᒥᓂᒃ. 
 
ᑕᐃᒪ, ᑕᒪᒃᑯᐊᓗ ᐊᓯᖏᑦ ᐃᑦᑎᒎᓐᓂᐅᔪᑦ, ᐊᕐᓇ ᐊᖑᑎᓗ ᐱᖃᑎᒌᖃᑦᑕᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪᐅᕙ. ᐃᓚᖓ 7, ᐊᑎᖁᑎᖃᕈᓐᓃᕋᒪ, ᒪᓃᑐᖅ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓴᒃᓯᒪᔪᖃᖅᐸᓚᐃᖅᑲᐅᒻᒥᔪᒐᓗᐊᖅ ᐃᓴᓚᐅᖅᑎᓐᓇᖓ. 
ᐅᖃᓕᒫᒃᑲᓐᓂᕈᓐᓇᕈᒃᑯ. 
 
ᐊᑕᓂ ᐃᓚᖓᓂ 7, ᐅᕙᓃᑦᑐᖅ (4), ᐅᖃᓕᒫᕐᓂᐊᕋᒃᑯᑦ ᐃᓄᒃᑎᑐᑦ. ᐅᖃᕐᓯᒪᔪᖅ (4), ᓇᔾᔨᓂᕐᒧᑦ ᑎᒍᐊᕐᓂᕐᒧᑦ. 
ᖃᖓᑐᐃᓐᓇᒃᑯᑦ ᐅᓇ ᒪᓕᒐᖅ ᓴᐳᔾᔨᒪᑎᓪᓗᒍ ᑭᓇᑐᐃᓐᓇᕐᒥᒃ ᐃᓚᐃᓐᓇᖅᑕᐅᓂᕐᒧᑦ ᐱᔾᔪᑎᒋᓪᓗᒋᑦ ᐊᕐᓇᐅᓂᖓ 
ᐊᖑᑕᐅᓂᖓ, ᑕᒪᓐᓇ ᓴᐳᔾᔨᓯᒪᓂᐅᔪᖅ ᐱᖃᓯᐅᔾᔨᔪᖅ, ᑕᐅᕗᖓᑐᐃᓐᓇᖅ, (A), ᓴᐳᑎᔭᐅᓯᒪᓂᖏᑦ ᐊᕐᓇᐅᔪᖅ 
ᐃᓚᐃᓐᓈᖅᑕᐅᓂᖓᓄᑦ ᐱᔾᔪᑎᒋᑐᐃᓐᓇᕐᓗᒍ ᓇᔾᔨᓂᖓ, ᑎᒍᐊᖅᐸᓘᓐᓃᑦ, ᐊᒻᒪ ᐅᖅᑰᑕᓐᖑᐊᒥ B, 
ᓴᐳᑎᔭᐅᔭᕆᐊᖃᕐᓂᖏᑦ ᐊᖑᑕᐅᔪᑦ ᐃᓚᐃᓐᓇᖅᑕᐅᓂᕐᒧᑦ ᑎᒍᐊᕈᒪᔪᒥᓂᐅᑉᐸᑦ. ᖃᓄᕐᒪᓐᓇ ᑐᑭᓕᒃ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓕᐊᑐᐃᓐᓇᐅᔪᖅ ᕿᑲᑲᐃᓐᓇᕈᓐᓇᖅᑐᖅ 
ᓇᔾᔨᓂᕐᒧ, ᐅᐃᖓᓘᓐᓂ ᓄᓕᐊᖓ ᓇᔾᔨᒃᐸᑦ, ᑕᐃᒪᐃᓕᐅᕋᓱᐊᖅᑐᖅ ᑖᓐᓇ. ᓄᖅᑲᖓᑲᐃᓐᓇᖅᑎᓪᓗᒋᑦ 
ᑎᒍᐊᕐᓂᕐᒧᑦ ᓇᔾᔨᓂᕐᒧᓘᓐᓃᑦ, ᓴᐳᑎᔭᐅᓯᒪᖁᒻᒥᔭᕗᑦ ᓇᔾᔨᒐᓗᐊᖅᑎᓪᓗᒋᑦ, ᐃᖅᑲᓇᐃᔭᖅᕈᓐᓇᕆᓪᓗᑎᒃ ᖃᓄᑎᒋ 
ᐊᑯᓂᐅᑎᒋᔪᒥᒃ ᐃᖅᑲᓇᐃᔭᕈᒪᒍᑎᒃ, ᑕᐃᓐᓇ ᐊᕐᓇᐅᔪᖅ ᖃᓄᑎᒋ ᐊᑯᓂᐅᑎᒋᔪᖅ ᐃᖅᑲᓇᐃᔭᕈᒪᒍᓂ, 
ᕿᑲᑲᐃᓐᓇᕈᒪᓚᐅᓐᖏᓐᓂᕐᒥᓂ, ᑎᑭᓪᓗᒍ ᑎᒍᐊᕐᓂᕐᒧᑦ ᕿᑲᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ ᐃᓚᖏᓐᓂᒃ ᐃᓵᒃᓯᒪᔪᓂ ᒪᓕᒐᓕᐅᖅᑎᓂᒃ ᑕᑯᔪᓐᓃᕐᓂᕋᒪ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑎᕐᓗᑕ 7(1), ᐊᐱᕆᔪᒪᔭᕋ ᐊᖓᔪᖅᑲᖑᔪᖅ ᖃᓄᐃᑦᑐᓂᒃ 
ᑭᒃᑯᑦ ᐊᐃᑉᐸᖃᕈᒪᓂᖏᓐᓄᑦ. ᑕᐃᒃᑯᐊᑦᑕᐅᖅ ᑲᑎᑎᑕᐅᔪᓐᓇᕆᕙᑦ? ᑲᑎᑎᑕᐅᔪᒥᓃᖅᑲᐃ ᐋᑐᕙᒥ 
ᒪᐅᓐᖓᕈᒪᓪᓗᑎᒃ. ᑕᐃᒪᐃᑦᑐᒥ ᓱᓕ ᑕᐃᔪᓐᓇᖅᐱᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᒃ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᑦᑐᒥ ᐊᐱᕆᓇᓱᐊᕐᓯᒪᐃᓐᓇᖅᑐᒍᑦ. ᑕᒪᓐᓇ ᑐᑭᖃᕈᓐᓇᕐᒥᔪᖅ 
ᐊᕐᓇᓐᓂᒃ ᒪᕐᕈᓐᓂᒃ, ᒪᕐᕉᒃ ᐊᖑᑎᐅᔪᑦ ᑲᑎᑎᑕᐅᔪᒃ. ᑕᐃᒪᓕ ᐊᖓᔪᖅᑳᖑᔪᖅ ᐅᖃᐅᔨᒍᓐᓇᖏᑦᑐᖅ 
ᑕᐃᒪᐃᓐᖏᒋᐊᖓᓂᒃ. ᐅᖃᕋᑖᕐᒪᑦ ᐅᕙᑦᑎᓐᓄᑦ ᑕᐃᒃᑯᐊ ᐃᓅᔪᒃ ᑲᑎᑎᑕᐅᔪᓐᓇᕐᒪᑎᒃ. ᖁᔭᓐᓇᒦ, ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ ᑕᐃᒪᓕ ᑲᑎᑎᑕᐅᓯᒪᒃᐸᑎᒃ ᐊᓯᔾᔩᒐᔭᓐᖏᑦᑐᖅ ᑕᐃᒃᑯᐊ 
ᑯᔭᖃᑦᑕᕆᐊᖏᓐᓂᒃ. ᑕᐃᒪᓕ ᐅᖃᐅᓯᖃᓐᖏᑦᑐᒍ ᑲᑎᑎᑕᐅᓂᕐᒥᑦ. ᑲᑎᑎᑕᐅᔪᖃᖅᐸᑦ, 
ᖃᓄᐃᓕᐅᕐᓂᖅᑕᖃᖅᑐᖅ. ᑕᐃᒪᐃᑦᑐᓂᓪᓕ ᑲᒪᓐᖏᑦᑐᒍᑦ. ᐃᒃᐱᒍᓱᓗᐊᑐᐃᓐᓇᖅᑐᒍ ᐃᓚᐃᓐᓈᖏᓐᓂᕐᒧᑦ 
ᖃᓄᐃᓕᐅᕐᓂᐊᖅᐸᑕ ᒪᓕᓪᓗᒍᑦ ᖃᓄᐃᑦᑐᓂᒃ ᑭᒃᑯᑦ ᐊᐃᑉᐸᖃᕈᒪᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪᑐᐃᓐᓇᖅ? ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐃᓄᐃᑦ ᓂᕈᐊᓚᐅᖅᑐᑦ ᐅᕙᓐᓂᒃ, ᐅᖃᖅᑲᐅᒐᒪ ᑕᒪᓐᓇ ᒪᓕᒐᒃᓴᐅᔪᖅ 
ᐃᑲᔪᖅᑐᔾᔭᖏᓐᓇᒃᑯᑦ, ᐊᒻᒪᓗ ᐊᑲᐅᓂᕐᓴᐅᒐᔭᖅᐸᓪᓚᐃᔪᖅ ᑕᒪᒃᑯᐊ ᐃᓚᖏᑦ ᒪᓕᒐᐅᑉ ᐃᓗᐊᓃᑦᑐᖅ 
ᐋᖅᑭᒋᐊᖅᑕᐅᑉᐸᑕ. ᑕᒪᓐᓇ ᐅᖃᐅᓯᒃᓴᑐᐃᓐᓇᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖄᖅ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑎᑎᖃᖁᑎᖃᕋᒪ ᐃᓚᖓᓐᓂ ᑭᒡᒐᑐᖅᑕᒃᑲᓂ 
ᐊᒻᒪ ᐊᐱᕆᓯᒪᓪᓗᖓ ᑖᑦᓱᒧᖓ ᐊᐱᖁᑎᒧ ᐃᓚᖓᓐᓂ ᑭᒡᒐᑐᖅᑕᒃᑲᓂ ᑕᐃᒪᐃᒧᓪᓗ ᐱᔪᓐᓇᕋᔭᕐᑐᖓ 
ᑐᑭᓯᒋᐊᑲᓂᖅᓗᖓ ᑖᑦᓱᒧᖓ ᒪᓕᒐᑦᓴᖅᒧ. ᐃᒪᐃᑑᑦᓱᓂ ᐃᓗᐊᓃᑦᓱᓂ 7(4) ᐋᒥ ᐊᒻᒪ ᐹᒥ, ᐃᒪᐃᓕᓯᒪᑦᓱᓂ 
ᓇᓪᓕᐊᓗ ᐃᓕᖓᓂᖃᕈᓐᓇᕐᓱᓂ ᐃᓕᖓᔪ ᑎᒍᐊᕐᓂᕐᒧᑦ ᐃᖃᓇᐃᔭᖏᑲᐃᓐᓇᕐᓂ ᐊᒻᒪ ᐃᒪᐃᓕᕋᐃᒻᒪ ᒪᓕᒐᑦᓴᖅ  

ᓴᐳᔾᔨᑦᓱᓂ ᓇᓪᓕᐊᓄᑦ ᐅᑯᓇᖓ ᐱᑦᑕᓯᐊᖅᑕᐅᖏᓂ ᖃᓄᐃᑑᒐᓗᐊᕈᓂ ᐊᖅᓇᐅᒍᓂ ᐊᖑᑕᐅᒍᓂ, ᓴᐳᔾᔨᔪᑎᖏ 
ᐃᓚᒋᓕᐅᑎᓯᒪᔪᑦ ᐃᓱᓕᕝᕕᖃᓐᓂᖃᕋᑎ. ᐊᐱᖁᑎᒐᓕ ᐃᒻᒪᖃ ᐊᖅᓇᐅᖃᑎᒌᒃ ᐊᖑᑕᐅᖃᑎᒌ ᑎᒍᐊᖅᓂᖃᑎ 
ᓱᕈᓯᖅᒥ, ᐃᓕᑕᕆᔭᐅᓂᖃᕋᔭᖄ ᐊᑎᐊᓂ ᑖᑦᓱᒪ ᐃᓚᖓᓂ ᐱᔾᔪᑎᒋᑦᓱᒍ ᐃᓱᒫᓘᑎᐅᓯᒪᓕᕐᒪ ᐃᓚᒋᔭᖓᓐᓂ 
ᑭᒡᒐᑐᖅᑕᒃᑲᓂ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᓯᕗᓕᖅᑏ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐋᒡᒐ. 
 
ᐃᑦᓯᕙᐅᑕ (ᑐᓵᔨᑎᒍ): ᑕᐃᒪᐅᕚ? ᐊᖓᔪᖄᖅ ᐊᑭᓱᒃ. 
 
ᐊᖓᔪᖄᖅ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᑕᐃᒪᐃᒧᑦ, ᐃᓕᑕᖅᓯᔾᔮᖏᑦᑐᐃᑦ ᐊᖅᓇᐅᖃᑎᒌᓂ ᐊᖑᑕᐅᖃᑎᒌᓂ 
ᐊᐃᑉᐸᕇᓂ ᐃᒪᐃᑦᓯᒪᔪᓂ ᑎᒍᐊᖅᓯᒪᔪᓂ ᓱᕈᓯᖅᒥ? ᐃᒪᐃᓕᔾᔭᖏᑦᑐᒍ ᐃᒪᐃᒻᒪ ᐊᖅᓇᐅᖃᑎᒌ ᐊᖑᑕᐅᖃᑎᒌ 
ᑕᐃᒪᐃᒍᓐᓇᕆᐊᖏᓐᓄᑦ, ᐃᓕᑕᕆᔭᐅᔾᔮᒐᑎ ᑎᒍᐊᕆᐊᒧᑦ ᓱᕈᓯᖅᓂ. ᑕᐃᒪᐃᓘᖏᑦᑐᒍᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍ): ᐃᑦᓯᕙᐅᑕ, ᑕᐃᒪᐃᓕᓯᒪᖏᑦᑐᑦ, ᐃᓗᐅᓃᑦᑐ ᐊᓯᐊᓂ ᒪᓕᒐᑦᓴᒥ ᐊᒻᒪ 
ᑖᓐᓇᓗ ᐃᓕᕆᔭᖃᓂᐊᖃᕐᑐ ᐅᑯᓂᖓ ᓇᔾᔪᕙᑦᑐᓂ ᐃᒪᐃᓕᓯᒪᑦᓱᓂᓗ ᐃᒻᒪᖃ ᓇᓪᓕᐊᑐᐃᓐᓇᖅ ᓇᔾᔨᒍᓂ 
ᐃᒪᐃᓕᕐᓱᓂᓗ ᑖᓐᓇ ᒪᓕᒐᑦᓴ ᐃᓚᐃᓈᓕᖅᑎᑦᓯᑕᐃᓕᒪᔾᔪᑎᐅᔪᓄᑦ ᐃᖃᓇᐃᔭᖅᑕᖓᓂ. ᐃᒪᐃᒻᒪᓪᓗ 
ᑕᐃᒪᐃᓕᖓᓂᖃᕐᑐ ᐅᖃᐅᓯᕆᔭᑦᑕ ᒥᑦᓵᓄᑦ. ᐅᖃᐅᓯᖃᖏᑦᑐᒍᓪᓕ ᒥᑦᓵᓄᑦ ᐊᖅᓇᐅᖃᑎᒌ ᐊᖑᑕᐅᖃᑎᒌᓂ 
ᑎᒍᒪᕈᒪᔪᓂ ᓱᕈᓯᖅᓂ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᑕᐃᒪᐅᕚ? ᐱᔭᕇᖀᑦ? ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑐᑭᓯᑎᑕᐅᒋᐊᑲᓐᓂᕈᒪᔪᖓ ᑕᕝᕙᓂ. ᒪᓕᑦᑐᒍ ᐃᒃᑲᕐᕆᐊᓘᑉ 
ᐊᐱᖁᑎᖓᓄᑦ ᐃᓕᖓᔪᖅ ᑎᒍᐊᕐᓂᖅᓄᑦ ᐊᒻᒪ ᐃᓗᐊᓃᑦᓱᓂ ᐋᕿᓯᒪᔪᓂ ᖃᓄᐃᒋᐊᓕᓐᓄᑦ ᐅᑯᓇᓂ 
ᐃᓚᐃᓈᓕᖅᑎᑦᓯᑕᐃᓕᒪᔾᔪᑎᐅᔪᓄᑦ ᐃᓚᖃᕐᓱᑎ ᓴᐳᔾᔨᐊᓂᕆᔭᖓᓄᑦ ᐊᖅᓇᒧ 
ᐃᓚᐃᓐᓈᓕᖅᑎᑦᓯᑕᐃᓕᒪᔾᔪᑎᐅᔪᓄᑦ ᖃᓄᐃᓂᕆᔭᖓᓄᑦ ᐃᒪᐃᒻᒪᓪᓗ ᓇᔾᔨᓕᑐᐃᓐᓇᕆᐊᖃᕐᓂᖓᓄᑦ ᐅᕝᕙᓗ 
ᑎᒍᐊᑐᐃᓐᓇᕆᐊᖃᓐᓂᖓᓄᑦ ᓱᕈᓯᖅᒥ ᐊᒻᒪ ᐃᒪᐃᑦᐳ, ᑐᑭᓯᒍᓇᐃᓕᑦᓯᐊᕋᒪ ᐃᒪᐃᒻᒪ ᓇᑭᑦ 
ᓴᕿᑐᒥᓂᐅᒋᐊᖓᓄᑦ. 
 
ᓇᑭᓪᓕᐅᓇ ᓴᕿᑐᒥᓂᐅᒐᓗᐊᖅ ᐃᓱᒫᓘᑎᐅᔪᖅ ᑎᒍᐊᖅᓂᕐᒧ? ᐊᒻᒪ ᑕᑯᕙᓪᓕᐊᑦᓱᑕ ᓱᓕᒃᑲᓐᓂᐅᔪ ᐃᒪᐃᒻᒪ 
ᐱᓕᕆᔭᑦᓴᑎᓃᒐᓂ ᐱᓕᕆᐊᕆᓂᐊᕐᓗᒍ ᑖᒃᑯᓇᓂ ᐃᓱᒫᓘᑎᐅᔪᓂ ᐊᒻᒪᓗ ᐱᓇᓱᐊᓕᕐᓱᑎ ᐃᓚᒋᓕᐅᑎᓗᒍ 
ᐃᓗᐊᓄᑦ ᐱᔭᖁᑦᓴᐅᑉ. 
 
ᓇᓗᓕᑐᐃᓐᓇᖅᑐᖓ ᓱᒻᒪᐅᓂᖓᓄᑦ ᐃᓚᒋᓕᐅᑎᒋᐊᓐᓅᕕᑦ ᐃᓱᒫᓘᑎ ᓇᔾᔨᓂᖅᒧᑦ ᐊᒻᒪ ᑎᒍᐊᖅᓂᐅᔪ 
ᐃᒪᐃᑦᑑᓂᐊᕐᓗᓂ ᐃᓚᐃᓐᓈᓕᖅᑎᑦᓯᑕᐃᓕᒪᔾᔪᑎᐅᔪᓄᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐄᖕ, ᐃᒪᐃᒻᒪᑦ ᓴᐳᑎᒍᑎᒋᔭᖓ ᓇᓪᓕᐊ 
ᐃᖃᓇᐃᔭᖏᑦᑐ, ᓇᓪᓕᐊᖑᒐᓗᐊᕈᓂ ᐊᓈᓇᒐᓗᐊᕈᓂ ᐊᑖᑕᐅᒐᓗᐊᕈᓂ ᕿᖑᖓᖓᑦᑕ, ᐃᖃᓇᐃᔭᖅᑏᑦ 
ᖃᐅᔨᒪᒻᒪᑕ ᐃᒪᐃᒻᒪ ᑕᒪᒃᑯᐊ ᐃᖃᓇᐃᔭᖅᑏᑦ ᐱᔪᓐᓇᓂᖃᕈᓇᕐᒪᑕ ᐃᖃᓇᐃᔭᖏᑲᐃᓇᕈᒪᒍᑎ ᐅᑯᓄᖓ 
ᑲᑎᑦᑐᓄ ᐊᖅᕌᒍᒧᑦ, ᒪᓕᑦᑐᒋ ᒐᕙᒪᑐᖃᑯ ᐊᒻᒪ ᐃᓚᐃᓐᓈᕆᐊᑐᖏᓇᑦᑕ ᐊᒻᒪ ᐱᕕᖃᑎᑦᑕᐃᓕᒍᓐᓇᓇᑎᒍ 
ᐃᓄᐃᑦ ᖁᕕᐊᓚᓐᓂᕆᔭᖏᓐᓄᑦ ᑕᒪᑐᒧᖓ ᐱᔪᓐᓇᓂᖅᒧ ᐱᖃᕆᐊᒥ ᐱᔪᓐᓇᓂᖅᒥ ᐃᖃᓇᐃᔭᖏᑲᐃᓐᓇᕆᐊ 
ᐊᒻᒪ ᑕᐃᒪᐃᒧᓪᓗ ᑕᐃᒪᐃᓕᖓᓂᕋᔪ ᐃᒪᐃᒻᒪᓪᓗ ᑕᒪᒃᑯᐊ ᐊᐃᑉᐸᕇᖑᔪ ᑎᒍᐊᖅᐸᓂᐊᕐᑐᐃᑦ ᐅᕝᕙᓗ 
ᐱᐊᕋᑦᓴᑦᑖᖅᓂᐅᓴᔪ, ᐃᓕᖓᓂᖃᖏᑦᑐ ᐊᖅᓇᐅᖃᑎᒌᓄᑦ ᐊᖑᑕᐅᖃᑎᒌᓄᑦ ᑲᑎᒪᔪᓂ. ᖁᔭᓐᓇᒦᒃ, ᐃᑦᓯᕙᐅᑕ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᓄᑦ ᒪᓕᒐᖅ ᐊᓯᐊᒍᑦ 
ᑐᑭᓯᓇᕐᒪᑦ, ᖃᐅᔨᒪᒐᓗᐊᖅᑐᖓ ᑕᒪᓐᓇ ᐱᓇᓱᐊᕈᑎᖓ ᐃᓕᑕᕐᓯᓂᕐᒧᑦ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ 
ᐊᐃᒃᐸᕇᑦᑐᑦ ᑎᒍᐊᕈᓐᓇᕐᓗᑎᒃ. ᐅᓇ ᑕᐃᒫᒃ ᑐᑭᓕᒃ ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐄ, ᑕᐃᒃᑯᓄᖓ ᓇᔾᔨᔪᓄᑦ 
ᕿᑐᕐᖓᑖᕐᓂᐅᓴᔪᓄᑦ, ᑕᐃᒃᑯᐊ ᐊᔪᓐᖏᓐᓂᖃᖅᑐᑦ ᕿᑲᑲᐃᓐᓇᕈᒪᒍᑎᒃ ᒪᓕᓪᓗᒍ ᑕᒪᓐᓇ ᒪᓕᒐᖅ ᑭᓯᐊᓂᑦᑕᐅᖅ, 
ᑕᒪᓐᓇ ᖃᓄᐃᓕᕕᒋᔪᓐᓇᖏᓐᓇᑦᑎᒍᑦ ᐊᕐᓇᐅᖃᑎᒌᓂᒃ ᐊᖑᑕᐅᖃᑎᒌᓂᒃ ᐊᐃᒃᐸᕇᑦᑐᓄᑦ ᐊᒻᒪᓗ 
ᐃᓕᑕᕆᔭᐅᓂᖏᓐᓄᑦ ᑕᐃᒪᐃᑦᑐᑦ ᑲᑎᑎᑕᐅᓂᖏᓐᓄᑦ. ᖁᔭᓐᓇᒦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ); ᑎᑎᕋᕐᓯᒪᔪᓂ ᐊᑎᓕᐅᕐᓯᒪᔪᓐᓃᖅᑐᖓ ᐊᐱᕆᔪᒪᔪᓂᒃ. ᐊᒥᓱᓂᕗᑦ ᓈᒻᒪᒃᑲᓗᐊᖅᐸ. 
ᐃᓚᖓ 7, ᐊᖏᖅᐱᓯ. ᐅᕿ. 
 
ᐅᐃᓕᐊᒻᔅ: ᖁᔭᓐᓇᒦ, ᐃᒃᓯᕙᐅᑕᖅ. ᑐᑭᓯᔭᕆᐊᖃᖅᑕᕋ 7(1), ᖃᓄᐃᑦᑑᓂᖏᑦ, ᑕᒃᑯᖏᑦ, ᓯᕗᓕᕕᓂᖏᑦ 
ᖃᓄᐃᑦᑑᓂᖏᑦ, ᖃᓄᐃᑦᑑᓂᖏᓐᓄᑦ, ᓄᓇᖓᓐᓂ, ᐃᓅᕕᒥᓂᖓᓂᑦ, ᐅᒃᐱᕐᓂᖓᓂᒃ, ᐅᑭᐅᖏᓐᓂᒃ, 
ᐊᔪᕈᑎᖏᓐᓂᒃ, ᖃᓄᐃᑦᑐᓂᒃ ᑭᒃᑯᑦ ᐊᐃᑉᐸᖃᕈᒪᓂᖏᓐᓂᒃ, ᑕᒪᒃᑯᐊᕈᔪᐃᑦ, ᐃᓚᐃᓐᓇᕈᑕᐅᔪᓐᓇᖏᒻᒪᑕ, ᒪᕐᕈᒃ, 
ᐱᖓᓱᑦ, ᑎᓴᒪᑦ, ᑎᑭᓪᓗᒍ 8-ᒧᑦ. 
 
ᑐᑭᖃᖅᐸ ᑲᔫᒍᕕᑦ, ᑎᒍᐊᕈᓐᓇᕋᔭᓐᖏᑦᑐᑎᑦ, ᑕᐃᒪᒃᓴᐃᓐᓇᐅᒋᕗᖅ ᐊᕐᓇᐅᖃᑎᒌᒃᑯᒃᓯ ᐊᖑᑕᐅᖃᑎᒌᒃᑯᓯ, 
ᑎᒍᐊᕈᓐᓇᖅᑐᓯ. ᐅᓇ ᒪᓕᒐᖅ ᑕᐃᒪᐃᓕᐅᕋᓱᐊᖅᑐᖅ. ᐃᒃᓯᕙᐅᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᒍᕕᐅᒃ 7(1), ᐃᓚᖓᑦ 
ᐃᓚᐃᓐᓇᕈᑕᐅᔭᕆᐊᖃᓐᖏᑦᑐᖅ ᐊᖑᑕᐅᑉᐸᑦ ᐊᕐᓇᐅᑉᐸᑦ. 
 
ᐅᑎᕈᑦᑕ 4-ᒧᑦ, ᓇᔾᔨᒐᓗᐊᕈᕕᑦ ᐊᑖᑕᕈᕐᓂᐅᓴᒍᕕᓘᓐᓃᑦ, ᑕᒪᓐᓇ ᐃᓚᐃᓐᓇᕈᑕᐅᔭᕆᐊᖃᓐᖏᑦᑐᖅ. ᑕᐃᒪᓕ 
ᑐᕌᖓᔪᖅ ᑕᒪᒃᑮᓐᓄᑦ ᐊᒻᒪ ᒪᓕᒐᖅᑕᖃᖅᑐᖅ ᐊᖅᑭᒃᓯᒪᔪᑦ ᐃᑲᔪᕈᑕᐅᔪᓐᓇᖅᑐᓄᑦ ᐊᒻᒪ ᑕᒪᓐᓇ ᐃᒪᐃᑎᑦᑎᕗᑦ 
ᐃᖅᑲᓇᐃᔭᖅᑎᑦᑎᔨᐅᔪᓂᒃ ᐃᓚᐃᓐᓈᑎᑦᑎᑕᐃᓕᒪᓂᕐᒧᑦ ᑕᒪᒃᑯᓂᖓ ᓇᔾᔪᓄᑦ ᐊᕐᓇᓄᑦ, ᐅᐱᓐᓇᕋᓂ 
ᐃᖅᑲᓇᐃᔭᖅᑎᑦᑎᔨᐅᔪᑦ ᖃᐅᔨᒪᓂᐊᕐᒪᑕ ᑕᒪᒃᑯᐊ ᐊᕐᓇᐅᔪᑦ ᓄᖅᑲᖓᑲᐃᓐᓇᕆᐊᖃᕐᓂᐊᕐᓂᖏᓐᓂᒃ 
ᐊᑭᓕᖅᓱᖅᑕᐅᓗᑎᓪᓗ ᐃᓚᖏᓐᓂᑦ ᑕᐃᒃᑯᐊᓗ ᓴᐳᒻᒥᔾᔪᑕᐅᔪᓐᓇᕐᓂᐊᖅᐳᑦ ᐊᕐᕌᒍᒧᑦ ᐊᑕᐅᓯᓪᓗᐊᑕᕐᒧᑦ. 
 
ᒪᓕᓪᓗᒋᑦ ᑖᒃᑯᐊ ᒪᓕᒐᐅᔪᑦ ᐊᐅᓚᑕᐅᒐᑦᑕ ᑕᕝᕙᓐᖓᑦ ᓄᖅᑲᖓᑎᑦᑎᕗᑦ ᐃᖅᑲᓇᐃᔭᖅᑎᑦᑎᔨᐅᔪᓂ 
ᐃᓚᐃᓐᓇᖅᑕᐃᓕᒪᓂᕐᒧᑦ ᒪᓕᓪᓗᒋᑦ ᕿᑐᕐᖓᑖᕐᓂᐊᕐᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᑐᑭᓯᔭᒃᑯᓪᓕ, ᐃᓚᖓ 7(1, 2,3,4,A,B,5,A,B ᐊᒻᒪ 6) (A, B, C, D) ᐊᒻᒪ ᐊᑖᓂᒻᒪᑕ 
7(1) ᑕᒪᓐᓇ ᑕᐃᒪᓕᖓᕙ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦ, ᐃᒃᓯᕙᐅᑕᖅ. ᐋᒃᑲ, ᐅᖃᖅᑲᐅᒐᒪ, ᐊᑐᓂᑦ ᐊᔾᔨᒌᓐᖏᓐᓇᑦᑕ 
ᑐᕌᖓᓪᓗᑎᓪᓗ ᐃᓚᖏᓐᓄᑦ ᑐᑭᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ. ᓇᑦᑎᖅ. 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᓪᓗᖓ, ᐅᖃᐅᔾᔭᐅᓚᐅᕋᒪ, 
ᐱᒋᐊᖅᑎᑦᑎᔪᓐᓇᕐᓂᕋᖅᑕᐅᓪᓗᖓ. 
 
ᐱᒋᐊᖅᑎᑕᖅ 009 – 1(6): ᐃᓚᖓ 7 (1) ᒪᓕᒐᒃᓴᖅ 12 ᑭᒃᑯᓕᒫᓄᑦ ᐱᔪᓐᓇᐅᑎᒥᒃ 
ᐋᖅᑭᒋᐊᖅᑕᐅᖁᔭᖅ 
 
(ᑐᓵᔨᑎᒍᑦ ᐃᓱᓕᑦᑐᖅ) ᐃᓚᐃᓐᓈᖅᑕᐅᔭᕆᐊᖃᓐᖏᓐᓂᖏᓐᓄᑦ, ᐱᒋᐊᖅᑎᑦᑎᕗᖓ ᑕᐃᓐᓇ ᐃᓚᕈᓯᖓ 7(1) 
ᐋᖅᑭᒋᐊᖅᑕᐅᓗᑎᒃ ᐲᖅᑕᐅᓗᑎᒃ ᐅᖃᕐᓯᒪᓂᖓ ᖃᓄᐃᑦᑐᓂᒃ ᑭᒃᑯᑦ ᐊᐃᑉᐸᖃᕈᒪᓂᖏᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖃᕐᒪᑦ ᐋᖅᑭᒋᐊᖅᑕᐅᖁᓪᓗᒍ ᐃᓚᕈᓯᖓ 7, ᐲᖅᑕᐅᓗᓂ. 
ᓄᖅᑲᖓᓚᐅᑲᒃᑕ 10 ᒥᓇᑦᑎᓂᑦ. 
 
>>ᑲᑎᒪᔨᕋᓛᑦ ᓄᖅᑲᓚᐅᑲᓚᐅᖅᐳᑦ 9:10ᒥ ᐊᒻᒪ ᐱᒋᐊᒃᑲᓐᓂᖅᑐᑎᑦ 9:21ᒥ ᐅᓐᓄᒃᑯᑦ 
 
ᖁᔭᓐᓇᒦᒃ ᐅᑎᕋᑦᓯ. ᐱᒋᐊᖅᑎᔅᓯᓯᒪᔪᖃᒻᒪᑦ ᐃᒪᐃᓕᖓᔪᒥᒃ. ᓇᑦᑎᖅ. 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐱᒋᐊᖅᑎᑎᔾᔪᑦ ᐃᓚᐃᓈᑎᑦᑎᑕᐃᓕᒪᔾᔪᑎᒧᑦ. ᐱᒋᐊᖅᑎᑦᑎᕗᖓ 
ᑎᑎᕋᖅᓯᒪᔪᑦ 7(1) ᐋᖅᑭᒋᐊᖅᑕᐅᓗᓂ ᐲᕐᓗᒍ ᐅᖃᐅᓯᖏᑦ ᖃᓄᐃᑦᑐᓂᒃ ᑭᒃᑯᑦ ᐊᐃᑉᐸᖃᕈᒪᓂᖏᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᔅᓯᓯᒪᔪᖃᒻᒪᑦ. ᐅᖃᕈᑎᖃᕈᒪᕕᓯ. ᐅᖃᐅᓰᑦ. ᐊᐱᖅᑯᑎᑦ. 
ᐱᒋᐊᖅᑎᑕᐅᓯᒪᔪᒧᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑲᐅᑦᑎᐊᒐᓛᖏᓐᓇᒪ ᐅᖃᐅᓯᖃᕆᐊᔅᓴᖅ, ᑭᓯᐊᓂᓕ ᐃᓚᖓ 
ᐃᓚᐃᓐᓈᑎᑦᑎᑦᑕᐃᓕᒪᔾᔪᑎ, ᐲᕈᕕᐅᒃ ᐅᖃᐅᓯᖅ ᒪᓕᒐᕐᒥ, ᐅᖃᕈᓐᓇᓂᐊᖅᑐᒍᑦ ᐊᑦᔨᒌᑎᒍᓐᓇᖅᑕᕗᑦ ᑭᓯᐊᓂᓕ 
ᐱᑦᑎᐊᖏᒍᓐᓇᖅᑕᕗᑦ ᐊᒻᒪᓗ ᐃᓕᖅᑯᓯᖃᖅᕕᒋᓗᒋᑦ ᓈᒻᒪᖏᑦᑐᒃᑯᑦ ᐊᕐᓇᐃᓈᒃ ᐊᖑᑏᓐᓈᒃ ᐊᐃᑉᐸᕇᑦᑐᑦ 
ᐊᒻᒪᓗ ᐅᖃᕋᑦᑕ ᓈᒻᒪᖏᑦᑐᒃᑯᑦ ᐃᓕᖅᑯᓯᖃᕝᕕᒋᔪᓐᓇᖅᑕᕗᑦ ᐲᕈᑦᑎᒍ ᑖᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓗᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑐᑭᒋᔭᖓ ᑖᒃᓱᒪ ᒪᓕᒐᐅᑉ. 
ᑲᔪᓯᖁᒍᑦᑎᒍ ᒪᓕᒐᖅ ᓄᓇᕗᒻᒥ ᐊᒻᒪᓗ ᓴᐳᔾᔭᐅᑎᐊᕐᓕᕐᓗᑕ ᐱᔪᓐᓇᐅᑎᑦᑎᓐᓂᒃ ᐃᓘᓇᖏᑦ ᓄᓇᕗᒻᒥᐅᑦ, ᑖᓐᓇ 
ᐲᖅᑕᐅᑉᐸᑦ, ᒐᕙᒪᑐᖃᒃᑯᑦ ᑐᓂᓯᔾᔮᖏᑦᑐ ᓴᓐᖏᓂᕆᔭᐅᔪᒥᒃ ᐱᓕᕆᐊᖃᕈᓐᓇᕐᓗᑕ ᐅᖃᕐᓂᕐᓗᒍᑎᐅᔪᓄᒃ 
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦ ᓯᖁᒥᑦᑕᐅᑎᓪᓗᒋᑦ. 

ᓇᓗᓇᐃᕈᒪᑐᐃᓐᓇᖅᑕᕋ ᑐᓂᔭᐅᔾᔮᖏᓐᓇᑦᑕ ᐱᔪᓐᓇᕐᓂᕐᒥᒃ ᑖᓐᓇ ᐃᓚᓕᐅᑎᔾᔮᖏᒃᑯᑦᑎᒍ ᑕᕝᕙᓂ ᓄᓇᕗᒻᒥ 
ᓴᓇᔭᐅᓯᒪᔪᖅ ᒪᓕᒐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᖅᓯᕕᐅᒍᒪᔪᖓ ᐅᖃᐅᓯᕐᒥᒃ ᖃᓄᐃᑦᑐᓂᒃ ᑭᒃᑯᑦ ᐊᐃᑉᐸᖃᕈᒪᓂᖏᑦ 
ᑎᑎᕋᖅᑎᑎᓐᓂᒃ, ᖃᓄᖑᓇ ᐱᑦᔪᑎᖃᒻᒪᑦ ᑐᑭᖓᑎᒍᑦ ᒪᓕᒐᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑰᐳᕐ. 
 
ᑰᐸ: ᖁᔭᓐᓇᒦᒃ, ᐃᑦᓯᕙᐅᑕ. ᐃᓛ, ᐃᓱᒪᒋᔭᕋᓕ ᖃᓄᐃᓕᖓᓂᕆᔭᖓᓄᑦ ᖃᓄᐃᑦᑐᓂᑦ ᑭᒃᑯᑦ ᐊᐃᑉᐸᖃᕈᒪᓂᕐᒥ 
ᐅᖃᖃᑎᒌᕕᐅᓯᒪᔪ ᑕᕝᕙᓂ ᐊᑯᓂᕈᓘᓕᕐᑐ, ᐃᓚᒋᔭᐅᑎᑦᓱᑎ ᐃᑦᑎᒎᓐᓂᑎᒍ ᐊᖑᑎᒥ ᐊᖑᑎᐅᖃᑎᖓᓄᑦ, 
ᐊᖅᓇᓗ ᐊᖅᓇᐅᖃᑎᒥᓂ ᐊᒻᒪ ᐃᓄᓪᓗ ᐃᑦᑎᒎᕈᓐᓇᕐᓱᓂ ᑕᒪᐃᓄᑦ ᓇᓪᓕᐊᖑᓂᖓᓄᑦ. 
 
ᐃᒻᒪᖃ ᑕᒪᓐᓇ ᖃᓄᐃᓕᖓᓂᖏᓐᓄᑦ ᐅᕝᕙᓗ ᖃᓄᐃᓕᖓᓂᔭᖓ ᐃᑦᑎᒎᓐᓂᑎᒍᑦ ᐲᖅᑕᐅᑦᓱᓂ ᑕᕝᕙᖓ 
ᒪᓕᒐᑦᓴᒥ ᐃᒪᐃᑑᓂᐊᕐᓱᓂ ᐃᓚᐃᓐᓇᑕᐅᖏᔾᔪᑎᖓᓄᑦ, ᐃᖃᖅᑐᐃᔨᒃᑯ ᐅᖃᓕᒫᕐᓂᐊᕐᓱᓂᐅ ᐊᒻᒪ ᐃᒪᐃᒻᒪᓪᓗ 
ᐃᓕᖓᑦᓱᓂ ᐅᑯᓄᖓ ᖁᑦᓯᓂᖅᐹᑦ ᐃᖃᖅᑐᐃᔨᑦ ᑲᓇᑕᒥ ᖃᓄᐃᑦᓯᒪᓂᕆᔭᖏᓐᓄᑦ ᑕᐃᑲᖓᓂ 1998ᒥᓂ, 
ᐃᒪᐃᑦᓱᓂᓗ ᓱᓕᔪᐃᑦ ᐅᖃᐅᓯᕆᓯᒪᔭᖏᓐᓄᑦ ᐅᖃᓕᒫᖅᑕᐅᓯᒪᑦᓱᓂ ᐊᔾᔨᐸᓗᖏᓐᓄᑦ ᒪᓕᒐᐃᑦ ᐋᕘᑕᒥ 
ᐃᒪᐃᒻᒪᓪᓗ ᐃᓚᒋᓕᐅᑎᓯᒪᒐᑎ ᐃᑦᑎᒎᓐᓂᖅᓄᖓᔪᑦ. 
 
ᑕᐃᒪᐃᒧᑦ, ᒪᓕᒐᑦᓴᖅ ᖄᖏᑎᓂᐊᑕᕗ, ᑭᓯᒥ ᐃᒻᒪᖃ ᓵᓚᑦᓴᕋᓗᐊᕈᑦᑕ ᐃᖃᖅᑐᐃᔨᑎᒍᑦ, ᐃᖃᖅᑐᐃᔨᒃᑯᓪᓗ 
ᓇᓗᓇᑦᓯᐊᖏᑦᑐᐃᑦ ᑭᓪᓕᒍᑎᓂᐊᕐᒥᔪᐃᑦ ᐃᑦᑎᒎᓐᓂᖅᓄᑦ ᑐᑭᓯᒋᔭᖏᓐᓄᑦ ᐃᓚᐃᓐᓈᖅᑕᐃᓕᔾᔪᑎᓄᑦ. 
 
ᐃᒻᒪᖃᓗ ᒪᓕᒐᑦᓴᖅ ᖄᖏᑦᑎᑕᐅᒍᓐᓇᖏᒃᑯᓂ, ᐱᓕᕆᔭᑦᓴᖃᓂᐊᓕᕐᓱᑕᓗ ᐅᑯᓄᖓ ᖃᓄᐃᑦᓯᒪᓂᕆᔭᖏᓄᑦ, 
ᐃᒪᐃᒻᒪᓪᓗ ᐱᑦᑕᓯᐊᕐᑐᓂ ᖃᓄᐃᑦᓯᒪᓂᕆᔭᖏᓐᓄᑦ ᒪᓕᒐᑦᓴᖅ ᐊᒻᒪ ᑲᓇᑕᒥ ᐱᔪᓐᓇᐅᑎᖃᓂᖏᓄᑦ ᒪᓕᒐᖅᒧ, 
ᐃᒪᐃᒻᒪᓪᓗ ᐃᓕᖓᓂᖃᕐᓱᓂ ᐃᓄᐃᑦ ᐱᔪᓐᓇᐅᑎᖏᓐᓄᑦ ᐃᓱᒪᒋᔭᐅᔪᓄ ᐃᒪᐃᒻᒪᓪᓗ ᓴᕿᓂᐊᕐᓱᑎ ᐃᓄᐊᓂ 
ᖃᓄᐃᑦᓯᒪᓂᕆᔭᖏᓐᓄᑦ ᒐᕙᒪᑐᖃᑯ ᐊᐅᓚᓂᕆᔭᖏᓐᓄᑦ ᓄᓇᕗᒥ. 
 
ᐊᒻᒪ ᐃᓱᒪᒋᓯᒪᓪᓗᒍᑦᑕᐅᖅ ᐃᒪᐃᒻᒪ ᐱᑦᑕᓯᐊᕐᑐᓂ ᖃᓄᐃᑦᓯᒪᓂᕆᔭᖏᓐᓄᑦ ᒪᓕᒐᖅᒧ ᐃᒻᒪᖃ ᖃᕿᐊᕐᑕᐅᒍᓂ, 
ᐃᒪᐃᓐᓇᔭᕐᒪᓪᓗ ᑲᔪᓯᓂᖃᕐᓱᐊᕐᑐᓂ ᐱᔪᓐᓇᐅᑎᖏᓄᑦ ᖃᕿᐊᕐᑕᐅᓂᖏᓄᑦ ᐊᒻᒪ ᐃᑦᑎᒎᓐᓂᓄᖓᔪᓄᑦ 
ᐅᖃᓕᒫᕐᑕᐅᒍᓐᓇᕐᓱᑎ ᑕᕝᕗᖓ ᒪᓕᒐᖅᒧᑦᑕᐅᖅ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: ᒪᒃᓖᓐ. 
 
ᒪᒃᓖᓐ: ᓴᐳᔾᔨᔨᐅᖏᑦᑐᖓ, ᑕᐃᒪᐃᑑᒍᒪᓇᖓᓗ. ᑕᐃᒪᐃᒧᑦ, ᖃᓄᐃᓕᕆᔭᕐᓅᕕᓪᓗ, ᐃᒻᒪᖃ ᐲᕈᑦᑎᒍ ᑖᓐᓇ 
ᐅᖃᐅᓯᖅᑕ, ᒐᕙᒪᑐᖃᑯ ᒪᓕᒐᓴᕆᔭᖏᑦ ᖁᓪᓕᐊᓃᓐᓂᐊᕐᓱᑎ ᑖᑦᓱᒪ ᐃᒻᒪᖃ ᑭᓇ ᖃᕿᐊᕐᓯᒍᒪᓂᕈᓂ? 
ᐃᒪᐃᑉᐸᓖ, ᑕᐃᒫᖑᓈ ᑐᑭᓯᔭᕋ. ᑕᖃᕙᓪᓕᐊᑐᐃᓐᓇᕋᒪ ᒫᓐᓇᐅᔪᖅᑕᐅᖅ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᑰᐸ. 
 
ᑰᐸ: ᖁᔭᓐᓇᒦᒃ, ᐃᑦᓯᕙᐅᑕ. ᖃᓄᐃᓕᓂᕆᔭᕋ ᐃᒻᒪᖃ ᐲᖅᑕᐅᓐᓂᕈᓂ ᐃᖃᖅᑐᐃᕕᑎᒍᑦ ᐅᖃᓕᒫᕐᑕᐅᓂᖃᕐᓗᓂ 
ᑐᑭᓯᒋᔭᖏᓐᓄᑦ, ᐅᖃᓕᒫᖅᑕᐅᓗᓂ ᐃᓚᒋᔭᖓᓄᑦ ᐃᒪᐃᒻᒪᓪᓗ ᐃᒻᒪᖃ ᐃᑦᑎᒎᓐᓂᖅᓄᖓᔪᓄᑦ ᑕᕝᕙᓃᒍᓂ 
ᐃᓚᒋᔭᖓᓂ. 
 
ᐃᑦᓯᕙᐅᑕ (ᑐᓵᔨᑎᒍ): ᓄᑕᕋᒃ. 

ᓄᑕᕋᒃ (ᑐᓵᔨᑎᒍ): ᓯᕗᓕᖅᑎᕗ ᐅᖃᖅᓯᒪᑦᓱᑎ ᐱᔾᔪᑎᖃᕐᓱᓂ ᓴᕿᑕᐅᓂᕆᔭᖓᓄᑦ ᓄᓇᕗ, ᐃᒪᐃᒻᒪᓪᓗ 
ᖃᓄᐃᒋᐊᑲᓐᓂᕈᓐᓇᕐᓱᑕ ᓇᒻᒥᓂᕆᔭᑎᖕᓂ ᒪᓕᒐᕆᔭᑎᖕᓂ ᐊᒻᒪ ᐱᔪᓐᓇᓂᖃᖏᑦᓱᑕᓗ ᖃᓄᐃᒋᐊᖅᓗᑕ 
ᓇᒻᒥᓂᕆᔭᑎᖕᓄᑦ ᒪᓕᒐᖅᓄ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᓯᕗᓕᖅᑏ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐱᑕᖃᕋᑦᑕ ᐃᓱᓕᕝᕕᑦᓴᖃᕐᑐᓂ ᐃᒪᐃᑐᓄᑦ 
ᖃᓄᐃᑦᑐᓂ ᐱᔪᓐᓇᓂᖃᕈᓐᓇᓂᑎᖕᓂ ᐊᒻᒪ ᖃᓄᐃᒋᐊᕈᓐᓇᕈᑎᓄᑦ ᐱᑕᖃᕋᑦᑕ ᐊᒻᒪᓗ ᑕᐃᒪᐃᒧ ᐱᓇᓱᐊᕐᑐᒍ 
ᐱᓕᕆᐊᕆᑲᓂᕐᓂᐊᓗᒍ ᐱᓕᕆᔭᑦᓴᓂ ᐊᒻᒪᓗ ᓄᑖᖅ ᖃᓄᐃᒋᐊᕈᑎᓄᑦ ᑕᐃᒪᐃᒧᑦ ᐋᖀᒍᓐᓇᕐᑐᒍ 
ᓇᒻᒥᓂᕆᔭᑎᖕᓂ ᓴᓇᐅᒐᐅᓯᒪᔪᒥ-ᓄᓇᕗᒥ ᒪᓕᒐᖅᓂ ᐊᒻᒪ ᐋᕿᓱᐃᒍᓐᓇᕐᓱᑕ ᓇᒻᒥᓂᕆᔭᑎᖕᓂ 
ᐃᖃᖅᑐᐃᓂᕐᓄᖓᔪᓂ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᐅᐃᓕᐊᒻᔅ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑕᐃᑦᓱᒪᓂ ᑯᐄ ᑕᒫᓃᑎᓪᓗᒍ, ᖃᖓᐅᓚᐅᖅᓯᒪᔪᐃᓐᓇ? 
ᑭᐅᓂᖃᑉᐸᐱᑖ ᑯᐃᒧ ᓄᓇᕗᒥᐅᖑᓗᑕ? 
 
ᐃᑦᓯᕙᐅᑕ: ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᑯᐃᕗᑦ, ᑯᐃ, ᐃᓱᒪᒋᑦᓱᒍᓕ ᑕᕝᕙᓂ ᐃᑦᓯᕙᓂᖃᓚᐅᕐᓯᒪᒻᒪ ᐅᖃᖅᑎᐅᑉ 
ᐃᑦᓯᕙᐅᑕᖓᓂ ᐅᖃᖅᓱᓂᓗ ᐃᒪᐃᒻᒪ ᐅᕙᒍ, ᒐᕙᒪᐅᓗᑕ, ᐱᔪᓐᓇᓂᖃᕈᓐᓇᕋᑦᑕ ᖃᓄᐃᒋᐊᕐᓗᑕ 
ᓇᒻᒥᓂᕆᔭᑎᖕᓂ ᒪᓕᒐᖅᓂ ᐊᒻᒪᓗ ᐃᒻᒪᖃᖃᐄ, ᐃᒪᐃᓕᕙᓪᓚᐃᓚᐅᕐᓯᒪᒻᒪ ᐱᑕᖃᖏᓪᓗᑎ ᐃᓕᖓᔪᑦ ᑲᓇᑕᒥᐅᑦ 
ᒐᕙᒪᖏᓐᓄᑦ. ᑕᐃᒪᐃᒧᑦ, ᐃᒻᒪᖃᖃᐄ ᓲ, ᐊᑏᒎᖅ ᐅᖃᕆᐊᑲᓐᓂᓚᐅᕆᑦ ᖃᓄᐃᑦᑐᓂ ᐱᔪᓐᓇᓂᖃᕈᓐᓇᓂᕐᓄ 
ᐱᑕᖃᕐᑐᓂ ᓄᓇᕗᒥ? 
 
ᐃᑦᓯᕙᐅᑕ: ᑰᐸ.  
 
ᑰᐸ: ᐄᖕ, ᖁᔭᓐᓇᒦᒃ, ᐃᑦᓯᕙᐅᑕ. ᑲᓇᑕᒥ ᐱᔪᓐᓇᓂᖃᓂᖅᓄᑦ ᐊᒻᒪ ᐃᓱᒪᖅᓱᕈᑎᑦᓴᖏᓐᓄᑦ ᐃᒪᐃᑑᑦᓱᓂ 
ᒐᕙᒪᑐᖃᑯᑦ ᒪᓕᒐᖓᑦ, ᐃᓚᒋᑦᓱᓂᐅᑦ ᒐᕙᒪᐅᔪᐃᑦ ᑲᓇᑕᒥ ᐊᒻᒪ ᑕᒪᖅᒥᓗ ᖃᓄᐃᓐᓂᕆᔭᖏᓐᓄᑦ, 
ᐃᓚᒋᓕᐅᑎᔪ ᒐᕙᒪᑐᖃᑯ ᒐᕙᒪᖓ, ᐊᕕᖅᓯᒪᓂᕆᔭᖏᑎᒍᑦ ᒐᕙᒪᐃᑦ ᐊᒻᒪ ᐊᕕᑦᓯᒪᓂᕆᔭᖏᑎᒍᑦ ᒐᕙᒪᐃᑦ 
ᖃᓄᐃᒋᐊᕈᓐᓇᕐᓱᑎ ᒪᓕᒐᖅᓄᑦ ᐃᒪᐃᒻᒪᓪᓗ ᐃᓕᖓᔪᐃᑦ ᐅᑯᓄᖓ ᐱᔪᓐᓇᓂᖃᕈᓐᓇᓂᖅᓄᑦ. 
 
ᐃᓚᒋᔭᖓ 15ᒥ ᑖᒃᑯᓇᓂ ᐱᔪᓐᓇᐅᑎᓄᖓᔪᓂ ᐃᓚᐃᓐᓈᑕᐃᓕᒍᑎᓕᓐᓄᑦ ᓇᓪᓕᐊᓂ ᖃᓄᐃᑦᓯᒪᔪᓂ 
ᐃᒪᐃᒻᒪᓪᓗ ᓴᕿᓯᒪᔪᐃᑦ ᐱᔪᓐᓇᐅᑎᒥ. ᑕᐃᒪᐃᒧ, ᓇᓪᓕᐊ ᒪᓕᒐᖑᔪᓂ ᐃᒪᐃᒻᒪᓪᓗ ᑖᓐᓇ ᒪᓕᒐᓕᐅᖅᕕ 
ᖃᓄᐃᒋᐊᕈᓐᓇᕐᓱᓂ ᖃᓄᐃᓂᕆᔭᖏᓐᓄᑦ ᐃᓚᒋᑦᓱᒍ ᐱᔪᓐᓇᕈᑎᑦᓴᐅᔪᓂ. ᖁᑦᓯᓂᖅᐹ ᐃᖃᖅᑐᐃᔨᑦ ᑲᓇᑕᒥ 
ᖃᓄᐃᑦᓯᒪᔭᖏᓐᓄᑦ, ᐅᖃᐅᓯᕆᖃᐅᔭᕋᓂ, ᖃᓄᐃᒋᐊᕐᓯᒪᓪᓗᑎ ᖃᐅᔨᓯᒪᓂᕆᔭᖏᓐᓄᑦ ᐃᒪᐃᒻᒪᓪᓗ ᐋᕘᑕᒥ 
ᒪᓕᒐᕆᔭᖏᑦ, ᐃᒪᐃᒻᒪᑦ ᐃᓚᒋᓕᐅᔾᔨᓯᒪᓇᑎ ᐃᑦᑎᒎᓐᓂᐅᔪᓄᑦ ᖃᓄᐃᒋᐊᖅᑕᐅᒋᐊᓕᖕᓄᑦ 
ᐃᓚᐃᓐᓈᓂᐊᑎᖏᓪᓗᒋ ᓯᖁᒥᑦᓯᓚᖓᒻᒪᑕ ᐃᓚᖓ 15ᒥ ᐅᑯᓇᓂ ᐱᔪᓐᓇᐅᑎᖏᓐᓂ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐅᖃᐅᓯᖅ ᐲᖅᑕᐅᑉᐸᑦ, ᐅᖃᐅᔾᔭᐅᓚᐅᕋᑦᑕ 
ᐃᖅᑲᑦᑐᐃᕕᒻᒨᑎᑦᑎᒐᓱᒻᒪᑕ ᒪᓕᒐᕐᒥᒃ ᐊᒻᒪᓗ ᓵᓚᐅᒐᔭᕋᑦᑕ. 
 
ᐃᓱᒪᒐᔭᕋᕕᑦ ᐃᒻᒪᖃ ᐃᒫᒑᖅ ᐊᐱᕆᒐᔭᕈᒪ, ᐲᕈᑦᑎᒍ ᐅᖃᐅᓯᖅ ᐊᒻᒪᓗ ᐃᖅᑲᑦᑐᐃᕕᒻᒨᖅᑕᐅᓗᓂ, 
ᓵᓚᐅᒐᔭᖅᑐᒍᑦ ᐃᖅᑲᑦᑐᐃᕕᒻᒨᑕᐅᓂᑦᑎᓐᓄᑦ. ᐃᓚᓕᐅᑎᒍᑦᑎᒍᓕ ᑕᕝᕙᓂ, ᑕᐃᒪ ᐅᕙᒍᑦ ᓄᓇᕗᒻᒥᐅᑕᐅᔪᒍᑦ 
ᐱᔪᓐᓇᕐᓂᖃᑉᐱᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᐅᓂᐊᖅᑭᑦ ᐅᕝᕙᓘᓐᓃᑦ ᒪᓕᒐᓕᕆᔨ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᕿᓚᑦᑕᐅᓯᒪᒐᑦᑕ ᒐᕙᒪᑐᖃᒃᑯᑦ 
ᒪᓕᒐᖓᑎᒍᑦ, ᓄᑖᒥᓪᓕ ᐱᔪᓐᓇᓂᖅᑖᕋᓱᐊᖅᑐᒍᑦ ᐊᒻᒪᓗ ᓴᓐᖏᓐᓂᕆᔭᐅᔪᒥᒃ ᓄᓇᕗᒻᒧᑦ. 
 
ᐅᖃᖅᑲᐅᒐᒪᐃᓛᒃ ᐃᓚᓕᐅᔾᔨᒍᓐᓇᕋᑦᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᓕᕆᓂᑦᑎᓐᓄᑦ ᐊᒻᒪᓗ ᓄᓇᕗᒻᒥ 
ᑐᓐᖓᓇᕐᓂᖅᓴᐅᓕᖅᑎᓪᓗᒍ ᐱᓕᕆᓂᒃᑯᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑎᒍᑦ ᓯᑯᒥᑕᐅᓂᖏᓐᓄᑦ 
ᐅᖃᕐᓂᕐᓗᒍᑎᐅᔪᑦ. ᐊᓯᐊᒎᖅᕕᖃᖏᑦᑐᒍᑦ ᒪᓕᒋᐊᖃᕋᑦᑎᒍᑦ ᒐᕙᒪᑐᖃᒃᑯᑦ ᒪᓕᒐᖏᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᐅᕙ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᓪᑐᒍᓕ ᐱᒋᐊᖅᑎᑕᐅᓯᒪᔪᖅ, ᑐᑭᓯᖃᐅᔭᕋ, ᐊᕐᓇᐃᓈᒃ 
ᐊᖑᑏᓐᓈᒃ ᐊᐃᑉᐸᕇᒃ, ᐃᓕᑕᕆᔭᐅᖁᔨᖏᑦᑐᑦ ᒪᓕᑦᑐᒍ ᐱᒋᐊᖅᑎᑕᐅᓯᒪᔪᑦ ᐊᒻᒪᓗ ᒪᓕᒐᓕᕆᔨᕗᑦ ᐅᖃᓚᐅᕐᒪᑦ 
ᐲᕋᓗᐊᕈᑦᑎᒍ ᐅᖃᐅᓯᖏᑦ ᓱᓕ ᐃᖅᑲᑦᑐᐃᕕᒻᒨᕈᔾᔭᐅᒍᓐᓇᖅᑐᒍᑦ ᐊᒻᒪᓗ ᓵᓚᐅᓗᑕ. 
 
ᐊᒻᒪᓗ ᓯᕗᓕᖅᑎᕗᑦ ᐅᖃᕋᑖᕐᒪᑦ ᐱᔪᓐᓇᕐᓂᖃᕋᑦᑕ ᒪᓕᓪᓗᒍ ᒐᕙᒪᑐᖃᒃᑲᑦ ᒪᓕᒐᖓ, ᓇᓗᓇᐃᖅᓯᒋᐊᖃᑦᑐᒍᑦ 
ᐊᑐᕈᓐᓇᕐᓗᑕ ᐱᔪᓐᓇᐅᑎᑦᑎᓐᓂᒃ. ᐃᒻᒪᖃ, ᓱᓕᓂᖃᕋᔭᖅᑲᖃᐃ ᐃᖅᑲᑦᑎᕕᒃᑯᑦᑎᑦᑎᒍᑦᑕ ᓄᓇᓄᒻᒧ 
ᓄᓇᑖᕈᑎᓄᑦ ᐊᖏᕈᑎᑎᒍᑦ, ᐱᔪᓐᓇᐅᑎᑦ ᐅᑯᑎᒎᓇ ᑎᑎᕋᖅᓯᒪᔪᖅ 23? 
 
ᖃᓄᐃᑦᑐᓂᒃ ᐱᔪᓐᓇᕐᓂᖃᕈᓐᓇᕋᔭᖅᑭᑕ ᓄᓇᕗᒻᒥᐅᑦ ᐃᓱᒪᖃᑦᑎᓪᓗᑕ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ 
ᒪᓕᒐᕐᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᓐᖓᐅᑎᓐᓂ, ᐅᖃᖅᑲᐅᒐᒪ 
ᐱᔪᓐᓇᐅᑎᓄᑦ ᐃᓕᑕᕆᔭᐅᒻᒪᑕ ᐅᑯᑎᒎᓇ ᓄᓇᕗᒻᒥ ᓄᓇᑖᕈᑎᓄᒃ ᐊᖏᕈᑎᓂ ᐊᒻᒪᓗ ᑕᒪᓐᓇ 
ᐊᑦᑐᐃᓂᖃᖏᑦᑐᖅ ᐃᓕᑕᕆᔭᐅᓂᖓᓄᑦ ᐊᖑᑎᐅᖃᑎᒌᑦ ᐊᕐᓇᐅᖃᑎᒌᑦ ᐊᐃᑉᐸᕇᑦᑐᑦ. 
 
ᓄᓇᑖᕈᑎᓄᑦ ᐊᖏᕈᑎᑦ ᐊᑦᑐᐃᓂᖃᖏᑎᐊᖅᑐᖅ ᑕᒪᑐᒧᖓ ᐊᒻᒪᓗ ᑕᐃᒃᑯᐊ ᐱᔪᓐᓇᐅᑎᑦ ᓴᐳᔾᔭᐅᓯᒪᔾᔮᖏᑦᑐᑦ 
ᑖᒃᑯᑎᒎᓇ ᒪᓕᒐᖅᑎᒍᑦ ᐊᒻᒪᓗ ᑕᐃᒪ ᑖᓐᓇ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ ᐃᓕᑕᖅᓯᔪᑑᓂᐊᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᐅᕙ. ᐳᑭᕐᓇᒃ. ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳᖅ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑕᖅ. ᖁᔭᓐᓇᒦᕈᒪᓪᓗᒍ ᓲ ᑰᐳᕐ ᓇᓗᓇᐃᖅᓯᒻᒪᑦ. 
 
ᑖᓐᓇ ᐅᖃᐅᓯᖅ, ᐲᕈᑦᑎᒍ, ᐃᓕᑕᕆᔭᐅᓂᐊᖅᑐᖅ ᐃᖅᑲᑦᑐᐃᕕᒃᑯᑦ ᑕᐃᑲᓃᓪᓗᓂ. ᐊᒻᒪᓗ ᑖᓐᓇ ᐅᖃᐅᓯᖅ 
ᖃᓄᐃᑦᑐᓂᒃ ᑭᒃᑯᑦ ᐊᐃᑉᐸᖃᕈᒪᓂᖏᑦ ᐃᓄᒃᑎᑐᑦ ᓇᓗᓇᐃᖅᓯᒪᓂᖃᖏᒻᒪᑦ. ᐊᕐᓇᐃᓐᓇᐃᑦ ᐊᖑᑏᓐᓇᐃᑦ 
ᐅᕝᕙᓘᓐᓃᑦ ᖃᓄᐃᑦᑐᓂᒃ ᑭᒃᑯᑦ ᐊᐃᑉᐸᖃᕈᒪᓂᖏᑦ, ᓲᕐᓗ, ᓇᓕᐊᓐᓄᑐᐃᓐᓈᑐᕐᓕ ᐱᖃᑎᒌᑦᑐᑦ ᐊᓯᐊᓂ 
ᐊᕐᓇᒥᒃ ᐊᒻᒪᓗ ᐅᐃᓐᓂᒃ, ᑕᐃᒪᐃᑦᑐᓂᕈᒪ ᓇᓕᐊᓐᓄᑐᐃᓐᓈᕐᓗᖓ, ᐃᖅᑲᑦᑐᕕᒻᒥᒨᕈᑕᐅᒍᓐᓇᕆᕗᑦᑕᐅᖃᐃ. 

(ᑐᓵᔨᑎᒎᕈᓐᓃᖅᑐᖅ) ᑕᒪᒃᑮᓂᖅ, ᓱᓕᓛᒃ ᐅᑎᖃᑦᑕᖅᑯᖓ ᖃᓄᐃᑦᑐᓂᒃ ᑭᒃᑯᑦ ᐊᐃᑉᐸᖃᕈᒪᓂᖏᑦ 
ᑐᑭᓕᐅᕋᔅᓴᐅᖏᒻᒪᑦ ᐃᓄᒃᑎᑐᑦ ᐊᒻᒪᓗ ᐃᖅᑲᑦᑎᐅᕕ ᐊᑦᔨᒌᖏᑎᑦᑎᓪᓗᑎᒃ ᐅᕙᑦᑎᓐᓂᒃ ᐃᓅᓪᓗᑕ 
ᐅᖃᐅᓯᑦᑎᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᐊᐃᓂᐊᕋᒃᑯ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᖃᐅᔨᒪᔨᒋᔭᐅᔪᖅ 
ᑭᐅᓂᐊᕐᒪᑦ ᐅᖃᕐᓯᒪᓂᖓᓄᑦ. ᐅᑲᓕᐊᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑲᓕᐊᓐᓄᒃ. 
 
ᐅᑲᓕᐊᓐᓄᒃ (ᑐᓵᔨᑎᒍᑦ): ᐊᐱᖅᑯᑎᒥᓂᒃ ᐅᖃᒃᑲᓐᓂᕈᓐᓇᖅᐸ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᒋᔭᐃᑦ ᐊᐱᖅᑯᓯᕆᒃᑲᓐᓂᕈᓐᓇᖅᐱᐅᒃ, ᐅᖃᐅᓯᖅᑎᓘᓐᓃᑦ? ᐊᖓᔪᖅᑳ ᑖᒻᓴᓐ, 
ᐅᖃᐅᓯᒃᑲᓐᓃᑦ. 
 
ᐊᖓᔪᖅᑳᖅ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᒪᓕᒐᓕᕆᔨᐅᔪᖅ ᐅᖃᖅᑲᐅᒻᒪᑦ ᖃᓄᐃᑦᑐᓂᒃ ᑭᒃᑯᑦ 
ᐊᐃᑉᐸᖃᕈᒪᓂᖏᓐᓂᒃ, ᐊᕐᓇᐅᖃᑎᒌᑦᑐᑦ ᐊᖑᑕᐅᖃᑎᒌᑦᑐᑦ ᐊᐃᑉᐸᕇᖑᔪᑦ, ᐃᒪᐃᑦᑐᑉᐸᑕ ᖃᐃᕋᔪᐊᕇ ᐅᕝᕙᓗ 
ᒪᓃᓗᕿᓵᕇᑦ ᐅᕝᕙᓗ ᓇᓕᓐᓂᒃ ᐱᐅᓴᓂᕐᓴᐅᓂᖓᓂᒃ ᐊᔾᔨᒌᑦᑐᓂᒃ ᐊᐃᒃᐸᖃᕋᓱᐊᕈᑎᒃ ᑕᒪᓐᓇ 
ᐃᓕᑕᕆᔭᐅᓯᒪᕗᖅ ᖃᓄᐃᑦᑐᓂᒃ ᑭᒃᑯᑦ ᐊᐃᑉᐸᖃᕈᒪᓂᖏᓐᓂᒃ. ᑕᐃᒪᓐᓇ ᒪᓕᒐᓕᕆᔨᐅᔪᖅ ᑕᐃᒪᓕᕋᑖᕐᒪᑦ. 
ᐊᕐᓇᐃᑦ/ᐊᕐᓇᐃᑦ, ᐊᖑᑏ/ᐊᖑᑏᑦ ᐊᐃᒃᐸᕇᑦ, ᐅᕝᕙᓗ ᐊᕐᓇᐃᑦ ᐊᐃᒃᐸᖃᖅᑐᑦ ᐊᖑᑎᓂᒃ ᐊᒻᒪᓗ ᐊᕐᓇᓂᒃ, 
ᐊᔾᔨᒌᓐᖏᑦᑐᑦ ᑲᑎᒪᔪᑦ. ᑕᒪᓐᓇ ᐃᓕᑕᕆᔭᐅᓯᒪᔪᖅ ᖃᓄᐃᑦᑐᓂᒃ ᑭᒃᑯᑦ ᐊᐃᑉᐸᖃᕈᒪᓂᖏᓐᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓂᑲᓕᐊᓐᓄᒃ. 
 
ᐅᑲᓕᐊᓐᓄᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᓐᓇ ᓴᖅᑭᔮᖃᑦᑕᓚᐅᕐᒥᔪᖅ ᐃᓄᐃᑦ ᐃᓕᖅᑯᓯᖓᓐᓂ, ᑭᓯᐊᓂ 
ᐱᑦᑕᐃᓕᒪᔪᑎᑐᑦ. ᐃᓄᒃᑎᑐᑦ ᐊᑎᖃᕐᒥᔪᑦ. ᐊᕐᓇᐅᖃᑎᒌᑦᑐᑦ ᑕᐃᔭᐅᓪᓗᑎᒃ ᖃᐃᕋᔪᐊᕇᓂᒃ, ᐊᒻᒪ 
ᐊᖑᑕᐅᖃᑎᒌᖑᔪᑦ ᒪᓃᓗᑭᓵᕇᑦ. ᑕᒪᓐᓇ ᑐᑭᖓ ᐃᓄᒃᑎᑐᑦ. ᐊᒻᒪᓗ ᐅᖃᐅᔾᔪᖅᑕᐅᒻᒪᕆᖃᑦᑕᓚᐅᖅᑐᒍᑦ 
ᑕᐃᒪᐃᑦᑐᒧᐊᖁᔭᐅᓇᑕ. 
 
ᐅᖃᐅᔾᔭᐅᖏᓐᓇᖅᐸᓚᐅᕐᓯᒪᒻᒥᔪᒍ ᐆᒪᔪᓂᒃ ᑯᔭᓐᓂᖃᑦᑕᖁᔭᐅᓇᑕ. ᑭᓯᐊᓂᓕ ᐃᓂᖅᑎᖅᑕᐅᕙᓚᐅᖅᑐᒍ 
ᑕᐃᒪᐃᑦᑐᓂᒃ ᐊᐃᒃᐸᕇᓐᓂᕐᓂ ᐃᓚᐅᖁᔭᐅᓇᑕ. ᑕᒪᔾᔭ ᐃᓄᒃᑎᑐᑦ ᑕᐃᒎᓯᖏᑦ. ᓴᖅᑭᔮᖅᐸᓚᐅᕐᒥᔪᖅ ᐃᓄᐃᑦ 
ᐃᓕᖅᑯᓯᖓᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᕝᕕᑦ ᑭᒡᒍᓯᖓᓂ, ᑕᕝᕙᓃᑦᑐᓴᐅᓐᖏᑦᑐᖅ ᒪᓕᒐᕐᒥ ᐱᔾᔪᑎᖃᖅᑐᖅ ᐆᒪᔪᓂᒃ 
ᑯᔭᓐᓂᖃᑦᑕᕐᓂᖅ. ᑕᒪᓐᓇᓕ ᑕᕝᕙᓃᖃᑕᐅᓂᐅᓴᓐᖏᒻᒪᑦ ᒪᓕᒐᕐᒥ. ᐊᖓᔪᖅᑲᖑᔪᖅ ᐊᐱᕆᖅᑲᐅᔪᖅ ᑐᑭᖓᓂᒃ 
ᐃᓄᒃᑎᑐᑦ ᖃᓄᐃᑦᑐᓂᒃ ᑭᒃᑯᑦ ᐊᐃᑉᐸᖃᕈᒪᓂᖏᑦ? 
 
ᑕᒪᓐᓇ ᑲᒪᒋᓕᖅᑕᕗᑦ ᑖᓐᓇᒃᓴᐃᓐᓇᖅ ᐃᑲᕐᕋᓂᒃ 6-ᖑᔪᓂᒃ. ᑕᒪᒃᑯᐊ ᐅᖃᕐᓯᒪᓂᖏᑦ. ᐅᕙᓃᑦᑐᖃᖅᐳᖃᐃ 
ᓇᓗᓇᐃᕐᓯᔪᓐᓇᖅᑐᒥᒃ ᖃᓄᐃᑦᑐᓂᒃ ᑭᒃᑯᑦ ᐊᐃᑉᐸᖃᕈᒪᓂᖏᓐᓂ ᐃᓄᒃᑎᑐᑦ. 
 
ᑕᐃᓐᓇ ᐃᓕᓐᓄᑦ ᑭᐅᔪᓐᓇᖅᐸᓪᓚᐃᖏᑦᑐᖅ ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᑕᒪᓐᓇ ᐅᑎᕐᕕᒋᖃᑦᑕᑐᐃᓐᓇᕋᑦᑎᒍᑦ, ᑐᑭᓯᒐᓗᐊᖅᑐᒍ ᑐᑭᖓ. 
ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᐊᐃᑉᐸᕇᓐᓂᖏᑦ, ᖃᐃᕋᔪᐊᕇᑦ ᒪᓃᓗᑭᓵᕇᑦ. ᑕᐃᒪᐃᓕᖓᑐᐃᓐᓇᖅᑐ. 
ᑭᓱᒃᑲᓂᕐᒥ ᐊᐱᖅᓱᖅᐱᑦ?. ᖁᔭᓐᓇᒦᒃ, ᐅᖃᖅᑎ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳᖅ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᑕᐃᒪᓕᖃᐃ ᓂᕈᐊᓕᕈᑦᑕ, 
ᖃᐅᔨᒪᓂᕐᓴᐅᓂᐊᖅᑐᒍᑦ, ᑕᐃᒪᐃᓕᖓᑐᐃᓐᓇᑲᓚᐅᕐᓕ. ᑕᒪᓐᓇ ᓂᕈᐊᕈᑎᒋᓚᐅᓐᖏᓂᑎᒍᑦ, ᖃᐅᔨᓂᐊᕋᑦᑕ, 
ᓇᓗᓇᐃᕐᓯᒪᔪᑎᒍᑦ ᓂᕈᐊᕈᑦᑕ, ᑭᒃᑯᑦ ᐊᖏᕐᒪᖔᑕ ᑭᒃᑯᑦ ᐊᖏᓐᖏᒻᒪᖔᑕ ᒪᓕᒐᕐᒥᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᖅᑲᐅᖏᑦᑐᖓ ᖃᓄᖅ ᓇᓗᓇᐃᕈᓐᓇᕐᒪᖓᖅᐱᐅᒃ ᑐᑭᖓ, ᑐᑭᖓ 
ᐅᖃᕐᓯᒪᓂᖓᑕ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦ,ᒃ ᐃᒃᓯᕙᐅᑖᖅ. ᐱᒋᐊᖅᑎᑦᑎᓯᒪᔪᖃᖅᑲᐅᒻᒪᑦ ᐱᔾᔪᑎᖃᖅᑐᒥᒃ ᐲᕐᓗᒍ 
ᑎᑎᕋᕐᓯᒪᔪᖅ ᖃᓄᐃᑦᑐᓂᒃ ᑭᒃᑯᑦ ᐊᐃᑉᐸᖃᕈᒪᓂᖏᑦ. ᒪᓕᒐᓕᕆᔨᕗᑦ, ᒥᔅ. ᑰᐳᕐ ᐅᖃᖅᑲᐅᒻᒪᑦ ᐲᖅᓯᒍᑦᑕ 
ᑕᐃᒃᑯᓂᖓ ᓴᓐᖏᓂᖃᔾᔮᖏᑦᑐᖅ ᑲᑎᒪᔨᑎᒍᑦ ᐊᒻᒪᓗ ᒐᕙᒪᑐᖃᒃᑯᑦ ᐃᓕᑕᕆᔾᔮᖏᑕᖓ, 
ᓴᓐᖏᓂᖅᑖᑎᑦᑎᔾᔮᖏᑦᑐᖅ ᐅᕙᑦᑎᓐᓂᒃ ᐊᒻᒪᓗ ᓇᓗᓇᐃᕐᓗᒍ ᑖᓐᓇ ᒪᓕᒐᖅ 12 ᐊᖏᓂᖅᐹᖑᔪᖅ 
ᐊᖏᖃᑎᒌᒍᑕᐅᒍᓐᓇᖏᑦᑐᖅ ᐲᖅᓯᒐᓱᐊᖅᑐᑕ ᐅᖃᐅᓯᕐᒥᒃ ᖃᓄᐃᑦᑐᓂᒃ ᑭᒃᑯᑦ ᐊᐃᑉᐸᖃᕈᒪᓂᖏᑦ, ᑖᓐᓇ 
ᓇᓗᓇᕈᑎᒋᕙᓪᓚᐃᒻᒪᒍ ᒪᓕᒐᐅᑉ. 
 
ᑕᕝᕙᓃᒋᐊᖃᒻᒫᑦ? ᐱᒻᒪᕆᐅᓂᖃᒻᒪᑖ ᑕᕝᕙᓃᓪᓗᓂ? ᑭᓯᐊᓂᓕ ᖃᐅᔨᒪᔭᕇᖅᑕᕗᑦ ᐲᕈᑦᑎᒍ 
ᐃᖅᑲᑐᐃᕕᒻᒨᕈᔾᔭᐅᒍᓐᓇᕋᑦᑕ. ᐅᓇ ᓇᓗᓇᖅᑐᖅ ᐅᖃᐅᓯᖅᑕᖓ ᒪᓕᒐᕐᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒡᒑ, ᑐᑭᒋᖏᑕᖓ ᒪᓕᒐᐅᑉ ᑭᓯᐊᓂᓕ 
ᐃᓚᐃᓐᓈᖅᓱᕈᑎᐅᔪᖅ ᐊᒻᒪᓗ ᐃᓅᖃᑎᑦᑎᓐᓂᒃ ᐊᑦᔨᐅᖏᑎᑦᑎᒋᐊᖃᖏᓇᑦᑕ .ᑕᐃᒫᖏᓐᓇᖅ ᑐᑭᓕᒃ, 
ᐃᓅᖃᑎᑦᑎᓐᓂᒃ ᖃᓄᐃᓕᐅᕆᔭᕆᐊᖃᖏᓇᑦᑕ ᐊᑦᔨᒋᖏᓐᓂᕋᐃᓗᑕ. ᑕᐃᒫᒃ ᑐᑭᖃᑦᑐᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑕᐅᓯᒪᔪᒧᑦ. ᓈᒻᒪᓴᖅᑐᑦ. (ᓂᓪᓕᐊᔪᖅ) ᑎᑎᕋᖅᓯᒪᔪᒃᑯᑦ ᓂᕈᐊᕐᓂᐊᕐᕋᑦᑕ 
ᐱᒋᐊᖅᑎᑕᐅᓯᒪᔪᒧᑦ. ᐱᒋᐊᕐᓗᑕ ᐊᓚᑲᓐᓄᐊᕐᒥᒃ, ᑕᐃᒃᑯᐊ ᓈᒻᒪᓴᖅᑐᑦ. ᐱᒋᐊᖅᑎᑕᐅᔪᖅ ᐃᒪᐃᓕᖓᔪᖅ, 
ᐱᒋᐊᖅᑎᑦᑎᕗᖓ ᑎᑎᕋᖅᓯᒪᔫᑉ ᐃᓚᕈᓯᖓ 7(1) ᐋᖅᑭᒋᐊᖅᑕᐅᓗᓂ ᐲᕐᓗᒍ ᐅᖃᐅᓯᖓ ᖃᓄᐃᑦᑐᓂᒃ ᑭᒃᑯᑦ 
ᐊᐃᑉᐸᖃᕈᒪᓂᖏᑦ. 
 
ᑕᕝᕙ ᐱᒋᐊᖅᑎᑕᐅᓯᒪᔪᖅ. ᑕᐃᒃᑯᐊ ᓈᓯᒪᓴᖅᑐᑦ ᐱᒋᐊᖅᑎᑕᐅᓯᒪᔪᒥᒃ ᐊᒻᒪᓗ ᐊᑎᖏᑦ ᐅᖃᑦᑕᐅᓂᐊᕐᒪᑕ 
ᓂᐱᖃᑦᑐᒃᑯᑦ ᐃᖏᒍᓐᓇᓂᐊᖅᑐᑦ. ᑕᐃᒃᑯᐊ ᓈᒻᒪᓴᖅᑐᑦ ᐱᒋᐊᖅᑎᑕᐅᓯᒪᔪᒥᒃ ᓇᖏᖅᓯᓕᑦ. 
 
ᓈᒻᒪᓴᖅᑐᑦ ᐱᒋᐊᖅᑎᑕᐅᓯᒪᔪᒥᒃ ᓇᖏᖅᓯᓕᑦ. ᐊᓚᑲᓐᓄᐊᖅ, ᑲᑦᑐᒃ, ᐅᐃᓕᐊᒻᔅ, ᓄᑕᕋᒃ, ᐃᒃᑲᕐᕆᐊᓗᒃ, ᑖᒻᓴᓐ 
ᐊᒻᒪᓗ ᐳᑭᕐᓇᒃ. 
 
ᓈᒻᒪᓴᖏᑦᑐᑦ ᐱᒋᐊᖅᑎᑕᐅᓯᒪᔪᒧᑦ ᓇᖏᖅᓯᓕᑦ. ᕼᐊᕕᐅᔭᖅ, ᒪᒃᓖᓐ, ᑐᑐ, ᐱᑯ, ᐃᖕ, ᐅᑲᓕᖅ, ᑲᑦᑐ, ᕿᓚᕝᕙᖅ, 
ᐊᓇᕈᐊᖅ 
 
ᑕᐃᒃᑯᐊ ᓂᕈᐊᓐᖏᑦᑐᑦ, ᓂᕈᐊᓐᖏᑦᑐᖃᖅᐸ, ᐊᑭᓱᒃ. ᖁᔭᓐᓇᒦᒃ. ᐱᒋᐊᖅᑎᑕᐅᔪᖅ ᓵᓚᐅᔪᖅ. ᐱᒋᐊᖅᑎᑕᒧᑦ 6-
ᖑᕋᑖᖅᑐᑦ. 9-ᖑᔪᑦ ᐊᖏᓐᖏᑦᑐᑦ. ᐊᑕᐅᓯᖅ ᓂᕈᐊᓐᖏᑦᑐᖅ. ᐱᒋᐊᖅᑎᑕᐅᔪᖅ ᓵᓚᐅᔪᖅ. ᓱᓕ ᐅᕙᓂᑦᑐᒍ 
ᒪᓕᒐᒃᓴᖅ 12, ᐃᓚᖓ 7. ᐊᐱᖅᑯᑏᑦ, ᐅᖃᐅᓯᒃᓴᐃᑦ. ᐊᖏᖅᐱᓯ? ᐃᓚᖓ 7. ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 8. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 9. ᑐᑐ. 
 
ᐱᒋᐊᖅᑎᑕᖅ 010 - 1(6): ᐃᓚᖓᑕ  ᐃᓚᒃᑲᓐᓂᐊ 9 (5) ᒪᓕᒐᒃᓴᖅ 12 ᑭᒃᑯᓕᒫᓄᑦ ᐱᔪᓐᓇᐅᑎᓄᑦ 
ᐋᖅᑭᒋᐊᖅᑕᐅᖁᓪᓗᒍ 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ. ᐱᒋᐊᖅᑎᑦᑎᔪᒪᔪᖓ ᐊᒻᒪ ᑖᓐᓇ ᐱᒋᐊᖅᑎᑕᕋ ᓇᓴᐅᑎᖃᖅᑐᑦ 2 
ᑐᖑᔪᖅᑐᓂ ᐸᐃᒃᐹᓂ ᐃᓕᒃᓯᓐᓄᑦ ᑐᓂᐅᖅᑲᖅᑕᐅᕋᑖᖅᑐᑦ. 
 
ᐊᒻᒪᓗ ᓱᓕ, ᐅᓇ ᐱᒋᐊᖅᑎᑦᑎᔾᔪᑕᐅᔪᖅ ᐊᑕᖐᕗᖅ ᑕᓪᓕᒪᐅᔪᓂᒃ ᐃᓚᖏᓐᓂᒃ ᒪᓕᒐᒃᓴᐅᑉ ᐃᓗᓕᖃᖅᐳᑦ ᐊᒻᒪ 
ᐊᔾᔨᒌᒥᒃ ᐅᖃᕐᓯᒪᓪᓗᑎᒃ ᐊᖅᑭᒋᐊᖅᑕᐅᔪᒪᑐᐃᓐᓇᕆᐊᖃᖅᑐᓂᒃ. ᑕᐃᒪᓕ ᐱᒋᐊᖅᑎᑕᐅᔪᑦ ᑕᓪᓕᒪᐅᖏᖓᕐᓗᑎᒃ 
ᑕᐃᒃᑯᐊ ᐱᒋᐊᖅᑎᑕᐅᔪᒥ ᐊᑕᐅᓯᕐᒥ ᓈᓴᐅᓯᕐᓱᕐᓯᒪᖔᖅᑐᑦ. 
 
ᑖᓐᓇ ᐱᒋᐊᖅᑎᑕᐅᔪᖅ ᐅᖃᓕᒫᕐᓂᐊᖅᑕᕋ ᑕᓪᓕᒪᐃᕋᕐᓗᒍ ᐊᑐᓂᑦ ᐃᓚᖏ. ᐱᓯᒪᓂᐊᓐᖏᓇᑦᑎ ᑕᓪᓕᒪᓂ 
ᐊᔾᔨᖏᓐᓂᒃ ᑕᒃᑯᓂᖓᒃᓴᐃᓐᓇᖅ ᑭᓯᐊᓂ ᐊᑕᐅᓯᖅ ᐊᔾᔨᐅᖏᑦᑐᖅ ᓈᓴᐅᑎᖓ ᓵᒃᓯᓐᓂ ᓇᓗᓕᕐᓂᐊᖏᓐᓇᒃᓯ. 
 
ᐃᒃᓯᕙᐅᑖᖅ, ᐱᒋᐊᖅᑎᑦᑎᕗᖓ ᐃᓚᕈᓯᖓ 9(5) ᒪᓕᒐᒃᓴᒥᒃ ᐊᖅᑭᒋᐊᖅᑕᐅᓗᓂ ᐲᕐᓗᒍ ᖃᐃᑦᑐᒐᓗᐊᖅᐸᑦ 
ᑕᐃᒃᑯᐊ ᖃᓄᐃᓕᐅᕐᓂᐅᔪᑦ ᐱᐅᒋᔭᐅᓂᕐᓴᐅᔪᑦ ᑎᑎᕋᕐᓯᒪᔪᑦ ᐃᓚᖓᓂᒃ 1, ᐃᒪᐃᓐᓇᕈᑕᐅᓪᓚᕆᓐᓂᐊᓕᖅᐸᑕ 
ᐅᕝᕙᓗ ᐃᒃᐱᓐᓇᕐᓂᖃᕐᓂᐊᖅᐸᑦ ᐃᓚᐃᓐᓇᑎᑦᑎᓂᕐᒧᑦ, ᑕᐃᒪᐃᑦᑐᔭᕋᓗᐊᖅᐸᑦ ᑕᐃᒪᐃᑦᑐᔭᓐᖏᑉᐸᑦ ᐊᒻᒪ 
ᑭᖑᕝᕕᖅᑕᐅᓗᓂ ᐊᑐᖅᑕᐅᕙᒃᑐᒥᒃ ᑎᑎᕋᖅᑕᐅᓯᒪᔪᒥ ᑎᑎᕋᕐᓯᒪᔪᑉ ᐃᓚᕈᓯᖓᓂ (1) ᐃᓚᐃᓐᓇᕈᑕᐅᓂᐊᕐᓗᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐳᐃᒍᕐᓂᕋᒪ ᓱᑯᑦᑎᐊᓂᒋᐊᖓᓂᒃ. ᒪᒃᐱᒐᖅ 5-ᒥᑦᑐᖅ. ᓯᕗᓪᓕᖅᐹᖑᔪᖅ 
ᖃᓪᓗᓈᑎᑐᖓᔪᖅ ᒪᒃᐱᒐᖅ 5-ᒥ ᐃᓄᒃᑎᑐᑦ. ᐃᓚᖓ 9, ᖃᓪᓗᓈᑎᑐᑦ ᑕᓕᖅᐱᐊᓂ ᒪᒃᐱᒐᐅᑉ ᑎᕆᖅᑯᐊᓂ 
5,9(5). ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓴᕐᓯᒪᒐᒃᑯᑦ ᑭᓯᐊᓂ ᐊᖓᔪᖅᑳᖑᔪᑉ ᐅᖃᐅᓯᕆᔭᖏᑦ. ᐱᒋᐊᖅᑎᑕᒧᑦ 
ᐱᒋᐊᖅᑎᑦᑎᔾᔪᒧᑦ. ᓇᒻᒪᒃᓴᖅᑐᑦ. ᐊᖏᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ); ᐊᖏᓐᖏᑦᑐᑦ. ᑲᔪᓯᔪᖅ. ᐃᓚᖓ 9. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 10. ᑐᑐ. 

ᐱᒋᐊᖅᑎᑕᖅ 011 - 1(6): ᐃᓚᖓᑕ ᐃᓚᒃᑲᓐᓂᐊ 10 (3) ᒪᓕᒐᒃᓴᖅ 12 ᑭᒃᑯᓕᒫᓄᑦ ᐱᔪᓐᓇᐅᑎᓄᑦ 
ᐋᖅᑭᒋᐊᖅᑕᐅᖁᓪᓗᒍ 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᑐᐃᓐᓇᕐᓗᖓ ᐱᒋᐊᖅᑎᑕᐅᔪᒧᑦ. ᐱᒋᐊᖅᑎᑦᑎᕗᖓ ᐃᓚᕈᓯᖓ 10(3) ᐊᒻᒪ 
ᑖᓐᓇ, ᐃᒃᓯᕙᐅᑕᖅ, ᒪᒃᐱᒐᕐᒦᑦᑐᖅ 5 ᖃᓪᓗᓈᑎᑐᑦ, ᑭᖑᓪᓕᖅᐹᖓᓂ ᑎᑎᕋᕐᓯᒪᔪᒥ ᒪᓕᒐᒃᓴᒥ  
ᐊᖅᑭᒋᐊᖅᑕᐅᓗᓂ ᐲᖅᑕᐅᓗᑎᒃ ᖃᓄᐃᑦᑑᒐᓗᐊᖅᐸᑦ ᑕᐃᓐᓇ ᐅᖃᐅᑕᐅᓯᒪᔪᖅ ᐃᓚᕈᓯᖓᓂᒃ (1) 
ᑕᐃᒪᐃᓚᕿᓯᒪᔪᖅ ᐃᓚᐃᓐᓈᓂᕐᒧᑦ ᐅᕝᕙᓗ ᐃᒃᐱᓐᓇᕐᓂᖃᕐᓂᐊᖅᐳᑦ ᐃᓚᐃᓐᓇᖅᑕᐅᓂᖏᓐᓄᑦ 
ᓴᖅᑭᔮᕋᓗᐊᖅᐸᑦ ᑭᖑᕝᕕᕐᓗᒍ ᑭᖑᕝᕕᖓᕐᓗᒍ ᑕᐃᒃᑯᐊ ᐊᑐᖅᑕᐅᕙᒃᑐᖅ ᐅᖃᐅᑕᐅᔪᖅ ᐃᓚᕈᓯᖓᓂ (1) 
ᐃᓚᐃᓐᓇᕈᑕᐅᓂᐊᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒃᑐᖅ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᓱᓕ ᐃᓚᖓ 10. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 11. ᑐᑐ. 
 
ᐱᒋᐊᖅᑎᑕᖅ 012 - 1(6): ᐃᓚᖓᑕ ᐃᓚᒃᑲᓐᓂᐊ 11 (2) ᒪᓕᒐᒃᓴᖅ 12 ᑭᒃᑯᓕᒫᓄᑦ ᐱᔪᓐᓇᐅᑎᓄᑦ 
ᐋᖅᑭᒋᐊᖅᑕᐅᖁᓪᓗᒍ 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᑉᐸᐸᓗᐊᓂ ᐊᒻᒪ ᐃᒪᐃᓐᓂᐊᖅᑐᖓ, ᐱᖓᔪᐊᑦ. ᐃᒃᓯᕙᐅᑕᖅ, ᐅᓇ 
ᖃᓪᓗᓈᑎᖓᔪᖅ ᒪᒃᐱᒐᖅ 6, 11(2), ᐱᒋᐊᖅᑎᑦᑎᕗᖓ ᐃᓚᒐ 11(2) ᑖᓐᓇ ᒪᓕᒐᒃᓴᖅ ᐊᖅᑭᒋᐊᖅᑕᐅᓗᓂ 
ᐲᖅᑕᐅᓗᑎᒃ ᖃᓄᐃᑦᑑᒐᓗᐊᖅᐸᑦ ᑕᐃᓐᓇ ᐅᖃᐅᑕᐅᓯᒪᔪᖅ ᐃᓚᕈᓯᖓᓂᒃ (1) ᑕᐃᒪᐃᓚᕿᓯᒪᔪᖅ 
ᐃᓚᐃᓐᓈᓂᕐᒧᑦ ᐅᕝᕙᓗ ᐃᒃᐱᓐᓇᕐᓂᖃᕐᓂᐊᖅᐳᑦ ᐃᓚᐃᓐᓇᖅᑕᐅᓂᖏᓐᓄᑦ ᓴᖅᑭᔮᕋᓗᐊᖅᐸᑦ ᑭᖑᕝᕕᕐᓗᒍ 
ᑭᖑᕝᕕᖓᕐᓗᒍ ᑕᐃᒃᑯᐊ ᐊᑐᖅᑕᐅᕙᒃᑐᖅ ᐅᖃᐅᑕᐅᔪᖅ ᐃᓚᕈᓯᖓᓂ (1) ᐃᓚᐃᓐᓇᕈᑕᐅᓂᐊᖅᐸᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑕᐅᔪᒧᑦ. ᐱᒋᐊᖅᑎᑕᐅᔪᖅ ᓈᒻᒪᒃᑐᖅ. ᐊᖏᖅᐱᓯ?  
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᓱᓕ ᐃᓚᖓ 11. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 12. ᑐᑐ. 
 
ᐱᒋᐊᖅᑎᑕᖅ 013 - 1(6): ᐃᓚᖓᑕ ᐃᓚᒃᑲᓐᓂᐊ 12 (2) ᒪᓕᒐᒃᓴᖅ 12 ᑭᒃᑯᓕᒫᓄᑦ ᐱᔪᓐᓇᐅᑎᓄᑦ 
ᐋᖅᑭᒋᐊᖅᑕᐅᖁᓪᓗᒍ 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ ᓱᓕ ᒪᒃᐱᒐᖅ 6-ᒦᑦᑐ, ᐃᓚᖓ 12(2). 
ᐱᒋᐊᖅᑎᑦᑎᕗᖓ ᐃᓚᕈᓯᖓ 12(2) ᒪᓕᒐᒃᓴᖅ ᐊᖅᑭᒋᐊᖅᑕᐅᓗᓂ ᐲᖅᑕᐅᓗᑎᒃ ᖃᓄᐃᑦᑑᒐᓗᐊᖅᐸᑦ ᑕᐃᓐᓇ 
ᐅᖃᐅᑕᐅᓯᒪᔪᖅ ᐃᓚᕈᓯᖓᓂᒃ (1) ᑕᐃᒪᐃᓚᕿᓯᒪᔪᖅ ᐃᓚᐃᓐᓈᓂᕐᒧᑦ ᐅᕝᕙᓗ ᐃᒃᐱᓐᓇᕐᓂᖃᕐᓂᐊᖅᐳᑦ 
ᐃᓚᐃᓐᓇᖅᑕᐅᓂᖏᓐᓄᑦ ᓴᖅᑭᔮᕋᓗᐊᖅᐸᑦ ᑭᖑᕝᕕᕐᓗᒍ ᑭᖑᕝᕕᖓᕐᓗᒍ ᑕᐃᒃᑯᐊ ᐊᑐᖅᑕᐅᕙᒃᑐᖅ ᐅᖃᐅᑕᐅᔪᖅ 
ᐃᓚᕈᓯᖓᓂ (1) ᐃᓚᐃᓐᓇᕈᑕᐅᓂᐊᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑕᐅᔪᒧᑦ. ᐱᒋᐊᖅᑎᑕᐅᔪᖅ ᓈᒻᒪᒃᑐᖅ. ᐊᖏᖅᐱᓯ?  
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᓱᓕ ᐃᓚᖓ 12. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 13. ᑐᑐ. 
 
ᐱᒋᐊᖅᑎᑕᖅ 014 - 1(6): ᐃᓚᖓᑕ ᐃᓚᒃᑲᓐᓂᐊ 13 (3) ᒪᓕᒐᒃᓴᖅ 12 ᑭᒃᑯᓕᒫᓄᑦ ᐱᔪᓐᓇᐅᑎᓄᑦ 
ᐋᖅᑭᒋᐊᖅᑕᐅᖁᓪᓗᒍ 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᑭᖑᓪᓕᖅᐸᐅᓕᖅᑐᖅ, ᐃᒃᓯᕙᐅᑖ, ᒪᒃᐱᒐᖅ 7-
ᒥᑦᑐᖅ ᖃᓪᓗᓈᑎᑐᑦ, ᐃᓚᖓ 13(3). ᐱᒋᐊᖅᑎᑦᑎᕗᖓ ᐃᓚᕈᓯᖓ 13(3) ᒪᓕᒐᒃᓴᖅ ᐊᖅᑭᒋᐊᖅᑕᐅᓗᓂ 
ᐲᖅᑕᐅᓗᑎᒃ ᖃᓄᐃᑦᑑᒐᓗᐊᖅᐸᑦ ᑕᐃᓐᓇ ᐅᖃᐅᑕᐅᓯᒪᔪᖅ ᐃᓚᕈᓯᖓᓂᒃ (1) ᑕᐃᒪᐃᓚᕿᓯᒪᔪᖅ 
ᐃᓚᐃᓐᓈᓂᕐᒧᑦ ᐅᕝᕙᓗ ᐃᒃᐱᓐᓇᕐᓂᖃᕐᓂᐊᖅᐳᑦ ᐃᓚᐃᓐᓇᖅᑕᐅᓂᖏᓐᓄᑦ ᓴᖅᑭᔮᕋᓗᐊᖅᐸᑦ ᑭᖑᕝᕕᕐᓗᒍ 
ᑭᖑᕝᕕᖓᕐᓗᒍ ᑕᐃᒃᑯᐊ ᐊᑐᖅᑕᐅᕙᒃᑐᖅ ᐅᖃᐅᑕᐅᔪᖅ ᐃᓚᕈᓯᖓᓂ (1) ᐃᓚᐃᓐᓇᕈᑕᐅᓂᐊᖅᐸᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑕᐅᔪᒧᑦ. ᐱᒋᐊᖅᑎᑕᐅᔪᖅ ᓈᒻᒪᑦᑐᖅ. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᕋᑦᑕᖅᑐᑦ. ᑲᔪᓯᔪᖅ. ᐃᓚᖓ 13. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 14. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 15. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 16. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 17. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒪᖓ 18, ᐊᖏᖅᑭᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒪᖓ 19, ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒪᖓ 20, ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒪᖓ 21, ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒪᖓ 22, ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒪᖓ 23, ᑐᑐ. 
 
ᐱᒋᐊᖅᑎᑕᖅ 015 - 1(6): ᐃᓚᖓᑕ ᐃᓚᒃᑲᓐᓂᐊ 22 (2) ᒪᓕᒐᒃᓴᖅ 12 ᑭᒃᑯᓕᒫᓄᑦ ᐱᔪᓐᓇᐅᑎᓄᑦ 
ᐋᖅᑭᒋᐊᖅᑕᐅᖁᓪᓗᒍ 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐱᒋᐊᖅᑎᑦᑎᕗᖓ ᐃᓚᕈᓯᖅ-ᐃᓚᖓ 22(2), ᐊᒥᓱᑦ ᒪᓕᒐᐃᑦ 
ᖃᓪᓗᓈᑎᑐᑦ ᐅᖃᐅᓯᖅ ᐋᖅᑭᒋᐊᖅᑕᐅᓗᓂ ᐲᖅᑕᐅᓗᓂ “May” ᐅᒻᒧᖓ “Shall”. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑕᐅᓯᒪᔪᒧᑦ. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑦᑐᖅᑐᑦ. ᑲᔪᓯᔪᖅ. ᐃᓚᖓ 22. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 23. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 24. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 25. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 26. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 27. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 28. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 29. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 30. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 31. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 32. ᑐᑐ. 
 
ᐱᒋᐊᖅᑎᑕᖅ 016 - 1(6): ᐃᓚᖓᑕ ᐃᓚᒃᑲᓐᓂᐊ 32 ᒪᓕᒐᒃᓴᖅ 12 ᑭᒃᑯᓕᒫᓄᑦ ᐱᔪᓐᓇᐅᑎᓄᑦ 
ᐲᖅᑕᐅᖁᓪᓗᒍ 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐱᒋᐊᖅᑎᑦᑎᕗᖓ ᐃᒪᖓ 32 ᒪᓕᒐᐅᑉ ᐲᖅᑕᐅᓗᓂ ᐊᒻᒪᓗ ᐅᑯᐊ 
ᐃᓕᔭᐅᖔᕐᓗᑎᒃ. ᑭᒃᑯᑐᐃᓐᓇᕐᓂᒃ ᑲᑎᒪᕕᔾᔪᐊᑎᑦᑎᓂᖅ, (32), ᑲᑎᒪᕕᔾᔪᐊᕐᓗᑎᒃ ᑖᒃᑯᐊᓗ ᐋᖅᑭᒃᓱᐃᔩᑦ 
ᒪᑐᐃᖓᖃᑦᑕᕐᓗᓂ ᐃᓄᓐᓄᑦ ᑭᓯᐊᓂ ᐋᖅᑭᒃᓱᐃᔩ ᑕᐃᒪᐃᑕᐅᖁᔭᐅᓯᒪᒍᓂ ᓇᓕᐊᓐᓄᑦ ᐃᓚᒋᔭᐅᔪᓄᑦ 
ᐅᕝᕙᓘᓐᓃᑦ ᓇᒻᒥᓂᖅ ᐋᖅᑭᒃᓱᐃᔩᑦ ᐱᒋᐊᕈᑎᖃᕐᓗᑎᒃ ᐱᑦᔪᑎᖃᕐᓗᑎᒃ ᓈᒻᒪᑦᑐᓂᒃ ᐱᑦᔪᑎᖃᑦᑎᐊᕐᓗᓂ 
ᐃᓘᓇᖏᓐᓄᑦ ᐅᕝᕙᓘᓐᓃᑦ ᐃᓚᖓᒍᑦ ᑲᑎᒪᕕᔾᔪᐊᑎᑦᑎᓂᕐ ᐃᒻᒥᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑕᐅᓯᒪᔪᒧᑦ. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᕋᑦᑐᖅᑐᑦ. ᑲᔪᓯᔪᖅ. ᐃᓚᖓ 32. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 33. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 34. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 35. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 36. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 37. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 38. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 39. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 40. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 41. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 42. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 43. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 44. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 45. ᐊᖏᖅᑭᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 45. ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳᖅ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐱᑦᔪᑎᖃᑦᑐᖅ ᐱᕋᔭᒃᑕᐅᔪᓂᒃ 
ᐊᒻᒪᓗ ᐊᑭᓖᑎᑕᐅᓂᖏᓐᓂᒃ. ᐊᑭᓖᒋᐊᓕᒃ ᐅᖓᑖᓅᖏᑦᑐᖅ $25 ᑕᐅᓴᓐᓂᑦ. ᓇᑭᐅᓇ ᓴᖅᑭᖅᑐᒥᓂᖅ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᖅᑎᒍᑦ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓕᓯᒪᔭᕗᑦ ᑕᑯᓇᑦᑐᑕ ᐊᑦᔨᒌᖏᑦᑐᓂᒃ 
ᒪᓕᒐᐅᔪᓂᒃ ᐊᒻᒪᓗ ᕿᒥᕐᕈᓪᓗᑕ ᓇᒻᒪᖏᓐᓂᒃ ᐊᑐᖅᑕᐅᓂᑯᐃᑦ ᐱᕋᔭᒃᑕᐅᔪᓄᑦ ᐊᒻᒪᓗ ᐊᑭᓕᕆᐊᖃᑦᑕᖏᑦ. 
ᑖᓐᓇ $25 ᑕᐅᓴᓐ ᕿᒥᕐᕈᔭᐅᒍᓐᓇᖅᑐᖅ ᑭᖑᓂᖓᒍᑦ ᐊᒻᒪᓗ ᐋᖅᑭᒋᐊᖅᑕᐅᓗᓂ ᑕᐃᒪᐃᑦᑕᕆᐊᖃᑉᐸᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 45. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 46. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 47. ᐊᖏᕿᓰ? ᑐᑐ. 
 
ᐱᒋᐊᖅᑎᑕᖅ 017 - 1(6): ᐃᓚᖓᑕ ᐃᓚᒃᑲᓐᓂᐊ 47 (ᐃ) ᒪᓕᒐᒃᓴᖅ 12 ᑭᒃᑯᓕᒫᓄᑦ ᐱᔪᓐᓇᐅᑎᓄᑦ 
ᐋᖅᑭᒋᐊᖅᑕᐅᖁᓪᓗᒍ 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐱᒋᐊᖅᑎᑦᓯᕗᖓ ᐃᒪᐃᒻᒪ ᐃᓚᒋᐊᕈ 47 ᐅᑯᓇᓂ ᒪᓕᒐᑦᓴᓂ 
ᐋᕿᒋᐊᕐᑕᐅᓗᓂ ᐃᒪᐃᓗᑎ ᐲᖅᓯᓗᑎ ᐃᓚᒋᔭᖓᓂ ᐃᓚᒋᐊᕈ ᐊ, ᐊᒻᒪ ᓇᒻᒪᓕᐅᑕᐅᒋᐊᑲᓂᕐᓗᓂ ᒪᓕᑦᑐᒋᑦ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᐅᑯᓄᖓ ᐱᒋᐊᖅᑎᑕᓄᑦ. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ ᐊᖏᐳᒍ. 
 
ᐃᑦᓯᕙᐅᑕ (ᑐᓵᔨᑎᒍ): ᐱᒋᐊᖅᑎᑦᓯᓂ ᐃᓱᓕᑦᑐ. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ ᐊᖏᐳᒍ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᖏᖏᑦᑐᐃᑦ? ᐱᒋᐊᖅᑎᑕ ᑲᔪᓯᔪᖅ. ᐃᓚᒋᐊᕈ 47. ᐃᓚᒋᐊᕈ 47. ᑐᑐ. 

ᐱᒋᐊᖅᑎᑕᖅ 018 - 1(6): ᐃᓚᖓᑕ ᐃᓚᒃᑲᓐᓂᐊ 47 (ᐳ) ᒪᓕᒐᒃᓴᖅ 12 ᑭᒃᑯᓕᒫᓄᑦ ᐱᔪᓐᓇᐅᑎᓄᑦ 
ᐋᖅᑭᒋᐊᖅᑕᐅᖁᓪᓗᒍ 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐱᒋᐊᖅᑎᑦᓯᕗᖓ ᐃᒪᐃᒻᒪ ᐃᓚᒋᔭᖓ ᐃᓚᒋᐊᕈ 47(ᒪ) ᐅᑯᓇᓂ 
ᒪᓕᒐᑦᓴᐅᔪᓂ ᐲᖅᑕᐅᓗᓂ ᐊᒻᒪ ᐃᒪᐃᓕᖓᑦᓱᑎᓪᓗ ᐃᓇᖏᖅᑕᐅᑎᓪᓗᒋ, (ᒪ) ᓴᕿᑦᓯᓯᒪᔪ 
ᖃᓄᐃᑑᓂᕆᔭᖏᓐᓄᑦ ᐱᑦᑕᓯᐊᖏᑦᑐᓄ ᓇᓕᒧᖓᑎᓐᓂᐊᕐᓗᒋ ᐊᑯᓐᓂᕆᔭᖏᓐᓄᑦ ᖃᓄᐃᓕᓯᒪᔪᓂ ᒪᓕᒐᑦᓴᓂ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᐅᑯᓄᖓ ᐱᒋᐊᖅᑎᑕᓄᑦ. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᓚᒋᐊᕈ 47. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᑦᓯᕙᐅᑕ (ᑐᓵᔨᑎᒍ) ᐃᓚᒋᐊᕈ 48. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᑦᓯᕙᐅᑕ (ᑐᓵᔨᑎᒍ) ᐃᓚᒋᐊᕈ 49. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᑦᓯᕙᐅᑕ (ᑐᓵᔨᑎᒍ) ᐃᓚᒋᐊᕈ 50. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᑦᓯᕙᐅᑕ (ᑐᓵᔨᑎᒍ) ᐃᓚᒋᐊᕈ 51. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᑦᓯᕙᐅᑕ (ᑐᓵᔨᑎᒍ): ᑲᑎᒪᔨᖑᑲᐃᓐᓇᖅᑐᐃᑦ ᐊᖏᖄᑦ ᐃᒪᐃᒻᒪ ᒪᓕᒐᑦᓴᖅ 12 ᐋᕿᒋᐊᖅᑕᐅᓗᓂ 
ᐊᑐᐃᓐᓇᐅᓕᕐᓱᑎ ᐱᖓᔪᐊᓐᓂ ᐅᖃᓕᒫᖅᑕᐅᓂᖓᓄ? ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᒻᒪᖃ ᐊᑐᐃᓐᓇᐅᓂᐊᓕᖃ ᐱᖓᔪᐊᓐᓄᑦ 
ᐅᖃᓕᒫᖅᑕᐅᓂᖓᓄᑦ, ᐱᔪᒪᑦᓱᖓᓗ ᓇᓗᓇᐃᖅᓯᒪᔪᓂ ᓂᕈᐊᖅᓂᕐᓂ ᒫᓐᓇᐅᔪᖅ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍ): ᓱᓕᔪᕆᔭᕋᓕ ᐃᒪᐃᒻᒪ ᐃᓚᒋᓕᐅᔾᔨᓱᑎᒍ ᑖᑦᓱᒧᖓ ᒪᓕᒐᑦᓴᒧᑦ. 
ᖁᔭᓐᓇᒦᕈᒪᑦᓱᒋᑦ ᑲᑎᒪᔨᖑᑲᐃᓐᓇᖅᑐᐃᑦ ᐋᔩᖃᑎᒋᓂᑎᖕᓂ ᐆᒧᖓ ᒪᓕᒐᑦᓴᖅ 12ᒧ, ᑲᔪᓯᖏᓐᓇᓂᐊᕐᑐᒍ 
ᐱᓕᕆᖏᓐᓇᕐᓗᑎᒍ. ᖁᔭᓐᓇᒦᒃ, ᐃᑦᓯᕙᐅᑕ. 

ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᑭᓱᐃᓪᓕ ᐃᓱᒪᒋᔭᐅᕙᑦ ᐅᑯᓇᓂ ᑲᑎᒪᔨᖑᑲᐃᓐᓇᖅᑐᓂ? ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍ): ᐱᒋᐊᖅᑎᑦᓯᕗᖓ ᐃᒪᐃᒻᒪ ᐅᓂᒃᑳᕐᓗᑕ ᐱᕙᓪᓕᐊᓂᕆᔭᖏᓐᓄᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐱᑕᖃᕐᒪ ᐱᒋᐊᖅᑎᑦᓯᓂᕐᒥ ᓇᑎᖓᓂ ᐃᒪᐃᓪᓗᑎ ᐅᓂᒃᑳᖃᕐᓗᑎ 
ᐱᕙᓪᓕᐊᓂᕆᔭᖏᓐᓄᑦ. ᑕᒪᖅᒥ ᐊᖏᑐᐃᑦ? ᐊᖏᖏᑦᑐᐃᑦ? ᐱᒋᐊᖅᑎᑕ ᑲᔪᓯᔪᖅ. ᐅᖃᖅᑎ. 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᑲᑎᒪᔾᔪᑎᒃᓴᖅ 20. ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋ. ᐃᒃᓯᕙᐅᑕᖅ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑲᑎᒪᔨᕋᓛᖁᑎᑎᑦ ᐃᓱᒪᒃᓴᕐᓯᐅᖅᑲᐅᔪ ᒪᓕᒐᒃᓴᖅ 
12. ᐅᓂᒃᑳᕈᒪᕗᒍ ᒪᓕᒐᒃᓴᖅ 12 ᐅᖃᓕᒫᖅᑕᐅᔪᓐᓇᕐᓯᔪᖅ ᐱᖓᔪᐊᓐᓂ ᑕᐃᒫᒃ ᐋᖅᑭᒋᐊᖅᑕᐅᓪᓗᓂ ᐊᒻᒪᓗ 
ᐅᖃᖅᑎ, ᐱᒋᐊᖅᑎᑦᑎᕗᖓ ᐅᓂᒃᑳᕆᔭᖓ ᑲᑎᒪᑐᐃᓐᓇᖅᑎᓪᓗᒋᑦ ᐊᖏᖅᑕᐅᖁᓪᓗᒋ. 
 
ᐅᖃᖅᑎ: ᐱᒋᐊᖅᑎᑦᑎᓯᒪᔪᖃᕐᒪᑦ. ᐊᐃᒃᐲᔪᖃᖅᐸ? ᐅᑲᓕᖅ. ᐱᒋᐊᖅᑎᑕᐅᔪᖅ ᖃᐅᔨᔭᐅᕗᖅ. ᐱᒋᐊᖅᑎᑕᐅᔪᖅ 
ᓈᒻᒪᒃᑐᖅ. ᓈᒻᒪᒃᓴᖅᑐ. ᓈᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ. ᑲᑎᒪᔾᔪᑎᒃᓴᑦ 21. ᐱᖓᔪᐊᓂ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 12 - ᓄᓇᕗᒻᒥ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ - ᐱᖓᔪᐊᓐᓂ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 
ᐃᖃᓗᑦᑑᑦᑎᐊᕐᒧᑦ ᑖᓐᓇ ᒪᓕᒐᒃᓴᖅ 12, ᓄᓇᕗᒻᒥ ᑭᒃᑯᑐᐃᓇᕐᓄᑦ ᐱᔪᓐᓇᐅᑎᓐᓄᑦ ᒪᓕᒐᖅ ᐱᖓᔪᐊᓐᓂ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑲᖅ. ᐱᒋᐊᖅᑎᑕᐅᔪᖅ ᓈᒻᒪᒃᑐᖅ, ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᒪᒥᐊᓇᖅ. ᐅᖃᖅᑎ, ᑕᐃᒪᓕ, ᑕᐃᒪᓕ ᓂᕈᐊᖁᔨᒐᓗᐊᕋᒪᑕ ᓇᓕᓐᓄᑦ 
ᓂᕈᐊᖅᑐᑦ ᓇᓗᓇᐃᖅᑕᐅᓗᑎᒃ ᐱᖓᔪᐊᓐᓂ ᐅᖃᓕᒫᖅᑕᐅᓂᖓᓄᑦ ᒪᓕᒐᒃᓴᖅ., ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑏ. ᓇᓗᓇᐃᕐᓱᕐᓗᒋᑦ ᖃᓄᖅ ᓂᕈᐊᕐᓂᖏᑦ ᓂᕈᐊᖁᔨᔪᖃᕐᒪᑦ. ᑕᐃᒃᑯᐊ ᓇᒻᒪᒃᓴᖅᑐᑦ 
ᓇᖏᕐᓯᓚᐅᕆᑦᓯ ᐊᒻᒪ ᐃᖏᖃᑦᑕᕐᓂᐊᖅᑯᓯ ᐊᑎᕐᓯ ᑕᐃᔭᐅᓯᒪᓕᖅᐸᑦᒃ. ᓯᕗᓕᖅᑎ ᐅᑲᓕᖅ, ᐊᖓᔪᖅᑳᖅ ᑲᑦᑐᒃ, 
ᐊᖓᔪᖅᑲᖅ ᕿᓚᕝᕙᖅ. ᐊᓇᕈᐊᖅ, ᕼᐊᕕᐅᔭᖅ, ᒪᒃᓖᓐ, ᑐᑐ. ᐊᖓᔪᖅᑳ ᐱᑰ. ᐊᖓᔪᖅᑳ ᐊᑭᓲ. ᐊᖓᔪᖅᑳ ᐃᖕ. 
ᑕᒪᖅᒥ ᑖᒃᑯᐊ ᐊᖏᖏᑦᑐᐃᑦ, ᐊᑏᒎᖅ ᓇᖏᕐᓯᒋ ᐊᒻᒪ ᐃᖏᒃᑲᓂᕐᓗᑎ ᑕᐃᒍᑦᑕᐅᒍᕕ ᐊᑎᖅᑎᒍᑦ. ᐅᐃᓕᐊᒻᔅ. 
ᓄᑕᕋ. ᐃᒃᑲᕐᕆᐊᓗ. ᑖᒻᓴᓐ. ᐳᑭᓐᓇ. ᐊᓚᒃᑲᓐᓄᐊ. ᐃᕿᑦᑐᖅ. ᓇᑎ. 
 
ᑲᑎᒪᐅᑎᑦᓴ 12. ᐱᖓᔪᐊᓐᓂ ᐅᖃᓕᒫᖅᑕᐅᓂᖏ ᒪᓕᒐᐃᑦ. ᖃᓄᐃᑦᓯᒪᓂᕆᔭᖏᑦ ᐃᒪᐃᑑᓪᓗᑎ 10 ᐊᖏᕐᑐ 
ᐊᒻᒪ 8 ᐊᑭᕋᖅᑐᕐᑐᑦ. ᐱᒋᐊᖅᑎᑕ ᑲᔪᓯᔪᑦ ᐊᒻᒪ ᒪᓕᒐᑦᓴᖅ ᐊᑑᑎᓪᓗᓂ ᐱᖓᔪᐊᓐᓂ ᐅᖃᓕᒫᖅᑕᐅᓂᖓᓄᑦ. 
 
>>ᐸᑦᑕᑐᖅᑐ 

ᑲᑎᒪᐅᑎᑦᓴ 22. ᑲᑎᒪᔾᔪᑎᑦᓴᐃᑦ. ᑯᐊᑦ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑏ. 
 
ᑲᑎᒪᔾᔪᑎᑦᓴᐃᑦ ᐱᖓᑦᓯᖅ, ᓅᕙᐃᕝᕙ 5. 
 
1. ᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 36 

• ᒪᓕᒐᒃᓴᖅ 41 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ. ᑲᑎᒪᓂᐅᔪᖅ ᓄᖃᖅᑐᑦ ᐱᖓᔪᐊᓐᓄᑦ ᓄᕕᐱᕆ 5, 2003ᒥ, 10:30ᒥ 
ᐅᓪᓛᒃᑯᑦ. 
 
ᐃᖅᓱᖅᑏ. 
 
>>ᑲᑎᒪᓂᖅ ᓄᖃᖅᑐ 10:13ᒥ ᐅᓐᓄᒃᑯᑦ

